
Kumara Tantram

કુમારતન્ત્રમ્

ૐસુબ્રહ્મણ્યાય નમઃ ।

અનુક્રમણિકા
૧. પ્રથમઃ પટલઃ - કૌશિકપ્રશ્ને તન્ત્રાવતારક્રમ ।
૨. દ્વિતીયઃ પાટલઃ - મન્ત્રોદ્ધાર વિધિઃ ।
૩. તૃતીયઃ પટલઃ - શૌચાચમનવિધિઃ ।
૪. ચતુર્થઃ પટલઃ - સ્નાનાનુષ્ઠાનવિધિઃ ।
૫. પઞ્ચમઃ પટલઃ - નિત્યપૂજાવિધિઃ ।
૬. ષષ્ઠઃ પટલઃ - નૈવેદ્યવિધિઃ ।
૭. સપ્તમઃ પટલઃ - અગ્નિકાર્યવિધિઃ ।
૮. અષ્ટમઃ પટલઃ - નિત્યોત્સવવિધિઃ ।
૯. નવમઃ પટલઃ - કુણ્ડલક્ષણ ।
૧૦. દશમઃ પટલઃ - મણ્ડલ વિધિઃ ।
૧૧. એકાદશઃ પટલઃ - દીક્ષાવિધિઃ ।
૧૨. દ્વાદશઃ પટલઃ - સ્નપનવિધિઃ ।
૧૩. ત્રયોદશઃ પટલઃ - સ્કન્દોત્સવવિધિઃ ।
૧૪. ચતુર્દશઃ પટલઃ - પ્રાયશ્ચિત્તવિધિઃ ।
૧૫. પઞ્ચદશઃ પટલઃ - જીર્ણોદ્ધારવિધિઃ ।
૧૬. ષોડશઃ પટલઃ - વાસ્તુહોમવિધિઃ ।
૧૭. સપ્તદશઃ પટલઃ - શાન્તિહોમવિધિઃ ।
૧૮. અષ્ટાદશઃ પટલઃ - દિશાહોમવિધિઃ ।
૧૯. એકોનવિંશઃ   પટલઃ - મૂર્તિહોમવિધિઃ   ।
૨૦. વિંશઃ   પટલઃ - પઞ્ચગવ્યવિધિઃ ।
૨૧. એકવિંશઃ   પટલ - પઞ્ચામૃતવિધિઃ ।
૨૨. દ્વાવિંશઃ   પટલઃ - બાલસ્થાપનવિધિઃ ।

૨૩. ત્રયોવિંશઃ   પટલઃ - સમ્પ્રોક્ષણવિધિઃ ।
૨૪. ચતુર્વિંશઃ   પટલઃ - પ્રતિમાલક્ષણવિધિઃ ।
૨૫. પઞ્ચવિંશઃ   પટલઃ - શૂલસ્થાપનવિધિઃ ।
૨૬. ષડ્વિંશઃ   પટલઃ - અચલસ્થાપનવિધિઃ ।
૨૭. સપ્તવિંશઃ   પટલઃ - ચલબેરપ્રતિષ્ઠાવિધિઃ ।
૨૮. અષ્ટાવિંશઃ   પટલઃ - શક્ત્યસ્ત્રસ્થાપનવિધિઃ ।
૨૯. એકોનત્રિંશઃ   પટલઃ - ગર્ભન્યાસવિધિઃ ।
૩૦. ત્રિંશઃ   પટલઃ - આદ્યેષ્ટકાવિધિઃ ।
૩૧. એકત્રિંશઃ   પટલઃ - પ્રાસાદલક્ષણવિધિઃ ।
૩૨. દ્વાત્રિંશઃ   પટલઃ - મૂર્ધ્નેષ્ટિકાવિધિઃ ।
૩૩. ત્રયસ્ત્રિંશઃ   પટલઃ - પ્રાકારલક્ષણવિધિઃ ।
૩૪. ચતુસ્ત્રિંશઃ   પટલઃ - પરિવારવિધિઃ ।
૩૫. પઞ્ચત્રિંશઃ   પટલઃ - કરણલક્ષણવિધિઃ ।
૩૬. ષટ્ત્રિંશઃ   પટલઃ - પાદુકાપ્રોક્ષણવિધિઃ ।
૩૭. સપ્તત્રિંશઃ   પટલઃ - આત્માર્થયજનવિધિઃ ।
૩૮. અષ્ટત્રિંશઃ   પટલઃ - તૈલાભ્યઙ્ગવિધિઃ  ।
૩૯. એકોનચત્વારિંશઃ   પટલઃ - માસપૂજાવિધિઃ ।
૪૦. ચત્વારિંશત્પટલઃ   - અઙ્કુરાર્પણવિધિઃ  ।
૪૧. એકચત્વારિંશત્પટલઃ   - મહાવલ્લીદેવસેનાસ્થાપનવિધિઃ ।
૪૨. દ્વિચત્વારિંશત્પટલઃ   - સુમિત્રસ્થાપનવિધિઃ ।
૪૩. ત્રિચત્વારિંશત્પટલઃ   - ગજસ્થાપનવિધિઃ ।
૪૪. ચતુશ્ચત્વારિંશત્પટલઃ   - રથપ્રતિષ્ઠાવિધિઃ ।
૪૫. પઞ્ચચત્વારિંશત્પટલઃ   - મહાભિષેકવિધિઃ ।
૪૬. ષટ્ચત્વારિંશત્પટલઃ   - સ્કન્દકલાન્યાસવિધિઃ ।
૪૭. સપ્તચત્વારિંશત્પટલઃ   - માતૃકાન્યાસવિધિઃ ।
૪૮. અષ્ટચત્વારિંશત્પટલઃ   - સુબ્રહ્મણ્યકવચવિધિઃ ।
૪૯. એકોનપઞ્ચાશત્પટલઃ - પ્રદક્ષિણનમસ્કારવિધિઃ ।
૫૦. પઞ્ચાશત્પટલઃ - આચાર્યલક્ષણવિધિઃ ।
૫૧. એકપઞ્ચાશત્પટલઃ - સાયરક્ષાવિધિઃ ।

આમુખં
નિજશક્તિભિત્તિનિર્મિત  -

નિખિલજગજ્જાલચિત્રનિકુરુમ્બઃ ।
સ જયતિ શિવઃ પરાત્મા

નિખિલાગમસારસર્વસ્વમ્ ॥
અયિ ભોઃ વિપશ્ચિદપશ્ચિમાઃ આગમાભિજ્ઞાઃ સજ્જનાઃ । વિજ્ઞાતમેવ હિ ભવતાં યત્કિલ પરમકારુણિકો વિશ્વવન્દ્યઃ
સકલકલ્યાણગુણગણૈકનિલયો ભગવાન્ પશુપતિઃ લોકાનનુજિઘૃક્ષુઃ સ્વયં પ્રશ્નોત્તરૈર્વાક્યૈઃ તન્ત્રાપરાભિધમાગમં
સમવતારયત્, યચ્ચ કલ્પભેદેન પ્રવાહાનાદિવિધયા અવિચ્છેદેનાનુવર્તમાનં, પ્રાચીનાર્વાચીનતન્ત્રજ્ઞપરમ્પરયા
સાતિશયં પરિપોષિતં, પ્રતિસંસ્કૃતં, પ્રચારિતં, પ્રસારિતં સત્ ચરીવર્તિ  ઇતિ ।

આગતં પઞ્ચવક્ત્રાત્તુ ગતં ચ ગિરિજાનને ।
મતં ચ વાસુદેવસ્ય તસ્માદાગમમુચ્યતે ॥
ગુરુશિષ્યપદે સ્થિત્વા સ્વયં દેવઃ સદાશિવઃ ।
પ્રશ્નોત્તરપદૈર્વાક્યૈઃ તન્ત્રં સમવતારયત્ ॥

ઇતિ મહાસ્વચ્છન્દતન્ત્રે આગમનિરુક્તિપૂર્વકં તન્ત્રાગમયોરનર્થાન્તરમભ્યધાયિ । “આસમન્તાત્ ગમયતિ
અભેદેન વિમૃશતિ પારમેશં સ્વરૂપમિતિ કૃત્વા  પરશક્તિરેવાગમઃ, તત્પ્રતિપાદકસ્તુ શબ્દસન્દર્ભઃ તદુપાયત્વાત્
શાસ્ત્રસ્ય,” ઇતિ સ્વચ્છન્દોદ્યોતે આગમપદસ્ય અર્થં વિવૃણ્વન્, ઈશ્વરસ્વરૂપપ્રતિપાદકશબ્દરાશિરિતિ પ્રકટીકૃતમ્
। “આગચ્છન્તિ બુદ્ધિમારોહન્તિ યસ્માત્ અભ્યુદયનિઃશ્રેયસોપાયાઃ સ આગમઃ” ઇતિ વાચસ્પતિમિશ્રાઃ
તત્ત્વવૈશારદ્યામવોચન્ । ઇદમાગમશાસ્ત્રં નિત્યમનાદિ, વેદમૂલત્વાત્ ।

ન જાત્વકર્તૃકં કશ્ચિદાગમં પ્રતિપદ્યતે ।
બીજં સર્વાગમાપાયે ત્રય્યેવાદૌ વ્યવસ્થિતા ॥

ઇતિ વૈય્યાકરણતલ્લજભર્તૃહરિણા આગમાનાં પ્રવાહાનાદિત્વપ્રતિપાદનેન
નિત્યત્વમનુમોદિતમ્ ।
“તાનિ પૂર્વાગમેષુ વિચ્છિન્નેષુ અન્યેષુ પ્રણેતૃષુ આગમાન્તરાનુસન્ધાને બીજવદવતિષ્ઠન્તે । તાન્યેવ બીજાન્યાસાદ્ય
પુનઃ પ્રણેતૃભિરાગમા નિબધ્યન્તે ઇતિ પ્રવાહાનાદિત્વં સિદ્ધમિતિ નાગમા અપ્રમાણમ્” ઇતિ વાક્યપદીયટીકાકારાઃ
ગ્રન્થકારાશયં વિશદીચક્રુઃ  ।
પઞ્ચવક્ત્રોદ્ગતત્વોક્ત્યા આગમસ્ય નિત્યતાયાઃ ન ક્ષતિઃ ।
શ્રીકણ્ઠાચાર્યૈઃ શાસ્ત્રયોનિત્વાધિકરણે વેદાનાં ઈશ્વરપ્રણીતત્વેઽપિ નિત્યત્વસ્યાવિરુદ્ધતા સુષ્ઠુ ઉપપાદિતા
। તદ્દત્રાપિ । “પ્રલયે વેદાનાં પરમેશ્વરબુદ્ધિગોચર તયૈવાનુવૃત્તિઃ, સર્ગાદૌ તુ તેષાં પરશ્રવણગો ચરતયા
વૈખરીવૃત્તિવિશિષ્ટત્વેન પરમેશ્વરપ્રણીતત્વં ઇત્યુભયમપ્યવિરોધેનોપપદ્યતે” ઇતિ શિવાર્કમણિદીપિકાકારાઃ

અપ્પય્યદીક્ષિતાઃ અસન્દિગ્ધમભ્યવદન્ ॥ મૈવં, “તત્પૂર્વપૂર્વક્રમમનુસરતા શમ્ભુના નિર્મિતાસ્તાઃ   સાક્ષાદેવ પ્રમાણં
સ હિ ભવતિ તતો નૈવ કસ્યાપિ હાનિઃ” ઇતિ નયમણિમાલાકારવચનં શ્રીકણ્ઠાશયં વિશદયદ્વિજૃમ્ભતે  ।
“અહમેવ પશૂનામધિપતિરસાનીતિ તસ્માત્ રુદ્રઃ પશૂનામધિપતિઃ”
ઇતિ ત્રિપુરભેદનશુલ્કરૂપેણ સ્વયંવૃતપશુપતિકસ્ય,

અષ્ટાદશાનામેતાસાં વિદ્યાનાં ભિન્નવર્ત્મનામ્ ।
આદિકર્તા કવિઃસાક્ષાચ્છૂલપાણિરિતિ  શ્રુતિઃ ॥
સદ્યોજાતસ્તુ ઋગ્વેદો વામદેવો યજુઃ  સ્મૃતઃ ।
અઘોરઃ સામવેદસ્તુ પુરુષોઽથર્વ ઉચ્યતે ।
ઈશાનશ્ચ સુરશ્રેષ્ઠઃ સર્વવિદ્યાત્મકઃ સ્મૃતઃ ॥

ઇત્યાદ્યાર્ષેયવચનાનુમોદિતસ્ય વેદ-વેદાઙ્ગ  -તદુપબૃંહણસમસ્તવિદ્યાત્મકસ્ય જગદવનૈકજાગરૂકસ્ય પરમેશ્વરસ્ય
સદ્યોજાતવામદેવાઘોરતત્પુરુષેશાન-મુખપઞ્ચકનિર્ગલિતકામિક-યોગજ-કારણ-પ્રસૃત-અજિત-દીપ્ત-અંશુમત્સુપ્ર-
ભેદ-વિજય-નિઃશ્વાસ-સ્વાયમ્ભુવ-અનલ-વીર-રૌરવ મુકુટ-વિમલ-ચન્દ્રજ્ઞાન-બિમ્બ-પ્રોદ્ગીત-લલિત-સિદ્ધ-
સન્તાન- કિરણ-વાતુલ-સૂક્ષ્મ-સહસ્ર-સર્વોત્તર પારમેશ્વરાભિધાનાં જ્ઞાનવિજ્ઞાનાત્મકૈહિકામુષ્મિકાભ્યુદયનિ
શ્રેયસોયપાય- વર્ણનપરસદાશિવાભિન્નવિભિન્નદેવતોદ્દેશ્યસાઙ્ગોપાઙ્ગપૂજા   ક્રિયાવિધિપ્રયોગપ્રકાશકાત્મકાગમપ્રભેદાનાં
પ્રામાણ્યે, કો વા સચેતાઃસન્દેગ્ધિ ।
સદાશિવસમુદીરિતાનાં અષ્ટાવિંશત્યાગમભેદાનાં   સ્વરૂપં કામિકે તન્ત્રાન્તરેષુ ચ વિસ્તરેણ પ્રતિપાદિતમ્ ।
શ્રીમદભિનવગુપ્તાચાર્યૈસ્તન્ત્રાલોકે શૈવાગમસ્યાષ્ટાવિંશતિપ્રભેદત્વમુલ્લિખિતમ્  -
“દશાષ્ટાદશ વસ્વષ્ટભિન્નં યચ્છાસનં વિભોઃ” ઇતિ ॥
સર્વતન્ત્રસ્વતન્ત્રૈઃ શ્રીમદપ્પય્યદીક્ષિતૈઃ શિવાર્ચનચન્દ્રિકાયાં-

સ્ત્રોતસ્યૂર્ધ્વે ભવેજ્જ્ઞાનં શિવરુદ્રાભિધં દ્વિધા ।
કામજં યોગજં ચિન્ત્યં મૌકુટં ચાંશુમત્પુનઃ ॥

અષ્ટાવિંશતિરિત્યેવમૂર્ધ્વસ્રોતોવિનિર્ગતાઃ   ॥ ઇત્યાદિના શૈવાગમસ્યાષ્ટાવિંશતિવિધા   વિવૃતા ।
શ્રીમદ્ભિઃ ભાસ્કરાચાર્યૈઃ સૌભાગ્યભાસ્કરે ત્રિપુરસુન્દરીવર્ણન-વ્યાજેન કામિકપ્રભેદાનામાગમાનાં નામનિર્દેશઃ કૃતઃ-

કામિકં પાદકમલં યોગજં ગુલ્ફયોર્યુગમ્ ।
પાદદ્વયાઙ્ગુલીરૂપે  કારણપ્રસૃતાહ્વયે ॥
અજિતા જાનુનોર્યુગ્મં દીપ્તમૂરુદ્વયં વિભોઃ ।
પૃષ્ઠભાગેંશુમાનસ્ય નાભિઃ શ્રીસુપ્રભેદકમ્ ॥
વિજયં જઠરં પ્રાહુઃ  નિઃશ્વાસં હૃદયાત્મકમ્ ।
સ્વાયમ્ભુવં સ્તનદ્વન્દ્વં અનલં લોચનત્રયમ્ ॥

વીરાગમઃ કણ્ઠદેશો રુરુતન્ત્રં શ્રુતિદ્વયમ્ ।
મુકુટં મુકુટં તન્ત્રં બાહવો વિમલાગમઃ ॥
ચન્દ્રો જ્ઞાનમુરઃ પ્રોક્તં બિમ્બં વદનપઙ્કજમ્ ।
પ્રોદ્ગીતતન્ત્રં રસના લલિતં ગણ્ડયોર્યુગમ્ ॥
સિદ્ધ લલાટફલકં સન્તાનં કુણ્ડલદ્વયમ્ ।
કિરણં રત્નભૂષા સ્યાત્ વાતુલં વસનાત્મકમ્ ॥
અઙ્ગોપાઙ્ગાનિ   રોમાણિ તન્ત્રાણ્યન્યાનિ કૃત્સ્નશઃ  ।
એવં તન્ત્રાત્મકં રૂપં મહાદેવ્યા વિચિન્તયેત્ ॥ ઇતિ

અષ્ટાવિંશત્યાગમાન્યતમલલિતાગમાન્તર્ગતં   પ્રકૃતં કૌમારં તન્ત્રમ્ । લલિતાગમસ્ય “લલિતં લલિતાત્તરં કોમાર”
મિતિ ત્રયા ભેદાઃ ઉક્તાઃ । ઈશ્વરઃ સ્વવિદ્યાગુરોઃ કુમારસ્ય પૂજા ક્રિયાવિધિપ્રતિપાદકં તન્ત્રં સાઞ્જલિબન્ધં પૃષ્ટવતે
કૌશિકાયોપદિદેશ । તન્ત્રેઽસ્મિન્ ઉક્તમ્-

ઈશ્વર ઉવાચ-
યત્ત્વયા ચોદિતં તન્ત્રં તત્પ્રવક્ષ્યામિ કૌશિક ।
કુમારતન્ત્રમધુના નિત્યં નૈમિત્તિકં તતઃ ॥ ઇતિ

કામિકે આગમોત્પત્તૌ, ઉત્તરકામિકે ગોત્રનિર્ણયપટલે, કારણે પ્રશ્નપટલે ચ કુમારતન્ત્રોલ્લેખઃ કૃતઃ ।
“મન્ત્રભેદા ભવેદત્ર ક્રિયાભેદો ન વિદ્યતે ।
અષ્ટાવિંશતિતન્ત્રેષ્વપ્યનુક્તં   સઙ્ગ્રહેદ્બુધઃ ” ॥

ઇતિ પ્રશ્નપટલાન્ત્યવચનાત્ જ્ઞાયતે કુમારપૂજાક્રિયાવિધિપ્રતિપાદકેષ્વાગમાન્તરેષ્વનુક્તા વિશેષવિધય એવાત્ર
સઙ્ગૃહીતાઃ  ઇતિ ।
તન્ત્રમિદં પ્રશ્નમન્ત્રોદ્ધારશૌચાચમનસ્નાનાનુષ્ઠાન-
નિત્યપૂજાનૈવેદ્યાગ્નિકાર્યનિત્યોત્સવકુણ્ડલક્ષણમણ્ડલગુહદીક્ષા-
સ્નપનસ્કન્દોત્સવ- પ્રાયશ્ચિત્તાદ્યેકપઞ્ચાશત્પટલવિભક્તં કુમારસ્ય પૂજા ક્રિયાવિધિમુપદિશતિ ।
ઇદઞ્ચ તન્ત્રં ગ્રન્થલિપ્યાં મુદ્રિતપૂર્વમપિ ઇદાનીં  અપ્રાપ્યં વર્તતે । ગ્રન્થલિપિમુદ્રણાત ઔત્તરાણાં તાન્ત્રિકાણાં
અપ્રવેશં પર્યાલોચ્ય,દેવનાગરીલિપ્યાં મુદ્રણાય પ્રયત્નઆદૃતઃ ।
તન્ત્રમિદં પ્રાચીનં તાલપત્રલિખિતં ગ્રન્થલિપ્યાં એકં કાગજલિખિતં આન્ધ્રલિપ્યાં એકં , ગ્રન્થલિપ્યાં મુદ્રિતં એકં ઇતિ
આહત્ય ગ્રન્થત્રયેણ સંવાદ્ય સંશોધ્ય અપેક્ષિતપાઠભેદપુરસ્સરં દેવનાગરીલિપ્યાં મુદ્રિતં ભવત્સમક્ષમુપહારીકૃતમ્ ।

જીર્ણાલયોદ્ધરણધર્મતોઽપિ ગરીયસિ અત્ર વિલુપ્તપ્રબન્ધપુનરુજ્જીવને શ્રમસાધ્યે વ્યવસાયે પ્રવૃત્તાનાં
વાર્ધવયમપ્યનાદૃત્ય અવિરતોદ્યમાનાં દાક્ષિણાત્યાર્ચકસઙ્ઘસઞ્ચાલકાનાં  શ્રીસ્વામિનાથશિવાચાર્યાણાં મહીયાનયં
સંરભઃ આગમિકાનાં અભિજ્ઞાનાં પ્રશંસાપાત્રતામાવહતિ ।
કોશસંવાદે, સંશોધને, પાઠભેદનિર્ણયે ચ સોત્સુકં દત્તાવધાનાઃ મમ સુહૃદઃ શ્રીમત્પરમેશ્વરનામાનઃ આગમિકૈઃ નૂનં
બહુમાનાર્હાઃ । અત્યન્તજાગરૂકતયૈતદ્ગ્રન્થસમ્પાદને કૃતપરિશ્રમાણાં શ્રીકન્દસ્વામિશિવાચાર્યાણામાદ્યોઽયમુદ્યોગઃ
સ્તુત્યો વિદ્વદાદરણીયશ્ચ ।
ઇદં ગ્રન્થરત્નં તત્ર તત્ર અપેક્ષિતાનાં મન્ત્રભાગાનાં વિવરણપુરસ્સરં , આગમાન્તરસંવાદસહિતં પ્રયોગવિશેષાણાં
વિવેચનપૂર્વકં મુદ્રાલક્ષ્યનિર્દેશેન સાકં સમ્મુદ્ર્ય પ્રકાશયિતવ્યમિતિ સઙ્કલ્પિતમાસીત્ । કિન્તુ શ્રેયાંસિ બહુવિધ્નાનિ
ઇતિ રીત્યા પદે પદે વિધ્નવાહુલ્યાત્ આગમિકાનામાકાઙ્ક્ષાપૂર્તિ  મનસિ નિધાય પ્રકાશને અવિલમ્બ આદૃતઃ ।
યથાસઙ્કલ્પિતં ચેદં તન્ત્રં પ્રકાશમેષ્યતીતિ વિશ્વસિમિ ।
ઇત્થં
વિદ્વજ્જનવિધેયઃ
કે। વિ। શેષાદ્રિનાથશર્મા
સાહિત્ય -આયુર્વેદશિરોમણિઃ
સાહિત્યાચાર્યઃ
૩૧-૧-૧૯૭૫
સંસ્કૃતકલ શાલા, મદ્રપુરી ।

ૐ

ૐ શિવાભ્યાં નમઃ ।
॥ અથ કુમારતન્ત્રમ્ ॥

૧. પ્રથમઃ પટલઃ - કૌશિકપ્રશ્ને તન્ત્રાવતારક્રમ
કૈલાસશિખરે રમ્યે ભૂતસન્ધૈર્નિષેવિતે   ।
સિદ્ધગન્ધર્વસઙ્ગીતે  વિચિત્રકુસુમોજ્જ્વલે ॥ ૧.૧॥
દેવર્ષિયક્ષગન્ધર્વદિવ્યસ્ત્રીગણસેવિતે   ।
તત્રાસીનં મહાદેવં સ્ફુરતિ સ્ફાટિકે સ્થલે ॥ ૧.૨॥
દેવં ત્રિલોચનં નત્વા પ્રાઞ્જલિઃ કૌશિકો મુનિઃ ।
પ્રસીદ દેવદેવેશ પ્રસીદ વૃષભધ્વજ ॥ ૧.૩॥
પ્રસીદ પરમેશાન ભવ સર્વજ્ઞ શઙ્કર । (પરમેશાન ભર્ગ)
પ્રસીદ મે વિરૂપાક્ષ પ્રસીદ વૃષસઞ્ચર ॥ ૧.૪॥
પ્રસીદ મન્મથારાતે કાલકાલ પ્રસીદ મે ।
પ્રસીદ ગૌરીરમણ ગઙ્ગાધર  મહેશ્વર ॥ ૧.૫॥
પ્રસીદ વિશ્વદેવેશ પ્રસીદ સ્કન્દવત્સલ ।
સ્તુત્વૈવં પરયા ભક્ત્યા પર્યપૃચ્છન્ મહાતપાઃ ॥ ૧.૬॥
કુમારતન્ત્રં ભગવન્ શ્રોતું કૌતૂહલં હિ મે ।
કારણાખ્યં મહાતન્ત્રં ગ્રન્થકોટિપ્રવિસ્તરમ્ ॥ ૧.૭॥
બહ્મણે યત્ પુરા પ્રોક્તં ત્વયા સર્વવિદા મુદા ।
તસ્મિંસ્તન્ત્રે   સમાખ્યાતં કૌમારં તન્ત્રમીશ્વરમ્ ॥ ૧.૮॥
તત્ તન્ત્રમખિલં દેવ વિસ્તરેણ વદ પ્રભો ।

ઈશ્વર ઉવાચ-
યત્ ત્વયા ચોદિતં તન્ત્રં તત્ પ્રવક્ષ્યામિ કૌશિક ॥ ૧.૯॥
કુમારતન્ત્રમધુના નિત્યં નૈમિત્તિકં તતઃ।
કામ્યં ચ ત્રિવિધં પ્રોક્તં રાજરાષ્ટ્રાભિવૃદ્ધયે  ॥ ૧.૧૦॥
તન્ત્રસઙ્કરદોષેણ રાજરાષ્ટ્રં વિનશ્યતિ ।
તસ્માત્ કુમારતન્ત્રોક્તમાર્ગેણૈવ ગુહં યજેત્ ॥ ૧.૧૧॥
મન્ત્રોદ્ધારવિધિં  પૂર્વં શૌચમાચમનં તતઃ ।
સ્નાનાનુષ્ઠાનમાર્ગં ચ સુબ્રહ્મણ્યાર્ચનાવિધિમ્ ॥ ૧.૧૨॥
નૈવેદ્યં ચાગ્નિકાર્યં ચ નિત્યોત્સવવિધિં  તતઃ ।
કુણ્ડાનાં લક્ષણં ચૈવ મણ્ડલસ્ય તુ લક્ષણમ્ ॥ ૧.૧૩॥
ગુહદીક્ષાવિધાનં ચ સ્નાપનાનાં તુ લક્ષણમ્ । (સ્નપનસ્ય ચ લક્ષણમ્)
સ્કન્દોત્સવવિધિં  ચૈવ પ્રાયશ્ચિત્તવિધાનકમ્ ॥ ૧.૧૪॥
જીર્ણોદ્ધારવિધિં  ચૈવ વાસ્તુહોમક્રમં તતઃ ।
શાન્તિહોમવિધાનં ચ દિશાહોમવિધિં  પુનઃ ॥ ૧.૧૫॥
મૂર્તિહોમવિધાનં   ચ પઞ્ચગવ્યવિધિં  તતઃ ।
પઞ્ચામૃતવિધિં  ચૈવ બાલસ્થાપનમાર્ગકમ્ ॥ ૧.૧૬॥
સમ્પ્રોક્ષણવિધિં  ચૈવ પ્રતિમાલક્ષણં તતઃ ।
દારુશૂલપ્રતિષ્ઠાં ચ સર્વબેરપ્રતિષ્ઠિકામ્ ॥ ૧.૧૭॥
ચલબેરપ્રતિષ્ઠાં ચ ગુહાસ્ત્રસ્ય પ્રતિષ્ઠિકામ્ ।
ગર્ભન્યાસવિધાનં ચ તથૈવ પ્રથમેષ્ટિકામ્ ॥ ૧.૧૮॥
પ્રાસાદલક્ષણં ચૈવ તતો મૂર્ધ્નેષ્ટિકાવિધિમ્ ।
પ્રાકારલક્ષણં ચૈવ પરિવારવિધિં  તતઃ ॥ ૧.૧૯॥
લક્ષણં કારણાનાં તુ પાદુકાપ્રોક્ષણં તતઃ ।
આત્માર્થયજનં ચૈવ તૈલાભ્યઙ્ગવિધિં   તતઃ ॥ ૧.૨૦॥
માસપૂજાવિધિં  પશ્ચાદઙ્કુરાર્પણમાર્ગકમ્  ।
મહાવલ્લીદેવસેનાસ્થાપનસ્ય વિધિં  તતઃ ॥ ૧.૨૧॥
સુમિત્રસ્થાપનં ચૈવ ગજસ્થાપનમાર્ગકમ્ ।
રથપ્રતિષ્ઠિકાં ચૈવાપ્યભિષેકવિધિં  તતઃ ॥ ૧.૨૨॥

તતઃ સ્કન્દકલાન્યાસં શ્રીસુબ્રહ્મણ્યમાતૃકામ્ ।
શ્રીસુબ્રહ્મણ્યકવચં પ્રદક્ષિણનમસ્ક્રિયામ્ ॥ ૧.૨૩॥
આચાર્યલક્ષણં ચૈવ સાયં રક્ષાવિધિં  તતઃ ।
શય્યાગૃહપ્રવેશં ચ પ્રવક્ષ્યામિ યથાક્રમમ્ ॥ ૧.૨૪॥
મન્ત્રભેદો ભવેદત્ર ક્રિયાભેદો ન વિદ્યતે ।
અષ્ટાવિંશતિતન્ત્રેષ્વપ્યનુક્તં   સઙ્ગ્રહેદ્  બુધઃ ॥ ૧.૨૫॥
ઇતિ શ્રી કુમારતન્ત્રે કૌશિકપ્રશ્ને તન્ત્રાવતારક્રમો નામ પ્રથમઃ પટલઃ ।

૨. દ્વિતીયઃ પટલઃ - મન્ત્રોદ્ધારવિધિઃ
ઈશ્વર ઉવાચ-
મન્ત્રોદ્ધારં પ્રવક્ષ્યામિ શ‍ૃણુ કૌશિક સુવ્રત ।
સ્થલે મનોરમે શુદ્ધે ચક્રં કૃત્વા  લિપિં  તથા ॥ ૨.૧॥
અર્ચયિત્વા યથાન્યાયં રક્તચન્દનપુષ્પકૈઃ ।
યેનેષ્ટમાગમત્ તેષાં તચ્છૃણુષ્વ  મહામુને ॥ ૨.૨॥ (યથેષ્ટમગમદ્દેવાઃ)

અકારાદિવિસર્ગાન્તમવર્ગમિતિ ચોદિતમ્ ।
કકારાદિક્ષકારાન્તં પઞ્ચપઞ્ચાક્ષરાણિ તુ ॥ ૨.૩॥
અકારાદિક્ષકારાન્તમષ્ટવર્ગાઃ પ્રકીર્તિતાઃ   । See the note at the end

અષ્ટવર્ગદ્વિતીયં તુ સ્કન્દબીજમિદં પરમ્ ॥ ૨.૪॥
ષષ્ઠાનલસમોપેતં બિન્દુનાદસમાયુતમ્ ।
મૂલમન્ત્રમિદં જ્ઞેયં સર્વકામાર્થસિદ્ધિદમ્ ॥ ૨.૫॥
અયં મૂલમન્ત્રઃ - ૐસ્રૂં સ્કન્દાય નમઃ । (૧)
અષ્ટવર્ગદ્વિતીયં ચ ષષ્ઠસ્વરયુતં પુનઃ ।
ચતુર્દશસ્વરં તસ્ય બિન્દુનાદસમાયુતમ્ ॥ ૨.૬॥
સુબ્રહ્મણ્યચતુર્થ્યન્તં નમોઽન્તં પ્રણવાદિકમ્ ।
ૐસૂં સૌં સુબ્રહ્મણ્યાય નમઃ । (૨)
દ્વિવર્ગપ્રથમં ચૈવ ષષ્ઠાનલસમાયુતમ્ ॥ ૨.૭॥
કવર્ગપ્રથમં ચૈવ પઞ્ચમસ્વરસંયુતમ્ ।

કુમારમન્ત્રમિત્થં સ્યાદ્ બિન્દુનાદવિભૂષિતમ્ ॥ ૨.૮॥
ૐ ક્રૂં કું કુમારાય નમઃ । (૩)
અષ્ટવર્ગદ્વિતીયં તુ પઞ્ચમસ્વરસંયુતમ્ ।
સ્વામિન્ ગુહાય મન્ત્રાન્તે નમોઽન્તં પ્રણવાદિકમ્ ॥ ૨.૯॥
બિન્દુનાદસમાયુક્તં સર્વકામાર્થસિદ્ધિદમ્ ।
ૐસું સ્વામિન્ ગુહાય નમઃ । (૪)
સપ્તવર્ગસ્ય પઞ્ચાર્ણં ચતુર્થસ્વરસંયુતમ્ ॥ ૨.૧૦॥
શરવણભવબીજં સ્યાદ્ બિન્દુનાદસમાયુતમ્ । (શરવણભવસ્ય)

સ્વનામાદ્યક્ષરેણૈવ નમોઽન્તં પ્રણવાદિકમ્ ॥ ૨.૧૧॥
ૐશી શં શરવણભવાય નમઃ । (૫)
અષ્ટવર્ગતૃતીયં તુ અગ્નિમાયાસમાયુતમ્ ।
તસ્ય વર્ગાદિમં ચૈવ બિન્દુનાદસમાયુતમ્ ॥ ૨.૧૨॥
ઇદં બીજં વિજાનીયાત્ ષણ્મુખાય નમોઽન્તકમ્ ।
ૐ હ્રીં   ષં ષણ્મુખાય નમઃ । (૬)

અથ પઞ્ચ બ્રહ્મબીજાનિ-
સકારં પ્રથમં બિન્દુઃ સદ્યોજાતસ્ય બીજકમ્ ॥ ૨.૧૩॥
ૐસં સદ્યોજાતાય નમઃ । (૭)
તૃતીયસ્વરસંયુક્તં વામદેવમુદાહૃતમ્ ।
ૐ સિં  વામદેવાય નમઃ । (૮)
પઞ્ચમસ્વરસંયુક્તમઘોરં બ્રહ્મબીજકમ્ ॥ ૨.૧૪॥
ૐસું અઘોરાય નમઃ । (૯)
એકાદશસ્વરોપેતં પુરુષં પરિપઠ્યતે ।
ૐસેં તત્પુરુષાય નમઃ । (૧૦)
ત્રયોદશસ્વરોપેતમીશાનં પઞ્ચમં વિન્દુઃ ॥ ૨.૧૫॥
ૐસોં ઈશાનાય નમઃ । (૧૧)
ઇતિ પઞ્ચ બ્રહ્મબીજાનિ ।
અથ ષડઙ્ગમન્ત્રાઃ -
અક્ષિ ૨ વેદ ૪ રસા ૬ દિત્ય ૧૨ મનુ ૧૪ ષોડશભિઃ ૧૬ સ્વરૈઃ
ૐ સાં હૃદયાય નમઃ; ૐસીં શિરસે સ્વાહા;

ૐ સૂં શિખાયૈ વષટ્ ; ૐસૈં કવચાય હું ;
ૐસૌં નેત્રત્રયાય વૌષટ્ ; ૐસઃ અસ્ત્રાય ફટ્ ।
ઇતિ ષડઙ્ગમન્ત્રાઃ  । (૧૨)

હૃદયાદ્યસ્ત્રપર્યન્તં ષડઙ્ગં  પરિકીર્તિતમ્   ॥ ૨.૧૬॥
ૐસાં સીં  સૂં સૈં સૌં સઃ
બીજાદ્યન્તં ચ વિદ્યાં ચ નમોઽન્તં ચ નમો યજેત્ ।
અથ મહાવલ્લીબીજમન્ત્રઃ–
સપ્તવર્ગચતુર્થં ચ (ત્વ) અગ્નિમાયાસમન્વિતમ્ ॥ ૨.૧૭॥
બિન્દુનાદસમાયુક્તં મહાવલ્લ્યાસ્તુ બીજકમ્ ।
ૐ વ્રીં મહાવલ્લ્યૈ નમઃ । (૧૩)
અષ્ટવર્ગતૃતીયં ચ (ત્વ) અગ્નિમાયાસમાવૃતમ્ ॥ ૨.૧૮॥
બિન્દુનાદસમાયુક્તં દેવસેનાસુબીજકમ્ ।
ૐ દેવસેનાયૈ નમઃ । (૧૪)

અથ ષણ્મૂર્તિમન્ત્રાઃ  -
સુબ્રહ્મણ્યઃ કુમારશ્ચ હરસૂનુઃ સુરાગ્રજઃ ॥ ૨.૧૯॥
સેનાપતિઃ સુરેશશ્ચ ષણ્મૂર્તિરિહ   કથ્યતે ।
સ્વનામાદ્યક્ષરેણૈવ નમોઽન્તં પ્રણવાદિકમ્ ॥ ૨.૨૦॥
ષણ્મૂર્તીનાં હિ કથિતં સામ્પ્રતં તુ સમાસતઃ ।
ૐસું સુબ્રહ્મણ્યાય નમઃ; ૐ કું કુમારાય નમઃ;
ૐ હં હરસૂનવે નમઃ; ૐસું સુરાગ્રજાય નમઃ;
ૐસેં સેનાપતયે નમઃ; ૐસું સુરેશાય નમઃ ॥
ઇતિ મૂર્તિમન્ત્રાઃ   । (૧૫)

જગદ્ભૂશ્ચ વચદ્ભૂશ્ચ વિશ્વભૂરુદ્રભૂસ્તતઃ ॥ ૨.૨૧॥
બ્રહ્મભૂશ્ચ ભુવોભૂશ્ચ શ્રુતૌ ષણ્મૂર્તયઃ પુનઃ ।
ૐજગદ્ભુવે નમઃ; ૐ વચદ્ભુવે નમઃ;
ૐ વિશ્વભુવે નમઃ; ૐરુદ્રભુવે નમઃ;
ૐબ્રહ્મભુવે નમઃ; ૐભુવનભુવે નમઃ ॥
ઇતિ ષણ્મૂર્તિમન્ત્રાઃ   । (૧૬)

અથ પરિવારાષ્ટકમન્ત્રાઃ -
ગજાગ્ની ચ યમશ્ચૈવ રક્ષો વારુણવાયવઃ ॥ ૨.૨૨॥
સોમઃ સુમિત્રો વસુમાન્ પરિવારાઃ પ્રકીર્તિતાઃ   ।
સ્વનામાદ્યક્ષરેણૈવ બિન્દુનાદસમાયુતાઃ ॥ ૨.૨૩॥
ૐ ગં ગજેન્દ્રાય નમઃ; ૐઅં અગ્નયે નમઃ;
ૐ યં યમાય નમઃ; ૐ નં નિરૃતયે નમઃ;
ૐ વં વરુણાય નમઃ; ૐ યં વાયવે નમઃ;
ૐસં સોમાય નમઃ; ૐસું સુમિત્રાય નમઃ;
ઇતિ પરિવારદેવતામન્ત્રાઃ । (૧૭)

અથ મયૂરબીજમ્-
ષષ્ઠવર્ગાન્તિમં બીજં માયાનલસમાયુતમ્ ।
બિન્દુનાદસમાયુક્તં માયૂરં બીજમુચ્યતે ॥ ૨.૨૪॥
ૐ મ્રીં મયૂરાય નમઃ ।
ઇતિ મયૂરમન્ત્રઃ । (૧૮)

અથ શક્તિબીજમ્-
સપ્તવર્ગાન્તિમં બીજં માયાગ્નિસમબિન્દુકમ્ ।
શક્તિબીજમિદં પ્રોક્તં સર્વકામાર્થસિદ્ધિદમ્ ॥ ૨.૨૫॥
ૐ શ્રીં શક્તયે નમઃ ।
ઇતિ શક્તિમન્ત્રઃ । (૧૯)

અથ નવશક્તિબીજમન્ત્રાઃ-
શકુની રેવતી પૂતા મહાપૂતા નિશીથિની ।
માલિની શ્યામલા બુદ્ધ્યા નવમી વિશ્વતોમુખી ॥ ૨.૨૬॥ (શ્યામલા બુદ્ધા)

સ્વનામાદ્યક્ષરેણૈવ નમોઽન્તં પ્રણવાદિકમ્ ।
ૐશં શકુન્યૈ નમઃ; ૐ રં રેવત્યૈ નમઃ;
ૐ યં પૂતાયૈ નમઃ; ૐ મં મહાપૂતાયૈ નમઃ;
ૐ નં નિશીથિન્યૈ નમઃ; ૐ મં માલિન્યૈ નમઃ;
ૐશં શ્યામલાયૈ નમઃ; ૐબં બુદ્ધયૈ નમઃ;
ૐ વં વિશ્વતોમુખ્યૈ નમઃ ॥
ઇતિ નવશક્તિમન્ત્રાઃ । (૨૦)

અથ પઞ્ચાયુધમન્ત્રઃ
શક્તિશ્ચૈવ ધનુશ્ચૈવ શરશ્ચાક્ષઃ કમણ્ડલુઃ ॥ ૨.૨૭॥
પઞ્ચાયુધમિદં પ્રોક્તં સ્વનામપ્રણવાદિકમ્ ।
ૐશં શક્તયે નમઃ । ૐ ધં ધનુષે નમઃ ।
ૐશં શરાય નમઃ । ૐઅં અક્ષાય નમઃ ।
ૐ કં કમણ્ડલવે નમઃ ॥
ઇતિ પઞ્ચાયુધમન્ત્રઃ । (૨૧)

અથાષ્ટમૂર્તિમન્ત્રઃ  -
કાર્તિકેયો   વિશાખશ્ચ ગુહશ્ચૈવાસુરાન્તકઃ ॥ ૨.૨૮॥
સેનાનીઃ ષણ્મુખશ્ચૈવ મયૂરવાહનસ્તથા ।
શક્તિપાણિરિતિ ખ્યાતા એતે ચૈવાષ્ટમૂર્તિપાઃ   ॥ ૨.૨૯॥
ૐઅસ્ય શ્રી સ્કન્દષડક્ષરી મહામન્ત્રસ્ય । શક્તિઃ ઋષિઃ ।
દેવીગાયત્રી છન્દઃ । શ્રી ષણ્મુખો દેવતા । વં બીજમ્ । ભં શક્તિઃ ।
મં કીલકમ્ । મમ ઇષ્ટસિદ્ધ્યર્થે જપે વિનિયોગઃ ॥
યન્ત્રઃ -
ષટ્કોણન્તુ પ્રણવમભિતો મા ચમાર્યાણમિશ્રે ।
ષડ્વર્ણં સ્યાદ્વસુયુગદલે બિન્દુનાદં કલાર્ણમ્ ॥
કામ્યં ત્રિંશદ્વિદશદલયુતં   મન્ત્રવર્ણૈષ્ષડઙ્ગમ્  ।
શ્રીમચ્ચક્રં શરવણભવસ્યેષ્ટસિદ્ધિપ્રદાયિ ॥
ન્યાસઃ -
ૐ વં હૃદયાય નમઃ । ૐ ચં શિરસે સ્વાહા ।
ૐભું શિખાયૈ વષટ્ । ૐ વેં કવચાય હુમ્ ।
ૐ નં નેત્રેભ્યો વૌષટ્ । ૐ મં અસ્ત્રાય ફટ્ ।
ધ્યાનમ્ -
નૌમ્યાદિત્ય પ્રદીપ્તં દ્વિદશનયનકં ષણ્મુખં મન્દહાસમ્ ।
વામાઙ્ગે  સુસ્થિતાયાસ્સરસિરુહધૃતાઽલિઙ્ગિતાયાઃ  પ્રિયાયાઃ ।
ઉત્તુઙ્ગોરુસ્તનાગ્રે  વિહિતકરતલં ભીતિખેટાદિશૂલ-
હ્રાદિન્યુદ્દીપ્તશક્તીષ્વસનઘનગદા  કુક્કુટાબ્જેષુ હસ્તમ્ ॥
ષડક્ષરમન્ત્રઃ । વચદ્ભુવે નમઃ । અયભિષ્ટકામ્યમન્ત્રઃ ।

ૐ વં વરદસેનાન્યે બાહુલેયવચદ્ભુવે સ્કન્દ સ્કન્દસુબ્રહ્મણ્યાય નમઃ ।
સ્વામિન્ ગુહાય હું  ફટ્ ॥
સ્કન્દગાયત્રી -
ૐ કાર્તિકેયાય   વિદ્મહે શક્તિહસ્તાય ધીમહિ । તન્નઃ સ્કન્દઃ પ્રચોદયાત્ ॥
ૐસુબ્રહ્મણ્યમહામન્ત્રસ્ય । ત્રિપુરાન્તક ઋષિઃ । અનુષ્ટપ્ છન્દઃ ।
સુબ્રહ્મણ્યો દેવતા । ભોગમોક્ષાર્થે જપે વિનિયોગઃ ।
ૐ હ્રીં   હૃદયાય નમઃ । ૐ શ્રીં શિરસે સ્વાહા ।
ૐ ક્લીં શિખાયૈ વષટ્ । ૐસું કવચાય હુમ્ ।
ૐ વં નેત્રેભ્યો વૌષટ્ । ૐ યં અસ્ત્રાય ફટ્ ॥
મન્ત્રઃ -
ૐ શ્રીં હ્રીં   ક્લીં  સું વં યં સર્વલોકં મે વશમાનય ષણ્મુખાય
મયૂરવાહનાય સર્વરાજભયવિનાશનાય સર્વદેવસેનાપતયે સર્વશત્રું
નાશય નાશય સુબ્રહ્મણ્યાય સ્વાહા ।
ૐસં ગં વિં  યં ક્ષૌં સ્કન્દેશ્વરાય નમઃ ।
ષડક્ષરમઃ - ૐશરવણભવ હ્રીમ્  ।
કાર્તિકેય   યન્ત્રઃ । ષટ્કોણન્તુ પ્રણવ ।
ન્યાસઃ । તન્મન્ત્રેણ ।
ધ્યાનમ્ ।
સિન્દૂરારુણમિન્દુકાન્તિવદનં કેયૂરહારાદિભિ-

ર્દિવ્યૈરાભરણૈર્વિભૂષિતતનું     સ્વર્ગાદિસૌખ્યપ્રદમ્ ।
અમ્ભોજાભયશક્તિકુક્કુટધરં રક્તાઙ્ગરાગાંશુકં

સુબ્રહ્મણ્યમુપાસ્મહે પ્રણમતાં ભીતિપ્રણાશોદ્યતમ્ ॥
ૐસું સુબ્રહ્મણ્યાય સ્વાહા । ૐ કાર્તિકેય   પાર્વતીનન્દન
સ્કન્દ વરદ વરદ સર્વજનં મે વશમાનય સ્વાહા।
ૐસૌં સૂં સુબ્રહ્મણ્યાય શક્તિહસ્તાય ઋગ્યજુસ્સામાથર્વણાય
અસુરકુલમર્દનાય યોગાય યોગાધિપતયે શાન્તાય શાન્તરૂપિણે
શિવાય શિવનન્દનાય ષષ્ઠીપ્રિયાય સર્વજ્ઞાનહૃદયાય
ષણ્મુખાય શ્રીં  શ્રીં  હ્રીં   ક્ષં ગુહ રવિ કં કાલાય કાલરૂપિણે
સુરરાજાય સુબ્રહ્મણ્યાય નમઃ ।
ૐ નમો ભગવતે મહાપુરુષાય મયૂરવાહનાય ગૌરીપુત્રાય

ઈશાત્મજાય સ્કન્દસ્વામિને કુમારાય
તારકારયે ષણ્મુખાય દ્વાદશનેત્રાય દ્વાદશભુજાય દ્વાદશાત્મકાય
શક્તિહસ્તાય સુબ્રહ્મણ્યાય ૐ નમઃ ॥
માલામન્ત્રઃ ।
માલા મન્ત્રં પ્રવક્ષ્યામિ શ‍ૃણુ કૌશિક સુવ્રત ।
પૂર્વપશ્ચિમસૂત્રૈકં દક્ષિણોત્તરમેવ હિ ॥ ૨.૩૦॥
વાયવ્યાદગ્નિભાગાન્તં યુગ્મસૂત્રં પ્રસારયેત્ ।
નૈરૃત્યાદીશભાગાન્તં સૂત્રમેવં પ્રસારયેત્ ॥ ૨.૩૧॥
બિન્દુદ્વાદશકં ભ્રામ્ય રક્તસૂત્રેણ સાધકઃ ।
તન્મધ્યે નલિનં લિખ્ય સાષ્ટપત્રં સકર્ણિકમ્   ॥ ૨.૩૨॥
કર્ણિકાયાં   ન્યસેન્મન્ત્રં મૂલમન્ત્રં પ્રધાનકમ્ ।
પ્રણવં વિન્યસેત્પૂર્વે હ્યાગ્નેય્યાં તુ નકારકમ્ ॥ ૨.૩૩॥
મોકારં યામ્યદેશે તુ ભકારં નૈરૃતે દલે ।
વારુણે તુ ગકારં સ્યાદ્વાયવ્યે તુ વકારકમ્ ॥ ૨.૩૪॥
તેકારં સૌમ્યદિગ્ભાગે ઐશાન્યાં સવિસર્ગતઃ ।
એવં પ્રદક્ષિણે નૈવ વિન્યસેદક્ષરાણિ તુ ॥ ૨.૩૫॥
અષ્ટવર્ગ દ્વિતીયન્તુ પઞ્ચમસ્વરસંયુતમ્ ।
સુબ્રહ્મણ્યાય તત્પશ્ચાત્ શક્તિહસ્તાય તત્પરમ્ ॥ ૨.૩૬॥
તારકારિં  ચતુર્થ્યન્તં તથા શરવણોદ્ભવમ્ ।
તસ્યાધો ઋગ્યજુસ્સામાથર્વણાય પદં પુનઃ ॥ ૨.૩૭॥
દેવદ્વયપદં દેવસેનાપતિ ચતુર્થકમ્ ।
અકારશ્ચ સુકારશ્ચ રકારશ્ચ કુલસ્તથા ॥ ૨.૩૮॥
મર્દનાય પદં દિવ્યં સંહિતાય પદં તથા ।
અન્તરિક્ષાય તત્પશ્ચાદ્યોગાધિપતયે પુનઃ ॥ ૨.૩૯॥
તતઃ કુરુ કુરુ પદં પશ્ચાચ્ચટચટાખ્યકમ્ ।
ઈશાનન્તાય શાન્તાય શાન્તરૂપીચતુર્થકમ્ ॥ ૨.૪૦॥
ષષ્ઠીપ્રિયાય તસ્યાન્તે ચતુર્થ્યન્તં શિવાનનમ્ ।
વચદ્ભુવેતિ ચ પુનઃ સર્વજ્ઞાનપદં તથા ॥ ૨.૪૧॥

હૃદયાય પદં પશ્ચાત્ ષણ્મુખાય તતઃ પરમ્ ।
દીપાય દીપકર્ત્રે ચ શ્રીં  હ્રીં   ક્ષં ક્રું તતઃ પરમ્ ॥ ૨.૪૨॥
કુમારાય પદં પશ્ચાત્ કાલાય પદમિત્યપિ ।
કાલરૂપં ચતુર્થ્યન્તં સુરરાજાય તત્પરમ્ ॥ ૨.૪૩॥
નમો વર્ણાશ્ચ ચત્વારશ્ચત્વારિંશચ્છતાધિકમ્   ।
એતચ્ચક્રં સમાલિખ્ય ચૈતાન્ વર્ણાંશ્ચ લિખ્ય ચ ॥ ૨.૪૪॥
યઃ પ્રીણયેન્મહાસેનં સર્વાન્ કામાનવાપ્નુયાત્ ।
અઙ્ગારકે  ષષ્ઠિયુક્તે કૃષ્ણપક્ષસમન્વિતે ॥ ૨.૪૫॥
શતં સહસ્રમયુતં ફલમાપ્નોત્યસંશયઃ ।
વિદ્યાર્થી લભતે વિદ્યાં ધનાર્થી ધનમાપ્નુયાત્ ॥ ૨.૪૬॥
જયાર્થી જયમાપ્નોતિ મોક્ષાર્થી મોક્ષમાપ્નુયાત્ ।
માલામન્ત્રં ગુહસ્યૈતત્સર્વસિદ્ધિપ્રદાયકમ્ ॥ ૨.૪૭॥
શારદાતિલકે-
તારઃ ખઙ્ગીશ્વરક્રમો  નિસ્વરેણાન્તરન્તતઃ ।
ભુવનૈસ્સપ્તવર્ણાસ્સ્યુસ્સુબ્રહ્મણ્યાત્મકો મનુઃ ।
વહ્નિબીજેન ષટ્ત્રિંશદ્યુક્તેનાઙ્ગક્રિયા     મતા ॥ ૨.૪૮॥
ધ્યાનમ્ -
સિન્દૂરારુણમિન્દુકાન્તિવદનં ઇતિ ।
લક્ષમેકં જપેન્મન્ત્રં સાદ્ધ્યેન હવિષાતતઃ ॥ ૨.૪૯॥
દશાંશં જુહુયાદન્તે બ્રાહ્મણાનપિ ભોજયેત્ ।
ધર્માદિકલ્પિતે પીઠે વહ્નિમણ્ડલપશ્ચિમે ॥ ૨.૫૦॥
પૂજયેદ્વિધિના દેવમુપચારૈર્યથોચિતમ્ ।
કેસરેષ્વઙ્ગપૂજાસ્યાત્  પત્રમદ્ધ્યે ગતાનિમાન્ ॥ ૨.૫૧॥
જયન્તમગ્નિકેશાન્તં કૃત્તિકાપુત્રસંજ્ઞકમ્  ।
હેમશૂલવિશાલક્ષવજ્રધારાન્યજેત્ ક્રમાત્ ॥ ૨.૫૨॥
પૂર્વાદિ દિગ્દગ્દલાગ્રેષુ દેવસેનાપતિં  પુનઃ ।
વિદ્યાં મેધાં તતો વજ્ર કોણસ્થં શક્તિકુક્કુટૌ ॥ ૨.૫૩॥
મયૂરં દ્વિપમભ્યર્ચ્ય બાહ્યે લોકેશ્વરાન્યજેત્ ।

અસ્ત્રાણિ તેષામન્તે સ્યુસ્સુબ્રહ્મણ્યાર્ચનેરિતા ॥ ૨.૫૪॥
દૃક્સઙ્ખ્યાન્ ભક્ષ્યભોજ્યાદ્યૈઃ ષષ્ઠ્યાં સમ્પ્રીણયેદ્વિભુમ્ ।
પૂજયેદ્દેવતા ભક્ત્યા કુમારાન્ બ્રહ્મચારિણઃ ॥ ૨.૫૫॥
સન્તાનં વિજયં વીર્યં રક્ષામાયુઃ શ્રિયં યશઃ ।
પ્રદદ્યાત્ સાધકસ્યાશુ સુબ્રહ્મણ્યસ્સુરાર્ચિતઃ   ॥ ૨.૫૬॥
ૐ વચદ્ભુવે નમઃ ।
॥ ઇતિ શારદાતિલકે ॥
નારાયણીયે-
તારં વચન્નાભિજલે શિવયોનિયુતે તતઃ ।
મન્ત્રદેવો ગુહશ્શક્તિઃ કુક્કુટાબ્જાભયાન્દધત્ ॥ ૨.૫૭॥
રક્તો રક્તાંશુકો મુક્તા પ્રચુરાકલ્પભૂષિતઃ ।
કલાઙ્ગન્યાસવત્તેન  કર્ણિકાયાં   યજેદમુમ્ ॥ ૨.૫૮॥
તારં વચદિતિ-
ૐ વચદ્ભુવે નમઃ ।
॥ ઇતિ માલામન્ત્રઃ ॥
અથ ષડક્ષરન્યાસઃ-
મૂર્ધ્યાસ્યે હૃદયે નાભૌ ગુહ્યે પાદદ્વયે ન્યસેત્ ।
ૐ વં હૃદયાય નમઃ; ૐ ચં શિરસે સ્વાહા ।
ૐભું શિખાયૈ વષટ્ ; ૐ વેં કવચાય હુમ્ ।
ૐ નં નેત્રત્રયાય વૌષટ્ ; ૐ મઃ અસ્ત્રાય ફટ્ ।
ઇતિ ષડક્ષરન્યાસઃ ।
અસ્ય શ્રી વચદ્ભૂમહામન્ત્રસ્ય સનત્કુમાર ઋષિઃ બ્રહ્માવિશ્વામિત્રો
વા, ગાયત્રી છન્દઃ ઉષ્ણિગ્વા, ગુહો દેવતા । અક્ષરલક્ષજપે વિનિયોગઃ ।
પ્રથમાવૃત્તૌ ॥ પુરશ્ચરણમઙ્ગૈઃ  ॥
દ્વતીયાવૃત્તૌ ॥ જયન્તાય નમઃ; અગ્નિકેશાય નમઃ;
કૃત્તિકાપુત્રાય  નમઃ; ભૂતપતયે નમઃ; સેનાન્યે નમઃ;
ગુહાય નમઃ; હિરણ્યશૂલાય નમઃ; વિશાલાક્ષાય નમઃ ॥
તૃતીયાવૃત્તૌ ॥ પત્રેષુ - દેવસેના પતયે નમઃ; વિદ્યાયૈ નમઃ;
મેધાયૈ નમઃ; વજ્રાય નમઃ; શક્તયે નમઃ; કુક્કુટાય નમઃ ।

મયૂરાય નમઃ । દ્વિપાય નમઃ; ઇતિ પૂર્વાદિદિક્ષુ આગ્નેયાદિકોણેષુ ચ ॥
ચતુર્થાવૃત્તૌ ॥ પુનઃ ઇન્દ્રાય નમઃ ઇત્યાદ્યષ્ટદિક્પાલાન્ ॥
પઞ્ચમાવૃત્તૌ ॥ વજ્રાય નમઃ ॥ ઇત્યાદિદશાયુધાનિ ॥
મયૂરગાયત્રી -
શુક્લાપાઙ્ગાય  વિદ્મહે પક્ષિરાજાય ધીમહિ ।
તન્નોમયૂરઃ પ્રચોદયાત્ ॥
ગજગાયત્રી -
શ્વેતવર્ણાય વિદ્મહે વક્રતુણ્ડાય ધીમહિ ।
તન્નોગજઃ પ્રચોદયાત્ ॥
સ્કન્દમન્ત્રાસ્સમાખ્યાતા મૂર્તિધ્યાનાન્યથ   શ‍ૃણુ ॥ ૨.૫૯॥
અથ ષોડશમૂર્તિધ્યાનભેદાઃ  -
જ્ઞાનશક્તિધરઃ સ્કન્દો દેવસેનાપતિસ્તથા ।
સુબ્રહ્મણ્યો ગજારૂઢઃ શરકાનનસમ્ભવઃ ॥ ૨.૬૦॥
કાર્તિકેયઃ   કુમારશ્ચ ષણ્મુખસ્તારકાન્તકઃ ।
સેનાનીર્બ્રહ્મશાસ્તા ચ વલ્લીકલ્યાણસુન્દરઃ ॥ ૨.૬૧॥
બાલશ્ચ ક્રૌઞ્ચભેત્તા ચ શિખિવાહન એવ ચ ।
એતાનિ સ્વામિનામાનિ ષોડશ પ્રત્યહં નરઃ ॥ ૨.૬૨॥
યઃ પઠેત્સર્વપાપેભ્યોઃ સ મુચ્યેત મહામુને ।
એતેષાં પ્રતિરૂપાણાં ધ્યાનભેદમથોચ્યતે ॥ ૨.૬૩॥
(૧) અથ શક્તિધરસ્વામિધ્યાનમ્ -
એકાસ્યં દ્વિભુજં વામે વજ્રં દક્ષિણજે કરે ।
ઇચ્છાજ્ઞાનક્રિયાશક્તિરૂપં શક્તિધરં ભજે ॥ ૨.૬૪॥
(૨) સ્કન્દસ્વામિધ્યાનમ્ -
કલ્પદ્રુમં પ્રણમતાં કમલારુણાભં

સ્કન્દં ભુજદ્વયમનામયમેકવક્ત્રમ્ ।
કાત્યાયનીસુતમહં કટિબદ્ધદામ

કૌપીનદણ્ડધરદક્ષિણહસ્તમીડે ॥
(૩) સેનાપતિધ્યાનમ્ -

નૌમ્યાદિત્યપ્રદીપ્તં દ્વિદશનયનકં ષણ્મુખં મન્દહાસં
વામાઙ્કે સુસ્થિતાયાસ્સરસિરુહધૃતાલિઙ્ગિતાયાઃ  પ્રિયાયાઃ ।

ઉત્તુઙ્ગોરુસ્તનાગ્રે  વિહિતકરતલં ભીતિખેટાદિશૂલ-
હ્રાદિન્યુદ્દીપ્તશક્તીષ્વસનવનગદાકુક્કુટાબ્જેષુ  હસ્તમ્ ॥

(૪) સુબ્રહ્મણ્યસ્વામિધ્યાનમ્-
સિન્દૂરારુણમિન્દુકાન્તિવદનં કેયૂરહારાદિભિ-

ર્દિવ્યૈરાભરણૈર્વિભૂષિતતનું     સ્વર્ગાદિસૌખ્યપ્રદમ્ ।
અમ્ભોજાભયશક્તિકુક્કુટધરં રક્તાઙ્ગરાગોજ્જ્વલં  (રક્તાઙ્ગરાગાંશુકં  )

સુબ્રહ્મણ્યમુપાસ્મહે પ્રણમતાં ભીતિપ્રણાશોદ્યતમ્ ॥
અન્યચ્ચ-
એકવક્ત્રં દ્વિદોર્દણ્ડં કટિબદ્ધાભયાન્વિતમ્ ।
તરુણારુણસઙ્કાશં સુબ્રહ્મણ્યમુપાસ્મહે ॥
(૫) ગજવાહનસ્વામિધ્યાનમ્-
એકાનનં દ્વિનયનં વરકુક્કુટૌ ચ

વામદ્વયે નિશિતશક્ત્યભયદ્વયં ચ ।
બિભ્રાણમીશ્વરસુતં તપનાયુતાભં

નિત્યં નમામિ ગજવાહનમિષ્ટસિદ્ધ્યૈ ॥
(૬) શરવણભવસ્વામિધ્યાનમ્-
શક્તિં  ઘણ્ટાં ધ્વજસરસિજે કુક્કુટં પાશદણ્ડૌ

ટઙ્કં બાણં વરદમભયદં કાર્મુકં ચોદ્વહન્તમ્ ।
પીતં સૌમ્યં દ્વિદશનયનં દેવસઙઘૈરુપાસ્યં

સદ્ભિઃ પૂજ્યં શરવણભવં ષણ્મુખં ભાવયામિ ॥
(૭) કાર્તિકેયસ્વામિધ્યાનમ્  -
વરદકુલિશખેટં  વામહસ્તત્રયે ચ

દધતમભયશક્તિં  ખણ્ડમન્યત્ત્રયે ચ ।
તરુણરવિસમાભં સાધુભિઃ પૂજ્યમાનં

કમલવદનષટ્કં કાર્તિકેયં   નમામિ ॥
(૮) કુમારસ્વામિધ્યાનમ્-
સવ્યદ્વયે નિશિતશક્ત્યસિમાદધાનં

વામદ્વયેઽભિમતકુક્કુટખેટકં ત્વામ્ । (ખેટકં ચ)

વલ્લીપતિં  વિબુધલોચનપૂર્ણચન્દ્રં
કલ્યાણદાનનિરતં કલયે કુમારમ્ ॥

(૯) ષણ્મુખસ્વામિધ્યાનમ્-
વન્દે સિન્દૂરકાન્તિં  શરવિપિનભવં શ્રીમયૂરાધિરૂઢં

ષડ્વક્ત્રં દેવસૈન્યં મધુરિપુતનયાવલ્લભં દ્વાદશાક્ષમ્ ।
શક્તિં  બાણં કૃપાણં ધ્વજમપિ ચ ગદાં ચાભયં સવ્યહસ્તૈઃ

ચાપં વજ્રં સરોજં કટકમપિ વરં શૂલમન્યૈર્દધાનમ્ ॥
(૧૦) તારકારિસ્વામિધ્યાનં
વરદમઙ્કુશધ્વજે ચ કટકૌ ચાપવજ્ર-

મભયપાશચક્રખડ્ગમુસલશક્તિમન્વહમ્ ।
દ્વિદશપાણિભિર્દધાનમરુણકોટિસન્નિભં

ભજત તારકારિમત્ર ભવવિનાશકારણમ્ ॥
(૧૧) સેનાપતિસ્વામિધ્યાનમ્-
અભયમસિરથાઙ્ગં  ચાઙ્કુશં શક્તિશૂલં

વરદકુલિશપાશં  પદ્મદણ્ડૌ ગદાં ચ ।
દધતમુભયપક્ષદ્વાદશાયામહસ્તૈ-

ર્દ્વિદશકમલનેત્રં   દેવસેનાન્યમીડે ॥
(૧૨) બ્રહ્મશાસ્તૃધ્યાનમ્-
વામે કરે ચ યુગલે વરકુણ્ડિકે  ચ

સવ્યેઽક્ષસૂત્રમભયં દધતં વિશાખમ્ ।
વલ્લ્યાયુતં વનજલોચનમેકવક્ત્રં

વન્દામહે વનજસમ્ભવશાસિતારમ્ ॥
(૧૩) વલ્લીકલ્યાણસુન્દરસ્વામિધ્યાનમ્-
હસ્તદ્વન્દ્વેઽક્ષમાલામભયમપિ ધૃતં કુણ્ડિકાં  શ્રોણિબન્ધં

સવ્યે વામે નિષણ્ણઃ શ્રવધૃતવિધિનાહૂયમાનેન યુક્તમ્ ।
સર્વાલઙ્કારયુક્તં જલકલશધૃતા વિષ્ણુના ચારુણાભં

વલ્લીકલ્યાણમૂર્તિં  સકલસુરગણૈઃ સ્તૂયમાનં પ્રપદ્યે ॥
(૧૪) બાલસ્વામિધ્યાનમ્-
પદ્મસવ્યકટિસંયુતવામં

પદ્મકાન્તિનિભમેકમુખં ચ ।

બાલવૃદ્ધિકરમીશ્વરસૂનું
બાલમુન્નતભુજં પ્રણતોઽસ્મિ ॥

અન્યચ્ચ-
એકવક્ત્રં દ્વિનયનં પદ્મદ્વયકરદ્વયમ્ ।
વિપ્રપ્રિયકરં વન્દે બાલરૂપં રવિપ્રભમ્ ॥
(૧૫) ક્રૌઞ્ચભેદનસ્વામિધ્યાનં -
અભયશિતકૃપાણૌ શક્તિબાણૌ ચ સવ્યે

વરદકુલિશચાપં  ખેટકે ચાન્યહસ્તે ।
દધતમમરસેનાનાયકં ચાષ્ટબાહું

કમલવદનષટ્કં ક્રૌઞ્ચભેત્તારમીડે ॥
(૧૬) શિખિવાહનસ્વામિધ્યાનં
વિદ્રુમપ્રભમેકમુખં વિભું વજ્રશક્તિવરદાભયપાણિમ્ ।
દેવલોકરિપુઘ્નમવિઘ્નદં નૌમિ રુદ્રભવં શિખિવાહમ્ ॥
॥ ઇતિ ષોડશમૂર્તિધ્યાનભેદાઃ   ॥
દાડિમીપુષ્પસઙ્કાશં ગુઞ્જાભં કુઙ્કુમાકૃતિમ્   ।
ષડ્વક્ત્રસહિતં દેવં દ્વાદશાક્ષં સુયૌવનમ્ ॥ ૨.૬૫॥
ચતુર્ભુજમુદારાઙ્ગં  યજ્ઞસૂત્રેણ સંયુતમ્ ।
વરદાભયસંયુક્તં કમણ્ડલ્વક્ષધારિણમ્ ॥ ૨.૬૬॥
નક્રકુણ્ડલસંયુક્તં કરણ્ડમકુટોજ્જ્વલમ્ ।
હારકેયૂરકટકં કટિસૂત્રૈર્વિભૂષિતમ્   ॥ ૨.૬૭॥
રત્નવિદ્રુમભૂષાઢ્યં નવવીરસમાયુતમ્ ।
પાદનૂપુરસંયુક્તં સર્વાભરણભૂષિતમ્ ॥ ૨.૬૮॥
સર્વલક્ષણસંયુક્તં કુમારં શઙ્કરાત્મજમ્ ।
મહાવલ્લીદેવસેનાયુક્તં સુરગણપ્રિયમ્ ॥ ૨.૬૯॥
ઇત્થં રૂપં યજેન્નિત્યં સર્વલોકહિતાવહમ્ ।
ચતુર્ભુજં બાલવેષં સ્કન્દં કનકસપ્રભમ્ ।
શક્તિકુક્કુટહસ્તં ચ વરદાભયસંયુતમ્ ॥ ૨.૭૦॥
વિદ્રુમનિભદ્વિદશહસ્ત રવિનેત્ર

શક્તિશરખડ્ગમભયધ્વજગદાં ચ ।
વામકરચાપકુલિશાબ્જવરશૂલ
ખેટધર સવ્યકર ષણ્મુખ નમસ્તે ॥ ૨.૭૧॥
દ્વિભુજશ્ચ દ્વિનેત્રશ્ચ સુબ્રહ્મણ્યસ્સુસુન્દરઃ ।
પદ્મધૃત્સવ્યપાણિશ્ચ ઇતરઃ પદ્મધૃત્કરઃ ॥ ૨.૭૨॥
બાલરૂપઃ પ્રતિષ્ઠાયાં ગ્રામસ્યૈવાભિવૃદ્ધયે ।
દ્વિહસ્તો યજ્ઞસૂત્રાઢ્યાસ્સશિખસ્સત્રિમેખલઃ ॥ ૨.૭૩॥
કૌપીનદણ્ડધૃત્સવ્યપાણિઃ કટ્યાશ્રિતઃ પરઃ ।
સ્થાપયેદ્દૈવતં સ્કન્દં પર્વતેષુ વનાદિષુ ॥ ૨.૭૪॥
ચતુર્ભુજસ્ત્રિણેત્રશ્ચ કર્ણયોઃ પત્રકુણ્ડલઃ ।
નક્રકુણ્ડલયુક્તો વા સમીપે શક્તિકાદ્વયઃ ॥ ૨.૭૫॥
દક્ષિણે વામહસ્તે ચ સાક્ષમાલા કમણ્ડલુઃ ।
વરદાભયસંયુક્તઃ કટિસૂત્રેણ ભૂષિતઃ ॥ ૨.૭૬॥
મયૂરવાહસંયુક્તોપ્યથવા યુક્તસામજઃ ।
શક્તિભ્યાં ચ યુતો વાઽપિ તયોર્લક્ષણમુચ્યતે ॥ ૨.૭૭॥
દ્વિનેત્રે દ્વિભુજે શાન્તે પદ્મધારકરાવુભૌ ।
લમ્બમાનકરે ચૈવ શ્યામા રક્તસમપ્રભે ॥ ૨.૭૮॥
મહાવલ્લીદેવસેના સર્વાઙ્ગમતિસુન્દરે  ।
ઇત્થં લક્ષણસંયુક્તો ગ્રામે વા નગરેઽપિ વા ॥ ૨.૭૯॥
ષડાનનો દ્વિષડ્બાહુરર્કશ્રોત્રેક્ષણાન્વિતઃ  ।
દ્વિષટ્કર્ણેક્ષણૈર્યુક્તપ્રતિમૌલિભિરન્વિતઃ ॥ ૨.૮૦॥
સશક્તિસ્સાભયસ્સાસિસ્સાક્ષમાલસ્સકુક્કુટઃ ।
સખેટકસ્ત્વયં સ્થાપ્યો વૃદ્ધયે પત્તનાદિકે ॥ ૨.૮૧॥
રક્તામ્બરસમાયુક્તો બાલચન્દ્રસમપ્રભઃ ।
કરણ્ડમકુટોપેતો હસ્તદ્વાદશકસ્તુ વા ॥ ૨.૮૨॥
શક્તિં  ચ મુસલં ખડ્ગં ચક્રપાશાભયે વહન્ ।
દક્ષિણે દક્ષિણે વજ્રં કાર્મુકં ખેટકં તથા ॥ ૨.૮૩॥
મયૂરં વા ધ્વજં વાઽપિ સાઙકુશં વરમાવહન્ ।

સોમપીથી મયૂરસ્થઃ શક્તિદ્વયસમાયુતમ્ ।
ગ્રામાદૌ સ્થાપનીયોઽયં પ્રાસાદાદૌ તુ સિદ્ધયે ॥ ૨.૮૪॥
ષડ્વક્ત્રં શિખિવાહનં ત્રિનયનં રક્તામ્બરાલઙ્કૃતં
શક્તિં  ચર્મ ચ ખડ્ગશૂલવિશિખાભીતિં  ધનુશ્ચક્રકમ્ ।
પાશં કુક્કુટમઙ્કુશં ચ વરદં દોર્ભિર્દધાનં   તથા
ધ્યાયેદીપ્સિતસિદ્ધિદં શશિધરં સ્કન્દં સુરારાધિતમ્ ॥
લોકાલોકાન્ધકારપ્રતિહતકિરણૈર્ભાનુકોટિપ્રકાશં
ભૂમિન્યસ્તૈકકોટિષ્વસનમપિ શરં લમ્બમાનોર્ધ્વકાયમ્ ।
હસ્તાભ્યાં ચેતરાભ્યાં ધૃતમથ કુલિશં શક્તિમમ્ભોરુહાક્ષં
સર્વાલઙ્કારયુક્તં ભજત સુરપુરીપાલકં બાહુલેયમ્ ॥ (ભજત સુરપરિપાલકં )

॥ ઇતિ શ્રીકુમારતન્ત્રે મન્ત્રોદ્ધારવિધિર્નામદ્વિતીયઃ પટલઃ ॥

૩. તૃતીયઃ પટલઃ - શૌચાચમનમ્
અતઃ પરં પ્રવક્ષ્યામિ શૌચમાચમનં શ‍ૃણુ ।
ઉત્થાય ચ બહિર્ગ્રામાત્ વિણ્મૂત્રં તુ વિસર્જયેત્ ॥ ૩.૧॥
અહન્યુદઙ્મુખો ભૂત્વા રાત્રૌ વૈ દક્ષિણામુખઃ ।
ગ્રામપાર્શ્વે મહાક્ષેત્રે તડાગે કૂપપાર્શ્વકે ॥ ૩.૨॥
વલ્મીકે ચ તથા નદ્યાં વૃક્ષમૂલે તથાલયે ।
જલાશયસમીપે તુ શિલાયાં પર્વતે તથા ॥ ૩.૩॥
પુણ્યારામે ગવાં ગોષ્ઠે ચૈત્યવૃક્ષસમીપકે । (પુષ્પારામે)
સ્થાનેષ્વેતેષુ મતિમાન્ વિણ્મૂત્રં ન વિસર્જયેત્ ॥ ૩.૪॥
અન્યસ્થાને યથા વાયુસ્તથાભિમુખમાસ્થિતઃ । (અન્યસ્થાને તથા ભૂમૌ)
વામેનૈવોપવીતં તુ કર્ણમૂલે ન્યસેત્ બુધઃ ॥ ૩.૫॥
તૃણાનિ વિન્યસેત્ ભૂમૌ વિણ્મૂત્રે ચ વિસર્જયેત્ ।
ગૃહીત્વા વામહસ્તેન લિઙ્ગં  યાવત્ સમાપ્તિકમ્ ॥ ૩.૬॥
નાસાં પિધાય હસ્તેન દક્ષિણાઙ્ગુલિકં  ચ યત્ ।
યાવચ્છુદ્ધિર્ભવેદસ્ય  તાવન્મૌનં સમાચરેત્ ॥ ૩.૭॥
દક્ષિણેન કરેણૈવ મૃદં ગૃહ્ય વિચક્ષણઃ । (મૃદં ગ્રાહ્ય)

ત્રિઃકૃત્વાક્ષાલ્ય  લિઙ્ગં  તુ પઞ્ચાપાનં ચ મૃત્તિકાઃ ॥ ૩.૮॥
દશવારં વામકરં પઞ્ચવારં કરદ્વયમ્ ।
શોધયેદમ્ભસા નિત્યં ગૃહસ્થાનાં વિધીયતે ॥ ૩.૯॥
દ્વિગુણં બ્રહ્મચારીણાં ત્રિગુણં વનવાસિનામ્ ।
ચતુર્ગુણં યતીનાં તુ શૌચમેવં વિધીયતે ॥ ૩.૧૦॥
યાવચ્છુદ્ધિર્ભવેદ્  બુદ્ધિસ્તાવચ્છૌચં સમાચરેત્ । (યાવચ્છુદ્ધિર્ભવેદ્  બુદ્ધે)
શુદ્ધતીરમનુપ્રાપ્ય પુનરાચમનં ચરેત્ ॥ ૩.૧૧॥
કરઞ્જનિમ્બાપામાર્ગપ્લક્ષચમ્પકવૈણવૈઃ ।
વકુલક્ષીરવૃક્ષૈર્વા દન્તધાવનમાચરેત્ ॥ ૩.૧૨॥
કનિષ્ઠાઙ્ગુલિનાહંસ્યાદાયતં  ચ દશાઙ્ગુલમ્  । (ચ દ્વાદશાઙ્ગુલં )
સમચ્છેદમૃજું શુભ્રં હ્યાર્દ્રં ચ ત્વગપવર્ગકમ્ ॥ ૩.૧૩॥ (સમચ્છેદમૃજું શુદ્ધં)

ષષ્ઠિપર્વનવમ્યાં ચ દ્વાદશ્યાં પ્રતિપદ્યપિ ।
માતાપિત્રોશ્ચ દિવસે નાચરેદ્દન્તધાવનમ્ ॥ ૩.૧૪॥
ગણ્ડૂષં રવિસઙ્ખ્યાભિર્વિધાય   મતિમાન્ પુનઃ ।
સપવિત્રકરેણૈવ સર્વકર્મસમાચરેત્ ॥ ૩.૧૫॥
ત્રિઃકૃત્વા  તુ જલં પીત્વા માષમગ્નં પુનઃ પુનઃ ।
ઋગ્યજુસ્સામભિર્ભન્ત્રૈસ્ત્રિભિઃ પીત્વા વિચક્ષણઃ ॥ ૩.૧૬॥
આસ્યં દ્વિઃપ્રમૃજેત્તત્ર સકૃન્મૃજ્ય મુખં શનૈઃ ।
ઈશાનમન્ત્રતઃ પ્રાજ્ઞઃ ઊર્ધ્વાધોમાર્જયેત્તતઃ ॥ ૩.૧૭॥
અઙ્ગુષ્ઠાનામિકાભ્યાં  તુ નેત્રયોઃ સ્પર્શયેત્પુનઃ ।
અઙ્ગુષ્ઠતર્જનીભ્યાં  તુ નાસિકાયાઃ પુટદ્વયમ્ ॥ ૩.૧૮॥
કનિષ્ઠાઙ્ગુષ્ઠકાભ્યાં  તુ નેત્રયોઃ સ્પર્શયેત્ ક્રમાત્ ।
મધ્યમાઙ્ગુષ્ઠકાભ્યાં  તુ બાહ્વોઃ સંસ્પર્શયેદ્દ્વયોઃ  ॥ ૩.૧૯॥
અઙ્ગુલીભિશ્ચ  વસુભિર્નાભૌ હૃન્મૂર્ધ્નિ  ચ સ્પૃશેત્ ।
એવમાચમનં પ્રોક્તં નિયમેન મહામુને ॥ ૩.૨૦॥
ઇતિ શ્રીકુમારતન્ત્રે કૌશિકપ્રશ્નમહાસંહિતાયાં શૌચાચમન-
વિધિર્નામ તૃતીયઃ પટલઃ ।

૪. ચતુર્થઃ પટલઃ - સ્નાનાનુષ્ઠાનવિધિઃ
અથ વક્ષ્યે વિશેષેણ સ્નાનં પાપહરં પરમ્ ।
મૃદં ચ ગોશકૃત્ પુષ્પં કુશમામલકં તિલમ્ ॥ ૪.૧॥
ધૌતવસ્ત્રં ચ સઙ્ગ્રાહ્ય  જલતીરં સમાવિશેત્ ।
વાપીકૂપતડાગેષુ નાન્યત્ર મૃદમાહરેત્ ॥ ૪.૨॥
જલે પ્રાદેશમાત્રે ચ મણિબન્ધાજ્જલે બુધઃ ।
ગોમયામલકેનૈવ સર્વાઙ્ગાનિ  ચ મર્દયેત્ ॥ ૪.૩॥
મલસ્નાનં તતઃ કૃત્વા  જલસ્નાનં સમાચરેત્ ।
મૂલમન્ત્રેણ મૃત્પિણ્ડં ત્રિધા ભજ્ય મહામુને ॥ ૪.૪॥
પૃષ્ઠે ચ દક્ષિણે ચૈવ વિન્યસેદુત્તરેઽપિ ચ ।
પુરુષં પૂર્વદિગ્ભાગે હ્યઘોરં દક્ષિણે ન્યસેત્ ॥ ૪.૫॥
ઉત્તરે વિન્યસેદ્ધીમાન્ વામદેવેન મન્ત્રતઃ ।
અસ્ત્રેણ પૂર્વતો ન્યસ્ત્વા દશદિક્ષુ મૃદં ક્ષિપેત્ ॥ ૪.૬॥
દક્ષિણેન મૃદા શોધ્ય સર્વાઙ્ગં  મૂલવિદ્યયા ।
ઉત્તરસ્થં ચ મૃદ્ભાગં તીર્થમધ્યે વિનિક્ષિપેત્ ॥ ૪.૭॥
સ્નાત્વા રાજોપચારેણ રજન્યામલકાદિના ।
પઞ્ચબ્રહ્મષડઙ્ગૈશ્ચ  ગુહતીર્થં સ કલ્પયેત્ ॥ ૪.૮॥
સ્નાત્વા ગુરૂક્તમાર્ગેણ ધૌતવસ્ત્રધરો દ્વિજઃ ।
આચમ્ય વિધિવત્ પશ્ચાત્પ્રાણાયામં સમાચરેત્ ॥ ૪.૯॥
આપોહિષ્ઠેતિ નવભિઃ પદૈઃ પ્રોક્ષણમાચરેત્ ।
સૂર્યશ્ચેત્યનુવાકેન જલં પ્રાતઃ પિબેદ્ બુધઃ ॥ ૪.૧૦॥
આપઃ પુનન્તુ મધ્યાહ્ને સાયાહ્નેઽગ્નિશ્ચ  મન્ત્રતઃ ।
દધિક્રાવિણ્ણેતિ તતસ્ત્રિકાલં પ્રોક્ષયેત્તતઃ ॥ ૪.૧૧॥
ગાયત્ર્યાર્ઘ્યં તતઃ કૃત્વા  ભૂર્ભુવઃસ્વેતિ પૂર્વયા ।
પ્રણવેન સમાયુક્તં ભૂર્ભુવઃસ્વરિતિ બ્રુવન્ ॥ ૪.૧૨॥
વામેતરે જલં ગ્રાહ્ય પ્રદક્ષિણમથાચરેત્ ।
અસાવાદિત્યો બ્રહ્મેતિ સૂર્યં સ્મૃત્વા પ્રણમ્ય ચ ॥ ૪.૧૩॥

સૂર્યાદિતર્પણં કૃત્વા  ગઙ્ગાયૈ  નમ ઇત્યથ ।
અવકુણ્ઠ્ય જલં ગ્રાહ્ય મહાલક્ષ્મ્યૈ નમસ્ત્રિભિઃ ॥ ૪.૧૪॥
મુખં ક્ષાલ્ય પ્રમૃજ્યાથાપ્યસ્ત્રેણ ત્રિઃપિબેજ્જલમ્ ।
તેનૈવ દશધા પ્રોક્ષ્ય તેનૈવાર્ધ્યત્રયં દદેત્ ॥ ૪.૧૫॥
યથાશક્તિ જપેત્ તેન ત્રિઃપિબેત્તુ યથાવિધિ ।
સવ્યેન હસ્તં સઙ્ગ્રાહ્ય  વામહસ્તે નિધાય ચ ॥ ૪.૧૬॥
તદ્ભસ્મ સજલં કૃત્વા  કિઞ્ચિદઙ્ગુષ્ઠેન  કર્મણા । (કૃત્વા  કિઞ્ચિદઙ્ગુલ્લકેવ  તુ)
શિરઃ પ્રભૃતિ પાદાન્તં દર્શયિત્વાથ દેશિકઃ ॥ ૪.૧૭॥
નૈરૃત્યાં દિશિ તત્કૃત્વા  પશ્ચાત્ ષટ્કોણ માલિખેત્ । (ષટ્કોણ માચરેત્)
સ્કન્દમૂલં તતો મધ્યે ૐ શ્રીં  હ્રીં   ક્લીં  તતઃ પરમ્ ॥ ૪.૧૮॥
ઐં સૌં કોણેષુ સંલ્લિખ્ય શિરસીશાનમન્ત્રતઃ । (ઐં સઃ)
લલાટે પુરુષેણ સ્યાદઘોરેણ સ્તનાન્તરે ॥ ૪.૧૯॥
નાભૌ તુ વામમન્ત્રેણ જાન્વોર્બાહ્વોશ્ચ સદ્યતઃ ।
શેષાઙ્ગેષુ  ચ તન્મન્ત્રૈરર્પયેદ્ભસ્મના બુધઃ ॥ ૪.૨૦॥
હસ્તૌ પ્રક્ષાલ્ય શિરસિ મુદ્રયા કુમ્ભસંજ્ઞયા ।
પ્રોક્ષયિત્વા જલં પશ્ચાન્મૂલેનૈવાવકુણ્ઠયેત્ ॥ ૪.૨૧॥
અસ્ત્રમન્ત્રેણ સન્તાડ્ય જલં વામકરે ક્ષિપેત્ ।
તસ્માત્કરાત્પદં તોયં દક્ષિણેન કરેણ ચ ॥ ૪.૨૨॥
પઞ્ચ બ્રહ્મષડઙ્ગૈશ્ચ  પ્રોક્ષયિત્વાથ મન્ત્રવિત્ ।
શેષં જલં સમાદાય દક્ષિણેન કરેણ ચ ॥ ૪.૨૩॥
પુટેનદક્ષનાસાયાં પૂર્ય વામેન રેચ્ય ચ ।
તજ્જલં દક્ષિણે ભાગે હુમ્ફટન્તેન સંવ્રજેત્ ॥ ૪.૨૪॥
પશ્ચાદાચમનં કૃત્વા  પ્રાણાયામં સમભ્યસેત્ । (પ્રાણાયામં સમાચરેત્)
અઙ્ગન્યાસં  કરન્યાસં પૂર્વોક્તવિધિનાચરેત્ ॥ ૪.૨૫॥
ત્રિરર્ધ્યં શિવગાયત્ર્યા યથાશક્તિ જપેચ્છતમ્ ।
મૂલમન્ત્રેણ રુદ્રસ્ય તર્પયેદ્રુદ્રસઙ્ખ્યયા ॥ ૪.૨૬॥
પઞ્ચબ્રહ્મષડઙ્ગૈશ્ચ  ગૌર્યા મૂલેન ચ ત્રિધા ।
બ્રહ્માદિપઞ્ચમૂર્તીશ્ચ તર્પયેત્સ્વસ્વનામતઃ ॥ ૪.૨૭॥

ગણેશં મૂલમન્ત્રેણ તર્પયેદેકતર્પણમ્ ।
સુબ્રહ્મણ્યષડઙ્ગેન  ન્યાસં કૃત્વાથ  દેશિકઃ ॥ ૪.૨૮॥
ત્રિવારં સ્કન્દગાયત્ર્યા તર્પયેદ્દેશિકોત્તમઃ ।
સ્કન્દસ્ય મૂલમન્ત્રેણ ષડાવૃત્ત્યા પ્રતર્પયેત્ ॥ ૪.૨૯॥ (મૂલમન્ત્રેણ ષષ્ઠવારં)

સુબ્રહ્મણ્યષડઙ્ગેન  તર્પયેત્ તુ વિશેષતઃ ।
મહાવલ્લીદેવસેનાં તત્તન્નામ્ના તુ તર્પયેત્ ॥ ૪.૩૦॥
ભુવનેશીં  મહાલક્ષ્મીં  વાગ્દેવીં  ચ પ્રતર્પયેત્ ।
ક્ષેત્રપાલસ્ય મૂલેન ગુરૂન્ પશ્ચાત્તુ તર્પયેત્ ॥ ૪.૩૧॥
સૌરાઙ્ગેણૈવ  મતિમાન્ ષડઙ્ગન્યાસમાચરેત્  ।
મૂલમન્ત્રેણ સૂર્યસ્ય કષોલ્કાયેતિ મન્ત્રતઃ ॥ ૪.૩૨॥
ત્રિવારં તર્પયેદ્ધીમાનુષાઞ્ચ પ્રત્યુષામપિ ।
તેજશ્ચણ્ડં સકૃત્તર્પ્ય સર્વં બ્રહ્મણિ યોજયેત્ ॥ ૪.૩૩॥
સાવિત્રીં  ચ જપેત્ પશ્ચાત્ પૂર્વોક્તવિધિના બુધઃ ।
ઉપસ્થાનં તતઃ કુર્યોત્ પ્રાતર્મિત્રસ્ય   ચર્ષણીઃ ॥ ૪.૩૪॥
આસત્યેનેતિ મધ્યાહ્ને સાયેઽમં મેતિ મન્ત્રતઃ ।
બ્રહ્મયજ્ઞં તતઃ કૃત્વા  સ્કન્દમન્ત્રં શતં જપેત્ ॥ ૪.૩૫॥
ઇતિ શ્રીકુમારતન્ત્રે સ્નાનાનુષ્ઠાનવિધિર્નામ ચતુર્થઃ પટલઃ ।

૫. પઞ્ચમઃ પટલઃ - નિત્યાર્ચનવિધિઃ
અતઃ પરં પ્રવક્ષ્યામિ સુબ્રહ્મણ્યાર્ચનાવિધિમ્ ।
સર્વસિદ્ધિકરં પુણ્યં સર્વવ્યાધિવિનાશનમ્ ॥ ૫.૧॥
સર્વદુઃખોપશમનં સદા વિજયવર્ધનમ્ ।
આત્માર્થં ચ પરાર્થં ચ પૂજા દ્વિવિધમેવ ચ ॥ ૫.૨॥ (પૂજા દ્વિવિધમુચ્યતે)

ગૃહાર્ચનં તથાત્માર્થં તત્તત્સિદ્ધિકરં ભવેત્ ।
દેવર્ષિભિર્મનુષ્યાદ્યૈઃ   સ્થાપિતં બેરમાદરાત્ ॥ ૫.૩॥
તત્ પરાર્થં સમાખ્યાતં સર્વેષામાત્મનાં ફલમ્ ।
વિપ્રક્ષત્રિયવિટ્શૂદ્રા દીક્ષિતાશ્ચ પ્રવેશકઃ ॥ ૫.૪॥

આત્માર્થયજનં કુર્યાત્ ન કુર્યાત્તુ પરાર્થકમ્ ।
આદિશૈવઃ પ્રકર્તવ્યં આત્માર્થં ચ પરાર્થકમ્ ॥ ૫.૫॥
આદિશૈવા ઇતિ પ્રોક્તાસ્તે શિવબ્રાહ્મણા મુને ।
શૌચમાચમનં કૃત્વા  વિધિસ્નાનં સમાચરેત્ ॥ ૫.૬॥
સન્ધ્યાવન્દનકર્માદિ કૃત્વા  દેવાલયં વ્રજેત્ । (દેવાલયં વિશેત્)
પાદૌ પ્રક્ષાલ્ય વિધિના ભસ્મ નિક્ષિપ્ય મન્ત્રવિત્ ॥ ૫.૭॥
સૂર્યપૂજાવિધાનેન સૌરપૂજાં સમાચરેત્ ।
પ્રક્ષાલ્ય પાદાવાચમ્ય વિધિના ભસ્મ ધારયેત્ ॥ ૫.૮॥
પ્રણવં સંસ્મરન્મન્ત્રી પ્રાણાયામં સમાચરેત્ ।
પુણ્યાહં વાચયેત્તત્ર બ્રાહ્મણૈઃ સહ મન્ત્રિભિઃ ॥ ૫.૯॥
વિધિના પઞ્ચગવ્યઞ્ચ પઞ્ચામૃતમથાચરેત્ ।
સકલીકૃત્ય મતિમાન્ પ્રણવાર્ધ્યં તુ સાધયેત્ ॥ ૫.૧૦॥ (પ્રણવાર્ધ્યં તં તુ સાધયેત્)

સ્નપનં કારયેદ્વિદ્વાન્ યથાવિધિપુરઃસરમ્ ।
દ્વારમન્ત્રેણ સમ્પ્રોક્ષ્ય ગણેશઞ્ચ સરસ્વતીમ્ ॥ ૫.૧૧॥
સવ્યવામે પતઙ્ગોર્ધ્વે  તત્તદ્વીજેન પૂરયેત્ । (તત્તદ્વીજેન પૂજયેત્)
મધ્યે લક્ષ્મીઞ્ચ સમ્પૂજ્ય હસ્તિદ્વયાભિષેચિતામ્ ॥ ૫.૧૨॥ (હસ્તિદ્વયાભિષેચનં)

સુદેહસુમુખૌ વિપ્રો ગુહસ્ય દ્વારપાલકૌ ।
એકવક્ત્રૌ દ્વિબાહૂ ચ ગદાભયધરૌ સ્મૃતૌ ॥ ૫.૧૩॥ (ગદાભયકરૌ)

ચતુર્ભુજૌ ચેત્તસ્યોર્ધ્વે વજ્રશક્તિધરૌ તથા ।
રક્તશ્યામલવર્ણાઢ્યૌ સર્વાભરણભૂષિતૌ ॥ ૫.૧૪॥
સુદંષ્ટ્રૌ  સ્મિતવક્ત્રૌ ચ કરણ્ડમકુટોજ્જ્વલૌ ।
દક્ષિણે તુ સુદેહઞ્ચ સુમુખઞ્ચ તથોત્તરે ॥ ૫.૧૫॥
પશ્ચાદક્ષિણશાખાયાં દીપ્તાઞ્ચામરધારિણીમ્ । (દીપ્તાઞ્ચામરચારિણીં )
ઉત્તરાયાઞ્ચ શાખાયાં સૂક્ષ્માન્તં પૂજયેત્ તયા ॥ ૫.૧૬॥ (શાખાયાં સૂક્ષ્માં સમ્પૂજયેત્ તથા)

અથોદુમ્બરમૂલે તુ પૃથિવીં  સમ્પ્રપૂજયેત્ ।
દિવ્યાન્તરિક્ષભૂમીષુ વિઘ્નાનુચ્ચાટ્ય ચાસ્ત્રતઃ ॥ ૫.૧૭॥ (વિઘ્નાનુચ્ચાર્ય સ્મૃતઃ)

અન્તઃ પ્રવિશ્ય મતિમાન્નિત્યં તદ્દ્વારપાલકૌ  ।
મધ્યદક્ષિણવામે તુ દેહલ્યાં પૂજયેત્તદા ॥ ૫.૧૮॥

કવાટૌ પ્રોક્ષ્ય ચાસ્ત્રેણ જયં વિજયમર્ચયેત્ ।
નૈરૃત્યાં વાસ્તુનાથઞ્ચ સ્વસ્વનામભિરર્ચયેત્ ॥ ૫.૧૯॥
દેવસ્ય દક્ષિણે પાર્શ્વે રુચિરાસનસંસ્થિતઃ ।
પઞ્ચશુદ્ધિં  તતઃ કૃત્વા  તેષાં ભેદમથ શ‍ૃણુ ॥ ૫.૨૦॥ (તતઃ કુર્યાત્)

આત્મશુદ્ધિસ્તુ પ્રથમં સ્થાનશુદ્ધિર્દ્વિતીયકમ્   । (આત્મશુદ્ધિસ્તુ પૂર્વ સ્યાત્)
દ્રવ્યશુદ્ધિસ્તૃતીયઞ્ચ બિમ્બશુદ્ધિશ્ચતુર્થકમ્ ॥ ૫.૨૧॥
મન્ત્રશુદ્ધિસ્તુ પઞ્ચૈતે આત્મશુદ્ધિં  તતઃ શ‍ૃણુ ।
તલૌ ચ હસ્તપૃષ્ઠૌ ચ મન્ત્રેણાસ્ત્રેણ શોધયેત્ ॥ ૫.૨૨॥
અઙ્ગુષ્ઠાદિકનિષ્ઠાન્તમીશાનાદીંશ્ચ   વિન્યસેત્ ।
હ્રીં   મન્ત્રાદીંશ્ચ  મધ્યાદિ તર્જન્યાન્તં ચતુર્થકમ્ ॥ ૫.૨૩॥
નેત્રં કરતલે ન્યસ્ય તર્જન્યામસ્ત્રકં ન્યસેત્ ।
આત્માનં યોજયેત્પશ્ચાત્ શિખાગ્રે વ્યોમસંજ્ઞકે ॥ ૫.૨૪॥
શુષ્કવૃક્ષમિવાત્માનં શોષયેદ્વાયુમન્ત્રતઃ ।
અગ્નિબીજેન તદ્દેહં ભસ્મકૂટમિવ સ્મરેત્ ॥ ૫.૨૫॥
વાયોર્બીજેન તદ્ભસ્મ પ્લાવયેદમૃતસ્રવમ્ ।
સઞ્ચિન્ત્ય પૂર્વવદ્દેહં મુદ્રયાઙ્કુશસંજ્ઞયા ॥ ૫.૨૬॥ (પૂર્વવદ્દેહં મુદ્રયા કુશસંજ્ઞયા)

આત્માનં મૂલમન્ત્રેણ વિન્યસેદ્ધૃદયે પુનઃ ।
કૃત્વાથ  માતૃકાન્યાસં કુર્યાત્પ્રાણપ્રતિષ્ઠિકામ્ ॥ ૫.૨૭॥
ઈશાનં મૂર્ધ્નિ  વિન્યસ્ય મુખે તત્પુરુષં ન્યસેત્ ।
અઘોરં હૃદયે ન્યસ્ય વામદેવં તુ ગુહ્યકે ॥ ૫.૨૮॥
સદ્યોજાતં ન્યસેત્પાદૌ પુનરઙ્ગાનિ  બુદ્ધિમાન્ ।
હૃદયે હૃદયં ન્યસ્ય શિરશ્શિરસિ વિન્યસેત્ ॥ ૫.૨૯॥
શિખાયાં તુ શિખાં ન્યસ્ય કવચં સ્તનમધ્યમે ।
નેત્રં નેત્રદ્વયે વિદ્વાન્ અસ્ત્રં હસ્તપ્રદેશકે ॥ ૫.૩૦॥
સૈકત્રિંશત્કલાન્યાસં   પ્રાગુક્તવિધિનાચરેત્ ।
એવં શુદ્ધતનુર્ભૂત્વા સ્કન્દોઽહમિતિ મન્ત્રતઃ ॥ ૫.૩૧॥
અન્તર્યાગં તતઃ કૃત્વા  તત્પૂજાર્હકમન્ત્રતઃ ।

આસનાવરણાદ્યૈશ્ચ હૃત્પદ્મે ચાર્ચયેદ્ગુહમ્ ॥ ૫.૩૨॥
આત્મશુદ્ધિરિતિ પ્રોક્તા સ્થાનશુદ્ધિં  તતઃ શ‍ૃણુ ।
મૂલે ન્યસ્તેન નેત્રેણ નિરીક્ષ્ય પ્રોક્ષણાદિભિઃ ॥ ૫.૩૩॥ (મૂલ ન્યસ્તેન)

અવકુણ્ઠઞ્ચદિગ્બન્ધં પ્રાકારૈઃ સ્નાનશોધનમ્ ।
માર્જનં પ્રોક્ષણં ચૈવ ગોમયાલેપનં હૃદા ॥ ૫.૩૪॥ (માર્જનં નિરીક્ષણં)

ગુહાગ્રે ભૂપુરં લિખ્ય ભૂબીજેન સમર્ચયેત્ ।
સ્થાનશુદ્ધિરિતિ ખ્યાતા દ્રવ્યશુદ્ધિં  તતઃ શ‍ૃણુ ॥ ૫.૩૫॥
પાદ્યપાત્રં શરાવઞ્ચ અર્ઘ્યાચમનપાત્રકમ્ ।
શઙ્ખઞ્ચ સ્થાલિકાઞ્ચૈવ જલભાણ્ડાદિ વર્ધનીમ્ ॥ ૫.૩૬॥
અસ્ત્રેણ ક્ષાલ્ય ચ હૃદા નિરીક્ષ્ય કવચેન તુ ।
અવકુણ્ઠ્ય ગુરુઃ પશ્ચાત્ સામાન્યાર્ઘ્યં પ્રકલ્પયેત્ ॥ ૫.૩૭॥
બ્રહ્માઙ્ગૈર્મૂર્તિમન્ત્રૈશ્ચ    સ્કન્દગાયત્રિમન્ત્રતઃ ।
તત્તોયેનાસ્ત્રમન્ત્રેણ સર્વં સમ્પ્રોક્ષ્ય બુદ્ધિમાન્ ॥ ૫.૩૮॥
વસ્ત્રપૂતેન તોયેન જલભાણ્ડં પ્રપૂરયેત્ ।
નિધાય સવ્યહસ્તેન સપ્તવારં તતઃ સ્મૃતમ્ ॥ ૫.૩૯॥ (વિધાય સવ્યહસ્તેન)

આપો વા ઇતિ મન્ત્રેણ જપ્ત્વા પદ્માખ્યમુદ્રિકામ્ ।
અસ્ત્રમુદ્રાં પ્રદર્શ્યાથ સર્વદ્રવ્યાણિ શોધયેત્ ॥ ૫.૪૦॥
દ્રવ્યશુદ્ધિર્ભવેદેવં બિમ્બશુદ્ધિં  તતઃ શ‍ૃણુ ।
નમસ્કૃત્વા મહાસેનમિદં મન્ત્રં સમર્ચયેત્ ॥ ૫.૪૧॥
સિદ્ધદેવર્ષિસઙ્ઘૈશ્ચ    મનુષ્યૈશ્ચ સમર્ચિતમ્   ।
અર્ચયિષ્યે યથા શક્ત્યા પ્રસીદ ગુહમૂર્તિમન્   ॥ ૫.૪૨॥
અર્ઘ્યદ્રવ્યૈશ્ચ મતિમાન્ વિશેષાર્ઘ્યં પ્રકલ્પયેત્ ।
કુશાગ્રાપઃ પયોભિશ્ચ તિલતણ્ડુલકૈર્યુતમ્ ॥ ૫.૪૩॥
અક્ષતૈર્યવસિદ્ધાર્થૈરર્ઘ્યમષ્ટાઙ્ગમુત્તમમ્  ।
મૂલબ્રહ્મષડઙ્ગૈશ્ચ  સ્કન્દસૂક્તેન મન્ત્રતઃ ॥ ૫.૪૪॥
મૂર્તિમન્ત્રૈશ્ચ   ગાયત્ર્યા વિશેષાર્ઘ્યં પ્રકલ્પ્ય ચ ।
ચન્દનોશીરસંયુક્તં પાદ્યં સઙ્કલ્પયેદ્ધૃદા ॥ ૫.૪૫॥

તુટિપત્રં ચ કર્પૂરં ફલત્રયયુતં તથા । (બિલ્વપત્રં ચ)
*પુરુષયુક્તષડઙ્ગેનાચમનં  પરિકલ્પયેત્ ॥ ૫.૪૬॥ (*છન્દોભઙ્ગઃ )

હૃદયેન તુ મન્ત્રેણ પ્રચ્છન્નપટમાનયેત્ ।
નિર્માલ્યં ચ વિસૃજ્યાથ સુમિત્રાય પ્રદાપયેત્ ॥ ૫.૪૭॥
અસ્ત્રમન્ત્રેણ મતિમાન્ બેરશુદ્ધિં  સમાચરેત્ ।
સ્કન્દગાયત્રિમન્ત્રેણ ક્ષાલયેત્તુ પુનઃ પુનઃ ॥ ૫.૪૮॥
લોહજં યદિ તદ્બેરં સ્નાનં પર્વણિ પર્વણિ ।
ચિત્રાદિપ્રતિમા ચેત્તુ શુદ્ધિં  કૂર્ચેન કારયેત્ ॥ ૫.૪૯॥
બિમ્બશુદ્ધિર્ભવેદેવં મન્ત્રશુદ્ધિં  તતઃ શ‍ૃણુ ।
ઓઙ્કારાદિનમોઽન્તાશ્ચ મન્ત્રાઃ પૂજાર્હકા ભવેત્ ॥ ૫.૫૦॥
મનસોપાંશુના વાચા મન્ત્રશુદ્ધિરુદાહૃતા ।
યો વેત્તિ પઞ્ચશુદ્ધિં  ચ સ પૂજાં કર્તુમર્હતિ ॥ ૫.૫૧॥
સ્કન્દસૂક્તેન મતિમાન્ મૂલબ્રહ્મષડઙ્ગકૈઃ  ।
માલામન્ત્રેણ મતિમાન્ કાર્તિકેયં   તુ પૂજયેત્ ॥ ૫.૫૨॥
આસનં કલ્પયેત્પશ્ચાચ્છાસ્ત્રદૃષ્ટેન વર્ત્મના ।
પ્રણવં પૂજયેન્મન્ત્રી પીઠાધસ્તાત્ ગુહસ્ય તુ ॥ ૫.૫૩॥
આધારશક્તિં  તસ્યોર્ધ્વે તતોઽનન્તાસનં યજેત્ ।
ધર્મં પાણ્ડરસંજ્ઞં ચ જ્ઞાનં વૈ પદ્મરાગકમ્ ॥ ૫.૫૪॥ (ધર્મં પાણ્ડુરવર્ણં)

વૈરાગ્યં હેમવર્ણં સ્યાદૈશ્વર્યં શ્યામવર્ણકમ્ ।
આગ્નેયાદિષુ કોણેષુ પૂજયેત્તુ વિશેષતઃ ॥ ૫.૫૫॥
અધર્માજ્ઞાનાવૈરાગ્યાનૈશ્વર્યાંશ્ચ પુનઃ પુનઃ ।
રાજાવર્તનિભા એતે પ્રાગાદિષુ પ્રકલ્પયેત્ ॥ ૫.૫૬॥
માયાધચ્છદનં રક્તં નૈરૃત્યાં દિશિ પૂજયેત્ ।
વેદ્યોર્ધ્વચ્છદનં શ્વેતમૈશાન્યાં દિશિ પૂજયેત્ ॥ ૫.૫૭॥
એવં સિંહાસનં   પ્રોક્તં પદ્માસનં તતોચ્યતે ।
કન્દં બીજાઙ્કુરં  નાલં દલં કેસરકર્ણિકામ્   ॥ ૫.૫૮॥
બીજં પદ્મં ચ મતિમાન્ પૂર્વાદિષુ ચ મધ્યમે ।
શકુનીં  રેવતીં  પૂતાં મહાપૂતાં નિશીથિનીમ્ ॥ ૫.૫૯॥

માલિનીં  શીતલાં બુદ્ધાં પ્રાગાદિષુ સુપૂજયેત્ । (શીતલાં શુદ્ધાં)
મધ્યે વિશ્વમુખાં પૂજ્ય નમોઽન્તૈર્નામભિઃ ક્રમાત્ ॥ ૫.૬૦॥
મણ્ડલત્રયમત્રૈવ પૂજયેદ્વિમલાસનમ્ ।
ક્ષિત્યાદિપ્રકૃતિઃ  પ્રોક્તા તત્ત્વરૂપં સનાતનમ્ ॥ ૫.૬૧॥
સુબ્રહ્મણ્યાસનં દિવ્યં તસ્યોપરિ યજેદ્ બુધઃ ।
તત્તત્સ્વરૂપધ્યાનેન તસ્મિન્ મૂર્તિં  પ્રકલ્પયેત્ ॥ ૫.૬૨॥
આપાદ્ય બિન્દું તદ્બિન્દોરાનીય કુસુમાઞ્જલિમ્ ।
તન્મૂલમન્ત્રસંયુક્તં હૃદા ચાવાહયેત્ ગુહમ્ ॥ ૫.૬૩॥
સ્થાપનં તુ પ્રદાતવ્યમીશાનેન તુ મન્ત્રતઃ ।
સન્નિધાનં તત્પુરુષાદઘોરાત્ સન્નિરોધનમ્ ॥ ૫.૬૪॥
સ્વાગતં વામદેવેન દિગ્બન્ધં ચાસ્ત્રમન્ત્રતઃ ।
કવચેનાવકુણ્ઠ્યાથ સદ્યેનામૃતકલ્પના ॥ ૫.૬૫॥
સ્વામિન્ સર્વજગન્નાથ યાવત્ પૂજાવસાનકમ્ ।
તાવત્ ત્વં પ્રીતિભાવેન બિમ્બેઽસ્મિન્ સન્નિધિં  કુરુ ॥ ૫.૬૬॥
ઇદં મન્ત્રં સમુચ્ચાર્ય વિશ્વામિત્ર મહામુને ।
પદ્મમુદ્રાં મહામુદ્રાં ષણ્મુખીં  દર્શયેત્તતઃ ॥ ૫.૬૭॥
પાદૌ સકૃત્ સકૃત્પાદ્યં  હૃદયેન પ્રદાપયેત્ ।
પુરુષયુક્તષડર્ણેન વક્ત્રેષ્વાચમનીયકમ્ ॥ ૫.૬૮॥
અર્ધ્યં શિરસિ વિન્યસ્ય વૌષડન્તેન મૂલતઃ ।
આપોહિષ્ઠેતિ મન્ત્રેણ પઞ્ચગવ્યેન પૂજયેત્ ॥ ૫.૬૯॥
અભિષિચ્યાથ તોયેન પિષ્ટેન કર્ષયેદ્ધૃદા ।
ગન્ધાદ્યૈરભિષિચ્યાથામલકૈઃ પરિમર્દયેત્ ॥ ૫.૭૦॥
સ્નાપ્ય બિલ્વોદકૈઃ  પશ્ચાદ્ધરિદ્રેણ ચ પીઠકમ્ ।
શક્તિદ્વયં ચ સંલેપ્ય પૂજયેત્તુ પુનઃ પુનઃ ॥ ૫.૭૧॥
પઞ્ચામૃતેન સંસ્નાપ્ય શુદ્ધતોયેન વા પુનઃ ।
શ્રીરુદ્રચમકાભ્યાં ચ પુરુષસૂક્તેન મન્ત્રવિત્ ॥ ૫.૭૨॥
તતઃ કુમારમાતેતિ ઋચા ચૈવ વિશેષતઃ ।

સ્કન્દસૂક્તેન ગાયત્ર્યા સેનાન્યં પઞ્ચશાન્તિના ॥ ૫.૭૩॥
અયં કુમારમન્ત્રેણ માતે કુમારમન્ત્રતઃ ।
માલામન્ત્રેણ મતિમાન્ મૂલબ્રહ્મષડઙ્ગકૈઃ  ॥ ૫.૭૪॥
ઇત્થં શુદ્ધામ્બુભિઃ સ્નાપ્ય હૃદા ચાચમનં દદેત્ ।
વસ્ત્રેણ પરિમૃજ્યાથ વસ્ત્રાણિ ચ હૃદા દદેત્ ॥ ૫.૭૫॥
ગન્ધં તત્પુરુષેણૈવ યજ્ઞસૂત્રાક્ષસૂત્રિકામ્ ।
મકુટં કુણ્ડલં પટ્ટં હારકેયૂરનપુરમ્ ॥ ૫.૭૬॥
છન્નં વીરાઙ્ગુલીયં  સ્યાદ્દદેદાભરણસ્ય તુ ।
પુષ્પમીશાનમન્ત્રેણ ધૂપદીપૌ ચ પૂરુષાત્ ॥ ૫.૭૭॥
મનોરથાખ્યમુદ્રાં ચ દર્શયેત્ દેશિકોત્તમઃ ।
શિરોવદનહૃત્કુક્ષિગુહ્યપાદદ્વયે  પુનઃ ॥ ૫.૭૮॥
બ્રહ્મપઞ્ચકમુચ્ચાર્ય સર્વવક્ત્રં તથા પુનઃ ।
જગદ્ભુવાદિષણ્મૂર્તિમન્ત્રૈરભ્યર્ચયેત્સદા   ॥ ૫.૭૯॥
દણ્ડભઙ્ગિરિતિ  ખ્યાતા વક્ત્રભઙ્ગિમથ  શ‍ૃણુ ।
ઈશપ્રાગ્દક્ષિણોદીચી પ્રતીચી નૈરૃતેષુ ચ ॥ ૫.૮૦॥
ષડ્વક્ત્રેષ્વર્ચયેદ્ધીમાન્ પૂર્વોક્તૈર્મન્ત્રષટ્કકૈઃ  ।
હૃદયં હૃદયેઽભ્યર્ચ્ય શિરઃ શિરસિ મન્ત્રવિત્ ॥ ૫.૮૧॥
શિખાં શિખાયામભ્યર્ચ્ય સર્વાઙ્ગે  કવચં યજેત્ ।
નેત્રં નેત્રેષુ મતિમાનસ્ત્રં હસ્તે સમર્ચયેત્ ॥ ૫.૮૨॥
પઞ્ચાવરણપૂજાં ચ તતઃ શ‍ૃણુ મહામુને ।
ઈશાનપદમુચ્ચાર્ય જગદ્ભુવ ઇતિ બ્રુવન્ ॥ ૫.૮૩॥
નમ ઇત્યર્ચયેદ્વિદ્વાનીશાનદલમૂલતઃ ।
પૂર્વે તુ દલમૂલે તુ જપ્ત્વા તત્પુરુષેણ ચ ॥ ૫.૮૪॥
વચદ્ભુવે નમ ઇતિ સમભ્યર્ચ્ય યથાવિધિ ।
અઘોરં પદમુચ્ચાર્ય તતો વિશ્વભુવે નમઃ ॥ ૫.૮૫।
ઇત્યુક્ત્વા મુનિશાર્દૂલ દક્ષિણે તુ દલે યજેત્ ।
વામં તુ પદમુચ્ચાર્ય તતો રુદ્રભુવં બ્રુવન્ ॥ ૫.૮૬॥
ઉત્તરે તુ દલે વિદ્વાન્ પૂજયેત્તુ યથાવિધિ ।

સદ્યં ચ પદમુચ્ચાર્ય તતો બ્રહ્મભુવં બ્રુવન્ ॥ ૫.૮૭॥
પશ્ચિમે તુ દલે વિદ્વાન્ પૂજયેદ્દેશિકોક્તમઃ ।
નૈરૃતે તુ દલે ધીમાન્ સદ્યવક્ત્રપદાન્તકમ્ ॥ ૫.૮૮॥
ભુવદ્ભુવે નમ ઇતિ પૂજયેન્મુનિપુઙ્ગવ  ।
નેત્રમીશાનભાગે તુ હૃદયે વહ્નિગોચરે ॥ ૫.૮૯॥
શિરસ્ત્વીશાનભાગે તુ નૈરૃતે તુ શિવં યજેત્ ।
કવચં વાયુદેશે તુ ચતુર્દિક્ષ્વસ્ત્રમર્ચયેત્   ॥ ૫.૯૦॥
પ્રથમાવરણે પ્રોક્તં દ્વિતીયાવરણં શ‍ૃણુ
જયન્તાખ્યમગ્નિશિખં કૃત્તિકાપુત્રસંજ્ઞકમ્  ॥ ૫.૯૧॥
અનન્તરં ભૂતપતિં  સેનાન્યં ગુહસંજ્ઞકમ્ ।
હેમશૂલં વિશાલાક્ષં શક્તિવજ્રધરં યજેત્ ॥ ૫.૯૨॥
પૂર્વાદીશાનપર્યન્તં સ્વસ્વદિક્ષુ પ્રપૂજયેત્ ।
દ્વિતીયાવરણં પ્રોક્તં તૃતીયાવરણં શ‍ૃણુ ॥ ૫.૯૩॥
દક્ષિણે તુ મહાવલ્લીં  દેવસેનાં તથોત્તરે ।
ગજેન્દ્રં પૂર્વદિગ્ભાગે મયૂરં પશ્ચિમે યજેત્ ॥ ૫.૯૪॥
અગ્નિભાગે સુદેહં ચ સુમુખં નૈરૃતે યજેત્ ।
દેવસેનાપતિં  વાયૌ ચૈશાન્યાં તુ સુમિત્રકમ્ ॥ ૫.૯૫॥
તૃતીયાવરણે પ્રોક્તં ચતુર્થાવરણં શ‍ૃણુ ।
ઇન્દ્રાદિલોકપાલાંશ્ચ યજેત્ સ્વસ્વદિશિ ક્રમાત્ ॥ ૫.૯૬॥
ચતુર્થાવરણં પ્રોક્તં પઞ્ચમાવરણં શ‍ૃણુ ।
વજ્રં શક્તિં  ચ દણ્ડં ખેટં પાશં તથાઙકુશમ્ ॥ ૫.૯૭॥
ગદા ત્રિશૂલં પદ્મં ચ ચક્રં ચેતિ દશાયુધમ્ ।
ઐન્દ્યાદ્યષ્ટદિશોર્ધ્વેઽપિ અધસ્તાચ્ચૈવ પૂજયેત્ ॥ ૫.૯૮॥
સ્વસ્વનામાદિમન્ત્રેણ પૂજયેત્તુ યથાક્રમમ્ ।
ધેનું પદ્મં ત્રિશૂલાખ્યં મકરાં સૃઙ્નમસ્કૃતામ્  ॥ ૫.૯૯॥
ષડઙ્ગન્યાસમન્ત્રેણ  કલ્પયેત્ વિધિવત્તથા ।
ગુહાય દર્શયેત્ પશ્ચાદ્દદેદાચમનાર્ધ્યકમ્ ॥ ૫.૧૦૦॥

34 sanskritdocuments.org



કુમારતન્ત્રમ્

સૈકત્રિંશત્કલાન્યાસં   મકુટાદિક્રમાન્યસેત્ ।
નૈવેદ્યં દાપયેત્ પશ્ચાત્ ઉપદંશસમન્વિતમ્ ॥ ૫.૧૦૧॥
નાલિકેરામ્રપનસં કદલીફલસંયુતમ્ ।
ગુલખણ્ડસમોપેતમાજ્યપૂર્ણં દધિપ્લુતમ્ ॥ ૫.૧૦૨॥
અપૂપૈર્વિવિધૈશ્ચૈવ   શ‍ૃઙ્ગિબેરસમન્વિતમ્  ।
વ્યાહૃત્યા ચાસ્ત્રમન્ત્રેણ સમ્પ્રોક્ષ્યાર્ઘ્યજલેન ચ ॥ ૫.૧૦૩॥ (આહૃત્ય ચાસ્ત્રમન્ત્રેણ)

અન્નસૂક્તં જપિત્વા તુ નૈવેદ્યં દાપયેદ્ધૃદા ।
કર્પૂરોશીરસંયુક્તં પાનીયમપિ દાપયેત્ ॥ ૫.૧૦૪॥
હસ્તસ્યોદ્વર્તનં કૃત્વા  પશ્ચાદાચમનં દદેત્
તામ્બૂલં દાપયેત્ પશ્ચાત્ કર્પૂરાદિસમન્વિતમ્ ॥ ૫.૧૦૫॥
નિવેદિતં તુ યત્સર્વં સુમિત્રાય પ્રદાપયેત્
તત્સર્વમન્નપાનાદિભોક્તવ્યં બ્રાહ્મણાદિભિઃ ॥ ૫.૧૦૬॥
ભુક્તિમુક્તિપ્રદં નૃણાં સર્વરોગવિનાશનમ્ ।
પરિવારબલિં  ક્ષિપ્ત્વા ધૂપદીપાદિદાપયેત્ ॥ ૫.૧૦૭॥
વિભૂતિદર્પણચ્છત્રચામરવ્યજનાદિકમ્ ।
દર્શયિત્વાથ નિત્યાગ્નિકાર્ય ચૈવ સમાચરેત્ ॥ ૫.૧૦૮॥
નિત્યોત્સવં તતઃ કુર્યાત્ વિધિદૃષ્ટેન વર્ત્મના ।
નૃત્તં ગીતં ચ વાદ્યં ચ ષણ્મુખાય પ્રદર્શયેત્ ॥ ૫.૧૦૯॥
મૂલમન્ત્રં શતં જપ્ત્વા તન્નિવેદ્ય સ્તુતિં  વદેત્ ।
પ્રદક્ષિણનમસ્કારૌ કૃત્વા  સન્તોષયેદ્ગુહમ્ ॥ ૫.૧૧૦॥
મન્ત્રહીનં ક્રિયાહીનં ભક્તિહીનં ષડાનન ।
યત્ પૂજિતં મયા દેવ પરિપૂર્ણં તદસ્તુ તે ॥ ૫.૧૧૧॥
પ્રાર્થયિત્વાથ સેનાન્યં નમસ્કૃત્વા પુનઃ પુનઃ ।
સાધુવાસાધુ વા કર્મ યદ્યદાચરિતં મયા ॥ ૫.૧૧૨॥
તત્સર્વં દેવદેવેશ ગૃહાણારાધનં પરમ્ ।
પૂજાફલં તુ તત્સર્વમાત્મના સહ બુદ્ધિમાન્ ॥ ૫.૧૧૩॥
નિવેદયેત્તુ સેનાન્યૈ કરે પુષ્પાન્વિતૈર્જલૈઃ ।
એકકાલં દ્વિકાલં વા ત્રિકાલં વા સમર્ચયેત્ ॥ ૫.૧૧૪॥

ઉત્તમોત્તમમેવં સ્યાન્નવકાલાર્ચનં મુને ।
વિત્તશાઠ્યં ન કુર્યાત્તુ યથાવિભવવિસ્તરમ્ ॥ ૫.૧૧૫॥
અર્ધયામે મહાસેનં પૂજાં કુર્યાદ્વિશેષતઃ ।
તત્પશ્ચાત્ ક્ષેત્રપાલં ચ સુમિત્રં પૂજયેદ્ગુરુઃ ॥ ૫.૧૧૬॥
સૌખ્યં કુર્યાત્તદન્તેષુ શાસ્ત્રદૃષ્ટેન વર્ત્મના ।
એવં ક્રમેણ વિધિવદુત્તમારાધનં સ્મૃતમ્ ॥ ૫.૧૧૭॥
સમૃદ્ધિદં તાણ્ડવાન્તં બલ્યન્તં શાન્તિકં ભવેત્ । (બલ્યન્તં શાન્તકં )
હવિષ્યન્તમશક્તશ્ચેત્ દીપાન્તં વાપિ પૂજયેત્ ॥ ૫.૧૧૮॥
એવં યઃ કુરુતે મર્ત્યઃ સપુણ્યાં ગતિમાપ્નુયાત્ ।
ભવેદ્ વિપ્રઃ સુવેદાઢ્યો રાજા વિજયમાપ્નુયાત્ ।
ધનં વૈશ્યસ્તથાપ્નોતિ શૂદ્રઃ સુખમવાપ્નુયાત્ ॥ ૫.૧૧૯॥
ઇતિ કુમારતન્ત્રે નિત્યપૂજા વિધિર્નામ પઞ્ચમઃ પટલઃ ।

૬. ષષ્ઠઃ પટલઃ - નૈવેદ્યવિધિઃ
અતઃ પરં પ્રવક્ષ્યામિ નૈવેદ્યવિધિમુત્તમમ્ ।
ગ્રામવૃદ્ધિકરં પુણ્યં રાજરાષ્ટ્રવિવર્ધનમ્  ॥ ૬.૧॥
વ્રીહિવેણુપ્રિયઙ્ગૂશ્ચ  નીવારં યવમેવ ચ ।
ગોધૂમં ષડ્વિધં પ્રોક્તં નૈવેદ્યં ષણ્મુખપ્રિયમ્ ॥ ૬.૨॥
આત્મનો હિતમન્વિચ્છેત્ પ્રાગ્દ્રવ્યં યત્ સુપક્વકમ્ ।
યો દદાતિ ગુહાયૈવ તાં તાં વૃદ્ધિમવાપ્નુયાત્ ॥ ૬.૩॥ (વૃદ્ધિં  સમાપ્નુયાત્)

અદત્વા યેન ભુક્તં ચેત્ તદ્દ્રવ્યં ક્ષીયતે ભૃશમ્ ।
નિત્યં નૈમિત્તિકં કામ્યં નૈવેદ્યં ત્રિવિધં સ્મૃતમ્ ॥ ૬.૪॥
નિત્યં નવવિધં પ્રોક્તં તથા નૈમિત્તિકં તુ વા । (તુ તથા)
યથેષ્ટં કામ્યમિત્યુક્તં તેષાં ભેદમિહોચ્યતે ॥ ૬.૫॥
નૈવેદ્યમાઢકં પક્વં મધ્યમં ચાધમં સ્મૃતમ્ । (પક્વં અધમાદધમં)
દ્વિગુણં ત્રિગુણં તસ્મિન્ નૈવેદ્યં મધ્યમોત્તમમ્ ॥ ૬.૬॥
અર્ધભારેણ નૈવેદ્યં મધ્યમાધમમુચ્યતે ।

ભારં ભારાર્ધકં પ્રોક્તં મધ્યમે મધ્યમોત્તમમ્ ॥ ૬.૭॥
ત્રિભારં તણ્ડુલૈઃ પક્વમુત્તમાધમમુચ્યતે ।
ષડ્ભારદ્વિતયં ચાન્નમુત્તમે મધ્યમોત્તમમ્ ॥ ૬.૮॥
એકકાલસ્ય નૈવેદ્યમેવમેવ મહામુને ।
નિત્યમેવ સમાખ્યાતં નૈમિત્તિકમથ શ‍ૃણુ ॥ ૬.૯॥
ખારિષટ્કં સમારભ્ય તેન વૃદ્ધિં  નવોદિતમ્ ।
નવદ્વિગુણભારાન્તં મધ્યમાદિત્રયં ત્રયમ્ ॥ ૬.૧૦॥
એવં નૈમિત્તિકં પ્રોક્તં શ‍ૃણુ કામ્યં મહામુને ।
પ્રાથિતં યેન યન્માત્રં તાવન્માત્રં હિ કામ્યકમ્ ॥ ૬.૧૧॥
કુડુવં તુ ચતુઃ પ્રસ્થં પૈશાચાન્નં પ્રકીર્તિતમ્   ॥ (પૈશાચાન્નં પ્રકલ્પિતં)

દ્વિઃપ્રસ્થં ચરુસંજ્ઞં સ્યાત્ આઢકં હવિરુચ્યતે ॥ ૬.૧૨॥
ચાતુર્વર્ણ્યોદ્ભવા નારી પતિપુત્રવતી તથા । (પતિપુત્રવતી મતા)
યદા સુમઙ્ગલી  કન્યા વ્રીહિપ્રહરકર્મણિ ॥ ૬.૧૩॥
આદિત્યરશ્મિભિસ્તપ્તં ધાન્યં શોધિતલૂખલે । (ધાન્યં શુદ્ધમુલૂખલે)
નિક્ષિપ્ય મુસલં ગ્રાહ્ય કુટ્ટયેત્પ્રાગુદઙ્મુખઃ ॥ ૬.૧૪॥
તુષાનપોહ્ય શૂર્પેણ તુષકમ્બુવિવર્જિતમ્   ।
વિશદં તણ્ડુલં ગ્રાહ્ય શુદ્ધાત્મા પરિચારકઃ ॥ ૬.૧૫॥
નવભાણ્ડાનિ સઙ્ક્ષાલ્ય તેષુ નિક્ષિપ્ય તણ્ડુલાન્ ।
વસ્ત્રપૂતેન તોયેન હૃદા ક્ષાલ્ય પુનઃ પુનઃ ॥ ૬.૧૬॥
તણ્ડુલાદ્દ્વિગુણં  તોયં કલ્પયેત્ બીજમુખ્યતઃ ।
તણ્ડુલૈરર્ચયેચ્ચુલ્લીં  સદ્યેન પરિચારકઃ ॥ ૬.૧૭॥
ચુલ્યા કાષ્ઠં સમાનીય વહ્નિં  પ્રજ્વાલ્ય ચાસ્ત્રતઃ ।
કેશકીટોપવિદ્ધં ચ શર્કરા તુષસંયુતમ્ ॥ ૬.૧૮॥
અતિપક્વમપક્વં ચ નૈવેદ્યં ન પ્રકલ્પયેત્ ।
શુદ્ધાન્નં પાયસં મુદ્ગં ગુલાન્નં કૃસરાન્નકમ્ ॥ ૬.૧૯॥
ઉપદંશં તતો વક્ષ્યે શ‍ૃણુ કૌશિક સુવ્રત ।
મુદ્ગમાષકુલુત્થં ચ નિષ્પાવં શિમ્બમાઢકમ્ ॥ ૬.૨૦॥

તથા વૈ રાજમાષં ચ સૂપમેવં પ્રકલ્પયેત્ ।
પનસાલાબુકદલી બૃહતી દ્વયમેવ ચ ॥ ૬.૨૧॥
આમ્રોર્વારુકકૂશ્માણ્ડં કારવલ્લી પટોલિકા ।
મુદ્ગનિષ્પાવકફલં વલ્લીમૂલં સુપક્વકમ્ ॥ ૬.૨૨॥
કન્દં પ્રિયઙગુપિષ્ટં ચ યથાલાભં પ્રગૃહ્ય ચ ।
સર્વોપદંશકાનુક્તાન્ મરીચિલવણાજ્યકાન્ ॥ ૬.૨૩॥
જીરકામ્લરસોપેતાન્ યથાયોગં પચેત્ પુનઃ ।
એતાન્ સંયોજ્ય વિવિધાન્ સૂપાન્ પક્વલાદિકાન્ ॥ ૬.૨૪॥
દ્વાત્રિંશાંશં   ઘૃતં ચૈવ સૂપં વૈ ષોડશાંશકમ્ ।
અષ્ટાંશાંશં દધિક્ષીરં તદર્ધં શર્કરા મધુ ॥ ૬.૨૫॥
પક્વાન્નસમયે ચૈવ માર્જન્યા શોધ્ય ભૂતલમ્ ।
સમ્પ્રોક્ષ્ય ચાસ્ત્રમન્ત્રેણ ચિત્રશાકાદિના યુતમ્ ॥ ૬.૨૬॥ (ચિત્રંશાકાદિના)

આસ્યં વસ્ત્રેણ સઞ્ચ્છાદ્ય ચોત્થાપ્ય પરિચારકઃ ।
નૈવેદ્યોત્થાપને કાલે યો નરશ્ચ ન લઙ્ઘયેત્  ॥ ૬.૨૭॥
પ્રમાદાત્ પતિતં ચેત્તુ સસ્યાનાં નાશનં ભવેત્ ।
તદ્દ્રવ્યં વર્જયિત્વા ચ મૂલમન્ત્રૈઃ શતં જપેત્ ॥ ૬.૨૮॥
પુનઃ પચ્યાથ નૈવેદ્યં તદ્દ્રવ્યં પ્રતિરૂપકમ્ ।
મણ્ડપે દક્ષિણે ભાગે મણ્ડલે વિન્યસેત્ ક્રમાત્ ॥ ૬.૨૯॥
દારુહસ્તેન દર્વ્યા વા પાત્રમન્નેન પૂરયેત્ ।
સૌવર્ણં રાજતં કાંસ્યમથવા કદલીદલમ્ ॥ ૬.૩૦॥
સર્વવ્યઞ્જનસંયુક્તં ત્રિપાદ્યૂર્ધ્વે નિધાપયેત્ ।
તુર્યાંશં ભાણ્ડતોનીત્વા શેષં ત્ર્યંશં નિવેદયેત્ ॥ ૬.૩૧॥
નિત્યમેવં સમાખ્યાતં કામ્યં નૈમિત્તિકં શ‍ૃણુ ।
સ્થલશુદ્ધિં  તતઃ કૃત્વા  પ્રોક્ષયેદસ્ત્રમન્ત્રતઃ ॥ ૬.૩૨॥
મહીં  સમ્યક્ પરિસ્તીર્ય ઘૃતેનૈવાભિઘારયેત્ ।
પાત્રશેષં ત્રિભાગૈકં નીત્વા શેષં નયેત્તતઃ ॥ ૬.૩૩॥
સર્વોપદંશસંયુક્તં પ્રભૂતં હવિરુત્તમમ્ ।
અસ્ત્રં દશાસુ વિન્યસ્ય ચાસ્ત્રમુદ્રાં પ્રદર્શયેત્ ॥ ૬.૩૪॥

ભક્ષ્યં ભોજ્યં ચ લેહ્યં ચ પેયં ચૈવ ચતુર્વિધમ્   ।
દાપયેત્ કાર્તિકેયાય   હૃદયેન તુ દેશિકઃ ॥ ૬.૩૫॥
નૈવેદ્યવિધિરાખ્યાતો વક્ષ્યે પાનીય લક્ષણમ્ ।
નિવેદ્યાયામૃતં શુદ્ધે મૃદ્ભાણ્ડે પૂરયેજ્જલમ્ ॥ ૬.૩૬॥
વસ્ત્રપૂતં સુશીતં ચ સર્વદ્રવ્યસમાયુતમ્ ।
નૈવેદ્યાન્તે તુ સેનાન્યે પાનીયં દાપયેદ્ધૃદા ॥ ૬.૩૭॥
નિવેદિતાનિ સર્વાણિ સુમિત્રાય પ્રદાપયેત્ ।
અક્ષદ્વયપ્રમાણાન્તં બલિદાનં પ્રકોર્તિતમ્   ॥ ૬.૩૮॥
દ્વારસ્ય દક્ષિણે પાર્શ્વ સુદેહાય પ્રદાપયેત્ ।
દ્વારસ્ય વામપાર્શ્વે તુ સુમુખાય પ્રદાપયેત્ ॥ ૬.૩૯॥
ગજેન્દ્રાય દદેદગ્રે મહાશાસ્ત્રેઽગ્નિગોચરે ।
યામ્યે પિતામહાયૈ માતૃભ્યાં નિરૃતે દદેત્ ॥ ૬.૪૦॥
પશ્ચિમે સ્યાદગસ્ત્યાય જ્યેષ્ઠાયૈ વાયુગોચરે ।
સૌમ્યે નારદાયૈવ ભાસ્કરાયૈશગોચરે ॥ ૬.૪૧॥
તતઃ પુરઃસ્થિતે પીઠે બલિં  દદ્યાદ્ વિશેષતઃ
યક્ષરાક્ષસપૈશાચાઃ ભૂતગન્ધર્વકિન્નરાઃ ॥ ૬.૪૨॥
પિતૃદાનવનાગાશ્ચ તેન પ્રીતિં  પ્રયાન્તુ તે ।
બ્રહ્માદીશાનપર્યન્તં તત્તન્નામ્ના બલિં  ક્ષિપેત્ ॥ ૬.૪૩॥
પુનરાચમનં કૃત્વા  મુખવાસં ગુહપ્રિયમ્ ।
લવઙ્ગચૂર્ણકર્પૂરલઘુખણ્ડસ્ય  ચૂર્ણકમ્ ॥ ૬.૪૪॥
ફલત્રયાણાં ચૂર્ણં ચ સઙ્ગ્રાહ્ય  સુવિચક્ષણઃ ।
ભોજનાનન્તરે દદ્યાત્ મુખવાસં હૃદાણુના ॥ ૬.૪૫॥
તામ્બૂલં દાપયેત્ તસ્મૈ ક્રમુકં પ્રસ્થપૂરિતમ્ ।
પત્રં ચતુર્ગુણં દદ્યાત્ તજ્જિહ્વાઘ્રાણવર્જિતમ્   ।
કર્પૂરાદિસમાયુક્તં દાપયેત્તુ વિશેષતઃ ॥ ૬.૪૬॥
ઇતિ શ્રીકુમારતન્ત્રે નૈવેદ્યવિધિર્નામ ષષ્ઠઃ પટલઃ ।

૭. સપ્તમઃ પટલઃ - અગ્નિકાર્યવિધિઃ
અગ્નિકાર્યવિધિં  વક્ષ્યે શ‍ૃણુ કૌશિક સુવ્રત ।
કુણ્ડે વા સ્થણ્ડિલે વાપિ હોમં કુર્યાદ્વિચક્ષણઃ ॥ ૭.૧॥
ગોમયાલિપ્ય વસ્ત્રાદ્યૈરલઙ્કૃત્ય મનોહરૈઃ ।
હોમદ્રવ્યાણિ પાત્રાણિ સમ્પાદ્ય વિવિધાનિ ચ ॥ ૭.૨॥
લબ્ધાનુજ્ઞો વિશેત્ કુણ્ડં પશ્ચિમેવાથ દક્ષિણે ।
પુણ્યાહવાચનં કુર્યાત્ મૂર્તિપૈઃ   સહ દેશિકઃ ॥ ૭.૩॥
નિરીક્ષણં પ્રોક્ષણં ચ તાડનં ચાસ્ત્રમન્ત્રતઃ ।
વર્મણાભ્યુક્ષ્ય ચાસ્ત્રેણ ખનનં ચાવકીરણમ્ ॥ ૭.૪॥
હૃદાપૂર્ય સમાકૃષ્ય વર્મણા સેચયેદ્ ગુરુઃ ।
અસ્ત્રેણ કુટ્ટનં ચર્મ માર્જનાલેપને તથા ॥ ૭.૫॥
મધ્યાદિપશ્ચિમાન્તેષુ શાન્ત્યાતીતાદયઃ કલાઃ ।
વિન્યસ્ય વર્મણા કુણ્ડે સૂત્રત્રયેણ વેષ્ટ્ય ચ ॥ ૭.૬॥
કલામયાય કુણ્ડાય નમ ઇત્યર્ચયેદ્બુધઃ ।
રેખાત્રયમુદીચ્યન્તં પ્રાચ્યન્તં ત્વેકરેખયા ॥ ૭.૭॥
અસ્ત્રેણૈવ સમુલ્લિખ્ય તેન વજ્રીકૃતં નયેત્ ।
પૂર્વોદગગ્રદર્ભાભ્યાં હૃદા કૃત્વા  ચતુષ્પદમ્ ॥ ૭.૮॥
ઇત્યષ્ટાદશસંસ્કારં કૃત્વા  કુણ્ડાક્ષિપાટનમ્ ।
કવચેન ચતુર્દર્ભાન્ તત્કુણ્ડે વિન્યસેદ્ગુરુઃ ॥ ૭.૯॥
કુણ્ડમધ્યે હૃદા વિદ્વાન્ વિષ્ટરં વિન્યસેદ્બુધઃ ।
નાભિમધ્યે તુ વાગીશીં  નીલોત્પલદલપ્રભામ્ ॥ ૭.૧૦॥
ઋતુસ્નાતાં સકૂર્ચસ્થાં ધ્યાયેત્ તન્મૂલમન્ત્રતઃ ।
વાગીશ્વરૌ સમભ્યર્ચ્ય કુણ્ડસ્યાગ્રેઽગ્નિપાત્રકમ્ ॥ ૭.૧૧॥
નિધાય ચાસ્ત્રમન્ત્રેણ ક્રવ્યાદાંશં પરિત્યજેત્ ।
ભૌતિકં બૈન્દવં જાઠરાગ્નિમેકાકૃતિં   નયેત્ ॥ ૭.૧૨॥
ત્રિવારં ભ્રામ્ય તત્કુણ્ડં ત્વગ્નિપાત્રં ચ બુદ્ધિમાન્ ।
વાગીશીગર્ભનાડ્યાયાં વાગીશેન નિષિઞ્ચિતમ્ ॥ ૭.૧૩॥

હૃદા બધ્વા ત્રુટીકૃત્ય તયોરાચમનં દદેત્ ।
વર્મણેન્ધનમાચ્છાદ્ય પ્રજ્વાલ્યાસ્ત્રેણ પૂજયેત્ ॥ ૭.૧૪॥
દર્ભકઙ્કણમસ્ત્રેણ દક્ષિણે મેખલોપરિ ।
તસ્ય વામકરં ધ્યાત્વા રક્ષાર્થં ચ નિધાય વૈ ॥ ૭.૧૫॥
સદ્યોજાતેન સમ્પૂજ્ય ગર્ભાધાનં હૃદા ચરેત્ ।
તિલાહુતિત્રયેણૈવ  પશ્ચાત્ પુંસવનક્રિયામ્ ॥ ૭.૧૬॥
વામદેવેન શિરસા સમભ્યર્ચ્ય હુનેત્તિલામ્ ।
સીમન્તં બહુરૂપેણ શિખયા ચૈવ કારયેત્ ॥ ૭.૧૭॥
જાતકર્મશિરોમન્ત્રૈઃ કવચેન ચ કારયેત્ ।
અસ્ત્રેણ પ્રોક્ષ્ય તત્કુણ્ડં દર્ભકઙ્કણકં ત્યજેત્ ॥ ૭.૧૮॥
દર્ભાન્ પૂર્વોદગગ્રાંશ્ચ તન્મધ્યે મેખલાસુ ચ ।
વિષ્ટરાન્ તત્ર પરિધીન્ વિન્યસેદનુપૂર્વશઃ ॥ ૭.૧૯॥
મેખલોર્ધ્વે ચતુર્દિક્ષુ   ચતુર્વેદાન્ પ્રપૂજયેત્ ।
ઇન્દ્રાદિલોકપાલાંશ્ચ વિષ્ટરે સ્વસ્વદિક્ષુ ચ ॥ ૭.૨૦॥
સ્રુક્સ્રુવૌ ચ ઘૃતસ્થાલીં  પ્રણીતાં પ્રોક્ષણીં  તથા ।
સમિત્કૂર્ચં ચરું દર્વીં દર્ભાંશ્ચૈવ કમણ્ડલુમ્ ॥ ૭.૨૧॥
દ્રવ્યપાત્રાણિ સર્વાણિ ન્યસેદ્ વામે કુશોપરિ ।
અધોમુખાનિ પાત્રાણિ દ્વન્દ્વરૂપાણિ સાધયેત્ ॥ ૭.૨૨॥
પ્રોક્ષણીપાત્રમાદાય જલેનૈવ પ્રપૂરયેત્ ।
વિતસ્તિમાત્રદર્ભાગ્રં મધ્યગ્રન્થિપવિત્રકમ્ ॥ ૭.૨૩॥
અઙગુષ્ઠાનામિકાભ્યાં ચ ઉદકોત્પ્લવનં ચરેત્ ।
પાત્રપ્રોક્ષણકં કૃત્વા  પાત્રસાધનમાચરેત્ ॥ ૭.૨૪॥
સ્રુક્સ્રુવૌ ચ હૃદાચાર્યઃઘૃતસંસ્કારમાચરેત્ ।
નાડીસન્ધાનકં કૃત્વા  ચાજ્યભાગાહુતિં   હુનેત્  ॥ ૭.૨૫॥
પરિષિચ્ય તતો વહ્નિં  મૂલેનેધ્માન્ સકૃદ્ધુનેત્ ।
સદ્યાત્મકૈકમન્ત્રેણ હોમયેત્ વક્ત્રદીપનમ્ ॥ ૭.૨૬॥
વક્ત્રસન્ધાનકં કૃત્વા  વક્ત્રૈકીકરણં હુનેત્ ।
નામકર્મ તતોઽસ્ત્રેણ ઘતં પઞ્ચાહુતિં   હુનેત્  ॥ ૭.૨૭॥

શિવાગ્ને ત્વં હુતાશેતિ નામ દદ્યાદ્ વિચક્ષણઃ ।
ઉપનિષ્ક્રામણં પશ્ચાચ્છિરસા કારયેદ્બુધઃ ॥ ૭.૨૮॥
પ્રાશનં હૃદયેનૈવ ચૌલકર્મ શિવાણુના ।
હૃદોપનયનં કૃત્વા  પશ્ચાદ્દેશિકસત્તમઃ ॥ ૭.૨૯॥
પ્રાધાન્યં હોમકર્માણિ મૂલમન્ત્રેણ હોમયેત્ ।
તત્ કુણ્ડાગ્નિં  વિભજ્યાથ સર્વકુણ્ડેષુ નિક્ષિપેત્ ॥ ૭.૩૦॥
શિવાગ્નયેતિ જુહુયાત્ પ્રત્યેકં શતસઙ્ખ્યયા ।
આસનાવરણૈર્ધીમાન્ સેનાન્યં પૂજયેત્તતઃ ॥ ૭.૩૧॥
યદ્રૂપં તુ પ્રતિષ્ઠાપ્ય તત્તુ ધ્યાનેન બુદ્ધિમાન્ ।
કાર્તિકેયો   વિશાખશ્ચ ગુહશ્ચૈવ સુરાન્તકઃ ॥ ૭.૩૨॥
સેનાનીઃ ષણ્મુખશ્ચૈવ મયૂરવાહનસ્તથા ।
શક્તિપાણિરિતિ ખ્યાતા એતે વૈ ચાષ્ટમૂર્તયઃ ॥ ૭.૩૩॥ (ચાષ્ટમૂર્તિપાઃ  )

સમિદાજ્યચરૂન્ લાજાન્ સક્તું ચૈવ તિલં તથા ।
માષમુદ્ગગુલાંશ્ચૈવ સર્ષપં યવમેવ ચ ॥ ૭.૩૪॥
દ્રવ્યમેકાદશં પ્રોક્તં સર્વેષ્વેવં વિશેષતઃ ।
સમિધં ત્વીશમન્ત્રેણ ઘૃતં વૈ પુરુષેણ તુ ॥ ૭.૩૫॥
અઘોરેણ ચરું હુત્વા  લાજં વામેન હોમયેત્ ।
સક્તું સદ્યેન જુહુયાત્ તિલં હૃદયમન્ત્રતઃ ॥ ૭.૩૬॥
માષં ચ શિરસા હુત્વા  મુદ્ગં ચ શિખયા હુનેત્ ।
ગુલં કવચમન્ત્રેણ સર્ષપં નેત્રમન્ત્રતઃ ॥ ૭.૩૭॥
યવમસ્ત્રેણ જુહુયાત્ આચાર્યો મૂર્તિપૈઃ   સહ ।
શતમર્ધં તદર્ધં વા પ્રત્યેકં જુહુયાત્ક્રમાત્ ॥ ૭.૩૮॥
દ્રવ્યાન્તે વ્યાહૃતિં  હુત્વા  સ્વિષ્ટમગ્નૌ તુ હોમયેત્ ।
જયાદિરભ્યાધાનં ચ રાષ્ટ્રભૃચ્ચ હુનેત્ ક્રમાત્ ॥ ૭.૩૯॥
પૂર્ણાહુતિં   તતો હુત્વા  વહ્નિં  સમ્પ્રાર્થયેદ્ગુરુઃ ।
બ્રહ્મોદ્વાસનકં કુર્યાત્ પ્રણીતામોક્ષણં તથા ॥ ૭.૪૦॥
નૈમિત્તિકમિદં પ્રોક્તં નિત્યકર્મ તતઃ શ‍ૃણુ ।

અગ્નૌ વા દક્ષિણે વાપિ તથૈશાન્યેઽપિ મણ્ડપે ॥ ૭.૪૧॥
કુણ્ડે વા સ્થણ્ડિલે વાપિ નિત્યહોમં સમાચરેત્ ।
અશ્રં વાથ ષડશ્રં વા મેખલાત્રયસંયુતમ્ ॥ ૭.૪૨॥
નાભિયોનિસમાયુક્તં કુણ્ડં કૃત્વા  મહામુને ।
ગર્ભાધાનાદિકં સર્વં પૂર્વોક્તવિધિના હુનેત્ ॥ ૭.૪૩॥
અવિચ્છિન્નં સદારક્ષ્યં નિત્યાગ્નિં  ષણ્મુખાય વૈ ।
પ્રણીતાઘારસમિધં બ્રહ્મકૂર્ચં વિનાચરેત્ ॥ ૭.૪૪॥
આજ્યેન ચરુણા મન્ત્રી નિત્યહોમં તુ કારયેત્ ।
આજ્યં હૃદયમન્ત્રેણ મૂલેનૈવ ચરું હુનેત્ ॥ ૭.૪૫॥
પ્રત્યેકં ષોડશં હુત્વા  બ્રહ્માઙ્ગાનિ  તતો હુનેત્  ।
મહાવલ્લીં  દેવસેનાં પૃથક્ પઞ્ચાહુતિં   હુનેત્  ॥ ૭.૪૬॥
પરિવારાન્ તતો હુત્વા  સ્વિષ્ટમગ્નેતિ હોમયેત્ ।
ધૂપદીપાદિભિઃ સ્તોત્રૈર્નિત્યાગ્નૌ  પૂજયેદ્ગુહમ્ ॥ ૭.૪૭॥
ઇતિ શ્રીકુમારતન્ત્રે અગ્નિકાર્યવિધિર્નામ સપ્તમઃ પટલઃ ।

૮. અષ્ટમઃ પટલઃ - નિત્યોત્સવવિધિઃ
અતઃ પરં પ્રવક્ષ્યામિ નિત્યોત્સવવિધિક્રમમ્ ।
સર્વલોકહિતાર્થાય ભૂપતેર્વિજયાય   ચ ॥ ૮.૧॥
સ્વર્ણેન રજતેનૈવ કારયેત્તામ્રકેણ વા ।
ઉત્તમં ષોડશાઙ્ગુલ્યં  મધ્યમં દ્વાદશાઙ્ગુલમ્  ॥ ૮.૨॥
અધમં દશાઙગુલં જ્ઞેયં બલિપાત્રસ્ય વિસ્તરમ્ ।
ઓષ્ઠમેકાઙ્ગુલં  પ્રોક્તં નિમ્નોન્નતવિવર્જિતમ્   ॥ ૮.૩॥
વિસ્તારં હિ ત્રિભાગૈકં પદ્મમષ્ટદલં ભવેત્ । (પદ્મમષ્ટદલં લિખેત્)
કર્ણિકાન્તં   ત્રિભાગૈકં કારયેત્તુ મનોહરમ્ ॥ ૮.૪॥
એવં પાત્રં તુ સઙ્ગ્રાહ્ય  વિન્યસેન્મણ્ડપોત્તરે ।
પ્રોક્ષયેદ્ધૃદયેનૈવ બલિપાત્રં સલક્ષણમ્ ॥ ૮.૫॥
પ્રાતર્મધ્યાહ્નસાયાહ્ને પુષ્પાર્ઘ્યં તુ કનીયસમ્ ।
પ્રાતર્મધ્યાહ્નયોરન્નં સાયેત્વર્ઘ્યં તુ મધ્યમમ્ ॥ ૮.૬॥

ત્રિકાલેષ્વન્નલિઙ્ગં  ચેત્ ઉત્તમઞ્ચેતિ કીર્તિતમ્   ।
ઉત્સેધં દ્વાદશાઙ્ગુલ્યં  નાહં દ્વ્યઙ્ગુલમુચ્યતે  ॥ ૮.૭॥
અગ્રં પક્ષાઙ્ગુલં  દ્વારં ગન્ધમાલ્યૈરલઙ્કૃતમ્ ।
તસ્મિન્ સમ્પૂજયેચ્છક્તિં  ગુહાસ્ત્રમમિતૌજસમ્ ॥ ૮.૮॥
ઇન્દ્રાદીશાનપર્યન્તં શકુન્યાદ્યાઃ પ્રપૂજયેત્ ।
મૂલબેરં ત્રિભાગૈકમુત્તમં બલિબેરકમ્ ॥ ૮.૯॥
દ્વિત્વાઙ્ગુલવિહીનેન  મધ્યમાધમમુચ્યતે ।
સુબ્રહ્મણ્યસ્વરૂપં વા સ્કન્દરૂપમથાપિ વા ॥ ૮.૧૦॥
એકવક્ત્રં ચતુર્બાહું  કમણ્ડલ્વક્ષધારિણમ્ ।
કટિબન્ધાભયયુતં ત્વથવા વરદાભયમ્ ॥ ૮.૧૧॥
સર્વલક્ષણસંયુક્તં સર્વાભરણભૂષિતમ્ ।
શક્ત્યેકયા યુતં વાપિ શક્તિદ્વયયુતં તુ વા ॥ ૮.૧૨॥
ઇત્થં રૂપં મુનિશ્રેષ્ઠ કારયેદ્બલિબેરકમ્ ।
વસ્ત્રાભરણગન્ધાદ્યૈરલઙ્કૃત્ય ચ પુષ્પકૈઃ ॥ ૮.૧૩॥
નાગાશ્વરથરઙ્ગે  વા શિબિકાયાં પ્રરોપયેત્ ।
સોષ્ણીષૈઃ સોત્તરીયૈશ્ચ સોપવીતૈઃ સુવસ્ત્રકૈઃ ॥ ૮.૧૪॥
મૌનવ્રતધરૈર્વિપ્રૈર્ધારયેદ્બલિબેરકમ્   ।
પાદુકાં લક્ષણોપેતાં વસ્ત્રાદ્યૈરુપશોભિતામ્ ॥ ૮.૧૫॥
અસ્ત્રેણ પ્રોક્ષ્ય તસ્યાં તુ મયૂરં સમ્પ્રપૂજયેત્ ।
સુસ્નાતયા ગણિકયા ધારયેચ્ચ સુવાસસા ॥ ૮.૧૬॥
છત્રં ધ્વજસમાયુક્તં પિઞ્ચ્છચામરસંયુતમ્ ।
નાનાવાદ્યસમાયુક્તં નાનાગેયસમન્વિતમ્ ॥ ૮.૧૭॥
નાનાદીપસમાયુક્તં નાનાભક્તજનૈર્યુતમ્ ।
પૂર્વાહ્ને દ્વિજવૃદ્ધિઃ સ્યાન્મધ્યાહ્ને રાજવૃદ્ધિદમ્ ॥ ૮.૧૮॥
રાત્રૌ વિટ્શૂદ્રવૃદ્ધિઃ સ્યાદ્બલિબેરસ્ય યાનતઃ ।
ભેરી મુરવસંયુક્તં પ્રથમં વૈ પ્રદક્ષિણમ્ ॥ ૮.૧૯॥ (મુરજઃસંયુક્તં)

વરનૃત્તં દ્વિતીયસ્ય ગીતેન ત્રિઃપ્રદક્ષિણમ્ ।

બ્રહ્મસ્થાને મુનિશ્રેષ્ઠ બ્રહ્મણસ્તાલસંયુતમ્ ॥ ૮.૨૦॥
ઐન્દ્રે તુ સમતાલં સ્યાદગ્નૌ સાવરણં ભવેત્ ।
યામ્યાયાં ભૃઙ્ગિણીતાલં  નૈરૃત્યાં મલ્લતાલકમ્ ॥ ૮.૨૧॥
વારુણ્યાં નવતાલં સ્યાત્ વાયવ્યાં બલિતાલકમ્ ।
સોમે કૌશિકતાલં સ્યાદૈશાન્યાં ઢક્કરી ભવેત્ ॥ ૮.૨૨॥
પ્રદક્ષિણત્રયસ્યૈવં ભૂર્ભુવઃસ્વઃ ક્રમાદિહ ।
સર્વેષાં પ્રાણિનાં સમ્યક્ બલદા બલિરુચ્યતે ॥ ૮.૨૩॥
ગોપુરદ્વારમાગત્ય શઙ્ખઘોષસમન્વિતમ્ ।
તતઃપુરઃસ્થિતે પદ્મે ત્રિઃપ્રદક્ષિણમાચરેત્ ॥ ૮.૨૪॥
શનૈઃપ્રદક્ષિણં કુર્યાન્મહાપાતકનાશનમ્ ।
ઉત્સવે બલિકાલે ચ યઃ કરોતિ પ્રદક્ષિણમ્ ॥ ૮.૨૫॥
પદે પદેઽશ્વમેધસ્ય ફલં પ્રાપ્નોતિમાનવઃ ।
દ્વારિનીરાજનં કૃત્વા  પ્રવિશેદાલયં તતઃ ॥ ૮.૨૬॥
પાદૌ પ્રક્ષાલ્ય મતિમાન્ પાદુકાં શિખિદેવતામ્ ।
પાદ્યાદિભિઃ સમભ્યર્ચ્ય બહિર્ગાયત્રિમન્ત્રતઃ ।
વિન્યસેત્પૂર્વદેશે તુ ધૂપદીપં પ્રદાપયેત્ ॥ ૮.૨૭॥
બલિબેરાકૃતિં   દેવં વિન્યસેન્મૂલબેરકે ।
એવં યઃ કુરુતે નિત્યં કૌમારં લોકમાપ્નુયાત્ ॥ ૮.૨૮॥
ઇતિ શ્રીકુમારતન્ત્રે નિત્યોત્સવવિધિર્નામાષ્ટમઃ પટલઃ ।

૯. નવમઃ પટલઃ - કુણ્ડલક્ષણવિધિઃ
અતઃ પરં પ્રવક્ષ્યામિ કુણ્ડાનાં લક્ષણં શ‍ૃણુ ।
શતાર્ધં શતહોમં તુ મુષ્ટ્યારત્નિયુતં ભવેત્ ॥ ૯.૧॥
સહસ્રાયુતહોમં તુ હસ્તં હસ્તદ્વયં ક્રમાત્ ।
કોટ્યાહુતાવષ્ટહસ્તં તદૂર્ધ્વં નૈવ કારયેત્ ॥ ૯.૨॥
માત્રાઙ્ગુલેન  કર્તવ્યં વિસ્તારસ્ય પદં સમમ્ ।
કુણ્ડં ત્રિમેખલોપેતમેકમેખલમેવ ચ ॥ ૯.૩॥
વેદાદ્યુગાઙ્ગુલં  પ્રોક્તં મેખલાનાં તથોન્નતમ્ ।

યોનિં  કુર્યાત્તદૂર્ધ્વે તુ ગજોષ્ટ્રાકૃતિવદ્બુધઃ   ॥ ૯.૪॥
વેદાઙ્ગુલં  તુ વિસ્તારમાયામં તુ ષડઙ્ગુલમ્  ।
ક્રમેણ કૃશતાં યાતિ તારત્રયાંશમુન્નતમ્ ॥ ૯.૫॥
નાભિં  પદ્માકૃતિં   કુર્યાત્કુણ્ડમધ્યે વિચક્ષણઃ ।
ષડઙ્ગુલં  તુ વિસ્તારં તૃતીયાંશં સમુન્નતમ્ ॥ ૯.૬॥
યોનૌ યોનિર્ન કર્તવ્યં પદ્મે નાભિં  ન કારયેત્ ।
કોણેષુ ચ ન કુર્યાત્તુ નાભિં  તસ્યાગ્નિસમ્મુખમ્ ॥ ૯.૭॥
યદાકારાણિ કુણ્ડાનિ તદાકારાસ્તુ મેખલા ।
વેદાશ્રં યોનિચાપાશ્રં ત્ર્યશ્રં વૃત્તં ષડશ્રકમ્ ॥ ૯.૮॥
પદ્મમષ્ટારકં દિક્ષુ ષડશ્રં તુ પ્રધાનકમ્ ।
પૂર્વાગ્રં ગણસૂત્રં ચ દક્ષિણોત્તરમેવ હિ ॥ ૯.૯॥
ચતુષ્પદમિદં સમ્યક્ તત્કુણ્ડં ચતુરશ્રકમ્ ।
ક્ષેત્રાંશં દશધા કૃત્વા  દિગ્ભાગં પૂર્વતો ન્યસેત્ ॥ ૯.૧૦॥
પુનઃકોણેષુ વેદાંશાદ્ભ્રામયેત્કોણકાવધિ ।
સૂત્રદ્વયં પ્રયોગાચ્ચ યોન્યાકારં ભવેદિદમ્ ॥ ૯.૧૧॥
વ્યાસેઽષ્ટાંશાદ્દ્વ્યંશમગ્રં  પાર્શ્વયોર્ન્યસ્ય મધ્યમાત્ ।
ભ્રામયેત્પાર્શ્વપર્યન્તં તત્કુણ્ડં ચાર્થચાન્દ્રકમ્ ॥ ૯.૧૨॥ (ચાર્થચન્દ્રકં )

ક્ષેત્રષડ્ભાગકે ન્યસ્ય ભાગૈકં ત્વથ પાર્શ્વયોઃ ।
તન્માનેન ત્રિસૂત્રેણ ત્રિકોણં કુણ્ડમીરિતમ્ ॥ ૯.૧૩॥
ન્યાસેઽષ્ટાદશભાગાંશાદ્બહિર્વિન્યસ્ય   બુદ્ધિમાન્ ।
તદશ્રં ભ્રામયેદ્ધીમાન્ વૃત્તકુણ્ડં ભવેદિદમ્ ॥ ૯.૧૪॥
ક્ષેત્રવેદાંશપાદાંશં દ્વ્યંશં વિન્યસ્ય પાર્શ્વયોઃ ।
તસ્માત્ક્ષેત્રાર્ધમાનં તુ પાર્શ્વયોસ્તદ્દ્વિમસ્તકમ્  ॥ ૯.૧૫॥
કૃત્વા  તેનૈવ ષટ્સૂત્રં ન્યસેત્ ષટ્કોણકુક્ષિકમ્  ।
કર્ણિકાદલસંયુક્તં   પદ્મકુણ્ડં તુ વૃત્તવત્ ॥ ૯.૧૬॥
વ્યાસે વેદરસાંશાંશં બહૂન્ન્યસ્ત્વા  સમન્ત્રતઃ ।
કોણાર્ધં કોણકે લિખ્ય વસ્વશ્રં વસુસૂનતા ॥ ૯.૧૭॥

માનહીને મહાવ્યાધિરધિકે શત્રુવર્ધનમ્ ।
ભેદે મહદ્ભયં પ્રોક્તં સ્ફુટિતે સસ્યનાશનમ્ ।
તસ્માત્સર્વપ્રયત્નેન કુણ્ડં કુર્યાત્સલક્ષણમ્ ॥ ૯.૧૮॥
ઇતિ શ્રીકુમારતન્ત્રે કુણ્ડલક્ષણવિધિર્નામ નવમઃ પટલઃ ।

૧૦. દશમઃ પટલઃ - મણ્ડલવિધિઃ
અતઃ પરં પ્રવક્ષ્યામિ મણ્ડલસ્ય વિધિં  શ‍ૃણુ ।
દીક્ષાયાં તુ પ્રતિષ્ઠાયાં પવિત્રારોપણેઽપિ ચ ॥ ૧૦.૧॥
ઉત્સવેઽપિ ચ તત્ત્વજ્ઞઃ પૂજયેન્મણ્ડલે ગુહમ્ ।
ચતુરશ્રં તતો મધ્યે ષડ્દલં પદ્મમાલિખેત્ ॥ ૧૦.૨॥
કર્ણિકાં   ચ ત્રિભાગૈકં પીતવર્ણેન કારયેત્ ।
શ્વેતં પીતં ચ રક્તં ચ સ્ફટિકં શ્યામવર્ણકમ્ ॥ ૧૦.૩॥
એતૈર્વર્ણૈશ્ચ મતિમાન્ ષડ્દલાનિ ચ પૂરયેત્ ।
રજોભિર્વિવિધૈર્વર્ણૈર્યથાશોભં   વિભૂષયેત્ ॥ ૧૦.૪॥
મૂલેનાવાહયેન્મધ્યે દેવીભ્યાં સહ ષણ્મુખમ્ ।
આસનાવરણાદ્યૈશ્ચ મણ્ડલે પૂજયેત્ તતઃ ॥ ૧૦.૫॥
શ્રીભદ્રમણ્ડલમિદં સુબ્રહ્મણ્યાત્મકં શુભમ્ ।
વિપ્રાદીનાં તુ સર્વેષાં વર્ણાનાં તુ પ્રશસ્તકમ્ ॥ ૧૦.૬॥
ગુહદીક્ષાં તતઃ કુર્યાદેતન્મણ્ડલસન્નિધૌ ।
મણ્ડલેન વિધાનેન સ્કન્દકર્મ કરોતિ યઃ ॥ ૧૦.૭॥
નૈતત્ફલમવાપ્નોતિ સાધકેમન્ત્રવાનપિ ।
તસ્માત્તત્કર્મસિદ્ધ્યર્થં મણ્ડલં કારયેદ્બુધઃ ॥ ૧૦.૮॥
ઇતિ શ્રીકુમારતન્ત્રે મણ્ડલવિધિર્નામ દશમઃ પટલઃ ।

૧૧. એકાદશઃ પટલઃ - દીક્ષાવિધિઃ
અતઃ પરં પ્રવક્ષ્યામિ ગુહદીક્ષાવિધિં  પરમ્ ।
સર્વપાપહરમ્પુણ્યં સર્વકામફલપ્રદમ્ ॥ ૧૧.૧॥
શિવદીક્ષાવિધેઃ પશ્ચાત્ ગુહદીક્ષાઞ્ચ કારયેત્ ।

સર્વાલઙ્કારસંયુક્તં સ્નાનં કૌશેયકોજ્જ્વલમ્ ॥ ૧૧.૨॥
ત્રિપુણ્ડ્રધારણં શિષ્યં હૃદા પ્રોક્ષ્યાર્ઘ્યવારિણા ।
નેત્રં નેત્રેણ મતિમાન્ બન્ધયેચ્છ્વેતવસ્ત્રતઃ  ॥ ૧૧.૩॥
હૃદયેન તુ મન્ત્રેણ દશ જપ્ત્વા સલક્ષણમ્ ।
પૂર્વદ્વારન્તુ વિપ્રાણાં ક્ષત્રિયાણાં તુ દક્ષિણમ્ ॥ ૧૧.૪॥
વૈશ્યાનાં પશ્ચિમદ્વારં શૂદ્રાણાં દ્વારમુત્તરમ્ ।
અન્યેષામપિ વર્ણાનાં પશ્ચિમદ્વારમુત્તમમ્ ॥ ૧૧.૫॥
શિષ્યમન્તઃ પ્રવિશ્યાથ પ્રણવેન તુ મન્ત્રતઃ ।
દર્ભાસનમ્પ્રકુર્યાચ્ચ દેશિકસ્ય તુ દક્ષિણે ॥ ૧૧.૬॥
મુમુક્ષોરુત્તરં વક્ત્રં બુભુક્ષોઃ પૂર્વતોમુખમ્ ।
શિષ્યં સ્થિત્વા ચ મતિમાન્ કુર્યાદ્દીક્ષાં ગુરૂત્તમઃ ॥ ૧૧.૭॥
સ્કન્દસ્ય મૂલમન્ત્રઞ્ચ ષડક્ષરમતઃ પરમ્ ।
સ્કન્દબીજેન સંયુક્તં પઞ્ચબ્રહ્મષડઙ્ગકમ્  ॥ ૧૧.૮॥
ઈશાનમ્મૂર્ધ્નિ  વિન્યસ્ય મુખે તત્પુરુષં યજેત્ ।
અઘોરં હૃદિ વિન્યસ્ય ગુહ્યે વામં ન્યસેદ્ બુધઃ ॥ ૧૧.૯॥
સદ્યોજાતં ન્યસેત્ પાદે શિષ્યદેહે વિચક્ષણઃ ।
હૃદયં હૃદિ વિન્યસ્ય શિરઃ શિરસિ વિન્યસેત્ ॥ ૧૧.૧૦॥
શિખાયાં તુ શિખાં ન્યસ્ય કવચઃ સ્તનમધ્યતઃ ।
અસ્ત્રં હસ્તપ્રદેશે તુ નેત્રં નેત્રદ્વયે ન્યસેત્ ॥ ૧૧.૧૧॥
સર્વેષામેવ વર્ણાનામેવં કુર્યાદ્ગુરૂત્તમઃ ।
દ્વિજાદીનાં વિશેષોઽસ્તિ વચદ્ભૂરાદિમન્ત્રતઃ ॥ ૧૧.૧૨॥
શિરોવદનહૃન્નાભિગુહ્યપાદેષુ વિન્યસેત્ ।
અયં કુમારમન્ત્રઞ્ચ પુનર્મૂર્ધ્નિ  ચ વિન્યસેત્ ॥ ૧૧.૧૩॥
માલામન્ત્રઞ્ચ સર્વાઙ્ગે  વિન્યસેન્મન્ત્રવિત્તમઃ ।
માતે કુમારમન્ત્રઞ્ચ હૃદયે વિન્યસેદ્બુધઃ ॥ ૧૧.૧૪॥
પુનશ્ચ તોયસંયુક્તં મણ્ડલે તુ વિપાસ્ય ચ ।
યસ્મિન્ મન્ત્રે પઠેત્પુષ્પં નામગોત્રં તથાત્મકમ્ ॥ ૧૧.૧૫॥

દક્ષિણાં તુ ગુરોર્દત્ત્વા શિષ્યો વિત્તાનુસારતઃ ।
ગુહદીક્ષાં ચ યઃ કુર્યાત્ ગુહપ્રીતિકરાં ગુહમ્ ।
ભુક્ત્વા ભોગાંશ્ચ દેહાન્તે કૌમારં લોકમાપ્નુયાત્ ॥ ૧૧.૧૬॥
ઇતિ શ્રીકુમારતન્ત્રે દીક્ષાવિધિર્નામ એકાદશઃપટલઃ ।

૧૨. દ્વાદશઃ પટલઃ - સ્નપનવિધિઃ
અતઃ પરં પ્રવક્ષ્યામિ સ્નપનં ષણ્મુખસ્ય તુ ।
અઙ્ગારવારે  ષષ્ઠ્યાં વા વિષુવાયનસઙ્ક્રમે  ॥ ૧૨.૧॥
માસર્ક્ષે ગ્રહણે વાપિ કૃત્તિકાયાં  દ્વિપર્વણિ
ઉત્સવાન્તે પ્રતિષ્ઠાન્તે પ્રોક્ષણાન્તે સુયોગકે ॥ ૧૨.૨॥
કર્તુશ્ચ જન્મદિવસે તદ્વિયોગદિનેઽપિ વા ।
નિત્યે નૈમિત્તિકે કામ્યે શાન્તિકર્મણિ વા પુનઃ ॥ ૧૨.૩॥
એતેષુ સ્નપનં કુર્યાત્ તચ્ચાનેકવિધિં  શ‍ૃણુ ।
અઙ્કુરાર્પણમાદૌ  સ્યાન્મહાસ્નપનકર્મણિ ॥ ૧૨.૪॥
પ્રાસાદસ્યાગ્રતઃ કુર્યાત્ મણ્ડપં વેદિહીનકમ્ ।
અથવા પૂર્વકૢપ્તે તુ દારુણા શિલયા તથા ॥ ૧૨.૫॥
પઞ્ચગવ્યાદિકે પઞ્ચત્રિંશદ્ધસ્તાઙ્ગુલેઽપિ    વા ।
ચતુર્ગ્રામાદિકેષાં ચ ગાત્રપર્યઙ્કમણ્ડપે ॥ ૧૨.૬॥
તોરણાદિસમાયુક્તે સર્વાલઙ્કારસંયુતે ।
અસ્ત્રેણ શોધિતે ભૂમૌ વામદેવેન લેપયેત્ ॥ ૧૨.૭॥
સૂત્રન્યાસં ગુણાસ્ત્રેણ તાલમાત્રાઙ્ગુલં  યથા ।
દ્વિતાલં સ્કન્દકુમ્ભસ્ય વર્ધન્યોસ્તાલમાત્રકમ્ ॥ ૧૨.૮॥
ત્રિતાલં મૂર્તિકામાનં   સર્વં સામાન્યમીરિતમ્ ।
અથવા દ્વયતાલેન કર્ણિકામાનમીરિતમ્   ॥ ૧૨.૯॥
પશ્ચાદ્દ્રવ્યપ્રમાણાનિ વક્ષ્યેઽહં શ‍ૃણુ કૌશિક ।
ગુઞ્જાદિનિષ્કપર્યન્તં પાદાદ્યઙ્ગપ્રમાણકમ્  ॥ ૧૨.૧૦॥
એકદ્વિત્રિચતુઃ પ્રસ્થં પઞ્ચગવ્યાદિમાનકમ્ ।
મધ્યાદીનાં ચ સમ્પ્રોક્તં પાદમર્ધમથાપિ વા ॥ ૧૨.૧૧॥

આજ્યતૈલપ્રમાણેન તથૈવ પરિકલ્પયેત્ ।
કર્પૂરકુઙ્કુમાદીનાં  માનમિત્થં પ્રગૃહ્યતામ્ ॥ ૧૨.૧૨॥
ઉત્તમં નવકાશૈસ્તુ મધ્યમં સપ્તદર્ભકૈઃ  ।
અધમં પઞ્ચકાશૈસ્તુ રુદ્રધર્મગ્રહાયુતમ્ ॥ ૧૨.૧૩॥
ગ્રન્થિરેકાઙ્ગુલં  પ્રોક્તમગ્રં તુ ચતુરઙ્ગુલમ્  ।
તદ્ગ્રન્થિચતુરાવર્તિં  કૂર્ચલક્ષણમીરિતમ્ ॥ ૧૨.૧૪॥
ઊર્ધ્વાગ્રં પુષ્ટિદં પ્રોક્તં અધોઽગ્રં શાન્તિદં ભવેત્ ।
કૂર્ચાનાં લક્ષણં પ્રોક્તં કુમ્ભાનાં લક્ષણં શ‍ૃણુ ॥ ૧૨.૧૫॥
કાલં ભિન્નં ચ સુષિરં ભેદં છેદં ચ લીનકમ્ ।
દુર્ગન્ધં ચ પુરાણઞ્ચ કલશં ચ વિવર્જયેત્ ॥ ૧૨.૧૬॥
કાલં ચ કલહં વિદ્યાદ્ભિન્નં ચૈવ કુલક્ષયમ્ । (ચૈવ કુલક્ષણં)
મહામારી પ્રકોપસ્સ્યાત્સુષિરં ચ મહામુને ॥ ૧૨.૧૭॥
ભેદં વિભેદનં કુર્યાત્ છેદં છેદકરં ભવેત્ ।
લીનં વ્યાધિકરં ચૈવ દુર્ગન્ધં બાલનાથનમ્ ॥ ૧૨.૧૮॥
સ્ત્રીનાશં સ્યાત્પુરાણશ્ચેત્સઙ્ગ્રહે  બિમ્બસન્નિભમ્ ।
તસ્માત્સર્વપ્રયત્નેન દોષાણ્યેતાનિ વર્જયેત્ ॥ ૧૨.૧૯॥
કલશાન્ વેષ્ટયેદ્વિદ્વાનેકદ્વિત્રિકતન્તુભિઃ ।
એકદ્વિત્રિયવાન્તાઢ્યં સ્કન્દકુમ્ભં ચ વર્ધનીમ્ ॥ ૧૨.૨૦॥
અન્યાંશ્ચ કલશાન્ સર્વાન્ ગવાક્ષસદૃશાન્તરાન્ ।
મણ્ડપસ્યોત્તરે ભાગે દર્ભૈઃ શુદ્ધૈઃ પરિસ્તરેત્ ॥ ૧૨.૨૧॥
ક્ષાલયેત્ કલશાનસ્ત્રાન્ પ્રોક્ષયેત્ પુરુષેણ તુ ।
અધોમુખાંશ્ચ કલશાન્ સ્થાપયેત્તુ કુશોપરિ ॥ ૧૨.૨૨॥
પ્રોક્ષયેદ્ધૃદયેનૈવ કલશોન્મીલનં તથા ।
વસ્ત્રપૂતૈર્ગન્ધયુક્તૈર્જલૈઃ સમ્પૂરયેદ્ધૃદા ॥ ૧૨.૨૩॥
સ્થણ્ડિલસ્ય વિધિં  વક્ષ્યે શ‍ૃણુ કૌશિક સુવ્રત ।
શાલીનામાઢકં શ્રેષ્ઠં ત્રિઃપ્રસ્થં મધ્યમં સ્મૃતમ્ ॥ ૧૨.૨૪॥
દ્વિઃપ્રસ્થં તણ્ડુલં પ્રોક્તં તદર્ધં તિલમીરિતમ્ ।
ભૂશોધનં તુ પ્રથમં અનુલેપં દ્વિતીયકમ્ ॥ ૧૨.૨૫॥

સૂત્રન્યાસં તૃતીયં સ્યાત્સ્થણ્ડિલં વૈ ચતુર્થકમ્ ।
કલશસ્થાપનં પઞ્ચ ષષ્ઠં કૂર્ચાધિવાસનમ્ ॥ ૧૨.૨૬॥
સપ્તમં દ્રવ્યવિન્યાસમષ્ટમં દેવતાર્ચનમ્ ।
વિધાનં નવમં પ્રોક્તં દશમં વસ્ત્રવેષ્ટનમ્ ॥ ૧૨.૨૭॥
એકાદશં ગન્ધપુષ્પં દ્વાદશં ધૂપદીપકમ્ ।
મુદ્રા ત્રયોદશં પ્રોક્તં પ્રોક્ષણં ચ ચતુર્દશમ્ ॥ ૧૨.૨૮॥
દશપઞ્ચ ઘટોદ્ઘારં સ્નાનકર્મ ચ ષોડશ ।
અસ્ત્રેણ શોધયેદ્ભૂમિં  વામદેવેન લેપનમ્ ॥ ૧૨.૨૯॥
સૂત્રન્યાસમઘોરેણસ્થણ્ડિલં પુરુષેણ તુ ।
પ્રણવેન ઘટોદ્ઘારં સ્કન્દસૂક્તેન મન્ત્રતઃ ॥ ૧૨.૩૦॥
પઞ્ચબ્રહ્મષડઙ્ગૈશ્ચ  સ્નાપયેત્ ષણ્મુખં સુધીઃ ।
લાજપુષ્પતિલૈર્દર્ભૈર્વિકરાન્   પ્રક્ષિપેત્તતઃ ॥ ૧૨.૩૧॥
પુણ્યાહં વાચયિત્વાથ પશ્ચાત્ સ્નપનમાચરેત્ । (સ્નપનમારભેત્)
પ્રવક્ષ્યામિ સમાસેન સ્નપનં નવસઙ્ખ્યકમ્ ॥ ૧૨.૩૨॥
પ્રાક્સૂત્રં દેવસૂત્રં સ્યાદુદવસૂત્રં તથૈવ ચ ।
તન્મધ્યે સ્કન્દકુમ્ભં તુ વર્ધનીં  તસ્ય પાર્શ્વકે ॥ ૧૨.૩૩॥
પાદ્યમાચમનં ચાર્ઘ્યં પઞ્ચગવ્યં મહાદિશિ ।
ક્ષીરં દધિ ઘૃતં ચૈવ મધ્વન્યાસુ વિદિક્ષુ ચ ॥ ૧૨.૩૪॥
સપ્તસૂત્રાન્ સાપિધાનાંશ્ચ સવસ્ત્રાન્ વારિપૂરિતાન્ ।
સ્થાપયેત્ કલશાન્ વા સ્યાત્ પૂજયેત્તુ યથાવિધિ ॥ ૧૨.૩૫॥
દક્ષિણસ્થિતવર્ધન્યાં મહાવલ્લીં  યજેત્તતઃ ।
તન્મધ્યે ઉત્તરસ્થાં ચ દેવસેનાં પ્રપૂજયેત્ ॥ ૧૨.૩૬॥
શકુન્યાદ્યષ્ટશક્તીશ્ચ પૂર્વાદિકલશેષુ ચ ।
અર્ચયેત્તુ યથાન્યાયં સ્નાપયેદસુરાન્તકમ્ ॥ ૧૨.૩૭॥
નવાખ્યં કલશં પ્રોક્તં પઞ્ચવિંશતિકં   શ‍ૃણુ ।
પ્રાક્સૂત્રં વસુસૂત્રં સ્યાદુદગગ્રં તથૈવ ચ ॥ ૧૨.૩૮॥
મધ્યે નવપદં ગ્રાહ્યં તત્પાર્શ્વૈકં પદં ત્યજેત્ ।

વસુદ્વારસમાયુક્તં શાલિભિઃ સ્થણ્ડિલં નયેત્ ॥ ૧૨.૩૯॥
તદર્ધૈસ્તણ્ડુલૈશ્ચૈવ તદર્ધૈશ્ચ તિલૈરપિ ।
તન્મધ્યે નલિનં લિખ્ય સાષ્ટપત્રં સકર્ણિકમ્   ॥ ૧૨.૪૦॥
મધ્યકુમ્ભં કુમારાખ્યં તત્પાર્શ્વે વર્ધનીદ્વયમ્ ।
પાદ્યમાચમનઞ્ચાર્ઘ્યં પઞ્ચગવ્યં ચતુર્દિશિ   ॥ ૧૨.૪૧॥
ક્ષીરં દધિઘૃતઞ્ચૈવ મધ્વન્યાસુ વિદિક્ષુ ચ । (દધિઘૃતઞ્ચૈવ મધ્વાજ્યાદિ)
મધુ કુષ્ઠઙ્ગુલઞ્ચૈવ  ક્ષીરશ્ચ સર્પિષં   તથા ॥ ૧૨.૪૨॥ (ક્ષીરશ્ચ સર્ષપં)

લવઙ્ગં  ચૈવ તક્કોલં દધિમેકં તિલં તથા ।
ઉશીરઞ્ચ ઘૃતં ચૈવ શઙ્ખચૂર્ણં  ચ સક્તુકમ્ ॥ ૧૨.૪૩॥
નાલિકેરઞ્ચ હારિદ્રં દ્રવ્યાણ્યેતાનિ ષોડશ ।
પૂર્વાદિક્લશેષ્વત્ર દ્વિતીયાવરણં ન્યસેત્ ॥ ૧૨.૪૪॥
મધ્વકુમ્ભે યજેત્સ્કન્દં પાર્શ્વે શક્તિદ્વયં યજેત્ ।
શકુન્યાદ્યષ્ટશક્તિશ્ચ પ્રથમાવરણે યજેત્ ॥ ૧૨.૪૫॥
લોકપાલામરાન્ દિક્ષુ જયન્તાદ્યાન્ વિદિક્ષુ ચ ।
પૂજયિત્વા યથાન્યાયં સેનાન્યમભિષેચયેત્ ॥ ૧૨.૪૬॥
સ્નપનં પ્રોક્તમેવં હિ પઞ્ચવિંશતિસઙ્ખ્યકમ્   ।
પશ્ચાદેકોનપઞ્ચાશત્સ્નપનં પ્રોચ્યતેઽધુના ॥ ૧૨.૪૭॥
પ્રાગગ્રં દશસૂત્રં સ્યાદુદક્સૂત્રં તથૈવ ચ ।
મધ્યે નવપદં ગ્રાહ્યં લેપયેત્પરિતઃ પદમ્ ॥ ૧૨.૪૮॥
દ્વારાષ્ટકસમાયુક્તં તાલમાત્રાન્તરં પદમ્ ।
સ્થણ્ડિલં પૂર્વવત્કૃત્વા  તન્મધ્યે નલિનં લિખેત્ ॥ ૧૨.૪૯॥
કલશાન્ લક્ષણોપેતાન્ ચતુઃપ્રસ્થેન પૂરિતાન્ ।
સસૂત્રાન્ સાપિધાનાઞ્ચ સવસ્ત્રાન્ હેમસંયુતાન્ ॥ ૧૨.૫૦॥
વામે કુશોપરિ ન્યસ્ત્વા વિન્યસેત્તુ યથાક્રમમ્ ।
ગન્ધામ્બુરત્નસહિતં કુમ્ભમધ્યે ગુહાખ્યકમ્ ॥ ૧૨.૫૧॥ (કુમ્ભમધ્યે ગુહાહ્ત્રયં)

દક્ષિણોત્તરભાગે તુ વર્ધન્યા હેમસંયુતૌ ।
પાદ્યમાચમનં ચાર્ઘ્ય ગવ્યં પૂર્વાદિદિક્ષુ ચ ॥ ૧૨.૫૨॥

ક્ષીરં દધિ ઘૃતં ચૈવ મધ્વન્યાસુ વિદિક્ષુ ચ ।
તક્કોલં ભસ્મ નિર્યાસં હારિદ્રં ચૈવ મઞ્જરી ॥ ૧૨.૫૩॥
નાલિકેરં ચ બિલ્વં ચ જમ્બૂકચ્ચોલમેવ ચ ।
પાટલી ચૈવ પુન્નાગં શઙ્ખપુષ્પં  તથૈવ ચ ॥ ૧૨.૫૪॥
લક્ષ્મી વ્યાઘ્રીચ સિંહી   ચ ધુત્તૂરં ચૈવ ષોડશ ।
દ્રવ્યાણ્યેતાનિ પૂર્વાદિદ્વિતીયાવરણે ન્યસેત્ ॥ ૧૨.૫૫॥
દૂર્વા ચ સર્ષપં ચામ્રં નારઙ્ગં  પનસં તથા ।
કદલી ચ કદમ્બં ચ ધાતકી શ્વેતપઙ્કજમ્ ॥ ૧૨.૫૬॥
ઇક્ષુસારઞ્ચ લાજં ચ ચમ્પકં ગન્ધતૈલકમ્ ।
નીવારં કુઙ્કુમં  ચૈવ તિલમાઞ્જીમરું તથા ॥ ૧૨.૫૭॥
સક્તુશ્ચ માતુલુઙ્ગં  ચ ચન્દનં ચાગરુસ્તથા ।
ઉશીરં રાત્રિચૂર્ણં ચ તૃતીયાવરણે ન્યસેત્ ॥ ૧૨.૫૮॥
ચતુર્વિંશતિદ્રવ્યાણિ   સઙ્ખ્યાન્યેવ હિ કૌશિક ।
મધ્યે ગુહં સમાવાહ્ય પાર્શ્વયોઃ શક્તિકં દ્વયમ્ ॥ ૧૨.૫૯॥
શકુન્યાદ્યષ્ટશક્તીશ્ચ પ્રથમાવરણે યજેત્ ।
ઇન્દ્રાદ્યાન્ દ્વિજવર્ણાદ્યાન્ દ્વિતીયાવરણે યજેત્ ॥ ૧૨.૬૦॥
શાસ્તારન્દ્વાદશાદિત્યાન્ તથૈકાદશરુદ્રકાન્ ।
પૂર્વાદિષુ ક્રમેણૈવ તૃતીયાવરણે યજેત્ ॥ ૧૨.૬૧॥
અર્ચયિત્વા યથાન્યાયં સ્થાપયેચ્છઙ્કરાત્મજમ્ ।
વર્ધનીદ્વયતોયેન પૂજયેચ્છક્તિકાદ્વયમ્ ॥ ૧૨.૬૨॥
સ્નાપયેત્કલશૈસ્સર્વૈર્યથાપૂર્વં સુરેશ્વરમ્ ।
પ્રોક્તમેકોનપઞ્ચાશત્સ્નપનમ્મુનિસત્તમ ॥ ૧૨.૬૩॥
અથૈકાશીતિકલશસ્થાપનં વક્ષ્યતેઽધુના ।
પ્રાક્સૂત્રં રવિસૂત્રં સ્યાદુદક્સૂત્રં તથૈવ ચ ॥ ૧૨.૬૪॥
પઞ્ચવિંશત્પદમ્મધ્યે   ગૃહીત્વા તત્સમં તતઃ ।
પદમેકં ન્યસેદ્બાહ્યે દ્વારાષ્ટકસમાયુતમ્ ॥ ૧૨.૬૫॥
સ્થણ્ડિલઙ્કારયેત્તત્ર તિલતણ્ડુલશાલિભિઃ ।
તન્મધ્યે નલિનં લિખ્ય સાષ્ટપત્રં સકર્ણિકમ્   ॥ ૧૨.૬૬॥

સ્કન્દકુમ્ભં ન્યસેન્મધ્યે તત્પાર્શ્વે વર્ધનીદ્વયમ્ ।
પાદ્યમાચમનઞ્ચાર્ધ્યં ગવ્યં પૂર્વાદિદિક્ષુ ચ ॥ ૧૨.૬૭॥
ક્ષીરં દધિ ઘૃતં ચૈવ મધ્વાજ્યાદિવિદિક્ષુ ચ ।
અષ્ટદ્રવ્યાણિ મતિમાન્ પ્રથમાવરણે ન્યસેત્ ॥ ૧૨.૬૮॥
મધુ લાજાન્ હરિદ્રાંશ્ચ શકૃચ્ચૂર્ણઞ્ચ કુષ્ઠકમ્ ।
ઇક્ષુસારં ચ પનસં નારઙ્ગદ્વયમેવ  ચ ॥ ૧૨.૬૯॥
દાડિમી નાલિકેરઞ્ચ કદલી માતુલુઙ્ગકમ્  ।
આમ્રકચ્ચોલમુશિરં દ્રવ્યાણ્યેતાનિ ષોડશ ॥ ૧૨.૭૦॥
દ્વિતીયાવરણે કુમ્ભેષ્વાચાર્યો વિન્યસેત્ ક્રમાત્ ।
ચન્દનં ચૈવ કર્પૂરં લવઙ્ગં  જાતિમેવ ચ ॥ ૧૨.૭૧॥
ત્રુટિપત્રઞ્ચ તક્કોલં કાર્પાસં પુષ્પપત્રકમ્ ।
નિમ્બઞ્ચ નવનીતઞ્ચ મેઘં ચૈવ કુટં નટમ્ ॥ ૧૨.૭૨॥
ગુગ્ગુલું ચૈવ નિર્યાસં ગુલખણ્ડં તથૈવ ચ ।
તિલં ચ સર્ષપં ચૈવ યવમુદ્ગં તથૈવ ચ ॥ ૧૨.૭૩॥
પ્રિયઙ્ગું  ચૈવ નીવારં ચતુર્વિંશતિસઙ્ખ્યકમ્   ।
દ્રવ્યાણ્યેતાનિ મતિમાન્ તૃતીયાવરણે ન્યસેત્ ॥ ૧૨.૭૪॥
અપામાર્ગં ચ તુલસીં  પદ્મનીલોત્પલં તથા ।
નન્દ્યાવર્તં ચ તક્કોલં કરવીરં તપસ્વિનીમ્ ॥ ૧૨.૭૫॥ (ચ તથા કોલં)

ભૂતં કુઞ્જરપુન્નાગં મન્દારં બહુકર્ણિકમ્   । (મન્દારં બહુકર્ણિકા  )
શ્વેતાર્કં કેતકીપુષ્પં વિષ્ણુક્રાન્તા બલિસ્તથા ॥ ૧૨.૭૬॥ (શ્વેતાર્કં શઙ્ખપુષ્પં )

લક્ષ્મી ચ સહદેવી ચ માલતી જાતિ પુષ્પકમ્ ।
સુગન્ધી ચમ્પકં ચૈવ પાટલં પૂગમેવ ચ ॥ ૧૨.૭૭॥
અશ્વત્થોદુમ્બરં ચૈવ લક્ષ્મીવૃક્ષં વટં તથા ।
ઇન્દ્રવલ્લી મહાદ્રોણં સ્થલારવિન્દમીશ્વરમ્ ॥ ૧૨.૭૮॥
દ્વાત્રિંશત્પરિસઙ્ખ્યાનિ   દ્રવ્યાણ્યેતાનિ કૌશિક
ચતુર્થાવરણેષ્વત્ર પૂર્વાદિક્રમશો ન્યસેત્ ॥ ૧૨.૭૯॥
દ્રવ્યેષ્વેતેષુ તત્કાલે યથાલાભં પ્રગૃહ્ય ચ ।

પૂજયેન્મધ્યમે સ્કન્દં વર્ધન્યોઃ શક્તિકાદ્વયમ્ ॥ ૧૨.૮૦॥
શકુન્યાદ્યષ્ટશક્તીશ્ચ પ્રથમાવરણે યજેત્ ।
ધરો ધ્રુવશ્ચ સોમશ્ચઆપશ્ચૈવાનિલોઽનલઃ ॥ ૧૨.૮૧॥
પ્રત્યૂષશ્ચ પ્રભાવશ્ચ વસ્વાદીન્યષ્ટકાન્ ન્યસેત્ ।
ષટ્શક્તીરષ્ટદેવાંશ્ચ દ્વિતીયાવરણે યજેત્ ॥ ૧૨.૮૨॥
કાર્તિકેયં   વિશાખઞ્ચ ગુહં ચૈવ સુરાન્તકમ્ ।
સેનાનીઃ ષણ્મુખં ચૈવ મયૂરવાહનં તથા ॥ ૧૨.૮૩॥
શક્તિપાણિનમીશાનં કુમ્ભેષુ ચ સમર્ચયેત્ ।
વચદ્ભુવં વિશ્વભુવં તતો રુદ્રભુવં તથા ॥ ૧૨.૮૪॥
પશ્ચાદ્ બ્રહ્મભુવં ચૈવ ભુવદ્ભુવમનન્તરમ્ ।
શક્તિં  ચ મુસલઙ્ખઙ્ગં  વર્મપાશમતઃ પરમ્ ॥ ૧૨.૮૫॥
વજ્રઞ્ચ કાર્મુકં ચૈવ ખેટકઞ્ચ મયૂરકમ્ ।
અઙ્કુશઞ્ચ ક્રમેણૈવ ચતુર્વિંશતિદૈવતમ્   ॥ ૧૨.૮૬॥
તૃતીયાવરણે મન્ત્રી તત્તન્નામ્ના સમર્ચયેત્ ।
ઈશાનં ચૈવ પર્જન્યો જયન્તશ્ચ મહેન્દ્રકઃ ॥ ૧૨.૮૭॥
આદિત્યઃ સત્યકશ્ચૈવ ભ્રંશશ્ચૈવાન્તરિક્ષકઃ ।
અગ્નિઃ પૂષા ચ વિતતો ગૃહક્ષતયમૌ તથા ॥ ૧૨.૮૮॥
ગન્ધર્વો ભૃઙ્ગરાજશ્ચ  મૃગશ્ચ નિમતિસ્તથા ।
દૌવારિકશ્ચ સુગ્રીવઃ પુષ્પદન્તાભિધાનકઃ ॥ ૧૨.૮૯॥
વારુણાસુરશોષાશ્ચ પાપરક્ષસ્તથૈવ ચ ।
વાયુવેગસ્તથા મુખ્યો ભલ્લાટઃ સોમ એવ ચ ॥ ૧૨.૯૦॥
મૃગશ્ચૈવાદિતિશ્ચૈવ દિતિરેવ પ્રકીર્તિતા   ।
દ્વાત્રિંશદ્દેવતા   બાહ્યે ચતુર્થાવરણે યજેત્ ॥ ૧૨.૯૧॥
પ્રણવાદિનમોઽન્તશ્ચ સ્વસ્વનામભિરર્ચયેત્ ।
સ્કન્દકુમ્ભશ્ચ વર્ધન્યૌ કૃત્વા  ધામપ્રદક્ષિણમ્ ॥ ૧૨.૯૨॥
અન્તઃ પ્રવિશ્ય કુમ્ભસ્થં બીજં વૈ મૂલબેરકમ્ ।
વર્ધનીદ્વિતયમ્બીજં યજેચ્છક્તિદ્વયેઽપિ ચ ॥ ૧૨.૯૩॥

સ્નાપયેત્ સર્વકુમ્ભાદ્ભિઃ સ્કન્દં ગુરુર્યથાક્રમમ્ ।
અર્ચનોક્તવિધાનેન પૂજયેચ્છઙ્કરાત્મજમ્ ॥ ૧૨.૯૪॥
પ્રભૂતહવિષં દદ્યાત્ પ્રાર્થયેદર્થમીપ્સિતમ્ ।
આચાર્યં પૂજયેત્પશ્ચાદ્વસ્ત્રહેમાઙ્ગુલીયકૈઃ  ॥ ૧૨.૯૫॥
બ્રાહ્મણાન્ ભોજયેત્ પશ્ચાદ્દીનાનાથાંશ્ચ પૂજયેત્ ।
એકોનાશીતિકલશં સ્નપનં પ્રોક્તમેવ ચ ॥ ૧૨.૯૬॥
પશ્ચાદષ્ટોત્તરશતં સ્નપનં વક્ષ્યતેઽધુના ।
પ્રાગગ્રન્તુ કલાસૂત્રમુદગગ્રં તથૈવ ચ ॥ ૧૨.૯૭॥
પઞ્ચવિંશત્પદં   મધ્યે પરિતો દ્વિપદં ત્યજેત્ ।
બાહ્યેષુ ચ ચતુર્દિક્ષુ   મધ્યે ત્રિત્રિપદં ન્યસેત્ ॥ ૧૨.૯૮॥
દ્વાદશદ્વારસંયુક્તં સ્કન્દવ્યૂહસ્ય મધ્યમે ।
આગ્નેયાદિષુ ચત્વારો વ્યૂહધર્માદયઃ ક્રમાત્ ॥ ૧૨.૯૯॥
ત્રિત્રિવ્યૂહાશ્ચ કોણેષુ એકવિંશત્પદમ્ભવેત્   ।
સ્થણ્ડિલઙ્કારયેત્તત્ર તિલતણ્ડુલશાલિભિઃ ॥ ૧૨.૧૦૦॥
પ્રત્યેકં સર્વકુમ્ભાનાં મધ્યે નલિનમાલિખેત્ ।
પ્રાગગ્રૈશ્ચોત્તરાગ્રૈશ્ચ વ્યૂહાન્ દર્ભૈઃ પરિસ્તરેત્ ॥ ૧૨.૧૦૧॥
લક્ષણાલઙ્કૃતોપેતાન્ કલશાન્ સ્થાપયેત્સુધીઃ ।
મધ્યે સ્કન્દઞ્ચ વિન્યસ્ય વર્ધન્યા તસ્ય પાર્શ્વયોઃ ॥ ૧૨.૧૦૨॥
પાદ્યમાચમનઞ્ચાર્ઘ્યં ગન્ધં પૂર્વાદિદિક્ષુ ચ ।
દધિસર્પિર્મધુક્ષીરં   વિદિક્ષુ પ્રથમાવૃતૌ ॥ ૧૨.૧૦૩॥
તિલં બિલ્વં મલયજં મેઘચમ્પકમેવ ચ ।
કરવીરં સર્ષપઞ્ચ નાગકેસરમેવ ચ ॥ ૧૨.૧૦૪॥
તક્કોલં ચ ફલં કુન્દં  કચ્ચોલં લોહમેવ ચ ।
લવઙ્ગપત્રં  કર્પૂરં વિન્યસેચ્ચ ક્રમેણ તુ ॥ ૧૨.૧૦૫॥
દ્રવ્યાણિ ષોડશૈતાનિ દ્વિતીયાવરણે પુનઃ ।
તૃતીયાવરણે સક્તુબાહૌ કલશપઞ્ચસુ ॥ ૧૨.૧૦૬॥
ભસિતં ચૈવ નૈરૃત્યાં કલશેષુ ચ પઞ્ચસુ ।
હારિદ્રચૂર્ણં વાયવ્યાં કલશેષુ ચ પઞ્ચસુ ॥ ૧૨.૧૦૭॥

શઙ્ખચૂર્ણં  તથૈશાન્યાં કલશેષુ ચ પઞ્ચસુ ।
ધાત્રીં  ચ નાલિકેરઞ્ચ લિકુચં માતુલુઙ્ગકમ્  ॥ ૧૨.૧૦૮॥
વહ્નિકોણે તુ મતિમાન્ કલશેષુ ચ પઞ્ચસુ ।
ચતુર્થાવરણે ધીમાન્ વિન્યસેન્મૂલવિદ્યયા ॥ ૧૨.૧૦૯॥
લક્ષ્મીં  ચ સહદેવીઞ્ચ વિષ્ણુક્રાન્તિં  તથૈવ ચ ।
રુદ્રપર્ણી ચ વન્હ્યાદિકલશેષુ નવસ્વપિ ॥ ૧૨.૧૧૦॥
પઞ્ચમાવરણેઽપ્યેવં વિન્યસેત્તુ ક્રમેણ તુ ।
સ્કન્દં યજેન્મધ્યકુમ્ભે પાર્શ્વયોઃ શક્તિકાદ્વયમ્ ॥ ૧૨.૧૧૧॥
શકુન્યાદ્યષ્ટશક્તીશ્ચ પ્રથમાવરણે યજેત્ ।
ઇન્દ્રાદ્યાંશ્ચ જયન્તાદ્યાન્ દ્વિતીયાવરણે યજેત્ ॥ ૧૨.૧૧૨॥
શાસ્તારં વાસ્તુનાથઞ્ચ સુદેવસુમુખાહ્વયમ્ ।
આગ્નેયાદિષુ કોણેષુ પઞ્ચપઞ્ચઘટેષુ ચ ॥ ૧૨.૧૧૩॥
તૃતીયાવરણે મન્ત્રી પૂજયેત્તુ યથાક્રમમ્ ।
ગઙ્ગાં  લક્ષ્મીં  ચ વાગ્દેવીં  દુર્ગાં સપ્તસુ સપ્તસુ ॥ ૧૨.૧૧૪॥
ચતુર્થાવરણે ધીમાનાગ્નેયાદિષુ પૂજયેત્ ।
અગ્નિં  સૂર્યઞ્ચન્દ્રમસં ગુહાસ્ત્રઞ્ચ નવસ્વપિ ॥ ૧૨.૧૧૫॥
પઞ્ચમાવરણે વહ્નિકોણાદિષુ સમર્ચયેત્ ।
ગર્ભગેહં તતઃ પ્રાપ્ય બેરશુદ્ધિં  સમાચરેત્ ॥ ૧૨.૧૧૬॥
સ્કન્દકુમ્ભસ્થતોયેન સ્કન્દં સમ્પૂજયેદ્ગુહઃ ।
મહાવલ્લીદેવસેનાં વર્ધન્યૌ દ્વૌ પ્રપૂજયેત્ ॥ ૧૨.૧૧૭॥
સ્થાપિતૈઃ કલશૈસ્સર્વૈઃ પૂજયેચ્છામ્ભવં ક્રમાત્ ।
પ્રભૂતહવિષં દદ્યાત્પ્રાર્થયેદર્થમીપ્સિતમ્ ॥ ૧૨.૧૧૮॥
આચાર્યં પૂજયેત્પશ્ચાદ્ગોભૂમિધનવાહનૈઃ ।
પ્રોક્તમષ્ટોત્તરશતં સ્નપનક્રમમેવ ચ ॥ ૧૨.૧૧૯॥
અષ્ટોત્તરસહસ્રાખ્યં સ્નપનં વક્ષ્યતેઽધુના ।
સૂત્રૈઃ પ્રાગાદિકૈર્ભૂમૌ ચત્વારિંશત્   ષડુત્તરૈઃ ॥ ૧૨.૧૨૦॥
ઉદગગ્રસ્તથાશાલ્યાં શાલિપિષ્ટરસાન્વિતૈઃ ।

પઞ્ચવિંશત્પદં   મધ્યે ગૃહીત્વા તદ્ બહિર્બુધઃ ॥ ૧૨.૧૨૧॥
માર્ગાય દ્વિપદં લોપ્ય બહિઃ પઞ્ચપદં ગ્રહેત્ ।
તદ્બહિર્દ્વિપદં   લોપ્ય બહિઃ પઞ્ચપદં ગ્રહેત્ ॥ ૧૨.૧૨૨॥
દ્વિપદં લોપ્ય તદ્બાહ્યે વિદ્યતે તુ ચતુષ્પદમ્ ।
બહિર્વીથ્યાન્તરાલેષુ કલશેષુ પદેષુ ચ ॥ ૧૨.૧૨૩॥
માર્ગાય લોપયેદ્ વિદ્વાન્ તન્મધ્યે તુ ચતુષ્પદમ્ ।
ચતુર્દિક્ષુ   તતો મન્ત્રી કલ્પયેત્ કલ્પવિત્તમઃ ॥ ૧૨.૧૨૪॥
પઞ્ચવિંશત્પદં   વ્યૂહં પઞ્ચવિંશદ્ભવેદિહ   ।
ચતુષ્કોણે ષોડશભિઃ પદૈર્વ્યૂહચતુષ્ટયમ્ ॥ ૧૨.૧૨૫॥
અષ્ટભિશ્ચ પદૈર્વ્યૂહૈશ્ચત્વારિંશદ્ભવેદ્બહિઃ   ।
મહાદ્વારાષ્ટદશકં ક્ષુદ્રદ્વારં તુ વિંશતિઃ   ॥ ૧૨.૧૨૬॥
અષ્ટોત્તરસહસ્રેઽસ્મિન્ સ્નપને ષોડશાવૃતૌ ।
વૃત્તકુમ્ભમથો વક્ષ્યે શ‍ૃણુ કૌશિકસુવ્રત ॥ ૧૨.૧૨૭॥
ષટ્ત્રિંશદ્ગાત્રસંયુક્તે   મણ્ડપે ચતુરશ્રકે ।
ચતુર્ગાત્રાષ્ટગાત્રાણિ મધ્યે પઙ્ક્તિવિવર્જિતે    ॥ ૧૨.૧૨૮॥
શ્રુતિદ્વારસમાયુક્તે સર્વાલઙ્કારસંયુતે ।
મઙ્ગલાષ્ટકસંયુક્તે  ચતુસ્તોરણભૂષિતે ॥ ૧૨.૧૨૯॥
દશાયુધસમાયુક્તે દર્ભમાલાભિરાવૃતે ।
મણ્ડપે મધ્યદેશે તુ હસ્તસૂત્રાન્તરં યથા ॥ ૧૨.૧૩૦॥
તથા પશ્ચિમપૂર્વોક્તં યુગ્મસૂત્રં પ્રકલ્પયેત્ ।
દક્ષિણોત્તરમાર્ગેણ યુગ્મસૂત્રં પ્રસારયેત્ ॥ ૧૨.૧૩૧॥
તન્મધ્યે સ્થાપયેચ્છઙ્ખંસમન્તાદ્ભ્રામયેત્તતઃ  ।
તત્ર ષોડશસૂત્રાણિ વૃત્તવદ્ભ્રામયેત્સુધીઃ ॥ ૧૨.૧૩૨॥
તાવત્સૂત્રાન્તરમ્પ્રોક્તં ષોડશાવરણં ક્રમાત્ ।
દ્વારાર્થકં મહાશાસુ દ્વારસૂત્રાણિ વિન્યસેત્ ॥ ૧૨.૧૩૩॥
સ્વર્ણાલઙ્કારયોર્મધ્યે તિલતણ્ડુલશાલિભિઃ ।
સ્થણ્ડિલઙ્કલશાનાન્તુ કલ્પયેત્કલશમ્પ્રતિ ॥ ૧૨.૧૩૪॥

પ્રથમાવરણે ચાષ્ટૌ ષોડશં દ્વિતીયાવૃતૌ ।
ત્રયાવૃતૌ ચતુર્વિંશદ્દ્વાત્રિંશચ્ચતુરાવૃતૌ      ॥ ૧૨.૧૩૫॥
ચત્વારિંશચ્ચ   કલશાન્ પઞ્ચમાવરણે ન્યસેત્ ।
અષ્ટાચત્વારિંશતિકાન્   કલશાન્ ષષ્ઠમાવૃતૌ ॥ ૧૨.૧૩૬॥
ષટ્પઞ્ચાશદ્ઘટાન્ પશ્ચાત્ સપ્તમાવરણે ન્યસેત્ ।
ચતુઃષષ્ટિઘટાન્ પશ્ચાદષ્ટામાવરણે ન્યસેત્ ॥ ૧૨.૧૩૭॥
દ્વિસપ્તતિઘટાન્ પશ્ચાન્નવમાવરણે ન્યસેત્ ।
અશીતિસઙ્ખ્યાન્ કલશાન્ દશમાવરણે ન્યસેત્ ॥ ૧૨.૧૩૮॥
અષ્ટાશીતિઘટાન્ પશ્ચાત્ ન્યસેદેકાદશાવૃતૌ ।
કલશાન્ ષણ્ણવતિકાન્ દ્વાદશાવરણે ન્યસેત્ ॥ ૧૨.૧૩૯॥
ત્રયોદશાવૃતૌ પશ્ચાત્ કુમ્ભાન્ ચતુરશીતિકાન્ ।
ઘટાન્ દ્વિનવતીન્મન્ત્રી ચતુર્દશમહાવૃતૌ ॥ ૧૨.૧૪૦॥
કલશાન્ શતસઙ્ખ્યાંશ્ચ ન્યસેત્ પઞ્ચદશાવૃતૌ ।
અષ્ટોત્તરશતાન્ કુમ્ભાન્  ષોડશાવરણે ન્યસેત્ ॥ ૧૨.૧૪૧॥
એવં વિન્યસ્ય કલશાન્ અષ્ટોત્તરસહસ્રકાન્ ।
રત્નલોહકધાતૂત્થં બીજોદં ગન્ધતોયકમ્ ॥ ૧૨.૧૪૨॥
મૃન્માર્જનઞ્ચાદ્યુપરિ માર્જનં પત્રપુષ્પકમ્ । (માર્જનં પત્રપુષ્પયુક્)
ધાન્યાસ્ત્રં ફલતોયઞ્ચ કષાયં મદ્યોદકં તથા ॥ ૧૨.૧૪૩॥
(માન્યાસ્ત્રં ફલતોયઞ્ચ - *છન્દોભઙ્ગઃ )
કાન્તમૂલોદકમ્બ્રહ્મકૂર્ચઙ્કલ્કામ્બુવલ્કલમ્ ।
માણિક્કઞ્ચેન્દ્રનીલઞ્ચ વૈડૂર્યં ચ પ્રવાલકમ્ ॥ ૧૨.૧૪૪॥
મુક્તા વજ્રં પુષ્પરાગં સ્ફટિકં મરકતં તથા ।
નવરત્નાનિ નિક્ષિપ્ય અથવા પઞ્ચરત્નકમ્ ॥ ૧૨.૧૪૫॥
એભિર્યુક્તં શુદ્ધતોયં રત્નોદકમુદીરિતમ્ ।
સુવર્ણં રજતં તામ્રમાયસં ત્રપુસીસકમ્ ॥ ૧૨.૧૪૬॥
આરકૂટન્તુ તૈર્યુક્તં લોહોદકમિતિ સ્મૃતમ્ ।
સૌવીરમઞ્જનં શ્યામં હરિતાલં મનઃશિલામ્ ॥ ૧૨.૧૪૭॥
ગૈરિકં રોચનાયુક્તં ધાતૂદકમિતિ સ્મૃતમ્ ।

શાલિકોદ્રં ચ નીવારં પ્રિયઙ્ગુતિલસર્ષપમ્  ॥ ૧૨.૧૪૮॥
શ્યામમાષયવૈર્યુક્તં બીજોદકમિહોચ્યતે ।
નવનીતં ચ કર્પૂરં ત્વગેલાપત્રસંયુતમ્ ॥ ૧૨.૧૪૯॥
ચન્દનં લઘુકોષ્ઠં ચ વરાલોશીરમુસ્તકાઃ ।
કુઙ્કુમં  હરિબેરં ચ તક્કોલં જાતિરેવ ચ ॥ ૧૨.૧૫૦॥
એતેષાં ચૂર્ણસંયુક્તં ગન્ધોદકમિતિ સ્મૃતમ્ ।
પર્વતે ચ નદીતીરે વલ્મીકે કર્કટે વટે ॥ ૧૨.૧૫૧॥
વૃષશ‍ૃઙ્ગેદર્ભમૂલે  સમુદ્રે ગજદન્તયોઃ ।
અષ્ટમૃદ્ભિસ્સમાયુક્તં મૃદમ્ભઃ પરિકીર્તિતમ્   ॥ ૧૨.૧૫૨॥
ગોક્ષીરં સહદેવીં  ચ વિષ્ણુક્રાન્તં કૃતાઞ્જલિમ્ ।
સર્ષપેન્દીવરં રાત્રિં  એભિર્માર્જનમુચ્યતે ॥ ૧૨.૧૫૩॥
તુલસીં  બિલ્વપત્રઞ્ચ તમાલઞ્ચ તપસ્વિનીમ્ ।
અપામાર્ગં શમીયુક્તં પત્રતોયમિહોચ્યતે ॥ ૧૨.૧૫૪॥
પદ્મં રક્તોત્પલં પશ્ચાત્ પાટલં ચમ્પકં તથા ।
પુન્નાગનાગં કુરવં નન્દ્યાવર્તઞ્ચ મલ્લિકામ્ ॥ ૧૨.૧૫૫॥
શ્વેતાર્કં વકુલૈર્યુક્તં પુષ્પતોયમિહોચ્યતે ।
કુષ્ઠં કુટન્નટં લોહં ચન્દનં કુઙ્કુમં  તથા ॥ ૧૨.૧૫૬॥
કર્પૂરોશીરસંયુક્તં માન્યોદકમિતિ સ્મૃતમ્ ।
વજ્રં શક્તિં  ચ મુસલં ખડ્ગં પાશાઙ્કુશં ધનુઃ ॥ ૧૨.૧૫૭॥
ચક્રં ખેટધ્વજં સ્વર્ણનિર્મિતાન્યાયુધાનિ   ચ ।
એભિર્યુક્તં શુદ્ધતોયમસ્ત્રોદકમિતિ સ્મૃતમ્ ॥ ૧૨.૧૫૮॥
પનસો નાલિકેરશ્ચ માતુલુઙ્ગામ્રવૃક્ષકૌ  ।
નારઙ્ગદ્વયમેતેષાં  ફલૈર્યુક્તં ફલોદકમ્ ॥ ૧૨.૧૫૯॥
પલાશોદુમ્બરાશ્વત્થમધૂકપ્લક્ષપાટલાઃ ।
જમ્બુરેષાં સમત્વગ્ભિઃ કષાયોદકમુચ્યતે ॥ ૧૨.૧૬૦॥
અભ્યઙ્ગત્રિતયં  પશ્ચાત્ માક્ષિકત્રિતયં તથા ।
ગન્ધત્રયસમાયુક્તં મધ્યતોયમિતિ સ્મૃતમ્ ॥ ૧૨.૧૬૧॥

60 sanskritdocuments.org



કુમારતન્ત્રમ્

સૂર્યકાન્તમયઃકાન્તં ચન્દ્રકાન્તત્રયં તથા ।
એભિશ્ચ પઞ્ચકૈર્યુક્તં કાન્તતોયમિતિ સ્મૃતમ્ ॥ ૧૨.૧૬૨॥
ઉશીરો હરિબેરં ચ પુષ્પકં ચ શતાવરી ।
શ્રીપર્ણં પઞ્ચભિર્મૂલૈર્મૂલોદકમિતિ સ્મૃતમ્ ॥ ૧૨.૧૬૩॥
ગોમૂત્રં ગોમયં ક્ષીરં દધિસર્પિઃ   કુશોદકમ્ ।
એભિર્દ્રવ્યૈઃ સમાયુક્તં બ્રહ્મકૂર્ચમિતિ સ્મૃતમ્ ॥ ૧૨.૧૬૪॥
મયૂરશિખિકૂર્ચત્વક્રોચનાભૃઙ્ગરાજકમ્  ।
કૃતાઞ્જલિઃ પઞ્ચભિશ્ચ કલ્કોદકમિતિ સ્મૃતમ્ ॥ ૧૨.૧૬૫॥
લોધ્રદ્વયં લવઙ્ગં  ચ ભૂર્જત્વક્ચૂતવૃક્ષકઃ ।
એભિસ્ત્વગ્ભિઃ સમાયુક્તં વલ્કોદકમિતિ સ્મૃતમ્ ॥ ૧૨.૧૬૬॥
અગ્નિકોણક્રમાત્તૈલં ક્ષીરં દધિ ઘૃતં ન્યસેત્ ।
ચત્વારિંશદ્વ્યૂહકેષુ   કલશદ્રવ્યમુત્તમમ્ ॥ ૧૨.૧૬૭॥
વિંશદ્ભેદોદકં   પ્રોક્તં દ્રવ્યાણાં ચ વિધિં  શ‍ૃણુ ।
વરાલત્રુટિકર્પૂરત્વગેલોશીરકાદયઃ ॥ ૧૨.૧૬૮॥
સ્કન્દકુમ્ભસ્ય વર્ધન્યોર્મધ્યમેષુ ચ વિન્યસેત્ ।
પાદ્યમાચમનં ચાર્ઘ્યં પઞ્ચગવ્યં કુશોદકમ્ ॥ ૧૨.૧૬૯॥
ક્ષીરન્દધિઘૃતાન્યષ્ટૌ પ્રથમાવરણે ન્યસેત્ ।
ક્ષૌદ્રં ગુલં યવં કોષ્ઠં તિલં રમ્ભાફલં તથા ॥ ૧૨.૧૭૦॥
સર્ષપં નાલિકેરઞ્ચ રજનીમાતુલુઙ્ગકમ્  ।
લાજદાડિમસક્તૂનિ પનસં પદ્મચૂતકમ્ ॥ ૧૨.૧૭૧॥
ન્યસેદ્દ્વિતીયાવરણે  દ્રવ્યાણ્યેતાનિ ષોડશ ।
રક્તોદકં લોહતોયં તૃતીયાવરણે ન્યસેત્ ॥ ૧૨.૧૭૨॥
ધાતૂદકં બીજભવં ચતુર્થાવરણે ન્યસેત્ ।
ગન્ધોદકં મૃદમ્ભશ્ચ પઞ્ચમાવરણે ન્યસેત્ ॥ ૧૨.૧૭૩॥
માર્જનમ્પરિમાર્જં ચ ષષ્ઠમાવરણે ન્યસેત્ ।
પત્રોદં પુષ્પતોયઞ્ચ સપ્તમાવરણે ન્યસેત્ ॥ ૧૨.૧૭૪॥
માન્યોદમસ્ત્રતોયઞ્ચાપ્યષ્ટમાવરણે ન્યસેત્ ।
નવાવૃતૌફલોદઞ્ચ કષાયોદં દશાવૃતૌ ॥ ૧૨.૧૭૫॥

મદ્યોદમેકાદશકે કાન્તોદં દ્વાદશાવૃતૌ ।
ત્રયોદશાવૃતૌ ધીમાન્ મૂલોદકમથાર્ચયેત્ ॥ ૧૨.૧૭૬॥
ચતુર્દશાવૃતૌ પશ્ચાત્ બ્રહ્મકૂર્ચં જલં ક્ષિપેત્ ।
કલ્કોદકં ન્યસેદ્ધીમાન્ તથા પઞ્ચદશાવૃતૌ ॥ ૧૨.૧૭૭॥
ષોડશાવરણે સમ્યકૂ ન્યસેદ્વલ્કોદકમ્બુધઃ ।
વજ્રં સમસ્તરત્નાનાં લોહાનામગ્નિદૈવતમ્ ॥ ૧૨.૧૭૮॥
ધાતૂનાં હરિતાલં ચ બીજાનાં યવમુત્તમમ્ ।
ચન્દનં સર્વગન્ધાનાં મૃદં દર્ભસ્ય મૂલજમ્ ॥ ૧૨.૧૭૯॥
માર્જનીરજનીચર્ણદૂર્વા ચ પરિમાર્જને ।
બિલ્વપત્રં ચ પત્રાણાં પુષ્પાણામુત્પલં સ્મૃતમ્ ॥ ૧૨.૧૮૦॥
માન્યોદકે ચ કર્પૂરમસ્ત્રાણાં શક્તિરેવ ચ ।
ફલાનાં કદલીજાતં ત્વચામશ્વત્થસમ્ભવા ॥ ૧૨.૧૮૧॥
ફલત્રયં મદ્યતોયે કાન્તાનાં સૂર્યકાન્તકમ્ ।
કુટન્નટશ્ચ મૂલાનાં ગોમૂત્રં બ્રહ્મકૂર્ચકે ॥ ૧૨.૧૮૨॥
કલ્કોદકે ભૃઙ્ગરાજં  વલ્કાનાં લોધ્રવલ્કલે ।
સહદેવ્યૌષધીનાં ચ સિતાભાવે ગુલં સ્મૃતમ્ ॥ ૧૨.૧૮૩॥
ફલપુષ્પાદ્યભાવે તુ તત્પત્રાદિકમેવ ચ ।
દ્રવ્યાણ્યેતાનિ સર્વાણિ મૂલમન્ત્રેણ વિન્યસેત્ ॥ ૧૨.૧૮૪॥
વિધાય બીજં મુખ્યેન પલ્લવૈર્વા શરાવકૈઃ ।
દત્વા હૃદયમન્ત્રેણ વસ્ત્રાણિ વિવિધાનિ ચ ॥ ૧૨.૧૮૫॥
શુભાનિ સર્વવર્ણાનિ કૃષ્ણ વસ્ત્રાણિ વર્જયેત્ ।
ગન્ધં સ્વનામમન્ત્રેણ પુષ્પં ધૂપં તથૈવ ચ ॥ ૧૨.૧૮૬॥
કુમારસ્વામિનાં મધ્યે કુમ્ભે  સંસ્થાપ્ય પૂજયેત્ ।
દક્ષિણાયાં તુ વર્ધન્યાં મહાવલ્લીં  પ્રપૂજયેત્ ॥ ૧૨.૧૮૭॥
ઉત્તરાયાં તુ વર્ધન્યાં મહાસેનાં પ્રપૂજયેત્ ।
શકુન્યાદ્યષ્ટશક્તીશ્ચ પ્રથમાવરણે ન્યસેત્ ॥ ૧૨.૧૮૮॥
જયન્તાખ્યમગ્નિશિખં કૃત્તિકાપુત્રસંજ્ઞકમ્  ।

અનન્તરમ્ભૂતપતિં  સેનાન્યં ગુહસંજ્ઞકમ્ ॥ ૧૨.૧૮૯॥
હેમશૂલં વિશાલાક્ષં પૂર્વાદિક્રમમેવ ચ ।
દ્વિતીયાવરણે ધીમાન્ દ્વિવારં સમ્યગર્ચયેત્ ॥ ૧૨.૧૯૦॥
પૃથિવ્યાદિપ્રકૃત્યન્તં તત્ત્વાનીહ ત્રયોવૃતૌ ।
ચતુર્વારં વસૂન્મન્ત્રી ચતુર્થાવરણે યજેત્ ॥ ૧૨.૧૯૧॥
ગઙ્ગાં  ચ યમુનાં ચૈવ નર્મદાં ચ સરસ્વતીમ્ ।
સિન્ધું ગોદાવરીં  ચૈવ કાવેરીં  કુમરીં  તથા ॥ ૧૨.૧૯૨॥
પઞ્ચવારં યજેદ્ધીમાન્ પઞ્ચમાવરણે ક્રમાત્ ।
અનન્તં વાસુકિં  ચૈવ તક્ષં કાર્કોટકં તથા ॥ ૧૨.૧૯૩॥
શઙ્ખં પદ્મં મહાપદ્મં ગુલકં ષષ્ઠમાવૃતૌ ।
ષડ્વારં પૂજયેદ્વિદ્વાન્ પૂર્વાદિષુ પુનઃ પુનઃ ॥ ૧૨.૧૯૪॥
ભૂરાદિસપ્તલોકાનાં દૈવતાનિ પુનઃ પુનઃ ।
અષ્ટવારં યજેદ્ધીમાન્ સપ્તમાવરણે ક્રમાત્ ॥ ૧૨.૧૯૫॥
અસિતાઙ્ગો  રુરુશ્ચણ્ડઃ ક્રોધ ઉન્મત્તભૈરવઃ ।
કપાલી ભીષણશ્ચૈવ સંહારશ્ચાષ્ટભૈરવઃ ॥ ૧૨.૧૯૬॥
અષ્ટવારં યજેદેતાન્ અષ્ટમાવરણે ક્રમાત્ ।
મહાપદ્મશ્ચ પદ્મશ્ચ શઙ્ખો મકરકચ્છપૌ ॥ ૧૨.૧૯૭॥
મુકુન્દઃ  કુન્દનીલાશ્ચ  વારાશ્ચ નિધયો નવ ।
અષ્ટવારં યજેત્પશ્ચાન્નવમાવરણે તથા ॥ ૧૨.૧૯૮॥
ક્ષ્માવહ્નિયજમાનાર્કજલા વાતેન્દુખાનિ ચ ।
અષ્ટમૂર્તીન્ન્યસેદેતાન્દશવારં દશાવૃતૌ ॥ ૧૨.૧૯૯॥
મહાદેવશ્શિવો રુદ્રઃ શઙ્કરો નીલલોહિતઃ ।
ઈશાનો વિજયો ભીમો દેવદેવો ભવોદ્ભવઃ ॥ ૧૨.૨૦૦॥
કપાલ્યેકાદશાખ્યાતા રુદ્રા એકાદશાવૃતૌ ।
અષ્ટવારં યજેદેતાન્પૂર્વાદિકલશેષુ ચ ॥ ૧૨.૨૦૧॥
વૈવસ્વતો વિવસ્વાંશ્ચ માર્તાણ્ડો ભાસ્કરો રવિઃ ।
લોકપ્રકાશકશ્ચૈવ લોકસાક્ષી ત્રિવિક્રમઃ ॥ ૧૨.૨૦૨॥

આદિત્યશ્ચૈવ સૂર્યશ્ચ અંશુમાલી દિવાકરઃ ।
દ્વાદશાવરણે મન્ત્રી પૂજયેદષ્ટવારકમ્ ॥ ૧૨.૨૦૩॥
લવણેક્ષુસ્તથા ક્ષીરં દધિસ્વાદુસરિત્પતિમ્ ।
સુરાભિર્ઘૃતસિન્ધુશ્ચ પૂજ્યા દ્વાદશવારકમ્ ॥ ૧૨.૨૦૪॥
ત્રયોદશાવૃતૌ મન્ત્રી પૂર્વાદિકલશેષુ ચ ।
ચતુર્વેદાન્યજેન્મન્ત્રી ત્રયોવિંશતિવારકમ્   ॥ ૧૨.૨૦૫॥
ચતુર્દશાવૃતૌ સમ્યગ્ગન્ધપુષ્પાદિભિર્યજેત્ ।
ઇન્દ્રો વહ્નિઃ પિતૃપતિર્નૈરૃતો વરુણો મરુત્ ॥ ૧૨.૨૦૬॥
સોમેશો બ્રહ્મગોવિન્દઃ પૂજનીયાસ્તથૈવ ચ ।
દશવારં ચ ગુરુણા તથા પઞ્ચદશાવૃતૌ ॥ ૧૨.૨૦૭॥
ગ્રહાન્ભાસ્કરમુખ્યાંશ્ચ યજેદ્દ્વાદશવારકમ્  ।
ષોડશાવરણે મન્ત્રી પૂજયેત્તુ યથાક્રમમ્ ॥ ૧૨.૨૦૮॥
ગન્ધપુષ્પાદિભિશ્ચૈવ પૂજયેત્સ્વસ્વનામતઃ ।
વાલુકૈશ્ચ મહાશાસુ સ્થણ્ડિલઙ્કલ્પયેદ્બુધઃ ॥ ૧૨.૨૦૯॥
અગ્ન્યાધાનાદિકં સર્વમગ્નિકાર્યોક્તમાર્ગતઃ ।
સમિદન્નઘૃતૈસ્સ્કન્દં મૂલબ્રહ્મષડઙ્ગકૈઃ  ॥ ૧૨.૨૧૦॥
પ્રત્યેકન્તુ શતં હુત્વા  સ્કન્દગાયત્રિમન્ત્રતઃ ।
જગદ્ભુવાદિષણ્મન્ત્રૈઃ ષડ્વારં હોમયેત્સુધીઃ ॥ ૧૨.૨૧૧॥
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ।
યદસ્યેતિ તતો હુત્વા  પૂર્ણાહુતિમથાચરેત્  ॥ ૧૨.૨૧૨॥
મધ્યે કુમ્ભં ચ વર્ધન્યૌ કૃત્વા  ધામપ્રદક્ષિણમ્ ।
ગર્ભગેહં પ્રવિશ્યાથ બેરશુદ્ધિમથાચરેત્ ॥ ૧૨.૨૧૩॥
સ્કન્દબીજં તતોદ્ધૃત્ય બેરસ્ય હૃદિ વિન્યસેત્ ।
તત્કુમ્ભસ્થિતતોયેન પૂજયેચ્છઙ્કરાત્મજમ્ ॥ ૧૨.૨૧૪॥
દક્ષિણસ્થિતવર્ધન્યાં મહાવલ્લીં  પ્રપૂજયેત્ ।
ઉત્તરસ્થિતવર્ધન્યાં દેવસેનાં પ્રપૂજયેત્ ॥ ૧૨.૨૧૫॥
સ્થાપિતાન્કલશાન્સર્વાનુદ્ધૃત્ય ચ યથાક્રમમ્ ।
સર્વદેવાત્મકં સ્કન્દં પૂજયેદ્દ્વિધિપૂર્વકમ્  ॥ ૧૨.૨૧૬॥

અર્ચનોક્તવિધાનેન પૂજયેદમ્બિકાસુતમ્ ।
મહાહવિર્નિવેદ્યાથ   તામ્બૂલાદિવિશેષતઃ ॥ ૧૨.૨૧૭॥
યથેપ્સિતં પ્રાર્થયિત્વા નમસ્કૃત્ય યથાવિધિ ।
આચાર્યં પૂજયેત્પશ્ચાત્ ગોભૂમિધનકાઞ્ચનૈઃ ॥ ૧૨.૨૧૮॥
અધમં પઞ્ચનિષ્કન્તુ દ્વિગુણં મધ્યમં ભવેત્ ।
ત્રિગુણં ચોત્તમં વિદ્યાદ્દેશિકસ્ય તુ દક્ષિણા ॥ ૧૨.૨૧૯॥
ભક્તાંશ્ચ પરિવારાંશ્ચ દીનાનાથાંશ્ચ પૂજયેત્ ।
બ્રાહ્મણાન્ ભોજયેત્ પશ્ચાદ્વિત્તશાઢ્યં ન કારયેત્ ॥ ૧૨.૨૨૦॥
એવં યઃ કુરુતે મર્ત્યઃ સર્વપાપૈઃ પ્રમુચ્યતે ।
વિદ્યાકામો લભેદ્દ્વિદ્યાં  ધનકામો ધનં લભેત્ ॥ ૧૨.૨૨૧॥
રાજ્યકામો લભેદ્રાજ્યં જયકામો જયં લભેત્ ।
સર્વાન્ કામાનિહ પ્રાપ્ય કૌમારં લોકમાપ્નુયાત્ ॥ ૧૨.૨૨૨॥
ઇતિ શ્રી કુમારતન્ત્રે સ્નપનવિધિર્નામદ્વાદશઃ પટલઃ ।

૧૩. ત્રયોદશઃ પટલઃ - સ્કન્દોત્સવવિધિઃ
અતઃ પરં પ્રવક્ષ્યામિ સ્કન્દોત્સવવિધિક્રમમ્ ।
ભુક્તિમુક્તિપ્રદં દિવ્યં સર્વભૂતસુખપ્રદમ્ ॥ ૧૩.૧॥
સર્વલોકસુખં પુણ્યં સદા વિજયવર્ધનમ્ ।
સર્વસિદ્ધિકરં વશ્યં સર્વશાન્તિકરં શુભમ્ ॥ ૧૩.૨॥
સર્વશત્રુક્ષયકરમિષ્ટકામ્યફલપ્રદમ્ ।
ભૂતરાક્ષસનાશઞ્ચ મર્ત્યાનાં પોષણાર્થકમ્ ॥ ૧૩.૩॥
ઉત્સવેતિ ત્રિવર્ણોયં સૃષ્ટિસ્થિત્યન્તસંજ્ઞકમ્ ।
ઉત્સવસ્ત્રિવિધઃ પ્રોક્તો મુનિમુખ્ય મહામતે ॥ ૧૩.૪॥
માસોત્સવસ્તુ પ્રથમો દ્વિતીયસ્તુ મહોત્સવઃ ।
ભક્તોત્સવસ્તૃતીયસ્તુ વક્ષ્યતે મુનિપુઙ્ગવ  ॥ ૧૩.૫॥
કૃતસ્ત્વમાયાં માસાદ્યે સ તુ માસોત્સવો ભવેત્ ।
ત્રયાહઞ્ચૈવ પઞ્ચાહં સપ્તાહઞ્ચનવાહકમ્ ॥ ૧૩.૬॥

દ્વાદશાહન્તુ વિધિના ચરિતસ્તુ મહોત્સવઃ ।
ભક્ત્યા પુણ્યદિને ભક્તૈઃ ક્રિયતે યઃ સ ઉત્સવઃ ॥ ૧૩.૭॥
બલિહીનં તથા કુર્યાત્ ભક્તોત્સવવિશેષતઃ ।
મહોત્સવન્તુ ષડ્ભેદં વક્ષ્યામિ શ‍ૃણુ સુવ્રત ॥ ૧૩.૮॥
પૈતૃકં દ્વાદશાહં તુ નવાહં સૌખ્યમુચ્યતે ।
સપ્તાહં શ્રીકરં પ્રોક્તં પઞ્ચાહં ભૌતિકં સ્મૃતમ્ ॥ ૧૩.૯॥
સાત્ત્વિકં ચ ત્ર્યહં પ્રોક્તં ચૈકાહં શિવમુચ્યતે ।
ભૌતિકે સાત્ત્વિકે શૈવે વર્જયેત્ કેતુરોહણમ્ ॥ ૧૩.૧૦॥
અન્યેષુ શ્રીકરાદીષુ કર્તવ્યં કેતુરોહણમ્ ।
કૃત્તિકા  સર્વમાસેષુ તીર્થનક્ષત્રમુત્તમમ્ ॥ ૧૩.૧૧॥
કૃત્તિકાં  વિશાખાં વા તીર્થર્ક્ષં સર્વમાસકે ।
કૃષ્ણપક્ષે તુ ષષ્ઠ્યાં વા સર્વમાસે ગુહોત્સવમ્ ॥ ૧૩.૧૨॥ (તુ ષષ્ઠ્યન્તં)

સર્વમાસેષુ તાં હિત્વા માસર્ક્ષે વાથ કારયેત્ ।
રાજજન્મદિને વાપિ ઋક્ષે રાજાભિષેકકે ॥ ૧૩.૧૩॥
ગ્રામજન્મદિને વા તુ ભૂપાલમરણે દિને ।
રાજયુદ્ધજયાર્થે વા ચોત્સવં કારયેદ્બુધઃ ॥ ૧૩.૧૪॥
માર્ગશીર્ષે તથાર્દ્રાન્તં પુષ્યર્ક્ષે પુષ્યમાસકે ।
માઘમાસે તુ માઘાન્તં ફાલ્ગુને ચોત્તરોત્તરે ॥ ૧૩.૧૫॥
ચૈત્રે ચિત્રાન્તમુદિતં કર્તવ્યં મુનિપુઙ્ગવ  ।
વૈશાખે તુ વિશાખાન્તં મૂલાન્તં જ્યેષ્ઠમાસકે ॥ ૧૩.૧૬॥
ઉત્તરાષાઢમાષાઢે શ્રાવણે શ્રાવણાન્તકમ્ ।
ઉક્તં પ્રોષ્ઠપદે માસે પૂર્વાભાદ્રાન્તમુત્તમમ્ ॥ ૧૩.૧૭॥
અશ્વિન્યન્તમાશ્વયુજિ કાર્તિકે   કૃત્તિકાન્તકમ્  ।
ચિત્રાદિતારકાદ્યન્તૈઃ પૂર્વપક્ષે તુ સઙ્ગતઃ  ॥ ૧૩.૧૮॥
માસાશ્ચૈત્રાદિકા જ્ઞેયાઃ ત્રિભિઃ ષષ્ઠ્યન્તસપ્તમાઃ ।
એકમાસે દ્વિનક્ષત્રે સમ્પ્રાપ્તે ત્વપરં પરમ્ ॥ ૧૩.૧૯॥
નેષ્ટં પ્રથમઋક્ષં સ્યાદન્ત્યર્ક્ષે તીર્થમાચરેત્ ।
કૃતં ચેત્પૂર્વનક્ષત્રે યઃ કર્તા સ વિનશ્યતિ ॥ ૧૩.૨૦॥

ખણ્ડિતે સતિ નક્ષત્રે ત્વન્ત્યર્ક્ષે તીર્થમાચરેત્ ।
નાડીદશવિહીને તુ પૂર્વતીર્થમનુષ્ઠિતમ્ ॥ ૧૩.૨૧॥
યુક્તો વાથ વિયુક્તો વા માસર્ક્ષેણ તુ પર્વણિ ।
તિથિપ્રધાનં સામુદ્રમન્યદૃક્ષં પ્રધાનકમ્ ॥ ૧૩.૨૨॥
યસ્મિન્ માસે દ્વિજશ્રેષ્ઠ પૂર્વં સઙ્કૢપ્તમુત્સવમ્ ।
તસ્મિન્નેવ પ્રકર્તવ્યમન્યસ્મિન્નેવ કારયેત્ ॥ ૧૩.૨૩॥
ધ્વજાવરોહણં તીર્થં દિવસેષુ મહામુને ।
અન્યોત્સવન્તુ કર્તવ્યં પ્રકર્તવ્યં ધ્વજં વિના ॥ ૧૩.૨૪॥
પ્રથમઞ્ચાઙકુરં કર્મ દ્વિતીયં શિખિયાગજમ્ ।
તૃતીયં તાડયેદ્ ભેરીં  ચતુર્થં રોપયેદ્ ધ્વજમ્ ॥ ૧૩.૨૫॥
પઞ્ચમં યાગકર્મ સ્યાદસ્ત્રયાગમતઃ પરમ્ ।
સપ્તમં બલિદાનં સ્યાદષ્ટયાનં ક્રમં પરમ્ ॥ ૧૩.૨૬॥
નવમં પરિવેષં સ્યાન્નીરાજનમથો દશ ।
એકાદશં કૌતુકં ચ તીર્થસઙ્ગ્રહણં  પરમ્ ॥ ૧૩.૨૭॥
ત્રયોદશં ચૂર્ણકારં તીર્થં ચૈવ ચતુર્દશ ।
ધ્વજાવરોહણં પશ્ચાત્મ્નપનં ષોડશં ભવેત્ ॥ ૧૩.૨૮॥
એવં ષોડશભેદેન ચોત્સવં પરિકીર્તિતમ્   ।
ધ્વજારોહણપૂર્વન્તુ ભેરીતાડનપૂર્વકમ્ ॥ ૧૩.૨૯॥
અઙકુરાર્પણપૂર્વન્તુ ત્રિવિધા ઉત્સવાઃ સ્મૃતાઃ ।
ધ્વજમારોપયિત્વા હિ ભેરીં  રાત્રૌ તુ તાડયેત્ ॥ ૧૩.૩૦॥
ઉત્સવસ્ય તુ રાત્રૌ તુ બીજનિર્વાપમુચ્યતે ।
ધ્વજારોહણપૂર્વં તુ પ્રોક્તં વેદવિદાં વર ॥ ૧૩.૩૧॥
ભેરી તુ તાડયેત્ પૂર્વં ધ્વજમારોપયેત્તતઃ ।
અઙકુરાણ્યર્પયેત્પશ્ચાદ્ભેરીતાડનપૂર્વકમ્ ॥ ૧૩.૩૨॥
ધ્વજમારોપયેત્પશ્ચાદઙ્કુરાર્પણપૂર્વકમ્  ।
પ્રાતઃ કાલે ત્વવભૃથં સાયં કાલે સમાચરેત્ ॥ ૧૩.૩૩॥
નિશિ સાયં દિવા પ્રાતરિતિ શાસ્ત્રસ્ય નિર્ણયમ્ ।

મન્ત્રભેદો ભવેત્તત્ર ક્રિયાભેદો ન વિદ્યતે ॥ ૧૩.૩૪॥
શિવોત્સવપ્રકારેણ ક્રિયાઃ સર્વાઃ સમાચરેત્ ।
વિઘ્નેશં પૂજયેત્પૂર્વં ભક્ષ્યભોજ્યાદિભિર્બુધઃ ॥ ૧૩.૩૫॥
અનઙકુરન્તુ યત્કર્મ ભવેત્તત્કર્મ નિષ્ફલમ્ ।
ધ્વજાઙકુરાર્પણમ્પૂર્વં દ્વિતીયઞ્ચોત્સવાઙકુરમ્ ॥ ૧૩.૩૬॥
તીર્થાઙકુરં તૃતીયન્તુ વક્ષ્યતે ક્રમશસ્તતઃ ।
ધ્વજાઙ્કુરં  ધ્વજાઙ્ગં  સ્યાદ્ધ્વજાત્પૂર્વં તુ તર્પયેત્ ॥ ૧૩.૩૭॥
નવાહે વાથ સપ્તાહે પઞ્ચાહે ત્રિદિનેઽપિ વા ।
તદ્દિનેવાઙકુરં કર્મ શુભાધિક્યે સમાચરેત્ ॥ ૧૩.૩૮॥
ઉત્સવાઙકુરમાત્રઞ્ચ તદ્દિને કારયેદ્બુધઃ ।
તીર્થર્ક્ષમાદૌ નિશ્ચિત્ય અયુગ્મેઽપ્યઙ્કુરાર્પણમ્  ॥ ૧૩.૩૯॥
અધમં સપ્તહસ્તન્તુ મધ્યમં નવહસ્તકમ્ ।
ઉત્તમન્દશહસ્તં સ્યાદ્દૈર્ઘ્યં ધ્વજપટસ્ય તુ ॥ ૧૩.૪૦॥
આયામં ધ્વજવસ્ત્રસ્ય નવરુદ્રકલાકરમ્ ।
દૈર્ઘ્યસ્ય પઞ્ચભાગૈકં પટવિસ્તારમુચ્યતે ॥ ૧૩.૪૧॥
અથવાઽન્યપ્રકારેણ ભૂતષટ્સપ્તતાલકમ્ ।
વિસ્તારાર્ધન્તુ શિખરં પુચ્છં વિસ્તારમાત્રકમ્ ॥ ૧૩.૪૨॥
વેત્રદ્વયસમાયુક્તં પુચ્છદ્વયસમાયુતમ્ ।
દુકૂલપટ્ટદેવાઙ્ગૈરથ  કાર્પાસકેન વા ॥ ૧૩.૪૩॥
વસ્ત્રેણૈવ નવેનૈવ કુર્યાત્ ધ્વજપટં બુધઃ ।
શ્વેતં વિપ્રધ્વજં પ્રોક્તં રક્તં ક્ષત્રધ્વજામ્બરમ્ ॥ ૧૩.૪૪॥
પીતં વૈશ્યન્તુ શૂદ્રાણાં સર્વેષાં શ્વેતવર્ણકમ્ ।
શ્વેતવર્ણધ્વજપટં રાજરાષ્ટ્રાભિવર્ધનમ્  ॥ ૧૩.૪૫॥
શુભાયાદિસમાયુક્તમ્મયૂરં વિલિખેદ્બુધઃ ।
મયૂરં વા ગજં વાપિ કુક્કુટં વા મહામુને ॥ ૧૩.૪૬॥
પટમધ્યે તુ વિલિખેત્ સર્વલક્ષણસંયુતમ્ ।
પદ્મપીઠમધો લિખ્ય પાર્શ્વે દીપૌ સમાલિખેત્ ॥ ૧૩.૪૭॥

તદૂર્ધ્વે શક્તિમાલિખ્ય છત્રચામરમૂર્ધ્વકે ।
અધોભાગે દ્વિભાગે તુ મઙ્ગલાષ્ટકમાલિખેત્  ॥ ૧૩.૪૮॥
મયૂરં શ્યામવર્ણં તુ ગજં વૈ શ્વેતવર્ણકમ્ ।
કુક્કુટં રક્તવર્ણં તુ યથા યુક્ત્યા લિખેદ્બુધઃ ॥ ૧૩.૪૯॥
સર્વાલઙ્કારસંયુક્તં સર્વાભરણભૂષિતમ્ ।
આલિખેત્પ્રતિમાં તત્તત્ પ્રતિમાલક્ષણોક્તિતઃ ॥ ૧૩.૫૦॥
વશ્યં વૈ રક્તવર્ણં તુ સ્તમ્ભનં પીતવર્ણકમ્ ।
વિજયં કપિલાભઞ્ચ કૃષ્ણં વૈ ત્વાભિચારકમ્ ॥ ૧૩.૫૧॥
ધૂમ્રં વ્યાધિપ્રદં જ્ઞેયં વર્ષાર્થં શ્યામવર્ણકમ્ ।
ક્ષીરાભં સર્વશાન્ત્યર્થઞ્ચૈવમેવં ક્રમેણ તુ ॥ ૧૩.૫૨॥
ધ્વજદણ્ડપટઞ્ચૈવ મયૂરગજકુક્કુટાન્ ।
માનં માત્રાઙ્ગુલાભ્યાન્તુ  કલ્પયેત્કલ્પવિત્તમઃ ॥ ૧૩.૫૩॥
શાન્ત્યૈ શયાનં પુષ્ટ્યર્થં સ્થિતં વૈ ધ્વજમાલિખેત્ ।
વિશ્વમાત્રાદિષટ્ત્રિંશત્    માત્રોત્સેધં પ્રચક્ષતે ॥ ૧૩.૫૪॥
જાત્યંશકં સમાયુક્તં ચિત્રબેરધ્વજં લિખેત્ ।
વક્ષ્યેઽહં ધ્વજદણ્ડસ્ય સ્થાનં શ‍ૃણુ મહામુને ॥ ૧૩.૫૫॥
પીઠગોપુરયોર્મધ્યે પીઠાગ્રે વા ગજાગ્રકે ।
સ્થાનં સ્યાદ્ધ્વજદણ્ડસ્ય દણ્ડં વક્ષ્યામ્યથ શ‍ૃણુ ॥ ૧૩.૫૬॥
વેણુઃ પલાશો ન્યગ્રોધો ચન્દનઃ ખાદિરોઽર્જુનઃ  ।
બિલ્વઃ પૂગો નાલિકેરઃ સાલસ્તાલોરથદ્રુમઃ ॥ ૧૩.૫૭॥
મધુકશ્ચન્દનશ્ચૈતે ધ્વજવૃક્ષા ઉદીરિતાઃ ।
વક્રં ભિન્નઞ્ચ સુષિરં ક્રિમિકોટરસંયુતમ્ ॥ ૧૩.૫૮॥
સ્વયં શુષ્કઞ્ચ પતિતં નિર્ઘાતેન હતદ્રુમમ્ ।
બાલવૃક્ષં વિશેષેણ વર્જયેન્મુનિપુઙ્ગવ  ॥ ૧૩.૫૯॥
અન્તઃસારં બહિસ્સારં પ્રહસ્યાદન્યવૃક્ષકમ્ ।
બહિસ્સારદ્રુમાન્ સર્વાન્ ક્રિયાન્તે વર્જયેદ્ બુધઃ ॥ ૧૩.૬૦॥
દારુસઙ્ગ્રહણોક્તેન  માર્ગેણૈવ સમાચરેત્ ।
પ્રાસાદસ્ય સમં તુઙ્ગં  ગોપુરસ્ય સમં તુ વા ॥ ૧૩.૬૧॥

પ્રાસાદગ્રીવમાનં વા વૃષસ્થલસમં તુ વા ।
દ્વિતલત્રિતલાન્તં વા ગોપુરગ્રીવતુઙ્ગકમ્  ॥ ૧૩.૬૨॥
રુદ્રહસ્તં સમારભ્ય હસ્તૈકેન વિવર્ધનાત્ । (હસ્તૈકેન વિવર્ધયેત્)
વિંશદ્ધસ્તાન્તકં   વાપિ દણ્ડાયામં સમીરિતમ્ ॥ ૧૩.૬૩॥
સપ્તવિંશાઙ્ગુલાયામં    ધ્વજદણ્ડમથોત્તમમ્ ।
મધ્યમન્તુ ચતુર્વિંશત્કન્યસં   દ્વાદશાઙ્ગુલમ્  ॥ ૧૩.૬૪॥
ત્રિંશાંશોનં   તદગ્રં સ્યાત્ સુવૃત્તં નિર્બ્રણં દૃઢમ્ ।
ઉભયોર્યોગસિદ્ધ્યર્થં સ્કન્ધત્રયમથાહરેત્ ॥ ૧૩.૬૫॥
યાન્ યાન્ કામયતે કામાન્ તાંસ્તાન્ સાધયતે દ્વિજઃ ।
પૂર્વાહ્ને વિપ્રવૃદ્ધિઃ સ્યાત્ મધ્યાહ્ને રાજવૃદ્ધિદમ્ ॥ ૧૩.૬૬॥
રાત્રૌ વિટ્શૂદ્રવૃદ્ધિઃ સ્યાત્ ધ્વજારોહણકર્મણિ ।
સ્કન્ધત્રયં વા તદ્દૈર્ઘ્યં દ્વાદશાઙ્ગુલમાયતમ્  ॥ ૧૩.૬૭॥ (સ્કન્ધદ્વયં વા)

ષટ્ત્રિંશમાત્રપર્યન્તં   સ્કન્ધદૈર્ઘ્યં પ્રકીર્તિતમ્   ।
સપ્તાઙ્ગુલં  સમારભ્ય ગાયત્ર્યંશાઙ્ગુલાવધિ  ॥ ૧૩.૬૮॥
સ્કન્ધવિસ્તારમુદ્દિષ્ટં મૂલાદગ્રં ત્રિભાગતઃ ।
અર્ધેન વા ત્રિપાદેન દર્વ્યાકારો યથા તથા ॥ ૧૩.૬૯॥
ઊર્ધ્વાગ્રે સુષિરોપેતા દણ્ડયષ્ટ્યા સ્વરૂપકમ્ ।
અર્ધચિત્રસ્ત્વયઃસ્કન્ધઃ પ્રોક્તો યષ્ટ્યાગ્રદેશિકઃ ॥ ૧૩.૭૦॥
દણ્ડપ્રાન્તે વિધેયં સ્યાત્ વલયં સ્કન્ધ એવ ચ ।
દણ્ડપ્રોતપ્રમાણન્તુ દણ્ડાગ્રાદ્વલયસ્થિતઃ ॥ ૧૩.૭૧॥
તદર્ધં વલયાદૂર્ધ્વં યષ્ટ્યાયામ પ્રચક્ષતે ।
ઉપદણ્ડાદિદેશે તુ હિત્વા વસ્વઙ્ગુલં  દૃઢમ્ ॥ ૧૩.૭૨॥
આયસં વલયં બધ્વા યત્ર રજ્જુપ્રવેશને  ।
વલયં સુદૃઢં કાર્યમુપદણ્ડાગ્રનાહતઃ ॥ ૧૩.૭૩॥
કાર્પાસતન્તુતો રજ્જુર્ભવેદ્દૃઢતરઃ  સમઃ ।
તદ્દણ્ડદ્વિગુણાયામે ત્રિવૃદ્ગ્રન્થિવિવર્જિતમ્   ॥ ૧૩.૭૪॥
પ્રાદાક્ષિણ્યક્રમેણૈવ વેષ્ટિતો દર્ભમાલયા ।

શતદર્ભકૃતં કૂર્ચં યષ્ટ્યગ્રે વિનિવેશયેત્ ॥ ૧૩.૭૫॥
ચતુસ્તાલસમં ખાત્વા તસ્મિન્ કૂર્મં હિરણ્મયમ્ ।
ગજં પદ્મં સપ્તધાન્યં ન્યસ્ત્વા તસ્યોપરિ ક્રમાત્ ॥ ૧૩.૭૬॥
સ્થાપ્ય દણ્ડં તદૂર્ધ્વે તુ વાલુકૈઃ  પૂરયેદ્દૃઢમ્  ।
પ્રાસાદાભિમુખં સ્કન્ધં વલયં દક્ષિણે ભવેત્ ॥ ૧૩.૭૭॥
તન્મૂલે વેદિકાં કુર્યાચ્ચતુસ્તાલપ્રમાણતઃ ।
ઇષ્ટકાભિશ્શિલાભિર્વા કૃત્વોર્ધ્વાબ્જં  પ્રકલ્પયેત્ ॥ ૧૩.૭૮॥
વ્યોમાઙ્ગુલપ્રવૃદ્ધ્યાષ્ટદશાઙ્ગુલસમાવધિ   ।
ચતુરઙ્ગુલમારભ્ય  કર્ણિકાયામમીરિતમ્   ॥ ૧૩.૭૯॥
કર્ણિકાનિર્ગમો   દણ્ડાત્ પાદવૃદ્ધ્યૈકમાત્રતઃ ।
ગુણાઙ્ગુલાવધિ  તથા તદુત્સેધઃ પ્રકીર્તિતઃ   ॥ ૧૩.૮૦॥
ચતુરષ્ટાઙ્કુલં પદ્મં વિકારદલમેવ ચ ।
વૃત્તં વા ચતુરશ્રં વા વિધેયં દલપેશલમ્ ॥ ૧૩.૮૧॥
તથોપદલસંયુક્તં તદયુક્તં ન કારયેત્ ।
ધ્વજારોહણપૂર્વેદ્યુર્નિશાયામધિવાસયેત્   ॥ ૧૩.૮૨॥
સ્કન્દં સમ્પૂજ્ય વિધિવત્ નત્વા વિજ્ઞાપ્ય ચોત્સવમ્ ।
પ્રાસાદસ્યાગ્રકે રમ્યે મણ્ડપં કારયેદ્ બુધઃ ॥ ૧૩.૮૩॥
ગોમયાલેપનં કૃત્વા  રાજસીં  વિનિપાતયેત્ ।
મણ્ડપં સમલઙ્કૃત્ય વિતાનૈઃ સ્તમ્ભવેષ્ટનૈઃ ॥ ૧૩.૮૪॥
કૃત્વા  મણ્ડપસંસ્કારં પુણ્યાહં વાચયેત્સુધીઃ ।
ત્રિધા વૈ સ્થણ્ડિલં કુર્યાદષ્ટદ્રોણૈશ્ચ શાલિભિઃ ॥ ૧૩.૮૫॥
જગદ્ભુવેતિ મન્ત્રેણ પ્રોક્ષયેત્સ્થણ્ડિલત્રયમ્ ।
શિલ્પિના ધ્વજબેરં તુ નેત્રમોક્ષણમાચરેત્ ॥ ૧૩.૮૬॥
પઞ્ચગવ્યેન સમ્પ્રોક્ષ્ય ત્રિપાદૂર્ધ્વે ન્યસેત્તતઃ ।
અક્ષિમોક્ષણકં કુર્યાત્ હેમસૂચિકયા પુનઃ ॥ ૧૩.૮૭॥ (હેમસૂચિકયા ગુરુઃ)

વિન્યસ્ય સૂર્યસોમાણું મયૂરસ્ય તુ નેત્રયોઃ ।
તર્પયેન્મધુસર્પિભ્યાં   ગાયત્ર્યા પ્રોક્ષયેત્તતઃ ॥ ૧૩.૮૮॥

જલાધિવાસનં કુર્યાદ્દર્પણે ચાર્ધનાડિકા ।
શયનં પૂર્વવત્કૃત્વા  દેવાગ્રે સ્થણ્ડિલે તદા ॥ ૧૩.૮૯॥
દર્ભૈઃ પુષ્પૈઃ પરિસ્તીર્ય પ્રાક્શિરશ્શાયયેદ્ ધ્વજમ્ ।
ષટ્સૂત્રૈરાત્રિસહિતૈઃ કૌતુકં બન્ધયેત્તતઃ ॥ ૧૩.૯૦॥
મધ્યમે સ્થણ્ડિલે સ્થાપ્ય મયૂરં કુમ્ભમુત્તમમ્  ।
અર્ચયેત્તત્ર ધર્માદીનધોર્ધ્વચ્છદનં પુનઃ ॥ ૧૩.૯૧॥
મયૂરાસનમભ્યર્ચ્ય મૂર્તિં  સમ્પૂજ્ય મૂલતઃ ।
આવાહયેન્મયૂરન્તુ તદ્ધ્યાનં સંસ્મરેદ્ગુરુઃ ॥ ૧૩.૯૨॥
ચિત્રવર્ણં સુરારિઘ્નં ભુજગોદ્ધૃતવક્ત્રકમ્ ।
મહાબલં મહાકાયં મયૂરં પ્રણમામ્યહમ્ ॥ ૧૩.૯૩॥
ષડઙ્ગં  કલ્પયેદ્વિદ્વાન્ બાહ્યદીર્ધૈસ્સબિન્દુકૈઃ  ।
આવાહનાદિકાન્સર્વાન્ દત્વા તન્મૂલમન્ત્રતઃ ॥ ૧૩.૯૪॥
સસૂત્રતોયં વસ્ત્રાઢ્યાનષ્ટકુમ્ભાન્સકૂર્ચકાન્ ।
પૂર્વાદિક્રમશો ન્યસ્ય લોકપાલાન્સમર્ચયેત્ ॥ ૧૩.૯૫॥
નીલકણ્ઠાય વિદ્મહે ચિત્રપક્ષાય ધીમહિ ।
તન્નો મયૂરઃ પ્રચોદયાત્ ॥ (ઇતિ મયૂરગાયત્રી) ॥ ૧૩.૯૬॥
તસ્યાગ્રે સ્થણ્ડિલં કુર્યાદ્વાલુકૈર્હસ્તમાત્રકમ્ ।
અગ્નિકાર્યોક્તમાર્ગેણ શિવાગ્નિં  જનયેદ્બુધઃ ॥ ૧૩.૯૭॥
તસ્મિન્મયૂરમાવાહ્ય સમ્પૂજ્ય વિધિવદ્ગુરુઃ ।
સમિદાજ્યચરૂન લાજાન્ કૃત્વા  તન્મૂલમન્ત્રતઃ ॥ ૧૩.૯૮॥
શતમર્ધં તદર્ધં વા દશાઙ્ગં  તત્ ષડઙ્ગકૈઃ  ।
દ્રવ્યાન્તે વ્યાહૃતીર્હુત્વા  સ્પૃષ્ટ્વા દભૈર્ધ્વજં પુનઃ ॥ ૧૩.૯૯॥
ષડાહુતિસ્તદ્ગાયત્ર્યા  પૂર્ણાં તુ શિરસા હુનેત્ ।
જયાદિરભ્યાધાનઞ્ચ રાષ્ટ્રભૃચ્ચક્રમાદ્ધુનેત્ ॥ ૧૩.૧૦૦॥
ધૂપદીપાદિકં દત્વા રક્ષાં વિધાય ભસ્મના ।
બલિમન્ત્રેણ બલિં  ક્ષિપ્ત્વા ક્ષેત્રપાલબલિં  ક્ષિપેત્ ॥ ૧૩.૧૦૧॥
ધ્વજાધિવાસનં પ્રોક્તં ભેરિતાડનમુચ્યતે ।
તદગ્રે સ્થણ્ડિલં કૃત્વા  શાલિભિર્દ્રોણષડ્ગુણૈઃ ॥ ૧૩.૧૦૨॥

તન્મધ્યે પદ્મમાલિખ્ય સાષ્ટપત્રં સકર્ણિકમ્   ।
તણ્ડુલૈશ્ચ તિલૈર્દર્ભૈર્ભૂષયેત્તુ દલં પ્રતિ ॥ ૧૩.૧૦૩॥
વચદ્ભુવેતિ મન્ત્રેણ પ્રોક્ષયેત્કુમ્ભવારિણા । (પ્રોક્ષયેત્કુશવારિણા)
તસ્યોર્ધ્વે વિન્યસેદ્ભેરીં  નવવસ્ત્રેણ વેષ્ટયેત્ ॥ ૧૩.૧૦૪॥
તન્મધ્યે રુદ્રમભ્યર્ચ્ય દક્ષિણે વિષ્ણુમર્ચયેત્ ।
વામે બ્રહ્માણમભ્યર્ચ્ય સૂર્યસોમૌ ચ વૃત્તયોઃ ॥ ૧૩.૧૦૫॥
માતરસ્તસ્ય કીલાસુ નાગાંશ્ચર્મસુ પૂજયેત્ ।
અર્ચયિત્વા યથાન્યાયં ભેર્યૈ દદ્યાદ્ગુલોદનમ્ ॥ ૧૩.૧૦૬॥
તસ્યાગ્રે સ્થણ્ડિલં કુર્યાત્તિલતણ્ડુલશાલિભિઃ ।
ષટ્પદં પદ્મમાલિખ્ય પૂજયેત્તુ ષડક્ષરૈઃ ॥ ૧૩.૧૦૭॥
અલઙ્કૃત્યાસ્ત્રરાજં વૈ તસ્યોર્ધ્વે વિન્યસેદ્બુધઃ ।
ઇચ્છાજ્ઞાનક્રિયાશક્તિસ્વરૂપાં શક્તિમર્ચયેત્ ॥ ૧૩.૧૦૮॥
રુદ્રં તદૂર્ધ્વપત્રે તુ મધ્યપત્રે તુ માધવમ્ ।
અધઃપત્રે વિધાતારં ફલકાયાન્તુ પાર્વતીમ્ ॥ ૧૩.૧૦૯॥
સરસ્વતીં  મહાલક્ષ્મીં  તસ્ય દક્ષિણવામયોઃ ।
મહાસેનં કુમ્ભમુખે  વલ્લીં  સેનાઞ્ચ પાર્શ્વયોઃ ॥ ૧૩.૧૧૦॥
દણ્ડાગ્રે ગણનાથઞ્ચ દણ્ડમધ્યે તુ ભાસ્કરમ્ ।
દણ્ડમૂલે સુમિત્રેશં મયૂરં પીઠમધ્યમે ॥ ૧૩.૧૧૧॥
તસ્ય પાશ્ર્વે ચાષ્ટશક્તિં  પીઠમૂલે વસુન્ધરામ્ ।
અગ્નિં  સમ્પૂજ્ય તદ્વક્ત્રે ધૂપદીપાદિભિર્બુધઃ ॥ ૧૩.૧૧૨॥
મયૂરમન્ત્રમુચ્ચાર્ય કીલં સઙ્ગૃહ્ય  દેશિકઃ ।
ત્ર્યમ્બકેણ તુ મન્ત્રેણ તાડયેદેકતાડનમ્ ॥ ૧૩.૧૧૩॥
ઇદં વિષ્ણુશ્ચ મન્ત્રેણ દ્વિવારં તાડયેદ્ગુરુઃ ।
બ્રહ્મજજ્ઞાનમન્ત્રેણ ત્રિવારં તાડયેત્ પુનઃ ॥ ૧૩.૧૧૪॥
દેશિકઃ સ્નાપયેદ્ ભેરીં  પ્રાઙ્મુખો વાપ્યુદઙ્મુખઃ ।
ગુર્વાજ્ઞયા તતઃ પશ્ચાત્ વાદ્યકઃ સર્વતાડવિત્ ॥ ૧૩.૧૧૫॥
ઉપોષિતઃ શુચિઃ સ્નાયી શુક્લપક્ષોપવીતકઃ ।

શુક્લવસ્ત્રધરોષ્ણીષઃ શિખીભસ્મત્રિપુણ્ડ્રકઃ ॥ ૧૩.૧૧૬॥
શિવદીક્ષા વિશુદ્ધાત્મા સ્કન્ધે ભેરીં  પ્રરોપયેત્ ।
શિવાદિસર્વદેવેશાનિન્દ્રાદીન્ લોકપાલકાન્ ॥ ૧૩.૧૧૭॥
ત્રયસ્ત્રિંશત્કોટિદેવાનષ્ટાદશગણાનપિ   ।
સમુદ્રાન્ પર્વતાન્નાગાન્ પાતાલસ્થાન્મહોરગાન્ ॥ ૧૩.૧૧૮॥
ઋષીનન્યામરાન્સર્વાનાહૂય ચ સમર્ચયેત્ ।
વાદ્યકસ્તાડયેદ્ભેરીં  બલિતાલં વિશેષતઃ ॥ ૧૩.૧૧૯॥
પશ્ચાદપિ પુટં તાડ્યં પુનશ્ચાપિ પુટાહ્વયમ્ ।
તતશ્ચોદ્ઘટ્ટિતં ચૈવ તતો મટ્ટયમેવ ચ ॥ ૧૩.૧૨૦॥
તતો જમ્પુટમેવોક્તં સિંહનાદં   તતો ભવેત્ ।
તતશ્ચ ઝમ્પટશ્ચૈવ પઞ્ચવાદ્યમતઃ પરમ્ ॥ ૧૩.૧૨૧॥
તતઃ કુમ્ભકવાદ્યઞ્ચ જયશબ્દાદિસંયુતમ્ ।
છત્રં પિઞ્છ્સમાકીર્ણં  ચામરામ્બરસંયુતમ્ ॥ ૧૩.૧૨૨॥
ધૂપદીપસમાયુક્તં ઘણ્ટાનાદસમાયુતમ્ ।
સુબ્રહ્મણ્યમસ્ત્રરાજમન્ત્રલિઙ્ગં  સુમિત્રકમ્ ॥ ૧૩.૧૨૩॥
ધ્વજઞ્ચ ધ્વજદણ્ડઞ્ચ શનૈર્ગ્રામપ્રદક્ષિણમ્ ।
બ્રહ્માદીશાનપર્યન્તં સન્ધિદેવાન્ સમન્ત્રકૈઃ ॥ ૧૩.૧૨૪॥
આવાહ્યાભ્યર્ચ્ય પુષ્પાદ્યૈરસ્ત્રમુદ્રાં પ્રદર્શયેત્ ।
ધ્વજોત્સવેષુ કર્તવ્યં દેવતાવાહનં બલિમ્ ॥ ૧૩.૧૨૫॥
દ્રોણં વાપિ તદર્ધં વા બલ્યર્થં તણ્ડુલં પચેત્ ।
પટેનાસ્તરણં કૃત્વા  ક્ષાલયેત્ પુરુષેણ તુ ॥ ૧૩.૧૨૬॥
તસ્મિન્નિક્ષિપ્ય પક્વાન્નમન્નદ્રવ્યસમાયુતમ્ ।
અન્નલિઙ્ગાય  મતિમાન્ દ્વિઃપ્રસ્થં તણ્ડુલં પચેત્ ॥ ૧૩.૧૨૭॥
અન્તેન કારયેલ્લિઙ્ગં  મુનિશ્રેષ્ઠ ન સંશયઃ ।
શુદ્ધોદનં ગુલાન્નં વા બલિં  દદ્યાત્ સ્વમન્ત્રતઃ ॥ ૧૩.૧૨૮॥
બ્રહ્માદીશાનપર્યન્તં બ્રહ્માન્તં વા બલિં  ક્ષિપેત્ ।
વરુણાદિનિરૃત્યન્તં પશ્ચિમદ્વારહર્મ્યકે ॥ ૧૩.૧૨૯॥

બલિદાનાવસાને તુ તાલં નૃત્તં ચ ગીતકમ્ ।
બ્રહ્મણે બ્રહ્મતાલં સ્યાત્ મેઘરાગં તુ તદ્દિશિ ॥ ૧૩.૧૩૦॥
ઇન્દ્રસ્ય સમતાલં સ્યાદ્ગાન્ધારઙ્ગીતમેવ  ચ ।
અગ્નેરર્ધાવણં તાલઙ્ગીતઙ્કોલ્લી  ચ તદ્દિશિ ॥ ૧૩.૧૩૧॥
યમસ્ય ભૃઙ્ગિણીતાલઙ્કૌશિકઙ્ગીતમુચ્યતે   ।
નૈરૃત્યાં મલ્લતાલઞ્ચ નટ્ટભાષાં તુ ગીતકમ્ ॥ ૧૩.૧૩૨॥
વારુણ્યાન્નવતાલઞ્ચ શ્રીકામરઞ્ચ ગીતકમ્ ।
વાયવ્યાં બલિતાલઞ્ચ તક્કેશીગીતમેવ ચ ॥ ૧૩.૧૩૩॥
સૌમ્યે નટ્ટપ્રહારં સ્યાત્તર્કરાગન્તુ તદ્દિશી ।
ઐશાન્યાં ઢક્કરીતાલં શાલાપાણિશ્ચ ગીતકમ્ ॥ ૧૩.૧૩૪॥
મધ્યમે દણ્ડપાદં સ્યાત્પૂર્વસ્યામૂર્ધ્વપાદકમ્ ।
આગ્નેય્યાં મણ્ડલં ચૈવ ભુજઙ્ગનાસિતં  યમે ॥ ૧૩.૧૩૫॥
ભુજઙ્ગનૃત્તં  નૈરૃત્યાં વારુણ્યાં નર્તની તથા ।
વાયવ્યાં ભ્રમરીનૃત્તમાલીઢઞ્ચ તથોત્તરે ॥ ૧૩.૧૩૬॥
પ્રત્યાલીઢં તથૈશાન્યાં નાનારાગન્તુ તુષ્ટયે ।
એવં પ્રદક્ષિણં કૃત્વા  ધ્વજમારોપયેત્તતઃ ॥ ૧૩.૧૩૭॥
તતો ધ્વજપટં સમ્યક્બન્ધયેદસ્ત્રરજ્જુના ।
અસ્ત્રેણ ક્ષુદ્રઘણ્ટાઞ્ચ રક્તમાલાઞ્ચ બદ્ધયેત્ ॥ ૧૩.૧૩૮॥
તતો જનેભ્યસ્તામ્બૂલં દાપયેન્મઙ્ગલાય  વૈ ।
પુણ્યાહં વાચયેત્તત્ર તોયેનાભ્યુક્ષ્ય વેદિકામ્ ॥ ૧૩.૧૩૯॥
આધારાખ્યમનન્તં ચ કૂર્મઞ્ચ વિનિવેશયેત્
કોણમધ્યે તુ ધર્માદીનધર્માદીંશ્ચ  દિક્ષુ ચ ॥ ૧૩.૧૪૦॥
દલાષ્ટકે શકુન્યાદિમધ્યમે વિશ્વતો મુખીમ્ ।
દણ્ડે તુ સ્વામિનં પૂજ્ય સ્કન્ધેષ્વર્કેન્દુપાવકાન્ ॥ ૧૩.૧૪૧॥
ઉપદણ્ડેઽનિલં ચૈવ તક્ષાદીંસ્તસ્ય  રજ્જુનિ  ।
કુમ્ભાદ્બીજં સમાદાય મયૂરં હૃદિ વિન્યસેત્ ॥ ૧૩.૧૪૨॥
પરં સમ્પ્રોક્ષ્ય કુમ્ભાદ્ભિર્ગન્ધપુષ્પાદિનાર્ચયેત્ ।
મુદ્ગાન્નં પાયસાન્નં વા મયૂરાય નિવેદયેત્ ॥ ૧૩.૧૪૩॥

સ્વામિન્સમ્પૂજ્ય વિધિવદ્વિજ્ઞાપ્યોત્સવમુત્તમમ્ ।
સુમુહૂર્તે સુલગ્ને તુ સર્વવાદ્યસમન્વિતમ્ ॥ ૧૩.૧૪૪॥
મયૂરતાલઘોષેણ ગજતાલેન વા ધ્વજમ્ ।
મયૂરમૂલમન્ત્રેણ શીઘ્રમારોપયેદ્ગુરુઃ ॥ ૧૩.૧૪૫॥
આદૌ સ્પૃષ્ટ્વા સ્વયં ચાન્યં પ્રેરયેદ્રોહણાય વૈ ।
પૂર્વેન્દુપશ્ચિમાશાસુ ધ્વજાગ્રગમનં શુભમ્ ॥ ૧૩.૧૪૬॥
ક્ષેમારોગ્યં યશોવૃદ્ધિક્રમેણ ફલમીરિતમ્ ।
તાપોમૃત્યુમહારોગો વહ્નિપિત્રેશનૈરૃતે ॥ ૧૩.૧૪૭॥
વાયૌ ભયં વિજાનીયાત્ પુચ્છોઽપ્યેવં ભવેત્ સુધીઃ ।
આરોહણે નિરુદ્ધશ્ચેત્ પટો દેશિકદોષકૃત્ ॥ ૧૩.૧૪૮॥
દોષશઙ્કાં તિરસ્કાર્યો બહુરૂપમનુસ્મરન્  ।
દણ્ડે સવ્યક્રમેણૈવ મૂલે રજ્જુ નિબદ્ધયેત્ ॥ ૧૩.૧૪૯॥
શુદ્ધોદકકૃતં પિણ્ડમષ્ટદિક્ષુ દલેષુ ચ ।
અથવા નવપિણ્ડાનિ દિગ્વિદિક્ષુ ચ મધ્યમે ॥ ૧૩.૧૫૦॥
દ્વિગુણં ત્રિગુણં પિણ્ડં ચતુર્ગુણમથાપિ વા ।
નિવેદ્યાભ્યર્ચયેદ્ધીમાન્ ધૂપદીપૈર્વિશેષતઃ   ॥ ૧૩.૧૫૧॥
તત્પિણ્ડપ્રાશનફલં શ‍ૃણુ કૌશિક સત્તમ ।
પુત્રકામા તુ યા નારી સ્નાત્વોપોષ્ય વિષશેતઃ ॥ ૧૩.૧૫૨॥
પ્રાશયેત્ પ્રથમં પિણ્ડં સા તુ પુત્રવતી ભવેત્ ।
વિધવા કન્યકા વાપિ ધ્વજપિણ્ડં ન કારયેત્ ॥ ૧૩.૧૫૩॥
રોગી રોગવિનાશાર્થં પાપી પાપક્ષયાય ચ ।
યત્રાસ્તે ધ્વજયષ્ટિસ્તુ તદ્રાષ્ટ્રં વૃદ્ધિમાપ્નુયાત્ ॥ ૧૩.૧૫૪॥
અકાલમૃત્યુસ્તત્રાસ્તિ દુર્ભિક્ષં   ચ ન જાયતે ।
કૃતઘ્નો બ્રહ્મહા ગોઘ્નો દૃષ્ટ્વા ધ્વજનિવેશનમ્ ॥ ૧૩.૧૫૫॥
સર્વપાપવિમુક્તોઽભૂત્ કિમુક્તં દર્શનાત્ ફલમ્ ।
પ્રવિશેદાલયં પશ્ચાત્ વાપયેદુત્સવાઙ્કુરમ્  ॥ ૧૩.૧૫૬॥
ઐશાન્યે પૂર્વભાગે વા દક્ષિણે પાવકેઽપિ વા ।

ઉત્તરે પશ્ચિમે વાપિ કારયેદ્યાગમણ્ડપમ્ ॥ ૧૩.૧૫૭॥
રસાદિરુદ્રહસ્તાન્તં મણ્ડપસ્ય તુ વિસ્તૃતમ્ ।
યુગાશ્રં તુ કલાસ્તમ્ભં શ્રુતિદ્વારસમન્વિતમ્ ॥ ૧૩.૧૫૮॥
તન્મધ્યે વેદિકાં કુર્યાન્નવભાગૈકભાગતઃ ।
દર્પણોદરસઙ્કાશં રત્નિમાત્રોન્નતં દૃઢમ્ ॥ ૧૩.૧૫૯॥
કુણ્ડાનિ પરિતઃ કૃત્વા  નવપઞ્ચૈકમેવ વા ।
ચતુરશ્રં ભગાકારમર્ધચન્દ્રં ત્રિકોણકમ્ ॥ ૧૩.૧૬૦॥
વૃત્તં ષડશ્રકં પદ્મમષ્ટાશ્રં ચાષ્ટદિક્ષુ વૈ ।
ઐન્દ્રેશકુણ્ડયોર્મધ્યે પ્રધાનં તુ ષડશ્રકમ્ ॥ ૧૩.૧૬૧॥
ચતુરશ્રં ચતુર્દિક્ષુ   ચૈશાન્યાં તુ ષડશ્રકમ્ ।
નવપઞ્ચવિધિઃ પ્રોક્તમેકકુણ્ડવિધિં  શ‍ૃણુ ॥ ૧૩.૧૬૨॥
ઐન્દ્રશાઙ્કરયોર્મધ્યે પ્રધાનં તુ ષડશ્રકમ્ ।
મેખલાત્રયસંયુક્તં નાભિયોનિસમાયુતમ્ ॥ ૧૩.૧૬૩॥
કુણ્ડલક્ષણમાત્રેણ સર્વકુણ્ડાનિ કારયેત્ ।
ઉત્તમં નવકુણ્ડં સ્યાત્ પઞ્ચકુણ્ડં તુ મધ્યમમ્ ॥ ૧૩.૧૬૪॥
અધમં ત્વેકકુણ્ડં સ્યાત્ વિત્તશાઠ્યં ન કારયેત્ ।
ગોમયાલેપનં કુર્યાદલઙ્કૃત્ય યથાવિધિ ॥ ૧૩.૧૬૫॥
પુણ્યાહં વાચયિત્વાથ પ્રોક્ષયેત્તજ્જલેન તુ ।
નૈરૃતે ઈશભાગે વા વાસ્તુહોમં સમાચરેત્ ॥ ૧૩.૧૬૬॥
પર્યગ્નિકરણં કૃત્વા  પ્રક્ષિપ્ય વિકિરાનપિ ।
વેદ્યૂર્ધ્વે સ્થણ્ડિલં કુર્યાદષ્ટદ્રોણૈશ્ચ શાલિભિઃ ॥ ૧૩.૧૬૭॥
તદર્ધૈસ્તણ્ડુલૈશ્ચૈવ તદર્ધૈશ્ચ તિલૈરપિ ।
તત્રૈવ પદ્મમાલિખ્ય ષડ્દલઞ્ચ સકર્ણકમ્ ॥ ૧૩.૧૬૮॥
તન્મધ્યે સ્કન્દકુમ્ભઞ્ચ દ્રોણોદકસુપૂરિતમ્ ।
પૂરિતં શિવતોયેન દ્વિપાર્શ્ર્વે વર્ધનીદ્વયમ્ ॥ ૧૩.૧૬૯॥
સસૂત્રાન્ સાપિધાનાંશ્ચ સવસ્ત્રાન્ હેમસંયુતાન્ ।
નવરત્નં પ્રધાને તુ હેમાબ્જં વર્ધનીદ્વયમ્ ॥ ૧૩.૧૭૦॥

મધ્યે કુમારમાવાહ્ય મૂલમન્ત્રેણ બુદ્ધિમાન્ ।
આસનાવરણૈરિષ્ટ્વા બ્રહ્માઙ્ગૈરપિ  પૂજયેત્ ॥ ૧૩.૧૭૧॥
પૂર્વે જગદ્ભુવં પ્રોક્તં પાવકે તુ ચતુર્ભુવમ્ ।
નૈરૃર્ત્યાં મુનિશાર્દૂલ યજેદ્વિશ્વભુવં તથા ॥ ૧૩.૧૭૨॥
આપ્યે રુદ્રભુવં પૂજ્ય વાયૌ બ્રહ્મભુવં તથા ।
ભુવદ્ભુવં તથૈશાન્યે કુમ્ભમૂલે  સમર્ચયેત્ ॥ ૧૩.૧૭૩॥
ષડ્વક્ત્રં ચૈકવક્ત્રં ચ બેરધ્યાનાકૃતિં   યજેત્ ।
મહાવલ્લીં  દેવસેનામર્ચયેદ્વર્ધનીદ્વયે ॥ ૧૩.૧૭૪॥
પૂર્વાદીશાનપર્યન્તમષ્ટકુમ્ભાન્ન્યસેદ્ભુવઃ ।
જયન્તાખ્યમગ્નિશિખં કૃત્તિકાપુત્રસંજ્ઞકમ્  ॥ ૧૩.૧૭૫॥
અનન્તરં સૂતપતિં  સેનાન્યં ગુહસંજ્ઞકમ્ ।
હેમશૂલં વિશાલાક્ષં પૂર્વાદ્યષ્ટઘટે યજેત્ ॥ ૧૩.૧૭૬॥
સસૂત્રાન્ સાપિધાનાંશ્ચ સવસ્ત્રાન્ વારિપૂરિતાન્ ।
પ્રત્યેકં હેમસંયુક્તાન્ કુમ્ભાન્ પૂર્વાદિષુ ક્રમાત્ ॥ ૧૩.૧૭૭॥
પઞ્ચૈકા ચતુરો વહ્નિબાણ સ્ત્રિચતુરસ્ત્રયમ્ ।
સંસ્થાપ્ય પરિતો વિદ્વાન્ ઐશાન્યામસ્ત્રવર્ધનીમ્ ॥ ૧૩.૧૭૮॥
દર્પણં પૂર્ણકુમ્ભઞ્ચ મયૂરં યુગ્મચામરમ્ ।
શ્રીવત્સં સ્વસ્તિકં શઙ્ખં  દીપે દેવાષ્ટમઙ્ગલમ્  ॥ ૧૩.૧૭૯॥
વેદિબાહ્યે તુ પરિતો ન્યસ્ત્વાભ્યર્ચ્ય યથાવિધિ ।
વજ્ર શક્તિં  ચ દણ્ડં ચ ખડ્ગં પાશં તથાઙ્કુશમ્ ॥ ૧૩.૧૮૦॥
ગદાં ત્રિશૂલં પદ્મં ચ ચક્રં ચેતિ દશાયુધમ્ ।
રક્ષાર્થં સ્થાપયેદ્દેવાનસ્ત્રાણિ દશદિક્ષુ ચ ॥ ૧૩.૧૮૧॥
તોરણાનિ ચતુર્દિક્ષુ   ન્યસ્ત્વા સમ્પૂજયેત્ ક્રમાત્ ।
શાન્તિભૂતિબલારોગ્યાન્ તોરણેષુ વિચક્ષણઃ ॥ ૧૩.૧૮૨॥
શાન્તિં  સુદેહં સુમુખં શક્રં સર્વે સમર્ચયેત્ ।
ઇન્દ્રાગ્નિમધ્યે માર્તાણ્ડં વહ્નિકોણે ચ પાવકમ્ ॥ ૧૩.૧૮૩॥
યામ્યે વિદ્યાં મહાવલ્લીં  તતઃ સેનાપતિં  યમમ્ ।
નૈરૃતે નિરૃતિં  વિષ્ણું મહાલક્ષ્મીં  પ્રપૂજયેત્ ॥ ૧૩.૧૮૪॥

આપ્યેતિ મૂર્તિં  વિશિખં ગજં વરુણમસ્તકમ્ । (મૂર્તિં
શિખિનં)
વાયું ગણેશં ક્ષેત્રેશં વાયવ્યાં દિશિ પૂજયેત્ ॥ ૧૩.૧૮૫॥
પ્રતિષ્ઠાં દેવસેનાં ચ સુમિત્રં સોમમુત્તરે ।
ઈશાનમપિ ધાતારં ગુરુમૈશાન્યકે યજેત્ ॥ ૧૩.૧૮૬॥
તત્તત્સ્વનામમન્ત્રેણ સર્વકુમ્ભાન્ સમર્ચયેત્ ।
તાં વાહનાદિશક્ત્યન્તાન્ પરિવારયુતાન્ યજેત્ ॥ ૧૩.૧૮૭॥
દશાયુધાનિ સમ્પૂજ્ય હુમ્ફડિતિ સ્વનામતઃ ।
ભોભો શક્ર ત્વયા સ્વસ્યાં દિશિ વિઘ્નપ્રશાન્તયે ॥ ૧૩.૧૮૮॥
સાવધાનેન યાગાન્તં તાવત્ સ્થેયં ગુહાજ્ઞયા ।
ઇત્યેવં દશલોકેશાન્ પ્રત્યેકં શ્રાવયેદ્ગુરુઃ ॥ ૧૩.૧૮૯॥
તૃણે બદ્ધે ચ વંશે ચ મેધ્યા સ્તમ્ભે ચ પઞ્ચસુ ।
પૂજયેત્તુ પૃથિવ્યાદિ પઞ્ચભૂતાનિ ચ ક્રમાત્ ॥ ૧૩.૧૯૦॥
તતસ્તીર્થાઙ્કુરં  કાર્યમગ્નિકાર્યમથાચરેત્ ।
મૂર્તિપઞ્ચાષ્ટચત્વારપરિવારસમાયુતઃ   ॥ ૧૩.૧૯૧॥
આચાર્યસ્તૈઃ સમાયુક્તો હોમદ્રવ્યાણિ ગૃહ્ય ચ ।
અગ્નિકાર્યોક્તમાર્ગેણ પ્રધાનાગ્નૌ હુનેદ્ગુરુઃ  ॥ ૧૩.૧૯૨॥
કુણ્ડસંસ્કારકં કૃત્વા  સર્વકુણ્ડાનિ હોમયેત્ ।
સમિદાજ્યચરું લાજં ત્વપૂપં ગુલકં મધુ ॥ ૧૩.૧૯૩॥
તિલસર્ષપમુદ્ગાનિ પ્રિયઙ્ગું  ચ દશોચ્યતે ।
પલાશદૂર્વાખદિરકુશાશ્વત્થગલૂચિકાઃ ॥ ૧૩.૧૯૪॥
વટાર્કૌ સમિધઃ પ્રોક્તા પૂર્વાદીનાં દિશાં ક્રમાત્ ।
પ્રધાને તુ પલાશઃ સ્યાત્ પરિધિસ્તેન તેન વૈ ॥ ૧૩.૧૯૫॥
જગદ્ભુબાદિ ષડ્વક્ત્રૈઃ ષઙ્ભિસ્તન્મૂર્તિમન્ત્રકૈઃ    ।
દ્રવ્યાણ્યેતાનિ મતિમાન્ એકૈકાહુતિમાચરેત્  ॥ ૧૩.૧૯૬॥
મૂલમન્ત્રેણ સમિધં આજ્યં વૈ શીર્ષમન્ત્રતઃ ।
તન્મન્ત્રેણ ચરું હુત્વા  લાજં વૈ શિખયા હુનેત્ ॥ ૧૩.૧૯૭॥

સક્તું નેત્રેણ મતિમાનસ્ત્રં પઞ્ચ નિવેદયેત્ ।
ગુલમીશાનમન્ત્રેણ મધુ તત્પુરુષેણ ચ ॥ ૧૩.૧૯૮॥
તિલં વૈ વામમન્ત્રેણ સર્ષપં કવચેન તુ ।
મુદ્ગં ત્વઘોરમન્ત્રેણ પ્રિયઙ્ગું  સદ્યમન્ત્રતઃ ॥ ૧૩.૧૯૯॥
શતમર્ધં તદર્ધં વા જુહુયાત્તુ વિશેષતઃ ।
દ્રવ્યાન્તે વ્યાહૃતિં  હુત્વા  પૂર્ણાં તુ શિરસા હુનેત્ ॥ ૧૩.૨૦૦॥
સર્વદ્રવ્યસમાયુક્તં હવ્યવાહેન હોમયેત્ ।
જયાદિરભ્યાધાનં ચ રાષ્ટ્રભૃચ્ચ ક્રમાદ્યજેત્ ॥ ૧૩.૨૦૧॥
બ્રહ્માદીનાં ચતુર્દિક્ષ   મેખલોર્ધ્વે બલિં  ક્ષિપેત્ ।
વજ્રાદીનાં તતો મધ્યે મેખલાયાં તથા બલિમ્ ॥ ૧૩.૨૦૨॥
આચાર્યં દક્ષિણે પાર્શ્ર્વેં કલ્પયેન્મણ્ડલત્રયમ્ ।
પ્રથમે મણ્ડલે વિદ્વાન્ રુદ્રાદીનાં બલિં  ક્ષિપેત્ ॥ ૧૩.૨૦૩॥
દ્વિતીયેઽપ્યષ્ટનાગાનાં આદિત્યાનાં તૃતીયકે ।
અગ્નેમૂર્તિં  સમાદાય કુમ્ભમધ્યે સુયોજયેત્ ॥ ૧૩.૨૦૪॥
હવિર્નિવેદયેત્તત્ર   ગુહાય ચ મહામુને ।
હોમકાલે સદા કાર્યં ભેરી ઘણ્ટારવસ્વનમ્ ॥ ૧૩.૨૦૫॥
અસ્ત્રરાજં પુરસ્કૃત્ય સર્વકર્મ સમાચરેત્ ।
એવં તીર્થદિનાન્તં વૈ સાયં પ્રાતર્હુનેત્  બુધઃ ॥ ૧૩.૨૦૬॥
હોમાન્તે ધ્વજદેવાય નૈવેદ્યં દાપયેદ્ ગુરુઃ ।
ગજાદિપરિવારાણાં તત્તત્સ્થાને બલિં  ક્ષિપેત્ ॥ ૧૩.૨૦૭॥
ઇન્દ્રાદિવિષ્ણુપર્યન્તં મહાપીઠે બલિં  ક્ષિપેત્ ।
તતો વૈ વાસ્તુદેવાનાં તત્તદ્દિક્ષુ બલિં  ક્ષિપેત્ ॥ ૧૩.૨૦૮॥
અનન્તાદુપદંશં ચ બલિપાત્રં નિવાપયેત્ ।
બલિબેરં યથાન્યાયં અર્ચયેદ્ગન્ધપુષ્પકૈઃ ॥ ૧૩.૨૦૯॥
શિરસા ધારયિત્વા તુ પઞ્ચાયુધમિહોત્તમમ્ ।
મહાશક્તિં  ધનુર્બાણં અક્ષમાલાં કમણ્ડલુમ્ ॥ ૧૩.૨૧૦॥
પઞ્ચાયુધમિદં પ્રોક્તં બલ્યર્થં ચ વિશેષતઃ ।
મહાશક્તિયુતો વાપિ બલિં  ગ્રામે વિનિક્ષિપેત્ ॥ ૧૩.૨૧૧॥

ધ્વજાદિબલિપીઠાન્તં ક્રમેણ મુનિસત્તમ ।
પૂર્વાણ્હે ચાન્નલિઙ્ગં  તુ મધ્યાહ્ને પુષ્પલિઙ્ગકમ્  ॥ ૧૩.૨૧૨॥
સાયાહ્ને ચાક્ષતં લિઙ્ગં  ત્રિકાલે તુ વિશેષતઃ ।
ગુહાગ્રે સ્થણ્ડિલં કલ્પ્ય શક્ત્યસ્ત્રં તત્ર વિન્યસેત્ ॥ ૧૩.૨૧૩॥
સ્કન્ધદેવ્યા સમાયુક્તં કૌતુકં બન્ધયેત્ ક્રમાત્ ।
સૌવર્ણં રાજતં વાપિ કાર્પાસસમથાપિ વા ॥ ૧૩.૨૧૪॥
ષટ્તન્તુના તુ તં સૂત્રં ભોગમોક્ષપ્રદં શુભમ્ ।
કુઙ્કુમેન  સમાયુક્તં તામ્બૂલેનોપશોભિતમ્ ॥ ૧૩.૨૧૫॥
નવવસ્ત્રસમોપેતં ષટ્સૂત્રં સાધકોત્તમઃ ।
સ્થલિકા સ્થણ્ડિલોર્ધ્વે તુ રક્ષાસૂત્રં તથૈવ ચ ॥ ૧૩.૨૧૬॥
અઙ્કુરાર્પણસંયુક્તં  સર્વવાદ્યસમાયુતમ્ ।
સંવાહ્ય પરિચારૈશ્ચ કૃત્વા  ગ્રામપ્રદક્ષિણમ્ ॥ ૧૩.૨૧૭॥
દેવાગ્રે ન્યસ્ય મતિમાન્ પુણ્યાહં વાચયેત્તતઃ ।
ત્ર્યમ્બકેન તુ મન્ત્રેણ સૂત્રં પ્રાગભિમન્ત્ર્ય ચ ॥ ૧૩.૨૧૮॥
સ્કન્ધસવ્યકરે બધ્વા વિશ્વેશાયેતિ મન્ત્રતઃ ।
બૃહત્સામેતિ મન્ત્રેણ ભસ્મ નિક્ષિપ્ય બુદ્ધિમાન્ ॥ ૧૩.૨૧૯॥
દેવ્યોર્ગૌરીમિમાયેતિ તથા વામે ચ બન્ધયેત્ ।
મહાશક્તેઃ સુમિત્રસ્ય ગુરુઃ સૂત્રં ચ બન્ધયેત્ ॥ ૧૩.૨૨૦॥
અર્ચયેદ્ ગન્ધપુષ્પાદ્યૈર્નવવસ્ત્રેણ વેષ્ટયેત્ ।
તદ્રાત્રૌ તુ વિશેષેણ પ્રભૂતહવિષં દદેત્ ॥ ૧૩.૨૨૧॥
તામ્બૂલં દાપયેત્ પશ્ચાત્ ધૂપં દીપં તતો રજઃ ।
આરાત્રમર્ચયેત્ ધીમાન્ દત્વા ભસ્મ ગુહાય વૈ ॥ ૧૩.૨૨૨॥
રઙ્ગે  વા શિબિકાયાં વા દેવમારોપ્ય શાસ્ત્રવિત્ ।
શઙ્ખઘોષસમાયુક્તં બ્રહ્મઘોષસમન્વિતમ્ ॥ ૧૩.૨૨૩॥
સર્વાલઙ્કારસંયુક્તં ચિત્રધ્વજસમન્વિતમ્ ।
ગણિકાયૂથમભ્યાશે સર્વવાદ્યાસ્તદન્તિકે ॥ ૧૩.૨૨૪॥
તસ્ય પાશુપતઃ પ્રાન્તે મહાવ્રતધરાસ્તથા ।

મહાશૈવાસ્તદન્તે તુ બ્રાહ્મણાસ્તે તદન્તિકે ॥ ૧૩.૨૨૫॥
સુમિત્રેશસ્તદન્તે તુ જનાઃ સર્વે તદન્તિકે ।
મહાભેરીં  પુરસ્તાત્તુ યાનકાલે વિશેષતઃ ॥ ૧૩.૨૨૬॥
સ્કન્દં શક્તિદ્વયયુતં સર્વાલઙ્કારસંયુતમ્ ।
સર્વાભરણસંયુક્તં સર્વદીપસમાયુતમ્ ॥ ૧૩.૨૨૭॥
ઉત્સવે યાનકાલે ચ યઃ કરોતિ પ્રદક્ષિણમ્ ।
પદે પદેઽશ્વમેધસ્ય ફલં પ્રાપ્નોતિ માનવઃ ॥ ૧૩.૨૨૮॥
ગ્રામપ્રદક્ષિણં ચૈવ પઞ્ચનૃત્તસમન્વિતઃ ।
વાદ્યાદિસર્વસઙ્ઘૈશ્ચ  પ્રદક્ષિણમથાચરેત્ ॥ ૧૩.૨૨૯॥
બ્રહ્મસ્થાનં સમારભ્ય પ્રવિશેત્ બ્રહ્મસન્ધિષુ । (બ્રહ્મસ્થાનં સમાગત્ય)

પાદ્યમાચમનં ચાર્ઘ્યં ફલાદિષુ નિવેદનમ્ ॥ ૧૩.૨૩૦॥
ઘટદીપૈશ્ચ કર્પૂરમારાધયેત્તુ ષણ્મુખમ્ ।
પુનશ્ચાચમનં ચૈવ શનૈઃ કૃત્વાલયં  વિશેત્ ॥ ૧૩.૨૩૧॥
સભાયાં મણ્ડપે વાપિ સર્વાલઙ્કારશોભિતે ।
સિંહે   પદ્માસને વાપિ ખટ્વા પર્યઙ્કમધ્યમે ॥ ૧૩.૨૩૨॥
અન્યેષ્વાસનભેદેષુ વાઞ્છિતેષુ કુમારકમ્ ।
નીત્વાગ્રે સંસ્થિતાઃ સર્વે મૃદઙ્ગાદિમહારવાઃ  ॥ ૧૩.૨૩૩॥
નર્તકો મદ્દલઃ સવ્યે વામતો વંશગેયકૌ ।
ગુરુર્દક્ષિણપાર્શ્વે તુ મૂર્તિપૈઃ   સંયુતઃ સ્થિતઃ ॥ ૧૩.૨૩૪॥
વામપાર્શ્વે સ્થિતો રાજા સ્થાનાચાર્યસ્તુ તત્ર વૈ ।
પાર્શ્વયોર્દેવગણિકા નૃત્તમધ્યેષ્ય ગાયકમ્ ॥ ૧૩.૨૩૫॥
દેવસ્યોપરિભાગે તુ પરિચારસમન્વિતાઃ ।
નાર્યશ્ચ વિબુધાઃ પાર્શ્વે ચામરવ્યજનાનિ ચ ॥ ૧૩.૨૩૬॥
પાદ્યામાચમનં ચાર્ઘ્યં ધૂપદીપમતઃ પરમ્ ।
આરત્ત્યાપ્યર્ચયેદ્ધીમાન્ ભસ્મ દત્વા ગુહાય ચ ॥ ૧૩.૨૩૭॥
દર્શયેદ્દર્પણં છત્રં ચામરં વ્યજનં ગુરુઃ ।
નારિકેલોદકં પશ્ચાત્ પનસં કદલીફલમ્ ॥ ૧૩.૨૩૮॥

નૈવેદ્યં હૃદયેનૈવ તામ્બૂલમપિ દાપયેત્ ।
દેવોત્સવસ્ય મધ્યે તુ ન કુર્યાન્માનુષોત્સવમ્ ॥ ૧૩.૨૩૯॥
મોહેનૈવ કૃતશ્ચેત્તુ યઃ કર્તા સ વિનશ્યતિ ।
ધ્વજે ધ્વજં ન કર્તવ્યં કર્તવ્યં બર્હિણધ્વજમ્   ॥ ૧૩.૨૪૦॥
રથે વા શિબિકાયાં વા રઙ્ગે  વા ગજવાહને ।
ગ્રામપ્રદિક્ષણં કુર્યાદહ્નિરાત્રૌ મહોત્સવમ્ ॥ ૧૩.૨૪૧॥
ઉચ્ચૈઃ પાદપ્રદીપસ્તુ રાત્રૌ ગ્રામપ્રદક્ષિણમ્ ।
પ્રથમે દ્વિજવૃન્દં તુ દ્વિતીયં વાદ્યવૃન્દકમ્ ॥ ૧૩.૨૪૨॥
તૃતીયં ગણિકાયૂથં ચતુર્થં કેતુપુઞ્જકમ્ ।
દીર્ઘછત્રવિધિં  પઞ્ચ ષષ્ઠં મુરવસઞ્ચયમ્ ॥ ૧૩.૨૪૩॥
સપ્તમં તુ સુમિત્રેશં ભક્તાનાં યૂથમષ્ટમમ્ ।
ઉત્સવસ્યોપકરણં નવમં પરિકીર્તિતમ્   ॥ ૧૩.૨૪૪॥
દશમં જનસઙ્ઘં  તુ ગચ્છેત્ ગ્રામપ્રદક્ષિણમ્ ।
ધૂપદીપસમાયુક્તં સર્વાલઙ્કારસંયુતમ્ ॥ ૧૩.૨૪૫॥
નિત્યં વૈ યાગહોમઞ્ચ કુર્યાત્ ગ્રામપ્રદક્ષિણમ્ ।
અગ્નિકાર્યોક્તમાર્ગેણ હોમં કુર્યાદ્વિચક્ષણઃ ॥ ૧૩.૨૪૬॥
પૂર્ણાહુતિં   ચ મૂલેન પરિષેચનમાચરેત્ ।
સાયાહ્ને ચોત્સવારમ્ભઃ પ્રાતસ્ત્વવભૃથં ભવેત્ ॥ ૧૩.૨૪૭॥
ઉદયાદ્યેકયામં તુ પ્રાતઃ કાલમિહોચ્યતે ।
ભાનોરસ્તમનસ્યાગ્રે યામમેકં તથાપરે ॥ ૧૩.૨૪૮॥
સાયં કાલમિતિ પ્રોક્તમુત્સવે હોમકર્મણિ ।
હોમસ્યાન્તે બલિઃ કાર્યઃ પૂજાવૃદ્ધિકરાય વૈ ॥ ૧૩.૨૪૯॥
અન્નલિઙ્ગે  પાશુપતમસ્ત્રં ચૈવ સમાચરેત્ ।
સમ્પૂજ્ય મુકુલં લિઙ્ગં  પદ્મમુદ્રાં પ્રદર્શયેત્ ॥ ૧૩.૨૫૦॥
બલિદાનં પ્રકર્તવ્યં ભેરીશઙ્ખાદિનિસ્વનૈઃ  ।
અસ્ત્રેશમન્નલિઙ્ગઞ્ચ  કૃત્વા  ગ્રામપ્રદક્ષિણમ્ ॥ ૧૩.૨૫૧॥
ગજાદિપરિવારાણાં દિનદેવબલિં  ક્ષિપેત્ ।
નવાહેઽષ્ટાદશબલિઃ સપ્તાહે તુ ચતુર્દશ ॥ ૧૩.૨૫૨॥

પઞ્ચાહે સ્યાદ્દશબલિસ્ત્રયાહે ષટ્બલિઃ સ્મૃતઃ ।
એકાહે દ્વિબલિઃ કાર્યો વિશ્વામિત્ર મહામુને ॥ ૧૩.૨૫૩॥
આવાહને બલિઃ પૂર્વમન્તે ચોદ્વાસનમ્બલિઃ ।
ગ્રામપ્રદક્ષિણે કાલે દેવેશં મઞ્ચસંસ્થિતમ્ ॥ ૧૩.૨૫૪॥
યાગેશાભિમુખીકૃત્વા  ધૂપદીપં હૃદા દદેત્ ।
જગદ્ભુવેતિ મન્ત્રેણ લાજપુષ્પાઞ્જલિં  ક્ષિપેત્ ॥ ૧૩.૨૫૫॥
વિઘ્નેશ્વરશ્ચતુર્વક્ત્રો ભૂતગન્ધર્વજાતયઃ ।
ઇન્દ્રશ્ચ ઋષયો વિષ્ણુઃ અસુરશ્ચ શિવસ્તથા ॥ ૧૩.૨૫૬॥
એતે દિનાધિપાઃ પ્રોક્તા એકાહાદિક્રમાત્તતઃ ।
લડ્ડુકં મધુ મુદ્ગઞ્ચ નન્દ્યાવર્તં ઘૃતાન્વિતમ્ ॥ ૧૩.૨૫૭॥
વિઘ્નેશમન્ત્રં તત્પ્રીત્યૈ પ્રથમે દાપયેત્તદા ।
પાયસં રક્તપદ્મઞ્ચ રમ્ભાફલઘૃતાન્વિતમ્ ॥ ૧૩.૨૫૮॥
બ્રહ્મમન્ત્રમનુસ્મૃત્ય દ્વિતીયેઽહનિ દાપયેત્ ।
હરિદ્રાન્નઞ્ચ પુન્નાગકૂશ્માણ્ડઘૃતસંયુતમ્ ॥ ૧૩.૨૫૯॥
ગન્ધર્વમન્ત્રં સંસ્મૃત્ય ચતુર્થેઽહનિ દાપયેત્ ।
મુલાન્નં જાતિપુષ્પઞ્ચ પનસામ્રફલં ઘૃતમ્ ॥ ૧૩.૨૬૦॥
ઇન્દ્રમન્ત્રમનુસ્મૃત્ય પઞ્ચમેઽહનિ દાપયેત્ ।
દૂર્વાલક્ષ્મીપુષ્પયુક્તં વેણ્વન્ન સૂપસંયુતમ્ ॥ ૧૩.૨૬૧॥
પદ્મકન્દમૃષિભ્યો વૈ ષષ્ઠેઽહનિ ચ દાપયેત્ ।
તુલસીઘૃતસયુક્તં ગુલાન્નં બૃહતીફલમ્ ॥ ૧૩.૨૬૨॥
વિષ્ણુમન્ત્રમનુસ્મૃત્ય સપ્તમેઽહનિ દાપયેત્ ।
અપૂપં કૃસરાન્નઞ્ચ કૈતકં લાજસંયુતમ્ ॥ ૧૩.૨૬૩॥
મધુનાપ્યસુરાણાં વૈ દાપયેદષ્ટમેઽહનિ ।
આરગ્વધઞ્ચ શુદ્ધાન્નં નિષ્પાવં પનસાજ્યકમ્ ॥ ૧૩.૨૬૪॥
શિવમન્ત્રમનુસ્મૃત્ય નવમેઽહનિ દાપયેત્ ।
દિનદેવબલિદ્રવ્યૈર્લોકપાલબલિં  ક્ષિપેત્ ॥ ૧૩.૨૬૫॥
બલિપીઠેઽથવા શુદ્ધે ભૂતપૃષ્ઠે બલિક્રિયા ।

બલિદાનવિધૌ તત્ર યે દેવા બલિપાર્શ્વયોઃ ॥ ૧૩.૨૬૬॥
તેષામગ્રે બલિં  દદ્યાત્ સ્વનામપદમન્ત્રતઃ ।
અથવા વીથિમધ્યે તુ તાનુદિશ્ય પ્રદાપયેત્ ॥ ૧૩.૨૬૭॥
ચતુષ્પથે પિશાચેભ્યસ્ત્રિપથે રક્ષસાં બલિઃ ।
સભાસ્થાને સરસ્વત્યૈ જ્યેષ્ઠાયૈ તુ જલાશયે ॥ ૧૩.૨૬૮॥
ગોસ્થાને ચણ્ડરુદ્રસ્ય ભીમરુદ્રસ્ય ગોપુરે ।
ઉત્સવાદૌ સમારભ્ય સાયમ્પ્રાતર્બલિં  ક્ષિપેત્ ॥ ૧૩.૨૬૯॥
એવમેવ બલિં  દત્વા સર્વપ્રાણિસુખાવહમ્ ।
પુષ્પાલાભે યથા લાભં પુષ્પં ગ્રાહ્ય બલિં  ક્ષિપેત્ ॥ ૧૩.૨૭૦॥
દધ્યાજ્યયુક્તં શુદ્ધાન્નં સર્વેષામપિ દાપયેત્ ।
કુક્કુટાણ્ડપ્રમાણં વા મહાપીઠે ચતુર્ગુણમ્ ॥ ૧૩.૨૭૧॥
બલિં  ક્ષિપ્ય યથાન્યાયં પાદૌ પ્રક્ષાલ્ય દેશિકઃ ।
યાગસ્થાનં પ્રવિશ્યાથ મતિમાન્ મુનિપુઙ્ગવ  ॥ ૧૩.૨૭૨॥
અન્નલિઙ્ગં  પાશુપતં પૂર્વસ્થાને નિયોજયેત્ ।
પૂજાપર્યુષિતં પુષ્પં સુમિત્રાય પ્રદાપયેત્ ॥ ૧૩.૨૭૩॥
બલિનાનુગતો દેવો બલ્યન્તે ચ પ્રદક્ષિણમ્ ।
પ્રથમે ચન્દનં શુભ્રં દ્વિતીયે કુઙ્કુમાન્વિતમ્  ॥ ૧૩.૨૭૪॥
તૃતીયે કોષ્ઠસંયુક્તં ચતુર્થે જાતિગન્ધકમ્ ।
પઞ્ચમે તુ હરિદ્રઞ્ચ ષષ્ઠેઽહનિ લવઙ્ગકમ્  ॥ ૧૩.૨૭૫॥
એલાલવઙ્ગસંયુક્તં  ચન્દનં સપ્તમેઽહનિ ।
ધનકુઙ્કુમકર્પૂરં  ત્રુટિજાતિમુરાન્વિતમ્ ॥ ૧૩.૨૭૬॥
હિમતોયયુતં ગન્ધમષ્ટમેઽહનિ દાપયેત્ ।
નવમે દિવસે વિપ્ર કૃષ્ણગન્ધં વિશેષતઃ ॥ ૧૩.૨૭૭॥
પદ્મં નીલોત્પલં જાતિમલ્લિકાનીપચમ્પકમ્ ।
પાટલીકરવીરઞ્ચ વકુલં હલ્લકં તથા ॥ ૧૩.૨૭૮॥
નવૈતાનિ ચ પુષ્પાણિ દિવસેષુ નવસ્વપિ ।
ગુગ્ગુલુઞ્ચ ઘૃતં કુષ્ઠં ચન્દનં બિલ્વમેવ ચ ॥ ૧૩.૨૭૯॥

નિર્યાસઞ્ચ ઘનં ચૈવ કર્પૂરમુશિરં તથા ।
સર્વમધ્વાજ્યસંયુક્તં ધૂપદ્રવ્યં પ્રકીર્તિતમ્   ॥ ૧૩.૨૮૦॥
કર્પૂરવર્તિના   દીપં દાપયેલ્લઘુવર્તિના   ।
શુદ્ધાન્નં પાયસં મુદ્ગં ગુલાન્નં કૃસરાન્નકમ્ ॥ ૧૩.૨૮૧॥ (ગુલાન્નં કૃશરાન્નકં )

વેણ્વન્નં ચ પ્રિયઙ્ગ્વન્નં  માષાન્નં તુ યવાન્નકમ્ ।
ઓદનાનિ નવૈતાનિ દિનેષુ ચ નવસ્વપિ ॥ ૧૩.૨૮૨॥
પદ્મરાગં મૌક્તિકં ચ પ્રવાલં મરકતં તથા ।
પુષ્પરાગં વજ્રનીલં સૂર્યવારાદિભૂષણમ્ ॥ ૧૩.૨૮૩॥
સર્વવારેષુ યોગ્યાનિ હારકાભરણાનિ ચ ।
તદ્વર્ણાનિ ચ પુષ્પાણિ તત્તદ્દ્વારેષુ  દાપયેત્ ॥ ૧૩.૨૮૪॥
પ્રથમેઽહનિ મઞ્ચં સ્યાત્ દ્વિતીયે ભૂતવાહનમ્ ।
સિંહારૂઢં   તૃતીયેઽહ્નિ ગજારૂઢં ચતુર્થકે ॥ ૧૩.૨૮૫॥
પઞ્ચમે ચ મયૂરં સ્યાત્ ષષ્ઠે વૈ કલ્પતોરણમ્ ।
સપ્તમેઽહ્નિ રથારૂઢં વાજી સ્યાદષ્ટમેઽહનિ ॥ ૧૩.૨૮૬॥
નવમેઽહનિ મઞ્ચં સ્યાદ્ દિનવાહનમીરિતમ્ ।
દિવાકાલે સદા મઞ્ચં રાત્રિકાલે તુ વાહનમ્ ॥ ૧૩.૨૮૭॥
સપ્તમે દિવસે પ્રાપ્તે રથારૂઢં દિવા ભવેત્ ।
ચતુર્થે દિવસે રાત્રૌ પન્થાનકં પ્રચક્ષતે ॥ ૧૩.૨૮૮॥
ષષ્ઠેઽહ્નિ મુનિશાર્દૂલ વસન્તોત્સવમુત્તમમ્ ।
હારિદ્રચૂર્ણં દૂર્વાપિ દત્વા ધૂરિતિ મન્ત્રતઃ ॥ ૧૩.૨૮૯॥
ગુહાય વલ્લીસેનાભ્યાં સર્વમઙ્ગલકારકમ્  ।
સર્વેષામપિ વર્ણાનાં દાપયેદ્દાનકાલકે ॥ ૧૩.૨૯૦॥
સપ્તમે દિવસે વિપ્ર રથારોહણકર્મણિ ।
યાત્રાદાનં પ્રકર્તવ્યં ગોભૂમિતિલકાઞ્ચનૈઃ ॥ ૧૩.૨૯૧॥
શ્રોત્રિયાય દરિદ્રાય શિવભક્તાય દાપયેત્ ।
રથાઢ્યાઙ્ગાનિ  સર્વાણિ શોધયેચ્છિલ્પિવિત્તમઃ ॥ ૧૩.૨૯૨॥
પુણ્યાહં વાચયિત્વાથ રથં સમ્પ્રોક્ષ્ય તજ્જલૈઃ ।
સર્વાલઙ્કારસંયુક્તં રથં સમ્પૂજયેત્ ક્રમાત્ ॥ ૧૩.૨૯૩॥

છત્રદણ્ડેષુ માયાખ્યા છત્રેષુ શશિભાસ્કરૌ ।
ભારાખ્યેષુ ચ દણ્ડેષુ ત્વાધારાયાં સમર્ચયેત્ ॥ ૧૩.૨૯૪॥
પરિતઃ પટ્ટિકાજાલૈસ્તથૈકાદશ રુદ્રકાન્ ।
ગાત્રેષુ ગાત્રવૃન્દેષુ ધર્માધર્માદિકાન્ યજેત્ ॥ ૧૩.૨૯૫॥
ગાત્રં ગાત્રાન્તરે વાયું સ્થૂપિકાયાં ગુહં યજેત્ ।
રથપ્રાન્તે સ્વસ્વદિક્ષુ લોકપાલાન્ સમર્ચયેત્ ॥ ૧૩.૨૯૬॥
તદગ્રપાર્શ્વયોર્વિદ્વાન્   જયં ચ વિજયં તથા ।
મયૂરં મધ્યદણ્ડેષુ દેવાન્ સર્વાંશ્ચ રજ્જુષુ  ॥ ૧૩.૨૯૭॥
એવં સમ્પૂજ્ય મતિમાન્ ધૂપદીપં દદેત્તતઃ ।
બલિં  ક્ષિપ્ત્વા તુ તત્રૈવ તત્તન્નામાદિમન્ત્રતઃ ॥ ૧૩.૨૯૮॥
દેવેશં પ્રીણયિત્વાથ રથમારોપ્ય તદ્દિને ।
ગ્રામપ્રદક્ષિણં કૃત્વા  પ્રવિશેદાલયં પ્રતિ ॥ ૧૩.૨૯૯॥
મુદ્ગસારં નાલિકેરં દાપયેત્તુ વિશેષતઃ ।
અષ્ટમે દિવસે વિપ્ર મૃગયાત્રાં સમાચરેત્ ॥ ૧૩.૩૦૦॥
પૂર્વાદિષુ ચતુર્દિક્ષુ   ગન્તવ્યા મૃગયા વને ।
કેચિદ્ધનુર્ધરાઃ કેચિત્ ખડ્ગખેટકધારિણઃ ॥ ૧૩.૩૦૧॥
અશ્વારૂઢાઃ ગજારૂઢાઃ કેચિદ્યુદ્ધસમુદ્યતાઃ ।
એવં કૃત્વા  સુરાધ્યક્ષા મૃગક્રીડાં વિલોકયેત્ ॥ ૧૩.૩૦૨॥
યુદ્ધારમ્ભપ્રભાવેન કુર્યાદ્ગ્રામપ્રદક્ષિણમ્ ।
નાલિકેરજલે તોયં મુદ્ગસારં ગુલાન્વિતમ્ ॥ ૧૩.૩૦૩॥
નિવેદયેદ્વિશેષેણ તામ્બૂલમપિ દાપયેત્ ।
નવમે દિવસે વિપ્ર કૃષ્ણગન્ધાનુલેપનમ્ ॥ ૧૩.૩૦૪॥
ષણ્મુખં પૂર્વરાત્રે તુ કૌતુકં બન્ધયેત્સુધીઃ ।
અર્ચયિત્વા સુગન્ધાદ્યૈર્નૈવેદ્યમપિ દાપયેત્ ॥ ૧૩.૩૦૫॥
ગ્રામપ્રદક્ષિણં કુર્યાત્ સપ્તવિંશદ્ગ્રહાવધિ   ।
પ્રવિશેદાલયં પશ્ચાત્ પ્રદોષે નવમેઽહનિ ॥ ૧૩.૩૦૬॥
દેવસ્યાગ્રે ત્રિપાદ્યૂર્ધ્વે સ્થલિકાં સ્થણ્ડિલોપરિ ।

વિન્યસ્ય કૃષ્ણગન્ધં તુ કૃત્વા  ધામપ્રદક્ષિણમ્ ॥ ૧૩.૩૦૭॥
પુણ્યાહં વચયેત્તત્ર પ્રોક્ષયેચ્ચાસ્ત્રમન્ત્રતઃ ।
અઙ્ગન્યાસં  કરન્યાસં અન્તર્યજનમાચરેત્ ॥ ૧૩.૩૦૮॥
ઘૃતસ્નાનાદિકં કૃત્વા  ભૂષયેદ્ભૂષણાર્હકૈઃ  । (વ્રતસ્નાનાદિકં )
કર્પૂરમિશ્રં તદ્ગન્ધં સર્વાઙ્ગમપિ  લેપયેત્ ॥ ૧૩.૩૦૯॥
આધારાધેયપૂજાં ચ કુર્યાદપિ વિશેષતઃ ।
ષણ્મુખીં  પદ્મમુદ્રાં ચ નમસ્કારં ચ દર્શયેત્ ॥ ૧૩.૩૧૦॥
પઞ્ચવક્ત્રં તતઃ કુર્યાત્ સૈકત્રિંશત્   કલાં ન્યસેત્ ।
ન્યસેચ્ચ માતૃકાન્યાસં સુમુહૂર્તે સુલગ્નકે ॥ ૧૩.૩૧૧॥
ધૂપદીપં હૃદા દત્વા પાદ્યમાચમનં હવિઃ ।
જમ્બૂફલપ્રમાણેન કૃષ્ણગન્ધેન ષણ્મુખમ્ ॥ ૧૩.૩૧૨॥
જગદ્ભુવેતિ મન્ત્રેણ મૂલમન્ત્રેણ દેશિકઃ ।
દેવ્યોર્ગૌરીમિમાયેતિ યદિ તન્મૂલમન્ત્રતઃ ॥ ૧૩.૩૧૩॥
લેપયેત્ કણ્ઠદેશે તુ સ્તનમધ્યે ગુરૂત્તમઃ ।
મૂલબેરસ્ય તત્પશ્ચાદ્ વાગીશાનાં તતઃ પરમ્ ॥ ૧૩.૩૧૪॥
આચાર્યસ્ય તતઃ પશ્ચાદ્ ભક્તાનાં તુ તતઃ પરમ્ ।
તતો રાજ્ઞાં પ્રકર્તવ્યં વર્ણાનામપિ તત્પરમ્ ॥ ૧૩.૩૧૫॥
યો વૈ ભક્ત્યા કૃષ્ણગન્ધં લેપયેત્ ષણ્મુખસ્ય તુ ।
જન્માન્તરકૃતં પાપં તસ્ય નશ્યત્યસંશયઃ ॥ ૧૩.૩૧૬॥
તસ્માત્ સર્વપ્રયત્નેન લલાટે લેપયેન્નરઃ ।
અલઙ્કૃત્ય મુનિશ્રેષ્ઠ રક્તોત્પલમહોત્પલૈઃ ॥ ૧૩.૩૧૭॥
રક્તમાલ્યૈર્ભૂષણૈશ્ચ દેવ્યોઃ ષણ્મુખમાદરાત્ ।
ધૂપદીપાદિકં દત્ત્વા નૈવેદ્યં ચાન્નસૂક્તતઃ ॥ ૧૩.૩૧૮॥
મુખવાસસમાયુક્તં તામ્બૂલં દાપયેદ્ધૃદા ।
પટં વિસૃજ્ય દેવાય ધૂપદીપાદિદાપયેત્ ॥ ૧૩.૩૧૯॥
દત્ત્વા ભસ્મ નમસ્કૃત્ય પ્રાર્થયેદર્થમીપ્સિતમ્ ।
સવત્સાં ગાં સુવર્ણં ચ કાંસ્યપાત્રં ઘૃતાન્વિતમ્ ॥ ૧૩.૩૨૦॥

તિલં પ્રિયઙ્ગુદાનં  ચ દાપયેદ્ગુરવે નૃપ ।
યાત્રાદાનમિદં પ્રોક્તં કર્તુરિષ્ટપ્રદાયકમ્ ॥ ૧૩.૩૨૧॥
ઉષ્ણીષં ચોત્તરીયં ચ સર્વાભરણભૂષિતમ્ ।
ગુરુરર્ઘ્યકરો મૌની પીઠે દેવસ્ય દક્ષિણે ॥ ૧૩.૩૨૨॥
સ્થિત્વા ષડક્ષરં મન્ત્રં જપેત્ સર્વાર્થસિદ્ધયે ।
ભેરીમદ્દલવીણાભિઃ શઙ્ખદુન્દુભિકાહલૈઃ ॥ ૧૩.૩૨૩॥
નાનાવાદ્યસમાયુક્તં છત્રધ્વજસમન્વિતમ્ ।
ચામરૈર્વ્યજનૈર્યુક્તં ગણિકાયૂથસંયુતમ્ ॥ ૧૩.૩૨૪॥
યન્ત્રદીપૈઃ સુદીપૈશ્ચ ત્રિશૂલો યષ્ટિદીપકૈઃ ।
શિબિકાસ્થિતદેવેશં કૃત્વા  ગ્રામપ્રદક્ષિણમ્ ॥ ૧૩.૩૨૫॥
શનૈઃશનૈશ્ચ મતિમાન્ બાહ્યે સપ્તગ્રહાવધિ ।
દર્શયિત્વા નતિં  કૃત્વા  પ્રવિશ્ય સ્થાનમણ્ડપમ્ ॥ ૧૩.૩૨૬॥
પૃષ્ઠભાગે વાદ્યગીતૈર્નૃત્તૈઃ સન્તોષયેદ્ગુહમ્ ।
સ્નાપયિત્વા મહાસેનં શુક્લવસ્ત્રૈશ્ચ વેષ્ટયેત્ ॥ ૧૩.૩૨૭॥
કર્પૂરધૂલિનોદ્ધૃત્ય મલ્લિકાજાતિપુષ્પકૈઃ ।
મુક્તાદામૈરલઙ્કૃત્ય નૈવેદ્યં દાપયેદ્ ગુરુઃ ॥ ૧૩.૩૨૮॥
તામ્બૂલં મુખવાસં ચ ધૂપદીપાદિદાપયેત્ ।
રઙ્ગે  વા શિબિકાયાં વા રાત્રૌ યામત્રયાત્પરમ્ ॥ ૧૩.૩૨૯॥
પઙ્ક્તિયાનં  પ્રકર્તવ્યં હર્મ્યે વા પુરતોઽપિ વા ।
વેદધ્વનિસમાયુક્તં સ્તોત્રધ્વનિસમન્વિતમ્ ॥ ૧૩.૩૩૦॥
વાદ્યસપ્તસમાયુક્તં ગીતનૃત્તસમન્વિતમ્ ।
આસ્થાનમણ્ડપં પ્રાપ્ય રાત્રિશેષં વ્યપોહ્ય ચ ॥ ૧૩.૩૩૧॥
અરુણોદયવેલાયાં પુનઃ સ્નાનં સમાચરેત્ ।
નદીતીરે તડાગે વા પ્રપાયાં શુદ્ધભૂતલે ॥ ૧૩.૩૩૨॥
પુણ્યાહં વાચયિત્વાથ નવકુમ્ભઞ્ચ વિન્યસેત્ ।
ગઙ્ગાં  ચ યમુનાં ચૈવ નર્મદાં ચ સરસ્વતીમ્ ॥ ૧૩.૩૩૩॥
સિન્ધું ગોદાવરીં  ચૈવ કાવેરીં  કુમરીં  તથા ।
સ્કન્દતીર્થઞ્ચ તન્મધ્યે પૂજયેત્સ્વસ્વમન્ત્રતઃ ॥ ૧૩.૩૩૪॥

અભિષિચ્ય યથાશક્તિ દેશિકઃ પરિચારકૈઃ ।
સ્નાપયેત્સ્કન્દતીર્થેશ્ચ ગઙ્ગાસ્નાનફલં  લભેત્ ॥ ૧૩.૩૩૫॥
આલયં તુ પ્રવિશ્યાથ સમલઙ્કૃત્ય ષણ્મુખમ્ ।
રથે વા શિબિકાયાં વા મઞ્ચે વારોપ્ય ષણ્મુખમ્ ॥ ૧૩.૩૩૬॥
ગ્રામપ્રદક્ષિણં કૃત્વા  સર્વોપકરણાન્વિતમ્ ।
મહાવીથીં  ક્ષુદ્રવીથીં  સર્વવીથીં  વિશેષતઃ ॥ ૧૩.૩૩૭॥
આસ્થાનમણ્ડપં પ્રાપ્ય ધૂપદીપઞ્ચ દાપયેત્ ।
દેવસ્ય પરમભાગે તુ વાદ્યઘોષૈશ્ચ ગીતકૈઃ ॥ ૧૩.૩૩૮॥
દેવસ્યાગ્રે વિશેષેણ સ્થલશુદ્ધિં  વિધાય ચ ।
પાદ્યમાચમનં ચાર્ઘ્યં ધૂપદીપઞ્ચ દાપયેત્ ॥ ૧૩.૩૩૯॥
મુદ્ગસારં નિવેદ્યાથ પિષ્ટાપૂપં ગુલાન્વિતમ્ ।
ઉપદંશાજ્યસંયુક્તં મહાહવિર્નિવેદયેત્   ॥ ૧૩.૩૪૦॥
પાનીયાચમનીયઞ્ચ તામ્બૂલમુખવાસકમ્ ।
ધૂપદીપાદિકં દત્ત્વા ષણ્મુખં પૂજયેદ્ગુરુઃ ॥ ૧૩.૩૪૧॥
તતશ્ચૂર્ણોત્સવં કુર્યાત્ ઉત્સવાન્તે દિને ગુરુઃ । (દિને બુધઃ)
દેવાગ્રે શુદ્ધદેશે તુ કલ્પયેત્સ્થણ્ડિલદ્વયમ્ ॥ ૧૩.૩૪૨॥
જગદ્ભુવેતિ મન્ત્રેણ દર્ભૈઃ પુષ્પૈઃ પરિસ્તરેત્ ।
પુણ્યાહં વાચયેત્તત્ર હૃદા સમ્પ્રોક્ષ્ય બુદ્ધિમાન્ ॥ ૧૩.૩૪૩॥
મઙ્ગલાઙ્કુરસંયુક્તે   પ્રાચ્યાં સ્થણ્ડિલમધ્યમે ।
કૌતુકં તુ વિસૃજ્યાથ તન્મધ્યે વિન્યસેત્ક્રમાત્ ॥ ૧૩.૩૪૪॥
મુસલોલૂખલે ન્યસ્ત્વા રક્તવસ્ત્રેણ વેષ્ટયેત્ ।
શક્તિઞ્ચ પશ્ચિમે સ્થાપ્ય ગુહાસ્ત્રં સમ્પ્રપૂજયેત્ ॥ ૧૩.૩૪૫॥
લૂખલે શક્તિમાધારં મુસલે સ્કન્દમર્ચયેત્ ।
શૂર્પે વિષ્ણું સમભ્યર્ચ્ય કુર્યાત્તત્રશિરોઽર્પણમ્ ॥ ૧૩.૩૪૬॥
સુશ્લક્ષ્ણં રજનીચૂર્ણં દ્રોણં વાપિ તદર્ધકમ્ ।
લૂખલે હૃદયેનૈવ નિક્ષિપેદ્રાત્રિચૂર્ણકમ્ ॥ ૧૩.૩૪૭॥
વ્યોમવ્યાપિપદૈર્મન્ત્રૈર્લૂખલેનૈવ ઘટ્ટયેત્ ।

તત્રાગતજનૈર્વાપિ ચૂર્ણયેદ્ગણિકાજનૈઃ ॥ ૧૩.૩૪૮॥
રજનીચૂર્ણમાદાય દૂર્વા તૈલેન સંયુતમ્ ।
તીર્થકાલે પ્રયોક્તવ્યં સ્કન્દં સ્કન્દાસ્ત્રયોરપિ ॥ ૧૩.૩૪૯॥
મસ્તકે દેવદેવીનાં સ્કન્દાસ્ત્રે મધ્યપત્રકે ।
સુબ્રહ્મણ્યેતિ મન્ત્રેણ દાપયેદ્દેશિકોત્તમઃ ॥ ૧૩.૩૫૦॥
અયં કુમારમન્ત્રેણ તામ્બૂલમપિ દાપયેત્ ।
સુમિત્રાય ગુરુઃ પશ્ચાત્ ભક્તાનામપિ દાપયેત્ ॥ ૧૩.૩૫૧॥
તત્પશ્ચાદ્રજનીચૂર્ણં યજમાનાય દાપયેત્ ।
ચૂર્ણં ગ્રામજનાનાં વૈ દત્વા શીઘ્રં પ્રદક્ષિણમ્ ॥ ૧૩.૩૫૨॥
પ્રવિશ્ય ભવનં પશ્ચાત્ તીર્થસ્નાનમથાચરેત્ ।
સાયઙ્કાલેઽથવા રાત્રી તીર્થકર્મવિશેષતઃ ॥ ૧૩.૩૫૩॥
નદ્યાં વાથ તડાગે વા સમુદ્રે વાપ્યથાપિ વા ।
તીરે સમતલં સમ્યક્ પ્રપાં કૃત્વાતિસુન્દરામ્  ॥ ૧૩.૩૫૪॥
જલક્રીડાસમાયુક્તં કૃત્વા  ગ્રામપ્રદક્ષિણમ્ ।
કુમારઞ્ચ ગુહાસ્ત્રઞ્ચ પ્રપામારોપ્ય શાસ્ત્રવિત્ ॥ ૧૩.૩૫૫॥
સ્થણ્ડિલદ્વિતયં કૃત્વા  શાલિભિર્વિમલૈસ્તથા   ।
સઙ્કલ્પમપિ પુણ્યાહં બ્રાહ્મણૈઃ સહ વાચયેત્ ॥ ૧૩.૩૫૬॥
જગદ્ભુવેતિ મન્ત્રેણ પ્રોક્ષયેચ્છુદ્ધવારિણા  ।
પશ્ચિમે સ્થણ્ડિલે શક્તિં  પૂર્વકુમ્ભાંશ્ચ  વિન્યસેત્ ॥ ૧૩.૩૫૭॥
સસૂત્રાન્ સાપિધાનાંશ્ચ સવસ્ત્રાન્ વારિપૂરિતાન્ ।
જયન્તાદ્યષ્ટવિદ્યેશાન્ મધ્યે સેનાન્યમર્ચયેત્ ॥ ૧૩.૩૫૮॥
જયશબ્દાદિસંયુક્તૈઃ સ્વસ્તિમઙ્ગલવાચકૈઃ  ।
આવાહ્ય સર્વદેવાંશ્ચ ગન્ધાદ્યૈરર્ચયેત્ ક્રમાત્ ॥ ૧૩.૩૫૯॥
દિગ્બન્ધઞ્ચ તતઃ કૃત્વા  તીર્થસ્નાનાય મન્ત્રવિત્ ।
સ્થાપિતૈઃ કલશૈર્વિદ્વાનસ્ત્રરાજં   પ્રપૂજયેત્ ॥ ૧૩.૩૬૦॥
તત્તીર્થં વારિમધ્યે તુ વ્યાહૃત્યા વિન્યસેત્ ક્રમાત્ ।
હે દેવિ ગઙ્ગે  યમુને નર્મદે ચ સરસ્વતિ ॥ ૧૩.૩૬૧॥

સિન્ધુ ગોદાવરી ચૈવ કાવેર્યત્ર જલાશયે ।
સન્નિધી ભવતઃ સ્વાન્દતીર્થાર્થમિહ શુદ્ધયે ॥ ૧૩.૩૬૨॥
તસ્મિન્ તીર્થે ચ યઃ સ્નાત્વા ગઙ્ગાસ્નાનફલં  લભેત્ ।
જલક્રીડાં પ્રકુર્વીત તતો ભક્તજનૈઃ સહ ॥ ૧૩.૩૬૩॥
તત્તીર્થેનૈવ મતિમાન્ સેનાન્યમભિષેચયેત્ ।
પ્રવિશ્ય ભવનં પશ્ચાત્ સર્વાતોદ્યસમન્વિતમ્ ॥ ૧૩.૩૬૪॥
યાગપૂજાવિધિં  કુર્યાત્ હોમાન્તે યાગમૂર્તિપમ્   । (યાગમૂર્તિનમ્  )
મૂલબેરે નિયોજ્યાથ સ્નપનં તત્ર કારયેત્ ॥ ૧૩.૩૬૫॥
યાગવેદિસ્થિતૈઃ કુમ્ભૈઃ પૂજયેન્મૂલબેરકમ્ ।
ગન્ધતોયૈઃ શુદ્ધતોયૈર્ગન્ધાદ્યૈરર્ચયેત્તતઃ ॥ ૧૩.૩૬૬॥
મહાહવિર્નિવેદ્યાથ   ધૂપદીપાદિ દાપયેત્ ।
બલિં  દત્વા ક્રમેણૈવ બલિપીઠે સમર્ચયેત્ ॥ ૧૩.૩૬૭॥
ગ્રામપ્રદક્ષિણં કુર્યાત્ મૌનવ્રતધરસ્તથા ।
સન્ધિદેવાન્ વિસૃજ્યાથ બલિપીઠસ્ય દક્ષિણે ॥ ૧૩.૩૬૮॥
સ્થિત્વાશિષં તતો જપ્ત્વા શઙ્ખભેર્યાદિભિઃ સ્વનૈઃ ।
ધ્વજાવરોહણં કુર્યાત્ પુણ્યાહં વાચયેદ્ગુરુઃ ॥ ૧૩.૩૬૯॥
ધ્વજસ્ય દણ્ડમૂલે તુ પિણ્ડાદિ ચ નિવેદયેત્ ।
ગજે વા મૂલબેરસ્ય વાહને યોજયેદ્ ધ્વજમ્ ॥ ૧૩.૩૭૦॥
ગર્ભગેહં પ્રવિશ્યાથ પાદ્યમાચમનાર્ઘ્યકમ્ ।
ધૂપદીપં હૃદા દત્ત્વા સર્વકર્મ સમાચરેત્ ॥ ૧૩.૩૭૧॥
સુમિત્રયાગં વક્ષ્યેઽહં શ‍ૃણુ કૌશિક સુવ્રત ।
અલઙ્કૃત્ય સુમિત્રેશં વસ્ત્રૈરાભરણૈરપિ ॥ ૧૩.૩૭૨॥
તસ્યાગ્રે સ્થણ્ડિલં કૃત્વા  સર્વકર્મ સમાચરેત્ ।
સમિદન્નાજ્યધાન્યૈશ્ચ મૂલેનૈવ હુનેદ્બુધઃ ॥ ૧૩.૩૭૩॥
શતમર્ધં તદર્ધં વા દશાંશં તત્ ષડઙ્ગકૈઃ  ।
હુત્વા  હવિર્નિવેદ્યાથ   તામ્બૂલમપિ દાપયેત્ ॥ ૧૩.૩૭૪॥
ધૂપદીપાદિકં દત્વા સન્ધિદેવબલિં  ક્ષિપેત્ ।
બલિપાત્રં ચાન્નલિઙ્ગમસ્ત્રરાજં  વિશેષતઃ ॥ ૧૩.૩૭૫॥

પરિચારૈઃ પરિવૃતો ગુરુર્મૌનવ્રતસ્તતઃ ।
હુઙ્કારો દોપહીનઃ સન્ કુર્યાદ્ગ્રામપ્રદક્ષિણમ્ ॥ ૧૩.૩૭૬॥
સન્ધૌ સન્ધૌ બલિં  દદ્યાત્ ત્રિપથે ચ ચતુષ્પથે ।
બલિપીઠે બલિં  દદ્યાત્ પાદૌ પ્રક્ષાલ્ય બુદ્ધિમાન્ ॥ ૧૩.૩૭૭॥
આલયં તુ પ્રવિશ્યાશુ સર્વેષાં ભસ્મ દાપયેત્ ।
આચાર્યં પૂજયેત્ કર્તા વસ્ત્રહેમાઙ્ગુલીયકૈઃ  ॥ ૧૩.૩૭૮॥
દક્ષિણાં દાપયેત્ પશ્ચાત્ ગોભૂમિકાઞ્ચનૈઃ સહ ।
ષણ્ણિષ્કમધમં જ્ઞેયં મધ્યમં દશનિષ્કકમ્ ॥ ૧૩.૩૭૯॥
નિષ્કાણાં વિંશતિઃ   શ્રેષ્ઠં આચાર્યસ્ય તુ દક્ષિણા ।
દશભાગૈકભાગં તુ મૂર્તિપાનાં   તુ દક્ષિણા ॥ ૧૩.૩૮૦॥
યાગોપકરણં સર્વં દેશિકાય પ્રદાપયેત્ ।
ભક્તાનાં પરિચારાણાં યથાશક્ત્યા ચ દક્ષિણા ॥ ૧૩.૩૮૧॥
દીનાનન્ધાંશ્ચ ભક્તાંશ્ચ બ્રાહ્મણાન્ ભોજયેત્ સુધીઃ ।
અપરે દિવસે વિપ્ર દેવ્યુત્સવમથાચરેત્ ॥ ૧૩.૩૮૨॥
તતોઽધિવાસનં કુર્યાત્ સર્વરાત્રં મહામુને ।
સમલઙ્કૃત્ય દેવેશં દેવ્યોર્ભૂષૈર્વિશેષતઃ   ॥ ૧૩.૩૮૩॥
શક્તિદ્વયં પુરસ્કૃત્ય સેનાન્યં તદનન્તરમ્ ।
ગ્રામપ્રદક્ષિણં કૃત્વા  પ્રવિશ્યાસ્થાનમણ્ડપમ્ ॥ ૧૩.૩૮૪॥
ધૂપદીપં હૃદા દત્ત્વા નીરાજનમનન્તરમ્ ।
મહાહવિર્નિવેદ્યાથ   તામ્બૂલમપિ દાપયેત્ ॥ ૧૩.૩૮૫॥
નિત્યં નિત્યં રાત્રિકાલે નૃત્તૈઃ સન્તોષયેદ્ગુહમ્ ।
ગુહોત્સવવિધિઃ પ્રોક્તઃ સમાસાન્મુનિપુઙ્ગવ  ॥ ૧૩.૩૮૬॥
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ।
ધર્માર્થી લભતે ધર્મમર્થાર્થી ચાર્થમાપ્નુયાત્ ॥ ૧૩.૩૮૭॥
કામાર્થી લભતે કામં મોક્ષાર્થી મોક્ષમાપ્નુયાત્ ।
વિજયસ્તુ ભવેન્નિત્યં સત્યં સત્યં વદામ્યહમ્ ।
ઇહૈવ કામાન્ ભુક્ત્વાન્તે કૌમારં લોકમાપ્નુયાત્ ॥ ૧૩.૩૮૮॥

ઇતિ શ્રીકુમારતન્ત્રે ઉત્સવ વિધિર્નામ ત્રયોદશઃ પટલઃ ।

૧૪. ચતુર્દશઃ પટલઃ - પ્રાયશ્ચિત્તવિધિઃ
કૌશિકઃ-
ઉત્સવસ્યોપકરણે ક્રિયામન્ત્રવિહીનકે ।
નિમિત્તે સમનુપ્રાપ્તે પૂજાવિચ્છિન્નકે પુનઃ ॥ ૧૪.૧॥
પ્રાયશ્ચિત્તં કથં દેવ વક્તુમર્હસિ શઙ્કર ।
ઈશ્વર ઉવાચ-
સાધુ સાધુ ત્વયા પૃષ્ટં તચ્છૃણુષ્વ  મહામુને ॥ ૧૪.૨॥
માયૂરયાગહીને તુ ધ્વજારોહણહીનકે ।
ધ્વજલક્ષણહીને તુ દણ્ડહ્રસ્વાદિહીનકે  ॥ ૧૪.૩॥
સ્કન્ધહીને વેદિહીને ધ્વજદણ્ડસ્ય ભગ્નકે ।
ધ્વજસ્ય રજ્જુવિચ્છિન્ને  તત્રૈવ ધ્વજપાતને ॥ ૧૪.૪॥
ધ્વજઘણ્ટાવિહીને તુ ઘણ્ટાપાતનકે પુનઃ ।
ભેરીતાડનહીને ચ વેદિકુણ્ડવિહીનકે ॥ ૧૪.૫॥
વેદ્યૂર્ધ્વસ્થણ્ડિલે હીને યાગશાલાદિદગ્ધકે ।
ઘોણચ્છેદેન પતિતે છિન્નયોર્યજનેઽપિ ચ ॥ ૧૪.૬॥
શાલાલઙ્કરણે વસ્ત્રે દગ્ધે સતિ ઘટૈઃ સહ ।
વિતાનધ્વજહીને ચ તોરણાનાં વિહીનકે ॥ ૧૪.૭॥
સ્રુકૂસ્રુવૌ તુ વિહીને ચેદેતૌ લક્ષણહીનકે ।
દર્ભવિષ્ટરહીને ચ હોમદ્રવ્યવિહીનકે ॥ ૧૪.૮॥
દશાયુધવિહીને ચ અષ્ટમઙ્ગલહીનકે  ।
અઙ્કુરાર્પણહીને  તુ પાલિકાદિર્વિહીનકે   ॥ ૧૪.૯॥
અસ્ત્રયાગવિહીને ચ કુમ્ભસ્નપનહીનકે ।
કુમ્ભવસ્ત્રવિહીને ચ સુકૂર્ચવિધિહીનકે ॥ ૧૪.૧૦॥
કુમ્ભે જલે વિહીને ચ હેમરત્નવિહીનકે ।
સૂત્રવેષ્ટનહીને ચ વેદિવસ્ત્રવિહીનકે ॥ ૧૪.૧૧॥
નૈવેદ્યાદિવિહીને ચ યાગદીપવિહીનકે ।

કુણ્ડે ચ વહ્નિવિચ્છિન્ને પ્રણીતાભિન્નચાલને ॥ ૧૪.૧૨॥
મન્ત્રહીને ક્રિયાહીને સમિત્પરિધિહીનકે ।
બલિદ્રવ્યવિહીને ચ બલિદાનવિહીનકે ॥ ૧૪.૧૩॥
બલિલિઙ્ગવિહીને  ચ તદ્દિને પતિતેઽથવા ।
અસ્ત્રેશપતને ભઙ્ગે  વેણુદણ્ડવિહીનકે ॥ ૧૪.૧૪॥ (અસ્ત્રેશપતને ભગ્ને)

આયુધાનિ પ્રણષ્ટે ચ ભિન્ને વા પતિતેઽથવા ।
બલિપીઠવિહીને ચ બલિદાનવિહીનકે ॥ ૧૪.૧૫॥
બલિદીપવિહીને ચ રાત્રિકાલેમહામુને ।
બલિદાને ચ યાને ચ કાલાતિક્રમણે સતિ ॥ ૧૪.૧૬॥
ઉત્સવે યાનહીને ચ તત્કાલે કલહે સતિ ।
પૂજાપર્યુષિતે દ્રવ્યે સઙ્કુલે પ્રતિમાસુ ચ ॥ ૧૪.૧૭॥
યાનકાલે તથા બેરે પતને ચાઙ્ગહીનકે  ।
દીક્ષાન્તરૈશ્ચ શૂદ્રૈશ્ચ પ્રતિમાસ્પર્શને તથા ॥ ૧૪.૧૮॥
તેનૈવ યાગશાલા ચ સ્પૃષ્ટે ચ શુનકાદિના ।
ઉત્સવે યત્ર તદ્ગ્રામે મનુષ્યે ચ મૃતે સતિ ॥ ૧૪.૧૯॥
પરિવેષ્ટનહીને ચ નીરાજનવિહીનકે ।
પતાકાદ્યગ્નિના દગ્ધે યુદ્ધારમ્ભવિહીનકે ॥ ૧૪.૨૦॥
રક્ષાસૂત્રવિહીને ચ કૌતુકસ્નાનહીનકે ।
ચૂર્ણોત્સવવિહીને ચ તીર્થકર્મવિહીનકે ॥ ૧૪.૨૧॥
વેદ્યૂર્ધ્વૈઃ સ્થાપિતૈઃ કુમ્ભૈરભિષેકવિહીનકે  ।
ધ્વજાવરોહણે હીને શુદ્ધસ્નાનવિહીનકે ॥ ૧૪.૨૨॥
દિનાધિકે તથા ન્યૂને યાનકાલે મહોત્સવે ।
પીઠોદ્વાસનહીને ચ સુમિત્રાયાનહીનકે ॥ ૧૪.૨૩॥
આરભ્ય ચાન્યતન્ત્રેણ સ્કન્દયાગે કૃતે સતિ ।
આચાર્યદક્ષિણાહીને દ્વિજભોજનહીનકે ॥ ૧૪.૨૪॥
ગ્રામકર્તૃનૃપાણાં ચ લગ્નર્ક્ષપ્રતિકૂલકે ।
યાગોપકરણં સર્વમદત્તે દેશિકાય વૈ ॥ ૧૪.૨૫॥

એવમાદિસમુત્પન્ને પ્રાયશ્ચિત્તં વિધીયતે ।
મયૂરયાગહીનં ચેદ્દુષ્ટસર્પવિવર્ધનમ્  ॥ ૧૪.૨૬॥
મયૂરસ્નપનં કૃત્વા  ગન્ધપુષ્પાદિભિર્યજેત્ ।
મુદ્ગાન્નઞ્ચ નિવેદ્યાથ શાન્તિહોમં સમાચરેત્ ॥ ૧૪.૨૭॥
મયૂરયાગવિધિના પ્રાગુક્તેન સમાચરેત્ ।
ધ્વજારોહણહીનશ્ચેત્ ધ્વજલક્ષણહીનકે ॥ ૧૪.૨૮॥
તદ્રાષ્ટ્રં ભયમાપ્નોતિ રાજા દૌર્જન્યમાપ્નુયાત્ ।
ધ્વજસઙ્કલ્પવિધિના તદ્દોષશમનાય ચ ॥ ૧૪.૨૯॥
શાન્તિહોમં તતઃ કુર્યાદ્ધ્વજમારોપયેત્પુનઃ ।
ધ્વજદણ્ડાદિકે ન્યૂને સ્કન્દયષ્ટિવિહીનકે ॥ ૧૪.૩૦॥
ઉપવેદિવિહીનશ્ચેત્ પરચક્રાદ્ભયં ભવેત્ ।
શિલ્પિનં હન્તિ સહસા મહાન્દોષો ગુરોર્ભવેત્ ॥ ૧૪.૩૧॥
પુનઃ સલક્ષણં દણ્ડં સ્થાપ્ય સઙ્કલ્પ્ય વેદિકામ્ ।
દણ્ડસમ્પ્રોક્ષણં કૃત્વા  તદા શાન્તિદ્વયં જપેત્ ॥ ૧૪.૩૨॥
ધ્વજદણ્ડવિભિન્ને ચ પરભૂપાદ્ભયં ભવેત્ ।
શાન્તિહોમં તતઃ કૃત્વા  પુનઃ સન્ધાનમાચરેત્ ॥ ૧૪.૩૩॥
ધ્વજસ્ય રજ્જુવિચ્છિન્ને  તત્રૈવ ધ્વજપાતને ।
કર્તારઞ્ચ ગુરું હન્તિ શાન્તિહોમં સમાચરેત્ ॥ ૧૪.૩૪॥
અન્યં રજ્જું દૃઢં ગ્રાહ્યં બધ્વા સમ્પ્રોક્ષયેદ્બુધઃ ।
ઘણ્ટાવિહીને પતિતે બાલાનાં નાશનં ભવેત્ ॥ ૧૪.૩૫॥
પુણ્યાહં વાચયિત્વાથ મૂલમન્ત્રશતં જપેત્ ।
ઘણ્ટામસ્ત્રેણ સમ્પ્રોક્ષ્ય પુનઃ સન્ધાનમાચરેત્ ॥ ૧૪.૩૬॥
ભેરીતાડનહીનં ચેત્ ભૂતપ્રેતાદિવર્ધનમ્ ।
સ્કન્દસ્ય સ્નપનં કૃત્વા  તતો ભેરીં  પ્રતાડયેત્ ॥ ૧૪.૩૭॥
ઘોષકાલે તુ તદ્ઘોણા છેદે વા પતિતેઽપિ વા ।
ચર્મચ્છેદેપિ તદ્રાષ્ટ્રે  સસ્યનાશં ભવેદ્ધ્રુવમ્ ॥ ૧૪.૩૮॥
મયૂરમૂલમન્ત્રેણ હુત્વા  જપ્ત્વા શતં જપેત્ ।
પરિગ્રાહ્યાન્યભેરીં  ચ તડાયેદ્વિધિના બુધઃ ॥ ૧૪.૩૯॥

96 sanskritdocuments.org



કુમારતન્ત્રમ્

યાગશાલાવિહીનશ્ચેત્ વેદિકુણ્ડવિહીનકે ।
એતલ્લક્ષણહીનં ચેત્ ભવેત્તદ્ગ્રામનાશનમ્ ॥ ૧૪.૪૦॥
સહસા વિધિના કૃત્વા  પુણ્યાહં વાચયેત્તતઃ ।
શાન્તિહોમં તતઃ કૃત્વા  તદૂર્ધ્વં કર્મ કારયેત્ ॥ ૧૪.૪૧॥
વેદ્યૂર્ધ્વે સ્થણ્ડિલે હીને સસ્યાનાં નાશનં ભવેત્ ।
ગવ્યૈઃ સમ્પ્રોક્ષ્ય મતિમાન્મૂલમન્ત્રૈઃ શતં જપેત્ ॥ ૧૪.૪૨॥
સ્થણ્ડિલં વિધિના કૃત્વા  તત્ર કુમ્ભાન્ ન્યસેત્તતઃ ।
યાગશાલાગ્નિના દગ્ધે મધ્યે વા ચોત્સવસ્ય તુ ॥ ૧૪.૪૩॥
રાજા મરણમાપ્નોતિ પરચક્રાદ્ભયં ભવેત્ ।
સર્વાંસ્તાન્સહસા ત્યક્ત્વા સર્વં સઙ્કલ્પ્ય પૂર્વવત્ ॥ ૧૪.૪૪॥
દિશાહોમં તતઃ કૃત્વા  પુનરુત્સવમાચરેત્ ।
વિધિના મુનિશાર્દૂલ તદ્દિને તુ ગુરુત્તમાઃ ॥ ૧૪.૪૫॥
કેવલં યાગશાલા હિ દગ્ધે કુર્યાચ્ચ પૂર્વવત્ ।
પુણ્યાહં વાચયિત્વાથ શાન્તિહોમં સમાચરેત્ ॥ ૧૪.૪૬॥
ગુહસ્ય સ્નપનં કૃત્વા  વિશેષારાધનં ચરેત્ ।
શાલાલઙ્કરણે વસ્ત્રે દગ્ધે સતિ પટૈસ્સહ ॥ ૧૪.૪૭॥
વિતાનધ્વજહીને ચ તોરણાદિવિહીનકે ।
મહાવ્યાધિર્ભવેદ્રાજ્યે કલ્યાણાનિ વિનશ્યતિ ॥ ૧૪.૪૮॥
સ્નપનં પૂર્વવત્કૃત્વા  શાન્તિહોમં સમાચરેત્ ।
સ્રક્સ્રુવૌ ચ વિહીનૌ ચેત્તલ્લક્ષણવિહીનકે ॥ ૧૪.૪૯॥
તદ્ગ્રામવાસિનાં વિપ્ર જ્વરમારી પ્રજાયતે ।
શાન્તિહોમં તતઃ કૃત્વા  કારયેત્તૌ સલક્ષણૌ ॥ ૧૪.૫૦॥
દર્ભવિષ્ટરહીને ચ શસ્ત્રબાધા ભવેન્નૃણામ્ ।
મૂલમન્ત્રૈશ્શતૈર્હુત્વા  દર્ભૈઃ પરિધિના નયેત્ ॥ ૧૪.૫૧॥
હોમદ્રવ્યવિહીનં ચેદનાવૃષ્ટિર્ભવિષ્યતિ ।
મહાવ્યાહૃતિભિર્હુત્વા  ચાસ્ત્રેણૈવ શતં હુનેત્ ॥ ૧૪.૫૨॥
તક્તદ્દ્ર્વ્યં હુનેદ્ધીમાન શાસ્ત્રદૃષ્ટેન વર્ત્મના ।

દશાયુધવિહીને ચ તસ્કરૈર્ભયમાદિશેત્ ॥ ૧૪.૫૩॥
દશાક્ષરેણ મન્ત્રેણ જુહુયાત્તુ શતાહુતિમ્  ।
સહસા લક્ષણૈઃ કૃત્વા  પ્રોક્ષ્ય સ્થાનેષુ વિન્યસેત્ ॥ ૧૪.૫૪॥
અષ્ટમઙ્ગલહીને  ચ સ્ત્રીણાં નાશકરં ભવેત્ ।
સ્કન્દસૂક્તસ્ય ષણ્મન્ત્રૈરષ્ટવારં હુનેત્સુધીઃ  ॥ ૧૪.૫૫॥
કૃત્વાષ્ટમઙ્ગલં   ભૂયઃ પ્રોક્ષ્ય સઙ્કલ્પયેત્ક્રમાત્ ।
અઙ્કુરાર્પણહીને  ચ પાલિકાદિવિહીનકે ॥ ૧૪.૫૬॥
સર્વેષાં લક્ષણે હીને સસ્યનાશં ન સંશયઃ ।
શાન્તિહોમં તતઃ કૃત્વા  કારયેદઙ્કુરાર્પણમ્  ॥ ૧૪.૫૭॥
અસ્ત્રયાગવિહીને ચ મહામારી પ્રજાયતે ।
મૂર્તિહોમં   તતઃ કૃત્વા  સ્નપનં ષણ્મુખસ્ય વૈ ॥ ૧૪.૫૮॥
યાગાધિવાસનં તત્ર કુર્યાત્પૂર્વોક્તમાર્ગતઃ ।
કુમ્ભસ્થાપનહીને ચ કુમ્ભહીને ચ નિર્જલે ॥ ૧૪.૫૯॥
હેમરત્નવિહીને ચ સૂત્રવેષ્ટનહીનકે ।
અપિધાનવિહીને ચ કુમ્ભરત્નવિહીનકે ॥ ૧૪.૬૦॥
વેદિવસ્ત્રવિહીને ચ નૈવેદ્યાદિવિહીનકે ।
દુર્ભિક્ષં   જાયતે ભૂમૌ મૂર્તિહોમં   સમાચરેત્ ॥ ૧૪.૬૧॥
મૂલેનૈવ શતં જપ્ત્વા સર્વકર્મ સમાચરેત્ ।
યાગદીપવિહીને ચ નેત્રરોગં ભવેદ્ભુવિ ॥ ૧૪.૬૨॥
શાન્તિહોમં તતઃ કૃત્વા  દીપં દ્વિગુણમાનયેત્ ।
કુણ્ડ ચ વહ્નિવિચ્છિન્ને દુર્ભિક્ષં   જાયતે ભુવિ ॥ ૧૪.૬૩॥
નિષ્ફલં તસ્ય તત્કર્મ શાન્તિહોમં સમાચરેત્ ।
ભસ્મધારં તતોદ્વાસ્ય વિધાનાગ્નિં  નિધાપયેત્ ॥ ૧૪.૬૪॥ (તતોદ્વાસ્ય વિધિના)

સમિદાજ્યેન ચરુણા મૂલેનૈવ શતં હુનેત્ ।
દ્રવ્યાન્તે વ્યાહૃતિં  હુત્વા  યદસ્મિન્નિતિ હોમયેત્ ॥ ૧૪.૬૫॥
પ્રણીતિર્લીયતે ભિન્ને ગવાં વ્યાધિસ્તુ જાયતે ।
ઇદં વિષ્ણ્વિતિ મન્ત્રેણ હોમયેદ્ દ્વાદશાહુતિમ્  ॥ ૧૪.૬૬॥

જુહુયાદસ્ત્રમન્ત્રેણ શતં વૈ ષોડશાહુતિમ્  ।
પ્રણીતાં પૂર્વવત્કૃત્વા  તદૂર્ધ્વં કર્મ કારયેત્ ॥ ૧૪.૬૭॥
મન્ત્રહીને ક્રિયાહીને દારિદ્ય્રં જાયતે ગુરોઃ ।
મહોન્માદો ભવેદ્ભૂમૌ મૂર્તિહોમં   સમાચરેત્ ॥ ૧૪.૬૮॥
મૂલેનૈવ શતં જપ્ત્વા તથા પાશુપતં જપેત્ ।
ઉક્તદ્રવ્યૈશ્ચ મન્ત્રૈશ્ચ વિધિના હોમમાચરેત્ ॥ ૧૪.૬૯॥
સમિત્પરિધિહીને ચ પ્રજા દુઃખમવાપ્નુયાત્ ।
શાન્તિહોમં તતઃ કૃત્વા  સમિત્પરિધિમાનયેત્ ॥ ૧૪.૭૦॥
બલિદ્રવ્યવિહીને ચ બલિદાનવિહીનકે ।
સસ્યાનાં નાશનં તત્ર ક્ષુદ્બાધા જાયતે નૃણામ્ ॥ ૧૪.૭૧॥
કૃત્વા  તદા મૂર્તિહોમં   સ્કન્દમૂલં શતં જપેત્ ।
બલિદ્રવ્યં સમાસાદ્ય બલિદાનં સમાચરેત્ ॥ ૧૪.૭૨॥
બલિલિઙ્ગવિહીને  તુ ભિન્ને ચ પતિતેઽથવા ।
કર્તુવિનાશો ભવતિ પરિવારસ્ય દુર્દશા ॥ ૧૪.૭૩॥
શાન્તિહોમં તતઃ કૃત્વા  મૂલેનૈવ શતં હુનેત્ ।
બલિલિઙ્ગં  નવં કૃત્વા  પુનશ્ચ બલિમાચરેત્ ॥ ૧૪.૭૪॥
અસ્ત્રેશપતિતે હીને નષ્ટે ચ મુનિપુઙ્ગવ  ।
રાષ્ટ્રગ્રામનૃપાણાં ચ શત્રુભિર્ભયમાદિશેત્ ॥ ૧૪.૭૫॥
પતિતશ્ચેત્તુ સમ્પ્રોક્ષ્ય શાન્તિહોમં સમાચરેત્ ।
ભિન્ને નષ્ટે પુનઃ કૃત્વા  સમ્પ્રોક્ષણમથાચરેત્ ॥ ૧૪.૭૬॥
શાન્તિહોમં તતઃ કૃત્વા  તન્મૂલેન શતં હુનેત્ ।
પુનર્બલિં  તતઃ ક્ષિપ્ત્વા બ્રાહ્મણાન્ભોજયેત્તતઃ ॥ ૧૪.૭૭॥
અસ્ત્રસ્ય દણ્ડભગ્ને ચ નવદણ્ડં પ્રયુજ્ય ચ ।
પઞ્ચગવ્યેન સમ્પ્રોક્ષ્ય બલિશેષં સમાચરેત્ ॥ ૧૪.૭૮॥
આયુધાનિ પ્રણષ્ટે ચ ભિન્ને વા પતિતેઽપિ વા ।
પ્રવર્તતે મહામારી યાગો રાક્ષસભુગ્ભવેત્ ॥ ૧૪.૭૯॥
ષડક્ષરેણ મન્ત્રેણ જપેદષ્ટોત્તરં શતમ્ ।
નષ્ટે ભિન્ને પુનઃ કૃત્વા  પ્રોક્ષ્ય સંસ્થાપયેત્સુધીઃ ॥ ૧૪.૮૦॥

બલિપાત્રવિહીને ચ ધનધાન્યક્ષયં ભવેત્ ।
શાન્તિહોમં તતઃ કૃત્વા  સહસા પાત્રમાનયેત્ ॥ ૧૪.૮૧॥
બલિતાલવિહીને ચ ન તુષ્ટાઃ સન્ધિદેવતાઃ ।
મૂર્તિહોમં   તતઃ કૃત્વા  જગતસ્ત્રાણનાશનમ્ ॥ ૧૪.૮૨॥
બલિદીપવિહીને તુ ગ્રામલક્ષ્મી ગતા ભવેત્ ।
સ્કન્દગાયત્રિમન્ત્રેણ જપેદષ્ટોત્તરં શતમ્ ॥ ૧૪.૮૩॥
દ્વિગુણં દીપમારોપ્ય બલિશેષં સમાચરેત્ ।
બલિદાને ચ યાને ચ કાલાતિક્રમણે સતિ ॥ ૧૪.૮૪॥
તદ્ગ્રામસ્ય ક્ષયં પ્રોક્તં શાન્તિહોમં સમાચરેત્ ।
બલિદાનં દેવયાનં કારયેન્મુનિપુઙ્ગવ  ॥ ૧૪.૮૫॥
ઉત્સવે યાગહીને ચ કર્તુમરણમાદિશેત્ ।
મૂર્તિહોમં   તતઃ કૃત્વા  કૌતુકં સ્થાપ્ય ચાર્ચયેત્ ॥ ૧૪.૮૬॥
યાનક્રમેણ મતિમાન્ કુર્યાદ્ગ્રામપ્રદક્ષિણમ્ ।
તત્કાલે કલહં વિપ્ર તદ્રાષ્ટ્રં કલહં ભવેત્ ॥ ૧૪.૮૭॥
શાન્તિહોમં તતઃ કૃત્વા  જપેદસ્ત્રાણુના શતમ્ ।
પૂજાપર્યુષિતં દ્રવ્યં સઙ્કુલે પ્રતિમાસુ ચ ॥ ૧૪.૮૮॥
પરચક્રાદ્ભયં ભૂમૌ મહામારી પ્રવર્તતે ।
શાન્તિહોમં તતઃ કૃત્વા  જપેત્ પાશુપતં શતમ્ ॥ ૧૪.૮૯॥
યાનકાલે તથા બેરે પતને ચાઙ્ગહીનકે  ।
ગ્રામરાષ્ટ્રનૃપાણાં  ચ નાશનં ભવતિ ધ્રુવમ્ ॥ ૧૪.૯૦॥
સ્નપનં તત્ર કુર્વીત શાન્તિહોમં તુ કારયેત્ ।
પુનર્યાનં પ્રકર્તવ્યં પતને મુનિપુઙ્ગવ  ॥ ૧૪.૯૧॥
શિરો બાહુસ્તથા  પાદૌ હીને તુ પરિવર્જયેત્ ।
પૂર્વવત્ પ્રતિમાં કૃત્વા  જલાધિવાસનં વિના ॥ ૧૪.૯૨॥
પ્રતિષ્ઠાં વિધિના કૃત્વા  પુનરુત્સવમાચરેત્ ।
વાહનાયુધવસ્ત્રાદિકર્ણાઙ્ગુલિવિહીનકે  ॥ ૧૪.૯૩॥
પદ્મબન્ધવિહીને તુ પુનઃ સન્ધાનમાચરેત્ ।

સમ્પ્રોક્ષણં તતઃ કૃત્વા  કુર્યાત્ ગ્રામપ્રદક્ષિણમ્ ॥ ૧૪.૯૪॥
મૂર્તિહોમં   તતઃ કૃત્વા  બ્રાહ્મણાન્ ભોજયેત્સુધીઃ ।
દીક્ષાન્તરૈસ્તથા શૂદ્રૈઃ પ્રતિમાસ્પર્શિતે   યદિ ॥ ૧૪.૯૫॥
તથૈવ યાગશાલાયાં સંસ્પૃષ્ટે ચ શુના તથા ।
તદ્ગ્રામવાસિનાં શીઘ્રં સ્થાનભ્રષ્ટં ન સંશયઃ ॥ ૧૪.૯૬॥
પુણ્યાહં વાચયિત્વાથ ગવ્યૈઃ સમ્પ્રોક્ષયેત્સુધીઃ ।
સ્નપનં કારયેદ્બિમ્બે શાન્તિહોમં તુ કારયેત્ ॥ ૧૪.૯૭॥
ઉત્સવં યત્ર તદ્ગ્રામે મનુજે તુ મૃતે સતિ ।
વર્ણાનાં દૂષણોત્પત્તિઃ શીઘ્રં ત્યક્ત્વા તુ તચ્છતમ્ ॥ ૧૪.૯૮॥
મૂર્તિહોમં   તતઃ કૃત્વા  હુનેદસ્ત્રાણુના શતમ્ ।
પરિવેષ્ટનહીને ચ રાજાજ્ઞા ક્ષીયતે ભુવિ ॥ ૧૪.૯૯॥
સ્કન્દસૂક્તશતં જપ્ત્વા શાન્તિહોમં સમાચરેત્ ।
નીરાજનવિહીને તુ ભવેદગ્નિભયં ભુવિ ॥ ૧૪.૧૦૦॥
ષડક્ષરેણ મન્ત્રેણ શતં જપ્ત્વા સ મન્ત્રવિત્ ।
નીરાજનં તતઃ કુર્યાત્ શાસ્ત્રદૃષ્ટેન વર્ત્મના ॥ ૧૪.૧૦૧॥
પતાકા હ્યગ્નિના દગ્ધે મહાવાતપ્રકોપનઃ ।
તત્ત્યક્ત્વા સહસા મન્ત્રી જપેદસ્ત્રાણુના શતમ્ ॥ ૧૪.૧૦૨॥
મૂર્તિહોમં   તતઃ કૃત્વા  પઞ્ચશાન્તિં  જપેત્ પુનઃ ।
યુદ્ધારમ્ભવિહીનં તુ બાલાનાં નાશનં ભવેત્ ॥ ૧૪.૧૦૩॥
મૂર્તિહોમં   તતઃ કૃત્વા  યુદ્ધારમ્ભમથાચરેત્ ।
રક્ષાસૂત્રવિહીને તુ લોકરક્ષા વિનશ્યતિ ॥ ૧૪.૧૦૪॥
અયુતં જપ્ય ચાસ્ત્રાણું કૌતુકં બન્ધયેત્તતઃ
કૌતુકસ્નાનહીને તુ વૃષં નશ્યત્યસંશયઃ ॥ ૧૪.૧૦૫॥
મૂર્તિહોમં   તતઃ કૃત્વા  કૌતુકસ્નાનમાચરેત્ ।
ચૂર્ણોત્સવવિહીને તુ ભવેયુર્વિધવા   સ્ત્રિયઃ ॥ ૧૪.૧૦૬॥
દશાક્ષરેણ મન્ત્રેણ હુનેદષ્ટોત્તરં શતમ્ ।
મૂલમન્ત્રશતં જપ્ત્વા ચૂર્ણોત્સવમથાચરેત્ ॥ ૧૪.૧૦૭॥

તીર્થકર્મવિહીને તુ તદ્રાષ્ટ્રં જલવર્જિતમ્   ।
અસ્ત્રાણુના શતં જપ્ત્વા તીર્થકર્મ સમાચરેત્ ॥ ૧૪.૧૦૮॥
વેદ્યૂર્ધ્વે સ્થાપિતૈઃ કુમ્ભૈરભિષેકવિહીનકે  ।
નિષ્ફલં યાગકર્મ સ્યાત્ મૂર્તિહોમમથાચરેત્   ॥ ૧૪.૧૦૯॥
મૂર્તિહોમં   તતઃ કૃત્વા  કુર્યાત્તૈરભિષેચનમ્ ।
ધ્વજાવરોહણેહીને મહાવાતપ્રકોપનમ્ ॥ ૧૪.૧૧૦॥
મૂર્તિહોમં   તતઃ કૃત્વા  ધ્વજં તત્રાવરોહયેત્ ।
શુદ્ધસ્નાનવિહીને ચ વૃષ્ટિર્નશ્યત્યસંશયઃ ॥ ૧૪.૧૧૧॥
શાન્તિહોમં તતઃ કૃત્વા  સ્નપનં તત્ર કારયેત્ ।
દિનાધિકે મહાદુઃખં કર્તુઃ સઞ્જાયતે ધ્રુવમ્ ॥ ૧૪.૧૧૨॥
મૂર્તિહોમં   તતઃ કૃત્વા  બ્રાહ્મણાનપિ ભોજયેત્ ।
અપરે દિવસે વિપ્ર તીર્થકર્મ સમાચરેત્ ॥ ૧૪.૧૧૩॥
ન્યૂને ચૈવ તથા કર્તુર્ગ્રામસ્ય ચ ભવેત્ ક્ષયમ્ ।
પ્રાગુક્તવિધિના તસ્માદુત્સવં કારયેદ્બુધઃ ॥ ૧૪.૧૧૪॥
આદૌ વ્યવસ્થિતં ત્યક્ત્વા હોમાત્ પૂર્વેઽથવા પરે ।
ઉત્સવે તુ કૃતે તસ્ય ગ્રામસ્ય ચ ભવેત્ ક્ષયમ્ ॥ ૧૪.૧૧૫॥
શાન્તિહોમં તતઃ કૃત્વા  સ્નપનં કારયેત્તદા ।
પૂર્વોક્તવિધિના ધીમાન્ પુનરુત્સવમાચરેત્ ॥ ૧૪.૧૧૬॥
પીઠોદ્વાસનહીને ચ ન પ્રીતાઃ સન્ધિદેવતાઃ ।
મૂલેનૈવ શતં જપ્ત્વા પીઠોદ્વાસનમાચરેત્ ॥ ૧૪.૧૧૭॥
સુમિત્રયાગહીને તુ સર્વકર્મ ચ નિષ્ફલમ્ ।
ગુહસ્ય સ્નપનં કૃત્વા  સૌમિત્રં યાગમાચરેત્ ॥ ૧૪.૧૧૮॥
આરમ્ભોઽપ્યન્યતન્ત્રેણ સ્કન્દયાગે કૃતે સતિ ।
રાજ્ઞાં સેના ક્ષયં યાતિ તદ્યજ્ઞં પુનરાચરેત્ ॥ ૧૪.૧૧૯॥
આચાર્યદક્ષિણેહીને દ્વિજભોજનહીનકે ।
ન લભેત્તત્ફલં કર્તા ક્ષયં પ્રાપ્નોત્યસંશયઃ ॥ ૧૪.૧૨૦॥
શાન્તિહોમં તતઃ કૃત્વા  દ્વિગુણાં દક્ષિણાં દદેત્ ।
ગ્રામકર્તૃનૃપાણાઞ્ચ લગ્નર્ક્ષપ્રતિકૂલકે ॥ ૧૪.૧૨૧॥

ગ્રામકર્તૃનૃપાણાઞ્ચ વ્યાધિપીડા ભવેદ્ધ્રુવમ્ ।
તસ્મિન્નપિ ચ યત્કર્મ તદ્દોષશમનાય ચ ॥ ૧૪.૧૨૨॥
શાન્તિહોમં તતઃ કૃત્વા  બ્રાહ્મણાન્ ભોજયેત્ક્રમાત્ ।
યાગોપકરણં સર્વમદદાદ્દેશિકાય વૈ ॥ ૧૪.૧૨૩॥
તદ્યાગં નિષ્ફલં તસ્માત્ દેશિકં પૂજયેદ્બુધઃ ।
અનુક્તં યસ્ય દોષસ્ય શાન્તિહોમં તુ તત્ર વૈ ॥ ૧૪.૧૨૪॥
યાગાગ્નૌ જુહુયાદ્ધીમાન્  પ્રાગુક્તવિધિના તતઃ ।
આલયે પતિતે ભિન્ને સ્ફુટિતે તૃણરૂપકે ॥ ૧૪.૧૨૫॥
ગજોષ્ટ્રતુરગાદ્યૈશ્ચ બેરે ચ ચલિતે જલૈઃ ।
ભૂપતેશ્ચલનં સદ્યો દૃઢં કૃત્વા  તુ પૂર્વવત્ ॥ ૧૪.૧૨૬॥
શાન્તિહોમં તતઃ કૃત્વા  સમ્પ્રોક્ષણમથાચરેત્ ।
ગૃહીતે શત્રુભિર્બેરે રાજરાષ્ટ્રં વિનશ્યતિ ॥ ૧૪.૧૨૭॥
આશુ બાલાલયં કુર્યાત્ પ્રયત્નૈર્વત્સરાન્તરૈઃ ।
તદ્બેરમેવ સઙ્ગ્રાહ્ય સ્થાપયેત્ પૂર્વદેશિકઃ ॥ ૧૪.૧૨૮॥
તદૂર્ધ્વેઽન્યં પરિગ્રાહ્ય પ્રતિષ્ઠાં વિધિનાચરેત્ ।
અષ્ટબન્ધનહીને તુ સ્ત્રીનાશં તજ્જલં ભુવિ ॥ ૧૪.૧૨૯॥
સહસા બન્ધનં કુર્યાત્ ગુહસ્ય સ્નપનં ચરેત્ ।
સ્થલકર્મવિહીને ચ મહામારી પ્રજાયતે ॥ ૧૪.૧૩૦॥
પુનઃ સન્ધાનમાચાર્યઃ સમ્પ્રોક્ષણમથાચરેત્ ।
વહ્નિના દૂષિતે બેરે શાન્તિહોમં સમાચરેત્ ॥ ૧૪.૧૩૧॥
સમ્પ્રોક્ષણં તતઃ કુર્યાત્ વિધિના દેશિકોત્તમઃ ।
પરિવારવિહીને તુ રાજસેના ચ નશ્યતિ ॥ ૧૪.૧૩૨॥
પરિવારાન્ તતઃ કૃત્વા  સ્થાપયેદ્વિધિપૂર્વકમ્ ।
બલિપીઠવિહીને તુ ગાવો નશ્યત્યસંશયઃ ॥ ૧૪.૧૩૩॥
બલિપીઠં તતઃ કૃત્વા  વિધિના સ્થાપ્ય પૂજયેત્ ।
નકુલૈઃ સૂકરૈશ્ચૈવ ખરકુક્કુટવાયસૈઃ ॥ ૧૪.૧૩૪॥
ઋતુસ્ત્રીચોરચણ્ડાલૈઃ પ્રેતકૈશ્ચૈવ પાતકૈઃ ।

ગર્ભગેહં પ્રવિષ્ટશ્ચેત્ સંસ્પૃષ્ટે કૌતુકેઽથવા ॥ ૧૪.૧૩૫॥
પ્રતિલોમાનુલોમૈશ્ચ પતિતૈઃ પાપરોગિભિઃ ।
મૂલબેરે ચ સંસ્પૃષ્ટે પ્રમાદાદ્વાઽથ ગર્વતઃ ॥ ૧૪.૧૩૬॥
એતેઽપિ નરકં યાન્તિ રાષ્ટ્રે  મારી પ્રવર્તતે ।
મૃન્મયાનિ ચ ભાણ્ડાનિ ત્યક્ત્વા લેપ્ય ચ ગોમયૈઃ ॥ ૧૪.૧૩૭॥
પર્યગ્નિકરણં કૃત્વા  સમ્પ્રોક્ષણમથાચરેત્ ।
હસ્તોત્ખાતં ચ તદ્દેશં ખાત્વા પૂર્ય ચ વાલુકૈઃ  ॥ ૧૪.૧૩૮॥
મૃત્પાત્રાણિ ચ સન્ત્યક્ત્વા ગોમયેન વિલિપ્ય ચ ।
પુણ્યાહવાચનં કૃત્વા  ભોજયિત્વા દ્વિજાનપિ ॥ ૧૪.૧૩૯॥
મૂર્તિહોમં   તતઃ કૃત્વા  સમ્પ્રોક્ષણમથાચરેત્ ।
નિત્યપૂજાવિહીને ચ દુર્ભિક્ષં   જાયતે ભુવિ ॥ ૧૪.૧૪૦॥
તદ્ગ્રામસ્થા ન ભુઞ્જેયુઃ ભુઞ્જેયુશ્ચેત્ ક્રિમિં  સદા ।
એકસન્ધિવિહીને ચ દ્વિગુણં ચાન્યકાલકે ॥ ૧૪.૧૪૧॥
સન્ધિદ્વયાર્ચને હીને પઞ્ચગવ્યાભિષેચનમ્ ।
સન્ધિત્રયવિહીને ચ કર્તવ્યં શાન્તિહોમકમ્ ॥ ૧૪.૧૪૨॥
અહોરાત્રવિહીને તુ સ્નપનં શાન્તિહોમકમ્ ।
પઞ્ચાહે સ્નપનં કુર્યાત્ મૂર્તિહોમં   વિશેષતઃ ॥ ૧૪.૧૪૩॥
પદ્મહીને દિશાહોમં સ્નપનઞ્ચ વિશેષતઃ ।
માસાદૂર્ધ્વવિહીને તુ જલસમ્પ્રોક્ષણં મતમ્ ॥ ૧૪.૧૪૪॥
નિત્યહોમવિહીને સ્યાદનાવૃષ્ટિર્ન સંશયઃ ।
એકસન્ધિવિહીને તુ હુત્વા  પાશુપતં શતમ્ ॥ ૧૪.૧૪૫॥
સન્ધિદ્વયવિહીન્ને તુ મૂલેનૈવ શતં હુનેત્ ।
અયઙ્કુમારમન્ત્રેણ શતમષ્ટોત્તરં હુનેત્  ॥ ૧૪.૧૪૬॥
એકાહે હોમહીને તુ પઞ્ચબ્રહ્મષડઙ્ગકૈઃ  ।
સ્કન્દમૂલેન મન્ત્રેણ શતમષ્ટોત્તરં હુનેત્  ॥ ૧૪.૧૪૭॥
હોમહીને તુ પઞ્ચાહે સ્નપનં શાન્તિહોમકમ્ ।
કૃત્વા  પાશુપતેનૈવ જપેત્ પઞ્ચશતં પુનઃ ॥ ૧૪.૧૪૮॥

પક્ષહોમવિહીને તુ સ્નપનં મૂર્તિહોમકમ્   ।
માસહોમવિહીને તુ બ્રહ્માઙ્ગૈશ્ચ  દશાક્ષરૈઃ ॥ ૧૪.૧૪૯॥
ક્ષુરિકાબીજમુખ્યૈશ્ચ પ્રત્યેકં તુ શતં હુનેત્ ।
મૂલમન્ત્રશતં જપ્ત્વા સ્નપનં કારયેત્ પ્રભોઃ ॥ ૧૪.૧૫૦॥
માસાદૂર્ધ્વવિહીને તુ શાન્તિહોમં સમાચરેત્ ।
સ્કન્દસ્ય સ્નપનં કૃત્વા  પ્રભૂતહવિષં દદેત્ ॥ ૧૪.૧૫૧॥
સાયં રક્ષાવિહીને તુ બાલાનાં નાશનં ભવેત્ ।
સ્નપનં પઞ્ચગવ્યેન સાયં રક્ષા સમાચરેત્ ॥ ૧૪.૧૫૨॥
નીરાજનવિહીને તુ ક્ષુદ્ભયં ગ્રામવાસિનામ્ ।
દ્વારપૂજાવિહીને તુ તસ્કરૈર્ભયમાદિશેત્ ॥ ૧૪.૧૫૩॥
મૂલમન્ત્રશતં હુત્વા  નીરાજનમથાચરેત્ ।
દ્વારદેવાન્સ્વમન્ત્રેણ ગન્ધપુષ્પાદિનાર્ચયેત્ ॥ ૧૪.૧૫૪॥
નિત્યોત્સવવિહીને તુ ધાન્યનાશં ન સંશયઃ ।
સન્ધ્યૈકેન વિહીને તુ સ્નપનં પઞ્ચગવ્યકૈઃ ॥ ૧૪.૧૫૫॥
મૂલમન્ત્રશતં જપ્ત્વા નિત્યોત્સવમથાચરેત્ ।
સન્ધિદ્વયવિહીને તુ શાન્તિહોમં સમાચરેત્ ॥ ૧૪.૧૫૬॥
પઞ્ચાહે ચોત્સવે હીને સ્નપનં શાન્તિહોમકમ્ ।
દશાહે તુ તથા કૃત્વા  મૂલમન્ત્રશતં હુનેત્ ॥ ૧૪.૧૫૭॥
પક્ષાહે ચ તથા કૃત્વા  મૂલમન્ત્રાચ્છતં હુનેત્ ।
માસનિત્યોત્સવે હીને બ્રહ્માઙ્ગૈર્બીજમુખ્યકૈઃ  ॥ ૧૪.૧૫૮॥
દશાક્ષરૈસ્તથા હુત્વા  પ્રત્યેકં તુ શતં હુનેત્ ।
માસાદૂર્ધ્વવિહીને તુ દિશાહોમં તદૂર્ધ્વકે ॥ ૧૪.૧૫૯॥
સૌખ્યગેયે વિહીને ચ મહામારી પ્રવર્તતે ।
એકસન્ધિવિહીને ચ પઞ્ચગવ્યાભિષેચનમ્ ॥ ૧૪.૧૬૦॥
પઞ્ચાહે તુ તદૂર્ધ્વે તુ મૂલમન્ત્રશતં જપેત્ ।
અર્ધમાસવિહીને તુ તદૂર્ધ્વં તચ્છતં જપેત્ ॥ ૧૪.૧૬૧॥
એકમાસવિહીને તુ પઞ્ચબ્રહ્મષડઙ્ગકૈઃ  ।
ત્ર્યમ્બકેન તુ મન્ત્રેણ તદૂર્ધ્વં હોમયેચ્છતમ્ ॥ ૧૪.૧૬૨॥

માસાદૂર્ધ્વવિહીને તુ તેષામૂર્ધ્વં મહાહવિઃ ।
સૌખ્યદીપવિહીને તુ નેત્રરોગં ભવેન્નૃણામ્ ॥ ૧૪.૧૬૩॥
આરોપ્ય દ્વિગુણં દીપમઘોરેણ શતં જપેત્ ।
ગેયવંશવિહીને તુ વાદ્યશઙ્ખવિહીનકે ॥ ૧૪.૧૬૪॥
સસ્યાનાં નાશનં પ્રોક્તં નિષ્કૃતિઃ  સૌખ્યગેયવત્ ।
નૃત્તકાલે તુ ગણિકા પતને તુ વિશેષતઃ ॥ ૧૪.૧૬૫॥
કર્તા દુરિતમાપ્નોતિ શાન્તિહોમં સમાચરેત્ ।
સૌખ્યશ્લોકવિહીને તુ બધિરત્વં પ્રવર્તતે ॥ ૧૪.૧૬૬॥
સૌખ્યગાનવિધાનેન નિષ્કૃતિશ્ચ  વિધીયતે ।
ગન્ધદ્રવ્યવિહીને ચ સ્ત્રીનાશં સસ્યનાશનમ્ ॥ ૧૪.૧૬૭॥
અઘોરેણશતં જપ્ત્વા તદ્દ્રવ્યં દ્વિગુણં દદેત્ ।
પુષ્પાર્ઘ્યધૂપહીને ચ વૃષ્ટિર્નશ્યત્યસંશયઃ ॥ ૧૪.૧૬૮॥
મૂલમન્ત્રં શતં જપ્ત્વા તદ્દ્ર્વ્યદ્વિગુણં ભવેત્ ।
હીને નિર્વાણદીપે ચેત્ ભૂતપ્રેતાદિવર્ધયેત્ ॥ ૧૪.૧૬૯॥
એકાહે દ્વિગુણં દીપં તદૂર્ધ્વે સૌખ્યગેયવત્ ।
સન્ધ્યા દીપવિહીને તુ સર્વદોષાવહં નૃણામ્ ॥ ૧૪.૧૭૦॥
એકસ્ય દ્વિગુણં દીપં વિધિનારોપયેત્સુધીઃ ।
મન્ત્રવ્યતિક્રમે પૂજા તત્સર્વં નિષ્ફલં ભવેત્ ॥ ૧૪.૧૭૧॥
શાન્તિહોમં તતઃ કૃત્વા  મૂલમન્ત્રશતં જપેત્ ।
નૈવેદ્યદીપહીને ચ દુર્ભિક્ષં   જાયતે ભુવિ ॥ ૧૪.૧૭૨॥
એકસન્ધિવિહીને તુ તદ્દ્ર્વ્યં દ્વિગુણં મતમ્ ।
સન્ધિદ્વયવિહીને તુ કુર્યાદ્ગવ્યાભિષેચનમ્ ॥ ૧૪.૧૭૩॥
સન્ધિત્રયવિહીને તુ તદૂર્ધ્વે સ્નપનઞ્ચરેત્ ।
પઞ્ચાહેન વિહીને તુ તદૂર્ધ્વે તુ ષડક્ષરૈઃ ॥ ૧૪.૧૭૪॥
ઘૃતેન જુહુયાદ્ધીમાન્ અષ્ટોત્તરશતાધિકમ્ ।
દશાહે સ્નપનં કૃત્વા  મૂર્તિહોમં   સમાચરેત્ ॥ ૧૪.૧૭૫॥
એકમાસવિહીને તુ દિશાહોમં સમાચરેત્ ।

સ્કન્દસ્ય સ્નપનં કૃત્વા  પૂજયેત્તુ વિશેષતઃ ॥ ૧૪.૧૭૬॥
માસાદૂર્ધ્વે વિહીને તુ જલસમ્પ્રોક્ષણઞ્ચરેત્ ।
પૂર્વ વિનિશ્ચિતદ્રવ્યં યાવત્કાલે વિહીનકે ॥ ૧૪.૧૭૭॥
સમ્યક્ સમૂહ્ય તત્સર્વં ષણ્મુખાય નિવેદયેત્ ।
સન્ધ્યાતિક્રમણેનૈવ ગ્રામનાશં ધનક્ષયમ્ ॥ ૧૪.૧૭૮॥
ષડક્ષરેણ જુહુયાત્ આહુત્યાસ્તુ સહસ્રકમ્ ।
નૈવેદ્યોત્થાપને કાલે પતને લઙ્ઘને  નરૈઃ ॥ ૧૪.૧૭૯॥
સસ્યાનાં નાશનં પ્રોક્તં તદન્નં પરિવર્જયેત્ ।
મૂલમન્ત્રં શતં જપ્ત્વા પક્કાન્નં સહસા દદેત્ ॥ ૧૪.૧૮૦॥
માર્જનાલેપનં હીનં શઙ્ખઘોષવિહીનકે  ।
ગવાં નાશકરં પ્રોક્તં નિર્વીર્યા પૃથિવી ભવેત્ ॥ ૧૪.૧૮૧॥
માલામન્ત્રશતં જપ્ત્વા માર્જનાદિ ચ કારયેત્ ।
બિમ્બે પુષ્પવિહીને ચ જ્વરમારી પ્રવર્તતે ॥ ૧૪.૧૮૨॥
દુર્નીતિર્દુર્મૃતિશ્ચૈવ દુર્ભિક્ષમપિ   જાયતે ।
મહાહવિર્નિવેદ્યાથ   તત્તત્સર્વં સમાચરેત્ ॥ ૧૪.૧૮૩॥
સ્પૃષ્ટે દીક્ષાન્તરૈર્બિમ્બે   શૂદ્રૈરપિ તથા પુનઃ ।
પરચક્રાદ્ભયં ભૂમૌ પુણ્યાહં વાચયેત્સુધીઃ ॥ ૧૪.૧૮૪॥
શાન્તિહોમં તતઃ કૃત્વા  સ્નપનઙ્કારયેત્પ્રભોઃ ।
ઉત્સવાન્તં દિનાન્તં વા લબ્ધમાસે તુ કારયેત્ ॥ ૧૪.૧૮૫॥
પવિત્રારોહણે હીને માસપૂજાવિહીનકે ।
નવનૈવેદ્યહીને ચ દુર્ભિક્ષં   જાયતે ભુવિ ॥ ૧૪.૧૮૬॥
મૂર્તિહોમં   તતઃ કૃત્વા  ભૂસુરાનપિ પૂજયેત્ ।
કૃત્તિકાદીપહીનં  ચેત્ અનાવૃષ્ટિર્ન સંશયઃ ॥ ૧૪.૧૮૭॥
શાન્તિહોમં તતઃ કૃત્વા  સ્નપનઙ્કારયેત્પ્રભોઃ ।
લબ્ધમાસેઽગ્નિક્ષત્રે કૃત્તિકાદીપમાચરેત્  ॥ ૧૪.૧૮૮॥
તૈલાભ્યઙ્ગવિહીને  ચ દારિદ્ર્યં ગ્રામવાસિનામ્ ।
મૂલમન્ત્રૈઃ શતં કૃત્વા  તૈલાભ્યઙ્ગં  સમાચરેત્ ॥ ૧૪.૧૮૯॥

મન્ત્રસંસ્કારદોષેણ રાજરાષ્ટ્રં વિનશ્યતિ ।
સમ્પ્રોક્ષણં તતઃ કૃત્વા  તન્મન્ત્રેણૈવ પૂજયેત્ ॥ ૧૪.૧૯૦॥
આચાર્યસઙ્કરં ચૈવ કર્તુર્ગ્રામસ્ય નાશનમ્ ।
મૂર્તિહોમં   તતઃ કૃત્વા  પૂર્વાચાર્યેણ પૂજયેત્ ॥ ૧૪.૧૯૧॥
અનુક્તં યદ્ભવેત્ કિઞ્ચિચ્છાન્તિહોમેન શામ્યતિ ।
મન્ત્રેઽનુક્તે ક્રિયાણાં તુ હૃદયેનૈવ કારયેત્ ॥ ૧૪.૧૯૨॥
એવં યઃ કુરુતે મર્ત્યઃ સ પુણ્યાઙ્ગતિમાપ્નુયાત્  ॥ ૧૪.૧૯૩॥
ઇતિ શ્રીકુમારતન્ત્રે પ્રાયશ્ચિત્તવિધિર્નામ ચતુર્દશઃ પટલઃ ।

૧૫. પઞ્ચદશઃ પટલઃ - જીર્ણોદ્ધારવિધિઃ
જીર્ણોદ્ધારવિધિં  વક્ષ્યે શ‍ૃણુ કૌશિક સુવ્રત ।
સર્વશાન્તિકરં પુણ્યં સર્વવ્યાધિવિનાશનમ્ ॥ ૧૫.૧॥
રાષ્ટ્રગ્રામનૃપાણાઞ્ચ હિતાર્થં ગુરુશિલ્પિનોઃ ।
જીર્ણોદ્ધારં યઃ કરોતિ ફલં પૂર્વાચ્ચતુર્ગુણમ્ ॥ ૧૫.૨॥
જીર્ણોદ્ધારં ન કુર્યાચ્ચેત્ રાજરાષ્ટ્રં વિનશ્યતિ ।
તસ્માત્સર્વપ્રયત્નેન જીર્ણોદ્ધારં તુ કારયેત્ ॥ ૧૫.૩॥
જીર્ણં લોહજબેરં ચેત્ તલ્લોહેનૈવ કારયેત્ ।
શૈલજં દારુજં ચેત્તુ વર્જયેત્ કુશિકાત્મજ  ॥ ૧૫.૪॥
યદ્રૂપં યન્મયં પૂર્વં તથૈવ પરિકલ્પયેત્ ।
અન્યથા કારિતં ચેત્તુ રાજરાષ્ટ્રં વિનશ્યતિ ॥ ૧૫.૫॥
શૈલં જીર્ણં સમુદ્ધૃત્ય શકટે વા ગજેઽપિ વા ।
રથે વા શિબિકાયાં વા વિધિનારોપ્ય બુદ્ધિમાન્ ॥ ૧૫.૬॥
સમુદ્રે વા તડાગે વા કૂપે વાઽપિ વિસર્જયેત્ ।
દારુજઙ્કારયેદ્ભૂમૌ પશ્ચિમે ચોત્તરેઽપિ વા ॥ ૧૫.૭॥
ગજોષ્ટ્રતુરગૈશ્ચોરૈર્વિષનાગેશ્વરૈરપિ   ।
પતિતે ચલિતે ભગ્ને નદીસ્રોતેન વા પુનઃ ॥ ૧૫.૮॥
વહ્નિના દહ્યમાનેઽપિ જીર્ણોદ્ધારં વિધીયતે ।
ક્ષેત્રે જીર્ણે તુ તત્ ક્ષેત્રે સ્થાપયેત્તુ પ્રયત્નતઃ ॥ ૧૫.૯॥

નદીવેગેન ચલિતં શતદણ્ડં વ્યપોહ્ય ચ ।
દ્વિશતં દ્વિગુણં વાઽપિ ચતુર્ગુણમથાપિ વા ॥ ૧૫.૧૦॥
તસ્યોત્તરેષુ પૂર્વેષુ દક્ષિણે ચાથવા પુનઃ ।
આરોપ્ય ચ શુચૌ દેશે કૃત્વા  ગેહપ્રમાણવત્ ॥ ૧૫.૧૧॥
સ્થાપનં તત્ર કર્તવ્યં નેત્રોન્મીલનવર્જનમ્ ।
જલાધિવાસરહિતં શેષકર્માણિ કારયેત્ ॥ ૧૫.૧૨॥
અઙ્ગસ્યોપાઙ્ગપ્રત્યઙ્ગમઙ્ગાનિ     ત્રિવિધાનિ ચ ।
અઙ્ગં  પ્રધાનં મૂલં સ્યાદુપાઙ્ગમથ  કથ્યતે ॥ ૧૫.૧૩॥
વક્ષોદણ્ડકટીદણ્ડબાહુકૂર્પરકદ્વયમ્ ।
ઊરૂ જાનૂ ચ જઙ્ઘે  ચ પાણી પાદતલાઙ્ગુલી  ॥ ૧૫.૧૪॥
ઉપાઙ્ગં  ત્રિવિધં જ્ઞેયં આયુધાભરણાનિ ચ ।
વસ્ત્રવાહનપીઠાનિ પ્રત્યઙ્ગમિતિ  કીર્તિતમ્   ॥ ૧૫.૧૫॥
બ્રહ્મદણ્ડવિહીનં ચેત્ શૂલસ્થાપનમુચ્યતે ।
પ્રત્યઙ્ગોપાઙ્ગહીને   ચ પુનઃ સન્ધાનમાચરેત્ ॥ ૧૫.૧૬॥
આસપ્તદિવસાત્ પૂર્વં કુમ્ભે  ત્વાવાહ્ય કારયેત્ ।
તદૂર્ધ્વે બાલહર્મ્યં વૈ કૃત્વા  સમ્પ્રોક્ષણં ચરેત્ ॥ ૧૫.૧૭॥
લોહજં શૈલજં બેરં મૃણ્મયં વા સુધામયમ્ ।
શિરોબાહૂ તથા ચોરૂ હીને સ્યાત્ પરિવર્જયેત્ ॥ ૧૫.૧૮॥
અઙ્ગુલીનખનાસાગ્રં  પુનઃ સન્ધાનમાચરેત્ ।
સન્ધાનયોગ્યં સન્ધાર્યમયોગ્યં ન પ્રયોજયેત્ ॥ ૧૫.૧૯॥
વસ્તુહીનં ન કર્તવ્યં કુર્યાદ્વસ્ત્વધિકેન તુ ।
પૂર્વાત્કુર્યાત્પૂર્વમાનાત્ અઙ્ગકે  શ્રીકરં ભવેત્ ॥ ૧૫.૨૦॥
વિહીને નાશકૃત્પ્રોક્તં તસ્માદ્ધીનં ન કારયેત્ ।
માસપક્ષર્ક્ષવારાદીનવિચાર્ય સમાચરેત્ ॥ ૧૫.૨૧॥
જીર્ણોદ્ધારં ન કુર્યાચ્ચેન્મહાદોષોઽભિજાયતે ।
તદ્દુષ્ટભૂતવેતાલપિશાચબ્રહ્મરાક્ષસાઃ  ॥ ૧૫.૨૨॥
પ્રેતાશ્ચ દેવશૂન્યત્વાદાશ્રયન્તિ ન સંશયઃ ।

કુર્વન્તિ તે ભયં હ્યુગ્રં દુર્ભિક્ષં   મરણં નૃણામ્ ॥ ૧૫.૨૩॥
અર્ચિતં   ચેન્નિહત્યાશુ તસ્માજ્જીર્ણં સમાચરેત્ । (તસ્માજ્જીર્ણં સમુદ્ધરેત્)
મન્દિરે ચોદ્ધૃતે તત્ર બિમ્બે નિર્દોષસંસ્થિતે ॥ ૧૫.૧૪॥
બાલહર્મ્યં તતઃ કૃત્વા  બાલસ્થાનોક્તમાર્ગતઃ ।
હર્મ્યાગ્રે પઞ્ચરે વાપિ ત્રિબેરં તુ સમાચરેત્ ॥ ૧૫.૨૫॥
સ્તૂપ્યાદ્યાદ્યેષ્ટકાનાઞ્ચ ખાત્વા ત્યક્ત્વાન્યશેષકમ્ ।
પ્રથમેષ્ટિકાં ક્ષિપેત્પ્રાગ્વદ્ગર્ભન્યાસસમાયુતમ્ ॥ ૧૫.૨૬॥
યાવન્મન્દિરપર્યન્તં તાવત્કૃત્વા  સલક્ષણમ્ ।
યદ્દ્રવ્યેણોદ્ધૃતં હર્મ્યં યત્પ્રમાણં યદાકૃતિમ્  ॥ ૧૫.૨૭॥
તદ્દ્રવ્યેણ પુનઃ કુર્યાત્ પ્રમાણેન તુ બુદ્ધિમાન્ ।
સર્વાવયવસમ્પૂર્ણં યથાશોભં યથાબલમ્ ॥ ૧૫.૨૮॥
દાર્વિષ્ટકાશિલા   યત્ર જીર્ણં પ્રાસાદકે પુનઃ ।
કર્મયોગ્યાસ્તુ સમ્પાહ્ય અયોગ્યાન્ પરિવર્જયેત્ ॥ ૧૫.૨૯॥
હીનમાનોદ્ધૃતે ધામ્નિ શાસ્ત્રોક્તેનાથ કર્મતઃ ।
પૂર્વાદ્ધીનં ન કર્તવ્યમુત્કૃષ્ટં શુભદં સ્મૃતમ્ ॥ ૧૫.૩૦॥
સ્તૂપી નાસી ચ શાલા ચ કપોતીકૂટપઞ્જરમ્ ।
એતેષ્વઙ્ગં  યથા હીનં તથા તદ્વસ્તુના પુનઃ ॥ ૧૫.૩૧॥
પરિવારાલયે જીર્ણે તસ્યોદ્ધારણકર્મસુ ।
તત્તદ્ધામાગ્રકે પોઠે કૃત્વા  મૂર્તિં  સમાચરેત્ ॥ ૧૫.૩૧॥ (મૂર્તિં  સમર્ચયેત્)

સ્થાપિતેનોક્તદેશે તુ તદ્બિમ્બં મન્ત્રતન્ત્રકૈઃ ।
ઉક્તસ્થાને પ્રકર્તવ્યં પરિવારાદિકાન્ ક્રમાત્ ॥ ૧૫.૩૩॥
જીર્ણે તુ ગોપુરે તત્ર પ્રાસાદસ્યોક્તવર્ત્મનઃ । (પ્રાસાદસ્યોક્તમાર્ગતઃ)
અન્યેષાં મણ્ડપાદીનાં પ્રાસાદસ્યોક્તમાર્ગતઃ ॥ ૧૫.૩૪॥
એવં સામાન્યમુદિતં વિશેષમધુનોચ્યતે ।
ઇષ્ટકાયાઃ પરં પીઠં પીઠાદાભાસમુત્તમમ્ ॥ ૧૫.૩૫॥ (ઇષ્ટકાયાઃ વરં)

આભાસાદર્ધચિત્રં સ્યાદર્ધચિત્રાત્તુ દારુજમ્ ।
દારુજાન્મૃણ્મયં શ્રેષ્ઠં મૃણ્મયાચ્છૈલજં સ્મૃતમ્ ॥ ૧૫.૩૬॥

શૈલજાલ્લોહજં શ્રેષ્ઠં લોહજાદ્રત્નજં તથા ।
ચિત્રઞ્ચ ચિત્રમન્યચ્ચેત્પૂર્વવન્મૂલબેરકમ્ ॥ ૧૫.૩૭॥
દ્રવ્યોત્કૃષ્ટેન કર્તવ્યં વિપરીતં ન કારયેત્ ।
આદિશૈવકુલોદ્ભૂતઃ પ્રાગુક્તો લક્ષણો ગુરુઃ ॥ ૧૫.૩૮॥
સુસ્નાતઃ સકલીકૃત્ય ગન્ધપુષ્પૈરલઙ્કૃતઃ ।
નવવસ્ત્રધરોષ્ણીષો હૈમપઞ્ચાઙ્ગભૂષણઃ  ॥ ૧૫.૩૯॥
નત્વા ગણાધિપં પૂર્વં ગન્ધપુષ્પાદિભિર્યજેત્ ।
સઙ્કલ્પમપિ પુણ્યાહં વાચયેત્પ્રોક્ષ્ય તજ્જલૈઃ ॥ ૧૫.૪૦॥
સુબ્રહ્મણ્યં તતોઽભ્યર્ચ્ય ગન્ધપુષ્પાદિભિઃ ક્રમાત્ ।
જીર્ણબેરં ત્યાજ્યમિતિ ભગવદ્વાક્યનિર્ણયાત્ ॥ ૧૫.૪૧॥
જીર્ણોદ્ધારઙ્કર્મ કર્તુમનુગ્રહ ષડાનન ।
ઇતિ પ્રણમ્ય વિજ્ઞાપ્ય દેવસ્યાનુજ્ઞયા ગુરુઃ ॥ ૧૫.૪૨॥
સ્કન્દાગ્રે સ્થણ્ડિલં કૃત્વા  હસ્તમાત્રેણ દેશિકઃ ।
અગ્ન્યાધાનાદિકં સર્વમગ્નિકાર્યોક્તમાચરેત્ ॥ ૧૫.૪૩॥
સમિદાજ્યચરૂંલ્લાજં સર્ષપં ક્ષીરમેવ ચ ।
તિલં માષં તતો મુદ્ગં પ્રિયઙ્ગું  ચ ગુલં મધુ ॥ ૧૫.૪૪॥
દ્રવ્યાણિ દ્વાદશૈતાનિ હોમયેત્તુ વિચક્ષણઃ ।
જગદ્ભુવાદિષણ્મન્ત્રૈસ્તત્તત્ષણ્મૂર્તિમન્ત્રકૈઃ   ॥ ૧૫.૪૫॥
સમિદાજ્યચરૂન્ હુત્વા  પ્રત્યેકન્તુ ત્રયાહુતિમ્  ।
સ્કદન્મૂલેન જુહુયાત્સમિધં બ્રહ્મવૃક્ષજમ્ ॥ ૧૫.૪૬॥
ઘૃતમીશાનમન્ત્રેણ પુરુષેણ ચરું હુનેત્ ।
લાજાંસ્ત્વઘોરમન્ત્રેણ  સર્પિષં   વામમન્ત્રતઃ ॥ ૧૫.૪૭॥
સદ્યોજાતેન ગોક્ષીરં તિલં પાશુપતેન ચ ।
માષં કવચમન્ત્રેણ મુદ્ગં હૃદયમન્ત્રતઃ ॥ ૧૫.૪૮॥
પ્રિયઙ્ગું  નેત્રમન્ત્રેણ ગુલં વૈ શીર્ષમન્ત્રકઃ ।
મધ્વસ્ત્રેણૈવ જુહુયાત્પ્રત્યેકન્તુ શતાહુતિમ્  ॥ ૧૫.૪૯॥
દ્રવ્યાન્તે વ્યાહૃતીર્હુત્વા  પૂર્ણાં તુ શિરસા હુનેત્ ।
હવ્યવાહેન મન્ત્રેણ સ્વિષ્ટકૃદ્ધોમયેત્સુધીઃ ॥ ૧૫.૫૦॥

kumAratantram.pdf 111



કુમારતન્ત્રમ્

જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ।
શાન્તિહોમમિતિ પ્રોક્તં હૃત્કુમ્ભસ્થાપનં શ‍ૃણુ ॥ ૧૫.૫૧॥
પુણ્યાહવાચનં કૃત્વા  કારયેદઙ્કુરાર્પણમ્  ।
સ્કન્દાગ્રે સ્થણ્ડિલં કૃત્વા  દ્વિદ્રોણૈ રક્તશાલિભિઃ ॥ ૧૫.૫૨॥
ષડ્દલં પદ્મમાલિખ્ય પ્રોક્ષ્ય ગાયત્રિમન્ત્રતઃ ।
દ્રોણતોયેન સમ્પૂર્ણં કુમ્ભં બિમ્બસમપ્રભમ્ ॥ ૧૫.૫૩॥
ચૂતપલ્લવકૂર્ચાઢ્યં રત્નહોમાબ્જસંયુતમ્ ।
સવસ્ત્રગન્ધમાલાભિસ્તન્મધ્યે સ્થાપયેત્સુધીઃ ॥ ૧૫.૫૪॥
પાર્શ્વયોર્દ્વયવર્ધન્યૌ શિવતોયેન પૂરિતૌ ।
સર્વાલઙ્કારસંયુક્તૌ સ્થાપયેદ્વિધિપૂર્વકમ્ ॥ ૧૫.૫૫॥
પૂર્વાદીશાનપર્યન્તમષ્ટકુમ્ભાન્ન્યસેત્ક્રમાત્ ।
પુનર્બિમ્બપ્રવેશાય   પૂજાસિદ્ધ્યર્થયે નૃણામ્ ॥ ૧૫.૬૬॥
ત્યક્ત્વા દોષોત્થિતં બેરં કુમ્ભેષ્વાગચ્છતુ  પ્રભો । (ત્યક્ત્વા દોષાચ્ઝિતં)
ઇદં મન્ત્રં સમુચ્ચાર્ય પુષ્પાઞ્જલિયુતો ગુરુઃ ॥ ૧૫.૫૭॥
બિમ્બાન્તસ્થં સ્કન્દબીજં વિન્યસેત્કુમ્ભમધ્યમે ।
આધારાધેયપૂજાં ચ પઞ્ચાવરણપૂજનમ્ ॥ ૧૫.૫૮॥
આવાહનાદિસંસ્કારદશકર્માઙ્કુરાતતઃ  ।
ધનુઃ પદ્મત્રિશૂલઞ્ચ મકરં સૃઙ્નમસ્કૃતમ્  ॥ ૧૫.૫૯॥
ષણ્મુખં કુમ્ભવક્ત્રે તુ દર્શયિત્વા સમાચરેત્ ।
દક્ષિણસ્થિતવર્ધન્યાં મહાવલ્લીં  તથા યજેત્ ॥ ૧૫.૬૦॥
વામે સ્થિતાયાં વર્ધન્યાં દેવસેનાં યજેત્તથા ।
શકુન્યાદ્યષ્ટશક્તીશ્ચ પૂર્વાદિષુ યજેદ્બુધઃ ॥ ૧૫.૬૧॥
સ્વનામાદ્યક્ષરેણૈવ નમોઽન્તં પ્રણવાદિકમ્ ।
વર્ધન્યોશ્ચાષ્ટકુમ્ભેષુ યોનિમુદ્રાં પ્રદર્શયેત્ ॥ ૧૫.૬૨॥
પઞ્ચાયુધાનિ કુમ્ભાગ્રે રક્ષણાર્થં યજેદ્ગુરુઃ ।
શક્તિદણ્ડં પ્રાસદણ્ડં ખઙ્ગતોમરબીજતઃ  ॥ ૧૫.૬૩॥
હૃત્કુમ્ભસ્થાપનં હ્યેવં વિશ્વામિત્ર મહામુને ।

યાત્રાહોમં તતઃ કુર્યાત્કુણ્ડે વા સ્થણ્ડિલેઽપિ વા ॥ ૧૫.૬૪॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
સમિદાજ્યચરૂંલ્લાજં માષશાલિયવં તિલમ્ ॥ ૧૫.૬૫॥
સક્તુસર્ષપમુદ્ગાનિ પઞ્ચબ્રહ્મષડઙ્ગકૈઃ  ।
સહસ્રં વા તદર્ધં વા સ્કન્દમૂલેન સર્પિષા   ॥ ૧૫.૬૬॥
દેવ્યોર્દશાંશં જુહુયાદસ્ત્રેણૈવ શતં હુનેત્ ।
અઘોરેણ શતં હુત્વા  સ્વિષ્ટમર્હેતિ હોમયેત્ ॥ ૧૫.૬૭॥
જયાદિરભ્યાધાનં ચ રાષ્ટ્રભૃચ્ચ હુનેત્ક્રમાત્ ।
સુબ્રહ્મણ્યાય નૈવેદ્યમુપદંશસમન્વિતમ્ ॥ ૧૫.૬૮॥
સગુલં ઘૃતસમ્પૂર્ણમપૂપં મધુસંયુતમ્ ।
નાલિકેરામ્રપનસં ફલયુક્તં દધિપ્લુતમ્ ॥ ૧૫.૬૯॥
પાનીયમપિ તામ્બૂલં વિશેષેણ ન્યવેદયેત્ ।
ધૂપદીપં હૃદા દત્વા દર્પણાદીનિ દર્શયેત્ ॥ ૧૫.૭૦॥
પૂર્ણાહુતિં   તતો હુત્વા  રુદ્રાદીનાં બલિં  ક્ષિપેત્ ।
જ્ઞાનખડ્ગધરો ભૂત્વા ત્વદાજ્ઞેતિ વદેત્ ગુરુઃ ॥ ૧૫.૭૧॥
મણ્ડપસ્યેશદિગ્ભાગે સર્વાલઙ્કારશોભિતે ।
શાલિભિઃ સ્થણ્ડિલઙ્કૃત્વા  કુમ્ભાનુદ્ધૃત્ય વિન્યસેત્ ॥ ૧૫.૭૨॥
સંરક્ષ્ય ચાસ્ત્રમન્ત્રેણ સેનાન્યં સન્નિરોધ્ય ચ ।
યાવત્પ્રતિષ્ઠાદિવસં તાવત્પૂર્વવદાચરેત્ ॥ ૧૫.૭૩॥
કુદ્દાલં વા ખનિત્રં વા પૂજયેદસ્ત્રમન્ત્રતઃ ।
શાન્તિકુમ્ભસ્થતોયેન બિમ્બં તત્રાભિષિચ્યતે ॥ ૧૫.૭૪॥
ઉચ્ચરેન્નેત્રમન્ત્રેણ જીર્ણબેરં દ્વિજોત્તમૈઃ । (ઉદ્ધરેત્તેન મન્ત્રેણ જીર્ણબેરં)
ઇન્દ્રાદિવિષ્ણુપર્યન્તં દશદિક્ષુ બલિં  ક્ષિપેત્ ॥ ૧૫.૭૫॥
નવવસ્ત્રૈશ્ચ પુષ્પૈશ્ચ સમલઙ્કૃત્ય બેરકમ્ ।
આચાર્યો મૂર્તિપૈઃ   સાર્ધં સહાયૈર્વેદવિત્તમૈઃ ॥ ૧૫.૭૬॥
નૃત્તવાદ્યસમાયુક્તં સ્તોત્રમઙ્ગલસંયુતમ્  ।
તતો ભક્તજનૈઃ સાર્ધં જીર્ણોત્સવમથાચરેત્ ॥ ૧૫.૭૭॥

રથે વા શિબિકાયાં વા ગજે વાઽરોપ્ય બુદ્ધિમાન્ ।
સ્વસ્તિસૂક્તં જપિત્વા તુ શિવભક્તિયુતૈર્દ્વિજૈઃ   ॥ ૧૫.૭૮॥
સમુદ્રે વા તડાગે વા નદ્યાં વા સ્રોતસિ ક્ષિપેત્ ।
દારુજં મૃણ્મયં શૈલં પટં વાઽપ્સુ વિસર્જયેત્ ॥ ૧૫.૭૯॥
ઉત્તરે દક્ષિણે વાઽપિ ખાતયેદથવા પુનઃ ।
લોહં ચેદગ્નિના દહ્યાત્કુર્યાત્તેનૈવ બેરકમ્ ॥ ૧૫.૮૦॥
પ્રતિબિમ્બં તુ સહસા કારયેલ્લક્ષણાન્વિતમ્ ।
યદ્વસ્તુના કૃતં બેરં કુર્યાત્તદ્વસ્તુના પુનઃ ॥ ૧૫.૮૧॥
અન્યેન કુર્યાચ્ચેદ્યત્તુ મૂર્તિનાશો   ન સંશયઃ ।
તસ્માત્સર્વપ્રયત્નેન પૂર્વવત્કલ્પયેત્ સુધીઃ ॥ ૧૫.૮૨॥
તદ્ઘનેન ઘનં કાર્યં પૂર્વમાનેન શિલ્પિના । (અઘને તુ
ઘનં)
હૃત્કુમ્ભસ્થં સ્કન્દબીજં પુનઃ સ્થાપનમાચરેત્ ॥ ૧૫.૮૩॥
જલસમ્પ્રોક્ષણેનૈવ માર્ગેણ ચ વિશેષતઃ ।
આચાર્યં પૂજયેત્કર્તા ગોભૂમિધનકાઞ્ચનૈઃ ॥ ૧૫.૮૪॥
ઉત્તમં દશનિષ્કં તુ પઞ્ચનિષ્કં તુ મધ્યમમ્ ।
તદર્ધમધમં જ્ઞેયં દેશિકસ્ય તુ દક્ષિણા ॥ ૧૫.૮૫॥
પઞ્ચભાગૈકભાગં તુ મૂર્તિપાનાં   તુ દક્ષિણા ।
સહાયેભ્યસ્તદર્ધં સ્યાત્ બ્રાહ્મણાન્ભોજયેત્તતઃ ॥ ૧૫.૮૬॥
યાગોપકરણં સર્વં દેશિકાય પ્રદાપયેત્ ।
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ॥ ૧૫.૮૭॥
ઇતિ શ્રીકુમારતન્ત્રે જીર્ણોદ્ધારવિધિર્નામ પઞ્ચદશઃ પટલઃ ।

૧૬. ષોડશઃ પટલઃ - વાસ્તુહોમવિધિઃ
વાસ્તુહોમવિધિં  વક્ષ્યે સર્વકર્મશુભાવહમ્ ।
ઉત્સવેષુ પ્રતિષ્ઠાસુ વાસ્તુનિર્માણકેષુ ચ ॥ ૧૬.૧॥
સમ્પ્રોક્ષણવિધાનેષુ યાગેષ્વન્યેષુ મન્ત્રિભિઃ ।
વાસ્તુહોમં પ્રકર્તવ્યં તચ્છૃણુષ્વ  મહામુને ॥ ૧૬.૨॥

કુણ્ડવેદિસમાયુક્તે મણ્ડપે નૈરૃતે પુનઃ ।
હસ્તમાત્રેણ સઙ્કલ્પ્ય સ્થણ્ડિલં દ્રોણતણ્ડુલૈઃ ॥ ૧૬.૩॥
પુણ્યાહં વાચયેન્મન્ત્રી અભ્યઙ્ગૈઃ  પ્રોક્ષ્ય તજ્જલૈઃ ।
એકાશીતિપદં કૃત્વા  મધ્યે નવપદે વિધિમ્ ॥ ૧૬.૪॥
મરીચિં  ચ વિવસ્વાંશ્ચ મિત્રં ચૈવ ધરાધરમ્ ।
પૂર્વાદિતન્મુખે પૂજ્ય ષટ્કષટ્કપદેષુ ચ ॥ ૧૬.૫॥ (પૂર્વાદિત મુખે પૂજ્ય)

ઈશાનાદિષુ તત્પાર્શ્વેષ્વાપશ્ચૈવાપવત્સરમ્ ।
સવિત્રશ્ચૈવ સાવિત્ર ઇન્દ્ર ઇન્દ્રજયસ્તથા ॥ ૧૬.૬॥
રુદ્રોરુદ્રજયઃ પૂજ્યો દ્વિદ્વિભાગે વિશેષતઃ । (રુદ્રેરુદ્રજયઃ)
ઈશાનશ્ચૈવ પર્જન્યો જયન્તશ્ચ મહેન્દ્રકઃ ॥ ૧૬.૭॥
આદિત્યઃ સત્યકશ્ચૈવ ભ્રંશશ્ચૈવાભિરક્ષકઃ । (સત્યકશ્ચૈવ ભ્રંશશ્ચૈવાન્તરિક્ષકઃ)
અગ્નિપૂષા ચ વિતથો ગ્રહાક્ષતયમૌ તથા ॥ ૧૬.૮॥
ગન્ધર્વો ભૃઙ્ગરાજશ્ચ  યમશ્ચ નિરૃતિઃ પુનઃ ।
દૌવારિકશ્ચ સુગ્રીવઃ પુષ્પદન્તેન વાસવઃ ॥ ૧૬.૯॥
અસુરઃ સોષરોગૌ ચ વાયુર્નાગસ્તુ મુખ્યકઃ ।
ભલ્લાટશ્ચૈવ સોમશ્ચ ધિગશ્ચૈવાધિગસ્તથા ॥ ૧૬.૧૦॥
દિતિસ્ત્વેકૈકપદિનો બાહ્યો દ્વ ત્રિંશ   ઉત્સવઃ ।
શરકી ચ વિદારી ચ પૂતના પાપરાક્ષસી ॥ ૧૬.૧૧॥
ઈશાનાદિષુ કોણેષુ પૂજનીયા પદાદ્બહિઃ ।
સ્કન્દો યમશ્ચ જમ્ભશ્ચ બલિપિં  ચ ક્રમેણ તુ ॥ ૧૬.૧૨॥
પૂર્વાદિપદબાહ્યો તુ પૂજયેદ્ગન્ધપુષ્પકૈઃ ।
અધોમુખં ભુવં પ્રાપ્ય શેતે વાસ્તુનરઃ સદા ॥ ૧૬.૧૩॥
ઉગ્રત્વાદ્ભયકારિત્વાત્પૂજિતવ્યં ફલેપ્સુભિઃ ।
શિરસ્કેશપદાની ચ નિરૃતિશ્ચ પદાનિ યત્ ॥ ૧૬.૧૪॥
મધ્યે બ્રહ્મપદે નાભિ રઙ્ગં  સર્વપદાનિ ચ
ચતુર્ભુજં જટામૌલિકમણ્ડલ્વક્ષધારિણમ્ ॥ ૧૬.૧૫॥
વામહસ્તે તુ જાગ્રત્વે સવ્યહસ્તાકુલે સ્થિતમ્ ।
ચતુર્ભુજો યુતાશેષાત્ ખડ્ગખેટકધારિણમ્ ॥ ૧૬.૧૬॥

kumAratantram.pdf 115



કુમારતન્ત્રમ્

કૃતાઞ્જલિપુટાઃ સર્વે ધ્યાત્વા સ્વસ્વપદે સ્થિતાઃ ।
તક્તત્સ્વનામમન્ત્રૈશ્ચ સ્વાહાન્તૈઃ પ્રણવાન્તકૈઃ ॥ ૧૬.૧૭॥
ઉચ્ચાર્ય ગન્ધપુષ્પાદ્યૈઃ પ્રતિપ્રતિ સમર્ચયેત્ ।
તદ્વામે મુનિશાર્દૂલ સ્થણ્ડિલં કલ્પ્ય વાલુકૈઃ  ॥ ૧૬.૧૮॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
તતસ્ત્રયોર્ધ્વે પઞ્ચાશદ્દેવતાનાં પૃથક્પૃથક્ ॥ ૧૬.૧૯॥
પલાશસમિદાજ્યાદ્યૈ સ્તિલૈસ્તણ્ડુલસંયુતૈઃ ।
હોમં હુત્વા  વિશેષેણ દ્રવ્યાન્તે વ્યાહૃતિં  હુનેત્  ॥ ૧૬.૨૦॥ (હોમં કૃત્વા )

સ્કન્દમૂલેન મન્ત્રેગ ઘૃતેનૈવ શતાહુતિમ્  ।
તતઃ ષણ્મૂર્તિમન્ત્રેણ   પઞ્ચબ્રહ્મષડઙ્ગકૈઃ  ॥ ૧૬.૨૧॥
દશાંશં જુહુયાદન્તે સ્વિષ્ટકૃદ્ દ્રવ્યમન્ત્રકૈઃ । (સ્વિષ્ટકૃદ્ હવ્યમન્ત્રતઃ)
જયાદિરભ્યાધાનં ચ રાષ્ટ્રભૃચ્ચ ક્રમાદ્ધુનેત્ ॥ ૧૬.૨૨॥
દધ્યાજ્યગુલસમ્મિશ્રં શુદ્ધાન્નેન બલિં  ક્ષિપેત્ ।
પલાશોદુમ્બરાશ્વત્થપત્રૈઃ શુદ્ધૈઃ સદર્ભકૈઃ  ॥ ૧૬.૨૩॥
સિદ્ધાર્થતિલસંયુક્તૈઃ કબલં બહુમન્ત્રતઃ । (કબલં બાહુમાત્રતઃ)
મધ્વાજ્યેન મર્દયિત્વા સમ્પ્રોક્ષ્ય હૃદયેન તુ ॥ ૧૬.૨૪॥
પ્રજ્વાલ્ય તસ્મિન્નગ્નૌ તુ અસ્ત્રવર્ધનિતોયયુક્ । (તસ્મિન્વન્હૌ)
પ્રાકારાભ્યન્તરં સર્વં ભવનં યાગમણ્ડપમ્ ॥ ૧૬.૨૫॥
પર્યગ્નિકરણં કૃત્વા  પરિચારેણ મન્ત્રવિત્ ।
ઉત્ક્રામ્યત્વાચ્ચ તત્પાર્શ્ર્વે સ્નાનં કુર્યાદ્વિધાનતઃ ॥ ૧૬.૨૬॥ (ઉલ્કાન્ત્યત્વાથ તદ્બાહ્યે સ્નાનં)

પઞ્ચગવ્યેન સમ્પ્રોક્ષ્ય મન્ત્રેણાસ્ત્રેણ દેશિકઃ ।
તદૂર્ધ્વં કારયેત્કર્મ દક્ષિણાં દાપયેદ્ગુરોઃ ॥ ૧૬.૨૭॥
વાસ્તુપૂજા સમાખ્યાતા સર્વશોભનકારિણી ॥ ૧૬.૨૮॥
ઇતિ શ્રીકુમારતન્ત્રે વાસ્તુપૂજાવિધિર્નામ ષોડશઃ પટલઃ ।

૧૭. સપ્તદશઃ પટલઃ - શાન્તિહોમવિધિઃ
શાન્તિહોમં તતો વક્ષ્યે શ‍ૃણુ કૌશિક સુવ્રત ।
પ્રાયશ્ચિત્તેષુ સર્વેષુ કલ્પિતેષુ સમાચરેત્ ॥ ૧૭.૧॥
કુણ્ડે વા સ્થણ્ડિલે વાઽપિ શાન્તિહોમં સમાચરેત્ ।
તત્રૈવ સ્થાપયેત્ કુમ્ભં  સર્વલક્ષણસંયુતમ્ ॥ ૧૭.૨॥
તં સ્પૃષ્ટ્વા ચાસ્ત્રમન્ત્રેણ સ્કન્દમૂલેન મન્ત્રતઃ ।
શિવભક્તિયુતૈર્વિપ્રૈજપેયુઃ   પઞ્ચશાન્તિના ॥ ૧૭.૩॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
હૃદ્વામઘોરમન્ત્રેણ સમિદાજ્યચરું ક્રમાત્ ॥ ૧૭.૪॥
પ્રત્યેકં ષોડશં કૃત્વા  સ્કન્દમૂલાચ્છતાહુતિઃ  ।
પઞ્ચબ્રહ્મષડઙ્ગૈશ્ચ  દશાંશં સર્પિષા   હુનેત્ ॥ ૧૭.૫॥
જયન્તાદ્યષ્ટદેવાનામેકૈકં સર્વનામવિત્ ।
ક્ષુરિકાબીજમુખ્યેન પ્રત્યેકં ષોડશાહુતિઃ  ॥ ૧૭.૬॥
જગદ્ભુવાદિષણ્મન્ત્રૈઃ કૃત્વા  ષણ્મૂર્તિમન્ત્રકૈઃ   ।
ઘૃતમિશ્રતિલેનૈવ ત્ર્યમ્બકેન દશાહુતિઃ  ॥ ૧૭.૭॥
હવ્યવાહનમન્ત્રેણ સ્વિષ્ટકૃચ્ચ હુનેક્ત્તઃ ।
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ॥ ૧૭.૮॥
શાન્તિકુમ્ભસ્થતોયેન મહાસેનં પ્રપૂજયેત્ ।
હોતારં પૂજયેત્ કર્તા નિષ્કં નિષ્કાર્ધમાનતઃ ॥ ૧૭.૯॥
ઇતિ શ્રીકુમારતન્ત્રે શાન્તિહોમવિધિર્નામ સપ્તદશઃ પટલઃ ।

૧૮. અષ્ટાદશઃ પટલઃ - દિશાહોમવિધિઃ
દિશાહોમં તતો વક્ષ્યે શ‍ૃણુષ્વ મુનિપુઙ્ગવ  ।
ભવનસ્ય ચતુર્દિક્ષુ   કુણ્ડે વા સ્થણ્ડિલેઽપિ વા ॥ ૧૮.૧॥
અગ્ન્યાધાનાદિકં સર્વમગ્નિકાર્યોક્તવર્ત્મના ।
વઞ્જુલં બિલ્વમશ્વત્થમર્કં પૂર્વાદિદિક્ષુ ચ ॥ ૧૮.૨॥
સદ્યમન્ત્રેણ સમિધં સ્કન્દમૂલેન સર્પિષા   ।
ચરુમસ્ત્રેણ મન્ત્રેણ સર્ષપં કવચેન ચ ॥ ૧૮.૩॥

તિલમીશાનમન્ત્રેણ પ્રત્યેકં ષોડશં હુનેત્ ।
ષડક્ષરેણ મન્ત્રેણ ઘૃતેનૈવ શતાહુતિઃ  ॥ ૧૮.૪॥
પઞ્ચબ્રહ્મષડઙ્ગૈશ્ચ  દશાંશં જુહુયાત્તતઃ ।
જગદ્ભુવાદિષણ્મન્ત્રૈર્હુત્વા  ષણ્મૂર્તિમન્ત્રતઃ   ॥ ૧૮.૫॥
તિલૈશ્ચ ઘૃતસંયુક્તૈસ્ત્ર્યમ્બકાત્ ષોડશાહુતિઃ  ।
પૂર્ણાહુતિં   ચ શિરસા સ્વિષ્ટકૃદ્ધવ્યમન્ત્રતઃ ॥ ૧૮.૬॥
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ।
હોતારં પૂજયેત્ પશ્ચાત્ યથાવિત્તાનુસારતઃ ॥ ૧૮.૭॥
ઇતિ શ્રીકુમારતન્ત્રે દિશાહોમવિધિર્નામ અષ્ટાદશઃ પટલઃ ।

૧૯. એકોનવિંશઃ   પટલઃ - મૂર્તિહોમવિધિઃ 
મૂર્તિહોમં   તતો વક્ષ્યે તચ્છૃણુષ્વ  મહામુને ।
હર્મ્યાગ્રે સ્થણ્ડિલં કૃત્વા  શાલિભિર્વિમલૈસ્તથા   ॥ ૧૯.૧॥
સ્કન્દકુમ્ભઞ્ચ તન્મધ્યે દ્વિપાર્શ્વે વર્ધનીદ્વયમ્ ।
અષ્ટકુમ્ભાન્ન્યસેન્મન્ત્રી પૂર્વાદ્યષ્ટદિશાસુ ચ ॥ ૧૯.૨॥
મધ્યે સ્કન્દં સમાવાહ્ય પૂજયેત્તુ યથાવિધિ ।
મહાવલ્લીં  દેવસેનાં વર્ધન્યોઃ સમ્પ્રપૂજયેત્ ॥ ૧૯.૩॥
જયન્તાદ્યષ્ટદેવાંશ્ચ પૂર્વાદિષુ ઘટેષુ ચ ।
તસ્યાગ્રે સ્થણ્ડિલં કૃત્વા  નિર્દોષઃ સિકતૈઃ સિતૈઃ ॥ ૧૯.૪॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
પલાશીં  ચ ગુલૂચીં  ચ સદ્યેનૈવ શતં શતમ્ ॥ ૧૯.૫॥
અઘોરેણ ઘૃતં દત્વા ચરુમીશાનમન્ત્રતઃ । (ઘૃતં તદ્વત્)
સ્કન્દમૂલેન મન્ત્રેણ ઘૃતેનૈવ શતં હુનેત્ ॥ ૧૯.૬॥
પઞ્ચબ્રહ્મષડઙ્ગૈશ્ચ  દશાંશં જુહુયાત્તતઃ ।
મૂલમન્ત્રેણ મતિમાન્ શતમષ્ટોત્તરં હુનેત્  ॥ ૧૯.૭॥
જગદ્ભુવાદિષણ્મન્ત્રૈર્હુત્વા  ષણ્મૂર્તિમન્ત્રતઃ   ।
ઘૃતસિક્તતિલેનૈવ ત્ર્યમ્બકેન શતાહુતિઃ  ॥ ૧૯.૮॥

118 sanskritdocuments.org



કુમારતન્ત્રમ્

પૂર્ણાહુતિઞ્ચ  શિરસા સ્વિષ્ટકૃદ્ધવ્યમન્ત્રતઃ ।
જયાદિરભ્યાધ નઞ્ચ રાષ્ટ્રભૃચ્ચ હુનેત્ક્રમાત્ ॥ ૧૯.૯॥
કુમ્ભાદ્ભિર્દેવદેવઞ્ચ ક્રમેણૈવાભિષેચયેત્ । (તત્કુમ્ભે દેવ દેવીશ્ચ ક્રમેણૈવાભિષેચયેત્)
યથાવિભવવિસ્તારં હોતારમપિ પૂજયેત્ ॥ ૧૯.૧૦॥
ઇતિ શ્રીકુમારતન્ત્રે મૂર્તિહોમવિધિર્નામ   એકોનવિંશઃ   પટલઃ ।

૨૦. વિંશઃ   પટલઃ - પઞ્ચગવ્યવિધિઃ
પઞ્ચગવ્યવિધિં  વક્ષ્યે શ‍ૃણુષ્વ કુશિકાત્મજ  ।
સર્વપાપક્ષયકરં સર્વવ્યાધિવિનાશનમ્ ॥ ૨૦.૧॥
હર્મ્યાગ્રે મણ્ડપે રમ્યે ગોમયેનાનુલેપિતે ।
હસ્તમાત્રપ્રવિસ્તારં પઞ્ચાઙ્ગુલસમન્વિતમ્  ॥ ૨૦.૨॥
સ્થણ્ડિલં શાલિભિઃ કલ્પ્ય રક્તવર્ણૈઃ મનોરમૈઃ ।
તતો નવપદં કલ્પ્ય તન્મધ્યે નલિનં લિખેત્ ॥ ૨૦.૩॥
સકલીકૃત્ય સમ્પ્રોક્ષ્ય દર્ભૈશ્ચૈવ પરિસ્તરેત્ ।
શિવાદિવિદ્યાતત્ત્વાન્તં નવકોષ્ઠેષુ પૂજયેત્ ॥ ૨૦.૪॥
સૌવર્ણં રાજતં તામ્રં મૃણ્મયં વાઽથ ગૃહ્ય ચ । (રાજતં પાતં)
અસ્ત્રેણ ક્ષાલ્ય વિન્યસ્ય મધ્યાદિક્રમયોગતઃ ॥ ૨૦.૫॥
સુપ્રતિષ્ઠં સુશાન્તં ચ તેજોરૂપમથામૃતમ્ ।
રત્નોદયં તતો વ્યક્તં પાત્રાણિ પ્રણિપાતયેત્ ॥ ૨૦.૬॥ (રત્નોદક તતો વ્યક્તં પાત્રાણિ પ્રણિપાદ્યજેત્)

તેષુ ક્ષીરં દધિઘૃતં ગોમૂત્રં ગોમયં ક્રમાત્ ।
કુશોદકં તતોઽગ્ન્યાદિ પિષ્ટામલકરાત્રિકમ્ ॥ ૨૦.૭॥
ક્ષિપ્ત્વા બ્રહ્મષડઙ્ગૈશ્ચ  પૂજયિત્વા યથાવિધિઃ ।
સકૂર્ચં સહિતાસ્ત્રેણ પૂજિતં રક્ષિતં તથા ॥ ૨૦.૮॥ (સકૂર્ચં સંહિતા)

અમૃતીકૃત્ય વિધિવદ્વિદધ્યાત્ પઞ્ચગવ્યકમ્ ।
સર્પિર્દધિઘૃતં   ચૈવ ગોમયં ગોજલં તથા ॥ ૨૦.૯॥
કુશોદકં ક્રમાદંશમેકં દ્વિત્રિ ચ વેદ ષટ્ । (દ્વિત્રિ એક)
શ્વેતવર્ણં ગવાં ક્ષીરં પીતવર્ણં ગવાં દધિ ॥ ૨૦.૧૦॥
કૃષ્ણવર્ણં ગવાં સર્પિં  રક્તવર્ણં ચ ગોજલમ્ ।

ગોમયં કપિલાયાં વા યથાલાભં ગ્રહેત્સુધીઃ ॥ ૨૦.૧૧॥
ક્ષીરં વૈ શુક્રદૈવત્યં દધિ વૈ સોમદૈવતમ્ ।
સર્પિશ્ચ   રુદ્રદૈવત્યં ગોમયસ્ય બૃહસ્પતિઃ ॥ ૨૦.૧૨॥
ગોમૂત્રમગ્નિદેવત્યં શાલિપિષ્ટં ચ શઙ્કરી ।
લક્ષ્મીરામલકસ્યૈવ રજન્યાસ્તુ સરસ્વતી ॥ ૨૦.૧૩॥
કુશોદકસ્ય ગઙ્ગા  ચ અધિદેવાઃ પ્રકીર્તિતાઃ   ।
ભારદ્વાજઃ કાશ્યપશ્ચ શાલિહોત્રોઽથ ગૌતમઃ ॥ ૨૦.૧૪॥ (કાશ્યપશ્ચ વિશ્વામિત્રો)

આત્રેયશ્ચૈવ પઞ્ચૈતે ગવ્યાનામૃષયઃ ક્રમાત્ ।
ભાર્ગવોઽગસ્ત્ય આઙ્ગીરઃ  શક્તિપિષ્ટાદિકેર્ષયઃ ॥ ૨૦.૧૫॥
ક્ષીરં મોક્ષપ્રદં જ્ઞેયં દધિવ્યાધિવિનાશનમ્ ।
ઘૃતં કુષ્ઠવિનાશાર્થં ગોમૂત્રં પુત્રવૃદ્ધિદમ્ ॥ ૨૦.૧૬॥
ગોમયં રોગનાશાર્થ પઞ્ચગવ્યફલં લભેત્ ।
પ્રાતઃ કાલેઽભિષેકઞ્ચ સર્વપાપવિનાશનમ્ ॥ ૨૦.૧૭॥
માધ્યન્દિનેઽભિષેકં ચ સર્વશાન્ત્યર્થમુચ્યતે ।
સાયઙ્કાલાભિષેકેણ સર્વવ્યાધિવિનાશનમ્ ॥ ૨૦.૧૮॥
ગાયત્ર્યા ચૈવ ગોમૂત્રં ગન્ધદ્વારેતિ ગોમયમ્ ।
આપ્યાયસ્વેતિ ચ ક્ષીરં દધિક્રાવિણ્ણોતિ વૈ દધિ ॥ ૨૦.૧૯॥
તતઃ શુક્રમસીત્યાજ્યં દેવસ્યત્વા કુશોદકમ્ ।
એવં સંહારમાર્ગેણ સંયોજ્યાન્તે કુશોદકમ્ ॥ ૨૦.૨૦॥
જગદ્ભુવાદિષણ્મન્ત્રૈર્જપિત્વાસ્ત્રેણ રક્ષ્ય ચ ।
ધૂપદીપાદિકં દત્વા તતઃ પૂજાં સમાચરેત્ ।
પઞ્ચગવ્યાભિષેકેણ મહાપાતકનાશનમ્ ॥ ૨૦.૨૧॥
ઇતિ શ્રીકુમારતન્ત્રે પઞ્ચગવ્યવિધિર્નામ વિંશઃ   પટલઃ ।

૨૧. એકવિંશઃ   પટલઃ - પઞ્ચામૃતવિધિઃ
પઞ્ચામૃતવિધિં  વક્ષ્યે શ‍ૃણુ કૌશિક સુવ્રત ।
પૂર્વવત્ સ્થણ્ડિલં કલ્પ્ય મધ્યેન્દ્રાદિચતુષ્ટયે ॥ ૨૧.૧॥
ઈશાનાદીનિ સદ્યાન્તં પઞ્ચકોષ્ઠેષુ પૂજયેત્ ।

ક્ષીરં દધિ ઘૃતં ચૈવ મધુ સ્યાદિક્ષુશરકમ્ ॥ ૨૧.૨॥
ઉત્તમં પ્રસ્થમેવોક્તં મધ્યમં તુ તદર્ધકમ્ ।
તદર્ધમધમં જ્ઞેયં માનં પઞ્ચામૃતં તથા ॥ ૨૧.૩॥
ક્ષીરં વૈ મધ્યમે સ્થાપ્ય પૂર્વકોષ્ઠે ન્યસેદ્દધિ ।
સર્પિશ્ચ   દક્ષિણે વિદ્વાન્ મધુ વૈ ચોત્તરે પુનઃ ॥ ૨૧.૪॥
વારુણ્યામિક્ષુસારં સ્યાદસ્ત્રેણૈવ તુ શોધયેત્ ।
ઈશાનાદ્યનુવાકૈશ્ચ જપ્ત્વા બ્રહ્મભિરર્પયેત્ ॥ ૨૧.૫॥ (બ્રહ્મભિરર્ચયેત્)

સ્કન્દમૂલેન તન્મધ્યે ગાયત્ર્યાશ્ચ ચતુર્દિશિ   ।
સ્કન્દસૂક્તેન મન્ત્રેણ ત્વભિષેકં પૃથક્પૃથક્ ॥ ૨૧.૬॥
કદલીપનસં ચૈવ નાલિકેરફલં તથા ।
આમ્રઞ્ચ માતુલુઙ્ગં  સ્યાદેતત્ પઞ્ચફલં તથા ॥ ૨૧.૭॥
પઞ્ચામૃતાભિષેકેણ મહાપાતકનાશનમ્ । (પઞ્ચપાતકનાશનમ્)
ફલસારાભિષેકેણ ફલમીપ્સિતમાપ્નુયાત્ ॥ ૨૧.૮॥
ઇતિ શ્રીકુમારતન્ત્રે પઞ્ચામૃતવિધિર્નામ એકવિંશઃ   પટલ ।

૨૨. દ્વાવિંશઃ   પટલઃ - બાલસ્થાપનવિધિઃ
બાલસ્થાપનકં વક્ષ્યે શ‍ૃણુ કૌશિક સુવ્રત ।
જીર્ણગેહસમુદ્ધારે ચિત્રજીર્ણેઽઙ્ગહીનકે  ॥ ૨૨.૧॥
સ્થલજીર્ણે પીઠજીર્ણે પુનર્બેરકૃતે તથા ।
આસપ્ત દિવસાત્પૂર્વં કુમ્ભમાવાહ્ય  કારયેત્ ॥ ૨૨.૨॥ (આરબ્ધ દિવસાત્પૂવં, કુમ્ભે આવાહ્ય)

તદૂર્ધ્વે મુનિશાર્દૂલ બાલસ્થાનં વિધીયતે ।
મૂલબેરપ્રતિષ્ઠાયાં પ્રાગેવ તરુણાલયમ્ ॥ ૨૨.૩॥ (મૂલબેરપ્રતિષ્ઠાયાઃ)

મૂલાલયં વિનિશ્ચિત્ય કારયેત્ તરુણાલયમ્ ।
બાલસ્થાનવિહીનત્વાત્ બાલાનાં નાશનં ભવેત્ ॥ ૨૨.૪॥ (બાલાલયવિહીનત્વાત્)

તસ્માત્સર્વપ્રયત્નેન બાલસ્થાનં તુ કારયેત્ ।
મૂલસ્થાનસ્ય ચાગ્રે વા સૌમ્યે વા પાવકેઽપિ વા ॥ ૨૨.૫॥
ઐશાન્યે પૂર્વભાગે વા બાલસ્થાનં વિધીયતે ।
કૂટં વા મણ્ડપં વાઽપિ કારયેદ્વિધિપૂર્વકમ્ ॥ ૨૨.૬॥

મૂલપ્રાસાદવિસ્તારાદધિકં નૈવ કારયેત્ ।
મૂલબેરસ્ય ચાર્ધં વા તદર્ધાર્ધમથાપિ વા ॥ ૨૨.૭॥
રુદ્રાઙ્ગ્ગુલં  સમારભ્ય દ્વિદ્વ્યઙ્ગુલવિવર્ધનાત્  ।
એકવિંશત્યઙ્ગુલાન્તં    ષડ્વિધં માનમઙ્ગુલૈઃ  ॥ ૨૨.૮॥
આયાદિશુભસંયુક્તં સર્વલક્ષણસંયુતમ્ ।
લોહજં શૈલજં વાઽપિ દારુજં મૃણ્મયં તુ વા ॥ ૨૨.૯॥
યથાલાભેન કર્તવ્યં તરુણાલયબેરકમ્ ।
બન્ધૂકં વૃક્ષમાદાય કારયેદ્દારુબેરકમ્ ॥ ૨૨.૧૦॥ (યાજ્ઞીકં વૃક્ષમાદાય કારયેદ્દારુજે બુધઃ)

પ્રાસાદસ્યાગ્રતઃ કુર્યાન્મણ્ડપં ચતુરશ્રકમ્ ।
પઙ્ક્તિત્રયસમાયુક્તં  ચતુર્દ્વારસમાયુતમ્ ॥ ૨૨.૧૧॥
તન્મધ્યે વેદિકાં કુર્યાન્નવભાગૈકભાગતઃ ।
પરિતઃ પઞ્ચકુણ્ડાનિ કારયેદ્વિધિપૂર્વકમ્ ॥ ૨૨.૧૨॥
દર્ભમાલાસમાયુક્તં ચતુસ્તોરણભૂષિતમ્ ।
વિતાનાદિધ્વજોપેતમષ્ટમઙ્ગલસંયુતમ્  ॥ ૨૨.૧૩॥
ગોમયાલેપનં કૃત્વા  પુણ્યાહં કારયેત્તતઃ ।
અયં કુમારમન્ત્રેણ પ્રોક્ષયેત્ કુશવારિણા ॥ ૨૨.૧૪॥
અઙ્કુરાનર્પયેદ્ધીમાન્  પૂર્વાક્તવિધિના તતઃ ।
વેદ્યૂર્ધ્વે સ્થણ્ડિલં કુર્યાદષ્ટદ્રોણૈશ્ચ શાલિભિઃ ॥ ૨૨.૧૫॥
તદર્ધૈસ્તણ્ડુલૈશ્ચૈવ તદર્ધૈશ્ચ તિલૈરપિ ।
તન્મધ્યે પદ્મમાલિખ્ય સાષ્ટપત્રં સકર્ણિકમ્   ॥ ૨૨.૧૬॥
શયનં કલ્પયેત્ પશ્ચાદણ્ડજાદ્યૈરનુક્રમાત્ ।
નયનોન્મીલનં કુર્યાજ્જલૈશ્ચૈવાધિવાસયેત્ ॥ ૨૨.૧૭॥
પર્યગ્નિકરણં કૃત્વા  વાસ્તુહોમેન મણ્ડપે ।
જલાદ્બિમ્બં સમુદ્ધૃત્ય શયને શાયયેદ્બુધઃ ॥ ૨૨.૧૮॥
સર્વલક્ષણસંયુક્તાન્ સર્વાલઙ્કારસંયુતાન્ ।
કુમ્ભાનાવાહયેદ્ધીમાન્ પૂર્વોક્તવિધિના પુનઃ ॥ ૨૨.૧૯॥
જયન્તાદ્યષ્ટવિદ્યેશાન્ વેદ્યૂર્ધ્વેઽષ્ટસુ દિક્ષુ ચ ।

મધ્યે કુમારમાવાહ્ય પાર્શ્વે શક્તિદ્વયં યજેત્ ॥ ૨૨.૨૦॥
અર્ચયેદ્ગન્ધપુષ્પાદ્યૈઃ સ્વૈઃસ્વૈર્નામભિરેવ ચ ।
પરિવારઘટાન્ સર્વાન્ પૂર્વોક્તવિધિનાર્ચયેત્ ॥ ૨૨.૨૧॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
સમિદાજ્યચરું લાજાન્ સર્ષપં ચ યવં તિલાન્ ॥ ૨૨.૨૨॥
હોમદ્રવ્યાણિ સપ્તૈતે જુહુયાત્તુ વિશેષતઃ ।
ખાદિરૌ વટશમ્યાર્કસ્ત્વપામાર્ગો મહાદિશિ ॥ ૨૨.૨૩॥
પ્રધાને તુ પલાશઃ સ્યાત્ સમિધઃ પરિકીર્તિતાઃ   ।
સ્કન્દમૂલેન મન્ત્રેણ તતઃ ષણ્મૂર્તિમન્ત્રતઃ   ॥ ૨૨.૨૪॥
સમિધાદીનિ જુહુયાત્ પ્રત્યેકં તુ ષડાહુતિઃ  ।
સદ્યાદીનાં શિરોઽન્તેન હોમયેત્તદનન્તરમ્ ॥ ૨૨.૨૫॥ (સદ્યાદિના શિરોઽન્તેન)

શતમર્ધં તદર્ધં વા જુહુયાદ્દેશિકોત્તમઃ ।
સુબ્રહ્મણ્યં કુમારં ચ સ્કન્દં શરવણોદ્ભવમ્ ॥ ૨૨.૨૬॥
દેવસેનાપતિં  વિદ્વાન્ યથોક્તેનૈવ પૂજયેત્ ।
દ્રવ્યાન્તે વ્યાહૃતિં  હુત્વા  સ્પૃષ્ટ્વા સ્પૃષ્ટ્વા ચ બેરકમ્ ॥ ૨૨.૨૭॥
સર્વદ્રવ્યસમાયુક્તં હવ્યવાહેન હોમયેત્ ।
જયાદિરભ્યાધાનઞ્ચ રાષ્ટ્રભૃચ્ચ હુનેત્ક્રમાત્ ॥ ૨૨.૨૮॥
પ્રભાતે સમુહૂર્તે તુ સુનક્ષત્રસુલગ્નકે ।
બિમ્બં સંસ્થાપ્ય મતિમાન્ સ્કન્દમૂલેન મન્ત્રતઃ ॥ ૨૨.૨૯॥
પુનર્દ્દઢતરં કૃત્વા  પદ્મપીઠે વિશેષતઃ ।
કુમ્ભઞ્ચ વર્ધનીં  ચૈવ કૃત્વા  ધામપ્રદક્ષિણમ્ ॥ ૨૨.૩૦॥ (વર્ધનીં  દ્વે ચ)

દેવમ્ય પુરતો ન્યસ્ત્ત્વા ન્યાસં સર્વં સમાચરેત્ ।
કુમ્ભાદ્ બીજં સમાદાય બેરસ્ય હૃદયે ન્યસેત્ ॥ ૨૨.૩૧॥
વર્ધન્યોર્બીજમાદાય દ્વયોઃ શક્ત્યોઃ સ્તને ન્યસેત્ ।
તક્તદ્ઘટસ્થતોયેન ક્રમેણૈવાભિષેચયેત્ ॥ ૨૨.૩૨॥
જયન્તાદિઘટાન્ સર્વાન્ ક્રમાત્પીઠેઽભિષેચયેત્ ।
વસ્ત્રૈશ્ચ ગન્ધપુષ્પાદ્યૈઃ પૂજયેત્તુ યથાવિધિ ॥ ૨૨.૩૩॥

ઉદ્વાહકર્મ કર્તવ્યં વેદોક્તેનૈવ વર્ત્મના ।
ચતુર્થે દિવસે પ્રાપ્તે ચતુર્થીહોમમાચરેત્ ॥ ૨૨.૩૪॥
જગદ્ભુવાદિષણ્મન્ત્રૈરયં કુમારમન્ત્રતઃ ।
કુણ્ડં પ્રતિ હુનેત્ ધીમાન્મૂલેનૈવ શતં હુનેત્ ॥ ૨૨.૩૫॥
મહાહવિર્નિવેદ્યાથ   દીનાનાથાંશ્ચ ભોજયેત્ ।
આચાર્યં પૂજયેત્ કર્તા વસ્ત્રહેમાઙ્ગુલીયકૈઃ  ॥ ૨૨.૩૬॥
ઉત્તમં પઞ્ચનિષ્કં તુ મધ્યમં તુ તદર્ધકમ્ ।
તદર્ધમધમં જ્ઞેયં દેશિકસ્ય તુ દક્ષિણા ॥ ૨૨.૩૭॥
મૂર્તિપાન્   પરિચારાંશ્ચ યથાશક્ત્યા તુ દક્ષિણા ।
એવં યઃ કુરુતે મર્ત્યઃ કોટિયજ્ઞફલં લભેત્ ।
સર્વાન્ કામાનવાપ્નોતિ સોઽન્તે સ્કન્દપદં વ્રજેત્ ॥ ૨૨.૩૮॥
ઇતિ શ્રીકુમારતન્ત્રે બાલસ્થાપનવિધિર્નામ દ્વાવિંશઃ   પટલઃ ।

૨૩. ત્રયોવિંશઃ   પટલઃ - સમ્પ્રોક્ષણવિધિઃ
અતઃ પરં પ્રવક્ષ્યામિ સમ્પ્રોક્ષણવિધિં  શ‍ૃણુ ।
આવર્તં પુનરાવર્તમનાવર્તં તુ કૌશિક ॥ ૨૩.૧॥
પ્રોક્ષણં ત્રિવિધં પ્રોક્તં તત્તદ્ભેદમથ શ‍ૃણુ ।
આદૌ ચ બાલબેરાત્તુ મૂલબેરં પતિષ્ઠિતમ્ ॥ ૨૩.૨॥
તદાવર્તમિતિ ખ્યાતં પુનરાવર્તમુચ્યતે ।
પ્રાસાદપતનાદ્ભિન્ને પ્રમાદાત્ ભિન્નકે પુનઃ ॥ ૨૩.૩॥
મૂલબેરાત્ સમાદાય સંસ્થાપ્ય બાલબેરકે । (બાલગેહકે)
તત્તન્મૂલપ્રવેશં યત્ પુનરાવર્તમીરિતમ્ ॥ ૨૩.૪॥
પ્રતિમાપીઠવિશ્લિષ્ટે સુધાકર્મવિહીનકે ।
પ્રત્યઙ્ગોપાઙ્ગહીને   ચ પ્રમાદાત્ પતને પુનઃ ॥ ૨૩.૫॥
ચોરચણ્ડાલસંસ્પૃષ્ટે સૂતકે પ્રેતસમ્ભવે ।
પૂજાહીનેઽષ્ટદિવસાત્ ઊર્ધ્વં શતસમાવધિ ॥ ૨૩.૬॥
પ્રોક્ષણં ત્વેમવાદ્યેષુ તદનાવર્તતીરિતમ્ ।
આવર્તે પુનરાવર્તે માસપક્ષર્ક્ષકાદિભિઃ ॥ ૨૩.૭॥

પ્રતિષ્ઠોક્તવિધાનેન કારયેદ્દેશિકોત્તમઃ ।
યાત્રાહોમં યુગાવર્તે અનાવર્તં ગુરૂત્તમ ॥ ૨૩.૮॥
ન તિથિર્ન ચ નક્ષત્રે ન કાલશ્ચ ન વારકમ્ ।
કાલાપેક્ષાં વિના કુર્યાત્ અનાવર્તં ગુરૂત્તમ ॥ ૨૩.૯॥
પૂર્વસ્થાપિતબિમ્બસ્ય ન પુનઃ સ્થાપનં સ્મૃતમ્ ।
સ્થાપિતે તુ મહાન્ દોષસ્તસ્માત્ સમ્પ્રોક્ષણં સ્મૃતમ્ ॥ ૨૩.૧૦॥
અઙ્ગસ્ય  હાનિસન્ધાને પ્રતિષ્ઠાં નૈવ કારયેત્ । (પ્રતિષ્ઠાં અનુ)
જલાધિવાસરહિતં નેત્રોન્મીલનવર્જિતમ્   ॥ ૨૩.૧૧॥
સમ્પ્રોક્ષણવિહીને તુ પૂજા નિષ્ફલદાયિની ।
જાયતે તુ મહાન્ દોષસ્તસ્માત્ સમ્પ્રોક્ષણં ચરેત્ ॥ ૨૩.૧૨॥
નિમિત્તે સમનુપ્રાપ્તે સદ્યઃ કૃત્વા  સમર્ચયેત્ ।
આસપ્તદિવસાત્પૂર્વં કુમ્ભમાવાહ્ય  મન્ત્રવિત્ ॥ ૨૩.૧૩॥
અગ્રે વા દક્ષિણે વામે મણ્ડલે સ્થણ્ડિલોપરિ ।
કુમ્ભં ન્યસ્ત્ત્વા સમભ્યર્ચ્ય પુનર્બેરં સમાવહેત્ ॥ ૨૩.૧૪॥
તદૂર્ધ્વે બાલહર્મ્યે તુ સ્થાપ્ય મૂલે પુનર્ન્યસેત્ ।
પ્રાસાદાગ્રે તુ કર્તવ્યં દક્ષિણે ચોત્તરેઽપિ વા ॥ ૨૩.૧૫॥
યથાવિભવવિસ્તારં મણ્ડપં કારયેદ્બુધઃ ।
ચતુર્દ્વારસમાયુક્તં ચતુસ્તોરણભૂષિતમ્ ॥ ૨૩.૧૬॥
વિતાનાદિધ્વજોપેતં અષ્ટમઙ્ગલસંયુતમ્  ।
દર્ભમાલા સમાયુક્તં બિલ્વપલ્લવશોભિતમ્ ॥ ૨૩.૧૭॥ (બિલ્વફલશોભિતમ્)

નક્ષત્રતિથિવારે ચ પઞ્ચમે સપ્તમેઽહ્નિ વા । (પુણ્યર્ક્ષતિથિવારે)
પૂર્વોક્તવિધિના ધીમાન્ કારયેદઙ્કુરાર્પણમ્  ॥ ૨૩.૧૮॥
મણ્ડપં નવધા કૃત્વા  મધ્યભાગે તુ વેદિકામ્ ।
રત્નિમાત્રસમુત્સેધં દર્પણોદરસન્નિભમ્ ॥ ૨૩.૧૯॥
વેદ્યા મૂલે તુ પરિતશ્ચોપવેદિં  પ્રકલ્પયેત્ ।
યુગ્માઙ્ગુલસમુત્સેધં  દ્વિગુણં દીર્ઘમુચ્યતે ॥ ૨૩.૨૦॥ (નિમ્નમુચ્યતે)

કુણ્ડાનિ પરિતઃ કુર્યાત્ નવપઞ્ચૈકમેવ ચ ।
દિશાસુ ચતુરશ્રાણિ કોણેષ્વત્ર કુશેશયમ્ ॥ ૨૩.૨૧॥

શક્રશાઙ્કરયોર્મધ્યે પ્રધાનં તુ ષડશ્રકમ્ ।
પઞ્ચકુણ્ડેષુ કોણેષુ વર્જયેદબ્જકુણ્ડકમ્ ॥ ૨૩.૨૨॥
એકકુણ્ડે તથૈશાને કારયેત્તુ ષડશ્રકમ્ ।
આવર્તે તુ મુનિશ્રેષ્ઠ બાલબેરસ્ય ચાગ્રતઃ ॥ ૨૩.૨૩॥
અઙ્ગન્યાસં  કરન્યાસમન્તર્યાગનથાચરેત્ । (કરન્યાસાન્તર્યજનથાચરેત્)
વિશેષાર્ઘ્યસ્થતોયેન પ્રોક્ષયેદસ્ત્રમન્ત્રતઃ ॥ ૨૩.૨૪॥
સ્થણ્ડિલં કલ્પ્ય મતિમાન્ નિર્દોષેર્હેમશાલિભિઃ ।
સૂત્રાભિધાનરત્નાઢ્યં કુમ્ભસ્યોપરિ વિન્યસેત્ ॥ ૨૩.૨૫॥ (સૂત્રાભિધાનરત્નાઢ્યં કુમ્ભં તસ્યોપરિ ન્યસેત્)

વર્ધન્યૌ હેમસંયુક્તે ન્યસેદ્ દક્ષિણવામયોઃ ।
પરિતઃ કલશાનષ્ટૌ સ્વસ્થાનેષુ ક્રમાન્ન્યસેત્ ॥ ૨૩.૨૬॥ (કલશાનષ્ટૌ સ્વર્ણયુક્તાન્)

મધ્યકુમ્ભે મહાસેનં બાલબેરાત્ સમાવહેત્ ।
મૂલબેરપ્રવેશાય બાલસ્થાનાદિહ પ્રભો ॥ ૨૩.૨૭॥
કુમ્ભે વિશન્તુ સર્વેશાઃ સુબ્રહ્મણ્યપ્રિયો ભવ ।
ઇદં મન્ત્રં સમુચ્ચાર્ય પૂજયેદ્ ગન્ધપુષ્પકૈઃ ॥ ૨૩.૨૮॥
મહાવલ્લીં  દેવસેનાં વર્ધન્યોઃ પાર્શ્વસંસ્થયોઃ ।
તત્તદ્બેરાત્સમાદાય ક્રમેણાવાહ્ય પૂજયેત્ ॥ ૨૩.૨૯॥
જયપન્તાદ્યષ્ટવિદ્યેશાન્ પીઠાદાવાહ્ય પૂજયેત્ ।
સ્થાપયેન્મૂલમન્ત્રેણ ષડ્વર્ણેનાવકુણ્ઠયેત્ ॥ ૨૩.૩૦॥
સાન્નિધ્યં હૃદયેનૈવ યજેત્પુષ્પાદિભિઃ ક્રમાત્ ।
દર્શયેદ્બિમ્બમુદ્રાઞ્ચ ષણ્મુખં પદ્મમુદ્રિકામ્ ॥ ૨૩.૩૧॥ (દર્શયેદ્બિમ્બમુદ્રાઞ્ચ ષણ્મુખીં )

નમસ્કારાખ્યમુદ્રાઞ્ચ દિક્બન્ધેદસ્ત્રમન્ત્રતઃ ।
યાત્રાહોમં પ્રકર્તવ્યં બાલસ્થાનસ્ય ચાગ્રતઃ ॥ ૨૩.૩૨॥
નિર્દોષૈઃ સિકતૈઃ કૃત્વા  સ્થણ્ડિલં હસ્તમાત્રતઃ ।
અગ્ન્યાધાનાદિકં સર્વમગ્નિકાર્યોક્તમાચરેત્ ॥ ૨૩.૩૩॥
સદ્યોમન્ત્રેણ સમિધમીશાનેન ઘૃતં હુનેત્  ।
જગદ્ભુવાદિષણ્મન્ત્રૈઃ સ્પૃષ્ટ્વા સ્પૃષ્ટ્વાઽસને તતઃ ॥ ૨૩.૩૪॥ (સ્પૃષ્ટ્વાહુનેત્)

ગુરુસ્તુ મણ્ડપં ગત્વા પુણ્યાહં વાચયેત્તતઃ । (ગુરુસ્તુ મણ્ડપિકં )

પર્યગ્નિકરણં કુર્યાત્ બાસ્તુહોમેન વર્ત્મના ॥ ૨૩.૩૫॥
શિરસા વાહયિત્વા તુ કુમ્ભઞ્ચ વર્ધનીદ્વયમ્ ।
ક્રમાદ્વિદ્યેશકલશાન્ મૂર્તિભિઃ   પરિવારકૈઃ ॥ ૨૩.૩૬॥
સર્વાતોદ્યસમાયુક્તં વેદઘોષસમન્વિતમ્ ।
હર્મ્યપ્રદક્ષિણં કૃત્વા  વેદિકોપરિ વિન્યસેત્ ॥ ૨૩.૩૭॥ (હર્મ્યપ્રદક્ષિણં ગત્વા)

સકલીકૃત્ય સમ્પ્રોક્ષ્ય વિશેષાર્ઘ્યજલેન ચ ।
દેવિદેવીશવિદ્યેશાન્ પૂજયેત્તુ યથાક્રમમ્ ॥ ૨૩.૩૮॥ (દેવદેવ્યૌ ચ)

[સર્વાતોદ્યસમાયુક્તં વેદઘોષસમન્વિતમ્ ।]
પરિવારઘટાંશ્ચૈવ સ્થાપયેદ્વિધિપૂર્વકમ્ ।
તત્તન્મૂર્ત્યાકૃતિં   ધ્યાત્વા બાહ્યકુમ્ભે સમર્ચયેત્ ॥ ૨૩.૩૯॥
મણ્ડપદ્વારપૂજાદિ સર્વં પૂર્વવદાચરેત્ ।
તતઃ સ્વાધ્યાયનં કુર્યાચ્છિવભક્તિયુતૈર્દ્વિજૈઃ   ॥ ૨૩.૪૦॥
શિવસઙ્કલ્પદીપૈશ્ચ તતઃ શ્રીરુદ્રસૂક્તકૈઃ । (શિવસઙ્કલ્પદીપૈશ્ચ તતો મારુદ્રસૂક્તકં )
સ્કન્દસૂક્તઞ્ચ ચમકં પૂર્વભાગે યજેત્સુધીઃ ॥ ૨૩.૪૧॥
શિવસૂક્તં પાવમાનં શાન્તિદ્વયં ચ દક્ષિણે ।
ત્ર્યમ્બકં વિષ્ણુસૂક્તઞ્ચ વારુણં ચૈવ પશ્ચિમે ॥ ૨૩.૪૨॥
ઊત્તરે તુ હિરણ્યઞ્ચ બૃહત્સામેતિ મન્ત્રતઃ । (હિરણ્યઞ્ચ સ્થન્તરં)
ષડક્ષરેણ મન્ત્રેણ કોણેષુ ચ જપેત્ બુધઃ ॥ ૨૩.૪૩॥
આચાર્યો મૂર્તિપૈઃ   સાર્ધં તતો હોમં સમાચરેત્ ।
સમિધાજ્યચરૂન્ લાજં સર્ષપં ચ યવં તિલમ્ ॥ ૨૩.૪૪॥
હોમદ્રવ્યાણિ સપ્તૈતાન્યથાવજ્જુહુયાત્ક્રમાત્ ।
પાલાશખાદિરાશ્વત્થબિલ્વાન્ પૂર્વાદિદિક્ષુ ચ ॥ ૨૩.૪૫॥
શમીખાદિરમાયૂરા વટાશ્ચેતિ વિદિક્ષુ ચ ।
પ્રધાનસ્ય પલાશઃ સ્યાત્ સમિધઃ પરિકીર્તિતાઃ   ॥ ૨૩.૪૬॥
સ્કન્દસ્ય મૂલમન્ત્રેણ તતઃ ષણ્મૂર્તિમન્ત્રતઃ   ।
હોમદ્રવ્યાણિ જુહુયાત્ પ્રત્યેકં તુ ષડાહુતિઃ  ॥ ૨૩.૪૭॥
સદ્યાદિના શિરોઽન્તેન મન્ત્રેણ જુહુયાત્તતઃ ।
શતમર્ધં તદર્ધં વા પ્રત્યેકં જુહુયાત્ક્રમાત્ ॥ ૨૩.૪૮॥

પૂર્ણાહુતિં   ચ શિરસા સ્વિષ્ટમગ્નેતિ હોમયેત્ ।
જયાદિરભ્યાધાનઞ્ચ રાષ્ટ્રભૃચ્ચ હુનેત્ક્રમાત્ ॥ ૨૩.૪૯॥
નેત્રોન્મીલાદિકં સર્વં નવબેરસ્ય કારયેત્ ।
તત્પ્રતિષ્ઠા વિધાનેન શેષં કર્મ સમાચરેત્ ॥ ૨૩.૫૦॥
પુનરાવર્તને વિદ્વાન્ મૂલબેરં પ્રગૃહ્ય ચ । (પુનરાવર્તકે)
બાલબેરં સમાવાહ્ય પુનર્મૂલે પ્રવેશયેત્ ॥ ૨૩.૫૧॥
અનાવર્તે તુ યદ્ધામ ચણ્ડાલાદિપ્રદૂષિતે ।
મૃણ્મયાનિ ચ પાત્રાણિ સર્વાણિ પરિવર્જયેત્ ॥ ૨૩.૫૨॥
કાંસ્યપાત્રાણિ સર્વાણિ શુદ્ધિં  કૃત્વા  તુ ભસ્મભિઃ ।
યથાયોગ્યં યથાકાર્યં વસ્ત્રોપકરણાનિ ચ ॥ ૨૩.૫૩॥
સ્કન્દસ્યાયતનં ચૈવ ગોમયેન વિલેપયેત્ ।
પુણ્યાહં વાચયિત્વાથ શુદ્ધાદ્ભિરભિષેચયેત્ ॥ ૨૩.૫૪॥
પઞ્ચગવ્યૈશ્ચ સંસ્નાપ્ય ઘર્ષયેદ્બિલ્વપત્રકૈઃ ।
દર્ભમૂલે તુ વલ્મીકક્ષેત્રમૃદ્ગ્રાહ્ય લેપયેત્ ॥ ૨૩.૫૫॥
કૌતુકં બન્ધયિત્વા તુ હેમ સૂત્રેણ મન્ત્રવિત્ ।
અર્કપઙ્કજ બિલ્વૈશ્ચ માયૂરાઽશોકપાટલૈઃ ॥ ૨૩.૫૬॥
ગન્ધોદૈઃ સ્વર્ણતોયૈશ્ચ બિલ્વોદૈઃ સ્નાપયેદ્ગુહમ્ ।
નન્દ્યાવર્તૈર્મલ્લિકાભિર્મધૂકાશોકપાટલૈઃ ॥ ૨૩.૫૭॥
(નન્દ્યાવર્તૈર્મલ્લિકાભિર્પલાશૈશ્ચ કદમ્બકૈઃ)
પુન્નાગૈઃ કર્ણિકારૈશ્ચ   કુમુદોત્પલપુષ્પકૈઃ ।
બૃહતીદ્રોણપુષ્પૈશ્ચ વ્યાઘાતૈર્જાતિચમ્પકૈઃ ॥ ૨૩.૫૮॥
બેરં સમ્પૂજ્ય વિધિવત્ છાદયેદ્વા નિરન્તરમ્ ।
આચ્છાદ્ય નવવસ્ત્રૈશ્ચ પ્રતિબેરં વિશેષતઃ ॥ ૨૩.૫૯॥
લોહજૈઃ શયનં કાર્ય મથવાચ્છાદનં મતમ્ । (લોહજે શયનં)
મણ્ડપદ્વારપૂજા ચ હોમકર્મ ચ પૂર્વવત્ ॥ ૨૩.૬૦॥
પ્રભાતે દેશિકઃ સ્નાત્વા મૂર્તિપૈઃ   સહ મન્ત્રવિત્ ।
કુમ્ભઞ્ચ કર્ધનીદ્વે ચ વાહયિત્વાથ મૂર્તિપૈઃ   ॥ ૨૩.૬૧॥

હર્મ્યં પ્રદક્ષિણં કૃત્વા  ગુહાગ્રે સ્થણ્ડિલં ન્યસેત્ ।
પુત્રભ્રાતૃકલત્રૈશ્ચ યજમાનોઽતિભક્તિમાન્ ॥ ૨૩.૬૨॥ (વ્રજેદનુતિભક્તિમાન્)

શુક્લવાસા ગુરુઃ પ્રીતો હૈમપઞ્ચાઙ્ગભૂષણૈઃ  ।
બિમ્બશુદ્ધિકૃતસ્તોયં સ્કન્દબેરં વિશેષતઃ ॥ ૨૩.૬૩॥
વિન્યસેદક્ષરન્યાસં બ્રહ્માઙ્ગન્યાસમુત્તમમ્  ।
કુમ્ભાન્મન્ત્રં સમાદાય બેરસ્ય હૃદિ વિન્યસેત્ ॥ ૨૩.૬૪॥
શક્ત્યોર્બીજં સમાદાય શક્ત્યોરુપરિ વિન્યસેત્ ।
કુમ્ભોદકૈશ્ચ સંસ્નાપ્ય દેવદેવીર્યથાક્રમમ્ ॥ ૨૩.૬૫॥
જયન્તાદ્યષ્ટવિદ્યેશાન્ ક્રમાત્પીઠે તુ વિન્યસેત્ ।
તત્કુમ્ભસ્થોદકૈઃ  સ્કન્દં સ્નાપયેત્તુ દશાક્ષરૈઃ ॥ ૨૩.૬૬॥
પરિવારઘટાદ્ભિસ્તુ સ્વસ્વસ્થાને ક્રમાદ્બુધઃ ।
બીજાનિ વિધિવન્ન્યસ્ત્વા ગન્ધપુષ્પાદિભિર્યજેત્ ॥ ૨૩.૬૭॥
રક્તપુષ્પેણ મતિમાન્ ઈશાનેનૈવ પૂજયેત્ ।
સ્નપનં કારયેદન્તે યથાવિત્તાનુસારતઃ ॥ ૨૩.૬૮॥
પ્રભૂતહવિષં દદ્યાત્ બ્રાહ્મણાન્ ભોજયેત્તતઃ ।
ઉત્સવં કારયેદન્તે યથા વિત્તાનુસારતઃ ॥ ૨૩.૬૯॥
આચાર્યં પૂજયેત્કર્તા વસ્ત્રહેમાઙ્ગુલીયકૈઃ  ।
અધમં દશનિષ્કન્તુ મધ્યમં દ્વિગુણં સ્મૃતમ્ ॥ ૨૩.૭૦॥
ઉત્તમં ત્રિગુણં પ્રોક્તમ્માચાર્યસ્ય તુ દક્ષિણા ।
મૂર્તિપાનાં   દશાંશૈશ્ચ દીનાનાથાંશ્ચ પૂજયેત્ ॥ ૨૩.૭૧॥
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ।
પુત્રાર્થી લભતે પુત્રાન્ ધનાર્થી ચ ધનં લભેત્ ।
જયાર્થી જયમાપ્નોતિ મોક્ષાર્થી મોક્ષમાપ્નુયાત્ ॥ ૨૩.૭૨॥
ઇતિ શ્રીકુમારતન્ત્રે સમ્પ્રોક્ષણવિધિર્નામ ત્રયોવિંશઃ   પટલઃ ।

૨૪. ચતુર્વિંશઃ   પટલઃ - પ્રતિમાલક્ષણવિધિઃ
પ્રતિમાલક્ષણં વક્ષ્યે શ‍ૃણુષ્વ કુશિકાત્મજ  ।
ચલં ચલાચલં બેરમચલં ત્રિવિધં ભવેત્ ॥ ૨૪.૧॥

શાર્કરં મૃણ્મયં બેરમચલં બેરમુચ્યતે । (સૌધમચલં બેરમિષ્યતે)
શૈલજં દારુજં બેરં ચલાચલમિતિ સ્મૃતમ્ ॥ ૨૪.૨॥
ચલમેવં સમાખ્યાતં રક્તં લોહઞ્ચ દારુજમ્ ।
શિલાં વાઽપ્યથ દારું વા કર્મ યોગ્યસ્ય લક્ષણમ્ ॥ ૨૪.૩॥ (કર્મ યોગ્ય સ)

સુનિમિત્તેન સઙ્ગ્રાહ્ય  સર્વમઙ્ગલસંયુતમ્  ।
સ્થપતિર્વાસ્તુશાસ્ત્રજ્ઞઃ સ્કન્દબેરં પ્રકલ્પયેત્ ॥ ૨૪.૪॥
સર્વેષાં મઙ્ગલાર્થાય  માનકલ્પં વદામ્યહમ્ ।
ગર્ભે નવકૃતે ભાગે રુદ્રમાદિત્રયં ત્રયમ્ ॥ ૨૪.૫॥
પુનર્વિંશત્કૃતે   ભાગે દશાંશમધમં ભવેત્ ।
રુદ્રાંશં મધ્યમં જ્ઞેયમુત્તમં દ્વાદશાંશકમ્ ॥ ૨૪.૬॥
વસુગર્તે પુનર્ગર્ભે પુનર્મધ્યમકલ્પિતે ।
નવમાનં ભવેત્તત્ર હસ્તમાનં તતોચ્યતે ॥ ૨૪.૭॥
એકાદિનવહસ્તાન્તં ષટ્ષડઙ્ગુલવર્ધનાત્  ।
ત્રયસ્ત્રિંશન્માનમુદિતં   હસ્તમાનં મહામુને ॥ ૨૪.૮॥
દૈર્ઘ્યે નવકરાદૂર્ધ્વમેકવિંશત્કરાન્તકમ્   ।
હસ્તમાનેન કર્તવ્યં ક્ષુદ્રહર્મ્યેણ કારયેત્ ॥ ૨૪.૯॥
એકહસ્તોચ્છ્રયા  દૂર્ધ્વં મૂલબેરં ન કારયેત્ । (એકહસ્તોચ્છ્રયા  દૂન)
મૂલબેરોદયં હ્યેવમુત્સવપ્રતિમાં શ‍ૃણુ ॥ ૨૪.૧૦॥
મૂલબેરસમોત્તુઙ્ગં  તદર્ધં વા તદર્ધકમ્ ।
ભૂતાંશં સપ્તભાગે તુ ભૂતભાગે યુગાંશકમ્ ॥ ૨૪.૧૧॥
અન્યાંશે દ્વયભાગઞ્ચ ષણ્માનં મૂલબેરતઃ ।
ગર્ભે નવકૃતે માનં નવધા ગર્ભમાનતઃ ॥ ૨૪.૧૨॥
મૂલદ્વારસમોત્તુઙ્ગં  નવાંશૈકોનમેવ ચ ।
અષ્ટભાગૈકહીનં વા ત્રિમાનં દ્વારમાનતઃ ॥ ૨૪.૧૩॥
ઉત્તમં નવહસ્તન્તુ પઞ્ચહસ્તન્તુ મધ્યમમ્ ।
અધમં ત્રયહસ્તન્તુ ગર્ભમાનમિતીરિતમ્ ॥ ૨૪.૧૪॥
સપ્તાઙ્ગુલં  સમારભ્ય દ્વિદ્વ્યઙ્ગુલવિવર્ધનમ્  ।
પઞ્ચત્રિંશદઙ્ગુલાન્તમઙ્ગુલત્રયમાનકમ્     ॥ ૨૪.૧૫॥

આદિપ્રાસાદવિસ્તારં તદ્બાહ્યં કલ્પમાનતઃ ।
તદર્ધમુત્તમં જ્ઞેયં તદર્ધં મધ્યમં સ્મૃતમ્ ॥ ૨૪.૧૬॥
તસ્યાર્ધમધમં વિદ્ધિ ત્રિમાનં હર્મ્યમાનતઃ ।
વ્રાતેરુત્તરસીમાન્તં સ્તમ્ભમાનં તદુત્તમમ્ ॥ ૨૪.૧૭॥
મધ્યમં તુ નવાંશોન મસ્તાંશોનં તથા ધમમ્ । (મધ્યમં તમનવાંશોનં અષ્ટાંશોનં તથા મતં)
મૂલબેરાધિકોત્તુઙ્ગં  સ્થાસ્પનાદિષુ યોગ્યકમ્ ॥ ૨૪.૧૮॥
પરિવારાદિકે યોગ્યમધિકોચ્છ્રાયમીરિતમ્  ।
લબ્ધમાનેન મતિમાન્ કામ્યં સંયોજયેત્તતઃ ॥ ૨૪.૧૯॥ (મતિમાન્ જાત્યશં)

વેદાશીતિદ્વિષષ્ઠી ચ ચતુર્વિંશાચ્ચ   ષોડશી ।
ભાગં કૃત્વૈકભાગં  તુ જાત્યશં બ્રાહ્મણાદિષુ ॥ ૨૪.૨૦॥
યજમાનાંઙ્ગુલૈર્ભક્ત્વા  શુભાયાદીનિ લક્ષયેત્ । (યુજ્યમાનાંઙ્ગુલૈર્ભક્ત્વા )
હીનં ચેદઙ્ગુલેપ્યત્ર  પરિપૂર્ય સમીક્ષયેત્ ॥ ૨૪.૨૧॥
આયં વસુદ્વાદશભિર્વ્યયં ચત્વારિ પઙ્ક્તિભિઃ  ।
સંયોગરહિતાષ્ટાભિર્નક્ષત્રં વસુમક્ષકૈઃ ॥ ૨૪.૨૨॥ (યોનિરગ્નિભિર્નક્ષત્રં વસુઋક્ષકૈઃ)

દ્વારઞ્ચ નન્દમુનિભિરંશકો વેદનન્દતઃ ।
હૃત્વા વિભેદ્ય તચ્છેષમાયાદિગણયેત્સુધીઃ ॥ ૨૪.૨૩॥
આયાધિક્યે ધનં પ્રોક્તં વ્યયાધિક્યે ધનક્ષયમ્ ।
નક્ષત્રેષુ શુભા પ્રોક્તા વિપત્પ્રત્યરનૈધના ॥ ૨૪.૨૪॥
ધ્વજસિંહો   વૃષો નન્દી શુભદા અષ્ટયોનિષુ । (વૃષો દન્તી)
વારે શુભાર્કસૌરાશાઃ શુભયોગે શુભપ્રદાઃ ॥ ૨૪.૨૫॥
અંશકે તસ્કરક્લીબા ધનપ્રેક્ષ્યસ્તથા શુભાઃ ।
એવં પરીક્ષ્ય બહુધા કારયેલ્લક્ષણાન્વિતમ્ ॥ ૨૪.૨૬॥
સ્વતઃ પ્રધાને કર્તવ્યં દશધા ચોત્તમેન તુ ।
મધ્યમં દશતાલેન દેવ્યૌ ચ પરિકલ્પયેત્ ॥ ૨૪.૨૭॥
લોહજં ચેન્મધૂચ્છિષ્ટં વહ્નિતાપ્યં ચ પાત્રકે ।
વસ્ત્રેણ શોધ્ય મતિમાન્ મણ્ડલે સ્થણ્ડિલોપરિ ॥ ૨૪.૨૮॥ (મણ્ડપે)

ફલકોર્ધ્વે સુલગ્ને તુ સ્થપતિઃ સ્થાપકાજ્ઞયા ।

મૂલાદિપાદપર્યન્તં કલ્પયેત્કલ્પવિત્તમઃ ॥ ૨૪.૨૯॥ (મૂર્ધાદિપાદપર્યન્તં)

ષણ્માનમત્ર કથિતમાયમાનમિતીરિતમ્ ।
પ્રમાણં વિપુલં પ્રોક્તમુચ્ચમુન્માનમેવ ચ ॥ ૨૪.૩૦॥
પરિમાણં તુ તન્નાહં તીવ્રં સ્યાદુપમાનકે ।
લમ્બસૂત્રં લમ્બમાનં ષણ્માનમિદમીરિતમ્ ॥ ૨૪.૩૧॥
લમ્બોત્સેધં પ્રકુર્યાત્તુ ચતુર્વિંશચ્છતં   બુધઃ । (લબ્ધોત્સેધં)
તેષ્વેકં તુ સમં મૂલે ત્રિતસ્યાષ્ટાંશસમ્ભવે ॥ ૨૪.૩૨॥
અઙ્ગુલં  માત્રમિત્યુક્તં દ્વ્યઙ્ગુલં  કોલકં સ્મૃતમ્ ।
ત્ર્યઙ્ગુલં  તુ કલા જ્ઞેયા ભાગં સ્યાચ્ચતુરઙ્ગુલમ્મ્  ॥ ૨૪.૩૩॥
તદ્દ્વયં  વાચકં ચૈવ મુખં તદ્દ્વદશાઙ્ગુલમ્   ।
મુખં તાલદ્વિપઞ્ચૈવ તસ્યાઃ પર્યાયવાચકાઃ ॥ ૨૪.૩૪॥
ઉષ્ણીષં ત્રયવૈકાંશઃ કેશાસ્તિસ્રોંઽશકં તથા । (ત્રયવૈકાંશઃ કેશાન્તં ત્ર્યયઙ્કત્વથ)
ભાગમગ્ન્યવમક્ષ્યન્તં સમં નાસાપુટાન્તકમ્ ॥ ૨૪.૩૫॥
હન્વન્તં તત્સમં જ્ઞેયં તસ્મા દૂર્ધ્વં શતાઙ્ગુલમ્  ।
કલાસપ્તયવં કણ્ઠં મુખં રુદ્રયવં ચ હૃત્ ॥ ૨૪.૩૬॥
તત્સમં નાભિપર્યન્તં નાભેર્મેઢ્રાન્તકં  સમમ્ ।
નક્ષત્રાંશમધશ્ચોરુ યુગાંશં જાનુદૈર્ઘ્યકમ્ ॥ ૨૪.૩૭॥
અધશ્ચોરુસમં જઙ્ઘા  જાનુગુહ્યપદોન્નતમ્ ।
ઉષ્ણીષાત્પૂર્વકેશાન્તં નવાંશં પરિકીર્તિતમ્   ॥ ૨૪.૩૮॥
ઉષ્ણીષાદ્બ્રહ્મકેશાન્તમારભ્યાઙ્ગુલમુદાહૃતમ્  ।
દ્વયોઃ કર્ણાન્તરં પૂર્વે એકવિંશતિમાત્રકમ્   ॥ ૨૪.૩૯॥
દ્વ્યઙ્ગુલં  કર્ણવિસ્તારમાયામં વસુમાત્રકમ્ ।
ભ્રૂસૂત્રસમમેવોક્તં શ્રોત્રાંશં મુનિપુઙ્ગવ  ॥ ૨૪.૪૦॥
તત્પૃષ્ઠકર્ણયોર્મધ્યે ત્રયોદશાંશમીરિતમ્ ।
પિપ્પલ્યન્તાદધઃ કુર્યાત્ભાગં તાલાવલમ્બનમ્ ॥ ૨૪.૪૧॥ (કુર્યાત્ભાગં નાલવિલમ્બનં)

તાલાન્તં ચ સમાત્રં તત્ ઘનં ત્રિયવં ભવેત્ । (નાલાન્તરન્ત્વર્ધ તત્)
પિપ્પલીચાર્ધમૂલં ચ સુષિરં તસ્ય માનકમ્ ॥ ૨૪.૪૨॥ (પિપ્પલીચાર્ધમાત્રં)

નક્રકુણ્ડલસંયુક્તં શેષમાત્રાવિલમ્બનમ્ ।
શક્તિકાકારવત્કર્ણનાલાકૃતિરુદાહૃતા  ॥ ૨૪.૪૩॥
દ્વિયવં કર્ણપાલિશ્ચ તત્સમં કર્ણપટ્ટિકા ।
માત્રાર્ધં કર્ણપાલીસ્યાદઙ્ગુલા  કર્ણપાલિકા ॥ ૨૪.૪૪॥
લકારીવ તયોર્મધ્યે ચઞ્ચ્વક્ષી કર્ણચૂલિકા ।
અપાઙ્ગાત્કર્ણમૂલં  તુ સપ્તમાત્રં પ્રચક્ષતે ॥ ૨૪.૪૫॥
કોલકદ્વયસાધિક્યાન્નેત્રાયામમુદાહૃતમ્ ।
ષડયવં નેત્રવિસ્તારમાયામં તુ ત્રિધા ભવેત્ ॥ ૨૪.૪૬॥
કૃષ્ણમણ્ડલમૈશાંશં મધ્યે ન્યસિતમણ્ડલમ્ ।
કૃષ્ણમણ્ડલમધ્યે તુ જ્યોતિર્યુક્તપ્રમાણતઃ ॥ ૨૪.૪૭॥ (જ્યોતિયૂકાપ્રમાણતઃ)

કરવીરોપમં રક્તં નયનસ્ય ચ મૂલકે ।
કનીનિકા યવાદ્દીર્ઘાત્ ત્રિવર્ણૈર્લોચનં સ્મૃતમ્ ॥ ૨૪.૪૮॥
ઊર્ધ્વહર્મ્યસ્ય યાનં તુ દ્વિયવાર્ધં યથાભવેત્ ।
નવતી પક્ષ્મરોમાણિ કૃષ્ણાઞ્જનનિભાનિ ચ ॥ ૨૪.૪૯॥
ભ્રૂરેખાયાશ્ચક્ષુરેખા કોલકદ્વયબાધિરમ્ ।
ભ્રૂરેખા મૂલકેશાન્તં તત્સમં પરિકીર્તિતમ્   ॥ ૨૪.૫૦॥
ભ્રૂદીર્ઘસમમાત્રન્તુ વિસ્તારં યવમેવ ચ ।
આરોપચાપાકૃતિવત્  મૂલાદપં કમાત્કૃશમ્ ॥ ૨૪.૫૧॥
દ્વ્યઙ્ગુલં  ત્રિયવં પ્રોક્તં દ્વયોઃ કર્ણાન્તરં સ્મૃતમ્ ।
મૂલનાસાર્ધમાત્રં સ્યાદગ્રનાસા શરાઙ્ગુલા  ॥ ૨૪.૫૨॥
પુટમર્ધાઙ્ગુલં  તારં તત્તુઙ્ગં  પઞ્ચભિર્યવૈઃ ।
સુષિરં ત્રિયવં તિર્યક્ બાહ્યે ચાર્ધયવં ધનમ્ ॥ ૨૪.૫૩॥
પુટાન્તં ત્રિયવં ચૈવ ગોજિમાનં ચતુર્યવમ્ ।
ગોજ્યાશ્ચ નાસિકોત્સેધં કોલકં ત્રિયવાધિકમ્ ॥ ૨૪.૫૪॥
દ્વ્યંશસ્યૈવ તુ વિસ્તારમઙ્ગુલં  ચેતિ કીર્તિતમ્   ।
પુષ્કરન્તુ યવોત્સેધં પુરસ્તાત્ ષડ્યવં તતઃ ॥ ૨૪.૫૫॥
દ્વિયવં ચાર્ધમેકં તુ પુષ્કરન્તુ વિધીયતે ।
તિલપુષ્પાકૃતિર્નાસાપુટનિષ્પાવબીજવત્  ॥ ૨૪.૫૬॥

પુટાન્તાદધરોષ્ઠાન્તં કોલકં દ્વિયવાધિકમ્ ।
દન્તં દૃશ્યમદૃશ્યં હિ દ્વિત્રયં પરિકીર્તિતમ્   ॥ ૨૪.૫૭॥ (હિ દ્વાત્રિંશત્  )

દ્વિયવં તસ્ય વિસ્તારમુત્સેધં તત્સમં ભવેત્ ।
ઊર્ધ્વે ષોડશ મન્તવ્યા અધસ્તાત્તુ તથૈવ ચ ॥ ૨૪.૫૮॥
અધોદન્તસ્ય વિસ્તારં યવાર્ધં સમમુચ્છ્રયમ્  ।
જિહ્વાયામન્તુ ષણ્માત્રં વિસ્તારં સ્યાત્તદર્ધકમ્ ॥ ૨૪.૫૯॥
અધરોષ્ઠસ્ય વિસ્તારમઙ્ગુલં  સ્યાદ્યવાધિકમ્ ।
મુનિરન્તઞ્ચ વિસ્તારમાયામઃ સ્યાદ્દ્વિમાત્રકમ્  ॥ ૨૪.૬૦॥
ભાગં ચ ત્રિયવાધિક્યમાસ્યવિસ્તારમીરિતમ્ ।
ગ્રીવામૂલસ્ય વિસ્તારં નવમાત્રં ચ ષડ્યવમ્ ॥ ૨૪.૬૧॥
ગ્રીવાત્તુ ગલપર્યન્તં કલા ચ દ્વિયવાધિકમ્ ।
તદ્ગલાદ્ધનુપર્યન્તમ્મઙ્ગુલં  ચેતિ કીર્તિતમ્   ॥ ૨૪.૬૨॥
ગ્રીવં સુવૃત્તમુદિતં દ્વિરેખા પરિવેષ્ટિતમ્ ।
સૂત્રાન્ ક્રમેણ ચોદ્ભાગં કોલકં ચાઙ્ગુલં  ભવેત્ ॥ ૨૪.૬૩॥
હિક્કાસૂત્રાન્ ક્રમેણોચ્ચં ભાગં કોલકમઙ્ગુલમ્  ॥
અર્ધાઙ્ગુલં  ક્રમાત્ ક્ષીણં બાહુપર્યન્તમેવ ચ ।
વક્ષઃસ્થલસ્ય વિસ્તારં દશભાગં ચતુર્યવમ્ ॥ ૨૪.૬૪॥
હિક્કાસૂત્રાદધો બાહુઃ  સપ્તવિંશતિમાત્રકમ્   ।
કોલકં કૂર્પરાયામં ત્રિસપ્તાંશપ્રકોષ્ઠકમ્ ॥ ૨૪.૬૫॥
તસ્માન્મધ્યાઙ્ગુલસ્યાગ્રં  સાર્ધત્રયોદશાઙ્ગુલમ્  ।
સપ્તાઙ્ગુલતલાયામં  શેષં મધ્યાઙ્ગુલાયતમ્  ॥ ૨૪.૬૬॥
પાણેસ્તલસ્ય વિસ્તારં ષણ્માત્રં ચ ચતુર્યવમ્ ।
તત્તુલ્યોઽપ્યષ્ટભાગૈકં હીનમગ્રસ્ય ચાગ્રતઃ ॥ ૨૪.૬૭॥
સાર્ધકોલકમાત્રેણ તલમૂલે ઘનં ભવેત્ ।
ષડ્યવૈકાંશમુદિતં તલસ્યાગ્રઘનં મુને ॥ ૨૪.૬૮॥
પઞ્ચાશદ્દ્વિયવોપેતં  તર્જન્યાનામિકાઙ્ગુલી  ।
દ્વિયવોપેતભાગં સ્યાદઙ્ગુષ્ઠસ્ય  તુ દૈર્ઘ્યકમ્ ॥ ૨૪.૬૯॥

યવાદિકાષ્ટમો ભાગો કનિષ્ઠાઙ્ગુલદૈર્ધ્યકમ્  । (યવાધિકેન ભાગેન કનિષ્ઠાઙ્ગુલદૈર્ધ્યકમ્ )
રસદૃક્ ગન્ધદિક્પઙ્ક્તિયવતારં  વ્યતારકમ્ ॥ ૨૪.૭૦॥
અઙ્ગુષ્ઠાદેસ્તદગ્રે  સ્યાદષ્ટભાગૈકહીનકમ્ ।
અઙ્ગુલ્યગ્રં  ત્રિધા કૃત્વા  દ્વિભાગં નવવિસ્તૃતમ્ ॥ ૨૪.૭૧॥
તત્તારેણ યવોપેતં નખાયામં પ્રકીર્તિતમ્   ।
અઙ્ગુષ્ઠન્તુ  દ્વિપર્વં સ્યાદન્યાઙ્ગુલ્યસ્ત્રિપર્વયુક્  ॥ ૨૪.૭૨॥
તસ્યાગ્રે દ્વ્યઙ્ગુલં  હિત્વા દ્વિદ્વિરેખાન્તરં નયેત્ ।
મૂલાદૂર્ધ્વગરેખા તુ મધ્યમાઙ્ગુલરેખયુક્  ॥ ૨૪.૭૩॥
મૂલયુગ્મનિબદ્ધસ્ય ભાગમેકં પ્રકીર્તિતમ્   । (મણિબન્ધસ્યવિસ્તારં ભાગમેકં )
પ્રકોષ્ઠમધ્યવિસ્તારં ભાગમેકં પ્રકીર્તિતમ્   ॥ ૨૪.૭૪॥
બાહુમધ્યમવિસ્તારં દ્વિયાવકમથોચ્યતે । (અર્ધયાવકમથોચ્યતે)
બાહુમૂલસ્ય વિસ્તારં નવમાત્રાર્ધમિષ્યતે ॥ ૨૪.૭૫॥
હિક્કાસૂત્રં તુ કક્ષાન્તં નવમાત્રાર્ધમુચ્યતે ।
કારયેત્તુ દ્વિબાહું  ચ મૂલતારં ગુણાઙ્ગુલમ્  ॥ ૨૪.૭૬॥
સ્તનયોરન્તરં તદ્વચ્ચ્ચૂચુકં તુ યવાન્તરમ્ ।
દ્વિયવસ્તસ્ય વિસ્તારં મણ્ડલં તુ દ્વિમાત્રકમ્ ॥ ૨૪.૭૭॥
હૃત્પ્રદેશસ્ય વિસ્તારં સાર્ધં સ્મૃત્યઙ્ગુલં  ભવેત્ ।
ઉદરસ્ય તુ વિસ્તારં સાર્ધત્રયોદશાઙ્ગુલમ્  ॥ ૨૪.૭૮॥
યવદ્વયં તુ હીનં સ્યાદ્ વિસ્તારં ષડ્યવં ભવેત્ । (તુ નિમ્નં)
નાભિપ્રદક્ષિણાવર્તં શ્રોણિશ્ચાષ્ટાદશાંશકમ્ ॥ ૨૪.૭૯॥
કટિપ્રદેશવિસ્તારં દ્વાવિંશત્યઙ્ગુલં    ભવેત્ ।
શરીરે ગોમુખાકારં કટ્યાશ્ચોર્ધ્વં પ્રશસ્યતે ॥ ૨૪.૮૦॥
શરમાત્રં યવોપેતં મેઢ્રાયામમુદાહૃતમ્  ।
વેદાઙ્ગુલં  સમુદ્દિષ્ટં મુષ્કં વિસ્તારદૈર્ધિકમ્   ॥ ૨૪.૮૧॥
પક્ષાઙ્ગુલપ્રમાણેન  ચૈકૈકં વૃષણં સ્મૃતમ્ ।
શેષં શીર્ષાઙ્ગુલાયામં  તારં દશયવં ભવેત્ ॥ ૨૪.૮૨॥ (શેફઃ શીર્ષાઙ્ગુલાયામં )

ક્ષયમગ્રેષુ ભાગૈકં મૂલં ચોત્પલવદ્ભવેત્ । (ભાગૈકં મુકુલો)

ઊરુમૂલસ્ય વિસ્તારં સાર્ધત્રયોદશાઙ્ગુલમ્  ॥ ૨૪.૮૩॥
તન્મધ્યે ચૈકવિસ્તારં યવમર્ધાઙ્ગુલાધિકમ્  ।
ઊર્ધ્વાગ્રસ્ય તુ વિસ્તારં વાગ્રન્ધ્રાઙ્ગુલકં  ભવેત્ ॥ ૨૪.૮૪॥
જાનુમણ્ડલવિસ્તારં વસુમાત્રાર્ધમિષ્યતે ।
યવેનાષ્ટાઙ્ગુલં  પ્રોક્તં જઙ્ઘામૂલસ્ય  વિસ્તૃતમ્ ॥ ૨૪.૮૫॥ (યવોનાષ્ટાઙ્ગુલં  પ્રોક્તં)

તન્મધ્યે તસ્ય વિસ્તારં સપ્તમાત્રં યવાધિકમ્ ।
નલકાયાસ્તુ વિસ્તારં વર્ધયેદઙ્ગુલં  ભવેત્ ॥ ૨૪.૮૬॥ (વિસ્તારં સાર્ધવેદઙ્ગુલં )

અથ ગુલ્ફદ્વયોર્મધ્યે વિસ્તારન્તુ શરાઙ્ગુલમ્  ।
તલમધ્યસ્ય વિસ્તારં સાર્ધં ભૂતાઙ્ગુલં  ભવેત્ ॥ ૨૪.૮૭॥
તલાગ્રસ્ય તુ વિસ્તારં રસાઙ્ગુલમિતિ  સ્મૃતમ્ ।
અક્ષાન્ પાર્ષ્ણ્યન્તરં ભાગં પાર્ષ્ણ્યોત્સેધસ્ય તત્સમમ્ ॥ ૨૪.૮૮॥
અક્ષાદઙ્ગુલમૂલાન્તં  નવમાત્રાર્ધમિષ્યતે ।
પાદાઙ્ગુષ્ઠાયતં  ભાગં તત્તારં તદ્યવાઙ્ગુલમ્  ॥ ૨૪.૮૯॥
ત્રિતયેન ચતુર્માત્રં દેશિન્યાયામમિષ્યતે ।
યવેન માત્રવિસ્તારં દેશિન્યાસ્તુ વિધીયતે ॥ ૨૪.૯૦॥
અઙ્ગુષ્ઠતર્જનીમધ્યે  રન્ધ્રં તત્ ત્રયકં ભવેત્ ।
મધ્યાયામં ત્રિમાત્રાર્ધં ચતુરર્ધયવેન ચ ॥ ૨૪.૯૧॥
પાદાઙ્ગુષ્ઠાત્  કનિષ્ઠાન્તં નખવિસ્તૃતમીરિતમ્ ।
વિસ્તારસમમાયામં નખાનાં વૃત્તમાકૃતિઃ  ॥ ૨૪.૯૨॥
ષટ્સપ્તત્યઙ્ગુલે  તસ્ય ઊર્વોર્ભાગં મહામુને ।
નાભિદેશસ્ય નાહન્તુ ત્રિચત્વારિંશદઙ્ગુલમ્    ॥ ૨૪.૯૩॥
શ્રોણિદેશસ્ય નાહન્તુ પઞ્ચાશન્માત્રમીરિતમ્ ।
અન્યેષાં ચૈવ સર્વેષાં નાહમાનં વિધીયતે ॥ ૨૪.૯૪॥
તત્તારં ત્રિગુણીકૃત્ય તન્મધ્યાંશં ભવેત્પુનઃ ।
ત્રિગુણીકૃતતારેણ તદેકા દશ યોજયેત્ ॥ ૨૪.૯૫॥
તદેવ સમવૃત્તાનાં નાહમિત્યભિધીયતે ।
ઉષ્ણીષાત્પૃષ્ઠ દેશાન્તં સાર્ધત્રયોદશાઙ્ગુલમ્  ॥ ૨૪.૯૬॥ (ઉષ્ણીષાત્પૃષ્ઠ કેશાન્તં)

ગ્રીવાયામં તુ ભાગં સ્યાત્ તત્સમ ઞ્ચાઙ્કુરં  ભવેત્ । (તત્સમ તુ કકુદ્)
કકુદઃ કટિસન્ધેશ્ચ સપ્તવિંશતિમાત્રતઃ   ॥ ૨૪.૯૭॥
ગણ્ડપ્રદેશસ્તસ્યાધઃ સાર્ધત્રયોદશાઙ્ગુલમ્  ।
તસ્યાધઃ પૃષ્ઠ કસમં સાર્ધવેદાઙ્ગુલં  ભવેત્ ॥ ૨૪.૯૮॥
ઊર્વાયામન્તુ તમ્યાધઃ સાર્ધદ્વાવિંશદઙ્ગુલમ્    ।
જાન્વા યામાન્તભાગં સ્યાત્ જઙ્ઘાત્રિનવમાનકમ્  ॥ ૨૪.૯૯॥ (જાન્વા યામન્તુ)

પાર્ષ્ણ્યાયામન્તુ ભાગં સ્યાત્ પૃષ્ઠયામં પ્રકીર્તિતમ્   ।
કર્ણયોરન્તરં પૃષ્ઠે દ્વાદશાઙ્ગુલમુચ્યતે  ॥ ૨૪.૧૦૦॥
કક્ષયોરન્તરં પૃષ્ઠે સપ્તવિંશતિમાત્રકમ્   ।
પૃષ્ઠાવધિસમારભ્ય તસ્યોર્ધ્વે દશમાત્રકમ્ ॥ ૨૪.૧૦૧॥
સ્ફિક્પિણ્ડં કારયેદૂર્ધ્વે મૂલં તદ્વત્સમુન્નતમ્ । (કારયેદૂર્ધ્વે મૂલાદ્ભાગં)
ઉપમાનં તતો વક્ષ્યે શ‍ૃણુ કૌશિક સુવ્રત ॥ ૨૪.૧૦૨॥
ઊરુમૂલાન્તરં માત્ર જાનુમધ્યે કલાન્તરમ્ । (જાનુમધ્યે કલાર્ધકં )
સાર્ધપક્ષાઙ્ગુલેનૈવ  જઙ્ઘાન્તરમિતિ  સ્મૃતમ્ ॥ ૨૪.૧૦૩॥
નલકાધરમઙ્ગુલ્યભાગં  પાર્ષ્ણ્યન્તરં ભવેત્ । (નલાન્તરં શરાઙ્ગુલ્યભાગં )
અઙ્ગુષ્ઠાગ્રદ્વયોર્મધ્યે  યાવકં ચેતિ કીર્તિતમ્   ॥ ૨૪.૧૦૪॥
સાર્ધપક્ષાઙ્ગુલં  મધ્યે શ્રોણિપ્રકોષ્ઠમૂલયોઃ ।
પાર્શ્વમધ્યમબાહ્વોશ્ચ મધ્યમે કૌશિકાઙ્ગુલમ્  ॥ ૨૪.૧૦૫॥
કર્તર્યનામિકા બાહ્વોરન્તરં દશમાત્રકમ્ ।
મણિબન્ધકબાહ્વોશ્ચ દ્વ્યન્તરં તુ યમં ભવેત્ ॥ ૨૪.૧૦૬॥
પતાકાગ્રં સ્તનાન્તં સ્યાત્ તયોર્મધ્યેઽન્તરં યમમ્ ।
વરદં ચેત્તુ તત્પૃષ્ઠં નાભેસ્તુ સમમુચ્યતે ॥ ૨૪.૧૦૭॥
કટિકાધઃ પ્રદેશન્તુ મેઢ્રમૂલસમં ભવેત્ ।
અવ્યક્તમન્યતાગ્રાહ્યં કલ્પયેત્કલ્પવિત્તમઃ ॥ ૨૪.૧૦૮॥ (અનુક્તમન્યતાગ્રાહ્યં)

કેશાન્તં મકુટોત્તુઙ્ગં  મુખમાત્રં પ્રચક્ષતે ।
સત્રિપાદમુખં વાઽપિ દ્વિમુખં વાઽથ કલ્પયેત્ ॥ ૨૪.૧૦૯॥
આયુધં મુખમાત્રોચ્ચં સર્વલક્ષણસંયુતમ્ ।
માનહીને મહાવ્યાધિરધિકે શત્રુવર્ધનમ્ ॥ ૨૪.૧૧૦॥

kumAratantram.pdf 137



કુમારતન્ત્રમ્

તસ્માત્સર્વપ્રયત્નેન કારયેલ્લક્ષણાન્વિતમ્ ।
ચતુર્ભુજન્દ્વિબાહુઞ્ચ  શાન્તં સિદ્ધિપ્રદં સ્મૃતમ્ ॥ ૨૪.૧૧૧॥
દ્વિભુજશ્ચ ચતુર્બાહુઃ  ષડ્ભુજોઽષ્ટભુજઃ પુનઃ ।
દ્વિષટ્ભુજઃ પઞ્ચભેદા એતેષાં લક્ષણં શ‍ૃણુ ॥ ૨૪.૧૧૨॥
દ્વિહસ્તે પઞ્ચભેદોઽસ્તિ કટિબદ્ધાભયન્તુ વા ।
પદ્મધૃક્ સકબદ્ધં વા દણ્ડેન કટિબદ્ધકમ્ ॥ ૨૪.૧૧૩॥ (પદ્મધૃક્ કટિબદ્ધં)

શક્તિવજ્રધરં વાઽપિ શક્તિકુક્કુટમેવ ચ ।
ચતુર્ભુજઃ સપ્તભેદં વજ્રશક્તિવરાભયમ્ ॥ ૨૪.૧૧૪॥
અભયં વરદં પશ્ચાદક્ષમાલા કમણ્ડલુમ્ ।
તતો વૈ કુણ્ડિકાક્ષસ્રક્  કટિબન્ધાભયાન્વિતમ્ ॥ ૨૪.૧૧૫॥
પશ્ચાદભીતિવરદં શક્તિકુક્કુટસંયુતમ્ ।
તતોઽભયઞ્ચ શક્તિઞ્ચ કુક્કુટં ચાક્ષમાલિકામ્ ॥ ૨૪.૧૧૬॥
શક્તિં  કમણ્ડલું પશ્ચાત્ કટિબદ્ધાભયન્તુ વા ।
પશ્ચાત્ કુક્કુટશક્તિભ્યામસિખેટસમાયુતમ્ ॥ ૨૪.૧૧૭॥
એવંવિધાનાં બેરાણાં સૂત્રમૂર્તિરુદીરિતમ્   ।
લલાટાદ્ઘ્રાણ ભ્રૂમધ્યે શ્રોણિમધ્યે તથા પુનઃ ॥ ૨૪.૧૧૮॥ (લલાટાદ્ઘ્રાણ હૃદ્મધ્યે)

મેઢ્રમૂલસ્ય મધ્યે તુ સ્વાતપાદ્દ્વયમધ્યમે  ।
અઙ્ગુષ્ઠમૂલયોર્મધ્યે  સ્થિતં સ્યાચ્છિવસૂત્રકમ્ ॥ ૨૪.૧૧૯॥
ઉષ્ણીષાત્તુ કકુદ્વંશં ખણ્ડસ્ફિક્પાદમધ્યગમ્ ।
ઋજુસ્થિતિરિતિ  ખ્યાતા લમ્બસૂત્રં પ્રલમ્બયેત્ ॥ ૨૪.૧૨૦॥
ષડ્ભુજે ત્વભયં ખઙ્ગં  શક્તિં  દક્ષિણપાણિષુ ।
ખેટકં ચાક્ષમાલાઞ્ચ કુક્કુટં વામપાણિષુ ॥ ૨૪.૧૨૧॥
અષ્ટબાહું  તતો વક્ષ્યે વરાભિર્વજ્રશક્તયઃ ।
ખડ્ગખેટશરઞ્ચાપં દ્વિષડ્ભુજમથ શ‍ૃણુ ॥ ૨૪.૧૨૨॥
દ્વિષડ્ભુજેતિ ષડ્ભેદં તત્તદ્ભેદં વદામ્યહમ્ ।
સવ્યે શક્તિધરં ખડ્ગં ધ્વજં ચૈવ ગદાભયમ્ ॥ ૨૪.૧૨૩॥
વામે વજ્રં ધનુઃ ખેટં પદ્મં શૂલં વરઃ પુનઃ ।

શક્તિ બાણઞ્ચ ખડ્ગઞ્ચ ચક્રં પાશં પ્રસારિતમ્ ॥ ૨૪.૧૨૪॥
સવ્યે વામેઽપિ ચક્રઞ્ચ શડ્ખં વૈ કુક્કુટં તતઃ ।
ધનુર્દણ્ડં હલં ચૈવ વિશ્વામિત્ર મહામુને ॥ ૨૪.૧૨૫॥
શક્તિઞ્ચ મુસલં ખઙ્ગં  ચક્રં પાશં તથા ભયમ્ । (તથા અઙ્કુશં)
વજ્રં ધનુર્ધ્વજં ખેટમઙ્કુશં વરદં તથા ॥ ૨૪.૧૨૬॥
શક્તિં  ખઙ્ગં  ધ્વજં પદ્મં કુક્કુટં પ્રાસદણ્ડકે ।
વરાભયધનુર્બાણં ટઙ્કમેતૈર્યુતન્તુ વા ॥ ૨૪.૧૨૭॥
વજ્રં શક્તિઞ્ચ દણ્ડઞ્ચ ચક્રં પાશાઙ્કુશં ગદામ્ ।
શૂલં ચ ચક્રપદ્મે ચ વરદાભયસંયુતમ્ ॥ ૨૪.૧૨૮॥
શક્તિં  ચર્મમસિં  શૂલં વિશિખાભીતિકાર્મુકમ્ ।
ચક્રં પાશં કુક્કુટઞ્ચ વરદં દ્વાદશૈઃ કરૈઃ ॥ ૨૪.૧૨૯॥
દધાનં ષણ્મુખં શાન્તં પ્રતિવક્ત્રં ત્રિલોચનમ્ ।
એવં વિધાનં ષડ્વક્ત્રમેકાસ્યં વાઽથ કલ્પયેત્ ॥ ૨૪.૧૩૦॥
કુઙ્કુમાભં  દ્વાદશાક્ષં સર્વાભરણભૂષિતમ્ ।
લમ્બસૂત્રં તતો વક્ષ્યે લલાટોષ્ણીષ મધ્યમે ॥ ૨૪.૧૩૧॥
નાસાદક્ષિપુટે પાર્શ્વે હિક્કાહૃત્સ્તનસવ્યકે ।
નાભેર્દક્ષેઽથવાન્તર્યે મેઢ્રદક્ષિણપાર્શ્વકે  ॥ ૨૪.૧૩૨॥ (નાભેર્દક્ષેઽયવાન્તર્યે)

શયિતાઙ્ઘ્રેશ્ચ  પાર્ષ્ણ્યન્તે લમ્બપાદસ્ય પાર્ષ્ણ્યકે ।
કિઞ્ચિદ્ ભઙ્ગયુતં  સવ્ય મયૂરારૂઢકે તતઃ ॥ ૨૪.૧૩૩॥
મયૂરે શયિતં વામે સવ્યપાદવિલમ્બિતમ્ ।
નાગેન્દ્રોપરિ સંસ્થઞ્ચ તત્પાદં કારયેત્તતઃ ॥ ૨૪.૧૩૪॥
મયૂરપાર્શ્વયોઃ સ્થિત્વા સમદેહં પ્રકલ્પયેત્ ।
ગજારૂઢં તથા કાર્યં પાર્શ્વયોઃ સ્થિતરૂપકમ્ ॥ ૨૪.૧૩૫॥
એકકણ્ઠાકૃતિર્વાઽથ  ષટ્કણ્ઠાકૃતિરેવ  વા ।
એકાસ્યૈકકર્ણન્તુ ષટ્કર્ણં રસવજ્રકે ॥ ૨૪.૧૩૬॥
એકાસ્યે તુ શિરશ્ચક્રં કલ્પયેત્કલ્પવિત્તમઃ ।
આસનં સ્થાનકં વાઽપિ ધ્યાનકં ત્રિવિધં સ્મૃતમ્ ॥ ૨૪.૧૩૭॥

આસનં દ્વિવિધં પ્રોક્તં સ્થાનકન્તુ ચતુર્ભુજમ્ ।
દ્વિષડ્ભુજં ચાષ્ટબાહું  ષડ્બાહું  ધ્યાનરૂપકમ્ ॥ ૨૪.૧૩૮॥
યોગં ભોગઞ્ચ યાનઞ્ચ બેરન્તુ ત્રિવિધં પુનઃ ।
આસનં યોગબેરં સ્યાત્ સ્થાનકં ભોગબેરકમ્ ॥ ૨૪.૧૩૯॥
ધ્યાનકં યાનબેરં સ્યાત્ નાગરાદિક્રમં તથા ।
સાત્ત્વિકં દ્વિભુજં બેરં રાજસં સ્યાચ્ચતુર્ભુજમ્ ॥ ૨૪.૧૪૦॥
તામસં દ્વાદશભુજમેવં સ્યાદર્ચનાવિધૌ ।
પીતં વા રક્તવર્ણં વા શ્યામં વર્ણમથાપિ વા ॥ ૨૪.૧૪૧॥
સ્કન્દં પદ્માસનસ્થં વા મયૂરારૂઢમેવ વા ।
ગજેન્દ્ર યાનકં વાઽપિ શક્ત્યેકા સહિતન્તુ વા ॥ ૨૪.૧૪૨॥ (ગજેન્દ્ર વાહનં)

શક્તિં  વિનાઽપિ કર્તવ્યં સોપવીતં સુયૌવનમ્ ।
છન્નવીરસમાયુક્તં પાદનૂપુરસંયુતમ્ ॥ ૨૪.૧૪૩॥
પત્રકર્ણયુતં કાન્તં નાનાકુણ્ડલકં તથા ।
મન્દસ્મિતં બાલવેષં શોભનાઙ્ગ  શુભેક્ષણમ્ ॥ ૨૪.૧૪૪॥
કરણ્ડમકુટોપેતં સર્વલક્ષણસંયુતમ્ ।
શક્તિદ્વયયુતં વાઽપિ શક્ત્યેકસહિતન્તુ વા ॥ ૨૪.૧૪૫॥
શક્તિં  વિનાઽપિ કર્તવ્યં યોગબેરં તદીરિતમ્ ।
દેવ્યોરુત્સેધમદ્યૈવ શ‍ૃણુ કૌશિક સુવ્રત ॥ ૨૪.૧૪૬॥
કર્ણાન્તં વાઽથ સીમાન્તં હન્વન્તં બાહુતુઙ્ગકમ્  । (કર્ણાન્તા ચાસ્ય સીમન્તં)
હિક્કાન્તં વા સ્તનાન્તં વા કલ્પયેદુત્તમાનિ ચ ॥ ૨૪.૧૪૭॥
મધ્યમં દશતાલેન દેવ્યૌ ચ પરિકલ્પયેત્ ।
મહાવલ્લ્યાકૃતિં   વક્ષ્યે શ્યામં મન્દસ્મિતાનનમ્ ॥ ૨૪.૧૪૮॥
સ્થિતં વૈ સવ્યપાદં તુ વામપાદં તુ કુઞ્ચિતમ્  ।
પદ્મધૃદ્વામહસ્તઞ્ચ સવ્યહસ્તં પ્રલમ્બિતમ્ ॥ ૨૪.૧૪૯॥
દેવસેનાકૃતિં   વક્ષ્યે રક્તં મન્દસ્મિતાનનમ્ ।
સ્થિતં વૈ વામપાદન્તુ દક્ષપાદં તુ કુઞ્ચિતમ્  ॥ ૨૪.૧૫૦॥
ઉત્પલં સવ્યહસ્તે ચ વામહસ્તં પ્રલમ્બિતમ્ ।
અઙ્ગાઙ્ગકાયમનયોર્લમ્બે   સૂત્રમથોચ્યતે ॥ ૨૪.૧૫૧॥

ઉષ્ણીષાદ્વામનેત્રાન્તે વામનાસાપુટાન્તકે ।
વામહિક્કાન્તરે વામ આચાભ્યન્તરપાર્શ્વકે ॥ ૨૪.૧૫૨॥
નાભેર્દક્ષિણપાર્શ્વે તુ સ્થિતં વા જાનુદક્ષિણે ।
પાર્શ્વે કુઞ્ચિતપાદસ્ય  વામસ્થાયાં તુ સૂત્રકે ॥ ૨૪.૧૫૩॥
વલ્લ્યાયસ્થતરે પાર્શ્વે લમ્બસૂત્રં પ્રકલ્પિતમ્ ।
પીઠસ્ય લક્ષણં વક્ષ્યે શ‍ૃણુ કૌશિક સુવ્રત ॥ ૨૪.૧૫૪॥
બેરયામત્રિભાગૈકમાસને પીઠતુઙ્ગકમ્  ।
બેરાયુગાઙ્ગં  પીઠોચ્ચં સ્થાનકસ્ય તુ પીઠકે ॥ ૨૪.૧૫૫॥
[બેરાયામયુગાંશૈકં પીઠોચ્ચં સ્થાનકસ્ય તુ ।]
પીઠોચ્ચસમમાયામં પાદાધિકમથાપિ વા ।
તદર્ધં વા પ્રકર્તવ્યં ચતુરસ્ત્રં સમન્તતઃ ॥ ૨૪.૧૫૬॥
ઉત્સેધદ્વિગુણં વાઽપિ સાર્ધદ્વિગુણમેવ વા ।
પાદેન દ્વિગુણં વાઽપિ વિસ્તારં પૂર્વવદ્ભવેત્ ॥ ૨૪.૧૫૭॥
સપ્તભાગં ચતુઃસ્થાનમથવા નિર્ગમં ભવેત્ ।
આયતાશ્રં સમાખ્યાતં નિર્ગમેન યુતં દૃઢમ્ ॥ ૨૪.૧૫૮॥
આયામન્તુ ત્રિધા કૃત્વા  ભાગં વા નિર્ગમં ભવેત્ ।
સપ્તભાગં ચતુર્ભાગં અથવા નિર્ગમં ભવેત્ ॥ ૨૪.૧૫૯॥
પીઠોત્સેધં પરિગ્રાહ્ય તિથ્યંશં વિભજેત્તતઃ ।
જ મવ્યોમાંશમુદિતં યુગાંશં જગતી ભવેત્ ॥ ૨૪.૧૬૦॥
વેદાંશં કુમુદં જ્ઞેયં વ્યોમાંશં પટ્ટિકા ભવેત્ ।
પક્ષાંશં સ્કન્ધમુદિતં પટ્ટિકાંશૈકમુચ્યતે ॥ ૨૪.૧૬૧॥
મહાપટ્ટિદ્વિભાગેન ભદ્રપીઠં મહામુને ।
ઉત્સેધં પૂર્વવદ્ભજ્ય જન્મવ્યોમાંશમેવ ચ ॥ ૨૪.૧૬૨॥
જગતી ચતુરંશેન વિપ્ર કન્યાંશકં ભવેત્ ।
વ્યોમાંશં પટ્ટિકા જ્ઞેયા કન્ધરન્તુ દ્વિમાત્રકમ્ ॥ ૨૪.૧૬૩॥
એકેન પટ્ટિકાં કુર્યાત્ મહાપટ્ટી તદંશકમ્ ।
વ્યોમાંશમૂર્ધ્વપટ્ટી ચ પીઠં શ્રીકરસંજ્ઞકમ્ ॥ ૨૪.૧૬૪॥

સ્મૃત્યંશં ભજ્ય તદ્દૈર્ઘ્યમુપાનત્વેકમુચ્યતે ।
એકાંશેનૈવ કલ્પં તુ પદ્મમેકં ન કારયેત્ ॥ ૨૪.૧૬૫॥
કલ્પમેકેન કર્તવ્યં જગતી ચ યુગાંશકમ્ ।
રુદ્રાક્ષાંશેન વપ્રં સ્યાત્ પટ્ટમેકેન કારયેત્ ॥ ૨૪.૧૬૬॥
પક્ષાંશેનૈવ કણ્ઠન્તુ કલ્પમેકેન કારયેત્ ।
ઊર્ધ્વપદ્મ દ્વયાંશેન મહાપટ્ટિદ્વિમાત્રતઃ ॥ ૨૪.૧૬૭॥
એતત્સૌન્દર્યમાખ્યાતં દૈર્ઘ્યં મન્વંશકં ભવેત્ ।
જન્મૈકાંશમથાન્યંશં પદ્મમેકેન પટ્ટિકા ॥ ૨૪.૧૬૮॥ (જન્મૈકાંશમથાગ્ન્યંશ)

ચતુરંશેન કણ્ઠન્તુ વ્યોમાંશેનૈવ કમ્પકમ્ । (વ્યોમાંશેનૈવ કલ્પકં )
ઊર્ધ્વપદ્મં નવાંશેન મહાપટ્ટિદ્વિમાત્રકમ્ ॥ ૨૪.૧૬૯॥
વ્યોમાંશેનોર્ધ્વપટ્ટી ચ પદ્મપીઠમિદં ભવેત્ ।
ચતુર્વિંશત્પઞ્ચવિંશત્     ષડ્વિંશદ્ભાગસંયુતમ્   ॥ ૨૪.૧૭૦॥
પીઠભાગં ભજેત્તસ્મિન્ એકવંશેન નિર્ગમમ્ ।
પઙ્ક્તિત્રયયુતં  વાઽપિ ભૂતપઙ્ક્તિયુતન્તુ  વા ॥ ૨૪.૧૭૧॥
મુનિપઙ્ક્તિયુતં  વાઽપિ કણ્ઠભાગન્તુ કારયેત્ ।
સ્વતઃ પ્રધાને કર્તવ્યમેકં સ્યાન્મૂલબેરકમ્ ॥ ૨૪.૧૭૨॥
મયૂરારૂઢમુદિતં વાહનેન વિનાઽથવા ।
મયૂરલક્ષણં વક્ષ્યે શ‍ૃણુ કૌશિક સુવ્રત ॥ ૨૪.૧૭૩॥
પાદાદેર્મસ્તકાન્તઞ્ચ મયૂરોત્તુઙ્ગમીરિતમ્  ।
બેરોચ્ચમર્ધમર્ધાર્ધમુત્તમં મધ્યમાધમમ્ ॥ ૨૪.૧૭૪॥
પાદાદિમસ્તકાન્તઞ્ચ ગૃહ્ય તત્પઞ્ચધા ભવેત્ । (પાદ્યાદિમસ્તકાન્તઞ્ચ)
દ્વિભાગઞ્ચરણોત્તુઙ્ગં  કાયમેકાંશમેવ ચ ॥ ૨૪.૧૭૫॥
શેષાંશં સ્યાદ્ગલોત્તુઙ્ગમર્ધાંશં  નાસિકા ભવેત્ ।
ઉરસઃ પુચ્છપર્યન્તન્તત્પાદાધિકમેવ ચ ॥ ૨૪.૧૭૬॥
અર્ધાધિકં ત્રિપાદં વા ઉત્તમે મધ્યમેઽધમે ।
વિસ્તારસ્ય ત્રિભાગૈકં પૃષ્ઠતારં પ્રકીર્તિતમ્   ॥ ૨૪.૧૭૭॥
તન્નાહં ગલમૂલન્તુ તદર્ધન્તુ ગલાગ્રકમ્ ।
ત્રિપુચ્છાગ્રશિખીપિઞ્ચ્છં ગલં પાદદ્વયં સુધીઃ ॥ ૨૪.૧૭૮॥

પિઞ્ચ્છપુચ્છમલઙ્કૃત્ય ચાસ્યં નાગેપ્રલમ્બિતમ્ ।
સર્વાલઙ્કારસંયુક્તમઙ્ગોપાઙ્ગૈશ્ચ   શોભિતમ્ ।
યથાશોભં તથા સર્વં યુક્ત્યા યુઞ્જીત બુદ્ધિમાન્ ॥ ૨૪.૧૭૯॥
ઇતિ શ્રીકુમારતન્ત્રે પ્રતિમાલક્ષણવિધિર્નામ ચતુર્વિંશઃ   પટલઃ ।

૨૫. પઞ્ચવિંશઃ   પટલઃ - શૂલસ્થાપનવિધિઃ
અથ કૌશિક વક્ષ્યેઽહં શૂલસ્થાપનમુત્તમમ્ ।
ચન્દનસ્તિન્દુકસ્તાલશ્શિરીષં સોમવલ્કલમ્ ॥ ૨૫.૧॥
રાજાદનઃ સપ્તપર્ણઃ સ્તમ્બકો રક્તચન્દનમ્ ।
આસનં ખાદિરો દેવદાર્વેતે શૂલબેરયોઃ ॥ ૨૫.૨॥
ઉત્કૃષ્ટભૂમિસઞ્જાતા ભિન્નસારાસ્યુરુત્તમાઃ ।
રૂક્ષસારા મધ્યમા સ્યુઃ ફલ્ગુસારાશ્ચ નિન્દિતાઃ ॥ ૨૫.૩॥
વક્રં ત્વશનિના ભગ્નં સ્વયં શુષ્કં પરિત્યજેત્ ।
સ્ત્રીપુન્નપુંસકં જ્ઞાત્વા ત્યજેદ્વૃક્ષં  નપુંસકમ્ ॥ ૨૫.૪॥
સ્યાત્સ્ત્રીવૃક્ષં પુમાન્ પુંસી કર્તવ્યં ફલકાઙ્ક્ષિભિઃ ।
પ્રશસ્તપક્ષનક્ષત્રે સુમુહૂર્તે સુલગ્નકે ॥ ૨૫.૫॥
સ્થપતિર્વિધિના   ગ્રાહ્યં કલ્પયેત્સ્થાપકાજ્ઞયા ।
યાવદ્બેરોચ્ચમધુના તાવચ્છૂલસ્ય  દૈર્ઘ્યકમ્ ॥ ૨૫.૬॥
ચતુર્ભાગૈકવિસ્તારં મધ્યોદરવિશાલકમ્ ।
અષ્ટશ્રં ચતુરશ્રં વા હિક્કાન્તાસ્યન્તમીરિતમ્ ॥ ૨૫.૭॥
શેષાણ્યઙ્ગાનિ  વૃત્તાનિ કારયેન્મુનિપુઙ્ગવ  ।
પઞ્ચભાગૈકહીનેન બાહુપર્યન્તવિસ્તરમ્ ॥ ૨૫.૮॥
વક્ષો દણ્ડવનં તસ્ય ભૂતભાગૈકવિસ્તરમ્ । (વક્ષો દણ્ડાયતં)
કટિ વિસ્તારં પઞ્ચાંશહીનેન કટિદણ્ડકમ્ ॥ ૨૫.૯॥
હસ્તૌ પાદાવઙ્ગુલીશ્ચ  તથૈવ પરિકલ્પયેત્ ।
માનો જ્ઞાનપ્રમાણેન પ્રતિમાં કારયેદ્બુધઃ ॥ ૨૫.૧૦॥
માનહીને મહાવ્યાધિરધિકે રિપુવર્ધનમ્ ।

તસ્માત્સર્વપ્રયત્નેન કારયેલ્લક્ષણાન્વિતમ્ ॥ ૨૫.૧૧॥
ઉક્તસ્થાનં પ્રકર્તવ્યં રત્નન્યાસન્તુ પૂર્વકે ।
બીજાનિ સર્વરત્નાનિ ધાતુગન્ધૌષધીરપિ ॥ ૨૫.૧૨॥
પાત્રે નિધાય પૂર્વાદિતત્તદ્દિક્પતિમન્ત્રતઃ ।
દેશિકઃ સ્થાપ્ય તત્પશ્ચાત્ શૂલસ્થાપનમાચરેત્ ॥ ૨૫.૧૩॥
ઇતિ શ્રીકુમારતન્ત્રે શૂલસ્થાપનવિધિર્નામ પઞ્ચવિંશઃ   પટલઃ ।

૨૬. ષડ્વિંશઃ   પટલઃ - અચલસ્થાપનવિધિઃ
અચલસ્થાપનં વક્ષ્યે શ‍ૃણુષ્વ મુનિપુઙ્ગવ  ।
સર્વલોકહિતં પુણ્યં સર્વરોગવિનાશનમ્ ॥ ૨૬.૧॥
શ્રીપ્રદં વિજયં સૌમ્યં સર્વદોષનિકૃન્તનમ્  । (વિજયં સૌખ્યં)
કુશબ્દઃ કુત્સિતો  જ્ઞેયો મારશબ્દસ્તુ મારણમ્ ॥ ૨૬.૨॥
કુત્સિતાર્થં મૃતં યેન કુમારો નામ વિદ્યતે ।
આદિશક્તેઃ સમાનાંશો મહાસેનોપજાયતે ॥ ૨૬.૩॥ (આદિશક્તેઃ સહસ્રાંશો)

પદ્માખ્યાં ષણ્મુખીં  મુદ્રાં ષણ્મુખપ્રીતયે શ‍ૃણુ ।
સહિતૌ મણિબન્ધૌ દ્વૌ કનિષ્ઠૌ સઙ્ગતૌ  તથા ॥ ૨૬.૪॥
અઙ્ગુષ્ઠૌ  સઙ્ગતૌ  દ્વૌ ચ શેષાઃ પ્રવિરલા સ્મૃતાઃ ।
પદ્મમુદ્રેતિ વિખ્યાતા સર્વસિદ્ધિપ્રદાયિની ॥ ૨૬.૫॥
અઙ્ગુષ્ઠૌ  દ્વાવધો યુક્તૌ કનિષ્ઠાગ્રપરસ્પરૌ ।
તર્જન્યૌ મધ્યમાલગ્નાવનામિકાઙ્ગુલી  તથા ॥ ૨૬.૬॥
તેષાં મધ્યે પ્રવિરલાવૂર્ધ્વગૌ મધ્યમાઙ્ગુલૌ  ।
મુદ્રેયં ષણ્મુખી પ્રોક્તા વિધિરન્યોઽસ્તિ તં શ‍ૃણુ ॥ ૨૬.૭॥
શેષાઙ્ગુલીનામન્યોન્યં  મણિબન્ધં ચ સંયુતૌ ।
તિર્યક્કનિષ્ઠિકાગ્રે ચ ઉદયાવપિ ષણ્મુખી ॥ ૨૬.૮॥
ષણ્મુખી દ્વિવિધા જ્ઞેયા ભુક્તિમુક્તિપદાયિની ।
પ્રતિમાં કારયેદ્ધીમાન્ પ્રતિમાલક્ષણોક્તવત્ ॥ ૨૬.૯॥
ઉત્તરાયણકાલે સ્યાન્ન કુર્યાદ્દક્ષિણાયને ।
શુક્લપક્ષેઽપિ રિક્તા ચ પ્રતિપચ્ચાષ્ટમી તિથૌ ॥ ૨૬.૧૦॥

પઞ્ચદશ્યાં શુભં જ્ઞયં ગુર્વિન્દુજ્ઞસિતશ્શુભાઃ   ।
અશુભા રવિસૌરારાઃ શુભયોગે શુભપ્રદાઃ ॥ ૨૬.૧૧॥
જ્યેષ્ઠાદિપૂર્વનૈરૃત્યમાશ્લેષાગ્નિશ્ચ વારુણમ્ ।
શ્રવિષ્ઠાર્દ્રા વિશાખા ચ નેષ્ટ સ્થાપનકર્મણિ ॥ ૨૬.૧૨॥
ચરરાશ્યધતસ્રસ્તુ ધનુર્નેષ્ટાસ્તુ રાશિષુ ।
શુભગ્રહાણાં હોરાશ્ચ દ્રેક્કાણાદેઃ શુભં ન ચ ॥ ૨૬.૧૩॥
પાપગ્રહસમાયુક્તા મુક્તિકાઙ્ક્ષી તમન્ધકમ્ ।
ષણ્ડસ્થૂણવ્યતીપાતં વૃષ્ટિકે રણસઙ્ક્રમમ્  ॥ ૨૬.૧૪॥
કણ્ટકં બ્રહ્મદણ્ડઞ્ચ વિદ્ધમુત્પાતકન્તથા ।
ગ્રહણં વેધનક્ષત્રં શૂલર્ક્ષં ભૂમિકમ્પનમ્ ॥ ૨૬.૧૫॥
ધ્વજં ચૈવ વિશેષેણ વર્જયેત્તુ પ્રયત્નતઃ ।
ગુરુશુક્રાસ્તમનયોઃ પ્રતિષ્ઠાં વર્જયેત્તતઃ ॥ ૨૬.૧૬॥
એવં પરીક્ષ્ય કર્તવ્યમચલસ્થાપનં મુને ।
અચલાનાં મૂલબેરમચલં પરિકીર્તિતમ્   ॥ ૨૬.૧૭॥
શિખરે પર્વતે વાઽપિ પર્વતસ્યાન્તિકેઽપિ વા ।
નદીતીરેઽપ્યુપવને પુણ્યક્ષેત્રે ચતુષ્પથે ॥ ૨૬.૧૮॥
ગ્રામે ચ નગરે ચૈવ પત્તને ખેટકેઽપિ વા ।
રાજધાન્યાં વીથિમધ્યે વીથ્યગ્રે સર્વદિક્ષુ ચ ॥ ૨૬.૧૯॥
પૂર્વાસ્યં પશ્ચિમાસ્યં વા દક્ષિણાસ્યમુદઙ્મુખમ્ ।
પરિવારામરૈર્યુક્તં સ્થાપયેચ્છરસમ્ભવમ્ ॥ ૨૬.૨૦॥
દ્વિહસ્તો યજ્ઞસૂત્રાઙ્ગઃ  સશિખઃ સત્રિમેખલઃ ।
કૌપીનદણ્ડધૃક્ સવ્યપાણિતુર્યાશ્રિતોઽપરાન્ ॥ ૨૬.૨૧॥
સ્થાપયેદ્દૈકતં સ્કન્દં પર્વતેષુ વનેષુ ચ ।
દ્વિભુજશ્ચ દ્વિનેત્રશ્ચ સુબ્રહ્મણ્યઃ સુસુન્દરઃ ॥ ૨૬.૨૨॥
પદ્મધૃક્ સવ્યપાણિસ્તુ ઇતરેતરધૃક્કરઃ ।
બાલરૂપં પ્રતિષ્ઠાપ્ય ગ્રામસ્યૈવાભિવૃદ્ધયે ॥ ૨૬.૨૩॥
ચતુર્ભુજો દ્વિનેત્રશ્ચ કર્ણયોઃ પત્રપિણ્ડધૃક્ ।

નક્રકુણ્ડલસંયુક્તશ્ચક્રશક્તિવરાભયઃ ॥ ૨૬.૨૪॥
શક્તિદ્વયસમાયુક્તા શક્ત્યેકસહિતોઽથવા ।
દ્વિનેત્રે દ્વિભુજે શાન્તે પદ્મચારુકરામ્બુજે ॥ ૨૬.૨૫॥
લથ્વમાનકરે ચૈવ શ્યામરક્તકરપ્રભે ।
મહાવલ્લીં  દેવસેનાં સવ્યવામસ્થિતે ઉભે ॥ ૨૬.૨૬॥
એવં લક્ષણધૃક્ સ્થાપ્યો ગ્રામે વા નગરેઽપિ વા ।
ષડાનનશ્ચ ષડ્બાહુરર્કશ્રોત્રેક્ષણાન્વિતઃ  ॥ ૨૬.૨૭॥
ષટ્કણ્ઠસ્ત્વેકકણ્ઠો વા પ્રતિમૌલિભિરન્વિતઃ ।
સશક્તિસ્સાભયસ્સાસિઃ સાક્ષમાલસ્સકુક્કુટઃ ॥ ૨૬.૨૮॥
સખેટકસ્ત્વયં સ્થાપ્યો વૃદ્ધયે પત્તનાદિષુ ।
રક્તામ્બરસમાયુક્તો બાલચન્દ્રસમપ્રભઃ ॥ ૨૬.૨૯॥
કરણ્ડમકુટોપેતો હસ્તદ્વાદશકસ્તુ વા ।
શક્તિઞ્ચ મુસલં ખઙ્ગં  ચક્ર પાશાભયે વહન્ ॥ ૨૬.૩૦॥
દક્ષિણે દક્ષિણે વજ્રં કાર્મુકં ખેટકન્તથા ।
મયૂરઞ્ચ ધ્વજં વાઽપિ સાઙ્કુશં વરમાવહન્ ॥ ૨૬.૩૧॥
સોપવીતો મયૂરસ્થઃ શક્તિદ્વયસમન્વિતઃ ।
ગ્રામાદૌ સ્થાપયેદ્દેવં પ્રાસાદાદૌ ચ સિદ્ધયે ॥ ૨૬.૩૨॥
એવં પઞ્ચવિધં પ્રોક્તં વિભાગસ્થાનભેદતઃ ।
સ્વતઃ પ્રધાને વક્ત્રૈકં મૂલબેરન્તુ પૂર્તિદમ્   ॥ ૨૬.૩૩॥
મોક્ષાર્થં ષણ્મુખં બેરં મૂલબેરં પ્રતિષ્ઠિતમ્ ।
પ્રતિષ્ઠાદિવસાત્પૂર્વં સપ્તમે પઞ્ચમેઽહ્નિ વા ॥ ૨૬.૩૪॥
ત્રિદિને તદ્દિને વાઽપિ કારયેદઙ્કુરાર્પણમ્  । (તૃતીયેદિને)
મણ્ડપં કારયેદ્ વિદ્વાન્ પ્રાસાદાગ્રે દ્વિપાર્શ્ર્વયોઃ ॥ ૨૬.૩૫॥
દ્વાત્રિંશદ્ધસ્તવિસ્તારમુત્તમં   મણ્ડપં સ્મૃતમ્ ।
અષ્ટાષ્ટસ્તમ્ભસંયુક્તં પઙ્ક્તિનાલમથોચ્છ્રયમ્   ॥ ૨૬.૩૬॥
મણ્ડપસ્યૈવ મધ્યે તુ ચતુસ્તમ્ભૈર્વિરાજયેત્   ।
વિંશત્કરસમાયુક્તં   મધ્યમં મણ્ડપં સ્મૃતમ્ ॥ ૨૬.૩૭॥

ષટ્ત્રિંશદ્ગાત્રસંયુક્તં    નવતાલસમુચ્છ્રયમ્  ।
પૂર્વવત્સન્ત્યજેત્સ્તમ્ભાન્ રવિહસ્તાયતન્તતઃ ॥ ૨૬.૩૮॥
ષોડશસ્તમ્ભસંયુક્તમષ્ટતાલં સમુચ્છ્રયમ્  ।
કન્યસં મણ્ડપં જ્ઞેયં વિશ્વામિત્ર મહામુને ॥ ૨૬.૩૯॥
ઉત્તમાદિષુ બેરેષુ તત્તદ્યોગ્યં પ્રકલ્પયેત્ ।
કૂટં વાઽપિ પ્રપાં વાઽપિ મણ્ડપં સમ્યગાચરેત્ ॥ ૨૬.૪૦॥
એકાશીતિપદં કૃત્વા  મધ્યવેદી નવાંશતઃ ।
રત્નિમાત્રં સમુત્સેધં દર્પણોદરસન્નિભમ્ ॥ ૨૬.૪૧॥
સુધયેષ્ટિકયા વાઽપિ મૃદા નિર્દોષયાઽપિ વા ।
તત્પ્રદેશં ખનિત્વાઽથ પૂરયેચ્છુદ્ધવાલુકૈઃ   ॥ ૨૬.૪૨॥
તદૂર્ધ્વે વેદિકાઞ્ચૈવ કુણ્ડાનિ ચ પ્રકલ્પયેત્ ।
પરિતશ્ચોપવેદીઞ્ચ યુગાઙ્ગુલસુવિસ્તૃતમ્  ॥ ૨૬.૪૩॥
તદૂર્ધ્વોચ્છ્રયસંયુક્તાં  નિમ્નોન્નતવિવર્જિતામ્   ।
દ્વિદ્વ્યઙ્ગુલં  તથાધિક્યં મધ્યમોત્તમમણ્ડપે ॥ ૨૬.૪૪॥
વેદિકાયાસ્તુ પરિતઃ કુણ્ડાનિ પરિકલ્પયેત્ ।
ઉત્તમે મણ્ડપે ચૈવ દ્વાત્રિંશત્કુણ્ડમીરિતમ્   ॥ ૨૬.૪૫॥
ચતુર્વિંશતિકુણ્ડાનિ   કુર્યાન્મધ્યમમણ્ડપે ।
નવકુણ્ડાનિ કર્તવ્યા કન્યસે મણ્ડપે દ્વિજ ॥ ૨૬.૪૬॥
અશ્રં યોન્યર્ધચન્દ્રાભં ગુણાશ્રં વર્તુલાકૃતિમ્  ।
ષડશ્રં પદ્મમષ્ટાશ્રં કુર્યાત્પૂર્વાદિદિક્ષુ ચ ॥ ૨૬.૪૭॥
ષડશ્રન્તુ પ્રધાનં સ્યાન્મધ્યે શાઙ્કરવજ્રિણોઃ ।
એવમભ્યન્તરે કુર્યાત્ બાહ્યે સર્વયુગાશ્રકમ્ ॥ ૨૬.૪૮॥
સર્વલક્ષણસંયુક્તં પૂર્વોક્તવિધિનાઽચરેત્ ।
ચતુર્દ્વારસમાયુક્તં ચતુસ્તોરણભૂષિતમ્ ॥ ૨૬.૪૯॥
વિતાનૈરપિ સઞ્ચ્છાદ્યમષ્ટદિગ્ગજસંયુતમ્ ।
હેમશૂલારુણા રક્તા કૃષ્ણનીલસિતારુણા ॥ ૨૬.૫૦॥
એકહસ્તવિશાલોચ્ચં તદર્ધાર્ધશિરોઽન્વિતમ્ ।
ધ્વજાયામસમાયામં પુચ્છદ્વયસમન્વિતમ્ ॥ ૨૬.૫૧॥

વજ્રં ત્રિશૂલપર્યન્તં ધ્વજેષ્ટસુ લેખયેત્ ।
પ્રપાદિષુ ક્રમાદેવં લમ્બયેત્તુ પ્રદક્ષિણમ્ ॥ ૨૬.૫૨॥
રમ્ભા પનસપૂગામ્રનાલિકેરફલૈરપિ ।
ચૂતવૃક્ષાંસ્તુ તામ્બૂલલતાભિશ્ચ વિભૂષયેત્ ॥ ૨૬.૫૩॥
મુક્તાઃ સ્રગ્દામવિવિધૈર્દર્ભમાલાભિરાવૃતમ્ ।
ગાત્રવેષ્ટનસંયુક્તં મઙ્ગલાઙ્કુરશોભિતમ્   ॥ ૨૬.૫૪॥
અષ્ટમઙ્ગલસંયુક્તં  ઘૃતદીપસમન્વિતમ્ ।
કુણ્ડગેહસમાયુક્તં મણ્ડપં ભૂષયેત્તતઃ ॥ ૨૬.૫૫॥
મણ્ડપસ્યોત્તરે કુર્યાત્તદર્ધેનૈવ મણ્ડપમ્ ।
તન્મધ્યે સ્નાનવેદીઞ્ચ વેદ્યૂર્ધ્વે ચ વિશાલતઃ ॥ ૨૬.૫૬॥
નાલાવટસમાયુક્તં જલમાર્ગસમાયુતમ્ ।
બાહુમાત્રાયતાઘાતં શ્વભ્રં તસ્યૈવ વામતઃ ॥ ૨૬.૫૭॥
ગોમયાલેપનં કૃત્વા  રજાંસિ  વિનિપાતયેત્ ।
શૈલજં મૃણ્મયં બેરમચલં દ્વિવિધં ભવેત્ ॥ ૨૬.૫૮॥
મૃણ્મયં ચલકર્મ સ્યાદ્ રત્નન્યાસં તટાદ્યકે ।
શૈલજે રત્નવિન્યાસં પ્રતિષ્ઠાકાલપૂર્વતઃ ॥ ૨૬.૫૯॥
ઉક્તસ્થાને ગર્ભગેહે રત્નન્યાસં સમાચરેત્ ।
વજ્રં મરકતં નીલં પુષ્યરાગં પ્રવાલકમ્ ॥ ૨૬.૬૦॥
મૌક્તિકં ચૈવ વૈડૂર્યં સ્ફટિકઞ્ચ મહામણિમ્ ।
ઇન્દ્રાદિ મધ્યપર્યન્તં સ્કન્દમૂલેન વિન્યસેત્ ॥ ૨૬.૬૧॥
સુવર્ણં રજતં તામ્રમાયસં ત્રપુસીસકમ્ ।
આરકૂટઞ્ચ વિદુષા દેવલોહં ક્રમાન્ન્યસેત્ ॥ ૨૬.૬૨॥
હરિતાલક્રમઞ્ચૈવ ગન્ધઞ્ચાગરુચન્દનમ્ ।
સૌરાષ્ટં ગૈરિકઞ્ચૈવ માક્ષિકં પ્રાગ્વિદિક્ષુ ચ ॥ ૨૬.૬૩॥
વૈષ્ણવં વજ્રપાણિઞ્ચ વૃષભધ્વજમેવ ચ ।
લક્ષ્મીશ્ચ સહદેવીઞ્ચ શઙ્ખપુષ્પં સુવર્ચલમ્ ॥ ૨૬.૬૪॥
દૂર્વાઞ્ચ શ્રીમુખઞ્ચૈવ વિન્યસેત્તુ ક્રમેણ તુ ।

યવગોધૂમનીવારં શાલિવૈણવકાનિ ચ ॥ ૨૬.૬૫॥
પ્રિયઙ્ગુતિલમુદ્ગાનિ  નિષ્પાવઞ્ચ ક્રમાન્ન્યસેત્ ।
ચન્દનં કુઙ્કુમઞ્ચૈવ  લોહપાત્રં ફલત્રયમ્ ॥ ૨૬.૬૬॥
કર્પૂરમુશિરઞ્ચૈવ પૂર્વાદ્યાશાસુ વિન્યસેત્ ।
પૃથિવીં  શાતકુમ્ભેન સમુદ્રરજતેન તુ ॥ ૨૬.૬૭॥
કૃત્વા  મયૂરં તામ્રેણ તોમરં ચામરં ગજમ્ ।
શ્રીવત્સં કલશં ભેરીં  દર્પણં પદ્મપુષ્પકમ્ ॥ ૨૬.૬૮॥
મહામેરુસુવર્ણેન કૃત્વા  રન્ધ્રાવટે ન્યસેત્ ।
દેવ્યોસ્તદ્દક્ષિણે વામે હેમાબ્જાનિ ન્યસેદ્ધૃદા ॥ ૨૬.૬૯॥
મધ્યમે દક્ષિણે સૌમ્યે ત્વવટેષુ ક્રમાન્ન્યસેત્ ।
પદ્મમુદ્રાઞ્ચ મુકુલીં  શોધનીઞ્ચ પ્રદર્શયેત્ ॥ ૨૬.૭૦॥
પૂજયિત્વા તુ રત્નાનિ ગન્ધપુષ્પાદિભિસ્તથા ।
પાંસુના ચાનુલિપ્યાથ પીઠન્યાસક્રમાન્ન્યસેત્ ॥ ૨૬.૭૧॥
સર્વાલઙ્કારસંયુક્તે મણ્ડલે સ્થણ્ડિલોપરિ ।
નયનોન્મીલનં કૃત્વા  નેત્રયુગ્મયુતે દિને ॥ ૨૬.૭૨॥
મૃણ્મયે ગર્ભગેહે તુ નેત્રમોક્ષણમાચરેત્ ।
સ્નાતશ્શુદ્ધશ્શિલ્પવેષો ભસ્માભરણવસ્ત્રયુક્ ॥ ૨૬.૭૩॥
પીતોઽક્ષિમોક્ષણં કુર્યાત્ હેમસૂચિકયા સુધીઃ ।
દેવદેવ્યોર્મયૂરઞ્ચ કુક્કુટઞ્ચ ક્રમેણ તુ ॥ ૨૬.૭૪॥
પક્ષ્મરેખાન્તતો લિખ્ય તતો વૈ કૃષ્ણમણ્ડલમ્ ।
જ્યોતિર્મણ્ડલમાલિખ્ય પશ્ચાચ્છિલ્પિં  વિસર્જયેત્ ॥ ૨૬.૭૫॥
તસ્યાગ્રે સ્થણ્ડિલં કૃત્વા  બિમ્બં તસ્યોપરિન્યસેત્ ।
પુણ્યાહં વાચયેત્તત્ર પ્રોક્ષયેદસ્ત્રમન્ત્રતઃ ॥ ૨૬.૭૬॥
સૂત્રૈકાદિસમાયુક્તાનષ્ટકુમ્ભાન્ ન્યસેત્ક્રમાત્ ।
બેરસ્ય પરિતોઽભ્યર્ચ્ય લોકેશાન્ સ્વસ્વમન્ત્રતઃ ॥ ૨૬.૭૭॥
હેમસૂચ્યા ગુરુર્લિખ્ય  નેત્રમન્ત્રમનુસ્મરન્ ।
મધુ વાતાઋતાયેતિ મધુપાત્રં પ્રદર્શયેત્ ॥ ૨૬.૭૮॥

ઘૃતં મિમિક્ષેતિ મન્ત્રેણ ઘૃતપાત્રં પ્રદર્શયેત્ ।
આપ્યાયસ્ચેતિ મન્ત્રેણ ક્ષીરપાત્રં પ્રદર્શયેત્ ॥ ૨૬.૭૯॥
સુવર્ણં રજતં કાંસ્યં પાત્રં મધ્વાદિના તતઃ ।
સુવર્ણદૂર્વયા નેત્રં મધ્વાજ્યક્ષીરમર્પયેત્ ॥ ૨૬.૮૦॥
સુવર્ણરેખા સંયુક્તં સૂર્યસોમાગ્નિદૈવતમ્ ।
તર્જનીમધ્યમાધિક્યાં ન્યસેન્નેત્રમનુત્મરન્ ॥ ૨૬.૮૧॥
ધેનુગવ્યેતિ મન્ત્રેણ સવત્સાં ગાં પ્રદર્શયેત્ ।
બ્રહ્મજજ્ઞાનમન્ત્રેણ બ્રાહ્મણાન્દર્શયેત્તતઃ ॥ ૨૬.૮૨॥
જગદ્ભુવાદિમન્ત્રેણ સ્વસ્તિમઙ્ગલવાચકૈઃ  ।
પ્રચ્છન્નપટમાવર્જ્ય જનાન્સર્વાન્પ્રદર્શયેત્ ॥ ૨૬.૮૩॥
પઞ્ચગવ્યેન સંસ્નાપ્ય પઞ્ચબ્રહ્મષડઙ્ગકૈઃ  ।
કલશાદ્ભિસ્તુ સંસ્નાપ્ય તતઃ પઞ્ચામૃતાદિભિઃ ॥ ૨૬.૮૪॥
અષ્ટમૃત્સલિલેનૈવ સ્નાપયેત્તુ ષડક્ષરૈઃ ।
પર્વતાગ્રે નદીતીરે વલ્મીકે કર્કટાવટે ॥ ૨૬.૮૫॥
દન્તિ દન્તે વૃષે શ‍ૃઙ્ગે  ગવાં ગોષ્ઠે ચતુષ્પથે ।
મૃદમષ્ટવિધં ગ્રાહ્ય પ્રકુર્યાદ્બિમ્બશુદ્ધિકમ્ ॥ ૨૬.૮૬॥
સ્નાપયેદ્બિલ્વતોયૈશ્ચ પઞ્ચત્વક્સલિલૈરપિ ।
ગન્ધાદ્ભિશ્શુદ્ધતોયૈશ્ચ સ્કન્દસૂક્તેનમન્ત્રતઃ ॥ ૨૬.૮૭॥
નમકં ચમકઞ્ચૈવ પુરુષસૂક્તમતઃ પરમ્ ।
પઞ્ચશાન્તિં  જપિત્વાથ સ્નાપયેચ્છરસમ્ભવમ્ ॥ ૨૬.૮૮॥
ગન્ધપુષ્પાદિભિર્વિદ્વાન્   પૂજયેદ્ધૃદયેન તુ ।
સર્વાલઙ્કારસંયુક્તં સર્વાતોદ્યસમન્વિતમ્ ॥ ૨૬.૮૯॥
વિતાનધ્વજસંયુક્તં છત્રચામરભૂષિતમ્ ।
નાનાભક્તજનૈસ્સાર્ધં નાનાદીપૈસ્સમાયુતમ્ ॥ ૨૬.૯૦॥
રથે વા શિબિકાયાં વા કુર્યાદ્ગ્રામપ્રદક્ષિણમ્ ।
જલતીરં સમાચ્છાદ્ય શુદ્ધિં  કૃત્વા  ભુવસ્થલમ્ ॥ ૨૬.૯૧॥
તસ્મિન્ બેરં સમાનીય વસ્ત્રાદીનિ વ્યપોહ્ય ચ ।
નવવસ્ત્રેણ સંવેષ્ટ્ય લમ્બકૂર્ચેન સંયુતમ્ ॥ ૨૬.૯૨॥

ચતુર્ગાત્રયુતં કૃત્વા  જલમધ્યે પ્રપાન્તતઃ ।
તન્મધ્યે વિન્યસેત્પીઠં ચતુર્ગાત્રયુતં દૃઢમ્ ॥ ૨૬.૯૩॥
તદૂર્ધ્વે ફલકાં ક્ષિપ્ત્વા નાભિદઘ્નેઽધિવાસયેત્ ।
અષ્ટકુમ્ભાન્ ન્યસેદ્દિક્ષુ દિગ્દેવાન્ પૂજયેત્તતઃ ॥ ૨૬.૯૪॥
પઞ્ચરાત્રં ત્રિરાત્રં વાઽપ્યેકરાત્રં જલોષિતમ્ ।
ચતુર્વેદૈશ્ચતુર્દિક્ષુ   કુર્યાદધ્યયનં દ્વિજૈઃ ॥ ૨૬.૯૫॥
પુણ્યાહં વાચયિત્વાઽથ પ્રોક્ષયેદ્યાગમણ્ડપમ્ ।
વાસ્તુહોમં તતઃ કુર્યાત્ સમીરિણપદે બુધઃ ॥ ૨૬.૯૬॥
પર્યગ્નિકરણં તેન વહ્નિનાઽત્રૈવ કારયેત્ ।
વેદ્યૂર્ધ્વે સ્થણ્ડિલં કૃત્વા  ચાષ્ટદ્રોણૈસ્તુ શાલિભિઃ ॥ ૨૬.૯૭॥
તદર્ધૈસ્તણ્ડુલૈશ્ચૈવ તદર્ધૈશ્ચ તિલૈરપિ ।
તન્મધ્યે નલિનં લિખ્ય સાષ્ટપત્રં સકર્ણિકમ્   ॥ ૨૬.૯૮॥
દર્ભૈર્લાજૈસ્સપુષ્પૈશ્ચ પરિસ્તીર્ય યથાવિધિ ।
શયનં કલ્પયેત્તત્ર ચર્મજાદ્યૈરનુક્રમાત્ ॥ ૨૬.૯૯॥
જલાદુત્તીર્ય દેવેશં સ્નાનવેદ્યોપરિ ન્યસેત્ ।
વ્યપોહ્ય વસ્ત્રકૂર્ચાદીન્ ગવ્યૈશ્ચૈવાભિષેચયેત્ ॥ ૨૬.૧૦૦॥
સ્કન્દસૂક્તં જપિત્વાઽથ પવમાનમુદીરયન્ ।
અયઙ્કુમારમન્ત્રેણ માલામન્ત્રેણ દેશિકઃ ॥ ૨૬.૧૦૧॥
શુભામ્ભસા તુ સંસ્નાપ્ય રક્તવસ્ત્રેણ વેષ્ટયેત્ । (શુદ્ધામ્ભસા)
ગન્ધપુષ્પાદિભિઃ પૂજ્ય હૃદયેન તુ મન્ત્રતઃ ॥ ૨૬.૧૦૨॥
કૌતુકં બન્ધયેત્તત્ર સ્કન્દશક્તિં  ગુરૂક્તમઃ ।
પદ્મમુદ્રાં નમસ્કાર ષણ્મુખીં  દર્શયે ત્તતઃ ॥ ૨૬.૧૦૩॥
નૈવેદ્યં દાપયિત્વાઽથ તામ્બૂલઞ્ચ નિવેદયેત્ ।
મણ્ડપં વિકિરાન્ ક્ષિપ્ત્વા પ્રોક્ષયેદર્ઘ્યવારિણા ॥ ૨૬.૧૦૪॥
શયને શાયયેદ્દેવં પ્રાક્શિરશ્ચોર્ધ્વવક્ત્રકમ્ ।
શક્તિદ્વયં દ્વિપાર્શ્વે ત શાયયિત્વા યથાવિધિ ॥ ૨૬.૧૦૫॥
વસ્ત્રેણાચ્છાદયેચ્છક્તિદ્વયઞ્ચૈવ પૃથક્પૃથક્ । (વસ્ત્રેણાચ્છાદયેશક્તિદ્વયંઞ્ચૈવ)

kumAratantram.pdf 151



કુમારતન્ત્રમ્

ભૂતશુદ્ધિં  તતઃ કૃત્વાઽપ્યન્તર્યજનમાચરેત્  ॥ ૨૬.૧૦૬॥
અયઙ્કુમારમન્ત્રેણ ગન્ધપુષ્પાદિનાર્ચયેત્ ।
આસનં મૂર્તિમૂલઞ્ચ   બ્રહ્માઙ્ગઞ્ચપ્રપૂરયેત્  ॥ ૨૬.૧૦૭॥ (બ્રહ્માઙ્ગઞ્ચપ્રપૂજયેત્ )

સર્વલક્ષણસંયુક્તાન્ કુમ્ભાન્ સઙ્ગૃહ્ય  દેશિકઃ । (કુમ્ભાન્ સઙ્ગ્રાહ્ય )

ચતુર્વિંશત્પ્રસ્થતોયૈઃ   પૂરિતં નિષ્કલઙ્ગુહમ્  ॥ ૨૬.૧૦૮॥ (નિષ્કકઙ્ગુહમ્ )

પક્વબિમ્બફલોપમ્યં નિર્દોષઞ્ચ ઘનસ્વનમ્ ।
સ્કન્દકુમ્ભમિતિ પ્રોક્તં શક્તિવજ્રધરં ન્યસેત્ ॥ ૨૬.૧૦૯॥
[સ્કન્દકુમ્ભમિતિ પ્રોક્તં દ્રોણતોયેન પૂરિતમ્ ।
સમૃદ્ધાં લક્ષણોપેતાં ગૃહીત્વા શક્તિવર્ધનીમ્ ॥ ૨૬.૧૧૦॥
ત્રિવૃત્સૂત્રેણ સંવેષ્ટ્ય પ્રાદક્ષિણ્યાદ્યવાન્તરમ્ ।
દ્રોણતોયેન સમ્પૂર્ણાન્ કુમ્ભાન્સર્વાન્સલક્ષણાન્  ॥ ૨૬.૧૧૧॥
તન્તુનાવેષ્ટ્ય કુશલો ગવાક્ષસદૃશાન્તરમ્ ।
અસ્ત્રેણ ક્ષાલ્ય ચ પ્રોક્ષ્ય વસ્ત્રપૂતૈર્જલૈશ્શુભૈઃ ॥ ૨૬.૧૧૨॥
સર્વગન્ધયુતૈઃપૂર્ય રક્તવસ્ત્રદ્વયેન ચ ।
સ્કન્દકુમ્ભં સમાવેક્ષ્ય વદ્ધન્યૌ ચ પૃથક્પૃથક્ ॥ ૨૬.૧૧૩॥
સ્કન્દબેરશિરો ભાગે કલ્પયેદાસનન્તતઃ ।
સ્કન્દકુમ્ભન્તુ વિન્યસ્ય સ્કન્દાદ્યૈસ્સમ્યગર્ચયેત્ ॥ ૨૬.૧૧૪॥
પઞ્ચરત્નાનિ વિન્યસ્ય ન્યસેદુત્તમકૂર્ચકમ્ ।
સ્કન્દકુમ્ભં ન્યસેન્મધ્યે સ્કન્દમન્ત્રં સબીજયુક્ ॥ ૨૬.૧૧૫॥
આધારાખ્યમનન્તઞ્ચ ધર્માદીન્ કલ્પકલ્પવિત્ ।
અષ્ટશક્તિશ્શકુન્યાદ્યાં આસનમૂર્તિમેવ   ચ ॥ ૨૬.૧૧૬॥
સઙ્કલ્પ્ય ચ પ્રસન્નાત્મા સપુષ્પાઞ્જલિહસ્તવાન્ ।
પ્રભામણ્ડલમધ્યસ્થં પ્રદ્યોદિનદિશામુખમ્ ॥ ૨૬.૧૧૭॥
સહસ્રાદિત્યસઙ્કાશં રત્નકુણ્ડલભૂષિતમ્ ।
કરણ્ડમકુટોપેતં શુદ્ધયજ્ઞોપવીતિનમ્ ॥ ૨૬.૧૧૮॥
રક્તવર્ણામ્બરાલેપં માલ્યાદિભિરલઙ્કૃતમ્ ।
છન્નવીરકટીસૂત્રપાદનૂપુરસંયુતમ્ ॥ ૨૬.૧૧૯॥

મન્દસ્મિતં બાલવેષં સુપ્રસન્નં શુભેક્ષણમ્ ।
યાદૃશં પ્રતિમાકારં તાદૃશં ભાવ્ય બુદ્ધિમાન્ ॥ ૨૬.૧૨૦॥
સ્કન્દસ્ય મૂલમન્ત્રેણ સ્કન્દં પદ્મસ્થમાવહેત્ ।
સ્વાગતં સદ્યમન્ત્રેણ સ્થાપનં વામદેવતઃ ॥ ૨૬.૧૨૧॥
અઘોરેણ નિરોધન્તુ સાન્નિધ્યમીશમન્ત્રતઃ ।
સમ્મુખં પુરુષેણૈવ પાદ્યમાચમનાર્ધ્યકમ્ ॥ ૨૬.૧૨૨॥
ગન્ધપુષ્પં હૃદા દદ્યાત્ ધૂપન્ધૂરસિ મન્ત્રતઃ ।
દીપં ઉદ્દીપ્યમન્ત્રેણ નૈવેદ્યઞ્ચાન્નસૂક્તકમ્ ॥ ૨૬.૧૨૩॥
તામ્બૂલં હૃદયેનૈવ તેનૈવાચમનન્દદેત્ ।
પદ્મમુદ્રાં ષણ્મુખીઞ્ચ નમસ્કારાન્પ્રદશયેત્ ॥ ૨૬.૧૨૪॥
આવાહ્ય હૃદયેનૈવ દિગ્બન્ધેદસ્ત્રમન્ત્રતઃ ।
મહાવલ્લીં  દેવસેનાં શ્યામરત્ન સમપ્રભામ્ ॥ ૨૬.૧૨૫॥
સૌમ્યવક્ત્રે પદ્મહસ્તે વર્ધન્યૌ સ્વસ્વબીજતઃ ।
આવાહ્ય દક્ષિણે વામે પદ્મમુદ્રાં પ્રદર્શયેત્ ॥ ૨૬.૧૨૬॥
પરિતશ્ચાષ્ટકુમ્ભાંશ્ચ પૂર્વાદિષુ ક્રમાન્ન્યસેત્ ।
જયન્તાખ્યમગ્નિશિખં કૃત્તિકા  પુત્રસંજ્ઞકમ્ ॥ ૨૬.૧૨૭॥
અનલં તુ ભૂતપતિં  સેનાન્યં ગુહસંજ્ઞકમ્ ।
હેમશૂલં વિશાલાક્ષં શક્તિવજ્રધરં ન્યસેત્ ॥ ૨૬.૧૨૮॥]

The second line of 26.109 is expanded

within 26.110 through 26.128

સ્વનામાદ્યક્ષરૈશ્ચૈવ નમોઽન્તૈર્નામભિઃ ક્રમાત્ ।
શક્તિઞ્ચૈવાક્ષમાલાઞ્ચ કમણ્ડલુધનુર્ધરાન્ ॥ ૨૬.૧૨૯॥
વજ્રં કૃત્વા  સુવર્ણેન સ્કન્દકુમ્ભે ન્યસેત્પૃથક્ ।
સ્વર્ણેન રચિતં પદ્મં વર્ધન્યોર્વિન્યસેત્તતઃ   ॥ ૨૬.૧૩૦॥
રજતાત્સ્વસ્તિકં કૃત્વા  કુમ્ભેષ્વષ્ટસુ વિન્યસેત્ ।
નૈવેદ્યઞ્ચૈવ પાનીયં તામ્બૂલઞ્ચ હૃદા દદેત્ ॥ ૨૬.૧૩૧॥
આત્મવિદ્યા શિવાખ્યઞ્ચ જાનુકણ્ઠશિરોઽવધિ ।
તત્ત્વત્રયં સાધિપતિં  મૂર્તિમૂર્તીશ્વરાન્ન્યસેત્   ॥ ૨૬.૧૩૨॥

મૂર્તયઃ ક્ષ્માદયસ્તત્ર કાર્તિકેયાદિમૂર્તિપાઃ     । (મૂર્તિપઃ   ક્ષ્માદયસ્તત્ર)
પઞ્ચૈકચતુરસ્ત્રીણિ પઞ્ચત્રિચતુરત્રયઃ ॥ ૨૬.૧૩૩॥
અનેન વિધિના કુમ્ભાન્ પૂર્વાદ્યાશાસુ વિન્યસેત્ ।
સુવર્ણં સર્વકુમ્ભેષુ ન્યસ્તવ્યં ફલકાઙ્ક્ષિભિઃ ॥ ૨૬.૧૩૪॥
પશ્ચિમદ્વારબાહ્યાન્તે નિત્યદ્વારં સમર્ચયેત્ । (પશ્ચિમદ્વારબાહ્યાસ્થો વદ્દ્વારમર્ચયેત્ )
શાન્તિભૂતિબલારોગ્યં ચતુર્દિક્ષુઃ   સતોરણૈઃ ॥ ૨૬.૧૩૫॥
શાન્તિં  સુદેહં સુમુખમિન્દ્રં પૂર્વે સમર્ચયેત્ ।
ઇન્દ્રાગ્નિમધ્યમે ભાનું વહ્નિકોણે હુતાશનમ્ ॥ ૨૬.૧૩૬॥
યામ્યે વિદ્યાં મહાવલ્લીં  તતઃ સેનાપતિં  યમમ્ ।
નિરૃતિઞ્ચ મહાવિષ્ણું લક્ષ્મીં  નિરૃતિગોચરે ॥ ૨૬.૧૩૭॥
આપ્યે નિવૃત્તિં  શિખિનં ગજં વરુણમસ્ત્રકમ્ ।
વાયું ગણેશં ક્ષેત્રજ્ઞં વાયવ્યાં દિશિ પૂજયેત્ ॥ ૨૬.૧૩૮॥ (ગણેશં ક્ષેત્રેશં)

પ્રતિષ્ઠાં દેવસેનાઞ્ચ સુમિત્રં સોમમુત્તરે ।
ઈશાનઞ્ચ ચતુર્વક્ત્રં ગુરુમીશાનગોચરે ॥ ૨૬.૧૩૯॥
તત્તત્સ્વનામમન્ત્રેણ સર્વકુમ્ભાન્સમર્ચયેત્ ।
દશાયુધાનિ સમ્પૂજ્ય હુમ્ફડન્તં સ્વનામતઃ ॥ ૨૬.૧૪૦॥
ભો ભો શક્ર ત્વયા સ્વસ્યાં દિશિ વિઘ્નપ્રશાન્તયે ।
સાવધાનેન યાગાન્તં યાવત્સ્થેયં ગુહાજ્ઞયા ॥ ૨૬.૧૪૧॥
ઇત્યેવં દશલોકેશાન્ પ્રત્યેકં શ્રાવયેદ્ગુરુઃ ।
દર્પણં પૂર્ણકુમ્ભશ્ચ મયૂરં યુગ્મચામરમ્ ॥ ૨૬.૧૪૨॥
શ્રીવત્સં સ્વસ્તિકં શઙ્ખં  દીપો દેવાષ્ટમઙ્ગલમ્  ।
તેષુ સમ્પૂજયેન્મન્ત્રી ગઙ્ગાદ્યષ્ટનદીઃ  ક્રમાત્ ॥ ૨૬.૧૪૩॥
ગઙ્ગાઞ્ચ  યમુનાઞ્ચૈવ નર્મદાઞ્ચ સરસ્વતીમ્ ।
સિન્ધું ગોદાવરોઞ્ચૈવ કાવેરીં  કુમરીં  તતઃ ॥ ૨૬.૧૪૪॥
તૃણબન્ધાંઞ્ચ કમ્પાઞ્ચ વંશે સ્તમ્ભે યથાક્રમમ્ ।
પૃથિવ્યાદીનિ તત્ત્વાનિ પૂજયેન્મણ્ડપે સુધીઃ ॥ ૨૬.૧૪૫॥
મણ્ડપઞ્ચ ગુહવ્યાપ્તં નિર્વિઘ્નં   ભાવ્ય તત્પરઃ ।
ઋગ્વેદં પૂર્વદિગ્ભાગે યજુર્વેદન્તુ દક્ષિણે ॥ ૨૬.૧૪૬॥

154 sanskritdocuments.org



કુમારતન્ત્રમ્

પશ્ચિમે સામવેદઞ્ચ ઉદીચ્યાં દિશ્યથર્વણમ્ ।
માલામન્ત્રં સ્કન્દસૂક્તં ગાયત્રીં  પઞ્ચશાન્તિકમ્ ॥ ૨૬.૧૪૭॥
આગ્નેયાદિષુ કોણેષુ જપિત્વા મન્ત્રવિત્તમૈઃ ।
આચાર્યો મૂર્તિપૈસ્સાર્ધં   હોમકર્મ સમાચરેત્ ॥ ૨૬.૧૪૮॥
કાર્તિકેયો   વિશાખશ્ચ ગુહશ્ચૈવાસુરાન્તકઃ ।
સેનાનીઃ ષણ્મુખશ્ચૈવ મયૂરવાહનસ્તથા ॥ ૨૬.૧૪૯॥
શક્તિપાણિરિતિ ખ્યાતા એતે ચૈવાષ્ટમૂર્તિપાઃ   ।
સ્વનામાદ્યક્ષરેણૈવ કુણ્ડાનાં દક્ષિણે યજેત્ ॥ ૨૬.૧૫૦॥
અગ્ન્યાધાનાદિકં સર્વમગ્નિકાર્યોક્ત વર્ત્મના ।
પ્રધાને સ્કન્દમાવાહ્ય સબ્રહ્માઙ્ગં  સલોચનમ્ ॥ ૨૬.૧૫૧॥
તત્ત્વત્રયં સાધિપતિં  મૂર્તિમૂર્તીશ્વરાન્વિતમ્   ।
મહાવલ્લીં  દેવસેનાં સહિતં સમ્પ્રપૂજયેત્ ॥ ૨૬.૧૫૨॥
પાલાશખદિરાશ્વત્યવટબિલ્વશમી તથા ।
પ્લક્ષઃ પશ્ચાદપામાર્ગમુદુમ્બરમિતીરિતમ્ ॥ ૨૬.૧૫૩॥
પ્રધાનાદ્યગ્નિકુણ્ડાનાં સમિધો નવ કીર્તિતાઃ   ।
સાર્દ્રા સત્વવસપલાશાશ્ચ સપ્રરોહા અનિન્દિતાઃ ॥ ૨૬.૧૫૪॥
કનિષ્ઠાઙ્ગુલનાહં  સ્યાદ્દ્વાદશાઙ્ગુલમાયતાઃ   ।
સમિદાજ્ય ચરુ લાજં યવં સક્તુઞ્ચ સર્ષપમ્ ॥ ૨૬.૧૫૫॥ (યવં વેણું)

તિલં મુદ્ગં ગુલં વેણ મધુ ક્ષીરં પુનર્દધિ । (ગુલં ચૈવ)
દ્રવ્યં ત્રયોદશં પ્રોક્તં હોમયેત્તુ યથાક્રમમ્ ॥ ૨૬.૧૫૬॥ (દ્રવ્યાણિ દ્વાદશૈતાનિ પ્રોક્તં)

મૂલ મન્ત્રં ષડઙ્ગૈશ્ચ  સમિધાદીનિ મન્ત્રવિત્ । (બ્રહ્મ મન્ત્રં)
શતમર્ધં તદર્ધં વા મૂલમન્ત્રેણ દેશિકઃ ॥ ૨૬.૧૫૭॥
બ્રહ્માઙ્ગાનાં  દશાંશં સ્યાન્મૂલાર્ધં મૂર્તિપાહુતિઃ    ।
મૂર્તિપા   જુહુયાત્ દિક્ષુ સર્વાંશ્ચ સ્વસ્વમન્ત્રતઃ ॥ ૨૬.૧૫૮॥ (જુહુયાત્ વિદિક્ષુ)

સ્કન્દગાયત્રિમન્ત્રેણ પ્રતિકુણ્ડં વિશેષતઃ ।
શતમર્ધં તદર્ધં વા સર્પિષા   જુહુયાત્સુધીઃ ॥ ૨૬.૧૫૯॥
દ્રવ્યાન્તે વ્યાહૃતીર્હૃત્વા  સ્પૃષ્ટ્વા સ્પૃષ્ટ્વા ચ બેરકમ્ ।

સ્કન્દસૂક્તૈશ્ચ મન્ત્રૈશ્ચ ષડ્ભિઃ ષડ્વારમાજ્યતઃ ॥ ૨૬.૧૬૦॥ (સ્કન્દસૂક્તસ્ય)

જગદ્ભુવાદિષણ્મૂર્તિમન્ત્રૈશ્ચૈવ   હુનેત્સુધીઃ ।
અયઙ્કુમારમન્ત્રેણ હોમયેત્ ષોડશાહુતીઃ ॥ ૨૬.૧૬૧॥
માલામન્ત્રેણ મન્ત્રજ્ઞો જુહુયાચ્છિરસાહુતિમ્  ।
કૃત્વૈવં  સર્વકુણ્ડેષુ કુર્યાત્તુ શિરસા હુનેત્ ॥ ૨૬.૧૬૨॥
સર્વદ્રવ્યસમાયુક્તં હવ્યવાહેન હોમયેત્ ।
દૃઢદ્રવ્યં કરેણૈવ દ્રવદ્રવ્યં સ્રુવેણ ચ ॥ ૨૬.૧૬૩॥
બીજાનિ કર્ષયેચ્ચૈવ લાજમઞ્જલિના હુનેત્ ।
ઉપોષ્યતો ગુરુસ્ત્વૈવં રાત્રિશેષં વ્યપોહ્ય ચ ॥ ૨૬.૧૬૪॥
મૂર્તિપૈસ્સહ   સંસ્નાત્વા નિત્યકર્મકૃતો ગુરુઃ ।
સોષ્ણીષસ્સોત્તરીયશ્ચ હૈમપઞ્ચાઙ્ગભૂષણઃ  ॥ ૨૬.૧૬૫॥
શિવદ્વિજકુલોદ્ભૂતઃ શિવશાસ્ત્રવિશારદઃ ।
સામાન્યાર્ઘ્યં વિશેષાર્ઘ્યં પઞ્ચગવ્યાનિ સાધયેત્ ॥ ૨૬.૧૬૬॥
પૂર્વવદ્દ્વારપૂજાદિદિગ્દેવાંસ્તુ  સમર્ચયેત્ ।
આસનાવરણાનાન્તુ હુત્વાઽપ્યેકૈકમાહુતિમ્   ॥ ૨૬.૧૬૭॥
સ્કન્દમૂલેન મન્ત્રેણ શતમષ્ટોત્તરં હુનેત્  ।
જયાદિરભ્યાધાનઞ્ચરાષ્ટ્રભૃચ્ચ હુનેત્ક્રમાત્ ॥
પ્રાયશ્ચિત્તમઘોરેણ હોમયેત્ ષોડશાહુતિઃ  ।
પૂર્ણાહુતિં   તતઃ કૃત્વા  ધૂપદીપાદિકાન્દદેત્ ॥
પ્રાર્થયિત્વા નમસ્કૃત્વા બલિમન્તર્બલિં  ક્ષિપેત્ ।
બહિર્બલિં  તતઃ કુર્યાત્ જ્ઞાનખડ્ગધરો ગુરુઃ ॥
પૂર્ણાહુતિં   તતઃ કૃત્વા  જ્ઞાનખઙ્ગધરો  ગુરુઃ ।
દેશિકં તોષયેદ્દેવં સન્નિધીકરણાય ચ ॥ ૨૬.૧૬૮॥
આચાર્યં પૂજયેત્કર્તા ગોભૂમિધનકાઞ્ચનૈઃ ।
અધમં દશનિષ્કન્તુ દ્વિગુણં મધ્યમં સ્મૃતમ્ ॥ ૨૬.૧૬૯॥
ઉત્તમં ત્રિગુણં જ્ઞેયં દેશિકસ્ય તુ દક્ષિણા ।
તસ્યૈવં પઞ્ચમાંશૈકં મૂર્તિપાનાન્તુ   દક્ષિણા ॥ ૨૬.૧૭૦॥
જાપકાન્વાસ્તુહોતારં તદર્ધેનૈવ તોષયેત્ ।

દૈવજ્ઞં શિલ્પિનઞ્ચૈવ તોષયેન્મૂર્તિધારિવત્   ॥ ૨૬.૧૭૧॥
ભક્તાનાં પરિચારાણાં યથાશક્ત્યા તુ દક્ષિણામ્ ।
શયનાદ્બિમ્બમુત્થાપ્ય સ્નાનવેદ્યુપરિ ન્યસેત્ ॥ ૨૬.૧૭૨॥
ઘૃતં શિરોર્પણં કુર્યાત્ હેમદૂર્વાઙ્કુરાક્ષતૈઃ  ।
પઞ્ચગવ્યેન સંસ્નાપ્ય પશ્ચાત્પઞ્ચામૃતાદિભિઃ ॥ ૨૬.૧૭૩॥
રક્તતોયૈસ્સ્વર્ણતોયૈઃ શુભોદૈર્ગન્ધતોયકૈઃ  । (શુદ્ધોદૈર્ગન્ધતોયકૈઃ )
હિરણ્યવર્ણા ઋગ્ભિશ્ચ પવમાનૈશ્ચ મન્ત્રતઃ ॥ ૨૬.૧૭૪॥
નમકઞ્ચમકઞ્ચૈવ સ્કન્દસૂક્તઞ્ચ શાન્તિકમ્ ।
જપિત્વા સ્નાપયેત્સ્કન્દં ગન્ધપુષ્પાદિનાર્ચયેત્ ॥ ૨૬.૧૭૫॥
અર્ઘ્યપાણિર્ગુરુઃ પશ્ચાત્પ્રવિશેદ્ગર્ભગેહકમ્ ।
માનુષે દૈવિકે વાઽપિ પ્રાગ્વત્સંસ્કારસંયુતે ॥ ૨૬.૧૭૬॥
કુશલો હૃદયેનૈવ રત્નૌષધિવિગર્હિતમ્   ।
વિન્યસ્ય સુદૃઢં કૃત્વા  ષણ્મુખસ્યાસનાય ચ ॥ ૨૬.૧૭૭॥
સર્વાતોદ્યસમાયુક્તં વેદઘોષસમન્વિતમ્ ।
અર્ઘ્યપાણિઃ પુરો ગત્વાઽપ્યાચાર્યો મૂર્તિપૈસ્સહ   ॥ ૨૬.૧૭૮॥
સદારપુત્રાસ્સભ્રાતા યજમાનો વ્રજેદનુ ।
હર્મ્યં પ્રદક્ષિણં કૃત્વા  ગર્ભગેહે ગુહં નયેત્ ॥ ૨૬.૧૭૯॥
સુલગ્ને સુમુહૂર્તે ચ યથા દ્વારં તથા મુખમ્ ।
અથ બ્રહ્મ શિખોપેતં સ્થાપયેચ્છરસમ્ભવમ્ ॥ ૨૬.૧૮૦॥ (બ્રહ્મ શિલોપેતં)

દક્ષિણે તુ મહાવલ્લીં  દેવસેનાં તથોત્તરે ।
અષ્ટબન્ધં તતઃ કુર્યાદ્યથા દૃઢતરં તથા ॥ ૨૬.૧૮૧॥
સર્વાતોદ્યસમાયુક્તં કુમ્ભાનુદ્ધૃત્ય દેશિકઃ ।
મૂર્તિપૈશ્શિરસાવાહ્ય   કુર્યાદ્ધામપ્રદક્ષિણમ્ ॥ ૨૬.૧૮૨॥
દેવસ્યાગ્રે ક્રમેણૈવ સ્થણ્ડિલોપરિ વિન્યયેત્ ।
પ્રચ્છન્નપટમાનીય ભક્ત્યા પરમયા પુનઃ ॥ ૨૬.૧૮૩॥ (પરમયા યુતઃ)

આચાર્યસ્સુપ્રસન્નાત્મા દૃઢચિક્તો જિતેન્દ્રિયઃ ।
મૂર્ધાદિકલ્પિતસ્થાનેષ્વાદિવર્ણાંલ્લિખેત્ક્રમાત્ ॥ ૨૬.૧૮૪॥

સૈકત્રિંશત્કલાન્યાસં   મકુટાદિક્રમાન્ન્યસેત્ ।
જગદ્ભુવાદિષણ્મન્ત્રૈર્વક્ત્રસ્થાનેષુ વિન્યસેત્ ॥ ૨૬.૧૮૫॥
શિરોવદનહૃન્નાભિગુહ્યાઙ્ઘ્રિષુ  ચ તાન્ પુનઃ ।
માતૃકાં બિન્દુસહિતાં દેવ્યોરઙ્ગે  ક્રમાન્ન્યસેત્ ॥ ૨૬.૧૮૬॥
મુહૂર્તં વેક્ષ્ય દૈવજ્ઞો ગુરવે સન્નિવેદયેત્ ।
પ્રાણાત્પ્રકૃતિયોગન્તુ  જ્ઞાત્વા સ્થાપનમા ચરેત્ ॥ ૨૬.૧૮૭॥ (સ્થાપનમા રભેત્)

યથોત્કૃષ્ટં ક્રમાત્ જ્ઞત્વા તથા સંસ્થાપયેદ્ગુરુઃ ।
કુમ્ભાદ્બીજં સમાદાય બેરસ્ય હૃદિ વિન્યસેત્ ॥ ૨૬.૧૮૮॥
બ્રહ્માઙ્ગાનિ  સબીજાનિ મૂર્ધાદિક્રમશો ન્યસેત્ ।
મુકુલીં  પદ્મમુદ્રાઞ્ચ ષણ્મુખીં  ધેનુમુદ્રિકામ્ ॥ ૨૬.૧૮૯॥
શક્તિમુદ્રાં નમસ્કારાન્દર્શયેત્તુ ગુહાય વૈ ।
સ્કન્દકુમ્ભસ્થતોયેન સ્કન્દં સંસ્નાપયેદ્ગુરુઃ ॥ ૨૬.૧૯૦॥
વર્ધન્યોર્બીજમાદાય દેવ્યોશ્ચૂચુકમધ્યમે ।
પૂર્વં સવ્યે મહાવલ્લીં  દેવસેનાઞ્ચ વામકે ॥ ૨૬.૧૯૧॥
વિન્યસ્ય યોનિમુદ્રાઞ્ચ પદ્માખ્યં દર્શયેત્પૃથક્ ।
તત્તત્કુમ્ભસ્થતોયેન સ્નાપયચ્છક્તિકાદ્વયમ્ ॥ ૨૬.૧૯૨॥ (સ્થાપયચ્છક્તિકાદ્વયમ્)

સ્થાપને શક્તિરહિતે વર્ધનીદ્વયબીજકમ્ ।
પીઠે પાર્શ્વદ્વયે વિદ્વાન્ સ્થાપ્ય તત્રાભિષેચયેત્ ॥ ૨૬.૧૯૩॥
જયન્તાદિઘટાદ્ભિસ્તુ પીઠેસંસ્થાપયેત્ક્રમાત્ ।
ગન્ધતોયેનસંસ્નાપ્ય ગવ્યૈઃ પઞ્ચામૃતૈઃપુનઃ ॥ ૨૬.૧૯૪॥
સ્કન્દસૂક્તેનમન્ત્રેણ જપેત્ષોડશવારકમ્ ।
શુદ્ધામ્ભસાતુસંસ્નાપ્ય મૂલબ્રહ્મષડઙ્ગકૈઃ  ॥ ૨૬.૧૯૫॥
પાદ્યંવૈસદ્યમન્ત્રેણ વામેનાચમનાન્દદેત્ ।
અર્ઘ્યંવૈઘોરમન્ત્રેણ વસ્ત્રંહૃદયમન્ત્રતઃ ॥ ૨૬.૧૯૬॥
ગન્ધન્તત્પુરુષેણૈવ પુષ્પમીશાનમન્ત્રતઃ ।
ભૂષણઙ્કવચેનૈવ ધૂપદીપૌહૃદાદદેત્ ॥ ૨૬.૧૯૭॥
અભ્યર્ચ્યાધારશક્ત્યાદિ પઞ્ચવરણસંયુતમ્ ।
રક્તામ્બરૈરક્તમાલ્યૈ રક્તગન્ધૈશ્ચભૂષયેત્ ॥ ૨૬.૧૯૮॥

પઞ્ચવર્ણહવિર્દદ્યાદન્નસૂક્તેનમન્ત્રતઃ ।
તામ્બૂલાદ્યુપચારાણિ સર્વાણિસહૃદાદદેત્ ॥ ૨૬.૧૯૯॥
સ્વસૂત્રાન્દેવદેવીનામુદ્વાહઙ્કર્મકારયેત્ ।
ચતુર્ત્થેદિવસેવિપ્રે શેષહોમંસમાચરેત્ ॥ ૨૬.૨૦૦॥
ભૂદાનન્દેશિકાયૈવદદ્યાત્ કર્થાયથાબલમ્ ।
બ્રાહ્મણાન્ ભોજયેત્ પશ્ચાત્ દીનાનન્ધાંશ્ચભુજયેત્ ॥ ૨૬.૨૦૧॥
તદન્તેસ્નપનઙ્કુર્યાત્ વિત્તશાઠ્યન્ન કારયેત્ ।
એવંયઃકુરુતેમર્ત્યસ્સપુણ્યાઙ્ગતિમાપ્નુયાત્  ॥ ૨૬.૨૦૨॥
આયુઃપુત્રકલત્રઞ્ચ વસુવિદ્યાયશોબલમ્ ।
સૌભાગ્યમ્મહતીલક્ષ્મીમરોગત્વમનાકુલમ્ ॥ ૨૬.૨૦૩॥
ઇહેવલબ્ધ્વાભૂપૃષ્ઠે ભુક્ત્વાભોગાન્યથેફ્સિતાન્ ।
કર્તાકારયિતાચૈવ કૌમારંલોકમાપ્નુયાત્ ॥ ૨૬.૨૦૪॥
ફલંસ્કન્દપ્રતિષ્ઠાયાસ્સઙ્ક્ષેપાત્ શ‍ૃણુસુવ્રત।
બેરસંવેશવેદ્યાન્તુ યાવન્તઃ વરમાણવઃ ॥ ૨૬.૨૦૫॥
તાવ્દ્વર્ષસહસ્રાણિસ્કન્દલોકેમહીયતે ॥ ૨૬.૨૦૫॥
ઇતિ શ્રીકુમારતન્ત્રે અચલસ્નાપનવિધિર્નામ ષડ્વિંશઃ   પટલઃ ।

૨૭. સપ્તવિંશઃ   પટલઃ - અથચલબેરપ્રતિષ્ઠાવિધિઃ
ચલબેરપ્રતિષ્ઠાઞ્ચ વક્ષ્યેઽહંશ‍ૃણુકૌશિક ।
ભુક્તિમુક્તિપ્રદન્નૃણાં સર્વકામાર્થસાધનમ્ ॥ ૨૭.૧॥
બાલવૃદ્ધિકરંસર્વશત્રુક્ષયકરંશુભમ્ ।
સર્વકામદમાન્યત્કિં  કુમારસ્થાપનાદૃતે ॥ ૨૭.૨॥
મૃગાદિમાસષટ્કેતુ વિકુમ્ભેષુશુભાવહમ્ ।
અયનેચોત્તરેશ્રેષ્ઠે દક્ષિણેસ્યાત્જ્વરાન્વિતમ્ ॥ ૨૭.૩॥
માર્ગશીર્ષકમાઘૌ દ્વૌ વર્જયેત્તુ પ્રયત્નતઃ ।
જોવદૃષ્ટિયુતે કુમ્ભે  ચલસ્થાપનમુત્તમમ્ ॥ ૨૭.૪॥
પ્રશસ્તપક્ષનક્ષત્રે સ્થાપનં સમ્યગાચરેત્ ।

પ્રતિમાં કારયેદ્વિદ્વાન્ પ્રતિમાલક્ષણોક્તવત્ ॥ ૨૭.૫॥
ગજવલ્લીસમાયુક્તં પ્રતિપઞ્ચોત્સવં તથા ।
શિબિકા બલિબેરઞ્ચ સ્નપનાત્સવ કૌતુકમ્ ॥ ૨૭.૬॥
મૂર્તિપઞ્ચવિધાનેન   તત્તન્મૂર્તિસ્વભાવકમ્   ।
શક્ત્યેકઞ્ચ સમાયુક્તં સ્નપનં બલિકૌતુકમ્ ॥ ૨૭.૭॥
શક્તિત્રયસમોપેતમુત્સવં મુનિપુઙ્ગવ  ।
શક્તિં  વિનાસ્ત્રશિબિકા પઞ્ચબેરવિધિક્રમમ્ ॥ ૨૭.૮॥
અઙ્કુરાનર્પયેદ્વિદ્વાન્  પૂર્વોક્તવિધિના મુને ।
પ્રાસાદસ્યાગ્રતઃ કુર્યાન્મણ્ડપં ચતુરશ્રકમ્ ॥ ૨૭.૯॥
ભૂતાદિનવહસ્તાન્તં વિસ્તારં ગુરુહસ્તતઃ ।
ષોડશસ્તમ્ભસંયુક્તં દ્વાદશસ્તમ્ભકેન વા ॥ ૨૭.૧૦॥
પઙ્ક્તિતાલસમુત્સેધં  પઙ્ક્તિત્રયસમાયુતમ્  ।
ચતુર્દ્વારસમાયુક્તં ચતુસ્તોરણભૂષિતમ્ ॥ ૨૭.૧૧॥
મઙ્ગલાકારસંયુક્તં  મઙ્ગલાઙ્કુરશોભિતમ્   । (મઙ્ગલાષ્ટકસંયુક્તં )
વિધાનધ્વજસંયુક્તં દર્ભમાલા સુશોભિતમ્ ॥ ૨૭.૧૨॥ (દર્ભમાલા ભિરાવૃતં)

ગાત્રવેષ્ટનસંયુક્તં ફલપલ્લવશોભિતમ્ ।
એકાશીતિપદં કૃત્વા  મધ્યવેદિં  નવાંશતઃ ।
કુણ્ડાનિ પરિતઃ કૃત્વા  મહાદિક્ષુ વિદિક્ષુ ચ ॥ ૨૭.૧૩॥
દિશાસુ ચતુરશ્રાણિ ષટ્કોણાનિ વિદિક્ષુ ચ ।
અથવા વિદિશાસ્વત્ર વૃત્તાનિ નલિનાનિ વા ॥ ૨૭.૧૪॥
ષડશ્રન્તુ પ્રધાનં સ્યાન્મધ્યે શાઙ્કરવજ્રિણોઃ ।
સર્વકુણ્ડં ષડશ્રં વા નવકુણ્ડવિધૌ મતા ॥ ૨૭.૧૫॥
ચતુરશ્રં ચતુર્દિક્ષુ   પ્રધાનન્તુ ષડશ્રકમ્ ।
પઞ્ચકુણ્ડવિધિઃ પ્રોક્તં ત્રિમેખલસમાયુતમ્ ॥ ૨૭.૧૬॥
નાભિયોનિસમાયુક્તં સર્બલક્ષણસંયુતમ્ ।
મણ્ડપસ્યોત્તરે ભાગે સ્નાનવેદિં  પ્રકલ્પયેત્ ॥ ૨૭.૧૭॥
તત્પીઠતારદ્વિગુણં ષોડશાઙ્ગુલમુચ્છ્રયમ્   ।
નાલાવટસમાયુક્તં જલમાર્ગસમાયુતમ્ ॥ ૨૭.૧૮॥

બાહુમાત્રાયતાત્ખાતમવટં તસ્ય વામતઃ ।
ગોમયાલેપનં કૃત્વા  રજાંસિ  વિનિપાતયેત્ ॥ ૨૭.૧૯॥
માણિક્કં પુષ્પરાગઞ્ચ વૈડૂર્યં નીલમેવ ચ ।
ગોમેદકં મૌક્તિકઞ્ચ પ્રવાલં સ્ફટિકં તથા ॥ ૨૭.૨૦॥
ઇન્દ્રાદીશાનપર્યન્તં વિન્યસેત્સ્વસ્વમન્ત્રતઃ ।
બેરં તસ્યોપરિ ન્યસ્ત્વા સુસ્નિગ્ધં સુદૃઢં ભવેત્ ॥ ૨૭.૨૧॥
દેવ્યોઃ પીઠેઽષ્ટકોષ્ટેષુ હેમાબ્જાનિ ન્યસેદ્ધૃદા ।
સર્વાલઙ્કારસંયુક્તે મણ્ડપે સ્થણ્ડિલોપરિ ॥ ૨૭.૨૨॥
નયનોન્મીલનં કુર્યાત્ નેત્રયુગ્માયુતે દિને ।
હેમસૂચિકયા શિલ્પી પક્ષ્મરેખાં સમાલિખેત્ ॥ ૨૭.૨૩॥
કૃષ્ણમણ્ડલમાલિખ્યજ્યોતિર્મણ્ડલમાલિખેત્ ।
ઉત્તરે સ્થણ્ડિલે બેરં સ્થાપ્ય શિલ્પિં  વિસર્જયેત્ ॥ ૨૭.૨૪॥ (ઇતરે સ્થણ્ડિલે)

નેત્રમન્ત્રમનુસ્મૃત્ય હેમસૂચ્યા ગુરુર્લિખેત્  ।
પુણ્યાહં વાચયિત્વાઽથ પ્રોક્ષયેદસ્ત્રમન્ત્રતઃ ॥ ૨૭.૨૫॥
અભિતઃ કલશાનષ્ટૌ સ્થાપ્યેન્દ્રાદ્યાઃ સમર્ચયેત્ ।
તર્જનીમધ્યમાભ્યાઞ્ચ સર્વવર્ણૌઘસંયુતમ્ ॥ ૨૭.૨૬॥ (સુવર્ણનખસંયુતમ્)

સૂર્યસોમાધિપાભ્યાઞ્ચ નેત્રયોઃ સંસ્પૃશેદ્ગુરુઃ ।
સૌવર્ણદૂર્વયા નેત્રં મધ્વાજ્યાભ્યાન્તુ તર્પયેત્ ॥ ૨૭.૨૭॥
મધુવાતા ઋતાયેતિ મધુના તર્પયેદ્ગુરુઃ ।
ધૃતં મિમિક્ષેતિ મન્ત્રેણ તર્પયેત્તુ ઘૃતેન ચ ॥ ૨૭.૨૮॥
સૌવર્ણં રજતેનૈવ પાત્રં મધ્વાજ્યયોર્મતમ્ ।
ગૌર્ધેનુભાવમન્ત્રેણ સવત્સાં ગાં પ્રદર્શયેત્ ॥ ૨૭.૨૯॥
બ્રહ્મજજ્ઞાનમન્ત્રેણ બ્રાહ્મણાન્ દર્શયેદ્ગુરુઃ ।
પ્રચ્છન્નપટમાવર્જ્ય જનાન્સર્વાન્ પ્રદર્શયેત્ ॥ ૨૭.૩૦॥
પઞ્ચગવ્યેન સંસ્નાપ્ય પઞ્ચબ્રહ્મષડઙ્ગકૈઃ  ।
અષ્ટમૃત્સલિલેનૈવ સ્નાપયેત્તુ ષડક્ષરૈઃ ॥ ૨૭.૩૧॥
સ્નાપયેત્કલશાદ્ભિસ્તુ સ્કન્દસૂક્તેન મન્ત્રતઃ ।

ગન્ધપુષ્પાદિભિશ્ચૈવ પૂજયેદ્ધૃદયેન તુ ॥ ૨૭.૩૨॥
સર્વાલઙ્કારસંયુક્તં સર્વાતોદ્યસમન્વિતમ્ ।
છત્રચામરસંયુક્તં નાનાભક્તજનૈર્યુતમ્ ॥ ૨૭.૩૩॥
નાનાદીપસમાયુક્તં વિપ્રસઙ્ઘસમાયુતમ્  ।
રથે વા શિબિકાયાં વા કુર્યાદ્ ગ્રામપ્રદક્ષિણમ્ ॥ ૨૭.૩૪॥
જલતીરં સમાસાદ્ય શુદ્ધિં  કૃત્વા  ભુવસ્થલમ્ ।
તસ્મિન્ બેરં સમાનીય વસ્ત્રાદીનિ વ્યપોહ્ય ચ ॥ ૨૭.૩૫॥ (બેરં સમાદાય)

નવવસ્ત્રેણ સંવેષ્ટ્ય બધ્નીયાલ્લમ્બકૂર્ચકમ્ ।
ચતુર્ગાત્રયુતં કૃત્વા  જલમધ્યે પ્રપાન્વિતમ્ ॥ ૨૭.૩૬॥
તન્મધ્યે વિન્યસેત્પીઠં ચતુર્ગાત્રયુતં દૃઢમ્ ।
તદૂર્ધ્વે કણ્ઠદઘ્ને વા નાભિદઘ્નેઽઅધિવાસયેત્ ॥ ૨૭.૩૭॥ (નાભિદઘ્નેઽથવા શયેત્)

અષ્ટકુમ્ભાન્ ન્યસેદ્દિક્ષુ દિગ્દેવાન્સમ્પ્રપૂજયેત્ ।
ચતુર્વેદં ચતુર્દિક્ષુ   કુર્યાદધ્યયનં દ્વિજૈઃ ॥ ૨૭.૩૮॥
પુણ્યાહં વાચયિત્વાઽથ પ્રોક્ષયેદ્યાગમણ્ડપમ્ ।
વાસ્તુહોમં તતઃ કુર્યાત્સમીરિણપદે ગુરુઃ ॥ ૨૭.૩૯॥
પર્યગ્નિકરણં તેન વહ્નિનાત્રૈવ કારયેત્ ।
વેદ્યૂર્ધ્વે સ્થણ્ડિલં કૃત્વા  ચાષ્ટદ્રોણૈશ્ચ શાલિભિઃ ॥ ૨૭.૪૦॥
તદર્ધૈસ્તણ્ડુલૈશ્ચૈવ તદર્ધૈશ્ચ તિલૈરપિ ।
તન્મધ્યે નલિનં લિખ્ય સાષ્ટપત્રં સકર્ણિકમ્   ॥ ૨૭.૪૧॥
દર્ભૈર્લાજૈશ્ચ પુપ્પૈશ્ચ પરિસ્તીર્ય યથાવિધિ ।
શયનં કલ્પયેત્તત્ર ચર્ભજાદ્યૈરનુક્રમાત્ ॥ ૨૭.૪૨॥
જલાદુત્તીર્ય દેવેશં સ્નાનવેદ્યુપરિ ન્યસેત્ ।
બિમ્બશુદ્ધિં  તતઃ કૃત્વા  ત્વલઙ્કૃત્ય યથાવિધિ ॥ ૨૭.૪૩॥
આલયન્તુ પ્રવિશ્યાથ પુનઃ પુણ્યાહમાચરેત્ ।
[વ્યપોહ્ય વસ્ત્રકૂર્ચાદીન્ મૃજ્જલૈરભિષેચયેત્]
સ્કન્દસૂક્તં જપિત્વાઽથ પવમાનમુદીરયન્ ॥ ૨૭.૪૪॥
અયં કુમારમન્ત્રેણ માલામન્ત્રેણ દેશિકઃ ।
શુદ્ધામ્બુના તુ સંસ્નાપ્ય રક્તવસ્ત્રેણ વેષ્ટયેત્ ॥ ૨૭.૪૫॥

ગન્ધપુષ્પાદિભિઃ પૂજ્ય હૃદયેન તુ મન્ત્રતઃ ।
કૌતુકં બન્ધયેત્તત્ર સ્કન્દશક્તિં  ગુરુસ્તથા ॥ ૨૭.૪૬॥
પદ્મમુદ્રાં નમસ્કારાં ષણ્મુખીં  દર્શયેત્સુધીઃ ।
નૈવેદ્યં દાપયિત્વાઽથ તામ્બૂલં દાપયેદ્ ગુરુઃ ॥ ૨૭.૪૭॥
મણ્ડપં વિકિરાન્ ક્ષિપ્ત્વા પ્રોક્ષયેદર્ધ્યવારિણા ।
શયને શાયયેદ્બિમ્બં પ્રાક્શિરશ્ચોર્ધ્વવક્ત્રકમ્ ॥ ૨૭.૪૮॥
શક્તિદ્વયઞ્ચ પાર્શ્વે તુ શાયયિત્વા યથાવિધિ । (શક્તિદ્વિયઞ્ચ)
વસ્ત્રેણાચ્છાદયેત્સ્કન્દં શક્તિદ્વયં પૃથક્ પૃથક્ ॥ ૨૭.૪૯॥
અયં કુમારમન્ત્રેણ ગન્ધપુષ્પાદિનાર્ચયેત્ ।
સર્વલક્ષણસંયુક્તાન્ કુમ્ભાન્ સઙ્ગૃહ્ય  દેશિકઃ ॥ ૨૭.૫૦॥
સસૂત્રાનુદકોપેતાન્ સકૂર્ચાન્સાપિધાનકાન્ ।
સવસ્ત્રાન્પલ્લવોપેતાન્ દ્રોણતોયન પૂરિતાન્ ॥ ૨૭.૫૧॥
શિરોભાગેષુ બેરાણાં કુમ્ભઞ્ચ  વર્ધનીદ્વયમ્ ।
પઞ્ચરત્નં પ્રધાને તુ વર્ધન્યોર્હાટકામ્બુજમ્ ॥ ૨૭.૫૨॥
સર્વત્ર સર્વકુમ્ભેષુ વિન્યસેત્તુ વિચક્ષણઃ । (સુવર્ણ સર્વકુમ્ભેષુ)
યાદૃશં પ્રતિમાકારં તાદૃશં ભાવ્ય બુદ્ધિમાન્ ॥ ૨૭.૫૩॥
દાડિમીપુષ્પસઙ્કાશં કરણ્ડમકુટોજ્વલમ્ ।
છન્નચીરોપવીતોદ્યત્કટિસૂત્રૈરલકૃતમ્ ॥ ૨૭.૫૪॥
દિવ્યગન્ધાનુલિપ્તાઙ્ગં  દિવ્યમાલાવિભૂષિતમ્ ।
રક્તામ્બરધરં દેવં પાદનૂપુરસંયુતમ્ ॥ ૨૭.૫૫॥
એવં ધ્યાત્વા સ્કન્દકુમ્ભે તન્મૂલેન સમાવહેત્ ।
સર્વોપચારસંયુક્તમાસનાવરણૈર્યજેત્ ॥ ૨૭.૫૬॥
મહાવલ્લીં  દેવસેનાં શ્યામરક્તસમપ્રભે ।
સૌમ્યવક્ત્રે પદ્મહસ્તે વર્ધન્યોસ્સ્વસ્વબીજકમ્ ॥ ૨૭.૫૭॥
પરિતશ્ચાષ્ટકુમ્ભાંશ્ચ પૂર્વાદ્યાશાસુ વિન્યસેત્ ।
જયન્તાખ્યમગ્નિશિખં કૃત્તિકાપુત્રસંજ્ઞકમ્  ॥ ૨૭.૫૮॥
અનન્તરં ભૂતપતિં  સેનાન્યં ગુહસંજ્ઞકમ્ ।

હેમશૂલં વિશાલાક્ષં તત્તન્નામભિરર્ચયેત્ ॥ ૨૭.૫૯॥
નૈવેદ્યં ચૈવ પાનીયં તામ્બૂલઞ્ચ હૃદા દદેત્ ।
પઞ્ચૈકચતુરસ્ત્રીણિ પઞ્ચત્રિચતુરસ્ત્રયઃ ॥ ૨૭.૬૦॥
અનેન વિધિના કુમ્ભાન્ પૂર્વાદ્યાશાસુ વિન્યસેત્ ।
પૂર્વોક્તેન વિધાનેન સર્બકુમ્ભાન્ સમર્ચયેત્ ॥ ૨૭.૬૧॥
દશાયુધાનિ સંસ્થાપ્ય સ્વસ્વનામભિરર્ચયેત્ ।
દર્પણં પૂર્ણકુમ્ભઞ્ચ મયૂરં યુગ્મચામરમ્ ॥ ૨૭.૬૨॥ (મયૂરં ચામરદ્વયં)

શ્રીવત્સં સ્વસ્તિકં શઙ્ખં  દીપો દેવોઽષ્ટમઙ્ગલમ્  ।
ઉપવેદ્યુપરિન્યસ્ત્વા ગઙ્ગાદ્યાઃ  સમ્પ્રપૂજયેત્ ॥ ૨૭.૬૩॥
તૃણબન્ધાઞ્ચ કમ્પાઞ્ચ વંશે સ્તમ્ભે યથાક્રમમ્ ।
પૃથિવ્યાદીનિ તત્ત્વાનિ પૂજયેન્મણ્ડપે સુધીઃ ॥ ૨૭.૬૪॥
મણ્ડપઞ્ચ ગુહવ્યાપ્તં નિર્વિઘ્નં   ભાવ્ય તત્પરમ્ ।
ઋગ્વેદં પૂર્વદિગ્ભાગે યજુર્વેદન્તુ દક્ષિણે ॥ ૨૭.૬૫॥
પશ્ચિમે સામવેદઞ્ચ ઉદીચ્યાં દિશ્યથર્વણમ્ ।
માલામન્ત્રં સ્કન્દસૂક્તં ગાયત્રીં  પઞ્ચશાન્તિકમ્ ॥ ૨૭.૬૬॥
આગ્નેયાદિષુ કોણેષુ જપિત્વા મન્ત્રવિત્તમૈઃ ।
આચાર્યો મૂર્તિપૈસ્સાર્ધં   હોમકર્મ સમારભેત્ ॥ ૨૭.૬૭॥
કાર્તિકેયો   વિશાખશ્ચ ગુહશ્ચૈવ સુરાન્તકઃ ।
સેનાનીઃ ષણ્મુખશ્ચૈવ મયૂરવાહનસ્તથા ॥ ૨૭.૬૮॥
શક્તિપાણિરિતિ ખ્યાતા એતે વૈ ચાષ્ટ મૂર્તયઃ । (ચાષ્ટ મૂર્તિપાઃ  )
સ્વનામાદ્યક્ષરેણૈવ કુણ્ડાનાં દક્ષિણે યજેત્ ॥ ૨૭.૬૯॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
પાલાશખાદિરાશ્વત્થ વટબિલ્વાશ્શમી તથા ॥ ૨૭.૭૦॥
પ્લક્ષઃ પશ્ચાદપામાર્ગ ઔદુમ્બર ઇતીરિતઃ ।
પ્રાધાન્યાદગ્નિકુણ્ડાનાં સમિધો નવ કીર્તિતાઃ   ॥ ૨૭.૭૧॥
સમિદાજ્યચરું લાજં યવં સક્તુઞ્ચ સર્ષપમ્ । (યવં વેણુઞ્ચ)
તિલં મુદ્ગં ગુલં વેણું મધુક્ષીરં પુનર્દધિ ॥ ૨૭.૭૨॥ (ગુલં ચૈવ)

દ્રવ્યાણિ દ્વાદશૈતાનિ હોમયેત્તુ યથા ક્રમમ્ । (યથા વિધિ)
મૂલબ્રહ્મષડઙ્ગૈશ્ચ  સ્કન્દગાયત્રિમન્ત્રતઃ ॥ ૨૭.૭૩॥
શતમર્ધં તદર્ધં વા પ્રત્યેકન્તુ હુનેત્ક્રમાત્  ।
માતે કુમારમન્ત્રેણ હોમયેત્તુ રસાહુતિઃ  ॥ ૨૭.૭૪॥ (માલામન્ત્રેણ મન્ત્રયો હોમયેત્તુ)

કૃત્વૈવં  સર્વકુણ્ડેષુ પૂર્ણાન્તુ શિરસા હુનેત્ ।
સર્વદ્રવ્યસમાયુક્તં હવ્યવાહેતિ ષોડશ ॥ ૨૭.૭૫॥ (હવ્યવાહેન હામયેત્)

મૂલમન્ત્રેણ મન્ત્રૈશ્ચ ષડ્ભિઃ ષડ્વારમાજ્યતઃ ।
જગદ્ભુવેતિ ષણ્મૂર્તિમન્ત્રેણૈવ   હુનેત્તતઃ ॥ ૨૭.૭૬॥
અયં કુમારમન્ત્રેણ જુહુયાદા જ્યહોમકમ્ । (જુહુયાદા ષોડશાહુતિઃ )
ઉપોષિતો ગુરુઃ પશ્ચાદાત્રિશેષં વ્યપોહ્ય ચ ॥ ૨૭.૭૭॥
મૂર્તિપૈસ્સહ   સંસ્નાપ્ય ગુરુર્નિયમતત્પરઃ   । (મૂર્તિપૈસ્સહ   સાસ્નાત્વા)
પૂર્વવદ્વારપૂજાદિ યાગદેવાન્સમર્ચયેત્ ॥ ૨૭.૭૮॥
આસનાવરણાનાન્તુ હુત્વાપ્યેકૈકમાહુતિમ્   ।
સ્કન્દમૂલેન મન્ત્રેણ શતમષ્ટોત્તરં હુનેત્  ॥ ૨૭.૭૯॥
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ।
પ્રાયશ્ચિત્તમઘોરેણ હોમયેત્ ષોડશાહુતિઃ  ॥ ૨૭.૮૦॥
પૂર્ણાહુતિં   તતઃ કૃત્વા  ધૂપદીપાદિકાન્દદેત્ ।
પ્રાર્થયિત્વા નમસ્કુર્યાત્ બલિમન્તર્બલિં  ક્ષિપેત્ ॥ ૨૭.૮૧॥
બહિર્બલિં  તતઃ કુર્યાત્ જ્ઞાનખડ્ગધરો ગુરુઃ ।
આચાર્યં પૂજયેત્કર્તા વસ્ત્રહેમાઙ્ગુલીયકૈઃ  ॥ ૨૭.૮૨॥
દેશિકં તોષયેદ્દેવં સન્નિધીકરણાય ચ ।
ઉત્તમં દશનિષ્કન્તુ મધ્યમં સપ્તનિષ્કકમ્ ॥ ૨૭.૮૩॥
અધમં પઞ્ચનિષ્કન્તુ દેશિકસ્ય તુ દક્ષિણા ।
તસ્યૈવં પઞ્ચમાંશૈકં મૂર્તિપાનાન્તુ   દક્ષિણા ॥ ૨૭.૮૪॥
જાપકં વાસ્તુહોતારં તદર્ધેનૈવ તોષયેત્ ।
દૈવજ્ઞં શિલ્પિનશ્ચૈવ તોષયેન્મૂર્તિધારિવત્   ॥ ૨૭.૮૫॥
ભક્તાનાં પરિચારાણાં યથાશક્તિસ્તુ દક્ષિણા ।
શયનાદ્બિમ્બમુત્થાપ્ય સ્નાનવેદ્યુપરિન્યસેત્ ॥ ૨૭.૮૬॥

મૃજ્જલેનૈવ સંસ્નાપ્ય પશ્ચાત્પઞ્ચામૃતાદિભિઃ ।
રત્નોદકૈઃ  સ્વર્ણતોયૈઃ શુદ્ધોદૈર્ગન્ધતોયકૈઃ  ॥ ૨૭.૮૭॥
નમકઞ્ચમકઞ્ચૈવ સ્કન્દસૂક્તઞ્ચ શાન્તિકમ્ ।
જપિત્વા સ્નાપયેત્ સ્કન્દં ગન્ધપુષ્પાદિનાર્ચયેત્ ॥ ૨૭.૮૮॥
ઘૃતં શિરોઽર્પણં કુર્યાદ્ધેમદૂર્વાઙ્કુરાક્ષતૈઃ  ।
કલ્પિતં મણ્ડપં સમ્યગલઙ્કૃત્ય વિશેષતઃ ॥ ૨૭.૮૯॥
સર્વાતોદ્યસમાયુક્તં વેદઘોષસમન્વિતમ્ ।
અર્ઘ્યપાણિઃ પુરોગચ્છેદાચાર્યો મૂર્તિપૈઃ   સહ ॥ ૨૭.૯૦॥
સદારપુત્રઃ સભ્રાતા યજમાનો વ્રજેદનુ ।
હર્મ્યપ્રદક્ષિણં કૃત્વા  દેવં મણ્ડપમાનયેત્ ॥ ૨૭.૯૧॥
ઉક્તાલઙ્કારસંયુક્તાન્ કુમ્ભાનુદ્ધૃત્ય દેશિકઃ ।
મૂર્તિપૈશ્શિરસાવાહ્ય   કુર્યાદ્ધામપ્રદક્ષિણમ્ ॥ ૨૭.૯૨॥
દેવસ્યાગ્રે ક્રમેણૈવ સ્થણ્ડિલોપરિ વિન્યસેત્ ।
મૂર્ધાદિકલ્પિતે સ્થાનેષ્વાદિવર્ણા ન્ન્યસેદ્ગુરુઃ ॥ ૨૭.૯૩॥
જગદ્ભુવાદિષણ્મન્ત્રં ષડ્વક્ત્રે વિન્યસેદ્બુધઃ ।
પઞ્ચબ્રહ્મષડઙ્ગાનિ  તત્તત્સ્થાનેષુ વિન્યસેત્ ॥ ૨૭.૯૪॥
માતૃકાં બિન્દુસહિતાં દેવ્યોરઙ્ગેષુ  વિન્યસેત્ ।
સૈકત્રિંશત્કલાન્યાસં   મકુટાદિક્રમાન્ન્યસેત્ ॥ ૨૭.૯૫॥
મુહૂર્તં વીક્ષ્ય દૈવજ્ઞો ગુરવે સન્નિવેદયેત્ ।
પ્રાણાત્પ્રકૃતિયોગં  તુ જ્ઞાત્વા સ્થાપનમા ચરેત્ ॥ ૨૭.૯૬॥ (સ્થાપનમા રભેત્)

યથોત્કૃષ્ટક્રમં જ્ઞાત્વા તથા સંસ્થાપયેદ્ગુરુઃ । (યથોત્કૃષ્ટં કૃતં)
કુમ્ભાદ્બીજં સમાદાય બેરસ્ય હૃદિ વિન્યસેત્ ॥ ૨૭.૯૭॥
તત્કુમ્ભસ્થજલેનૈવ સ્કન્દં સંસ્નાપયેત્તતઃ ।
વર્ધન્યોર્બીજમાદાય દેવ્યોશ્ચૂચુકમધ્યમે ॥ ૨૭.૯૮॥
વિન્યસ્ય તુ જલેનૈવ સ્નાપયેચ્છક્તિકાદ્વયમ્ । (વિન્યસ્ય તત્)
મુકુલીં  પદ્મમુદ્રાં ચ ષણ્મુખીં  ધેનુમુદ્રિકામ્ ॥ ૨૭.૯૯॥
શક્તિમુદ્રાં નમસ્કારાં દર્શયેત્તુગુહાય વૈ ।

જયન્તાદીન્યથાભ્યર્ચ્ય પીઠે સંસ્નાપર્યબુધઃ ॥ ૨૭.૧૦૦॥
ગન્ધતોયેન સંસ્નાપ્ય બિલ્વોદૈઃ શુદ્ધતોયકૈઃ  ।
અભ્યર્ચ્યાધારશક્ત્યાદિપઞ્ચાવરણસંયુતમ્ ॥ ૨૭.૧૦૧॥
રક્તામ્બરૈ રક્તામાલ્યૈ રક્તગન્ધૈશ્ચ ભૂષયેત્ ।
પઞ્ચાવરણહવિર્દદ્યાત્ યથાવિભવવિસ્તરમ્ ॥ ૨૭.૧૦૨॥
બ્રાહ્મણાન્ભોજયેત્પશ્ચાત્ દીનાનાથાંશ્ચ પૂજયેત્ ।
અન્તે મહોત્સવં કુર્યાત્ વિત્તશાઠ્યં ન કારયેત્ ॥ ૨૭.૧૦૩॥
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ।
ફલં સ્કન્દપ્રતિષ્ઠાયાઃ સઙ્ક્ષેપાચ્છૃણુ  કૌશિક ॥ ૨૭.૧૦૪॥
બેરસંવેશવેદ્યાસ્તુ યાવન્તઃ પરમાણવઃ ।
તાવદ્વર્ષસહસ્રાણિ સ્કન્દલોકે મહીયતે ॥ ૨૭.૧૦૫॥
ઇતિ શ્રીકુમારતન્ત્રે ચલબેરપ્રતિષ્ઠાવિધિર્નામ સપ્તવિંશઃ   પટલઃ ।

૨૮. અષ્ટાવિંશઃ   પટલઃ - શક્ત્યસ્ત્રસ્થાપનવિધિઃ
અતઃ પરં પ્રવક્ષ્યામિ શક્ત્યસ્ત્રસ્થાપનં શ‍ૃણુ ।
અસુરાણાં વિનાશાય સુરાણાં રક્ષણાય ચ ॥ ૨૮.૧॥
સર્વલોકહિતાર્થાય સર્વરક્ષાકરાય ચ ।
આદિશક્તેઃ સમુદ્ભૂતં શક્ત્યસ્ત્રં વિશ્વવન્દિતમ્ ॥ ૨૮.૨॥
પત્રત્રયં વિજાનીયાદિચ્છાજ્ઞાનક્રિયાત્મકમ્ ।
ઇચ્છાશક્તિરૂર્ધ્વપત્રં જ્ઞાનશક્તિસ્તુ મધ્યમમ્ ॥ ૨૮.૩॥
અધઃપત્રં ક્રિયાશક્તિરૂપં શક્ત્યાયુધસ્ય ચ ।
ત્રયો ગુણાસ્ત્રયો દેવાસ્ત્રિતત્ત્વં ચ ત્રયોઽગ્નયઃ ॥ ૨૮.૪॥
ત્રયો વેદા વસન્ત્યત્ર શક્તિપત્રત્રયે દ્વિજ ।
શક્તિત્રયં કથં રાજ્ઞાં ભવેચ્છક્ત્યર્ચનં વિના ॥ ૨૮.૫॥
સર્વદેવૈઃ સ્થિતં સાક્ષાત્ સર્વદેવાત્મકં પરમ્ ।
સર્વે દેવાઃ પ્રિયં યાન્તિ શક્ત્યાયુધસમર્ચનાત્ ॥ ૨૮.૬॥
તસ્માત્સર્વપ્રયત્નેન શક્તિં  સંસ્થાપ્ય પૂજયેત્ ।
સ્વર્ણરાજતતામૈર્વાઽપ્યાયસેન શિલાઽપિ વા ॥ ૨૮.૭॥

ગર્ભગેહસમોત્તુઙ્ગમુત્તમં  સમુદાહૃતમ્ । (ગર્ભદ્વારઃસમોત્તુઙ્ગમુત્તમં )
અષ્ટભાગૈકહીનન્તુ મધ્યમં મુનિપુઙ્ગવ  ॥ ૨૮.૮॥
સપ્તાંશહીનમધમં રત્નિમાત્રાદથોચ્યતે ।
ઉત્તમં વેદરત્નિ સ્યાત્ ત્રિરત્નિર્મધ્યમં ભવેત્ ॥ ૨૮.૯॥
દ્વિરત્નિમાત્રમધમં શક્ત્યુત્સેધં પ્રચક્ષતે । (શક્ત્યુત્સેધં પ્રશસ્થતે)
શક્તિં  કૃત્વા  તદુત્સેધં પઞ્ચષણ્માત્રકાવધિ ॥ ૨૮.૧૦॥ (શતં કૃત્વા )

ભાગૈકં યોજયેદ્ધીમાન્ યાવત્તસ્ય શુભોદયમ્ ।
લૌકિકં ચેતિ શક્ત્યસ્ત્રં દ્વિવિધં ચ મહામુને ॥ ૨૮.૧૧॥
ભૂપાલવાસ્તુકર્તૃણામાનુકૂલ્યન્તુ યૌગિકમ્ ।
એતેષામેવ રાષ્ટ્રસ્ય ચાનુકૂલ્યન્તુ લૌકિકમ્ ॥ ૨૮.૧૨॥
(યૌગિકં લૌકિકં ચેતિ શક્ત્યસ્ત્રં દ્વિવિધં સ્મૃતં)

વિમાને યૌગિકં કુર્યાત્ યજેત્સર્વત્ર લૌકિકમ્ ।
આયામે ભૂતભાગૈકં પત્રાયામં પ્રશસ્યતે ॥ ૨૮.૧૩॥
પત્રાયામં ત્રિધાભજ્ય પત્રત્રયં પ્રકલ્પયેત્ । (પત્રત્રયં વિકલ્પનાત્)
આયામસદૃશવ્યાસં દ્વાદશાંશોનમેવ વા ॥ ૨૮.૧૪॥
નવાષ્ટાંશૈકહીનં વા પત્રાણિ ચતુરશ્રકમ્ ।
પાર્શ્વે કોણાનિ કર્તવ્યમગ્રં તીક્ષ્ણં પ્રકલ્પયેત્ ॥ ૨૮.૧૫॥
પત્રતારે દશાંશૈકં પત્રસ્ય ઘનમીરિતમ્ ।
તદ્ઘનાર્ધં ચ પાર્શ્વઞ્ચ નિશિતં વા પ્રકલ્પયેત્ ॥ ૨૮.૧૬॥
પત્રતારસ્ય પઞ્ચાશં સન્ધિતારં દ્વિજોત્તમ ।
ઉપર્યુપરિ પત્રાણિ ઋજ્વાકારાણિ કલ્પયેત્ ॥ ૨૮.૧૭॥
મધ્યપત્રે દ્વિપાર્શ્વે તુ ષડ્દલં પદ્મમાલિખેત્ ।
અથવાષ્ટદલં વાઽપિ ચતુર્દલમથાપિ વા ॥ ૨૮.૧૮॥
પત્રાણાં પાદમૂલે તુ કુર્યાદ્વૈ કુણ્ડલીકૃતમ્ ।
તસ્યાધઃ ફલકાં કુર્યાત્ પત્રાણાં ચાપિ માત્રતઃ ॥ ૨૮.૧૯॥ (પત્રાણાં અર્ધ)

તત્તારં નવધા ભજ્યવ્યોમાંશં ફલકાયતમ્ ।
દ્વ્યંશેનાબ્જન્તુ તસ્યાધઃ કોણેઽપ્યશ્વત્થપત્રવત્ ॥ ૨૮.૨૦॥

168 sanskritdocuments.org



કુમારતન્ત્રમ્

કર્તવ્યા ફલકાન્ત્વેવં તદધઃ કલ્પયેદ્દલમ્ ।
ફલકાયાસ્તુ વિસ્તારં વિભજેત્તુ તથાંશકમ્ ॥ ૨૮.૨૧॥
એકાંશં દલવિસ્તારમુત્સેધં તત્સમં ભવેત્ ।
ફલકાર્ધં ઘટાકારમુત્સેધં સ્યાત્તદર્ધકમ્ ॥ ૨૮.૨૨॥
તસ્યાર્ધં કણ્ઠધારેણ કુમ્ભં કુર્યાદ્દ્વિજોત્તમ  ।
પાદોનકુમ્ભધારેણ તસ્યાધસ્તટિકા ભવેત્ ॥ ૨૮.૨૩॥
ઘટવત્તટિકામાનં તન્માનં યુગભાજિતે ।
એકભાગં તતઃ કુર્યાત્ તત્પ્રમાણેન હીરિકા ॥ ૨૮.૨૪॥ (ભાગાન્તરં તતઃ)

હીરિકાથ પ્રકર્તવ્યં મેષદણ્ડમિહોચ્યતે ।
તાટિકાયાસ્તુ વિસ્તારં ચતુર્ભાગં ત્રિભાગિકમ્ ॥ ૨૮.૨૫॥
દારુદણ્ડસ્ય વિસ્તારં તદર્ધં લોહદણ્ડકમ્ ।
દણ્ડમૂલે તુ પદ્મં સ્યાત્ વિસ્તાર ફલકાસમમ્ ॥ ૨૮.૨૬॥
તદર્ધં માનમિત્યુક્તં તન્માનસ્ય ગુહાત્મકે । (તન્માનં ગુણભાજિતે)
એકાંશં પટ્ટિકા જ્ઞેયા શેષાંશેન કુશેશયમ્ ॥ ૨૮.૨૭॥
વૃત્તં વા ચતુરશ્રં વા કારયેત્તુ કુશેશયમ્ ।
હીરિકા સમમાનેન પદ્મોર્ધ્વે પટ્ટિકાં સુધીઃ ॥ ૨૮.૨૮॥
દણ્ડં સર્વત્ર વૃત્તં સ્યાત્ ઋજ્જ્વાકારમનિન્દિતમ્ ।
શૂલયોગ્યેષુ વૃક્ષેષુ શક્તિદણ્ડં પ્રગૃહ્ય ચ ॥ ૨૮.૨૯॥
સર્વલક્ષણસંયુક્તં શક્ત્યાયુધં પ્રકલ્પયેત્ ।
એવં લક્ષણમાખ્યાતં પ્રતિષ્ઠાં શ‍ૃણુ સુવ્રત ॥ ૨૮.૩૦॥
ઉત્તરાયણકાલે તુ શુક્લપક્ષે શુભેદિને ।
પ્રતિષ્ઠાદિનપૂર્વે તુ કારયેદઙ્કુરાર્પણમ્  ॥ ૨૮.૩૧॥
ચક્ષુરુન્મીલનં ચોક્તં કુર્યાત્કુમ્ભાભિષેચનમ્ ।
સર્વાતોદ્યસમાયુક્તં સર્વાલઙ્કારસંયુતમ્ ॥ ૨૮.૩૨॥
શક્ત્યાયુધમલઙ્કૃત્ય કુર્યાદ્ગ્રામપ્રદક્ષિણમ્ ।
જલમધ્યે પ્રપાં કૃત્વા  ચતુર શ્રસમન્વિતામ્ ॥ ૨૮.૩૩॥
શાપયેત્તત્ર શક્ત્યસ્ત્રં ફલકોપરિ બુદ્ધિમાન્ ।
પરિતઃ કલશાનષ્ટૌ ન્યસ્ત્વેન્દ્રાદીન્સમર્ચયેત્ ॥ ૨૮.૩૪॥

ચતુર્વેદૈશ્ચતુર્દિક્ષુ   કુર્યાદધ્યયનં તતઃ ।
પ્રાસાદસ્યાગ્રતઃ કુર્યાન્મણ્ડપં ચતુરશ્રકમ્ ॥ ૨૮.૩૫॥
ષોડશસ્તમ્ભસંયુક્તં ચતુર્દ્વારસમાયુતમ્ ।
ચતુસ્તોરણસંયુક્તં દર્ભમાલાભિરાવૃતમ્ ॥ ૨૮.૩૬॥
મણ્ડપં નવધા કૃત્વા  મધ્યભાગે તુ વેદિકામ્ ।
કુણ્ડાનિ પરિતઃ કુર્યાદ્ દિશાસુ બિદિશાસુ ચ ॥ ૨૮.૩૭॥
ત્ર્યાશ્રાણિ ચ ષડશ્રાણિ કારયેલ્લક્ષણૈઃ સહ ।
ઈશાનશક્રયોર્મધ્યે પ્રધાનન્તુ ષડશ્રકમ્ ॥ ૨૮.૩૮॥
નવકુણ્ડવિધિઃ પ્રોક્તા પઞ્ચકુણ્ડવિધિં  શ‍ૃણુ ।
ત્ર્યશ્રાણિ ચ ચતુર્દિક્ષુ   પ્રધાનન્તુ ષડશ્રકમ્ ॥ ૨૮.૩૯॥
પશ્ચિમે ચોત્તરે વાઽપિ સ્નાનશ્વભ્રં પ્રકલ્પયેત્ ।
ગોમયાલેપનં કૃત્વા  રજાંસિ  વિનિપાતયેત્ ॥ ૨૮.૪૦॥
મણ્ડપં ભૂષ્યમતિમાન્ પુણ્યાહં વાચયેત્તતઃ ।
વાસ્તુહોમં તતઃ કુર્યાત્ પર્યગ્નિકરણં તતઃ ॥ ૨૮.૪૧॥
વેદ્યૂર્ધ્વે સ્થણ્ડિલં કૃત્વા  ચાષ્ટદ્રોણૈશ્ચ શાલિભિઃ ।
તન્મધ્યે નલિનં લિખ્ય સાષ્ટપત્રં સકર્ણિકમ્   ॥ ૨૮.૪૨॥
તદૂર્ધ્વે શયનં કલ્પ્ય ચર્મજાદ્યૈરનુક્રમાત્ ।
જલાદૂત્તીર્ય શક્ત્યસ્ત્રં સ્નાનવેદ્યોપરિન્યસેત્ ॥ ૨૮.૪૩॥
[વસ્ત્રં નીત્વાસ્ત્રરાજાનાં શુદ્ધિં  કૃત્વાષ્ટમૃજ્જલૈઃ  ।
પઞ્ચગવ્યેન સંસ્નાપ્ય સ્કન્દસૂક્તેન મન્ત્રતઃ ॥
ગન્ધતોયૈશ્શુદ્ધતોયૈશ્શુદ્ધૈરુદ્ધૈરિતિ બ્રુવન્ ।
રક્તવસ્ત્રેણ સંવેષ્ટ્ય હૃદા ગન્ધાદિભિર્યજેત્ ॥]

મધ્યોર્ધ્વપત્રયોર્મધ્યે કૌતુકં વન્ધયેદ્ધૃદા ।
શયને શાયયેચ્છક્તિં  પ્રાકશિરશ્ચોર્ધ્વવક્ત્રતઃ ॥ ૨૮.૪૪॥
વચદ્ભુવેતિ મન્ત્રેણ ગન્ધપુષ્પાદિનાર્ચયેત્ ।
સર્વલક્ષણસંયુક્તાન્ કુમ્ભાન્ દ્રોણોદપૂરિતાન્ ॥ ૨૮.૪૫॥
સસૂત્રાન્ સાપિધાનાંશ્ચ સવસ્ત્રાન્વારિપૂરિતાન્ ।

ચતુર્દશઘટાન્ ગૃહ્ય હાટકાબ્જસમન્વિતાન્ ॥ ૨૮.૪૬॥
શક્તેર્દક્ષિણપાર્શ્વે તુ પૂર્વદક્ષિણપશ્ચિમે ।
શક્તરુત્તરપાર્શ્વે તુ ત્રીન્ કુમ્ભાન્વિન્યસેત્તતઃ  ॥ ૨૮.૪૭॥ (તુ તાન્)

ઇન્દ્રાદ્યાશાસ્ત્વષ્ટકુમ્ભાનેવં વેદ્યોપરિન્યસેત્ ।
દક્ષિણસ્થિતકુમ્ભેષુ પૂર્વકુમ્ભે  શિવં યજેત્ ॥ ૨૮.૪૮॥
વિષ્ણુઞ્ચ મધ્યમે કુમ્ભે બ્રહ્માણં પશ્ચિમે ઘટે ।
ઉત્તરસ્થાનકુમ્ભેષુ સ્કન્દં વૈ મધ્યમે યજેત્ ॥ ૨૮.૪૯॥
પશ્ચિમે તુ મહાવલ્લીં  દેવસેનાઞ્ચ પૂર્વકે ।
પાર્વતીં  પૂર્વકુમ્ભે  તુ આગ્નેય્યાન્તુ સરસ્વતીમ્ ॥ ૨૮.૫૦॥
લક્ષ્મીં  દક્ષિણકુમ્ભે તુ નૈરૃત્યાન્તુ વિનાયકમ્ ।
શાસ્તા વારુણદિગ્ભાગે વાયવ્યાં દિશિભાસ્કરમ્ ॥ ૨૮.૫૧॥
સોમે ચ ભૂમિદેવીં  ચ ઐશાન્યાન્તુ સુમિત્રકમ્ ।
તત્તદ્બીજાનિ વિન્યસ્ય પદ્મમુદ્રાં પ્રદર્શયેત્ ॥ ૨૮.૫૨॥
દિશાસ્વધ્યયનં કુર્યાચ્ચતુર્વેદૈર્મહામુને ।
સ્થાપકો મૂર્તિપૈસ્સાર્ધં   તતો હોમં સમાચરેત્ ॥ ૨૮.૫૩॥ (હોમ સમારભેત્)

અગ્ન્યાધાનાદિકં સર્વમગ્નિકાર્યોક્તમાચરેત્ ।
અશ્વત્થોદુમ્બરપ્લક્ષવટાઃ પૂર્વાદિદિક્ષુ ચ ॥ ૨૮.૫૪॥
શમીખાદિરબિલ્વાશ્ચ મયૂરાંશ્ચ વિદિક્ષુ ચ ।
પ્રધાનસ્ય પલાશં સ્યાત્ સમિધઃ પરિકીર્તિતાઃ   ॥ ૨૮.૫૫॥
સમિદાજ્યચરૂલ્લાજાન્ સક્તું ચૈવ તિલં તથા ।
સર્ષપં મુદ્ગમાષઞ્ચ પયોદધિમધૂનિ ચ ॥ ૨૮.૫૬॥
મૂલબ્રહ્મષડઙ્ગૈશ્ચ  હોમયેત્તુ ક્રમેણ તુ ।
શતમર્ધં તદર્ધં વા પ્રત્યેકં જુહુયાત્ક્રમાત્ ॥ ૨૮.૫૭॥
દ્રવ્યાન્તે વ્યાહૃતિં  કુર્યાત્ સ્પૃષ્ટ્વા શક્તેસ્તુ મસ્તકમ્ ।
ત્રિયમ્બકેન મન્ત્રેણ બ્રહ્મજજ્ઞાનમન્ત્રતઃ ॥ ૨૮.૫૮॥
ઇદં વિષ્ણ્વિતિ મન્ત્રેણ પ્રત્યેકં ષોડશં હુનેત્ ।
જગદ્ભુવેતિ મન્ત્રેણ તથૈવ મુનિસત્તમ ॥ ૨૮.૫૯॥

મહાવલ્લીં  દેવસેનાં પાર્વતીઞ્ચ સરસ્વતીમ્ ।
લક્ષ્મીં  વિનાયકં શાસ્તા રવિં  ભૂમિં  સુમિત્રકામ્ ॥ ૨૮.૬૦॥
એતેષાં મૂલમન્ત્રેણ ત્રયાહુતિ  હુનેદ્બુધઃ ।
પૂર્ણાહુતિઞ્ચ  શિરસા સ્વિષ્ટકૃતેતિ હોમયેત્ ॥ ૨૮.૬૧॥
પ્રાતઃ કાલે ગુરુઃ સ્નાત્વા નિત્યકર્મવિધાય ચ ।
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ॥ ૨૮.૬૨॥
આચાર્યં પૂજપેત્પશ્ચાત્ ગોભૂવસ્ત્રૈર્ધનંરપિ ।
મુહૂર્તે સનનુપ્રાપ્તે પ્રતિષ્ઠાં સમ્યગાચરેત્ ॥ ૨૮.૬૩॥
શયનાચ્છક્તિમુદ્ધૃત્ય વસ્ત્રાદીનિ વ્યપોહ્ય ચ ।
સર્વાતોદ્યસમાયુક્તં સ્નાનશ્વભ્રોપરિ ન્યસેત્ ॥ ૨૮.૬૪॥
ઘૃતં શિરોઽર્પણં કૃત્વા  શુદ્ધાદ્ભિઃ સ્નાપ્ય મૂલતઃ ।
કુમ્ભાનુદ્ધૃત્ય શિરસાવાહ્ય ધામપ્રદક્ષિણમ્ ॥ ૨૮.૬૫॥
કૃત્વા  શક્ત્યાયુધાગ્રે તુ સ્થાપયેત્સ્થણ્ડિલોપરિ ।
શિવાખ્યાદ્બીજમાદાય વિન્યસેદૂર્ધ્વપત્રકે ॥ ૨૮.૬૬॥
વિષ્ણુબીજં મધ્યપત્રે ત્વધઃ પત્રે ચતુર્મુખમ્ ।
કુમ્ભમધ્યે મહાસેનં વલ્લીં  ચૈવ તુ દક્ષિણે ॥ ૨૮.૬૭॥
તદ્વામે દેવસેનાઞ્ચ વિન્યસેત્તુ વિચક્ષણઃ ।
પાર્વતીબીજમાદાય ફલકાયાન્તુ વિન્યસેત્ ॥ ૨૮.૬૮॥
વાગ્દેવીબીજમાદાય ફલકાન્દક્ષિણે ન્યસેત્ ।
લક્ષ્મીબીજં સમાદાય ફલકાં વામપાર્શ્વકે ॥ ૨૮.૬૯॥
વિઘ્નેશબીજમાદાય દણ્ડાગ્રે મુનિસત્તમ ।
શાસ્તારં બાજમાદાય તદ્દિશાયાન્તુ વિન્યસેત્ ॥ ૨૮.૭૦॥
ભાસ્કરં બીજમાદાય દણ્ડમધ્યે તુ વિન્યસેત્ ।
ભૂમિબીજં સમાદાય ન્યસેદ્દણ્ડાગ્રપીઠકે ॥ ૨૮.૭૧॥
સુમિત્રબીજમાદાય દણ્ડમધ્યે પ્રવિન્યસેત્ ।
તતઃ કુમ્ભજલૈશ્શક્તિં  તત્તત્સ્થાને પ્રપૂજયેત્ ॥ ૨૮.૭૨॥
સ્નપનં કારયેદગ્રે યથાવિભવવિસ્તરમ્ ।
બ્રાહ્મણાન્ ભોજયેત્પશ્ચાત્ દીનાનાથાંશ્ચ પૂજયેત્ ॥ ૨૮.૭૩॥

એવં યઃ કુરુતે મર્ત્યઃ સ શત્રૂન્ જયતિ ધ્રુવમ્ ।
યુદ્ધારમ્ભે નૃપઃ કુર્યાત્ જયમાપ્નોત્યસંશયઃ ॥ ૨૮.૭૪॥
ઇતિ શ્રીકુમારતન્ત્રે શક્ત્યસ્ત્રસ્થાપનવિધિર્નામ અષ્ટાવિંશઃ   પટલઃ ।

૨૯. એકોનત્રિંશઃ   પટલઃ - ગર્ભન્યાસવિધિઃ
ગર્ભન્યાસવિધિં  વક્ષ્યે શ‍ૃણુષ્વ મુનિપુઙ્ગવ  ।
પ્રાસાદે મણ્ડપે ચૈવ પ્રાકારે ગોપુરે તથા ॥ ૨૯.૧॥
પરિવારાલયે શસ્તં વિન્યસેત્સપદે સુધીઃ ।
સર્વત્રાદ્યેષ્ટકામેવ ગર્ભન્યાસમિતિ સ્મૃતમ્ ॥ ૨૯.૨॥
પ્રાસાદે પાદુકોર્ધ્વે ચ પટ્ટિકોપરિ વિન્યસેત્ ।
મણ્ડપેષુ ચ સર્વેષુ દક્ષિણે સ્તમ્ભમૂલકે ॥ ૨૯.૩॥
દ્વારદક્ષિણભિત્તૌ વા દક્ષિણસ્તમ્ભમૂલકે ।
સભાયામં વિશાલાય દક્ષિણસ્તમ્ભમૂલકે ॥ ૨૯.૪॥
યદ્વાસ્તુ ગર્ભસંયુક્તં વસ્તુ તત્સમ્પદં પદમ્ ।
તદર્ધભાજનં કાર્યં સર્વલક્ષણસંયુતમ્ ॥ ૨૯.૫॥
સૌવર્ણં રાજતં તામ્રં કાંસ્યં વા ગર્ભભાજનમ્ ।
પદાસમન્તુ વિસ્તારં ભાજનસ્ય મહામુને ॥ ૨૯.૬॥
ષટ્સપ્તાષ્ટાઙ્ગુલા  વાઽપિ હીનં મધ્યમમુત્તમમ્ ।
ચતુર્વણં સમં કુર્યાત્ વિસ્તારેણ સમોપમમ્ ॥ ૨૯.૭॥
ચતુર્ભાગૈકહીનં વા ત્રિભાગૈકવિહીનકમ્ ।
તત્તદગ્ન્યંશમાનેન પિધાનં તમ્ય કારયેત્ ॥ ૨૯.૮॥
યવમાત્રન્તુ વિસ્તારં તયોર્ભિત્તિ   સમમ્ભવેત્ ।
પઞ્ચવિંશતિકોષ્ઠં   વા નવકોષ્ઠયુતન્તુ વા ॥ ૨૯.૯॥
કોષ્ઠભિત્તિસમુત્સેધં બાહ્યાત્પાદવિહીનકમ્ ।
તદ્વિસ્તારં તદર્ધં સ્યાત્સર્વદોષવિવર્જિતમ્   ॥ ૨૯.૧૦॥
ગર્ભમસ્ત્રેણ સઙ્ક્ષાલ્ય હૃદાભ્યુક્ષ્ય ચ તત્સુધીઃ ।
પ્રાસાદાગ્રે દ્વિપાર્શ્વે ચ મણ્ડપં કલ્પ્ય ભૂષયેત્ ॥ ૨૯.૧૧॥

ભૂતષટ્કં મુનિશ્રેષ્ઠ કન્યસાદિ ક્રમેણ તુ ।
તન્મધ્યે વેદિકાં કુર્યાત્ રત્નિમાત્રસમુચ્છ્રયામ્  ॥ ૨૯.૧૨॥
ચતુર્દિક્ષુ   ચ કુણ્ડાનિ ચતુરશ્રાણિ કલ્પયેત્ ।
સ્થણ્ડિલં વાઽપિ સર્વત્ર કલ્પયેત્કલ્પવિતમઃ ॥ ૨૯.૧૩॥
વેદ્યૂર્ધ્વે સ્થણ્ડિલં કુર્યાત્તિલતણ્ડુલશાલિભિઃ ।
તત્ર પદ્મં સમાલિખ્ય સાષ્ટપત્રં સકર્ણિકમ્   ॥ ૨૯.૧૪॥
વિન્યસેદ્ધૃદયેનૈવ તન્મધ્યે ગર્ભભાજનમ્ ।
તેષુ કોણેષુ સર્વેષુ મધ્યે કૂટાક્ષરં ન્યસેત્ ॥ ૨૯.૧૫॥
યકારાદિહકારાન્તં પરિતોઽષ્ટાસુ વિન્યસેત્ ।
તદ્બાહ્યકોષ્ઠે પૂર્વાદિ વિન્યસેત્ ષોડશસ્વરાન્ ॥ ૨૯.૧૬॥
માણિક્કં સ્યાન્મરકતં નીલે સ્ફટિકમેવ ચ ।
પૂર્વાદિષુ ચતુર્દિક્ષુ   વૈડૂર્યં મૌક્તિકં પુનઃ ॥ ૨૯.૧૭॥
પુષ્પરાગં પ્રવાલઞ્ચ વહ્નિકોણાદિષુ ન્યસેત્ ।
પારદં ધાતુરાગઞ્ચ ગૈરિકઞ્ચ મનઃ શિલામ્ ॥ ૨૯.૧૮॥
અઞ્જનં હરિતાલઞ્ચ માક્ષિકઞ્ચાદ્ભુતં તથા ।
સૌરાષ્ટ્રં વિન્યસેત્તેષાં પૂર્વાદિષુ ગુરૂત્તમઃ ॥ ૨૯.૧૯॥
કાઞ્ચનં રજતં તામ્રમારકૂટમપિ ત્રપુ ।
કાંસ્યં સીસમયશ્ચૈવ પિત્તલઞ્ચ તથા ન્યસેત્ ॥ ૨૯.૨૦॥
એવં નવસુ કોષ્ઠેષુ વિન્યસ્ય ચ મહામુને ।
શાલિકોદ્રવનીવારપ્રિયઙ્ગુતિલસર્ષપાન્  ॥ ૨૯.૨૧॥
યવવેણુકુલુત્થઞ્ચ તથા નિષ્પાવમાઢકમ્ ।
ગોધૂમં માષમુદ્ગઞ્ચ શ્યામકં કુષ્ઠ ષોડશ ॥ ૨૯.૨૨॥
પૂર્વાદિષુ ક્રમાન્ન્યસ્ત્વા પદ્મમુત્પલમેવ ચ ।
બદરી મુસલઞ્ચાપિ રાત્રિં  હ્રીબેરમેવ  ચ ॥ ૨૯.૨૩॥
ઉશીરઞ્ચ કુશેરુઞ્ચ દિક્ષુ પૂર્વાદિષુ ન્યસેત્ ।
વિષ્ણુક્રાન્તિં  સહાદેવીં  ગોક્ષીરં બિલ્વમેવ ચ ॥ ૨૯.૨૪॥
શમીપત્રમપામાર્ગં કદમ્બઞ્ચ વિદિક્ષુ ચ ।
પર્વતે ચ નદીતીરે વલ્મીકે કર્કટાવટે ॥ ૨૯.૨૫॥

દન્તિદન્તે વૃષે શ‍ૃઙ્ગે  સસ્યક્ષેત્રે તડાગકે ।
હલોદુમ્બરમૂલે ચ દશમૃદ્ગ્રાહ્ય બુદ્ધિમાન્ ॥ ૨૯.૨૬॥
પૂર્વાદિષુ ચ કોષ્ઠેષુ સર્વેષ્વત્ર ક્રમાન્ન્યસેત્ ।
ચતુર્દિક્ષુ   સ્વસ્તિકાક્ષમાલાં શક્તિઞ્ચ કુક્કુટમ્ ॥ ૨૯.૨૭॥
મયૂરં વા સુવર્ણેન મધ્યમે ગજમેવ ચ ।
એવં સમ્પૂજ્ય વિધિવત્ પ્રતિકોષ્ઠં તદક્ષરૈઃ ॥ ૨૯.૨૮॥
વિધાય ચ વિધાનેન ફણીન્દ્રં શેષમર્ચયેત્ ।
રક્તસૂત્રં તતો બધ્વા નવવસ્ત્રેણ વેષ્ટયેત્ ॥ ૨૯.૨૯॥
તતો હોમં પ્રકર્તવ્યમગ્નિકાર્યોક્તમાર્ગતઃ ।
સ્કન્દસ્ય મૂલમન્ત્રેણ પલાશસમિધા હુનેત્ ॥ ૨૯.૩૦॥
આજ્યં ચરું તથા લાજં તિલં સર્ષપમેવ ચ ।
યવં ચૈવ ષડઙ્ગેન  જુહુયાન્મુનિપુઙ્ગવ  ॥ ૨૯.૩૧॥
શતમર્ધં તદર્ધં વા હોમયેન્મન્ત્રવિત્તમઃ ।
સર્વદ્રવ્યાવસાને તુ તત્તન્મન્ત્રેણ સંસ્પૃશેત્ ॥ ૨૯.૩૨॥
ગર્ભભાણ્ડં દ્વિજશ્રેષ્ઠ ફણીન્દ્રાય નિવેદયેત્ ।
હવિસ્સર્વોપદંશાદ્યં પૂર્ણાં મૂલેન હોમયેત્ ॥ ૨૯.૩૩॥
સુમુહૂર્તે સુલગ્ને તુ શાન્તાત્મા દેશિકઃ શુચિઃ ।
સર્વાતોદ્યસમાયુક્તં સર્વમઙ્ગલસંયુતમ્  ॥ ૨૯.૩૪॥
ગર્ભભાજનમુત્થાપ્ય પ્રોક્તસ્થાને સમાવટે ।
વિન્યસ્ય મૂલમન્ત્રેણ સર્વદ્રવ્યસમાયુતમ્ ॥ ૨૯.૩૫॥
શિલ્પિના કારયેત્કર્મ યથા દૃઢતરન્તથા ।
અલાભે ગર્ભગોલે તુ દક્ષિણાવર્તશઙ્ખકૈઃ  ॥ ૨૯.૩૬॥
દલે વા ભાજનં સર્વં વસ્તુ નિક્ષિપ્ય કૌશિક ।
સર્વકર્મ યથા પૂર્વં કૃત્વા  તદ્વિન્યસેદ્બુધઃ ॥ ૨૯.૩૭॥
રાત્રૌ ગર્ભમહન્યેવ સ્થાપયેત્પ્રથમેષ્ટકામ્ ।
દક્ષિણાં ગુરવે દદ્યાત્તોષયેચ્છિલ્પિના તથા ।
શુભેપ્સિભિઃ પ્રકર્તવ્યં ગર્ભન્યાસં વિધાનતઃ ॥ ૨૯.૩૮॥

ઇતિ શ્રીકુમારતન્ત્રે ગર્ભન્યાસવિધિર્નામ એકોનત્રિંશઃ   પટલઃ ।

૩૦. ત્રિંશઃ   પટલઃ - આદ્યેષ્ટકાવિધિઃ
આદ્યેષ્ટકાવિધિં  વક્ષ્યે શ‍ૃણુ કૌશિક સુવ્રત ।
ગર્ભોપરિ નિધાયાત્રાઽવટે પ્રથમેષ્ટકામ્ ॥ ૩૦.૧॥
ગર્ભાધસ્તાત્તુ વા સ્થાપ્ય શ્વભ્રે પઞ્ચદ્વયાંશકે ।
યદ્યત્સ્થાનન્તુ ગર્ભસ્ય તત્રસ્થા પ્રથમેષ્ટકા ॥ ૩૦.૨॥
મુદ્ગઞ્ચ ધાન્યલોહૈશ્ચ ધાતુરત્નૌષધાદિભિઃ ।
ગન્ધૈશ્ચ વિવિધૈર્બીજૈર્વિન્યસેત્પ્રથમેષ્ટકામ્   ॥ ૩૦.૩॥
શિલામયા શિલાગેહે ઇષ્ટકા ત્વિષ્ટકાગૃહે ।
ગર્ભભાજનભૂસ્તારા વિસ્તારદ્વિગુણા મતા ॥ ૩૦.૪॥
વિસ્તારાર્ધઘનામાસત્ હર્મ્યેષુ ચતુરિષ્ટકા ।
અષ્ટૌ ચ દ્વાદશસ્થાપ્ય મધ્યમેઽપ્યુત્તરે ગૃહે ॥ ૩૦.૫॥
ઋજુદીર્ઘાઙ્ગુલન્યાસં  દ્વિસઙ્ખ્યાનસિ વિન્યસેત્ ।
અસમાઙ્ગુલરેખાવત્  પદ્મરેખા નપુંસકમ્ ॥ ૩૦.૬॥
ઋતા તત્ર યથાપૂર્વં તથૈવ સ્થાપનેષ્ટકામ્ ।
સર્વલક્ષણસંયુક્તાં રક્તવર્ણા તતઃ શુભામ્ ॥ ૩૦.૭॥
ઇષ્ટકાં ક્ષાલયેદદ્ભિઃ પ્રોક્ષયેદસ્ત્રમન્ત્રતઃ ।
મણ્ડપે સ્થણ્ડિલં કલ્પ્ય તિલતણ્ડુલશાલિભિઃ ॥ ૩૦.૮॥
તન્મધ્યે પદ્મમાલિખ્ય ન્યસેત્તસ્યોપરીષ્ટકામ્ ।
યકારાદિવકારાન્તં પ્રણવેન સમન્વિતામ્ ॥ ૩૦.૯॥
શાલિપિષ્ટરસેનૈવ લિખિત્વાચ્છાદ્ય વસ્ત્રતઃ ।
ગન્ધપુષ્પાદિનાભ્યર્ચ્ય મૂલમન્ત્રેણ દેશિકઃ ॥ ૩૦.૧૦॥
કુણ્ડે વા સ્થણ્ડિલે વાઽપિ હોમયેન્મુનિપુઙ્ગવ  ।
સ્વિષ્ટકૃત્ત્સ્વિષ્ટમગ્નેતિ  પૂર્વાન્તુ શિરસા હુનેત્ ॥ ૩૦.૧૧॥
પ્રભાતે સ્થાપયેદ્વિદ્વાન્ ગર્ભોર્ધ્વે પ્રથમેષ્ટકામ્ ।
દક્ષિણાયનકાલે તુ સુમુહૂર્તે સુલગ્નકે ॥ ૩૦.૧૨॥
વહ્નિરાક્ષસવાય્વીશકોણેષુ ચતુરિષ્ટકામ્ ।

ક્રમશઃ સ્થાપયેદ્વિદ્વાન્સર્વકામાર્થસિદ્ધયે ॥ ૩૦.૧૩॥
આલસ્યેનાથ મોહેન કુર્યાચ્ચેત્તુ ગૃહાદિકામ્ ।
આદ્યેષ્ટકાં વિના વિપ્ર દારિદ્રં તત્ર તિષ્ઠતિ ।
તસ્માત્સર્વપ્રયત્નેન કર્તવ્યા પ્રથમેષ્ટકા ॥ ૩૦.૧૪॥
ઇતિ શ્રીકુમારતન્ત્રે આદ્યેષ્ટકાવિધિર્નામ ત્રિંશઃ   પટલઃ ।

૩૧. એકત્રિંશઃ   પટલઃ - પ્રાસાદલક્ષણવિધિઃ
અતઃ પરં પ્રવક્ષ્યામિ પ્રાસાદસ્ય તુ લક્ષણમ્ ।
હસ્તમાનેન કર્તવ્યં પ્રાસાદં મુનિપુઙ્ગવ  ॥ ૩૧.૧॥
માનમાત્રાઙ્ગુલં  મૂલં બેરાઙ્ગુલમિતિ  ત્રિધા ।
તેષુ માનાઙ્ગુલં  ગ્રાહ્યં ગ્રસ્તે હસ્તં વદામ્યહમ્ ॥ ૩૧.૨॥
કિષ્કુહસ્ત ઇતિ પ્રોક્તં તચ્ચતુર્વિંશમઙ્ગુલમ્    ।
પ્રાજાપત્યં પઞ્ચવિંશદઙ્ગુલં    પરિકીર્તિતમ્   ॥ ૩૧.૩॥
ષડ્વિંશતિધનુર્મુક્તિઃ   સપ્તવિંશદ્ધનુર્ગ્રહમ્   ।
ચતુર્વિંશેષુ   હસ્તેષુ પ્રાજાપત્યેન હસ્તતઃ ॥ ૩૧.૪॥
દેવતાયતનં કાર્યં વાસ્તુશાસ્ત્રવિશારદૈઃ ।
દ્વિહસ્તાદ્દશહસ્તાન્તં ભવત્યેકતલસ્ય તુ ॥ ૩૧.૫॥
ભૂતાદિમનુહસ્તાન્તં દ્વિતલસ્ય વિશાલતઃ ।
ત્રિતલં સપ્તહસ્તાદિ ષોડશાન્તં પ્રકીર્તિતમ્   ॥ ૩૧.૬॥
તથૈવં મુનિશાર્દૂલ ત્રયોદશકરાદિ ચ ।
દ્વાવિંશદ્ધસ્તપર્યન્તં   ચતુર્ભૂમેરુદાહૃતમ્ ॥ ૩૧.૭॥
પઞ્ચદશકરાયામહીનં ક્ષુદ્રવિમાનકમ્ । (પઞ્ચાશત્કરાયામહીનં)
તેષાં તુઙ્ગં  પ્રવક્ષ્યામિ શ‍ૃણુ કૌશિક સુવ્રત ॥ ૩૧.૮॥
વ્યાસે સપ્તકૃતમ્પઙ્ક્તિતુઙ્ગનામ્ના   તુ શાન્તિકમ્ ।
અત્યર્થં પૌષ્ટિકં જ્ઞેયં પઞ્ચમેઽષ્ટૌ જયપ્રદમ્ ॥ ૩૧.૯॥
અદ્ભુતં સતિપાતઞ્ચ દ્વિગુણં સર્વકામિકમ્ ।
દ્વિગુણાદધિકં પાદે અર્ધોચ્ચં સર્વકામિકમ્ ॥ ૩૧.૧૦॥
સપ્તપાદ્યષ્ટપઙ્ક્ત્યાદિ યાવત્સપ્ત તુ હસ્તતઃ ।

દ્વિદ્વિહસ્તવિવૃદ્ધ્યાદિ સપ્તવિંશતિભેદકમ્   ॥ ૩૧.૧૧॥
વેદાદિદ્વાદશાન્તાનાં તાલાનાં ધામવિસ્તૃતમ્ । (દેવાદિદ્વાદશાન્તાનાં)
પ્રત્યેકં ત્રિત્રિમાનં સ્યાદુત્તમાદ્યુત્તમક્રમૈઃ ॥ ૩૧.૧૨॥
ત્રયોવિંશશ્ચતુર્વિશકરાચ્છક્તિકરાન્તકમ્     ।
ત્રિત્રિહસ્તવિવૃદ્ધ્યા તુ સપ્તવિંશતિહસ્તકમ્   ॥ ૩૧.૧૩॥
તેષાં ગ્રહાણામુત્તુઙ્ગમુત્તમાદ્યુત્તમક્રમૈઃ  ।
ત્રયોદશચતુષ્પઙ્ક્તિહસ્તં  ષટ્ષષ્ટિકાવધિ ॥ ૩૧.૧૪॥
દ્વિદ્વિહસ્તવિવૃદ્ધ્યા તુ સપ્તવિંશત્પ્રમાણકમ્   ।
દેવાદિદ્વાદશાન્તાનાં તાલાનાં હર્મ્યવિસ્તૃતમ્ ॥ ૩૧.૧૫॥
સપ્તદશાષ્ટપઙ્ક્ત્યાદિ ષણ્ણવત્યન્તહસ્તકમ્ ।
ત્રિત્રિહસ્તવિવૃદ્ધ્યા તુ ત્રિનવોત્તુઙ્ગમીરિતમ્  ॥ ૩૧.૧૬॥
મધ્યક્રમે વિમાનાનામુત્તમાદિત્રયસ્ત્રયઃ ।
ઇદં પઙ્ક્તિસમારભ્ય  દ્વિદ્વિહસ્તવિવર્ધનાત્ ॥ ૩૧.૧૭॥
ષટ્પઞ્ચાશતિહસ્તાન્તં ચતુર્વિંશત્પ્રમાણકમ્   ।
ભૂતાદિદ્વાદશાન્તાનાં તાલાનાં હર્મ્યવિસ્તરમ્ ॥ ૩૧.૧૮॥
સપ્તદશાષ્ટપઙ્ક્ત્યાદિ સપ્તાશીતિકરાન્તકમ્ ।
ત્રિત્રિહસ્તવિવૃદ્ધ્યા તુ ચતુર્વિંશતિતુઙ્ગકમ્    ॥ ૩૧.૧૯॥
અલ્પક્રમે વિમાનાન્તમુત્તમાદિત્રયં ત્રયમ્ ।
વિસ્તારં સ્તમ્ભતો બાહ્યે જન્માત્ સ્તૂપ્યન્તનુત્તમમ્ ॥ ૩૧.૨૦॥
અથવા શિખરાન્તં વા વિમાનાનાં સમુન્નતિમ્ ।
સપ્તત્યા હસ્તવિસ્તારાત્ શતહસ્તસનુચ્છ્રયાત્  ॥ ૩૧.૨૧॥
વિનષ્ટત્વંશકં માનં સર્વથાપિ ચ વર્જયેત્ ।
તેષુ તેષ્વષ્ટમાનેન ગર્ભગેહં પ્રશસ્યતે ॥ ૩૧.૨૨॥
વ્યાસાયામં સમૂહેષુ વલ્મશુદ્ધ સમીક્ષતે ।
વસુદ્વારાગ્નિભિર્હિત્વા   રવિપઙ્ક્ત્યાષ્ટભિર્ભવેત્ ॥ ૩૧.૨૩॥
આયવ્યયઞ્ચ યોનિસ્સ્યાદ્ વસુભિર્ગુણિતે પુનઃ ।
હૃત્વા ચ સપ્તવિંશદ્ભિઃ   શેષમક્ષફલ પુનઃ ॥ ૩૧.૨૪॥

નાભેઃ સપ્તહૃતં પારં ત્રિંશદ્વ્યાપ્તે   તિથિર્વદેત્ ।
આયાધિકં શુભૈર્યુક્તં કલ્પયેત્કલ્પવિત્તમઃ ॥ ૩૧.૨૫॥
વેશ્મતારે ત્રિભાગૈકં પઞ્ચભાગે ગુણાંશકમ્ ।
સપ્તભાગે ચતુર્થાંશં નવાંશે પઞ્ચભાગકમ્ ॥ ૩૧.૨૬॥
રુદ્રાંશે સપ્તભાગઞ્ચ ત્રયોદશસુ સપ્ત ચ ।
પક્ષપક્ષસુ ભાગઞ્ચ સપ્તદર્શનધાવકમ્ ॥ ૩૧.૨૭॥ (ભાગઞ્ચ દશવિભાગકં )

ગેહાર્ધં ગર્ભગેહસ્ય ઉક્તં મધ્યવિશાલકમ્ ।
ગર્ભગેહચતુર્થાંશં મધ્યે દ્વારવિશાલકમ્ ॥ ૩૧.૨૮॥
વિસ્તારદ્વિગુણોત્સેધં યથેષ્ટં દિશિ કલ્પયેત્ ।
અગ્રતો મણ્ડપં કુર્યાત્ ગર્ભગેહસમેન વા ॥ ૩૧.૨૯॥
ત્રિપાદં વા તદર્ધં વા તદેવ હ્યર્ધમણ્ડપમ્ ।
ત્રિપાદેપાદમધ્યેઽર્ધં ત્વન્તરાલં વિધીયતે ॥ ૩૧.૩૦॥
મહામણ્ડપમેતેષાં સમાયામં તદગ્રતઃ ।
ચતુર્થઞ્ચાથ હીનં વા મહામણ્ડપવિસ્તૃતમ્ ॥ ૩૧.૩૧॥
દ્વારોત્સેધાર્ધવિસ્તારમુત્તમદ્વારમુચ્યતે ।
તદુત્સેધગુણાંશૈકં હીનં મધ્યમમુચ્યતે ॥ ૩૧.૩૨॥
અધમં દ્વાદશં હીનં સ્યાચ્છિખાગતવિસ્તરમ્ ।
ઊર્ધ્વોદુમ્બરમધ્યે તુ વામપાર્શ્વે ચ દક્ષિણે ॥ ૩૧.૩૩॥
શ્રિયં સરસ્વતીં  ચૈવ વિઘ્નેશં કારયેદ્ બુધઃ ।
પાર્શ્વેષુ દ્વારદેશેષુ દ્વારપાલૌ પ્રતિષ્ઠયેત્ ॥ ૩૧.૩૪॥
પ્રાસાદભિત્તિકોષ્ઠેષુ દક્ષિણોદઙ્પ્રતીચિષુ  ।
સુબ્રહ્મણ્યં ગુહં ચૈવ પશ્ચિમે સ્કન્દસંસ્થિતમ્ ॥ ૩૧.૩૫॥
સ્કન્દસ્ય મણ્ડપે પાર્શ્વે દક્ષિણે તુ વિનાયકમ્ ।
દુર્ગાં ચૈવોત્તરે ભાગે સ્થાનકાસનમેવ વા ॥ ૩૧.૩૬॥
આસમન્તાત્તથોપેતં રૂપાણ્યપિ વિધીયતે ।
એવં મૂલતલે પ્રોક્તમુપર્યુપરિ વક્ષ્યતે ॥ ૩૧.૩૭॥
પુરન્દરં ન્યસેત્પાર્શ્વે સુબ્રહ્મણ્યઞ્ચ દક્ષિણે ।
પશ્ચિમે વરુણઞ્ચાપિ સ્કન્દં વા વિન્યસેદ્ બુધઃ ॥ ૩૧.૩૮॥

ઉત્તરે તુ વિધાતારં ગુહં વા ધનદન્તુ વા ।
એવં દીર્ઘતલં પાર્શ્વે પઙ્ક્તિતલે  મરુદ્ગણાન્ ॥ ૩૧.૩૯॥
તલેઽમરાઃ સુરાન્ સિદ્ધાન્ ગન્ધર્વાદિમુનીશ્વરાન્ ।
ગ્રીવાધસ્તાદ્ વૃતેરૂર્ધ્વે કોણે કોણેઽપિ વિન્યસેત્ ॥ ૩૧.૪૦॥
નાગરં દ્રાવિડં ચૈવ વેસરઞ્ચ કૃતામતમ્ ।
ચતુરશ્રં સાધનાશ્રં નાગરાદ્યઙ્ગમેવ  ચ ॥ ૩૧.૪૧॥
અષ્ટાશ્રઞ્ચ ષડશ્રઞ્ચ તદાયામયુતન્તુ વા ।
દ્રાવિડં વ્યોમનિર્દિષ્ટમધિવેસરમુચ્યતે   ॥ ૩૧.૪૨॥
એકઞ્ચ દ્વેકનેત્રૈકં તત્તન્મૂલાર્ધકન્ધરમ્ ।
પ્રસ્તરં પાદશિષ્ટાનામેકભૂતિવિતાનકમ્ ॥ ૩૧.૪૩॥
ત્રિષુવત્પઞ્ચચૈકદ્વે વેદાનર્ધૈકભાગતઃ ।
અધિષ્ઠાનાઙ્ઘ્રિમઞ્ચાઙ્ઘ્રિપ્રસ્તરં   વેદિકાગલમ્ ॥ ૩૧.૪૪॥
શિખરં સ્તૂપિકા કુર્યાત્ ભાગમંશે દ્વિભૂમિકમ્ ।
મહર્ષે ભવને તુઙ્ગે  ચતુર્વિંશતિભાજિતે   ॥ ૩૧.૪૫॥
દ્વયવેદિદ્વિભાગૈશ્ચ પાદોનઞ્ચતુરશ્રતઃ ।
એકાર્ધં ચૈકભાગૈકં સૈકભાગાર્ધભાગેકમ્ ॥ ૩૧.૪૬॥
એકં દ્વ્યર્ધૈકભાગૈશ્ચ પાદાધારઞ્ચ પાદકમ્ ।
પ્રસ્તારં ત્રિપ્રસ્તરઞ્ચ પાદપ્રસ્તરવેદિકમ્ ॥ ૩૧.૪૭॥
ગલઞ્ચ શિખરં કુમ્ભં ત્રિતલે તુ યથા ક્રમમ્ ।
એકદ્વિત્રિચતુ પઞ્ચષટ્પઙ્ક્તે તુ તલે મતમ્ ॥ ૩૧.૪૮॥
ભૂતષટ્ સપ્તભિત્તિશ્ચ દ્વિતલે કલ્પયેદ્ બુધઃ ।
દ્વિતલે સપ્તદિગ્દ્વારદશાઙ્ગૈઃ  કુમ્ભભિત્તયઃ  ॥ ૩૧.૪૯॥
એવં ભિત્તિવિધં પ્રોક્તં યુક્ત્યા યુઞ્જીતઃ બુદ્ધિમાન્ ।
ઉપપીઠાદિ વર્ગાણામલઙ્કારાણિ યાનિ ચ ॥ ૩૧.૫૦॥
વિસ્તારઞ્ચ પુરા વિપ્ર મયા ચ કથિતં તવ ।
તન્માર્ગેણ પ્રકર્તવ્યં સર્વલક્ષણસંયુતમ્ ॥ ૩૧.૫૧॥
અધિષ્ઠાનાદિવર્ગાઢ્યં શિલાકૂટાદિશોભિતમ્ ।

ક્ષુદ્રનાડી મહાનાડી હંસમાલાવિમણ્ડિતમ્ ॥ ૩૧.૫૨॥
સર્વાલઙ્કારસંયુક્તં યથોક્તાપ્રતિમૈર્યુતમ્ ।
અલઙ્કારૈશ્ચ નામાનિ વક્ષ્યેઽહં વૈજયન્તિકમ્ ॥ ૩૧.૫૩॥
શ્રીભોગં શ્રીવિશાલઞ્ચ સ્વસ્તિબન્ધન્તથૈવ ચ ।
શ્રીકરં હસ્તિપૃષ્ઠઞ્ચ સ્કન્દકૂટઞ્ચ કેસરમ્ ॥ ૩૧.૫૪॥
એવમેવ તલે નામ દ્વિતલે નામ વક્ષ્યતે ।
સ્વસ્તિકઞ્ચાતિસૌન્દર્યં કૈલાસં પર્વતન્તથા ॥ ૩૧.૫૫॥
સ્વસ્તિબન્ધઞ્ચ કલ્યાણં પઞ્ચાધં વિષ્ણુકાન્તકમ્ ।
સુમઙ્ગલઞ્ચ  ગમ્યારં હસ્તપૃષ્ઠં મનોહરમ્ ॥ ૩૧.૫૬॥
તથૈવેશ્વરકાન્તઞ્ચ વૃત્તકૌબેરકાન્તકમ્ ।
દ્વિતલં પક્ષનામાનિ એતાનિ બહુભૂમિષુ ॥ ૩૧.૫૭॥
એતેષ્વષ્ટૌ યથાયોગ્યં પ્રાસાદં કલ્પયેદ્ બુધઃ ।
સુસ્નિગ્ધં સુદૃઢં કુર્યાત્ વિત્તશાઠયં ન કારયેત્ ॥ ૩૧.૫૮॥
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ।
અસૌ તુ કુરુતે પૂર્વાન્ ત્રિસપ્તકુલજાન્ ધ્રુવમ્ ॥ ૩૧.૫૯॥
સર્વાન્કામાનિહ પ્રાપ્ય યુગાનામેકસપ્તતિઃ ।
મોદતે ચાપ્સરગણૈર્વિમાને   સર્વકામિકે ॥ ૩૧.૬૦॥
પુણ્યભૂમિં  તતઃ પ્રાપ્ય પુત્રપૌત્રવિવર્ધનમ્ ।
એકવિંશત્કુલં   વિપ્ર સામ્રાજ્યં સમવાપ્નુયાત્ ॥ ૩૧.૬૧॥
ઇતિ શ્રીકુમારતન્ત્રે પ્રાસાદલક્ષણવિધિર્નામ એકત્રિંશઃ   પટલઃ ।

૩૨. દ્વાત્રિંશઃ   પટલઃ - મૂર્ધ્નેષ્ટિકાવિધિઃ
શ‍ૃણુષ્વ મુનિશાર્દૂલ વક્ષ્યે મૂર્ધ્નેષ્ટિકાવિધિમ્ ।
પ્રાસાદમૂર્ધ્ના વિધિના પ્રાપ્ય મૂલેષ્ટકાઃ શુભાઃ ॥ ૩૨.૧॥
ઇષ્ટકાસ્તાશ્ચતસ્રઃ સ્યુસ્તાસાં લક્ષણમુચ્યતે ।
શિલાગૃહે શિલારૂપા ઇષ્ટકા ઇષ્ટકાગૃહે ॥ ૩૨.૨॥
ઇષ્ટકાભિશ્ચ ભૂમિશ્રે ષોડશાઙ્ગુલમાયતા  ।
તદૂર્ધ્વે તારસંયુક્તા તસ્યાર્ધઘનસંયુતા ॥ ૩૨.૩॥

ઇષ્ટકાયામમધ્યે વા ષોડશાઙ્ગુલવિસ્તૃતાઃ  ।
તદર્ધઘનસંયુક્તા દ્વયાર્ધાર્ધાઙ્ગુલક્ષયા  ॥ ૩૨.૪॥
કાલમિત્રે પ્રધાનાદિ જ્ઞાત્વા તુ ગ્રહમૂલકમ્ ।
સ્તૂપિદણ્ડેન સંયુક્તં કુર્યાન્મૂર્ધ્નેષ્ટકાસ્તથા ॥ ૩૨.૫॥
સ્તૂપિદણ્ડોચિતા વૃક્ષા ખદિરાસનશિશુપાઃ ।
સાલચન્દનવૃક્ષાશ્ચ તિન્ત્રિણીસારમેવ ચ ॥ ૩૨.૬॥
પ્રાસાદપાદતુલ્યં વા તદ્વિષ્કમ્પસમં તુ વા ।
તદ્વત્તુઙ્ગગુણાંશૈકમૂલે  તુ ચતુરશ્રકમ્ ॥ ૩૨.૭॥
તદૂર્ધ્વાંશદ્વયં વૃત્તં કુર્યાદનુકૃશં યથા ।
અગ્રે વ્યોમાઙ્ગુલાનાહ  મેયં કૃત્વા  તદર્ધકમ્ ॥ ૩૨.૮॥
તતઃ પાદં પ્રયુઞ્જીત તત્તલે ત્રિગુણાયતમ્ ।
વિસ્તારાર્ધઘનોપેતં તદ્દૃઢં  સુદૃઢં તથા ॥ ૩૨.૯॥
લોહેન કારયેદ્વિદ્વાન્ સ્થૂપિદણ્ડં વિશેષતઃ ।
ક્ષાલયિત્વામ્ભસા સમ્યક્ પ્રોક્ષયેદસ્ત્રમન્ત્રતઃ ॥ ૩૨.૧૦॥
યકારાદિવકારાન્તમિષ્ટકાસુ ચતુર્ષ્વપિ ।
વિલિખેદ્ધાતુરાગેણ પિષ્ટનૈવ સિતેન વા ॥ ૩૨.૧૧॥
પુણ્યાહં વાચયિત્વાથ કૌતુકં બન્ધયેત્સુધીઃ ।
સુવર્ણં રજતં વાઽપિ ક્ષૌમં કાર્પાસકન્તુ વા ॥ ૩૨.૧૨॥
મણ્ડપં ચાધિવાસાર્થં કારયેલ્લક્ષણાન્વિતમ્ ।
કૃત્વા  નવપદં તત્ર તન્મધ્યે વેદિકાયુતમ્ ॥ ૩૨.૧૩॥
તાલમાત્રસમુત્સધાત્ દર્પણોદરસન્નિભમ્ ।
વેદિકાયાશ્ચતુર્દિક્ષુ   કુણ્ડે વા સ્થણ્ડિલેઽપિ વા ॥ ૩૨.૧૪॥
ચતુરશ્રાણિ કુણ્ડાનિ સર્વાણિ પરિકલ્પયેત્ ।
ચતુરર્દ્વારસમાયુક્તં ચતુસ્તોરણભૂષિતમ્ ॥ ૩૨.૧૫॥
આશાધ્વજસમાયુક્તં વિતાનૈરુપશોભિતમ્ ।
દર્ભમાલાસમાયુક્તમષ્ટમઙ્ગલસંયુતમ્  ॥ ૩૨.૧૬॥
મઙ્ગલાઙ્કુરસંયુક્તં   બહૂપસ્કારશોભિતમ્ ।

ગોમયાલેપનં કૃત્વા  પુણ્યાહં વાચયેત્તતઃ ॥ ૩૨.૧૭॥
વાસ્તુહોમં પ્રકુર્વીત પર્યગ્નિકરણં તતઃ ।
તન્મધ્યે સ્થણ્ડિલં કૃત્વા  શ્વેતતણ્ડુલશાલિભિઃ ॥ ૩૨.૧૮॥
પદ્મમષ્ટદલં લિખ્ય દર્ભૈશ્ચૈવ પરિસ્તરેત્ ।
ઇષ્ટિકાં વિન્યસેન્મધ્યે વસ્ત્રેણાચ્છાદ્ય દેશિકઃ ॥ ૩૨.૧૯॥
દણ્ડોર્ધ્વે કૂર્ચમાબધ્વા મૂલે વસ્ત્રેણ વેષ્ટયેત્ ।
ઇષ્ટિકાં પરિવિન્યસ્ય કાન્તેન મધુનાર્ચયેત્ ॥ ૩૨.૨૦॥
સ્થાપયેચ્ચ તતઃ કુમ્ભાન્ સર્વલક્ષણસંયુતાન્ ।
સસૂત્રાન્ સાપિધાનાંશ્ચ સવસ્ત્રાન્વારિપૂરિતાન્ ॥ ૩૨.૨૧॥
મધ્યાદીશાનપર્યન્તં વિન્યસેન્નવકુમ્ભકાન્ ।
તેષુ મધ્યે ગુહં ચેષ્ટ્વા દિક્પાલાન્પરિતો યજેત્ ॥ ૩૨.૨૨॥
અગ્નિકાર્યોક્તમાર્ગેણ હોમં કૃત્વા  વિચક્ષણઃ ।
પુરુષં પૂર્વકુણ્ડે ચ દક્ષિણેઽઘોરમેવ ચ ॥ ૩૨.૨૩॥
સદ્યોજાતં તુ વરુણે વામદેવં તથોત્તરે ।
ગન્ધાદ્યૈરર્ચયેદ્ધીમાન્ તત્તન્મન્ત્રમનુસ્મરન્ ॥ ૩૨.૨૪॥
પલાશખાદિરાશ્વત્થવટાઃ પૂર્વાદિદિક્ષુ ચ ।
સમિદાજ્યચરૂંશ્ચૈવ લાજસક્તુતિલં તથા ॥ ૩૨.૨૫॥
દધિક્ષીરગુલં ચૈવ પ્રત્યેકન્તુ શતાહુતિઃ  ।
મૂલેન ચ ષડઙ્ગેન  સ્કન્દગાયત્રિમન્ત્રતઃ ॥ ૩૨.૨૬॥
અયં કુમારમન્ત્રેણ હોમયેન્મુનિપુઙ્ગવ  ।
દ્રવ્યાન્તે કીલકં સ્પૃષ્ટ્વા વ્યાહૃતિર્જુહુયાત્તતઃ   ॥ ૩૨.૨૭॥
આજ્યેનાઘોરમન્ત્રેણ સર્વત્રાપિ શતાહુતિઃ  ।
તતઃ કુમ્ભસ્થિતાનાં તુ પ્રત્યેકં ષોડશાહુતિઃ  ॥ ૩૨.૨૮॥
રાત્રિશેષં વ્યપોહ્યાથ ગુરુઃ પ્રાતઃ સમુત્થિતઃ ।
કૃતનિત્યવિધિસ્તત્ર સોષ્ણીષસ્સોત્તરીયકઃ ॥ ૩૨.૨૯॥
કુમ્ભાનભ્યર્ચ્ય વિધિના પૂર્ણાન્તુ શિરસા હુનેત્ ।
સુમુહૂર્તે સુલગ્ને તુ સર્વદોષવિવર્જિતે   ॥ ૩૨.૩૦॥

પૂજિતો યજમાનેન ગોભૂમિધનકાઞ્ચનૈઃ ।
સન્તુષ્ટહોતૃદૈવજ્ઞશિલ્પિભિઃ સહ દેશિકઃ ॥ ૩૨.૩૧॥
ઉત્થાપ્ય ચેષ્ટિકાં કીલં યજમાનાદિભિઃ સુધીઃ ।
સર્વાતોદ્યસમાયુક્તં કૃત્વા  ધામપ્રદક્ષિણમ્ ॥ ૩૨.૩૨॥
આરોપ્યોપરિ તન્મૂર્ધ્નિ  રન્ધ્રં નિરન્ધ્રકં તથા ।
વૈડૂર્યં સ્ફટિકં મુક્તા વજ્રં વૈ પુષ્પરાગકમ્ ॥ ૩૨.૩૩॥
મધ્યાદીશાનપર્યન્તં સ્કન્દલોકેશબીજકમ્ ।
વિન્યસ્યૈવ શકુન્યાદિનવશક્તિર્યજેદ્બુધઃ ॥ ૩૨.૩૪॥
તસ્યોર્ધ્વે કીલકં ન્યસ્ત્વા શિખરાર્ધપ્રમાણકમ્ ।
તન્મન્ત્રકં સમુચ્ચાર્ય દત્વા દત્વા તુ નિશ્ચલમ્ ॥ ૩૨.૩૫॥
સ્થાપિતાન્ નવકુમ્ભાંશ્ચ સમાનીય યથાક્રમમ્ ।
તત્કીલપરિતશ્ચાપિ પ્રોક્ષયેત્સર્વમન્ત્રતઃ ॥ ૩૨.૩૬॥
સ્તૂપ્યંશમૂર્ધ્વતઃ કૃત્વા  શેષં તત્ર પ્રયોજયેત્ ।
એવં યઃ કુરુતે મર્ત્યઃ સર્વલોકાનવાપ્ય ચ ।
દેહાન્તે ગણપો ભૂત્વા સ્કન્દલોકે મહીયતે ॥ ૩૨.૩૭॥
ઇતિ શ્રીકુમારતન્ત્રે મૂર્ધ્નેષ્ટિકાવિધિર્નામ દ્વાત્રિંશઃ   પટલઃ ।

૩૩. ત્રયસ્ત્રિંશઃ   પટલઃ - પ્રાકારલક્ષણવિધિઃ
પરિવારનિવેશારર્થં રક્ષાર્થં શોભનાર્થકમ્ ।
પ્રાકારં પરિતઃ કૃત્વા  શિલ્પેષ્ટિકયાપિ વા ॥ ૩૩.૧॥ (પરિતઃ કુર્યાત્)

મૂલપ્રાસાદવિસ્તારં તદર્ધં વા વિચક્ષણઃ ।
દણ્ડમિત્યત્ર સઙ્કલ્પ્ય તદ્દણ્ડેનૈવ કલ્પયેત્ ॥ ૩૩.૨॥
મૂલપ્રાસાદપાર્શ્વે તુ દણ્ડેનૈકેન માનતઃ ।
અન્તર્નિર્મલં   કુર્યાત્ પાર્શ્વેષુ ચ મહામતિઃ ॥ ૩૩.૩॥
દ્વિદ્વિદણ્ડવિવૃધ્યા તુ દણ્ડભારસ્ય વિસ્તૃતમ્ ।
તત્પાર્શ્વેષુ ત્રિદણ્ડેન પ્રત્યાહારં પ્રકલ્પયેત્ ॥ ૩૩.૪॥
તસ્ય પાર્શ્વેષુ મતિમાન્ ચતુર્દણ્ડેન માનતઃ ।
મહામર્યાદિકં કુર્યાત્ તત્પાર્શ્વેષુ દ્વિજોત્તમ ॥ ૩૩.૫॥

પઞ્ચદણ્ડવિવૃદ્ધ્યા તુ પઞ્ચપ્રાકારમુચ્યતે ।
ચતુરશ્રકમેકેન મુખાયામ પ્રચક્ષતે ॥ ૩૩.૬॥
પાદાધિક્યમથાત્યર્થપાદોનદ્વિગુણન્તુ વા ।
દ્વિગુણં દ્વિગુણાર્ધં વા ત્રિગુણં વા ચતુર્ગુણમ્ ॥ ૩૩.૭॥
મુખાયામમિતિ પ્રોક્તં પ્રાકારાણાં વિશેષતઃ ।
સાલં ક્ષુદ્રાલ્પહર્મ્યાણામન્યમાનેન કથ્યતે ॥ ૩૩.૮॥
સ્તૂપ્યા સાર્ધં પ્રમાણેન પ્રથમં સાલમીરિતમ્ ।
દ્વિપ્રકારં દ્વિહસ્તૈશ્ચ ત્રિસાલઃ પઞ્ચહસ્તકઃ ॥ ૩૩.૯॥
તસ્માત્સપ્તકરૈરેવ ચતુર્થં સાલમીરિતમ્ ।
નવહસ્તન્તુ પરિતઃ તત્સમં પઞ્ચસાલકઃ ॥ ૩૩.૧૦॥
મધ્યમાનં સતારાર્થં પ્રથમં સાલમીરિતમ્ ।
તસ્માત્પઞ્ચકરૈરેવ દ્વિતીયં સાલમીરિતમ્ ॥ ૩૩.૧૧॥
સપ્તહસ્તં ત્રિતાલં સ્યાત્ નવહસ્તૈશ્ચતુર્થકમ્ ।
રુદ્રહસ્તેન કર્તવ્યં પઞ્ચમં સાલમેવ ચ ॥ ૩૩.૧૨॥
ઉત્તમાનાં સતારાખ્યે પ્રથમં સાલમીરિતમ્ ।
તસ્માત્સર્વકરેણૈવ પ્રાકારઞ્ચ દ્વિતીયકમ્ ॥ ૩૩.૧૩॥
નવહસ્તૈસ્ત્રિતાલં સ્યાત્ રુદ્રહસ્તૈસ્તુ તાલકમ્ ।
ત્રયોદશકરેણૈવ પઞ્ચમં સાલમીરિતમ્ ॥ ૩૩.૧૪॥
એવં ક્ષુદાલ્પમધ્યાનામુત્તમાનાં વિધીયતે ।
એતેન દ્વિપ્રકર્તવ્યં પૂર્વોક્તેન ક્રમેણ વા ॥ ૩૩.૧૫॥
પ્રાકારઃ પરિતઃ કુર્યાત્ મુખાયામઞ્ચ પૂર્વકમ્ ।
ભિત્યન્તરસ્ય માનેન ભિત્તિમધ્યેન વા પુનઃ ॥ ૩૩.૧૬॥
બાહ્યે તુ નવતાલં સ્યાત્ માનસે માનવિત્તમઃ ।
અસ્ય પ્રાકારભિત્તેશ્ચ વિષ્કમ્ભં સાર્ધહસ્તકમ્ ॥ ૩૩.૧૭॥
તસ્માત્ ત્રયાઙ્ગુલાધિક્યાદ્દ્વિહસ્તાઞ્ચ   યથાક્રમમ્ ।
પઞ્ચાનામપિ સાલાનાં ભિત્તિવિષ્કમ્ભમીરિતમ્ ॥ ૩૩.૧૮॥
તત્તદ્વિષ્કમ્ભમાનઞ્ચ ત્રિગુણા ચ ચતુર્ગુણા ।
પ્રાકારોદયમુદ્દિષ્ટં સ્વાત્માંશેનાગ્રવિસ્તરમ્ ॥ ૩૩.૧૯॥

ઉત્તરાર્ધોચ્છ્રિતં  વાઽપિ કુમ્ભમધ્યં તતોચ્છ્રિતમ્  ।
ક્ષુદ્રાલ્પાનાં તુ સાલાનાં ભિત્તિહસ્તપ્રમાણકમ્ ॥ ૩૩.૨૦॥
સાર્ધહસ્તાવધિર્યાવત્ વર્ધયેત્પૂર્વવત્ક્રમાત્ ।
યથાયોગ્યમલઙ્કારં તથૈવ પરિકલ્પયેત્ ॥ ૩૩.૨૧॥
ઋજુભિત્તિયુતં  વાઽપિ બુદ્બુદાર્ધેન્દુશીર્ષકમ્ ।
છત્રાકારધરો વાઽપિ પ્રાકારં પરિકલ્પયેત્ ॥ ૩૩.૨૨॥
ભિત્તિન્યાસસમં વાઽપિ પાદાર્ધાધિકમેવ વા ।
શીર્ષોત્તુઙ્ગન્તુ  સાલાનામેતેષામન્તરાલકમ્ ॥ ૩૩.૨૩॥
એકદ્વિત્રિતલૈર્યુક્તં કુર્યાદાવૃતિમણ્ડપમ્ ।
માનાન્તં બાહ્યભિત્યુચ્ચં યથાક્રમં તલાન્તકમ્ ॥ ૩૩.૨૪॥
મૂલસદ્મોત્તરાર્ધં વા પ્રસ્તારં તત્તથાપિ વા ।
ખણ્ડહર્મ્યોત્તરાર્ધં વા શિખરોન્નતમેવ વા ॥ ૩૩.૨૫॥
ઉભયોઃ સાલરૂપં વા કલ્પયેત્સાલશીર્ષકે ।
યથેષ્ટદિક્ષુ સાલેષુ દ્વારં યુક્ત્યા પ્રકલ્પયેત્ ॥ ૩૩.૨૬॥
ગોપુરં તત્ર તત્રૈવ કલ્પયેદ્વિધિપૂર્વકમ્ ।
અન્તર્હારે તથાચાન્યે વહ્નૌ સ્યાદ્ધવ્યકોષ્ઠકમ્ ॥ ૩૩.૨૭॥
પ્રાસાદસ્ય દ્વિપાર્શ્વે તુ દેવસેના ચ વલ્લિકમ્ ।
વહ્નિગોપુરયોર્મધ્યે ધનધાન્યાલયં ભવેત્ ॥ ૩૩.૨૮॥
યામ્યે તુજિનશાલા ચ પુષ્પમણ્ડપમેવ ચ ।
નૈરૃત્યામસ્ત્રશાલા ચ વાહનાવાસમેવ ચ ॥ ૩૩.૨૯॥
વારુણે વાયવે ચૈવ શયનસ્થાનમીરિતમ્ ।
આસ્થાનમણ્ડપં સૌમ્યે તત્ર પૂર્વકૃતાલયમ્ ॥ ૩૩.૩૦॥
ઐશાન્યે યાગશાલાં તુ વાપીકૂપં તુ તત્ર વૈ ।
ઐશગોપુરયોર્મધ્યે વાદ્યસ્થાનં દ્વિજોત્તમ ॥ ૩૩.૩૧॥
એવં યઃ કુરુતે મર્ત્યઃ સર્વપાપૈઃ પ્રમુચ્યતે ।
અથૈવં તારયેત્પૂર્વાન્ ત્રિસપ્તકુલજાનપિ ॥ ૩૩.૩૨॥
સર્વાન્કામાનિહ પ્રાપ્ય પુત્રપૌત્રાદિસંયુતઃ ।

જન્મૈકવિંશતિં    વિપ્ર સામ્રાજ્યં સમવાપ્નુયાત્ ।
સ્કન્દલોકં તતઃ પ્રાપ્ય સ્કન્દેન સહ માદતે ॥ ૩૩.૩૩॥
ઇતિ શ્રીકુમારતન્ત્રે પ્રાકારલક્ષણવિધિર્નામ ત્રયસ્ત્રિંશઃ   પટલઃ ।

૩૪. ચતુસ્ત્રિંશઃ   પટલઃ - પરિવારવિધિઃ
પરિવારવિધિં  વક્ષ્યે શ‍ૃણુ કૌશિક સુવ્રત ।
પરિવારવિમાનાનાં માનં ગર્ભગૃહાર્ધકમ્ ॥ ૩૪.૧॥
[તત્ત્રિભાગે ચ માનં વા પાદબાહ્યં પ્રકલ્પયેત્ ।
ત્રિચતુઃપઞ્ચષટ્સપ્તહસ્તૈર્વા હર્મ્યવિસ્તરમ્ ॥]

તત્રભાગઃ પ્રકર્તવ્યો યથા યુક્તિવશાદ્બુધૈઃ । (સર્વૈરઙ્ગૈઃ  પ્રકર્તવ્યઃ યેથા)
પ્રાસાદમણ્ડપસભા શાલાકારાર્ધયોગ્યકમ્ ॥ ૩૪.૨॥
એકદ્વિત્રિતલં કુર્યાત્ પરિવારાલયે બુધઃ ।
પરિવારામરોત્સેધાઃ પ્રતિમાલક્ષણોક્તવત્ ॥ ૩૪.૩॥
સર્વલક્ષણસંયુક્તં સ્થાનકાસનમેવ ચ ।
શિવં વિષ્ણું વિધાતારં વિઘ્નેશં ગુહમેવ ચ ॥ ૩૪.૪॥
પઞ્ચમૂર્તિં  વિજાનીયાદેવમેવ વિચક્ષણઃ ।
એતે સર્વે સુરાઃ પ્રોક્તાઃ સર્વકારણકારણમ્ ॥ ૩૪.૫॥
વિશ્વરક્ષકરા હ્યેતે તસ્માત્ સેવ્યા સુરોત્તમૈઃ ।
એતસ્માત્ પરિવારાત્તુ સર્વદેવસુરોત્તમાઃ ॥ ૩૪.૬॥
અષ્ટૌ તુ દ્વાદશ પુનઃ પરિવારસ્તુ ષોડશ ।
દ્વાત્રિંશત્પરિવારાંશ્ચ   વક્ષ્યેઽહં શ‍ૃણુ કૌશિક ॥ ૩૪.૭॥
ગેહે નવપદં કૃત્વા  મધ્યભાગાદ્બહિઃક્રમાત્ ।
પ્રાઙ્મુખે તુ ગજં સ્થાપ્ય વહ્નૌ શાસ્તારમેવ ચ ॥ ૩૪.૮॥
યમે પિતામહં સપ્તમાતરો નિરૃતે પુનઃ ।
જ્યેષ્ઠાદેવીં  જલેશે ચ વાયૌ દુર્ગાં પ્રતિષ્ઠયેત્ ॥ ૩૪.૯॥
સોમે વૈ ક્ષેત્રકં પ્રોક્તમૈશાન્યાન્તુ સુમિત્રકમ્ ।
અષ્ટૌ ત પરિવારાસ્સ્યુરથદ્વાદશ કથ્યતે ॥ ૩૪.૧૦॥
પઞ્ચપઞ્ચપદં કૃત્વા  મધ્યે નવપદાદ્બહિઃ ।

ગજં વિધિમગસ્ત્યં ચ નારદં ચ ચતુર્દિશિ   ॥ ૩૪.૧૧॥
પશ્ચાત્સૂર્યપદે વહ્નૌ યમે રક્ષસિ વારુણે ।
વાયૌ સૌમ્યે તથૈશાન્યે ક્રમાદેતાન્ પ્રતિષ્ઠયેત્ ॥ ૩૪.૧૨॥
સૂર્યઃ શાસ્તા યમશ્ચૈવ માતરો વરુણસ્તથા ।
દુર્ગાશ્રીદસુમિત્રાશ્ચ દ્વાદશૈતે પ્રકીર્તિતાઃ   ॥ ૩૪.૧૩॥
ષટ્કષટ્કપદં કૃત્વા  તન્મધ્યે ષોડશાદ્બહિઃ ।
ગજં વિધિમગસ્ત્યઞ્ચ નારદઞ્ચ ચતુર્દિશિ   ॥ ૩૪.૧૪॥
ઐશે જયન્તે ભાનૌ ચ વહ્નૌ ચ વિદધે પદે ।
ભૃઙ્ગો  રૂપો નૈરૃતે ચ શેષો વાયુપદે પુનઃ ॥ ૩૪.૧૫॥
મુખ્યાશ્ચાભ્યુદિતે ભાગે સુમિત્રં શશિભાસ્કરૌ ।
શાસ્તારઞ્ચ મહાલક્ષ્મીં  ભારતીં  સપ્તમાતરમ્ ॥ ૩૪.૧૬॥
શુક્રં બૃહસ્પતિં  દુર્ગાં દિતિદેવીં  તથાદિતિમ્ ।
સ્થાપયેત્ક્રમશો વિદ્વાનેતે ષોડશદેવતાઃ ॥ ૩૪.૧૭॥
સપ્તસપ્તપદં કૃત્વા  મધ્યે નવપદાદ્બહિઃ ।
સાવિત્રેન્દ્રજયેરુદ્રજયે ચૈવાપવત્સકઃ ॥ ૩૪.૧૮॥
શ્રિયં ભૂમિં  તથા જ્યેષ્ઠાં ભારતીં  ચ પ્રતિષ્ઠયેત્ ।
આર્યે ચ વાસ્ત્વધિપતે મિત્રે ચૈવ તુ ધારયેત્ ॥ ૩૪.૧૯॥
ગજેન્દ્રં ચ વિધાતારમગસ્ત્યં નારદં મુનિમ્ ।
ઈશે ચૈવ તુ પર્જન્યે મહેન્દ્રે ભાસ્કરે પદે ॥ ૩૪.૨૦॥
સૌમ્યેઽન્તરિક્ષે વહ્નૌ ચ પૂષ્ણિ પશ્ચાદ્ ગ્રહક્ષતે ।
યમે ગન્ધર્વમૃગયે પિતૃદૌવારિકે પદે ॥ ૩૪.૨૧॥
પુષ્પદન્તશ્ચ વરુણે સુરે યક્ષે સમીરણે ।
નાગે ભલ્લાટકે સોમે દિતિભાગે તથા દિતૌ ॥ ૩૪.૨૨॥
પદેષ્વેતેષુ મતિમાનીશાનં ચન્દ્રમેવ ચ ।
સુદેહઞ્ચ સુરેશઞ્ચ સુમુખઞ્ચ દિવાકરમ્ ॥ ૩૪.૨૩॥
વહ્નિં  બૃહસ્પતિં  ચૈવ શાસ્તારં યમમેવ ચ ।
ભૃઙ્ગિણં  સપ્તમાતૄશ્ચ નિરૃતિં  વાસુકિં  તથા ॥ ૩૪.૨૪॥

અષ્ટવારં વારુણં ચ ભૃઙ્ગી  દક્ષપ્રજાપતિમ્ ।
વાયું દુર્ગાં વીરભદ્રં ધનદઞ્ચ સુમિત્રકમ્ ॥ ૩૪.૨૫॥
શુક્રં ચ સ્થાપયેદેતાન્ દ્વાત્રિંશત્પરિવારકાત્   ।
ત્રિપ્રકારે તથા પઞ્ચ પ્રાકારેઽપ્યેવમેવ હિ ॥ ૩૪.૨૬॥
પદમધ્યયુતં કુડ્યં યૂતં વાઽથ પ્રકલ્પયેત્ ।
યત્ર દ્વારન્તુ ચત્વારિ વિજાનન્સ્થાપયેદ્બુધઃ ॥ ૩૪.૨૭॥
તે હર્મ્યાભિમુખાસ્સર્વે સ્થાપ્યા દન્તિપદેષુ ચ ।
દેવતાભિમુખો દન્તિ નવાભિમુખ એવ ચ ॥ ૩૪.૨૮॥
ગજેન્દ્રસ્યાગ્રતઃ કુર્યાત્ પ્રાસાદાપ્રમાણતઃ ।
ધ્વજસ્થાને તદગ્રે તુ તન્નીત્વા શક્તિગેહકમ્ ॥ ૩૪.૨૯॥
દેવતાભિમુખાં શક્તિં  કલ્પયેત્કલ્પવિત્તમઃ ।
એકદ્વિત્રિકરવ્યામોત્સેધઃ સ્યાદ્બલિપીઠકમ્ ॥ ૩૪.૩૦॥
ગોપુરાત્તુ બહિઃપીઠં પ્રાસાદાર્ધેન ભાગકમ્ ।
તત્સમં વા ત્રિપાદં વા બલિપીઠં પ્રકલ્પયેત્ ॥ ૩૪.૩૧॥
પીઠોત્સેધે ષોડશાંશે જન્મ એકેન કારયેત્ ।
ચતુરંશેન જગતીં  કુમુદઞ્ચ ત્રિભાગતઃ ॥ ૩૪.૩૨॥
તસ્યોર્ધ્વે કમ્બુમેકેન કુણ્ડં કુર્યાત્ત્રિભાગતઃ ।
એકેન ચોપકમ્પન્તુ મહાપટ્ટિદ્વિભાગતઃ ॥ ૩૪.૩૩॥
ઊર્ધ્વે વા જનમેકેન તુઙ્ગમેવમુદીરિતમ્  ।
વાજનાર્ધવિશાલેન મહાપદ્મવિશાલકમ્ ॥ ૩૪.૩૪॥
ઊર્ધ્વપદ્મં તદર્ધેન તત્ત્રિભાગૈકમાનતઃ ।
કર્ણિકાં   તસ્ય મધ્યે તુ કલ્પયેત્કલ્પવિત્તમઃ ॥ ૩૪.૩૫॥
એતે ગજાથ સર્વેષાં ગોપુરાભ્યન્તરેઽપિ વા ।
બહિર્વા સ્થાપનીયાસ્તે મધ્યે સૂત્રસ્ય વામતઃ ॥ ૩૪.૩૬॥
પઞ્ચાનામપિ સાલાનામગ્રે પૈશાચપીઠકમ્ ।
દ્વારપાલં તતો વક્ષ્યે શ‍ૃણુષ્વ મુનિપુઙ્ગવ  ॥ ૩૪.૩૭॥
ગુહસ્ય ગર્ભગેહસ્ય ચતુર્દિક્   દ્વારરક્ષકાઃ ।
જયાશ્ચ વિજયા રક્ષા કૃપા સત્યવિચક્ષણાઃ ॥ ૩૪.૩૮॥

અભયા કામરૂપાશ્ચ ખડ્ગખેટકપાણયઃ ।
રક્તવર્ણા વિભૂષાઢ્યા રક્તરૂપાપરાધમાઃ ॥ ૩૪.૩૯॥
શ્યામકુઙ્કુમસઙ્કાશૌ  દ્વિભુજૌ વા ચતુર્ભુજૌ ।
વજ્રશક્તિધરૌ ચૈવ ગદાયુધધરૌ સ્મૃતૌ ॥ ૩૪.૪૦॥
ખડ્ગખેટકધારૌ વા મુદ્રા વિસ્મયસંયુતાઃ ।
મહામણ્ડપિકાદ્વાતર્સ્થૌ વિજયો જય ઇત્યપિ ॥ ૩૪.૪૧॥
વીરબાહુર્વીરસેનો વીરશ્ચ વીરકઞ્ચુકઃ ।
વોરકેતુર્મહાવીરો વીરમૌલિશ્ચ વીર્યવાન્ ॥ ૩૪.૪૨॥
ઇમે પ્રથમસાલસ્ય પૂર્વાદિદ્વારપાલકાઃ ।
પદ્મશ્ચૈવ મહાપદ્મઃ સુપદ્મઃ પદ્મલોચનઃ ॥ ૩૪.૪૩॥
પદ્મગઃ પદ્મકેતુશ્ચ પદ્માભઃ પદ્મવર્ણકઃ ।
અન્તર્દ્વારે ચતુર્દિક્ષુ   દ્વારપાલાષ્ટકા ઇમે ॥ ૩૪.૪૪॥
નિકુમ્ભઃ કુમ્ભકર્ણશ્ચ કુમ્ભઃ કુમ્ભોદરસ્તથા ।
કુમ્ભનાસા કુમ્ભપૃષ્ઠઃ કુમ્ભાસ્યઃ કુમ્ભગણ્ડકઃ ॥ ૩૪.૪૫॥
મધ્યદ્વારચતુર્દિક્ષ   દ્વારપાલાષ્ટકા ઇમે ।
વક્રદન્તો વક્રદૃષ્ટિર્વક્રાઙ્ગો  વક્રવર્ણકઃ ॥ ૩૪.૪૬॥
વક્રનાસો વક્રકર્ણો વક્રાસ્યો વક્રશીર્ષકઃ ।
મહામધ્યાદિપૂર્વાદિ દ્વારેષુ દ્વારપાલકાઃ ॥ ૩૪.૪૭॥
શક્તિવજ્રધરાસ્સર્વે સર્વાભરણભૂષિતાઃ ।
શ્યામકુઙ્કુમસઙ્કાશા  પીતકૃષ્ણા ભયઙ્કરાઃ ॥ ૩૪.૪૮॥
દ્વિભુજૌ વા ચતુર્બહુઃ  સર્વે ખેટકધારિણઃ ।
મુદ્રા વિસ્મયહસ્તાશ્ચ તુઙ્ગાશ્ચ  વિકૃતાનનાઃ ॥ ૩૪.૪૯॥
એતે સર્વે મહાભાગાઃ કુમારગણદેવતાઃ ।
યત્ર દેવસ્ય તુ મુખં તત્ર બુધ્વા સમર્ચયેત્ ॥ ૩૪.૫૦॥
પરિવારદેવતા એતે વિશ્વામિત્ર મહામુને ।
અહં ચોમા ચ શાસ્તા ચ વાત્સલ્યત્વાન્મહામુને ॥ ૩૪.૫૧॥
કુમારો યત્ર વસતિ વસામસ્તત્ર નિત્યશઃ ।

તસ્માત્સર્વાન્ પ્રતિષ્ઠાપ્ય પૂજયેત્ ષણ્મુખાલયે ।
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ॥ ૩૪.૫૨॥
ઇતિ શ્રીકુમારતન્ત્રે પરિવારવિધિર્નામ ચતુસ્ત્રિંશઃ   પટલઃ ।

૩૫. પઞ્ચત્રિંશઃ   પટલઃ - કરણલક્ષણવિધિઃ
વક્ષ્યેઽહં મુનિશાર્દૂલ કરણાનાં તુ લક્ષણમ્ ।
યાગાંશકાનિ સર્વાણિ કરણાનિ પ્રચક્ષતે ॥ ૩૫.૧॥
અરણીસ્રુક્સ્રુવં ચૈવ તોરણં ચૈવ મઙ્ગલમ્  ।
દશાયુધવિધિં  પશ્ચાત્ કૂર્માસનવિધિં  પુનઃ ॥ ૩૫.૨॥
ખટ્વાયા લક્ષણં પશ્ચાત્ લૂખલં મુસલં તથા ।
શિબિકાલક્ષણં ચૈવ ડોલાયા લક્ષણં પરમ્ ॥ ૩૫.૩॥
દીપમાલાવિધિં  પશ્ચાત્ પુષ્પાધારસ્ય લક્ષણમ્ ।
ભેરીં  ચ સમિધં ચૈવ પરિધિર્દર્ભલક્ષણમ્ ॥ ૩૫.૪॥
કૂર્ચઞ્ચ વિષ્ટરં પશ્ચાત્ સમકૂર્ચસ્ય લક્ષણમ્ ।
પરિસ્તરણમેવન્તુ દર્ભમાલાવિધિં  પુનઃ ॥ ૩૫.૫॥
પ્રોક્ષણીં  કૂર્ચમેવન્તુ પવિત્રસ્ય તુ લક્ષણમ્ ।
પાદ્યપાત્રવિધિં  પશ્ચાત્ અર્ઘ્યાચમનપાત્રકમ્ ॥ ૩૫.૬॥
અર્ઘ્યપાત્રવિધિં  ચૈવ તત્પાત્રસ્ય તુ લક્ષણમ્ । (ચૈવ ગન્ધપાત્રસ્ય લક્ષણં)
પુષ્પાદ્યાર્ઘ્યપાત્રઞ્ચ પ્રણીતાપાત્રલક્ષણમ્ ॥ ૩૫.૭॥
પ્રોક્ષણીપાત્રમેવન્તુ સ્કન્દકુમ્ભસ્ય લક્ષણમ્ ।
વર્ધનીલક્ષણં પશ્ચાત્ કુમ્ભાનાં  લક્ષણં પુનઃ ॥ ૩૫.૮॥
કલશાનાં શરાવાણાં કુણ્ડિકાયાશ્ચ  લક્ષણમ્ ।
હવિઃ પાત્રવિધિં  પશ્ચાદુપદંશસ્ય પાત્રકમ્ ॥ ૩૫.૯॥
વિધાનલક્ષણં દર્વી સ્થાલિકાયાસ્તુ લક્ષણમ્ ।
વિતાનઞ્ચ પતાકાશ્ચ ક્ષુદ્રધ્વજવિધાનકમ્ ॥ ૩૫.૧૦॥
છત્રપિચ્છં ચામરઞ્ચ મયૂરવ્યજનં તથા ।
દુકૂલસ્ય ધનં પશ્ચાદુષ્ણીષં ચોત્તરીયકમ્ ॥ ૩૫.૧૧॥
વસ્ત્રાણાં લક્ષણં પશ્ચાચ્છયનાનાઞ્ચ લક્ષણમ્ ।

ઉપધાનં તતો કક્ષિં  પ્રચ્છન્નપટલક્ષણમ્ ॥ ૩૫.૧૨॥
ધૂપપાત્રવિધિં  ચૈવ ધૂપઘણ્ટાવિધાનકમ્ ।
દીપપાત્રવિધિં  ચૈવ પાત્રં નીરાજનસ્ય તુ ॥ ૩૫.૧૩॥
મહાઘણ્ટાદર્પણઞ્ચ ક્રમશઃ શ‍ૃણુ સુવ્રત ।
અશ્વત્થં વા શમીં  વાઽપિ ગૃહીત્વારણિમાચરેત્ ॥ ૩૫.૧૪॥
દશપઞ્ચાઙ્ગુલાયામા  ચતુરઙ્ગુલવિસ્તૃતા  ।
ષડઙ્ગુલઘના  પ્રોક્તા દીર્ઘાહ્નાસશ્ચ વારણિઃ ॥ ૩૫.૧૫॥ (પ્રોક્તા દીર્ઘાગ્રા દૃઢવારણીઃ)

પ્રથમસ્ય તરોર્નાહં પઞ્ચાઙ્ગુલમુદાહૃતમ્  ।
દ્વાવિંશદઙ્ગુલં    દૈર્ઘ્યં કીલં સ્યાદાયતાગ્રકે ॥ ૩૫.૧૬॥
યુગાઙ્ગુલેન  મૂલે તુ કીલં સ્વેનૈવ કારયેત્ ।
પ્રથમસ્યાગ્રકે મૂલે ત્વધઃ પટ્ટેન વેષ્ટયેત્ ॥ ૩૫.૧૭॥
સપ્તાઙ્ગુલં  તુ વિસ્તારં તદર્ધં ઘનમુચ્યતે । (સપ્તાઙ્ગુલં  તત્)
ઉભયોઃ પાર્શ્વયોશ્ચૈવ મુષ્ટિરષ્ટાઙ્ગુલં  ભવેત્ ॥ ૩૫.૧૮॥
પઞ્ચાઙ્ગુલપરીણાહં  સર્વત્રૈવ સુદન્તકમ્ । (સર્વત્રૈવ સુવૃત્તકં )
દશપઞ્ચાઙ્ગુલાયામં  ત્રિવૃત્ ગોપાલરજ્જુકમ્ ॥ ૩૫.૧૯॥
તન્તુના વાથ કર્તવ્યં કનિષ્ઠાઙ્ગુલિનાહકમ્  ।
અરણીલક્ષણં પ્રોક્તં સ્રુક્સ્રુવસ્ય વિધિં  શ‍ૃણુ ॥ ૩૫.૨૦॥
અશ્વત્થેન તુ શમ્યા વા ખાદિરેણાથવા પુનઃ ।
યાજ્ઞિકૈર્દારુભિઃ કુર્યાત્ સ્રુક્સ્રુવૌ લક્ષણાવિમૌ ॥ ૩૫.૨૧॥
તસ્ય સારણિતો ગ્રાહ્ય દ્વિધાકૃત્વાથ  શિલ્પિભિઃ ।
તત્પાર્શ્વે બિલિમાખ્યાતં ત્વષ્ટા ચ નિર્વૃણં દૃઢમ્ ॥ ૩૫.૨૨॥
દ્વાત્રિંશદઙ્ગુલાયામં    સપ્તાઙ્ગુલં  સુવિસ્તૃતમ્ ।
તદ્ઘનં વેદમાત્રં સ્યાત્ એવ માપાદ્ય તત્ર વૈ ॥ ૩૫.૨૩॥ (એવ પાદઞ્ચ)

મધ્યસૂત્રં પ્રસાર્યાદૌ મુખાયામં ષડઙ્ગુલમ્  ।
અગ્રભાગં ત્રિભાગૈકં મુખવિસ્તારમેવ ચ ॥ ૩૫.૨૪॥
યવત્રયપ્રમાણેન પટ્ટિકામુખપાર્શ્વયોઃ ।
યવમાનેન નિમ્નં સ્યાન્મુખં સર્વમશેષતઃ ॥ ૩૫.૨૫॥

પક્ષાઙ્ગુલે  ગલાયામં વિસ્તારં ભૂતમાત્રકમ્ ।
સપ્તાઙ્ગુલાયતા  વેદીં  વિસ્તારં તત્સમં ભવેત્ ॥ ૩૫.૨૬॥
બિલં સુવૃત્તં મધ્યે સ્યાદઙ્ગુલાયતમાનતઃ  ।
તદ્વિસ્તારસમં ગર્તં સુવૃત્તં બિલમુચ્યતે ॥ ૩૫.૨૭॥
ષટ્ટિકા બિલબાહ્યે તુ યવમાનધનાન્વિતા ।
બાહ્યે વસુદલં પદ્મં યવનિમ્નં વિચિત્રકમ્ ॥ ૩૫.૨૮॥
વેદિકાયાસ્તુ પરિતઃ પટ્ટિકા ત્રિયવા ઘનાઃ ।
બિલાદર્શમુખાત્ ખાતા કનિષ્ઠાઙ્ગુલમાનતઃ  ॥ ૩૫.૨૯॥
તારેણવાઽથ તામ્રેણ નાલં કૃત્વા  તુ યોજંયેત્  ।
પક્ષાઙ્ગુલપ્રમાણેન  પદ્માગારન્તુ ગણ્ડિકા ॥ ૩૫.૩૦॥
ગણ્ડિકૈકાઙ્ગુલા  વૃત્તા તન્નાહઞ્ચ દ્વિમાત્રકમ્ ।
રવ્યઙ્ગુલેન  દણ્ડોચ્ચં તસ્યાર્ધં નાહમુચ્યતે ॥ ૩૫.૩૧॥
તન્મૂલૈકાઙ્ગુલાકારામઙ્ગુલદ્વયમાત્રતઃ   ।
ધર્માઙ્ગુલાત્તુ  નાહં સ્યાત્તસ્યાધસ્તાત્તુ પાદયુક્ ॥ ૩૫.૩૨॥
વેદિકાયાસ્ત્વધઃપદ્મં પદ્માકારં સકર્ણિકમ્   ।
ગજોષ્ઠસદૃશાકારં તસ્ય પૃષ્ઠાકૃતિર્ભવેત્  ॥ ૩૫.૩૩॥
એવં સઙ્ગ્રાહ્ય  તચ્છેષં પરિત્યજ્ય દૃઢં તથા ।
સ્રુગ્લક્ષણમિદં પ્રોક્તં સ્રુવો લક્ષણમુચ્યતે ॥ ૩૫.૩૪॥
દ્વાવિંશદઙ્ગુલં    દૈર્ધ્યં દણ્ડનાહં ષડઙ્ગુલમ્  ।
મૂલાદ્ગ્રીવાન્તકં યાવત્ ત્ર્યઙ્ગુલં  ગ્રીવનાહકમ્ ॥ ૩૫.૩૫॥ (મૂલાદ્ગ્રીવાન્તરં)

મૂલપઞ્ચાગ્રનાહં સ્યાત્ દ્વિબિલં નાસિકાકૃતિઃ  ।
પૂરિતઙ્કર્ષકાર્ધેન બિલમાનં પ્રચક્ષતે ॥ ૩૫.૩૬॥
પુષ્કલાધઃ પ્રકર્તવ્યો ગણ્ડિકા દ્વિયવોન્નતા ।
દક્ષિણેન કરેણૈવ યા વક્રાનામિકાઙ્ગુલિઃ  ॥ ૩૫.૩૭॥
અઙ્ગુષ્ઠસ્ય  તુ પાર્શ્વોર્ધ્વે તર્જનીમધ્યમાઙ્ગુલિઃ  ।
સઙ્ગતાપ્યુચ્છ્રિતા   બદ્ધા કનિષ્ઠાઙ્ગુલિરુછ્રિતા   ॥ ૩૫.૩૮॥
દક્ષિણેન કરેણૈવ સ્રુવેણૈકેન હોમયેત્ ।
સ્રુક્બિલં સર્પિષા   તત્ર પૂરયિત્વા બિલોપરિ ॥ ૩૫.૩૯॥

સ્રુવાગ્રેણ તુ મન્ત્રેણ પુટાસ્યઞ્ચવિધાય ચ ।
ઉત્થાનૌ તુ કરૌ કૃત્વા  વેણુબન્ધન્તુ કારયેત્ ॥ ૩૫.૪૦॥
ઉછ્રિતૌ  તર્જનીદ્વે ચ કનિષ્ઠૌ દ્વૌ તથૈવ ચ ।
વક્રાઙ્ગુષ્ઠો  સ્રુવૌ ગ્રાહ્ય દ્વાભ્યાં પૂર્ણાહુતિં   હુનેત્  ॥ ૩૫.૪૧॥
લક્ષણં સ્રુક્સ્રુવસ્યૈવં શ‍ૃણુ તોરણલક્ષણમ્ ।
ધ્વજદણ્ડાર્હકૈર્વૃક્ષૈરન્તઃ સૌરસ્તુ યાજ્ઞિકૈઃ ॥ ૩૫.૪૨॥
ભૂતહસ્તસમુત્સેધમુત્સેધાર્ધં વિશાલકમ્ ।
કરપ્રમાણં શૂલસ્ય દીર્ઘનાહં રસાઙ્ગુલમ્  ॥ ૩૫.૪૩॥
કન્યસં તોરણં પ્રોક્તં વક્ષ્યતેતઃ પરં ક્રમાત્ ।
ભૂતહસ્તં સમારભ્ય નવહસ્તાન્તકં ક્રમાત્ ॥ ૩૫.૪૪॥
તલમધ્યન્તુ તદ્દૈર્ઘ્યં તેષામર્ધૈકવિસ્તૃતમ્ ।
તોરણાનાઞ્ચ સર્વેષાં શૂલં વૈ હસ્તમાત્રકમ્ ॥ ૩૫.૪૫॥
તસ્માત્પક્ષાઙ્ગુલાધિક્યાત્  તેષાં નાહં પ્રચક્ષતે ।
નવધા તોરણં પ્રોક્તમષ્ટમઙ્ગલમુચ્યતે  ॥ ૩૫.૪૬॥
યાજ્ઞિકં વૃક્ષમાદાય કારયેલ્લક્ષણાન્વિતમ્ ।
ષોડશાઙ્ગુલમાયામં  વિસ્તારન્તુ તદર્ધકમ્ ॥ ૩૫.૪૭॥
પદ્માસનમધસ્તાત્તુ વિસ્તારાર્ધેન કારયેત્ ।
શ્રીવત્સં ચામરં યુગ્મં દર્પણં સ્વસ્તિકં ગજમ્ ॥ ૩૫.૪૮॥
પૂર્ણકુમ્ભઞ્ચમાયૂરં દીપં સ્યાદષ્ટમઙ્ગલમ્  ।
મઙ્ગલાષ્ટૌ  દ્વિધા પ્રોક્તમસ્ત્રાણાં લક્ષણં શ‍ૃણુ ॥ ૩૫.૪૯॥
વજ્રં શક્તિઞ્ચ દણ્ડઞ્ચ ખડ્ગં પાશં તથાઙ્કુશમ્ ।
ગદા ત્રિશૂલં પદ્મઞ્ચ ચક્રઞ્ચેતિ દશાયુધમ્ ॥ ૩૫.૫૦॥
હૈમરાજતતામ્રૈર્વા અયસાપાદપેન વા ।
એતેષ્વેકેન કર્તવ્યં સર્વલક્ષણસંયુતમ્ ॥ ૩૫.૫૧॥
ષોડશાઙ્ગુલમાયામં  ષડઙ્ગુલવિશાલકમ્  ।
તદર્ધં ઘનમેવોક્તં નિર્બ્રણં સુદૃઢં ઋજુમ્  ॥ ૩૫.૫૨॥
ચતુરઙ્ગુલમૂલેન  મધ્યમે ગણ્ડિકાત્રયમ્ ।

ગણ્ડિકાયાશ્ચ નાહન્તુ પ્રત્યેકં દ્વાદશાઙ્ગુલમ્  ॥ ૩૫.૫૩॥
કૃત્વાઙગુલપ્રમાણેન  કૃત્યં કૃત્વા  તદગ્રકે ।
અર્ધાઙ્ગુલમાણેન  પત્રતારં પ્રકીર્તિતમ્   ॥ ૩૫.૫૪॥
પક્ષત્રયદ્વયં કુર્યાત્ અર્ધચન્દ્રાકૃતિર્યથા  ।
મધ્યપત્રમૃજું પ્રોક્તં પત્રતારં યવદ્વયમ્ ॥ ૩૫.૫૫॥
પત્રતારેણ મૂલેન પાદાયામં પ્રકીર્તિતમ્   ।
દ્વિગુણં મધ્યપાદસ્ય પાદાયામં મહામુને ॥ ૩૫.૫૬॥
અર્ધાઙ્ગુલપ્રમાણેન  પત્રાણાં તુ પ્રકલ્પયેત્ । (તુ ઘનં ભવેત્)
શેષં દણ્ડમિતિ પ્રોક્તં નાહં તસ્ય નવાઙ્ગુલમ્  ॥ ૩૫.૫૭॥
એવં ત્રિશૂલં તસ્યાધસ્તદ્વચ્છૂલં  પ્રકીર્તિતમ્   ।
વજ્રસ્ય લક્ષણં પ્રોક્તં શક્તિલક્ષણમુચ્યતે ॥ ૩૫.૫૮॥
દ્વિકરાઙ્ગુલમાયામં  વિસ્તારં ચતુરઙ્ગુલમ્  ।
તદર્ધં તુ ઘનં મધ્યે ગણ્ડિકા ચતુરઙ્ગુલમ્  ॥ ૩૫.૫૯॥
તદૂર્ધ્વે તદધઃ કુર્યાત્ ત્ર્યઙ્ગુલં  મધ્યપત્રવત્ ।
શક્તિલક્ષણમેવં સ્યાત્ દણ્ડલક્ષણમુચ્યતે ॥ ૩૫.૬૦॥
કલાઙ્ગુલસમાયામં  મૂલે વેદાઙ્ગુલેરિતમ્  ।
ગણ્ડિકાં કારયેત્ તસ્ય વિસ્તારં ચતુરઙ્ગુલમ્  ॥ ૩૫.૬૧॥
કૃત્વાઙ્ગુલં   ભવેન્મુષ્ટિ તન્નાહં કૌશિકાઙ્ગુલમ્  ।
કૃત્વાઙ્ગુલં   તુ વિસ્તારં તસ્યોર્ધ્વે ગણ્ડિકાઙ્ગુલમ્  ॥ ૩૫.૬૨॥
ઊર્ધ્વં રસાઙ્ગુલં  તારમધસ્તાત્તુ યુગાઙ્ગુલમ્  ।
ક્રમેણ કૃશતાં કુર્યાત્ વિસ્તારાર્ધેન વિસ્તૃતમ્ ॥ ૩૫.૬૩॥
નાહન્તુ દણ્ડમેવં સ્યાત્ ખડ્ગલક્ષણમુચ્યતે ।
ષોડશાઙ્ગુલમાયામમશ્વિન્યઙ્ગુલવિસ્તૃતમ્   ॥ ૩૫.૬૪॥
મધ્યેનૈવ તુ તન્મધ્યે પૃષ્ઠે ત્વશ્રન્તુ કારયેત ।
કઞ્ચુકન્તુ ષડઙ્ગુલ્યં  તદ્વિસ્તારં યવદ્વયમ્ ॥ ૩૫.૬૫॥
યુગાઙ્ગુલેન  કર્ણન્તુ તસ્ય નાહં ગુણાઙ્ગુલમ્  ।
અર્ધાઙ્ગુલન્તુ  ફલકા વિસ્તારં ત્રિયવં ઘનમ્ ॥ ૩૫.૬૬॥

પુષ્પમર્ધાઙ્ગુલં  જ્ઞેયં શેષં યુક્ત્યા પ્રકલ્પયેત્ ।
ખડ્ગલક્ષણમેવં સ્યાત્ પાશલક્ષણમુચ્યતે ॥ ૩૫.૬૭॥
અયામં પૂર્વવત્ કૃત્વા  ફલદ્વયકૃતાઙ્ગુલિઃ  ।
રસાઙ્ગુલન્તુ  વિસ્તારં પરસ્પરનિરીક્ષિતૌ ॥ ૩૫.૬૮॥
વેદાઙ્ગુલન્તુ  તન્નાહં તદૂર્ધ્વે દ્વાદશાઙ્ગુલમ્  ।
દ્વયમર્ધન્તુ નાહં સ્યાત્ કૃશતઃ કૃશમૂલતઃ ॥ ૩૫.૬૯॥
પાશસ્ય લક્ષણં પ્રોક્તં શ‍ૃણુષ્વાઙ્કુશલક્ષણમ્ ।
મૂલાઙ્ગુલસમાયામં  તન્નાહન્તુ ષડઙ્ગુલમ્  ॥ ૩૫.૭૦॥
અગ્રેઽઙગુલેન મુકુલં મન્વઙ્ગુલપ્રમાણકમ્  ।
તરુણેન્દુસમાકારં મુકુલાધઃ સુયોજયેત્ ॥ ૩૫.૭૧॥
એવમઙ્કુશમાખ્યાતં ગદાલક્ષણમુચ્યતે ।
ષોડશાઙ્ગુલમાયામમષ્ટાશ્રન્તુ  ગદાકૃતિઃ  ॥ ૩૫.૭૨॥
ગણ્ડિકૈકાઙ્ગુલં  મૂલે મુષ્ટિસ્તુ ચતુરઙ્ગુલમ્  ।
તદૂર્ધ્વે ગણ્ડિકાઙ્ગુલ્યં  તદા શેષં પ્રકીર્તિતમ્   ॥ ૩૫.૭૩॥
ગદાયા લક્ષણં પ્રોક્તં શ‍ૃણુ શૂલસ્ય લક્ષણમ્ ।
ષોડશાઙ્ગુલમાયામં  વિસ્તારન્તુ ષડઙ્ગુલમ્  ॥ ૩૫.૭૪॥
વેદાઙ્ગુલઘનં  પ્રોક્તં વજ્રશૂલવિધાનતઃ ।
શૂલલક્ષણમેવં સ્યાત્ શ‍ૃણુ પદ્મસ્ય લક્ષણમ્ ॥ ૩૫.૭૫॥
ષડઙ્ગુલં  તુ મુકુલં તન્નાલં ત્ર્યઙ્ગુલં  ભવેત્ ।
દલાષ્ટકસમાયુક્તં નાલાયામં દશાઙ્ગુલમ્  ॥ ૩૫.૭૬॥
રસાઙ્ગુલં  તુ તન્નાહમેવં પદ્મસ્ય લક્ષણમ્ ।
ચક્રસ્ય લક્ષણં વક્ષ્યે શ‍ૃણુ કૌશિક સુવ્રત ॥ ૩૫.૭૭॥
આયામં પૂર્વવત્ પ્રોક્તમષ્ટાઙ્ગુલસુવિસ્તૃતમ્  ।
મધ્યે નાભસમાયુક્તં ષોડશારસમાયુતમ્ ॥ ૩૫.૭૮॥
એકાઙ્ગુલવિશાલેન  પરિતઃ પત્રમુચ્યતે ।
મૂર્ધ્નિ  પાર્શ્વે તુ કર્તવ્યં જ્વલતાન્તં વિશેષતઃ ॥ ૩૫.૭૯॥
દણ્ડં તુ શૂલવત્કાર્યં પ્રોક્તં ચક્રસ્ય લક્ષણમ્ ।
એવં દશાયુધં પ્રોક્તં કૂર્માસનવિધિં  શ‍ૃણુ ॥ ૩૫.૮૦॥

રુદ્રાઙ્ગુલસુવિસ્તારં  તદર્ધેનૈવ કારયેત્ ।
શ્રુત્યઙ્ગુલં  ઘનં પ્રોક્તં મૂર્ધ્નિ  ભૂતાઙ્ગુલં  ભવેત્ ॥ ૩૫.૮૧॥
સપ્તાઙ્ગુલેન  તન્નાહં માતાઙ્ગુલેન  કારયેત્ ।
કૂર્માસનમિદં પ્રોક્તં ખટ્વાયા લક્ષણં શ‍ૃણુ ॥ ૩૫.૮૨॥
ચતુર્વિંશાઙ્ગુલં    પાદં શ્રેષ્ઠં માનાઙ્ગુલં  ભવેત્ ।
મધ્યમં ષોડશાઙ્ગુલ્યમધમં  દ્વાદશાઙ્ગુલમ્  ॥ ૩૫.૮૩॥
વિંશત્યઙ્ગુલમાનેન    શ્રેષ્ઠં પાદસ્ય નાહકમ્ ।
મધ્યમસ્યાધમસ્યૈવ દ્વિદ્વ્યઙ્ગુલવિહીનકમ્  ॥ ૩૫.૮૪॥
મૂલપાદસ્ય વિસ્તારં શેષં યુક્ત્યા પ્રકલ્પયેત્ ।
શુભાઙ્ઘ્રિકરપાદં  વા મૃગેન્દ્રાભાઙ્ઘ્રિરેવ  ચ ॥ ૩૫.૮૫॥
ષટ્ત્રિંશદઙ્ગુલાયામં    તારદ્વિગુણમુત્તમમ્ ।
કૌશિકાઙ્ગુલવિસ્તારં  ગુલિકાન્યઙ્ગુલાયતમ્  ॥ ૩૫.૮૬॥
ઈલિતારં ત્રિધા કૃત્વા  મધ્યભાગેન પટ્ટિકા ।
કુર્યાત્કપોતકં બાહ્યે પટ્ટિકા દ્વિયવેન તુ ॥ ૩૫.૮૭॥
અધઃ શૂલસ્ય પત્રારૈ રક્તહારૈવ પિષ્ટયેત્ ।
ઈલિકાભ્યન્તરે ચૈવ વિન્યસ્તા ધાતુના ગલા ॥ ૩૫.૮૮॥
સુષિરેષ્વદ્ભુતાનાં તુ નારાચં યોજયેદ્બુધઃ ।
નારાચૈશ્ચ સમાયુક્તં કક્ષ્યા સઙ્ઘર્ષયેત્  પુનઃ ॥ ૩૫.૮૯॥
ખટ્વાલક્ષણમેવોક્તં લૂખલસ્ય વિધિં  શ‍ૃણુ ।
વિંશત્યઙ્ગુલમાયામમુત્તમં    પરિકીર્તિતમ્   ॥ ૩૫.૯૦॥
અષ્ટાદશાઙ્ગુલં  મધ્યં કન્યસં તુ કલાઙ્ગુલમ્  ।
આયામં ત્રિગુણં કૃત્વા  તન્નાહં તુ વિધીયતે ॥ ૩૫.૯૧॥
ચતુર્ધા વિભજેત્તારં ત્રિભાગં ગર્તમુચ્યતે ।
ઉત્સેધાત્યર્ધમાનેન ગ્રીવામૂલસ્ય નાહકમ્ ॥ ૩૫.૯૨॥
ઓષ્ઠં પક્ષાઙ્ગુલં  પ્રોક્તં માનસ્ય ચ વિશેષતઃ ।
પાદં પાદાઙ્ગુલાહીનં  મધ્યમસ્યાધમસ્ય તુ ॥ ૩૫.૯૩॥
લૂખલસ્યૈવમાખ્યાતં મુસલસ્ય વિધિં  શ‍ૃણુ ।

સાર્ધત્રિતાલમધમં યુગતાલં તુ મધ્યમમ્ ॥ ૩૫.૯૪॥
ઉત્તમં ભૂતતાલં તુ મુન્યષ્ટનવમાત્રકમ્ ।
કન્યસાદિપરીણાહં વૃત્તં સ્યાત્ પર્વતઃ સમમ્ ॥ ૩૫.૯૫॥
અધસ્સાર્ધાઙ્ગુલેનૈવ  વેષ્ટયેન્મૂલકે દૃઢમ્ ।
એવં તુ મુસલં પ્રોક્તં શિબિકાલક્ષણં શ‍ૃણુ ॥ ૩૫.૯૬॥
દારુસારમયેનૈવ માનાઙ્ગુલ્યેન  કારયેત્ ।
ષટ્ત્રિંશદઙ્ગુલન્તારં    કન્યસસ્ય પ્રકીર્તિતમ્   ॥ ૩૫.૯૭॥
અષ્ટચત્વારિમધ્યં સ્યાત્ ષષ્ઠ્યઙ્ગુલમથોત્તમમ્  ।
વિસ્તારં દ્વિગુણં યામં પાદોનદ્વિગુણં તુ વા ॥ ૩૫.૯૮॥
ઈલિકાયાં તુ વિસ્તારં શ્રેષ્ઠસ્ય દ્વ્યઙ્ગુલં  ભવેત્ ।
અઙ્ગુલાઙ્ગુલહીનેન   મધ્યમસ્ય ચ યસ્ય તુ ॥ ૩૫.૯૯॥
તસ્યાર્ધં દ્વિશતં પ્રોક્તં મીલિકાયાં દ્વિજોત્તમ ।
ઈલિતારં ત્રિધા કૃત્વા  મધ્યભાગેન પટ્ટિકા ॥ ૩૫.૧૦૦॥
ભાગેનૈકેન તદ્બાહ્યે કારયેત્તુ કપોતકમ્ ।
આયામમષ્ટધા કૃત્વા  ભાગં સ્યાદ્ભિત્તિપાદકમ્ ॥ ૩૫.૧૦૧॥
કુમ્ભઞ્ચ વલયં ચૈવ વૃત્તકં ચારુહીનકમ્ ।
ઈલિકામધ્યયોર્મધ્યે ચતુરશ્રં કૃતં તથા ॥ ૩૫.૧૦૨॥
એકૈકાંશેન ચોર્ધ્વાયા પટ્ટિકાદ્વયમેવ વા ।
મધ્યમે તુ દ્વિભાગેન ફલકા ચક્રશોભિતમ્ ॥ ૩૫.૧૦૩॥
ઈલિકૈર્જાલકૈશ્ચૈવ ફલકૈર્ગુલકૈરપિ ।
નાનાપલ્લિસમાયુક્તં નાનાક્રીડા સમાયુતમ્ ॥ ૩૫.૧૦૪॥
તત્પૂર્વમભિતસ્તેરુત્સેધાષ્ટાઙ્ગુલં  ભવેત્ ।
સિંહદ્વયસમાયુક્તં   તદૂર્ધ્વે મકરાસ્યકમ્ ॥ ૩૫.૧૦૫॥
બલાકાસદૃશં પાદં તત્ર સપ્તાઙ્ગુલોન્નતમ્  ।
અધઃ પટ્ટૈશ્ચ નારાચૈર્દૃઢં કૃત્વા  દ્વિધા મતઃ ॥ ૩૫.૧૦૬॥
વેણિકાવેષ્ટનં વાઽપિ ફલકાબન્ધનં નયેત્ ।
શિબિકાલક્ષણં પ્રોક્તં ડોલાલક્ષણમુચ્યતે ॥ ૩૫.૧૦૭॥

પાદોર્ધ્વે વિન્યસેદ્ધીમાન્ મણ્ડપાકૃતિમેવ  ચ ।
અશ્વશ્ચૈવ મયૂરશ્ચ ગજસારથ્યકર્મણે ॥ ૩૫.૧૦૮॥
નાનાચાન્યાનિ સર્વાણિ રથવત્ કારયેત્ક્રમાત્ ।
ડોલાયા લક્ષણં પ્રોક્તં દીપમાલાવિધિં  શ‍ૃણુ ॥ ૩૫.૧૦૯॥
અયસા વાઽથ તામ્રેણ દારુભિર્દીપમાલિકા ।
દ્વારેષ્ટં દ્વારવત્કુર્યાત્ કુબેરશ્રીપ્રભાકૃતિઃ  ॥ ૩૫.૧૧૦॥
કારયેદન્યદેશે તુ દ્વારમાનપ્રમાણતઃ ।
સુસ્નિગ્ધાન્ સુદૃઢાન્ કૃત્વા  સ્કન્ધાન્ વેલાઙ્ગુલાયતાત્  ॥ ૩૫.૧૧૧॥
ત્રિભાગૈકં ન્યસેદ્દણ્ડે ભૂતાઙ્ગુલમથાન્તરમ્  ।
દીપમાલાવિધિઃ પ્રોક્તઃ પુષ્પમાલાવિધિં  શ‍ૃણુ ॥ ૩૫.૧૧૨॥
અશોકાસનનિમ્બાશ્ચ મધૂકપનસાસનાઃ ।
ખદિરઃ શિશુપાશ્ચામ્રચન્દનશ્ચમ્પકઃ શુભાઃ ॥ ૩૫.૧૧૩॥
અષ્ટતારપ્રમાણેન વિસ્તારદ્વિગુણાયતમ્ ।
વેદપાદસમાયુક્તં દ્વાદશાઙ્ગુલદૈર્ઘ્યકમ્  ॥ ૩૫.૧૧૪॥
ઘનમષ્ટાઙ્ગુલં  પ્રોક્તં હિત્યુત્સેધં કૃતાઙ્ગુલમ્  ।
દર્પણોદરસઙ્કાશં કુર્યાન્માનાઙ્ગુલેન  તુ ॥ ૩૫.૧૧૫॥
પુષ્પાધારમિદં પ્રોક્તં ભેરિકાલક્ષણં શ‍ૃણુ ।
આયામં યુગતાલં સ્યાત્ નાહં ભૂતયવં ભવેત્ ॥ ૩૫.૧૧૬॥
રવ્યઙ્ગુલં  મુનિશ્રેષ્ઠ મુખતારં પ્રચક્ષતે ।
આરં ઘાતસુવૃત્તં સ્યાદ્ઘનમર્ધાઙ્ગુલં  ભવેત્ ॥ ૩૫.૧૧૭॥
ઉભયોઃ પાર્શ્વયોર્વક્રં દ્વયપટ્ટેન વેષ્ટયેત્ ।
સપ્તકીલસમાયુક્તમાકારેણ તુ કારયેત્ ॥ ૩૫.૧૧૮॥
ભેરીલક્ષણમાખ્યાતં સમિધાં લક્ષણં શ‍ૃણુ ।
દ્વાદશાઙ્ગુલમાયામં  કનિષ્ઠાઙ્ગુલનાહકમ્  ॥ ૩૫.૧૧૯॥
સાર્દ્રં સત્વસમાચ્છેદસપ્રરોહમનિન્દિતમ્ ।
અવક્રં નિર્વ્રણં શુદ્ધં બ્રાહ્મણૈરાવૃતં શુભમ્ ॥ ૩૫.૧૨૦॥
મૂલેન મૂલસંયુક્તમગ્રેણાગ્રસમાયુતમ્ ।
સમિધાં લક્ષણં પ્રોક્તં પરિધેર્લક્ષણં શ‍ૃણુ ॥ ૩૫.૧૨૧॥

આયામં પરિધીનાં તુ સવેદાંશદશાઙ્ગુલમ્  ।
વીથ્યઙ્ગુલપરીણાહમપર્ણમવ્રણં  સમમ્ ॥ ૩૫.૧૨૨॥
પ્રોક્તં તુ યત્ સમિત્તેન પરિધીધ્માનિ સઙ્ગ્રહેત્  ।
પરિધિર્લક્ષણં પ્રોક્તં દર્ભાણાં લક્ષણં શ‍ૃણુ ॥ ૩૫.૧૨૩॥
સ્ત્રીપુન્નપુંસકાકારાસ્ત્રિવિધાઃ સમુદાહૃતાઃ ।
મૃદુઃ શ્યામઃ સ્ત્રિયઃ પ્રોક્તાસ્ત્રીણાં કર્મસુ યોજયેત્ ॥ ૩૫.૧૨૪॥
ઈષત્પક્ષસમાયુક્તા સ્થિરાઃ પુંલિઙ્ગકા  સ્મૃતાઃ ।
પુઙ્ક્રિયાસુ  તથા યોગ્યા સ્થિરાઃ કોમલવર્જિતાઃ   ॥ ૩૫.૧૨૫॥
નપુંસકા ઇતિ ખ્યાતા ન ગ્રાહ્યાઃ સર્વકર્મસુ ।
સુચ્છિન્નાગ્રા સુભિન્નાગ્રા ખણ્ડિતાઃ પરિવર્જયેત્ ॥ ૩૫.૧૨૬॥
મૂલસ્થૂલં ભવેન્નારી અગ્રસ્થૂલં નપુંસકમ્ ।
સમં પુંલિઙ્ગમિત્યુક્તં  વિશ્વામિત્ર મહામુને ॥ ૩૫.૧૨૭॥
દર્ભાણાં લક્ષણં પ્રોક્તં કૂર્ચાનાં લક્ષણં શ‍ૃણુ ।
ઉત્તમં નવદર્ભેસ્તુ સપ્તદર્ભૈસ્તુ મધ્યમમ્ ॥ ૩૫.૧૨૮॥
કન્યસં પઞ્ચદર્ભૈસ્તુ ગ્રન્થિરેકાઙ્ગુલં  ભવેત્ ।
દક્ષિણાવર્તકં ગ્રન્થિકૂર્ચાગ્રં ચતુરઙ્ગુલમ્  ॥ ૩૫.૧૨૯॥
ગ્રન્થ્યધસ્તાત્તદાયામં રુદ્રધર્મં નવાઙ્ગુલમ્  ।
કૂર્ચાનાં લક્ષણં પ્રોક્તં વિષ્ટરસ્ય વિધિં  શ‍ૃણુ ॥ ૩૫.૧૩૦॥
સપ્તદર્ભસમાયુક્તં ગ્રન્થિતં સવ્યમાર્ગતઃ ।
રત્ન્યઙ્ગુલં  ભવેન્મૂલં ગ્રન્થિરેકાઙ્ગુલં  મતમ્ ॥ ૩૫.૧૩૧॥
વિષ્ટરસ્ય વિધિઃ પ્રોક્તો લમ્બકૂર્ચવિધિં  શ‍ૃણુ ।
એકવિંશતિદર્ભૈશ્ચ   ગ્રન્થિરેકાઙ્ગુલં  ભવેત્ ॥ ૩૫.૧૩૨॥
ગ્રન્થિતદ્દક્ષિણાવર્તં કૂર્ચાગ્રં ચતુરઙ્ગુલમ્  ।
મૂર્ધ્નાદિપાદપર્યન્તં લમ્બિતં યજ્ઞદાયકમ્ ॥ ૩૫.૧૩૩॥
લમ્બકૂર્ચવિધિઃ પ્રોક્તા પરિસ્તરણમુચ્યતે ।
ધર્મદર્ભસમાયુક્તં ગ્રન્થિઃ પક્ષાઙ્ગુલં  ભવેત્ ॥ ૩૫.૧૩૪॥
વેદાઙ્ગુલં  તદગ્રં સ્યાત્ ષટ્ત્રિંશદઙ્ગુલાયતમ્     ।

પરિસ્તરણમાખ્યાતં દર્ભમાલાવિધિં  શ‍ૃણુ ॥ ૩૫.૧૩૫॥
ભૂતવેદાગ્નિદર્ભૈર્વા વ્યોમહસ્તં પ્રલમ્બિતમ્ ।
કનિષ્ઠિકાઙ્ગુલા  નાહં રજ્જું કુર્યાન્મનોરમૈઃ ॥ ૩૫.૧૩૬॥
દર્ભમાલાવિધિઃ પ્રોક્તા પ્રોક્ષણીકૂર્ચમુચ્યતે ।
સપ્તવિંશતિદર્ભૈશ્ચ   કલાઙ્ગુલસમાયુતમ્  ॥ ૩૫.૧૩૭॥
વ્યોમાઙ્ગુલં  ભવેદ્ગ્રન્થિરગ્રં વેદાઙ્ગુલં  ભવેત્ ।
વેણી વા વિષ્ટરં વાઽથ પ્રોક્ષણીકૂર્ચમીરિતમ્ ॥ ૩૫.૧૩૮॥
પવિત્રલક્ષણં વક્ષ્યે શ‍ૃણ કૌશિક સુવ્રત ।
કુશકાશપટીરાશ્ચ સુવર્ણૈસ્ત્રિભિરેવ વા ॥ ૩૫.૧૩૯॥
એકીકૃત્યાગ્રતો દર્ભાનલૂનમગ્રમુદ્રિતમ્ ।
ષોડશાઙ્ગુલમાયામમાવર્તં  વા સમન્તતઃ ॥ ૩૫.૧૪૦॥
ત્રિગુણીકૃત્ય રજ્જ્વગ્રં ગ્રન્થિરેકાઙ્ગુલં  ભવેત્ ।
દક્ષિણાવર્તં કર્તવ્યં તદગ્રં ચતુરઙ્ગુલમ્  ॥ ૩૫.૧૪૧॥
અનામિકાયા યોક્તવ્યમુભયોર્હસ્તયોરપિ ।
સપવિત્રકરેણૈવ કુર્યાદાચમનક્રિયા ॥ ૩૫.૧૪૨॥
નોચ્છિન્નં તત્ પવિત્રં તુ ભુક્તોચ્છિષ્ટં તુ વર્જયેત્ ।
સૌવર્ણં ચેત્ પવિત્રં સ્યાદાજ્યેનોત્ક્ષપણેન તુ ॥ ૩૫.૧૪૩॥
નાભેરનામિકાયાસ્તુ કુર્યાદ્ વૃત્તં સમં યથા ।
પવિત્રસ્ય વિધિઃ પોક્તા પાદ્યપાત્રવિધિં  શ‍ૃણુ ॥ ૩૫.૧૪૪॥
સૌવર્ણમુત્તમં પ્રોક્તં મધ્યમં રજતં ભવેત્ ।
અધમં તામ્રકાંસ્યં સ્યાન્મૃન્મયઞ્ચાધમાધમમ્ ॥ ૩૫.૧૪૫॥
તારે મૂલાઙ્ગુલં  જ્ઞેયમુત્સેધં તુ યુગાઙ્ગુલમ્  ।
તત્પૃષ્ઠેઽઙ્ઘ્રિસમાયુક્તં  ચતુરઙ્ગુલમાનતઃ  ॥ ૩૫.૧૪૬॥
અર્ધેનાધિકયા યુક્તં વેદાઙ્ગુલસમાયુતમ્  ।
પાદ્યપાત્રં સમાખ્યાતં શ‍ૃણ્વાચમનપાત્રકમ્ ॥ ૩૫.૧૪૭॥
આદિત્યાઙ્ગુલમાનેન  કુક્ષિવિસ્તારમુચ્યતે  ।
અષ્ટત્રિંશતિમાત્રેણ   નાહં કુક્ષેસ્તુ મધ્યમમ્ ॥ ૩૫.૧૪૮॥

અગ્ન્યઙ્ગુલં  ગલોત્સેધં માર્ગં વ્યોમાઙ્ગુલં  ભવેત્ ।
આસ્યતારં ત્રિમાત્રં તુ પાર્શ્વે ઘ્રાણસમાયુતમ્ ॥ ૩૫.૧૪૯॥
પક્ષાઙ્ગુલસમાયામં  રન્ધ્ર કનિષ્ઠિકાસમમ્ ।
આર્ધાર્ધાઙ્ગુલમાનેન  પાદં કુર્યાત્તુ પૃષ્ઠકે ॥ ૩૫.૧૫૦॥
યદાચમનપાત્રં તદર્ધ્યપાત્રમથ શ‍ૃણુ ।
અર્ધ્યપાત્રં મયા પ્રોક્તં પાલિકાલક્ષણં શ‍ૃણુ ॥ ૩૫.૧૫૧॥
પાલિકાષ્ટાદશાઙ્ગુલ્યમુચ્ચં  માત્રાઙ્ગુલેન  તુ ।
પાલિકામુખવિસ્તારં ષોડશાઙ્ગુલમુચ્યતે  ॥ ૩૫.૧૫૨॥
તદર્ધં પાદવિસ્તારં રસભાગૈકકોષ્ઠકમ્ ।
વિસ્તારસ્ય ત્રિભાગૈકં વર્તિતં   બિલમુચ્યતે ॥ ૩૫.૧૫૩॥
એવં પાત્રક્રમં પ્રોક્તં શેષં દણ્ડં પ્રકલ્પયેત્ ।
વિસ્તારસ્ય ત્રિભાગૈક દણ્ડવિસ્તારમુચ્યતે ॥ ૩૫.૧૫૪॥
પાલિકાલક્ષણં પ્રોક્તં ઘટિકાલક્ષણં શ‍ૃણુ ।
ઘટિકાઘટવિસ્તારમષ્ટાઙ્ગુલમુદાહૃતમ્  ॥ ૩૫.૧૫૫॥
પાલિકાપાત્રવત્કુર્યાત્ દણ્ડં વૈ ચતુરઙ્ગુલમ્  ।
પઞ્ચવક્ત્રસમાયુક્તં ઘટિકાં કારયેદ્બુધઃ ॥ ૩૫.૧૫૬॥
ઘટિકાલક્ષણં પ્રોક્તં શરાવમધુનોચ્યતે ।
શરાવમુખવિસ્તારમાદિત્યાઙ્ગુલમુચ્યતે  ॥ ૩૫.૧૫૭॥
તદર્ધં પાદવિસ્તારમુત્સેધં વસુમાત્રકમ્ ।
નાહં સ્યાત્ પાલિકાદીનાં વિસ્તારાર્ધેન વર્ધિતમ્   ॥ ૩૫.૧૫૮॥
કાલં ભિન્નં ચ સુષિરં ભેદં છેદં મલીનકમ્ ।
નિર્દગ્ધં ચ પુરાણં ચ વિશેષેણ વિવર્જયેત્ ॥ ૩૫.૧૫૯॥
શરાવલક્ષણં પ્રોક્તં ગન્ધપાત્રં તતઃ શ‍ૃણુ ।
અષ્ટાઙ્ગુલં  તદ્વિસ્તારં વેદાઙ્ગુલસમુચ્છ્રયમ્   ॥ ૩૫.૧૬૦॥
ગન્ધપાત્રં સમાખ્યાતં પુણ્યપાત્રમથ શ‍ૃણુ ।
વિંશત્યઙ્ગુલમાયામં    વસ્વઙ્ગુલસમુચ્છ્રયમ્   ॥ ૩૫.૧૬૧॥
નાલં પઞ્ચાઙ્ગુલં  કુર્યાદુભયોઃ પાર્શ્વયોરપિ ।
તન્માનં પાદવિસ્તારં પિધાનકવચાન્વિતમ્ ॥ ૩૫.૧૬૨॥

દ્રવ્યાલાભે મુનિશ્રેષ્ઠ વસ્ત્રેણૈવ તુ કારયેત્ ।
પુષ્પપાત્રં સમાખ્યાતમાજ્યપાત્રવિધિં  શ‍ૃણુ ॥ ૩૫.૧૬૩॥
વેદાઙ્ગુલસમુત્સેધં  વિસ્તારન્તુષડઙ્ગુલમ્  ।
અર્ધાઙ્ગુલેન  તસ્યોષ્ઠમેતદ્ધિ ઘૃતપાત્રકમ્ ॥ ૩૫.૧૬૪॥
ઘૃતસ્ય પાત્રમેવં સ્યાત્ પ્રણીતાપાત્રમુચ્યતે ।
પઞ્ચાવૃતાઙ્ગુલન્તારં  સાર્ધાગ્ન્યઙ્ગુલમુચ્છ્રયમ્   ॥ ૩૫.૧૬૫॥
પ્રણીતાપાત્રમેવં સ્યાત્ પ્રોક્ષણીપાત્રમુચ્યતે ।
પઞ્ચાઙ્ગુલન્તુ  વિસ્તારં રુદ્રાઙ્ગુલસમુચ્છ્રયમ્   ॥ ૩૫.૧૬૬॥
પ્રોક્ષણીપાત્રમેવં સ્યાત્ સ્કન્દકુમ્ભવિધિં  શ‍ૃણુ ।
ત્રીણ્યઙ્ગુલપ્રવિસ્તારં  રુદ્રાઙ્ગુલસમુન્નતમ્  ॥ ૩૫.૧૬૭॥
આસ્યં વેદાઙ્ગુલં  જ્ઞેયં કર્ણાયામં તથાઙ્ગુલમ્  ।
વ્યોમમેકાઙ્ગુલં  પ્રોક્તમર્ધાઙ્ગુલન્તુ  નિર્ગમમ્ ॥ ૩૫.૧૬૮॥
ગલે ત્રિરેખા કર્તવ્યા પક્વબિમ્બફલપ્રભમ્ ।
કલઙ્કરહિતં સ્નિગ્ધં મર્વદોષવિવર્જિતમ્   ॥ ૩૫.૧૬૯॥
સ્કન્દકુમ્ભમિતિ પ્રોક્તં વર્ધનીલક્ષણં શ‍ૃણુ ।
રન્ધ્રાઙ્ગુલપ્રવિસ્તારં  વર્ધનીજઠરસ્ય તુ ॥ ૩૫.૧૭૦॥
અબ્ધ્યઙગુલસમુત્સેધં વક્ત્રમગ્ન્યઙ્ગુલં  મતમ્ ।
અશ્વિન્યઙ્ગુલમોષ્ઠં  સ્યાત્ પાર્શ્વે નાલાઙ્કુરાયતમ્  ॥ ૩૫.૧૭૧॥
ઉત્પલાકૃતિવત્કાર્યં  સાર્ધાઙ્ગુલપ્રમાણતઃ  ।
અર્ધાઙ્ગુલોચ્છ્રયં   ગ્રીવમઙ્ગુલીયોષ્ઠનિર્ગમમ્  ॥ ૩૫.૧૭૨॥
વર્ધનીલક્ષણં પ્રોક્તં કુમ્ભાનાં લક્ષણં શ‍ૃણુ ।
રુદ્રાઙ્ગુપ્રવિસ્તારમોષ્ઠં  વ્યોમાઙ્ગુલં  ભવેત્ ॥ ૩૫.૧૭૩॥
સાર્ધાઙ્ગુલં  ગલોત્સેધં ત્રિયવં તસ્ય નિર્ગમમ્ ।
કુન્ભાનાં લક્ષણં પ્રોક્તં કલશાનાં તતઃ શ‍ૃણુ ॥ ૩૫.૧૭૪॥
સપ્તાઙ્ગુલપ્રવિસ્તારમુત્સેધં  ચતુરઙ્ગુલમ્  ।
ગ્રીવમર્ધાઙ્ગુલોત્સેધમોષ્ઠં  તત્ત્સમમેવ તુ ॥ ૩૫.૧૭૫॥
ત્ર્યઙ્ગુલઞ્ચાસ્યવિસ્તારં  યવમોષ્ઠસ્ય નિર્ગમમ્ ।

શેષં યુક્ત્યા પ્રકર્તવ્યં પક્વબિમ્બફલોપમમ્ ॥ ૩૫.૧૭૬॥
કલશસ્ય વિધિઃ પ્રોક્તા કુણ્ડિકાલક્ષણં  શ‍ૃણુ ।
વેદાઙ્ગુલં  તદ્વિસ્તારં દૈર્ઘ્યમગ્ન્યઙ્ગુલં  ભવેત્ ॥ ૩૫.૧૭૭॥
સાર્ધાઙ્ગુલં  તસ્ય તારં મધ્યમર્ધાઙ્ગુલં  ભવેત્ ।
પાદાઙ્ગુલં  ગલોત્સેધં પાર્શ્વે ઘ્રાણસમન્વિતમ્ ॥ ૩૫.૧૭૮॥
વ્યોમાઙ્ગુલપ્રમાણેન  પાદમોષ્ઠે પ્રકલ્પયેત્ ।
કુણ્ડિકાલક્ષણં પ્રોક્તં હવિઃપાત્રવિધિં  શ‍ૃણુ ॥ ૩૫.૧૭૯॥
તસ્ય કુક્ષેસ્તુ વિસ્તારં ધર્માઙ્ગુલમુદાહૃતમ્  ।
અષ્ટાઙ્ગુલસમુત્સેધં  કર્ણોત્સેધમથાઙ્ગુલમ્  ॥ ૩૫.૧૮૦॥
કર્ણવ્યોમાઙ્ગુલં  પ્રોક્તમાસ્યતારં રસાઙ્ગુલમ્  ।
શેષં યુક્ત્યા પ્રકર્તવ્યં તત્પચેદાઢકં મુને ॥ ૩૫.૧૮૧॥
યાવત્પચેચ્છિવદ્રોણં તાવન્માત્રં પ્રકલ્પયેત્ ।
હવિઃપાત્રવિધિઃ પ્રોક્તં ઉપદંશસ્ય પાત્રકમ્ ॥ ૩૫.૧૮૨॥
ઉદરસ્ય પ્રવિસ્તારમષ્ટાઙ્ગુલમુદાહૃતમ્  ।
યુગાઙ્ગુલસમુત્સેધં  કણ્ઠમેકાઙ્ગુલં  ભવેત્ ॥ ૩૫.૧૮૩॥
આસ્યતારં ષડઙ્ગુલ્યમોષ્ઠમેકાઙ્ગુલં   ભવેત્ ।
એતત્સ્યાદુપદંશાય પિધાનસ્ય વિધિં  શ‍ૃણુ ॥ ૩૫.૧૮૪॥
પાદ્યસ્ય તારં યાવત્તુ તાવત્કુર્યાત્પિધાનકમ્ ।
પિધાનસ્ય વિધિઃ પ્રોક્તા દર્વ્યા લક્ષણમુચ્યતે ॥ ૩૫.૧૮૫॥
દ્વાદશાઙ્ગુલમાયામં  તદ્દૈર્ઘ્યં પઞ્ચધા ભવેત્ ।
અત્યર્ધાંશેન પુચ્છાંશાત્ પક્ષાંશેનાગ્રમુચ્યતે ॥ ૩૫.૧૮૬॥
ત્ર્યઙ્ગુલં  પુચ્છતારં વા વક્ત્રતારં શરાઙ્ગુલમ્  ।
વ્યોમાઙ્ગુલપ્રમાણેન  મધ્યતારં વિધીયતે ॥ ૩૫.૧૮૭॥
અર્ધાઙ્ગુલન્તુ  હીનં સ્યાન્મધ્યમસ્ય તુ ચૈવ હિ ।
દર્વ્યા લક્ષણમાખ્યાતં સ્થાલિકાલક્ષણં શ‍ૃણુ ॥ ૩૫.૧૮૮॥
કન્યસં કાંસ્યસમ્ભૂતં રાજતં મધ્યમં ભવેત્ ।
હૈમજં ચોત્તમં પ્રોક્તં વૃત્તાકારં સુશોભનમ્ ॥ ૩૫.૧૮૯॥

દ્વાદશાઙ્ગુલમારભ્ય  દ્વિત્ર્યઙ્ગુલવિવર્ધનાત્  ।
ષટ્ત્રિંશદઙ્ગુલાન્તં    ચ કન્યસાદિત્રયં ત્રયમ્ ॥ ૩૫.૧૯૦॥
તદ્દ્વયં  ચોષ્ઠવિસ્તારમુત્સેધં તત્સમં ભવેત્ ।
વેત્રં યવદ્વયે તુ સ્યાત્ અધમસ્યાધમસ્ય તુ ॥ ૩૫.૧૯૧॥
યવૈકેન વિવૃદ્ધ્યા તુ યાવદ્દશયવાન્તિકમ્ ।
સ્થાલિકાનાં નવાનાઞ્ચ વેત્રોત્સેધં પ્રકીર્તિતમ્   ॥ ૩૫.૧૯૨॥
કાંસ્યાદુક્તં મધ્યમાનં વિંશદૂર્ધ્વશતં   પલમ્ ।
સ્વર્ણેન રજતેનૈવ યથાલાભં પ્રકલ્પયેત્ ॥ ૩૫.૧૯૩॥
સ્થાલિકાલક્ષણં પ્રોક્તં ત્રિપાદીલક્ષણં શ‍ૃણુ ।
ચતુર્થાચ્છઙ્ખપાદી  ચ બલિપાદી ત્રિપાદિકા ॥ ૩૫.૧૯૪॥
યાવન્માનં તુ પીઠોચ્ચં તાવદુચ્ચત્રિપાદિકમ્ ।
કર્તવ્યં સ્થાલિકાપાદં લક્ષણેન વિશેષતઃ ॥ ૩૫.૧૯૫॥
ઉચ્ચં યુગાઙ્ગુલં  જ્ઞેયં તચ્ચતુર્ગુણમાયતમ્ ।
ઈષત્ ત્રિભઙ્ગિકાપાદં  પક્ષાઙ્ગુલં  તુ નાહકમ્ ॥ ૩૫.૧૯૬॥
મૃગરાટ્પાદવન્મૂલે વક્ત્રપાદાનિ કીર્તિતાઃ   ।
શરાઙ્ગુલન્તુ  વિસ્તારમુત્સેધં પર્વતાઙ્ગુલમ્  ॥ ૩૫.૧૯૭॥
અગ્નિપાદસમાયુક્તં ત્રિવર્ગાઙ્ગુષ્ઠનાહકમ્  ।
શરાવાકૃતિવન્મૂલે  શેષં યુક્ત્યા પ્રકલ્પયેત્ ॥ ૩૫.૧૯૮॥
ત્રિપાદીલક્ષણં પ્રોક્તં પાદ્યાધારવિધિં  શ‍ૃણુ ।
ચતુરઙ્ગુલમાયામં  પત્રદ્વયસમન્વિતમ્ ॥ ૩૫.૧૯૯॥
તસ્યાધઃ સિંહપાદં   ચ શેષં યુક્ત્યા પ્રકલ્પયેત્ ।
પાત્રં નિધાય તસ્યોર્ધ્વે તસ્મિન્ પાત્રાદિકં દદેત્ ॥ ૩૫.૨૦૦॥
પાદ્યમચમનાધારવિધિં  શ‍ૃણુ મહામુને ।
કલાઙ્ગુલસમાયામં  મુખવારસમં ભવેત્ ॥ ૩૫.૨૦૧॥
ઓષ્ઠમેકાઙ્ગુલં  પ્રોક્તં ધુત્તૂરકુસુમોપમમ્ ।
ઊર્ધ્વકાયમિદં પ્રોક્તં દણ્ડાયામં નવાઙ્ગુલમ્  ॥ ૩૫.૨૦૨॥
અગ્ન્યઙ્ગુલં  તુ વિસ્તારં દ્વિગુણં પાદવિસ્તરમ્ ।
ગણ્ડિકાત્રયસંયુક્તં દણ્ડં કુર્યાદ્વિચક્ષણઃ ॥ ૩૫.૨૦૩॥

ન વર્જયેત્ તલે તસ્મિન્ પાત્રે ત્વાચમનોદકમ્ ।
પ્રોક્તમાચમનાધારં જલાધારવિધિં  શ‍ૃણુ ॥ ૩૫.૨૦૪॥
ચતુર્વિંશત્   ત્રયં તુ સ્યાદ્વિસ્તારમુદરસ્ય તુ ।
વિંશદઙ્ગુલમુત્સેધમાસ્યાતારં    કલાઙ્ગુલમ્  ॥ ૩૫.૨૦૫॥
ઓષ્ઠં પક્ષાઙ્ગુલં  જ્ઞેયં તસ્યાધસ્તાત્ ત્રિરેખયા ।
યવત્રયપ્રમાણેન કુર્યાદુદરબન્ધનમ્ ॥ ૩૫.૨૦૬॥
વિસ્તારમુદયં સર્વમેવં ક્રમેણ કારયેત્ ।
પાદ્યપાત્રાણિ સર્વાણિ કુર્યાન્માનાઙ્ગુલેન  તુ ॥ ૩૫.૨૦૭॥
જલધારવિધિઃ પ્રોક્તા રઙ્ગસ્ય  ચ વિધિં  શ‍ૃણુ ।
ક્ષૌમપટ્ટૈર્દુકૂલૈર્વા કુર્યાત્ કાર્પાસશાટિભિઃ ॥ ૩૫.૨૦૮॥
દશવક્ત્રયુતં વાઽપિ રવિવક્ત્રયુતં તુ વા ।
રન્ધ્રવસ્ત્રયુતં વાઽપિ ચાસ્યરજ્જુસમન્વિતમ્ ॥ ૩૫.૨૦૯॥
મહાવાસ્તુસમાયુક્તં નાનારૂપસમાયુતમ્ ।
એવં તુ રઙ્ગમાખ્યાતં  સ્તમ્ભવેષ્ટનમુચ્યતે ॥ ૩૫.૨૧૦॥
ગાત્રમાનસમં વસ્ત્રં પદ્માકારે પરં મતમ્ ।
એકવર્ણેન યુક્તં વા નિશ્છિદ્રં તેન વેષ્ટયેત્ ॥ ૩૫.૨૧૧॥
સ્તમ્ભવેષ્ટનમાખ્યાતં વિતાનમધુનોચ્યતે ।
પઙ્ક્તિમાનસમાયામં  વિસ્તારમપિ તત્સમમ્ ॥ ૩૫.૨૧૨॥
પદ્માકારં વિધાતવ્યં નાનારૂપયુતં તુ વા ।
દુકૂલં પટ્ટદેવાઙ્ગૈઃ  કુર્યાત્ કાર્પાસકેન વા ॥ ૩૫.૨૧૩॥
વિતાનલક્ષણં પ્રોક્તં પતાકાલક્ષણં શ‍ૃણુ ।
વિંશદઙ્ગુલવિસ્તારમાયામં    ત્રિંશદઙ્ગુલમ્    ॥ ૩૫.૨૧૪॥
વિસ્તારેણ સમં પુચ્છં તસ્યાર્ધં શિખરં ભવેત્ ।
ચતુઃપુચ્છં ત્રિપુચ્છં વા પુચ્છદ્વયમથાપિ વા ॥ ૩૫.૨૧૫॥
પાર્શ્વે કલિયુગાયુક્તં પોત્રત્રયસમાવૃતમ્ ।
નવાષ્ટસપ્તહસ્તં વા શેષં ધ્વજવદીરિતમ્ ॥ ૩૫.૨૧૬॥
ધ્વજલક્ષણમાખ્યાતં ક્ષુદ્રધ્વજવિધિં  શ‍ૃણુ ।

પાદાઙ્ગુલં  તુ વિસ્તારં દ્વાદશાઙ્ગુલદૈર્ઘ્યકમ્  ॥ ૩૫.૨૧૭॥
વેત્રદ્વયસમાયુક્તં શેષં કુર્યાત્તુ કેતુવત્ ।
શિખરો રજ્જુસંયુક્તં વેણુદણ્ડં પ્રલમ્બયેત્ ॥ ૩૫.૨૧૮॥
ધ્વજાનાં લક્ષણં પ્રોક્તં છત્રલક્ષણમુચ્યતે ।
ચતુર્મુખપ્રવિસ્તારં સમવૃત્તમધોમુખમ્ ॥ ૩૫.૨૧૯॥
આધારં વૈણવેનૈવ તન્તુભિર્વર્ધયેત્ ક્રમાત્ ।
વસ્ત્રેણ વેષ્ટયેત્સર્વં મુક્તાદામૈશ્ચ રત્નકૈઃ ॥ ૩૫.૨૨૦॥
મકુટૈઃ સ્વર્ણપટ્ટૈશ્ચ ભૂષયેદ્ ભૂષણાર્હકૈઃ  ।
ઉત્તમં રત્નખચિતં દુકૂલાદ્યૈસ્તુ મધ્યમમ્ ॥ ૩૫.૨૨૧॥
વસ્ત્રેણેવાધમં પ્રોક્તં તાલપત્રં મહામુને ।
બાણાગ્નિરસતાલૈર્વા નાલાયામં પ્રકીર્તિતમ્   ॥ ૩૫.૨૨૨॥
છત્રલક્ષણમાખ્યાતં પિઞ્ચ્છલક્ષણમુચ્યતે ।
મયૂરપિઞ્ચ્છૈઃ કર્તવ્યં વિસ્તારં ત્રિયવં ભવેત્ ॥ ૩૫.૨૨૩॥
વસ્ત્રેણ વેષ્ટયેત્ સર્વં પુનઃ પિઞ્ચ્છેન વેષ્ટયેત્ ।
આધારમયસા કૃત્વા  હૈમેન મકુટં તથા ॥ ૩૫.૨૨૪॥
શેષં યુક્ત્યા પ્રકર્તવ્યં નાલં સ્યાચ્છત્રનાલકમ્ ।
પિઞ્ચ્છલક્ષણમેવોક્તં ચામરસ્ય વિધિં  શ‍ૃણુ ॥ ૩૫.૨૨૫॥
સ્વર્ણેન રજતેનૈવ દન્તિદન્તેન દારુણા ।
શુલ્બેન વાઽથ મતિમાન્ દણ્ડં કુર્યાન્મહામુને ॥ ૩૫.૨૨૬॥
ચતુર્વિંશદઙ્ગુલાયામં    દણ્ડનાહં શરાઙ્ગુલમ્  ।
નાનાપઙ્ક્તિસમાયુક્તં  નાનાગણ્ડિસમાયુતમ્ ॥ ૩૫.૨૨૭॥
ચમરીવાલસંયુક્તં યથાશોભં તુ કારયેત્ ।
ચામરસ્ય વિધિઃ પ્રોક્તા મયૂરવ્યજનં શ‍ૃણુ ॥ ૩૫.૨૨૮॥
દણ્ડં તુ પૂર્વવત્ પ્રોક્તં શિખિપિઞ્ચ્છં તુ યોજયેત્ ।
અલઙ્કારેણ મતિમાન્ શેષં યુક્ત્યા પ્રકલ્પયેત્ ॥ ૩૫.૨૨૯॥
મયૂરવ્યજનં પ્રોક્તં દુકૂલવ્યજનં શ‍ૃણુ ।
ષોડશાઙ્ગુલવિસ્તારં  વૈણવેનૈવ વર્તુલમ્ ॥ ૩૫.૨૩૦॥

ક્ષૌમદેવાઙ્ગપટ્ટૈર્વા  દુકૂલેનાથ વેષ્ટયેત્ ।
ત્રિયઙ્ગુલં  દણ્ડનાહં ષટ્ત્રિંશદઙ્ગુલાયતમ્     ॥ ૩૫.૨૩૧॥
નાનાતન્તુસમાયુક્તં દણ્ડમાત્રં વિચિત્રયેત્ ।
દણ્ડાગ્રં તુ યથા કૃત્વા  શેષં યુક્ત્યા પ્રકલ્પયેત્ ॥ ૩૫.૨૩૨॥
દુકૂલવ્યજનં પ્રોક્તં ઉષ્ણીષસ્ય વિધિં  શ‍ૃણુ ।
સપ્તષટ્પઞ્ચહસ્તાંશં પઞ્ચપાકૈકવિસ્તૃતમ્ ॥ ૩૫.૨૩૩॥
સુશ્લક્ષ્ણં સુદૃશં સૂક્ષ્મં શિરોરોમવિવર્જિતમ્   ।
શિરસા ચિબુકેનૈવ કર્ણાભ્યામપિ વેષ્ટયેત્ ॥ ૩૫.૨૩૪॥
પુચ્છં વૈ વામકર્ણાન્તે વેષ્ટયેત્તુ પ્રદક્ષિણમ્ ।
એવં સંવેષ્ટય મતિમાન્ શેષં શિરસિ વેષ્ટયેત્ ॥ ૩૫.૨૩૫॥
ઉષ્ણીષવિધિરાખ્યાત ઉત્તરીયવિધિં  શ‍ૃણુ ।
બાણહસ્તાયતં વાઽપિ વેદહસ્તાયતં તુ વા ॥ ૩૫.૨૩૬॥
તાલમાત્રં પ્રવિસ્તારં બન્ધયેત્તુ દ્વિપુચ્છકમ્ ।
યજ્ઞોપવીતવદ્બધ્વા ઉત્તરીયં વિશેષતઃ ॥ ૩૫.૨૩૭॥
યજને સ્થાપને ચાગ્નિકાર્યે શૈવોત્સવે જપે ।
ઉષ્ણીષમુત્તરીયઞ્ચ ધારયેદ્દેશિકોત્તમઃ ॥ ૩૫.૨૩૮॥
ઉત્તરીયલક્ષણં પ્રોક્તં વસ્ત્રલક્ષણમુચ્યતે ।
દેવાઙ્ગક્ષૌમકં  વાઽપિ નેત્રં કાર્પાસજન્તુ વા ॥ ૩૫.૨૩૯॥
ઉત્તમં મનુહસ્તં સ્યાદ્રવિહસ્તન્તુ મધ્યમમ્ ।
અધમં દશહસ્તં સ્યાત્ પઞ્ચતાલન્તુ વિસ્તૃતમ્ ॥ ૩૫.૨૪૦॥
ઉત્તમં રક્તવર્ણં સ્યાદલાભેઽન્યત્પ્રગૃહ્યતામ્ ।
સ્નિગ્ધં સુશ્લક્ષ્ણકં નવ્યં સિરારોમવિવર્જિતમ્   ॥ ૩૫.૨૪૧॥
જીર્ણન્તુ વહ્નિદગ્ધન્તુ વર્જયેદાખુદષ્ટકમ્ ।
વસ્ત્રલક્ષણમિત્યેવં સ્યાત્પઞ્ચશયનં શ‍ૃણુ ॥ ૩૫.૨૪૨॥
ચર્મજં રોમજં ચૈવમુણ્ડજઞ્ચાણ્ડજં પુનઃ ।
વામજં ચૈવ પઞ્ચૈતે શયનં સમ્પ્રકલ્પયેત્ ॥ ૩૫.૨૪૩॥
ખટ્વાયા મઞ્ચવિસ્તીર્ણમાયામન્તુ સુવિસ્તૃતમ્ ।
ઉત્સેધકં હસ્તમાત્રં પ્રાવૃણીં  વ્યાઘ્રચર્મણા ॥ ૩૫.૨૪૪॥

પૂરિતં તૂલિકેનૈવ ચર્મજં ચેતિ કીર્તિતમ્   ।
આયામં પૂર્વવત્કુર્યાદ્દ્રોમૈઃ કૃષ્ણમૃગોદ્ભવૈઃ ॥ ૩૫.૨૪૫॥
સમ્પૂરિતઞ્ચ યત્તલ્પં રોમજં ચેતિ કીર્તિતમ્   ।
પૂર્વોક્તલક્ષણોપેતં વસ્ત્રેણાવરણં તથા ॥ ૩૫.૨૪૬॥
શલ્મલી તૂલસમ્પૂર્ણં મુણ્ડજં ચેતિ કીર્તિતમ્   ।
પૂર્વોક્તલક્ષણોપેતં દેવાઙ્ગૈઃ  પઞ્ચરં મતમ્ ॥ ૩૫.૨૪૭॥
હંસરોમેણ સમ્પૂર્ણમણ્ડજં પરિકીર્તિતમ્   ।
સુશ્લક્ષ્ણં સુસિતં સૂક્ષ્મં કાર્પાસેનૈવ કલ્પિતમ્ ॥ ૩૫.૨૪૮॥
ઉપરિસ્તરણં યત્તત્ વામજં ચેતિકીર્તિતમ્   ।
ઉપર્યુપરિકર્તવ્યં તત્પઞ્ચશયનં સ્મૃતમ્ ॥ ૩૫.૨૪૯॥
આખ્યાતં પઞ્ચશયનમુપધાનવિધિં  શ‍ૃણુ ।
ષટ્ત્રિંશદઙ્ગુલાયામં    નાહં તત્ત્ત્રિઙ્ગુણં  ભવેત્ ॥ ૩૫.૨૫૦॥
હંસરોમેણ સમ્પૂર્ણં દેવાઙ્ગેન  તુ પઞ્ચરમ્ ।
કાર્પાસસમ્ભવેનૈવ કુર્યાદુપરિ વેષ્ટનમ્ ॥ ૩૫.૨૫૧॥
ઉપધાનં પાણિપદ્ભ્યાં યથાયુક્તં પ્રકલ્પયેત્ ।
ઉપધાનવિધિઃ પ્રોક્તા કક્ષ્યા લક્ષણમુચ્યતે ॥ ૩૫.૨૫૨॥
અગ્ન્યઙ્ગુલન્તુ  વિસ્તારમશ્વિન્યઙ્ગુલમેવ  ચ ।
કાર્પાસેનૈવ કર્તવ્યં યાવત્ખટ્વા પ્રવેષ્ટનમ્ ॥ ૩૫.૨૫૩॥
કક્ષ્યા લક્ષણમાખ્યાતં પ્રચ્છન્નપટમુચ્યતે ।
દ્વારયામસમં દીર્ઘં વિસ્તારદ્વારવિસ્તૃતમ્ ॥ ૩૫.૨૫૪॥
દ્વારમાનેન કર્તવ્યં પદવ્યાધારદણ્ઙકમ્ ।
શક્તિં  મયૂરયૂથઞ્ચ લાઞ્છનસ્ય તુ ચૈવ હિ ॥ ૩૫.૨૫૫॥
પ્રચ્છન્નપટમાખ્યાતં ધૂપપાત્રવિધિં  શ‍ૃણુ ।
હૈમેન રાજતેનૈવ તામ્રેણ ત્રપુણાઽથવા ॥ ૩૫.૨૫૬॥
વેદાઙ્ગુલન્તુ  વિસ્તારં પાત્રોત્સેધં તદર્ધકમ્ ।
ઓષ્ઠમર્ધાઙ્ગુલં  પ્રોક્તં બાહ્યે પદ્મદલાન્વિતમ્ ॥ ૩૫.૨૫૭॥
ગ્રીવસ્યાદૌ દ્વિપાદન્તુ પાદાયામં દ્વિમાત્રકમ્ ।

અબ્ધ્યઙ્ગુલસમાયામં  નાહં પક્ષાઙ્ગુલં  ભવેત્ ॥ ૩૫.૨૫૮॥
દણ્ડપુચ્છં પઞ્ચપાદં કારયેદિતિ પૂર્વવત્ ।
પક્ષાઙ્ગુલન્તુ  વિસ્તારં નાનાવલ્લિસમન્વિતમ્ ॥ ૩૫.૨૫૯॥
અગ્ન્યઙ્ગુલં  પિધાનોચ્ચમનેકં સુષિરાન્વિતમ્ ।
કારયેન્મુકુલાકારં શેષં બુદ્ધ્યા પ્રકલ્પયેત્ ॥ ૩૫.૨૬૦॥
ધૂપપાત્રવિધિઃ પ્રોક્તા ધૂપઘણ્ટાવિધિં  શ‍ૃણુ ।
બાણાઙ્ગુલન્તુ  વિસ્તારમુત્સેધં તત્સમં ભવેત્ ॥ ૩૫.૨૬૧॥
ત્રિયવઞ્ચોષ્ઠવિસ્તારં તન્નિર્યૂહઞ્ચતુર્ગુણમ્ ।
ઉપપટ્ટિકયા યુક્તં માત્રેણ શિખરાન્વિતમ્ ॥ ૩૫.૨૬૨॥
ચતુર્યવઙ્ગલોત્સેધં  જિહ્વા વેદાઙ્ગુલાયુતમ્  ।
ઘણ્ટાયામઞ્ચ તન્નાહં વિસ્તારેણૈવ વર્ણિતમ્   ॥ ૩૫.૨૬૩॥
અગ્ન્યઙ્ગુલેન  દણ્ડોચ્ચં નાહં તત્સમમેવ વા ।
દણ્ડસ્યાગ્રે ગજં વાઽપિ વજ્રં વા શક્તિમેવ વા ॥ ૩૫.૨૬૪॥
મૂલં વા મકુટં વાઽપિ નલિનં તસ્ય કલ્પયેત્ ।
શેષં યુક્ત્યા પ્રકર્તવ્યં શુદ્ધકાંસ્યેન સુવ્રત ॥ ૩૫.૨૬૫॥
કૃત્વા  નૈવેદ્ય કાલે તુ બલિકાલે વિશેષતઃ ।
ધૂપદીપપ્રદાને ચ હોમકાલે ચ ઘોષયેત્ ॥ ૩૫.૨૬૬॥
ધૂપઘણ્ટાવિધિઃ પ્રોક્તા દીપપાત્રવિધિં  શ‍ૃણુ ।
ધૂપપાત્રવદાકારં વિશેષાત્ કિઞ્ચિદસ્તિ હિ ॥ ૩૫.૨૬૭॥
અગ્ન્યઙ્ગુલપ્રવિસ્તારમાયામન્તુ  શરાઙ્ગુલમ્  ।
અશ્વત્થપત્રવત્ત્કુર્યાત્ ઓષ્ઠોચ્ચં ત્રિયવં ભવેત્ ॥ ૩૫.૨૬૮॥
મધ્યં નાભિસમાયુક્તં મુકુલં ચૈવ કલ્પયેત્ ।
તદેકં દોપપાત્રં સ્યાત્ પઞ્ચદીપયુતન્તુ વા ॥ ૩૫.૨૬૯॥
દીપપાત્રવિધિઃ પ્રોક્તા વક્ષ્યે નીરાજનસ્ય તુ ।
સૌવર્ણં રાજતં તામ્રં શ્રેષ્ઠં મધ્યકનિષ્ઠકમ્ ॥ ૩૫.૨૭૦॥
ષટ્ત્રિંશદઙ્ગુલાયામં    વૃત્તાકારમનુત્તમમ્ ।
તસ્માત્ષડઙ્ગુલં  હીનં મધ્યમં પાત્રમિષ્યતે ॥ ૩૫.૨૭૧॥

હસ્તમાત્રપ્રવિસ્તારં કન્યસં પાત્રમિષ્યતે ।
કર્ણિકાઞ્ચ   ત્રિભાગૈકં તત્પઞ્ચાંશૈકમુચ્છ્રયમ્  ॥ ૩૫.૨૭૨॥
યવદ્વયવિશાલેન પરિતઃ પટ્ટિકા તથા ।
ઉત્સેધં તત્સમં જ્ઞેયં તદ્બાહ્યેઽષ્ટદલં ભવેત્ ॥ ૩૫.૨૭૩॥
ઓષ્ઠન્તુ પરિતઃ કુર્યાત્ કર્ણિકોચ્છ્રયમાનતઃ    ।
એવં કૃત્વા  મુનિશ્રેષ્ઠ પૂર્ણચન્દ્રસમપ્રભમ્ ॥ ૩૫.૨૭૪॥
યુગાઙ્ગુલસમુત્સેધં  દીપાધારં ઘટોપમમ્ ।
અશ્વિન્યઙ્ગુલમાયામં  ઘટવત્તસ્ય કોર્તિતમ્   ॥ ૩૫.૨૭૫॥
પ્રોક્તં પક્ષાઙ્ગુલં  રન્ધ્રં કર્ણિકામધ્યમં   યુતમ્ ।
દીપાધારમથાષ્ટાશ્રં યોજયેત્તુ દલં પ્રતિ ॥ ૩૫.૨૭૬॥
રન્ધ્રાધારશતાધારમેકાધારમથાપિ વા ।
મધ્યે ચૈવ મહેશાસ્યુર્દીપાધારાણિ કલ્પયેત્ ॥ ૩૫.૨૭૭॥
અગ્ન્યઙ્ગુલોચ્ચમાનેન  પૃષ્ઠે પાદં પ્રકલ્પયેત્ ।
પાત્રં નીરાજનાયેદં મહાઘણ્ટાવિધિં  શ‍ૃણુ ॥ ૩૫.૨૭૮॥
શુદ્ધકાંસ્યેન કર્તવ્યં વિસ્તારં પર્વતાઙ્ગુલમ્  ।
સુષિરેણ સમાયુક્તં ચતુર્વર્ણસમાયુતમ્ ॥ ૩૫.૨૭૯॥
તારાર્ધવર્ધનં નાહં જિહ્વારન્ધ્રાઙ્ગુલાયતમ્  ।
શિખરં વલયોપેતં શેષં યુક્ત્યા પ્રકલ્પયેત્ ॥ ૩૫.૨૮૦॥
મહાઘણ્ટાવિધિઃ પ્રોક્તા દર્પણસ્ય વિધિં  શ‍ૃણુ ।
ત્રિદ્વ્યઙ્ગુલપ્રવિસ્તારં  પૂર્ણચન્દ્રાકૃતિર્ભવેત્  ॥ ૩૫.૨૮૧॥
નાલં વસ્વઙ્ગુલં  જ્ઞેયં પાદં વેદાઙ્ગુલં  ભવેત્ ।
નાનાપટ્ટિકસંયુક્તં શુદ્ધકાંસ્યેન કારયેત્ ॥ ૩૫.૨૮૨॥
એતદ્ વિસ્તારમુદિતં વિસ્તારાર્ધેન વર્ધયેત્ ।
ઉત્તમં દર્પણસ્યૈવમર્ધપઞ્ચાઙ્ગુલાન્તકમ્  ॥ ૩૫.૨૮૩॥
નવમાનં પ્રકર્તવ્યમુત્તમાદિત્રયં ત્રયમ્ ।
દર્પણસ્ય વિધિઃ પ્રોક્તા વિશ્વામિત્ર મહામુને ॥ ૩૫.૨૮૪॥
ઇતિ શ્રીકુમારતન્ત્રે કરણલક્ષણવિધિર્નામ પઞ્ચત્રિંશઃ   પટલઃ ।

૩૬. ષટ્ત્રિંશઃ   પટલઃ - પાદુકાપ્રોક્ષણવિધિઃ
પાદુકાપ્રોક્ષણં વક્ષ્યે શ‍ૃણુ કૌશિક સુવ્રત ।
અનુગ્રહાય મર્ત્યાનાં પાપનાશાર્થમેવ ચ ॥ ૩૬.૧॥
ભજનોત્સેધયાત્રાયાં પૂજનાર્થં પ્રવક્ષ્યતે । (ભજનોત્સવયાત્રાયાં)
ધ્રુવં ચ સ્નપનં ચૈવ બલિબેરઞ્ચ કૌતુકમ્ ॥ ૩૬.૨॥
ઉત્સવં યાનબેરઞ્ચ ચલબેરઞ્ચ પઞ્ચધા ।
એતેષાં પાદમાનેષુ યદિષ્ટં તત્ત્પ્રગૃહ્યતામ્ ॥ ૩૬.૩॥
ત્રિમાત્રાદ્યર્ધવૃદ્ધ્યા તુ સપ્તાઙ્ગુલસમાવધિ  ।
નવમાનમિદં પ્રોક્તં કન્યસાદિત્રયં ત્રયમ્ ॥ ૩૬.૪॥
આયામસ્યાર્ધમુદિતં પાદુકાગ્રસ્ય વિસ્તરમ્ ।
ષડષ્ટાંશેન મધ્યાન્તમાયામં યુગભાગકૈઃ ॥ ૩૬.૫॥
એકભાગં ભવેદષ્ટગુણાંશે દ્વ્યંશકં ઘનમ્ ।
શેષમૂર્ધ્વદલં પ્રોક્તં યુક્ત્યૈવ પરિકલ્પયેત્ ॥ ૩૬.૬॥
અઙ્ગુષ્ઠોચ્ચતલોત્થસ્ય  ચતુર્ભાગં ત્રિભાગકમ્ ।
ચતુરંશે યુગાંશં તુ નાલશેષં તુ પૂર્વવત્ ॥ ૩૬.૭॥
અઙ્ગુષ્ઠોચ્ચસમં  પુષ્પં વિસ્તારં મુકુલાન્વિતમ્ ।
પુષ્પોન્નતે ત્રિભાગૈકં મુકુલઙ્કારયેદ્ દ્વિજ ॥ ૩૬.૮॥
ઉત્તમં કાઞ્ચનેનૈવ મધ્યમં રજતેન તુ ।
તામ્રેણૈવાધમં પ્રોક્તં કાંસાદ્યેનાધમાધમમ્ ॥ ૩૬.૯॥
પાદુકાશ્ચ યથાશોભં તથા યુક્ત્યા પ્રકલ્પયેત્ ।
એવં લક્ષણમાખ્યાતં પ્રોક્ષણઞ્ચ તતઃ શ‍ૃણુ ॥ ૩૬.૧૦॥
પુણ્યર્ક્ષતિથિવારે ચ મણ્ડપસ્યૈવ મધ્યમે ।
પુણ્યાહં વાચયેત્તત્ર પ્રોક્ષયિત્વાસ્ત્રમન્ત્રતઃ ॥ ૩૬.૧૧॥
સ્થણ્ડિલં કલ્પયેદ્વિદ્વાન્ તિલતણ્ડુલશાલિભિઃ ।
નવવસ્ત્રમથાસ્તીર્ય પાદુકાં પઞ્ચગવ્યકૈઃ ॥ ૩૬.૧૨॥
ક્ષાલયિત્વાષ્ટમૃદ્ભિસ્તુ શુદ્ધોદૈઃ સ્કન્દમન્ત્રતઃ ।
પરિસ્તીર્ય તયા દર્ભર્હૃદયેન  તુ મન્ત્રતઃ ॥ ૩૬.૧૩॥

વસ્ત્રોપરિન્યસેદ્ધીમાન્ પાદુકાં વર્મમન્ત્રતઃ ।
નવવસ્ત્રેણ સઞ્છાદ્ય પાદુકાગ્રે યથાવિધિ ॥ ૩૬.૧૪॥
મયૂરકુમ્ભં સંસ્થાપ્ય પરિતોઽષ્ટઘટાન્ન્યસેત્ ।
સસૂત્રાન્ સાપિધાનાંશ્ચ સવસ્ત્રાન્ વારિપૂરિતાન્ ॥ ૩૬.૧૫॥
સકૂર્ચાન્ સહિરણ્યાંશ્ચ કલ્પયેત્કલ્પવિત્તમઃ ।
મયૂરબીજમાવાહ્ય મધ્યકુમ્ભે સમર્પયેત્ ॥ ૩૬.૧૬॥
ઇન્દ્રાદિલોકપાલાંશ્ચ પૂર્વાદ્યષ્ટઘટે યજેત્ ।
ધેનુમુદ્રાં પ્રદર્શ્યાથ તત્પૃષ્ઠે સિકતૈઃ કૃતૈઃ ॥ ૩૬.૧૭॥
સ્થણ્ડિલં વિધિવત્કૃત્વા  હોમદ્રવ્યાણિ ગૃહ્ય ચ ।
અગ્ન્યાધાનાદિકં સર્વમગ્નિકાર્યોક્તમાચરેત્ ॥ ૩૬.૧૮॥
સમિદાજ્યચરૂન્ લાજાન્ તિલાન્સદ્યાદિમન્ત્રતઃ ।
હોમયેત્તુ વિશેષેણ પ્રત્યેકં પઞ્ચવિંશતિઃ   ॥ ૩૬.૧૯॥
મયૂરમૂલમન્ત્રેણ ઘૃતેનાષ્ટોત્તરં શતમ્ ।
સર્વદ્રવ્યસમાયુક્તં હવ્યવાહે ચ હોમયેત્ ॥ ૩૬.૨૦॥
પ્રભાતે સુમુહૂર્તે તુ કુમ્ભાન્યભ્યર્ચ્ય  મન્ત્રવિત્ ।
જયાદિરભ્યાધાનઞ્ચ રાષ્ટભૃચ્ચ ક્રમાદ્ધુનેત્ ॥ ૩૬.૨૧॥
આચર્યં પૂજયેત્કર્તા વસ્ત્રભૂષણકાઞ્ચનૈઃ ।
મયૂરબીજમન્ત્રેણ કુમ્ભાન્તાત્ પાદુકાદ્વયે ॥ ૩૬.૨૨॥
ન્યસેદિન્દ્રાદિબીજાનિ તયોઃ પૂર્વાદિષુ ન્યસેત્ ।
તત્તત્કુમ્ભસ્થતોયેન તત્તદ્દેશેઽભિષેચયેત્ ॥ ૩૬.૨૩॥
મયૂરમન્ત્રાદભ્યર્ચ્ય મુદ્ગાન્તં દાપયેત્સુધીઃ ।
એવં યઃ કુરુતે મર્ત્યઃ સર્વાન્કામાનવાપ્નુયાત્ ॥ ૩૬.૨૪॥
ઇતિ શ્રીકુમારતન્ત્રે પાદુકાપ્રોક્ષણવિધિર્નામ ષટ્ત્રિંશઃ    પટલઃ ।

૩૭. સપ્તત્રિંશઃ   પટલઃ - આત્માર્થયજનવિધિઃ
આત્માર્થયજનં વક્ષ્યે શ‍ૃણુષ્વ મુનિપુઙ્ગવ  ।
યે યે ગ્રહાઃ સમુચ્ચાનિ તેષામિષ્ટપ્રદં શુભમ્ ॥ ૩૭.૧॥
ધર્માર્થકામમોક્ષાર્થમાત્માર્થયજનં સ્મૃતમ્ ।

સ્કન્દપૂજાં વિના પુંસાં પુત્રવૃદ્ધિઃ કથં ભવેત્ ॥ ૩૭.૨॥
પ્રતિમાં ત પટે વાઽપિ મણ્ડલે સ્થણ્ડિલેઽપિ વા ।
જલે વા હૃદયે વાઽપિ નિત્યં સમ્પૂજયેદ્ગુહમ્ ॥ ૩૭.૩॥
એકાઙ્ગુલાદિભૂતાન્તમાત્માર્થમિતિ  કીર્તિતમ્   ।
માત્રાઙ્ગુલેન  કર્તવ્યં યજમાનં ચરસ્ય તુ ॥ ૩૭.૪॥
આયાદિશુભવર્ગાણિ યવૈર્વાથ પરીક્ષયેત્ ।
ઉત્તમં કાઞ્ચનેનૈવ મધ્યમં રજતેન તુ ॥ ૩૭.૫॥
શિલાયા વાઽથ તામ્રેણ કન્યસં પરિકીર્તિતમ્   ।
મૃન્મયં દારુજં ચૈવ ન ગ્રાહ્યન્તુ ગૃહાર્ચને ॥ ૩૭.૬॥
આસનં સ્થાનકં વાઽપિ વાહનાદિકમેવ ચ ।
પ્રતિમાલક્ષણોક્તેન માર્ગેણૈવ પ્રકલ્પયેત્ ॥ ૩૭.૭॥
શિલ્પિહસ્તાત્સમાદાય સમ્યગ્બિમ્બં પરીક્ષયેત્ ।
સમદૃષ્ટિપ્રસન્નાસ્યં સ્વસ્વરૂપં શુભાવહમ્ ॥ ૩૭.૮॥
ઊર્ધ્વદૃષ્ટિમધોદૃષ્ટિં  તિર્યગ્દૃષ્ટિં  વિવર્જયેત્ ।
ઊર્ધ્વદૃષ્ટિઃ પ્રજાનાશમધોદૃષ્ટિર્ધનક્ષયમ્ ॥ ૩૭.૯॥
તિર્યગ્દૃષ્ટિર્યશોનાશં તસ્માત્ ભાગ્યં સમેક્ષણમ્ । (તસ્માત્ ગ્રાહ્યં)
અપ્રતિષ્ઠિતબેરસ્ય પૂજનં સર્વદોષકૃત્ ॥ ૩૭.૧૦॥
બિમ્બં મન્ત્રમયં કૃત્વા  તસ્મિન્નેવં પ્રપૂજયેત્ । (કૃત્વા  તસ્મિન્દેવં)
સ્નપનં શાન્તિકે યસ્ય અગ્રે ..... મતમ્ ॥ ૩૭.૧૧॥
ઉત્તરાયણકાલે તુ કૃષ્ણપક્ષે વિશેષતઃ । (તુ શુક્લપક્ષે)
પુણ્યર્ક્ષતિથિવારેષુ પુણ્યલગ્ને સુશોભને ॥ ૩૭.૧૨॥
પ્રાપ્તયે સર્વકામાનાં પ્રતિષ્ઠોત્સવ મુચ્યતે । (પ્રતિષ્ઠોત્સવ માચરેત્)
પ્રતિષ્ઠાદિવસાપૂર્વં પઞ્ચમે સપ્તમેઽપિ વા ॥ ૩૭.૧૩॥
સ્વસૂત્રોક્તપ્રકારેણ કારયેદઙ્કુરાર્પણમ્  ।
પ્રતિષ્ઠાદિવસાપૂર્વે સાયાહ્ને નિયતઃ શુચિઃ ॥ ૩૭.૧૪॥
મન્ત્રેણ સા પ્રકર્તવ્યા રત્નન્યાસવિધાનતઃ ।
નયનોન્મીલનં કુર્યાત્ નેત્રયુગ્મયુતે દિને ॥ ૩૭.૧૫॥

પઞ્ચગવ્યૈશ્ચ મતિમાન્ પઞ્ચત્વક્સલિલૈરપિ ।
અષ્ટમૃત્સલિલૈશ્ચૈવ ક્ષાલયેત્ પવમાનતઃ ॥ ૩૭.૧૬॥
પઞ્ચબ્રહ્મષડઙ્ગૈશ્ચ  બિમ્બશુદ્ધિં  સમાચરેત્ ।
તીર્થદેશં નયેદ્દેવં સ્વસ્તિસૂક્તમુદીરયન્ ॥ ૩૭.૧૭॥
લમ્બકૂર્ચં તતો બધ્વા વસ્ત્રયુગ્મેન વેષ્ટયેત્ ।
જલાધિવાસનં કુર્યાત્ પ્રાક્શિરશ્ચોર્ધ્વવક્ત્રકમ્ ॥ ૩૭.૧૮॥
દારુપીઠે જલાન્તસ્થે સ્કન્દગાયત્રિમન્ત્રતઃ ।
રક્ષાયૈ લોકપાલાંશ્ચ પૂર્વાદિક્રમશોઽર્ચયેત્ ॥ ૩૭.૧૯॥
શ્રીરુદ્રં ચમકં ચૈવ પઞ્ચશાન્તિ તથૈવ ચ ।
સ્કન્દસૂક્તં ચતુર્દિક્ષુ   કુર્યાદધ્યયનં તથા ॥ ૩૭.૨૦॥
જલાદ્બિમ્બં સમુદ્ધૃત્ય પ્રતિષ્ઠાસ્થાનમાચરેત્ ।
પુણ્યાહં વાચયિત્વૈવ ગવ્યૈઃ પ્રોક્ષ્ય ભુવિસ્થલમ્ ॥ ૩૭.૨૧॥
સ્થણ્ડિલં તત્ર સઙ્કલ્પ્ય તિલતણ્ડુલશાલિભિઃ ।
પલાશોદુમ્બરાશ્વત્થપત્રૈર્દર્ભૈઃ પરિસ્તરેત્ ॥ ૩૭.૨૨॥
બેરઞ્ચ કૌતુકં બધ્વા નૈવેદ્યમપિ દાપયેત્ ।
બિમ્બઞ્ચ નવવસ્ત્રેણ પ્રત્યેકં પરિવેષ્ટ્ય ચ ॥ ૩૭.૨૩॥
શયને શાયયેદદેવં પ્રાક્શિરશ્ચોર્ધ્વવક્ત્રકમ્ ।
દેવસેનામહાવલ્લીં  શાયયિત્વા યથાવિધિ ॥ ૩૭.૨૪॥
માતૃકાં બિન્દુસહિતં મૂર્ધાદિક્રમશો ન્યસેત્ ।
નૈરૃતે વાસ્તુનાથેભ્યો નમસ્કૃત્ય લિખેદ્બુધઃ ॥ ૩૭.૨૫॥
પ્રક્ષિપ્ય વિષ્ટરાન્ પશ્ચાત્સામાન્યાર્ઘ્યં પ્રકલ્પયેત્ ।
દ્વારાણિ દ્વારપાલાંશ્ચ લોકેશાનાયુધાનિ ચ ॥ ૩૭.૨૬॥
પ્રતિષ્ઠોક્તવિધાનેન તત્તદ્દિક્ષુ સમર્ચયેત્ ।
વેદિકા દક્ષિણે ભાગેઽપ્યુત્તરામુખમાસ્થિતઃ ॥ ૩૭.૨૭॥
ભૂતશુદ્ધિં  તતઃ કુર્યાદન્તર્યજનમાચરેત્ ।
વિશેષાર્ઘ્યં પ્રકલ્પ્યાત્ર સમ્ભારાન્ પ્રોક્ષયેઽસ્ત્રતઃ ॥ ૩૭.૨૮॥
આમ્રપલ્લવકૂર્ચાઢ્યં દ્રોણોદપરિપૂરિતમ્ ।
સાપિધાનં સરત્નં ચ સર્વલક્ષણસંયુતમ્ ॥ ૩૭.૨૯॥

kumAratantram.pdf 215



કુમારતન્ત્રમ્

કુમ્ભં દેવશિરોભાગે ધાન્યાસને પ્રકલ્પયેત્ ।
વર્ધનીદ્વિતયે ન્યસ્ય તસ્ય દક્ષિણવામયોઃ ॥ ૩૭.૩૦॥
પરિતઃ કલશાનષ્ટૌ સ્થાપયિત્વા યથાવિધિ ।
સુબ્રહ્મણ્યં તતો મધ્યે પાર્શ્વયોઃ શક્તિકાદ્વયમ્ ॥ ૩૭.૩૧॥
જયન્તાદ્યષ્ટવિદ્યેશાન્ પૂર્વાદિકલશેષુ ચ ।
પૂર્વોક્તવિધિનાવાહ્ય સમભ્યર્ચ્ય યથાવિધિ ॥ ૩૭.૩૨॥
તત્પૂર્વે સ્થણ્ડિલં કૃત્વા  હોમદ્રવ્યાણિ ગૃહ્ય ચ ।
અગ્ન્યાધાનાદિકં સર્વમગ્નિકાર્યોક્તમાચરેત્ ॥ ૩૭.૩૩॥
પલાશસમિધાનાજ્યં લાજક્ષીરગુલૈરપિ ।
સ્કન્દસ્ય મૂલમન્ત્રણ હોમયેત્પઞ્ચવિંશતિઃ   ॥ ૩૭.૩૪॥
પઞ્ચબ્રહ્મસર્વવક્ત્રયુતૈઃ ષણ્મૂર્તિમન્ત્રતઃ   ।
પ્રતિદ્રવ્યં તતો હુત્વા  દ્રવ્યાન્તે વ્યાહૃતિં  હુનેત્  ॥ ૩૭.૩૫॥
જગદ્ભુવાદિષણ્મન્ત્રૈઃ સ્કન્દગાયત્રિમન્ત્રતઃ ।
તતઆચારમાનેતિ દ્રવ્યં પ્રતિહુનેત્તતઃ ॥ ૩૭.૩૬॥
શક્તિદ્વયસ્ય મૂલેન સર્પિષા   પઞ્ચવિંશતિઃ   ।
સર્વદ્રવ્યસમાયુક્તં તસ્ય મૂલેન હોમયેત્ ॥ ૩૭.૩૭॥
રાત્રિશેષં વ્યપોહ્યાથ પ્રાતઃ સ્નાત્વા ગુરૂત્તમઃ ।
અનુષ્ઠાનવિધિં  જ્ઞાત્વા પ્રતિષ્ઠાસ્થાનમેત્ય ચ ॥ ૩૭.૩૮॥
દ્વારપૂજાદિકં કૃત્વા  કુમ્ભાન્યભ્યર્ચ્ય મન્ત્રવિત્ ।
પ્રાયશ્ચિત્તાર્થમસ્ત્રેણ ઘૃતેનૈવ શતં હુનેત્ ॥ ૩૭.૩૯॥
જયાદિરભ્યાધાનઞ્ચ રાષ્ટ્રભૃચ્ચ હુનેત્તતઃ ।
શયનાદ્બિમ્બમુત્થાપ્ય ગવ્યૈઃ પઞ્ચામૃતૈરપિ ॥ ૩૭.૪૦॥
શુદ્ધાદ્ભિરભિષિચ્યાશુ ભૂષયેદ્ભૂષણાર્હકૈઃ  ।
શિરોવદનહૃત્કુક્ષિગુહ્યપાદદ્વયેપ્રદઃ  ॥ ૩૭.૪૧॥
પઞ્ચબ્રહ્મસર્વવક્ત્રયુક્તઃ ષણ્મૂર્તિમેવ   ચ ।
વિન્યસ્ય ચ ષડઙ્ગાનિ  સ્વસ્વદેશેષુ વિન્યસેત્ ॥ ૩૭.૪૨॥
ન્યસ્ત્વાથ માતૃકાન્યાસં મૂર્ધાદિક્રમશો બુધઃ ।

કુમ્ભબીજં સમાદાય બેરસ્ય હૃદિ વિન્યસેત્ ॥ ૩૭.૪૩॥
મૂલમન્ત્રેણ મતિમાન્ કુમ્ભાદ્ભિરભિષેચયેત્ ।
વર્ધન્યોર્બીજમાદાય ન્યસેત્ સ્વસ્વસ્તનાગ્રકે ॥ ૩૭.૪૪॥
તત્તત્કરકતોયેન સ્વબીજેનાભિષેચયેત્ ।
વિદ્યેશકુમ્ભાન્ પૂર્વાદિપદ્મપીઠેઽભિષેચયેત્ ॥ ૩૭.૪૫॥
વસ્ત્રાભરણમાલ્યાદ્યૈરર્ચયેત્તુ હૃદા બુધઃ ।
મહાહવિર્નિવેદ્યાથ   તામ્બૂલમપિ દાપયેત્ ॥ ૩૭.૪૬॥
પ્રાર્થયિત્વા નમસ્કૃત્ય બ્રાહ્મણાન્ ભોજયેત્તતઃ ।
આચાર્યં પૂજયેત્તત્ર વિત્તશાઢ્યં ન કારયેત્ ॥ ૩૭.૪૭॥
પ્રતિષ્ઠાવિધિરિત્યુક્તં પૂજાવિધિમથ શ‍ૃણુ ।
આચાર્યહસ્તમાદાય બેરકર્તા પ્રપૂજયેત્ ॥ ૩૭.૪૮॥
એકકાલં દ્વિકાલં વા ત્રિકાલં વા દિનં પ્રતિ ।
પૂજાસ્થાનં નવેનૈવ ગોમયેનાનુલિપ્ય ચ ॥ ૩૭.૪૯॥
ગન્ધપુષ્પજલાદીનિ પૂજાદ્રવ્યાણિ ગૃહ્ય ચ ।
સૌરપૂજાં પુરા કૃત્વા  ચોત્તરાભિમુખસ્થિતઃ ॥ ૩૭.૫૦॥
ભસ્મનિક્ષિપ્ય બિધિના રુદ્રાક્ષમપિ ધારયેત્ ।
ષણ્મૂર્તિહિતં   પઞ્ચબ્રહ્મભિઃ પઞ્ચમન્ત્રકઃ ॥ ૩૭.૫૧॥
શિરોવદનહૃત્કુક્ષિગુહ્યપાદદ્વયે  ન્યસેત્ ।
અઙ્ગાન્યઙ્ગેષુ   વિન્યસ્ય પ્રણવાર્ઘ્યં પ્રકલ્પયેત્ ॥ ૩૭.૫૨॥
વિસ્તીર્ણપીઠે મતિમાન્ પૂર્વાસ્યઃ પરમાનયેત્ ।
પૂર્વદ્વારં તુ સઞ્ચિન્ત્ય દ્વારદેવાન્ પ્રપૂજયેત્ ॥ ૩૭.૫૩॥
વાસ્તુનાથં ચ નૈરૃર્ત્યામૈશાન્યાં સ્વગુરૂન્ યજેત્ ।
આત્મશુદ્ધિં  તતઃ કુર્યાદન્તર્યજનમારભેત્ ॥ ૩૭.૫૪॥
વિશેષાર્ઘ્યં પ્રકલ્પ્યાથ દ્રવ્યશુદ્ધિં  સમાચરેત્ ।
સ્કન્દમન્ત્રૈઃ સમાવાહ્ય સોઽહમ્ભાવેન પૂજયેત્ ॥ ૩૭.૫૫॥
પૂજાપર્યુષિતં સર્વં સુમિત્રાય પ્રદાપયેત્ ।
પૂજાપીઠે દલાસ્તીર્ણં વામહસ્તતલેઽપિ વા ॥ ૩૭.૫૬॥

બેરં નિવેશ્ય શુદ્ધાદ્ભિઃ સ્નાપયેદસ્ત્રમન્ત્રતઃ ।
આધારાખ્યમનન્તં ચ ધર્માદ્યાઙ્ઘ્રિચતુષ્ટયમ્  ॥ ૩૭.૫૭॥
અધર્માદિચતુષ્પાદમથોર્ધ્વચ્છદનદ્વયમ્ ।
કન્દાદીનિ શકુન્યાદિ મણ્ડલત્રિતયં યજેત્ ॥ ૩૭.૫૮॥
પૃથિવ્યાદિપ્રકૃત્યન્તં સુબ્રહ્મણ્યાસનં યજેત્ ।
ભાનુમધ્યે તુ શિવયોર્મધ્યગં સંસ્મરન્ બુધઃ ॥ ૩૭.૫૯॥
તસ્મિન્ મૂર્તિં  સમાદાય મૂલેનાવાહયેત્સુધીઃ ।
સ્થાપનં ચીશમન્ત્રેણ સન્નિધાનં તુ પૂરુષાત્ ॥ ૩૭.૬૦॥
સન્નિરોધમઘોરેણ સ્વાગતં વામમન્ત્રતઃ ।
દિગ્બન્ધમસ્ત્રમન્ત્રેણ કવચેનાવકુણ્ઠનમ્ ॥ ૩૭.૬૧॥
અમૃતીકરણં સદ્યોજાતેનૈવ તુ મન્ત્રતઃ ।
સ્વામિન્સર્વજગન્નાથ યાવત્પૂજાવસાનકમ્ ॥ ૩૭.૬૨॥
તાવત્ત્વં પ્રીતિભાવેન બિમ્બેઽસ્મિન્ સન્નિધિં  કુરુ ।
ઇદં મન્ત્રં સમુચ્ચાર્ય પદ્મમુદ્રા મહાખ્યકમ્ ॥ ૩૭.૬૩॥
ષણ્મુખં દર્શયિત્વાથ પાદ્યમાચમનાર્ઘ્યકમ્ ।
દત્ત્વાભિષેચયેદદ્ભિરબ્ધિગૈર્ન તુ મન્ત્રતઃ ॥ ૩૭.૬૪॥
તતઃ કુમારમાનેતિ ચણ્ડાપિ સ્કન્દસૂક્તતઃ ।
મૂલબ્રહ્મષડઙ્ગૈશ્ચ  ગાયત્ર્યાચાભિષેચયેત્ ॥ ૩૭.૬૫॥
સૂક્ષ્મવસ્ત્રં તતો દત્વા ભૂષયેદ્ભૂષણાર્હકૈઃ  ।
મનોરથાર્ઘ્યં દત્વાથ દણ્ડભઙ્ગી  સમુચ્ચરેત્ ॥ ૩૭.૬૬॥
વક્ત્રભઙ્ગીમપોહ્યાથ  પઞ્ચાવરણમર્ચયેત્ ।
ધેનુપદ્મત્રિશૂલં ચ મકરસ્રઙ્નમસ્કૃતામ્  ॥ ૩૭.૬૭॥
પ્રદર્શયેદ્ધૂપદીપં નૈવેદ્યમપિ દાપયેત્ ।
પાનીયમપિ તામ્બૂલમુખવાસસમન્વિતમ્ ॥ ૩૭.૬૮॥
ધૂપં ધૂરસિ મન્ત્રેણ દીપમુદ્દીપ્ય મન્ત્રતઃ ।
શ્રિયૈ જાતેતિ મન્ત્રેણ નીરાજનમતઃ પરમ્ ॥ ૩૭.૬૯॥
બૃહત્સામેતિ મન્ત્રેણ ભસ્મં દત્વા ગુહાય ચ ।
જગદ્ભુવેતિ મન્ત્રેણ પુષ્પાઞ્જલિમતઃ પરમ્ ॥ ૩૭.૭૦॥

મૂલમન્ત્રં શતં જપ્ત્વા બ્રહ્માઙ્ગાનાં  દશાંશકમ્ ।
સ્તોત્રપ્રદક્ષિણાભીષ્ટપ્રાર્થનાં ચૈવ કારયેત્ ॥ ૩૭.૭૧॥
સાધુ વાઽસાધુ વા કર્મ યદ્યદાચરિતં મયા ।
તત્સર્વં દેવદેવેશ ગૃહાણારાધનં પરમ્ ॥ ૩૭.૭૨॥
મન્ત્રેણાનેન દેવાય દાપયેચ્ચુલુકોદકમ્ ।
ન્યૂનાતિરિક્તં યત્ કર્મ તત્ક્ષમસ્વ મયા કૃતમ્ ॥ ૩૭.૭૩॥
પ્રિયાભીષ્ટો હિ ભગવાન્ પુનરાગમનાય ચ ।
પશ્ચાત્સુમિત્રપૂજાં ચ કુર્યાદપિ વિશેષતઃ ।
એવં યઃ કુરુતે મર્ત્યઃ સ્કન્દસામીપ્યમાપ્નુયાત્ ॥ ૩૭.૭૪॥
ઇતિ શ્રીકુમારતન્ત્રે આત્માર્થયજનવિધિર્નામ સપ્તત્રિંશઃ   પટલઃ ।

૩૮. અષ્ટત્રિંશઃ   પટલઃ - તૈલાભ્યઙ્ગવિધિઃ
તૈલાભ્યઙ્ગં  પ્રવક્ષ્યામિ શ‍ૃણુ કૌશિક સુવ્રત ।
સર્વરોગવિનાશાર્થં ગુહં તૈલેન લેપયેત્ ॥ ૩૮.૧॥
સર્વકાલેષુ કર્તવ્યમેકે વા નિત્યપૂજને ।
માસાદૌ પઞ્ચદશ્યાં વા સોમાઙ્ગારકવારકે  ॥ ૩૮.૨॥
કૃત્તિકાયાં  વિશાખાયાં પ્રોક્ષણે નૈમિત્તિકે પુનઃ ।
ઉત્સવાદ્યન્તકાલે ચ કામ્યે નૈમિત્તિકે પુનઃ ॥ ૩૮.૩॥
એવમાદિષુ કાર્યેષુ તૈલાભ્યઙ્ગં  પ્રચક્ષતે ।
શૈલજે મૃણ્મયે ચૈવ દારુજેઽભ્યઙ્ગમુત્તમમ્  ॥ ૩૮.૪॥
સ્વર્ણબેરે ભિત્તિચિત્રે દર્પણેન વિચક્ષણઃ ।
રત્નજે લોહજે કુર્યાત્પ્રોક્ષયેદ્દારુમૂર્ધનિ ॥ ૩૮.૫॥
નવીનતિલતૈલઞ્ચ પુષ્પગન્ધૈઃ સુયોજયેત્ ।
સ્વર્ણપાત્રે તુ રજતે કાંસપાત્રે ચ મૃણ્મયે ॥ ૩૮.૬॥
શુદ્ધપાત્રેણ ગૃહ્ણીયાત્ તૈલં વસ્ત્રેણ શોધિતમ્ ।
નિરીક્ષ્ય મૂલમન્ત્રેણ પ્રોક્ષ્ય ચાસ્ત્રેણ મન્ત્રતઃ ॥ ૩૮.૭॥
તેન મન્ત્રેણ સન્તાડ્ય કવચેનાવકુણ્ઠયેત્ ।

ધેનુમુદ્રાં હૃદા દત્વા વિન્યસ્ય ગુહસન્નિધૌ ॥ ૩૮.૮॥
સઙ્કલ્પમપિ પુણ્યાહં વાચયિત્વા વિચક્ષણઃ ।
ધૂપદીપં હૃદા દત્વા પાદ્યમાચમનં તથા ॥ ૩૮.૯॥
તેનૈવ દન્તકાષ્ઠઞ્ચ તન્મન્ત્રેણૈવ દર્પણમ્ ।
તામ્બૂલં તેન મન્ત્રેણ પશ્ચાદભ્યઙ્ગમાચરેત્  ॥ ૩૮.૧૦॥
પ્રચ્છન્નપટમાવેષ્ટ્ય વસ્ત્રાદીનિ વિપોહ્ય ચ ।
મૂલબિન્દુસમાદાય કૂર્ચેનાસ્ત્રેણ મન્ત્રતઃ ॥ ૩૮.૧૧॥
પ્રોક્ષ્ય બેરસ્ય શિરસિ ગુરુર્દક્ષિણહસ્તતઃ ।
મૂર્ધાદિપાદપર્યન્તમભ્યઙ્ગનપિ  પીઠકમ્ ॥ ૩૮.૧૨॥
તૈલં હૃદયમન્ત્રેણ લેપયેચ્છુદ્ધવસ્ત્રતઃ  ।
નમસ્કૃત્વા ક્ષમસ્વેતિ શક્તિપૂર્વં વિચિન્તયેત્ ॥ ૩૮.૧૩॥
પિષ્ટં વામેન મન્ત્રેણ સર્વાઙ્ગમપિ  લેપયેત્ ।
સ્નાપ્ય પશ્ચાદઘોરેણ તથૈવામલકૈર્ગુરુઃ ॥ ૩૮.૧૪॥
હરિદ્રં વક્ત્રમન્ત્રોણ શુદ્ધાદ્ભિરભિષેચયેત્ ।
અર્ચનોક્તવિધાનેન તદૂર્ધ્વં કર્મકારયેત્ ॥ ૩૮.૧૫॥
ભક્તેભ્યઃ પરિચારેભ્યો દાપયેત્ તૈલકં ક્રમાત્ ।
તામ્બૂલં દાપયેત્ પશ્ચાદાચાર્યમપિ તોષયેત્ ॥ ૩૮.૧૬॥
અમ્લેન લોહબેરાણિ શુદ્ધિં  કૃત્વૈવમર્ચયેત્  ।
એવં યઃ કુરુતે મર્ત્યો સર્વાન્ કામનવાપ્નુયાત્ ॥ ૩૮.૧૭॥
ઇતિ શ્રીકુમારતન્ત્રે તૈલાભ્યઙ્ગવિધિર્નામાષ્ટત્રિંશઃ    પટલઃ ।

૩૯. એકોનચત્વારિંશઃ   પટલઃ - માસપૂજાવિધિઃ
અતઃ પરં પ્રવક્ષ્યામિ માસપૂજાવિધિક્રમમ્ ।
ચૈત્રે દમનકં પ્રોક્તં વૈશાખે ગન્ધપૂજનમ્ ॥ ૩૯.૧॥
જ્યેષ્ઠમાસે ફલૈઃ પૂજા ક્ષીરેણાષાઢ માસકે ।
શ્રાવણે શર્કરાપૂજા પૂર્વૈઃ પ્રોષ્ઠપદેઽર્ચના ॥ ૩૯.૨॥
અશ્વિન્યામન્નપૂજા ચ કાર્તિક્યાં  દીપરોહણમ્ ।
ઘૃતેન માર્ગશીર્ષે ચ ક્ષૌદ્રેણ પુષ્યમાસકે ॥ ૩૯.૩॥

ઘૃતકમ્બલકં માઘે ફાલ્ગુને દધિપૂજનમ્ ।
માસપૂજાં વિનાન્યૈશ્ચ પૂજનૈર્નિષ્ફલં   ભવેત્ ॥ ૩૯.૪॥
પ્રજાવૃદ્ધિકરં નૄણાં રાજ્ઞાં વિજયવર્ધનમ્ ।
ન કુર્યાચ્ચેત્તુ મોહેન સર્વદોષકરં ભવેત્ ॥ ૩૯.૫॥
તસ્માત્સર્વપ્રયત્નેન કર્તવ્યં માસપૂજનમ્ ।
નિત્યપૂજાવસાને તુ નૈમિત્તિકમથાચરેત્ ॥ ૩૯.૬॥
ચૈત્રમાસપૂજા -

ચૈત્રેષુ ષષ્ઠ્યાં સપ્તમ્યાં ત્રયોદશ્યાં તુ વાર્ચયેત્ ।
કૌશિક ઉવાચ-
ન જ્ઞાતં મદનોત્પત્તિસ્તાં વદસ્વ મહેશ્વર ॥ ૩૯.૭॥
ઈશ્વર ઉવાચ-
પુરા દેવ્યૈ મયા પ્રોક્તં મદનોત્પત્તિકારણમ્ ।
મહર્ષે શ્રૂયતાં તેષાં શ્રોતૄણાં પાપનાશનમ્ ॥ ૩૯.૮॥
મયા પુરા દગ્ધકામો અન્યૈર્યત્ર પુનર્દદેત્ ।
રતિપ્રીતિસમત્વેન ગુહેન નયનામ્બુના ॥ ૩૯.૯॥
તત્ર સ્થાને સમુત્પન્ના દિવ્યા દમનમઞ્જરી ।
તત્ર તદ્ગન્ધમાઘ્રાય સિદ્ધસાધ્યા દિવૌકસઃ ॥ ૩૯.૧૦॥
સર્વે દેવાશ્ચ મુનયો હૃષ્ટા નૃત્યન્તિ સર્વદા ।
પરસ્પરં ચિન્તયન્તો બ્રહ્માદ્યા પ્રાપુરત્ર વૈ ॥ ૩૯.૧૧॥
ગુહાય શક્રઃ પ્રણમત્ બ્રહ્માણમિદમબ્રવીત્ ।
કિમિદં ત્વતિસૌરભ્યં તદ્વદસ્વ પ્રભો તતઃ ॥ ૩૯.૧૨॥
તતઃ પ્રોવાચ હૃષ્ટાત્મા બ્રહ્મા સુરપતિં  પ્રતિ ।
પુરા દગ્ધોઽથ દેવેન દીપ્તો યત્ર મનોભવઃ ॥ ૩૯.૧૩॥
તત્રોત્પન્ના વનાચ્ચિત્રા દમની કાપિ કન્દલી ।
યથાનઙ્ગસ્તથા  સા તુ જગદાનન્દદાયિની ॥ ૩૯.૧૪॥
સર્વેષામપિ દેવાનાં હૃષ્ટં દમનપૂજનમ્ ।
બ્રહ્મેત્યુક્ત્વા પુરં પ્રાયાત્ દિવં સર્વે યયુસ્તતઃ ॥ ૩૯.૧૫॥

કુમારસ્ય મહત્પ્રીતિર્દાન્તં હિ મુનિપુઙ્ગવ  ।
પૂર્વોક્તાયાં તિથૌ વિપ્ર સુમુહૂર્તે સુલગ્નકે ॥ ૩૯.૧૬॥
ગત્વારામં તુ દમનં પ્રોક્ષયેદસ્ત્રમન્ત્રતઃ ।
હરપ્રસાદાત્ સઞ્જાતો દમનત્વં પુરા કિલ ॥ ૩૯.૧૭॥
સુબ્રહ્મણ્યાર્ચનાયૈવ નેતવ્યોઽસિ પ્રસીદ મે ।
એવં દમનમામન્ત્ર્ય સઙ્ગ્રાહ્ય  સદનં વ્રજેત્ ॥ ૩૯.૧૮॥
દેવાગ્રે સ્થણ્ડિલં કૃત્વા  તાવત્તદ્બદ્ધમાલિકામ્ ।
કૃતનિત્યવિધિઃ પશ્ચાત્ કુણ્ડે વા સ્થણ્ડિલેઽપિ વા ॥ ૩૯.૧૯॥
વિધિનાગ્નિં  સમુત્પાદ્ય સમૃદ્ધં તુ હુતાશને ।
પલાશસમિધાનાજ્યલાજાન્ સક્તુતિલાનિ ચ ॥ ૩૯.૨૦॥
મૂર્તિં  ચૈવાઙ્ગમન્ત્રૈશ્ચ  સ્કન્દસૂક્તેન હોમયેત્ ।
ત્રિસપ્તકૃત્વા સમ્પાતાં તથૈવ જુહુયાત્ગુરુઃ ॥ ૩૯.૨૧॥
તતો નિત્યાવસાને તુ સ્નપનં કલ્પયેદ્બુધઃ ।
અભ્યર્ચ્ય ગન્ધપુષ્પાદ્યૈર્નિવેદ્યાન્તં   ક્રમાદ્દદેત્ ॥ ૩૯.૨૨॥
મુખવાસં ચ તામ્બૂલં ગુહાય ચ હૃદા દદેત્ ।
હિમતોયેન સમ્મિશ્રૈર્ધૂપયેત્તુ ગુરુઃ પુનઃ ॥ ૩૯.૨૩॥
તતઃ પુષ્પગ્રહં કાર્યં નાનાપુષ્પૈઃ સુશોભનૈઃ ।
દમનમાલાં ચ પાત્રસ્થાં વાહયિત્વા દ્વિજેન તુ ॥ ૩૯.૨૪॥
સર્વાતોદ્યસમાયુક્તં કૃત્વા  ધામપ્રદક્ષિણમ્ ।
દ્વારેશાનર્ચ્ય દેવાગ્રે દામં ન્યસ્ત્વાસનોપરિ ॥ ૩૯.૨૫॥
આસનાવરણાદીનિ સમ્પૂજ્ય ચ યથાવિધિ ।
મૂર્ધાદિપાદપર્યન્તં દામૈર્ભૂષ્ય વિશેદ્ ગુરુઃ ॥ ૩૯.૨૬॥
સૈકત્રિંશત્કલાન્યાસં   માતૃકામપિ વિન્યસેત્ ।
પ્રભૂતહવિષં દદ્યાત્ યથાવિત્તાનુસારતઃ ॥ ૩૯.૨૭॥
વિજ્ઞાપયેદ્ગુરુઃ પશ્ચાત્ વાઞ્છિતાર્થફલપ્રદમ્ ।
ન્યૂનં વાપ્યતિરિક્તં વા ભગવન્ યન્મયા કૃતમ્ ॥ ૩૯.૨૮॥
સર્વં તદસ્તુ સમ્પૂર્ણ મહાસેન કૃપામ્બુધે ।
રાત્રૌ દામ વિસૃજ્યાય સ્કન્દસૂક્તેન પૂજયેત્ ॥ ૩૯.૨૯॥

સ્નપનં તત્ર કર્તવ્યં પ્રભૂતહવિષં દદેત્ ।
દાન્તં નિવેદિતં સર્વં સુમિત્રાય પ્રદાપયેત્ ॥ ૩૯.૩૦॥
અકૃત્વૈવં વિધાનેન દેશિકો દોષભાગ્ભવેત્ ।
તદન્તેચોત્સવં કુર્યાત્સર્વાલઙ્કારશોભિતમ્ ॥ ૩૯.૩૧॥
પ્રતિસંવત્સરં દાન્તં કારયેદુત્સવોત્તમમ્ ।
અશ્વમેધફલં ભુઙ્ક્ત્વા  સોઽન્તે સ્કન્દપુરં વ્રજેત્ ॥ ૩૯.૩૨॥
દમનારોહણં પ્રોક્તં શ‍ૃણુ શીતોપચારકમ્ ।
ઇતિ ચૈત્રમાસપૂજાવિધિઃ ।

વૈશાખમાસાપૂજાવિધિ ।
વૈશાખે તુ વિશાખર્ક્ષે કુર્યાચ્છીતોપચારકમ્ ।
નિત્યપૂજાવસાને તુ નૈમિત્તિકમથાચરેત્ ॥ ૩૯.૩૩॥
નવભિસ્તુ ઘટૈઃ શુદ્ધૈઃ શીતોદૈઃ સ્નપનાન્વિતૈઃ ।
નાનાગન્ધૈઃ સમોપેતૈઃ સ્નાપયેદસુરાન્તકમ્ ॥ ૩૯.૩૪॥
કર્પૂરકુઙ્કુમોપેતૈર્હિમામ્બુયુતચન્દનૈઃ    ।
મૂર્ધાદિપાદપર્યન્તમાલિલિમ્બેન્મુખં વિના ॥ ૩૯.૩૫॥
સૌરભ્યપુષ્પૈર્વિવિધૈસ્તત્ક્ષણપ્રતિબોધિતૈઃ   ।
યથા નિરન્તરં વિપ્ર તથૈવાચ્છાદયેદ્ગુહમ્ ॥ ૩૯.૩૬॥
કૃષ્ણાગરુભવૈર્ધૂપૈર્મૃષ્ટૈરાજપ્રકલ્પિતૈઃ ।
કર્પૂરવર્તિભિર્દીપૈઃ   પાયસૈઃ પ્રચુરૈરપિ ॥ ૩૯.૩૭॥
જપૈર્વેદસ્વરૈર્ગીતૈર્વાદ્યૈઃ સૂક્તૈર્મનોહરૈઃ ।
વીણાવેણુરવૈસ્તોત્રૈર્નમસ્કારપ્રદક્ષિણૈઃ ॥ ૩૯.૩૮॥
પૂજયેત્પ્રત્યહં સ્કન્દં ભક્ત્યા સપ્તદિનાવધિ ।
એવં યઃ કુરુતે મર્ત્યઃ પુત્રપૌત્રવિવર્ધનમ્ ॥ ૩૯.૩૯॥
યાન્યાન્ કામયતે કામાન્ તાંસ્તાન્ ધ્રુવમવાપ્નુયાત્ ।
વૈશાખપૂજનં પ્રોક્તં વસન્તોત્સવમુચ્યતે ॥ ૩૯.૪૦॥
ઇતિ વૈશાખમાસપૂજાવિધિઃ ।

વસન્તોત્સવવિધિઃ ।

ચૈત્રે વૈશાખમાસે તુ શુક્લષષ્ઠ્યાં સમાચરેત્ ।
પ્રતિસંવત્સરં કુર્યાત્ સર્વલોકહિતાય વૈ ॥ ૩૯.૪૧॥
શુક્લપક્ષે શુભર્ક્ષે ચ સુમુહૂર્તે સુવારકે ।
પૂર્વેદ્યુરઙ્કુરાણ્યર્પ્ય  કૌતુકં બન્ધયેન્નિશિ ॥ ૩૯.૪૨॥
સ્નપનં કલ્પ્ય દેવેશં પૂર્વોક્તવિધિનાર્ચયેત્ ।
વસન્તં તુ ભવેચ્છુદ્ધૈર્દિવ્યગન્ધૈર્મનોહરૈઃ    ॥ ૩૯.૪૩॥
નાનાપુષ્પૈશ્ચ દામૈશ્ચ કુર્યાત્ પુષ્પગ્રહં બુધઃ ।
પુષ્પમાલાઞ્ચ પત્રેષુ નિક્ષિપ્ય કવચેન તુ ॥ ૩૯.૪૪॥
દેવાગ્રે સ્થણ્ડિલં કૃત્વા  હૃદા સમ્પ્રોક્ષ્ય ચાસ્ત્રતઃ ।
અર્ચયેદ્ધૂપદીપં ચ કૃત્વા  ધામ પ્રદક્ષિણમ્ ॥ ૩૯.૪૫॥
તતો માલાં સમુદ્ધૃત્ય શઙ્ખદુન્દુભિનિઃસ્વનૈઃ ।
વિન્યસેત્ સ્કન્દમન્ત્રેણ મૂલબેરસ્ય મૂર્ધનિ ॥ ૩૯.૪૬॥
કૃત્વાગરુપ્રધૂપં  ચ દીપં ચૈવ પ્રદાપયેત્ ।
સ્નાપ્યચોત્સવબેરં તુ ભૂષયેદ્ભૂષણાર્હકૈઃ  ॥ ૩૯.૪૭॥
સ્વર્ણરાજતતામ્રાદ્યૈર્ડોલાં કલ્પ્ય વિધાનતઃ ।
કૂટપઞ્ચરસંયુક્તાં સર્વાલઙ્કારશોભિતામ્ ॥ ૩૯.૪૮॥
ડોલામારોપ્ય દેવેશં શક્તિદ્વયસમાયુતમ્ ।
વાદ્યૈર્ગીતશ્ચૈ નૃત્તૈશ્ચ સ્તોત્રર્વેદપુરાણકૈઃ ॥ ૩૯.૪૯॥
ડોલાક્રીડાં તતઃ કૃત્વા  દેવસ્યાચમનં દદેત્ ।
નાલિકેરોદકં ચૈવ પાનકં વિવિધં તથા ॥ ૩૯.૫૦॥
અપૂપાન્ વિવિધાંશ્ચૈવ પાયસૈર્વ્યઞ્જનૈર્યુતમ્ ।
મુદ્ગાન્નં કૃસરાન્નં ચ ગુલાન્નં સૂપસંયુતમ્ ॥ ૩૯.૫૧॥
પ્રિયઙ્ગુપિષ્ટં  મધુમત્ વલ્લિકન્દં સપક્કમ્ ।
નાલિકેરામ્બુપનસં ફલપુણ્ડ્રેક્ષુદણ્ડકૈઃ  ॥ ૩૯.૫૨॥
દદ્યાદ્વિધાનતસ્તત્ર તામ્બૂલમપિ દાપયેત્ ।
સર્વાતોદ્યસમાયુક્તં નાનાચ્છત્રસમાવૃતમ્ ॥ ૩૯.૫૩॥
નાનાધ્વજસમોપેતં ચામરૈર્વ્યઞ્જનૈર્યુતમ્ ।
ગ્રામપ્રદક્ષિણં કુર્યાત્ રાજચિહ્નૈઃ  સમસ્તકૈઃ ॥ ૩૯.૫૪॥

પરિવેષં ક્રમાદ્ગત્વા મન્દીભૂતે દિવાકરે ।
પલ્લવૈર્મઞ્જરીભિશ્ચ ફલૈઃ પુષ્પૈઃ સમૃદ્ધિકૈઃ ॥ ૩૯.૫૫॥
આસ્થાનમણ્ડપોપેતે સર્વાલઙ્કારસંયુતે ।
નૃત્તગીતાદિસંયુક્તે જલવાપીસમીપકે ॥ ૩૯.૫૬॥
દેવોદ્યાને નદે ચૈવ સર્વાલઙ્કારસંયુતે ।
અકુર્વંશ્ચ જલક્રીડાન્ ધારાયન્ત્રૈર્ગુણોત્તમાઃ ॥ ૩૯.૫૭॥
કેચિત્ સ્વર્ણમયૈઃ શ‍ૃઙ્ગૈઃ  રૌપ્યતામ્રવિનિર્મિતૈઃ   ।
સ્ત્રિયશ્ચાપ્સરસઃ સર્વા નરા ગન્ધર્વકિનરાઃ ॥ ૩૯.૫૮॥
એવં કૃત્વા  જલક્રીડાં મણ્ડપે દેવમાનયેત્ ।
સ્નપનં કલ્પ્ય વિધિના પૂજયેદુપચારકૈઃ ॥ ૩૯.૫૯॥
દેવઃ સમાગતં સ્તુત્વા વસનં કુસુમાયુધમ્ ।
નીલદૂર્વાઙ્કુરશ્યામમતિસૌન્દર્યશોભિતમ્  ॥ ૩૯.૬૦॥
રતિપ્રીત્યુભયોર્મધ્યે પુષ્પસાયકચાપધૃત્ ।
પુષ્પમણ્ડલમધ્યે તુ રમ્યોદ્યાને સમર્ચયેત્ ॥ ૩૯.૬૧॥
ૐ નમઃ પઞ્ચબાણાય જગદાહ્લાદકારિણે ।
મન્મથાય જગન્નેત્રે રતિપ્રીતિપ્રિયાય ચ ॥ ૩૯.૬૨॥
પુણ્ડરીકાક્ષપુત્રાય નમસ્તે મીનકેતવે ।
મન્મથાય પદં પૂર્વં વિદ્મહે તદનન્તરમ્ ॥ ૩૯.૬૩॥
કામદેવાય સંયુક્તં ધીમહીતિ પદં તતઃ ।
તન્નોઽનઙ્ગપદસ્યાન્તે  પ્રયોક્તવ્યં પ્રચોદયાત્ ॥ ૩૯.૬૪॥
ચતુર્વિંશાક્ષરીપ્રોક્તા   ગાયત્રી મદનસ્ય તુ ।
દક્ષ શૈવલપિણ્ડેન રતિં  પૂર્વં સમર્ચયેત્ ॥ ૩૯.૬૫॥
મઞ્જર્યા સહકારસ્ય વામે પ્રીતિં  પ્રપૂજયેત્ ।
પ્રણવેન ધનુર્બાણં તચ્છિલીમુખપઙ્કજમ્ ॥ ૩૯.૬૬॥
વસન્તં વનરાજિં  ચ ગન્ધપુષ્પાદિભિર્યજેત્ ।
વસ્ત્રેણ વેષ્ટ્ય નૈવેદ્યં પાયસં તુ નિવેદયેત્ ॥ ૩૯.૬૭॥
તામ્બૂલં દાપયેત્ પશ્ચાત્ તોષયેત્તાન્ વિશેષતઃ ।

તસ્માદ્વસન્તમૂર્તિં  ચ રતિકામસમન્વિતમ્ ॥ ૩૯.૬૮॥
દેવાય દર્શયેદ્વિદ્વાન્ ફલૈઃ પુષ્પોપહારકૈઃ ।
ઇક્ષુદણ્ડૈશ્ચ ગન્ધૈશ્ચ તામ્બૂલૈશ્ચ મનોહરૈઃ ॥ ૩૯.૬૯॥
નાનાદીપશતૈર્ગેહં રાત્રૌ દેવાલયં વ્રજેત્ ।
પ્રભૂતહવિષં દદ્યાત્ યથાવિભવવિસ્તરમ્ ॥ ૩૯.૭૦॥
તામ્બૂલં દાપયેત્ પશ્ચાત્ ધૂપદીપં હૃદા દદેત્ ।
શુદ્ધૈરન્નૈશ્ચ વિવિધૈરપરૈર્વા મહામુને ॥ ૩૯.૭૧॥
જપૈર્વેદસ્વરૈર્ગીતૈર્વાદ્યૈર્નૃત્તૈર્મનોહરૈઃ ।
વીણાવેણુવરૈસ્તોત્રૈર્નમસ્કારૈઃ પ્રદક્ષિણૈઃ ॥ ૩૯.૭૨॥
એવં યઃ કુરુતે મર્ત્યઃ સ પુણ્યાં ગતિમાપ્રુયાત્ ।
યાન્ યાન્ કામયતે મર્ત્યસ્તાંસ્તાન્ ધ્રુવમવાપ્નુયાત્ ॥ ૩૯.૭૩॥
વસન્તોત્સવમાખ્યાતં જ્યેષ્ઠમાસાર્ચનં શ‍ૃણુ ॥ ૩૯.૭૪॥
ઇતિ વસન્તોત્સવપૂજાવિધિઃ ।

જ્યેષ્ઠમાસપૂજાવિધિઃ ।
જ્યેષ્ઠમાસે મૂલર્ક્ષે પૂજયેત્ સ્વાદુભિઃ ફલૈઃ ।
કદલી પનસામ્રોત્થૈર્નલિકેરફલૈરપિ ॥ ૩૯.૭૫॥
શર્કરામધુસંયુક્તૈર્યથાવિભવવિસ્તરમ્ ।
નવભાણ્ડે સમાહૃત્ય ન્યસ્ત્વાગ્રે પ્રોક્ષ્ય ચાસ્ત્રતઃ ॥ ૩૯.૭૬॥
સઙ્કલ્પમપિ પુણ્યાહં વાચયિત્વા દ્વિજોત્તમૈઃ ।
આધારાધેયપૂજાન્તે પવમાનમુદીરયન્ ॥ ૩૯.૭૭॥
યામાર્ધં વા તદર્ધં વા પઠેત્તન્મૂલતોઽપિ વા ।
સ્કન્દસૂક્તેન મતિમાન્ શીતોષ્ણૈરભિષેચયેત્ ॥ ૩૯.૭૮॥
વસ્ત્રૈર્ગન્ધઃ સુમાલ્યૈશ્ચ ભૂષણૈર્ભૂષયેદ્ગુહમ્ ।
હિમતોયાક્તકલ્હારૈઃનૈરન્તર્યાપિ ભૂષયેત્ ॥ ૩૯.૭૯॥
પઞ્ચાવરણપૂજાઞ્ચ કુર્યાદપિ વિશેષતઃ ।
પાયસં ગુહસંયુક્તં તામ્બૂલમપિ દાપયેત્ ॥ ૩૯.૮૦॥
ત્રિસન્ધ્યમર્ચયેદેવં સર્વકામસ્ય સિદ્ધયે ।

જ્યેષ્ઠમાસાર્ચનં પ્રોક્તમાષાઢે પૂજનં શ‍ૃણુ ॥ ૩૯.૮૧॥
ઇતિ જ્યેષ્ઠમાસપૂજાવિધિઃ ।

આષાઢમાસપૂજાવિધિઃ ।
પૂર્વફલ્ગુનિ નક્ષત્રે ચાષાઢે માસપૂજનમ્ ।
કૌતુકં બન્ધયેદ્રાત્રૌ દેવદેવ્યૌ ચ મન્ત્રવિત્ ॥ ૩૯.૮૨॥
પ્રભાતે બ્રહ્મચારિભ્યો યજ્ઞસૂત્રાણિ દાપયેત્ ।
હરિદ્રાં ચૈવ કન્યાભ્યો દક્ષિણા સહિતં બુધઃ ॥ ૩૯.૮૩॥
પ્રીતયે દેવદેવીનાં મદ્ભક્તેભ્યો વિધાનતઃ ।
મુદ્ગાઙ્કુરં  સલવણં દેવ્યોઃ પાદે સમર્પયેત્ ॥ ૩૯.૮૪॥
ગ્રામપ્રદક્ષિણં કુર્યાત્ સર્વસમ્પત્કરાય ચ ।
જલતીરં સમાગમ્ય યથાવિભવવિસ્તરમ્ ॥ ૩૯.૮૫॥
પોતોપરિ સમારુહ્ય દેવદેવ્યૌ ચ ભક્તિમાન્ ।
યુવતીભિશ્ચ યુવભિર્જલક્રીડાં વિધાય ચ ॥ ૩૯.૮૬॥
યામં વાપિ તદર્ધં વા તદર્ધં વા સમાચરેત્ ।
પ્રવિશ્ય ભવનં પશ્ચાત્ પ્રભૂતહવિષં દદેત્ ॥ ૩૯.૮૭॥
બ્રાહ્મણાન્ ભોજયેદ્વિદ્વાન્ દીનાનાથાંશ્ચ ભોજયેત્ ।
ઇતિ આષાઢમાસપૂજાવિધિઃ ।

ક્ષીરપૂજાવિધિઃ ।
પૂર્વાષાઢે તુ તન્માસે શ્રવણે વા ગુણાન્વિતે ।
પૂર્ણિમાયાં   તુ વાઽષાઢે કુર્યાત્ક્ષીરાભિષેચનમ્ ॥ ૩૯.૮૮॥
ગવાં વૃદ્ધિકરં સર્વસસ્યવૃદ્ધિકરં શુભમ્ ।
ગોક્ષીરં ગ્રાહ્ય ધારોષ્ણં નવભાણ્ડેષુ પૂરયેત્ ॥ ૩૯.૮૯॥
શાલિભિસ્તણ્ડુલં કૃત્વા  વિન્યસેત્ ક્ષીરકુમ્ભકમ્ ।
ઉત્તમં દશભારં તુ મધ્યમં તુ તદર્ધકમ્ ॥ ૩૯.૯૦॥
તદર્ધમધમં જ્ઞેયં તદર્ધમધમાધમમ્ ।
અસ્ત્રમન્ત્રેણ સમ્પ્રોક્ષ્ય બ્રહ્માઙ્ગૈરપિ  પૂજયેત્ ॥ ૩૯.૯૧॥
ધૂપદીપં તતો દત્વા પયોભિઃ સ્નાપયેદ્ગુહમ્ ।
આપ્યાયસ્વેતિ મન્ત્રેણ સ્કન્દસૂક્તેન મન્ત્રતઃ ॥ ૩૯.૯૨॥

કુમારમાનેતિ મન્ત્રેણ મૂલબ્રહ્મષડઙ્ગકૈઃ  ।
ક્ષીરૈશ્ચ શુદ્ધતોયૈશ્ચ સ્નાપ્યાભ્યર્ચ્ય યથાવિધિઃ ॥ ૩૯.૯૩॥
પ્રભૂતહવિષં દત્વા બ્રાહ્મણાનપિ ભોજયેત્ ।
એવં યઃ કુરુતેમર્ત્યઃ સ પુણ્યફલમાપ્નુયાત્ ॥ ૩૯.૯૪॥
અનુક્ત મન્યતો ગ્રાહ્યમધિકં નૈવ દૂપ્યતે ।
ક્ષીરપૂજાવિધિઃ પ્રોક્તઃ પવિત્રારોપણં શ‍ૃણુ ॥ ૩૯.૯૫॥
ઇતિ ક્ષીરપૂજાવિધિઃ ।

પવિત્રારોપણવિધિઃ ।
આષાઢાદિત્રયોપેતા શ્રેષ્ઠમધ્યમકન્યસાઃ ।
આશ્વિનીકૃત્તિકામાસાવથવા  સમ્પ્રકીર્તિતૌ   ॥ ૩૯.૯૬॥
પૂર્વપક્ષે ચતુર્દશ્યામાષાઢે માસિ કારયેત્ ।
ઇતરેષુ ચ માસેષુ પક્ષયોરુભયોરપિ ॥ ૩૯.૯૭॥
ચતુર્દશ્યાં ચ ષષ્ઠ્યાં વા પૂર્ણિમાયાં   ચ કારયેત્ ।
કૃત્તિકાદીપતઃ  પશ્ચાત્ નૈવ કાર્યં પવિત્રકમ્ ॥ ૩૯.૯૮॥
શુક્લપક્ષે ગૃહસ્થાનાં યતીનાં તુ દ્વિપક્ષયોઃ ।
ભોગમોક્ષપ્રદં સાક્ષાત્ પવિત્રારોપણં મુને ॥ ૩૯.૯૯॥
સંવત્સરકૃતં પાપં નાશયત્યસ્ય પૂજનાત્ ।
પ્રાયશ્ચિત્તમકુર્વાણા બ્રાહ્મણાઃ શુદ્ધિમાપ્નુયુઃ ॥ ૩૯.૧૦૦॥
પ્રત્યહં વાઙ્મનઃ કાયકૃતાનિ કલુષાનિ ચ ।
તેભ્યઃ પવિત્રં કુરુતે તસ્માદેતત્ પવિત્રકમ્ ॥ ૩૯.૧૦૧॥
સૌવર્ણૈરજતૈઃ સૂત્રૈઃ પટ્ટોર્ણૈઃ સૂત્રકૈરપિ ।
કાર્પાસજભવૈરન્યૈર્મૌઞ્જિભિર્દર્ભસમ્ભવૈઃ ॥ ૩૯.૧૦૨॥
વલ્કલોત્થૈશ્ચ સૂત્રૈશ્ચ નવભિર્ગુણિતૈઃ શુભૈઃ ।
દ્વિજાતિકૃતકાર્પાસ સૂત્રૈઃ શુભ્રૈરનિન્દિતૈઃ ॥ ૩૯.૧૦૩॥
રોમાદિશોધ્યતોયેન પ્રક્ષાલ્ય પ્રોક્ષ્ય ચાસ્ત્રતઃ ।
શુષ્કં કૃત્વા  હૃદા સમ્યક્ પવિત્રં કારયેત્સુધીઃ ॥ ૩૯.૧૦૪॥
શક્તયસ્તુ શકુન્યાદ્યા નવસૂત્રાધિદેવતાઃ ।

અષ્ટોત્તરશતૈઃ સૂત્રૈઃ કુર્યાત્ સ્કન્દાવતારકમ્ ॥ ૩૯.૧૦૫॥
ઉત્તમં બેરદૈર્ઘ્યં સ્યાન્મધ્યમં બાહુમાત્રકમ્ ।
અધમં તુ શિરોવેષ્ટં પવિત્રં મુનિપુઙ્ગવ  ॥ ૩૯.૧૦૬॥
ષટ્કં મૂર્ધ્નિ  પ્રકર્તવ્યં ષણ્મૂર્તિમનુરૂપકમ્   ।
પીઠે સ્પર્શનકં ષટ્કં બાહ્યમાલા તથૈવ ચ ॥ ૩૯.૧૦૭॥
અષ્ટોત્તરશતં સૂત્રમુત્તમં પરિચક્ષતે ।
તદર્ધેં મધ્યમં જ્ઞેયં કન્યસં તુ તદર્ધકમ્ ॥ ૩૯.૧૦૮॥
શતં વાઽપિ તદર્ધં વા પવિત્રં કારયેત્સુધીઃ ।
એકૈકયા તુ સંવૃદ્ધ્યા તન્તવો દ્વાદશાત્મિકામ્ ॥ ૩૯.૧૦૯॥
નીચાલ્પમધ્યમં શ્રેષ્ઠમુત્તમાદિત્રયં તથા ।
ગ્રન્થયસ્તન્તુસઙ્ખ્યા સ્યાત્ કૂલગર્ભં નવં મતા ॥ ૩૯.૧૧૦॥
યથેષ્ટગ્રન્થયો વાઽપિ સમાઃ સર્વશતાંસિતાઃ ।
એકદ્વિત્ર્યઙ્ગુલા  વાઽપિ ગ્રન્થિમાનમિહોચ્યતે ॥ ૩૯.૧૧૧॥
ગ્રન્થયો વેષ્ટદેશેષુ વિધાતવ્યં વિચક્ષણૈઃ ।
કુર્યાત્ પવિત્રં શક્તીનાં કણ્ઠાદાજાનુમાત્રકમ્ ॥ ૩૯.૧૧૨॥
મયૂરગજયોઃ સૂત્રં તન્મસ્તકપદાવધિ ।
સમાનેનાત્મનઃ કુર્યાત્ પવિત્રં કુમ્ભસઙ્ખ્યયા  ॥ ૩૯.૧૧૩॥
ક્રમાગમજ્ઞશિષ્યાણામાત્મવત્ સમુદીરિતમ્ ।
રક્તચન્દનકાશ્મીરગૈરિકાગરુચન્દનૈઃ ॥ ૩૯.૧૧૪॥
કુષ્ઠકર્પૂરસમ્મિશ્રં હરિદ્રાકૃષ્ણગન્ધકૈઃ ।
રઞ્જયેદ્ધૃદેયેનૈવ રક્તસૂત્રાદિભિસ્તુ વા ॥ ૩૯.૧૧૫॥
અન્તઃ શાલાગજસ્થાનપ્રાસાદાન્મૂલવેશ્મનામ્ ।
ષટ્સૂત્રસ્યૈવ કર્તવ્યં તન્તુના સમ્પ્રશસ્યતે ॥ ૩૯.૧૧૬॥
એવં સઙ્કલ્ય પૂર્વેદ્યુરધિવાસનમાચરેત્ ।
પ્રાસાદસ્યાગ્રકે વાઽપિ દક્ષિણે પશ્ચિમેઽપિ વા ॥ ૩૯.૧૧૭॥
કલ્પિતે મણ્ડપે વાઽપિ પૂર્વોક્તસ્યૈવ કલ્પિતમ્ ।
વિતાનદર્ભમાલાદિફલપલ્લવશોભિતે ॥ ૩૯.૧૧૮॥

મધ્યે વેદિસમાયુક્તે નવપઞ્ચૈકકુણ્ડકે ।
તત્સઙ્ખ્યાસ્થણ્ડિલોપેતે વેદિકારહિતેઽપિ વા ॥ ૩૯.૧૧૯॥
સ્થણ્ડિલં શાલિભિઃ કુર્યાદષ્ટદ્રોણૈર્યથાવિધિ ।
સ્કન્દકુમ્ભં ચ વર્ધન્યૌ પરિતશ્ચાષ્ટકુમ્ભકૈઃ ॥ ૩૯.૧૨૦॥
સ્થાપ્ય સમ્યગ્ વિતાનાદ્યૈર્ભૂષયિત્વાઽથ મણ્ડપમ્ ।
કૃતનિત્યવિધિઃ સૌરપૂજા શુદ્ધમના ગુરુઃ ॥ ૩૯.૧૨૧॥
પુણ્યાહપ્રોક્ષણં કૃત્વા  પ્રકીર્ય વિકિરાનપિ ।
મણ્ડપાર્ચનમાર્ગેણ સર્વાન્ દેવાન્ સમર્ચયેત્ ॥ ૩૯.૧૨૨॥
મધ્યે સ્કન્દં સમાવાહ્ય મહાવલ્લીં  ચ દક્ષિણે ।
દેવસેનાં તથા વામે જયન્તાદ્યાન્ સમાવૃતે ॥ ૩૯.૧૨૩॥
સ્થણ્ડિલં પશ્ચિમે કૂર્યાત્ રક્તષડ્દલપદ્મયુક્ ।
તસ્મિન્ કુમ્ભં વિદધ્યાર્ચ્ય પ્રાપ્યાનુજ્ઞાં તતો ગુરુઃ ॥ ૩૯.૧૨૪॥
દ્વારેશાનર્ચયેદ્ દેવસમીપે સ્વાસને સ્થિતઃ ।
આસનાર્ચનમારભ્ય કુર્યાદાવાહનાન્તકમ્ ॥ ૩૯.૧૨૫॥
ગવ્યૈઃ પઞ્ચામૃતૈઃ સ્નાપ્ય વિશેષસ્નપનેન ચ ।
પઞ્ચાવરણમાર્ગેણ ગન્ધપુષ્પાદિનાર્ચયેત્ ॥ ૩૯.૧૨૬॥
સૈકત્રિંશત્કલાન્યાસં   વિધિના કારયેદ્બુધઃ ।
ભક્ષ્યભોજ્યાન્નપાનાદિપ્રભૂતહવિષં દદેત્ ॥ ૩૯.૧૨૭॥
કૌતુકં બન્ધયિત્વા તુ ગત્વા કુણ્ડાન્તિકં ગુરુઃ ।
અગ્નિકાર્યોક્તમાર્ગેણ સ્વિષ્ટાન્તં હોમમાચરેત્ ॥ ૩૯.૧૨૮॥
સમિદન્નાંશ્ચ લાજાંશ્ચ  સર્ષપં શાલિભિસ્તિલૈઃ ।
સક્તુવેણુયવૈશ્ચૈવ મુદ્ગમાષપ્રિયઙ્ગુભિઃ  ॥ ૩૯.૧૨૯॥
પલાશખદિરાશ્વત્થવટૈઃ પ્રાગાદિદિક્ષુ ચ ।
શમીખાદિરમાયૂરપ્લક્ષોઽગ્ન્યાદિવિદિક્ષુ ચ ॥ ૩૯.૧૩૦॥
પ્રધાનમ્ય પલાશેન શતં વાઽપિ તદર્ધકમ્ ।
સ્કન્દમૂલેન સ બ્રહ્મા મૂર્તિમન્ત્રૈઃ   ષડઙ્ગકૈઃ  ॥ ૩૯.૧૩૧॥
હુત્વાઽથ  સ્કન્દસૂક્તેન ષણ્મન્ત્રેણ રસાહુતિઃ  ।
તતઃ કુમારમાનેતિ મન્ત્રેણૈવ તથા હુનેત્ ॥ ૩૯.૧૩૨॥

એવં પ્રધાનકુણ્ડં સ્યાત્તદર્ધેન તદર્ધકમ્ ।
સ્થાલીપાકં તતઃ કૃત્વા  તદ્ધૃદા વિભજેત્ત્રિધા ॥ ૩૯.૧૩૩॥
ગુહાંશમગ્નિભાગં ચ મધ્વાજ્યાભ્યાં ચ મિશ્રિતમ્ ।
કુર્યાદાત્મીયભાગન્તુ લવણેન ઘૃતેન વા ॥ ૩૯.૧૩૪॥
હૃદા દેવાંશમભ્યર્ચ્ય તમાદાય ગુહાન્તિકમ્ ।
ગત્વા નિવેદ્ય દેવાય નીત્વા વિજ્ઞાપ્ય મન્ત્રવિત્ ॥ ૩૯.૧૩૫॥
દન્તકાષ્ઠઞ્ચ તૈલઞ્ચ પૂર્વે તત્પુરુષં સ્મરન્ ।
દક્ષિણે દણ્ડકૌપીનં બહુરૂપેણ  મન્ત્રતઃ ॥ ૩૯.૧૩૬॥
કમણ્ડલ્વક્ષમાલાઞ્ચ પશ્ચિમે સદ્યમન્ત્રતઃ ।
વામે જ્ઞાનઞ્ચ ભસ્માનિ દર્પણં વામમન્ત્રતઃ ॥ ૩૯.૧૩૭॥
ઐશાન્યાં પાદુકાનાઞ્ચ તામ્બૂલં ત્વીશમન્ત્રતઃ ।
સ્થણ્ડિલે સૂત્રનિકટે પરિતશ્ચાપિ સાધયેત્ ॥ ૩૯.૧૩૮॥
પવિત્રાણિ ચ તન્મધ્યે પાત્રે સ્થાપ્ય શુભાણુના ।
અસ્ત્રેણ પ્રોક્ષિતં સમ્યગવકુણ્ઠ્ય હૃદાર્ચનમ્ ॥ ૩૯.૧૩૯॥
ધેનુમુદ્રામૃતીભૂતં સ્કન્દાઙ્ગૈર્મનુભિર્યજેત્  ।
મણ્ડલે વેદિકોર્ધ્વે તુ પવિત્રસ્યાશુચાસનમ્ ॥ ૩૯.૧૪૦॥
મૃગાજિનાદિના ચાપિ સ્થાપયેત્પાવકાન્તિકે ।
સંવત્સરકૃતં પાપં યદસાક્ષિણમવ્યયમ્ ॥ ૩૯.૧૪૧॥
પ્રાયશ્ચિત્તાર્થમેતસ્ય પવિત્રત્વં ત્વાં નમામ્યહમ્ ।
ઇદં મન્ત્રં સમુચ્ચાર્ય પવિત્રાણ્યધિવાસયેત્ ॥ ૩૯.૧૪૨॥
સુબ્રહ્મણ્યં સ્મરન્ બ્રહ્મા ષડઙ્ગૈર્મૂલમન્ત્રતઃ  ।
દદેવહ્નિસ્થદેવાય તૃતીયાંશં ચરું ગુરુઃ ॥ ૩૯.૧૪૩॥
ત્રિસપ્તકૃત્વા સમ્પાતં તથૈવ જુહુયાત્તતઃ ।
ચરુશેષં હુતં હુત્વા  રાત્રિશેષં વ્યપોહ્ય ચ ॥ ૩૯.૧૪૪॥
તતઃ પ્રભાતે સુસ્નાતઃ સ્નાનસન્ધ્યાનુતર્પણમ્ ।
સમાચમ્ય કૃતન્યાસં સામાન્યાર્ઘ્યકરો ગુરુઃ ॥ ૩૯.૧૪૫॥
કૃત્વા  નિત્યવિધિઃ સમ્યગાચાર્યો મન્ત્રવિત્તમઃ ।

દ્વારં દ્વારાધિપાનિષ્ટ્વા ગત્વા કુમ્ભાન્તિકં ગુરુઃ ॥ ૩૯.૧૪૬॥
સાસ્ત્રાન્ દિક્પાલકાન્ કુમ્ભાન્  પૂર્વં કૃત્વા  સમર્ચયેત્ ।
કુણ્ડાધિદેવતાન્ પૂજ્ય પરિષિચ્ય યથાક્રમમ્ ॥ ૩૯.૧૪૭॥
સ્કન્દમૂલેન સબ્રહ્મમૂર્તિમન્ત્રૈઃ   ષડઙ્ગકૈઃ  ।
મણ્ડલસ્થગુહેનૈવ પાવકસ્થગુરું તથા ॥ ૩૯.૧૪૮॥
નાડીસન્ધાનમાર્ગેણ યોજયેદ્ ભાવયેદ્ ગુહમ્ ।
યાન્યેતાનિ પવિત્રાણિ ભગવાન્ સંસ્કૃતાનિ ચ ॥ ૩૯.૧૪૯॥
અર્ચયામિ ઘટસ્થાય ગુહાયાધ્યેષયેદિતિ ।
સમય રક્ષણામસ્મૈ ષટ્પવિત્રાણિ દેશિકઃ ॥ ૩૯.૧૫૦॥
એકૈકં શક્તિવર્ધન્યૌ જયન્તાદિભ્ય એવ ચ ।
દ્વારેશેભ્યો દિગીશેભ્યો દદ્યાદ્ ગન્ધપવિત્રકમ્ ॥ ૩૯.૧૫૧॥
તત્તન્નામચતુર્થ્યન્તૈઃ પ્રતિગૃહ્ણેતિ  દાપયેત્ ।
યાગશાલાગજસ્થાનં પ્રાસાદપચનાલયમ્ ॥ ૩૯.૧૫૨॥
દ્વારકાન્ સૂત્રષટ્કેણ વર્મણા પરિવેષ્ટયેત્ ।
દ્વારં પૂર્વવદભ્યર્ચ્ય ગર્ભગેહં પ્રવિશ્ય ચ ॥ ૩૯.૧૫૩॥
દન્તકાષ્ઠં ચ તૈલં ચ તામ્બૂલં હૃદયેન ચ ।
ઉપચારક્રમણૈવ યુક્ત્યાદદ્યાદ્ ક્રમાદ્ ગુરુઃ ॥ ૩૯.૧૫૪॥
આધારાધેયપૂજાં ચ કુર્યાદપિ વિશેષતઃ ।
વિશેષસ્નપનોપેતં યથાવિભવવિસ્તરમ્ ॥ ૩૯.૧૫૫॥
આમન્ત્રણપવિત્રાન્તં સુધામુદ્રાપ્રરોપિતમ્ ।
ગુહાયારોપ્ય તન્મૂર્ધ્નિ  રેચકેણ ગુહાર્ચના ॥ ૩૯.૧૫૬॥
આમન્ત્રણાત્મકં કર્મ પઠેદ્ દેવેશસન્નિધૌ ।
નમસ્તે વિધિવચ્છિદ્ર પુરાણેશ મખં પ્રતિ ॥ ૩૯.૧૫૭॥
પ્રભાવાન્મન્ત્રયામિ ત્વાં તદિચ્છાવાપ્તિકારણમ્ ।
તત્સિદ્ધિમનુજાનીહિ યતઃ શરવણોદ્ભવ ॥ ૩૯.૧૫૮॥
સર્વદા સર્વથા સ્વામિન્ નમસ્તેઽસ્તુ પ્રસીદ મે ।
જપ્ત્વા નિવેદ્ય દેવાય નમસ્કૃત્વા સમાપયેત્ ॥ ૩૯.૧૫૯॥

ષટ્પવિત્રાણિ મતિમાન્ મૂર્તિમન્ત્રૈઃ   પ્રદાપયેત્ ।
સ્કન્દમૂલેન મન્ત્રેણ દદ્યાત્ સ્કન્દાવતારકમ્ ॥ ૩૯.૧૬૦॥
મન્ત્રહીનં ક્રિયાહીનં ભક્તિહીનં ચ યત્ કૃતમ્ ।
જપહોમાર્ચનાહીનં કૃતં નિત્યં મયા તવ ॥ ૩૯.૧૬૧॥
કૃતં સાવિત્રિહીનં ચ તત્પૂરય વિધાનતઃ ।
ત્વયા પવિત્રિતં સર્વં જગદેતચ્ચરાચરમ્ ॥ ૩૯.૧૬૨॥
તથાપ્યત્ર પવિત્રાણિ દાપયામિ ત્વદાજ્ઞયા ।
નિવેદ્ય દેવદેવાય નમસ્કુર્યાદ્ વિશેષતઃ ॥ ૩૯.૧૬૩॥
શક્તિદ્વયે પવિત્રે દ્વે દદ્યાત્ તત્તદ્ધૃદાધુના ।
દિગીશપરિવારેભ્યો દેવેભ્યસ્ત્વેકમેકકમ્ ॥ ૩૯.૧૬૪॥
સુમિત્રક્ષેત્રપાલેભ્યો દદ્યાદ્ ગન્ધપવિત્રકમ્ ।
પ્રાયશ્ચિત્તં તતઃ કુર્યાદસ્ત્રેણૈવ શતાહુતિઃ  ॥ ૩૯.૧૬૫॥
સિદ્ધાન્તપુસ્તકે દદ્યાત્ સ્વગુરોશ્ચ પવિત્રકમ્ ।
પ્રભૂતહવિષં દદ્યાત્ યથાવિભવવિસ્તરમ્ ॥ ૩૯.૧૬૬॥
બ્રાહ્મણાન્ ભોજયેત્ પશ્ચાત્ દીનાનાથાંશ્ચ ભોજયેત્ ।
ઉત્તમં દશનિષ્કં સ્યાત્ મધ્યમં તુ તદર્ધકમ્ ॥ ૩૯.૧૬૭॥
તદર્ધમધમં જ્ઞેયં દેશિકસ્ય તુ દક્ષિણા ।
મૂર્તિપાનાં   તદર્ધં સ્યાત્ જાપકાનાં તદર્ધકમ્ ॥ ૩૯.૧૬૮॥
અત્રોપકરણં સર્વં દેશિકાય પ્રદાપયેત્ ।
પવિત્રાણિ ચ દર્ભાંશ્ચ વસ્ત્રાણ્યાભરણાનિ ચ ॥ ૩૯.૧૬૯॥
પુનઃ પુનઃ પ્રયોક્તવ્યં પૂતાન્યેતાનિ સર્વદા ।
મણ્ડલસ્થં ઘટં ચૈવ વહ્નિસ્થં નિત્યમર્ચયેત્ ॥ ૩૯.૧૭૦॥
અર્ધમાસં ચ સપ્તર્ક્ષ પઞ્ચાહં વા ત્રયાહકમ્ ।
એવં પવિત્રં પૂજાં ચ પ્રકુર્યાત્તુ દિનં પ્રતિ ॥ ૩૯.૧૭૧॥
મન્ત્રતર્પણકર્માન્તં કૃત્વા  નિષ્કૃતિમાચરેત્  ।
અસ્ત્રેણૈવ શતં પશ્ચાત્ પૂર્ણાં વૈ ચિત્રરૂપિણીમ્ ॥ ૩૯.૧૭૨॥
લક્ષઞ્ચાઘોરમાવર્ત્ય ચાજ્યહોમં સમાચરેત્ ।
ભસિતં દર્શયિત્વાથ વહ્નિસ્થં યોજયેદ્ ગૃહમ્ ॥ ૩૯.૧૭૩॥

વહ્નેર્મન્ત્રં  ચ સહૃત્ય નીત્વા તં દ્વાદશાન્તકે ।
હૃદયે સન્નિવેશ્યાગ્નિં  વિસૃજ્યોદ્વાસ્ય વિષ્ટરાન્ ॥ ૩૯.૧૭૪॥
પરિધિં  ચ બલિં  દદ્યાત્ સમાચમ્ય ગુરુઃ શુચિઃ ।
સ્કન્દકુમ્ભે ચ વર્ધન્યૌ મન્ત્રાન્ સંહૃત્ય યોજયેત્ ॥ ૩૯.૧૭૫॥
દિક્પાલાનસ્ત્રસહિતાન્ દ્વારપાલાંશ્ચ સંસ્થિતાન્ ।
અર્ઘ્યં તન્નિત્યપૂજાઙ્ગં  પુજ્યાદ્યૈઃ પરિકલ્પયેત્ ॥ ૩૯.૧૭૬॥
રવ્યન્તં સંવિસૃજ્યાથ પવિત્રાણિ ષડાનનાત્ ।
આદાય ચ સુમિત્રાય સર્વાણ્યેતાનિ દાપયેત્ ॥ ૩૯.૧૭૭॥
પવિત્રં નિત્યપૂજાઙ્ગં  પુષ્પાદ્યૈઃ પરિકલ્પયેત્ ।
એવં યઃ કુરુતે મર્ત્યઃ પવિત્રોત્સવમુક્તમમ્ ॥ ૩૯.૧૭૮॥
મુચ્યતે બ્રહ્મહત્યાયાઃ કિં  પુનશ્ચોપપાતકૈઃ ।
સર્વાન્ કામાનિહપ્રાપ્ય સોઽન્તે સ્કન્દપુરં વ્રજેત્ ॥ ૩૯.૧૭૯॥
પવિત્રારોપણં પ્રોક્તં શ‍ૃણુ શ્રાવણપૂજનમ્ ॥ ૩૯.૧૮૦॥
ઇતિ પવિત્રારોપણવિધિઃ ।

શ્રાવણપૂજાવિધિઃ ।
શ્રાવણે તુ શ્રવિષ્ઠાન્તં તદ્દિનાત્પૂર્વરાત્રકે ।
કૌતુકં બન્ધયેદ્દેવં પાયસાન્નં નિવેદયેત્ ॥ ૩૯.૧૮૧॥
પ્રાતઃ સન્ધ્યાવસાને તુ યથાવિભવવિસ્તરમ્ ।
સ્નપનં કલ્પ્ય સમ્પૂજ્ય કુઙ્કુમેનૈવ લેપયેત્ ॥ ૩૯.૧૮૨॥
નવવસ્ત્રેણ સંવેષ્ટ્ય ભૂષયેદ્ભૂષણાર્હકૈઃ  ।
બન્ધૂકપુષ્પદામૈશ્ચ નૈરન્તર્યં વિભૂષયેત્ ॥ ૩૯.૧૮૩॥
શર્કરાયાઃ શતપ્રસ્થં તદર્ધં વા તદર્ધકમ્ ।
પાત્રે નિધાય મતિમાન્ ષણ્મુખાય નિવેદયેત્ ॥ ૩૯.૧૮૪॥
પ્રભૂતહવિષં દદ્યાત્તામ્બૂલઞ્ચ નિવેદયેત્ ।
એવં યઃ કુરુતે મર્ત્યઃ સ પુણ્યાં ગતિમાપ્નુયાત્ ।
પ્રોક્તં શ્રાવણપૂજાઞ્ચ શ‍ૃણુ ભાદ્રપદાર્ચનામ્ ॥ ૩૯.૧૮૫॥
ઇતિ શ્રાવણપૂજાવિધિઃ ।

ભાદ્રપદમાસપૂજાવિધિઃ ।
પૂર્વાષાઢે તુ નક્ષત્રે માસિ ભાદ્રપદે યજેત્ ।
કુસુમૈઃ કેતકૈશ્ચૈવ શતૈર્વાઽપિ તદર્ધકૈઃ  ॥ ૩૯.૧૮૬॥
સક્તુલાજતિલોપેતૈઃ સહસ્રપ્રસ્થમુત્તમમ્ ।
તદર્ધં મધ્યમં પિષ્ટં કન્યસંસ્યાત્તદર્ધકમ્ ॥ ૩૯.૧૮૭॥
અપૂપં સર્પિષા   કૃત્વા  પૂરયેત્તુ ઘટે ઘટે ।
શ્રીસૂક્તૈર્વેષ્ટયિત્વાથ કૂર્ચં ન્યસ્ત્વા વિચક્ષણઃ ॥ ૩૯.૧૮૮॥
વિશેષસ્નપનૈઃ સ્નાપ્ય પ્રભૂતહવિષં દદેત્ ।
કદલીપનસૈર્યુક્તાનપૂપાંશ્ચ વિશેષતઃ ॥ ૩૯.૧૮૯॥
તામ્બૂલઞ્ચ હૃદા દત્વા પ્રાર્થયેદર્થમીપ્સિતમ્ ।
એવં યઃ કુરુતે મર્ત્યઃ સર્વપાપૈઃ પ્રમુચ્યતે ॥ ૩૯.૧૯૦॥
પ્રોક્તં ભાદ્રપદે પૂજાપ્યશ્વિનીપૂજનં શ‍ૃણુ ।
ઇતિ ભાદ્રપદમાસપૂજાવિધિઃ ।

આશ્વયુજમાસપૂજાવિધિઃ ।
અશ્વિન્યામાશ્વિજે માસે પ્રીણયેદન્નપૂજનાત્ ।
વિશેષસ્નપનાત્પૂજ્ય ભૂષયેદ્ભૂષણાર્હકૈઃ  ॥ ૩૯.૧૯૧॥
લક્ષ્મીપુષ્પૈશ્ચ કુસુમૈરુત્પલૈઃ પૂજયેદ્ગુહમ્ ।
શુદ્ધાન્નં પાયસં મુદ્ગં ગુલાન્નં કૃસરાન્નકમ્ ॥ ૩૯.૧૯૨॥
નીવારાન્નં પ્રિયઙ્ગ્વન્નં  દધ્યન્નં વૈણવાન્નકમ્ ।
શ્યામાકાન્નં ચ નવ્યઞ્ચ મધ્વન્નં ઘૃતાન્નકમ્ ॥ ૩૯.૧૯૩॥
માષાન્નં ચવ મુદ્ગાન્નં ગોધૂમાન્નઞ્ચ ષોડશ ।
એતૈશ્ચૈવ દ્વિરષ્ટાદ્યૈઃ પ્રીણયેત્તુ ષડાનનમ્ ॥ ૩૯.૧૯૪॥
ફલ્ગુન્યામેવ તન્માસે પ્રકુર્યાત્ પાર્વતીવ્રતમ્ ।
તત્પૂર્વે તુ મહાવલ્લીં  દેવસેનાં મહામુને ॥ ૩૯.૧૯૫॥
સ્વર્ણસૂત્રેણ વિધિના કૌતુકં બન્ધયેન્નિશિ ।
તતઃ પ્રભાતે કન્યાભ્યઃ સ્નાનાઙ્ગં  દાપયેત્સુધીઃ ॥ ૩૯.૧૯૬॥
સ્નાતેભ્યો વસનં ગન્ધં દામ ચાપિ વિશેષતઃ ।

નવભારાદિભારાન્તમુત્તમાદિત્રયં ત્રયમ્ ॥ ૩૯.૧૯૭॥
પાત્રસ્થાન્સાઙ્કુરાન્મુદ્ગાન્  તણ્ડુલાન્ સોપદંશકાન્ ।
દાપયિત્વા તુ શક્તિભ્યાં વિધિના યન્ત્રવિત્તમઃ ॥ ૩૯.૧૯૮॥
મૂલદેવ્યૌ સમભ્યર્ચ્ય વિશેષસ્નપનેન ચ ।
યાત્રાદેવ્યૌ કૃતે સ્નાતે નવશાટીપરિચ્છદે ॥ ૩૯.૧૯૯॥
શુદ્ધનૈવેદ્યસન્તુષ્ટે ગન્ધસ્રગ્દામભૂષિતે ।
પયોઘૃતધરે કૃત્વા  દિનશેષં નયેત્ક્રમાત્ ॥ ૩૯.૨૦૦॥
કૃત્વા  ચ પેષણીપૂજાં યામ્યાયાં પાવકેઽપિ વા ।
તત્રામલકપિષ્ટેન રજન્યાઽપિ સુગન્ધિના ॥ ૩૯.૨૦૧॥
સંસ્થાપ્ય પેષણીં  કૃત્વા  સપ્તધાન્યકૃતાશ્રયામ્ ।
ગન્ધૈરાલિપ્ય વસ્ત્રેણ નવેનાચ્છાદ્યસાસનામ્ ॥ ૩૯.૨૦૨॥
ધ્યાત્વાથ પેષણીં  ગૌરીં  સમભ્યર્ચ્ય યથાવિધિ ।
નૈવેદ્યં સોપદંશઞ્ચ દત્વા સ્ત્રીભિઃ પ્રસાદિતમ્ ॥ ૩૯.૨૦૩॥
ગ્રામપ્રદક્ષિણં કૃત્વા  દેવદેવ્યૌ ચ ભક્તિતઃ ।
સર્વાલઙ્કારસંયુક્તં પાદદીપૈઃ સમન્વિતમ્ ॥ ૩૯.૨૦૪॥
તત્કાલે દાપયેન્મુદ્ગાઙ્કુરં  લવણસંયુતમ્ ।
વીથ્યાં વીથ્યાં જનેભ્યશ્ચ વ્યઞ્જનં તણ્ડુલાન્વિતમ્ ॥ ૩૯.૨૦૫॥
આલયં તુ પ્રવિશ્યાથ પરિવેષક્રમાન્નયેત્ ।
શિષ્યોપાધ્યાયસંયુક્તાન્ સિદ્ધાન્તાધ્યયનં જપેત્ ॥ ૩૯.૨૦૬॥
ઋગ્યજુઃ  સામગાથર્વા વેદાઙ્ગં  ચ પૃથક્પૃથક્ ।
શિવધર્મપુરાણાનિ સેતિહાસાનિ તત્સમમ્ ॥ ૩૯.૨૦૭॥
કાવ્યઞ્ચ શબ્દશાસ્ત્રઞ્ચ જ્યોતિશ્શાસ્ત્રં તતઃ પરમ્ ।
આયુર્વેદં દ્રાવિડઞ્ચ શ્રાવયેત્પ્રીણયેદ્ગુહમ્ ॥ ૩૯.૨૦૮॥
બ્રાહ્મણાન્ભોજયેત્તત્ર વૈદિકાન્ શિવભક્તકાન્ ।
કન્યાશ્ચ બ્રહ્મચરીંશ્ચ દીનાનાથાંશ્ચ ભોજયેત્ ॥ ૩૯.૨૦૯॥
વિધાનમેતત્કર્તવ્યં દેવ્યાઃ સન્તુષ્ટકારણમ્ ।
એવં યઃ કુરુતે મર્ત્યઃ સર્વાન્કામાનવાપ્નુયાત્ ॥ ૩૯.૨૧૦॥

અશ્વિનીપૂજનં પ્રોક્તં કૃત્તિકાપૂજનં  શ‍ૃણુ ।
ઇત્યાશ્વિજમાસપૂજાવિધિઃ ।

કાર્તિકમાસપૂજાવિધિઃ   ।
બ્રાહ્મણા યજુસૂક્તૈશ્ચ ભૂભુજાઃ કુક્કુટૈરપિ ।
વૈશ્યાઃ કર્પૂરખણ્ડૈશ્ચ શૂદ્રાદ્યાઃ ફલપુષ્પકૈઃ ॥ ૩૯.૨૧૧॥
કાર્તિક્યાં  કૃત્તિકાયોગે  યઃ કુર્યાત્સ્વામિદર્શનમ્ ।
સપ્તજન્મભવેદ્વિપ્રો ધનાઢ્યો વેદપારગઃ ॥ ૩૯.૨૧૨॥
કાર્તિક્યાં  કૃત્તિકાપર્વયોગે  વૃષલગ્નકે ।
શ્રદ્ધયા કાર્તિકેયાય   યઃ કુર્યાદ્ધૃતદીપિકામ્ ॥ ૩૯.૨૧૩॥
તસ્ય પુણ્યમસઙ્ખ્યેયં વિશ્વામિત્ર મહામુને ।
કૃત્તિકાપર્વયુક્તેનાલાભે  પર્વણિ સમ્મતમ્ ॥ ૩૯.૨૧૪॥
રોહિણ્યાં વા ભરણ્યાં વા દીપં પર્વણિ કારયેત્ ।
અપર્વણિકૃતં દીપં રાજરાષ્ટ્રં વિનશ્યતિ ॥ ૩૯.૨૧૫॥
પર્વદ્વયે તુ સમ્પ્રાપ્તે પૂર્વં ત્યક્ત્વા પરં ગ્રહેત્ ।
પૂર્ણાયાં ખણ્ડિતાયાં તુ દ્વયોર્નાડ્યાધિકં ગ્રહેત્ ॥ ૩૯.૨૧૬॥
રવેરસ્તમનાત્પૂર્વે પાદયામાદ્વિધાનતઃ ।
કાલસ્તદૂર્ધ્વે યામાર્ધપર્યન્તં દીપકર્મણિ ॥ ૩૯.૨૧૭॥
નક્ષત્રવૃદ્ધ્યા સંસ્પૃષ્ટે તત્કાલાન્તે સમાચરેત્ ।
યલ્લગ્ને વિષસંસ્પૃષ્ટે તલ્લગ્નં પરિવર્જયેત્ ॥ ૩૯.૨૧૮॥
વિષસ્ય પરપૂર્વે તુ ઘટિકાદ્વયતઃ શુભમ્ ।
કર્તુરષ્ટમરાશ્યાદિલક્ષદોષનિરૂપણમ્ ॥ ૩૯.૨૧૯॥
વિષ્ટિવૈનાશિકર્ક્ષાદિપ્રોક્ષણં નાત્ર સમ્મતમ્ ।
પર્વયુક્તમયુક્તં વા નક્ષત્રં તુ પ્રધાનકમ્ ॥ ૩૯.૨૨૦॥
એવં પરીક્ષ્ય મતિમાન્ કૃત્તિકાદીપમાચરેત્  ।
પૂર્વેદ્યુઃ કૌતુકં બધ્વા સ્નાપ્યચોત્સવબેરકમ્ ॥ ૩૯.૨૨૧॥
મઙ્ગલાઙ્કુરમન્ત્રૈશ્ચ   કુર્યાદ્વિધ્યુક્તમાર્ગતઃ ।
દીપારોહણકાલસ્ય પૂર્વે સ્વામિનમર્ચયેત્ ॥ ૩૯.૨૨૨॥
મૂલબેરમલઙ્કૃત્ય ભૂષયેદ્ભૂષણાર્હકૈઃ  ।

નીલોત્પલૈશ્ચ કમલૈઃ પટ્ટિકૈઃ પુષ્પકૈર્યજેત્ ॥ ૩૯.૨૨૩॥
પ્રભૂતહવિષં દત્વા તામ્બૂલં દાપયેત્તતઃ ।
આલયે મણ્ડપે વાઽપિ યાગમણ્ડપ એવ ચ ॥ ૩૯.૨૨૪(૧)॥
શિવાગ્નિં  તત્ર સમ્પૂજ્ય ગુહં સાઙ્ગં  સમર્ચયેત્ ।
સમિદાજ્યેન ચરુણા દીપૈઃ કાર્પાસબીજકૈઃ ॥ ૩૯.૨૨૪(૨)॥
ક્ષીરેણ શતમર્ધં વા તદર્ધં વા હુનેત્સુધીઃ ।
સ્કન્દમૂલેન મન્ત્રેણ દશાંશાઞ્જુહુયાત્તતઃ ॥ ૩૯.૨૨૫॥
સ્કન્દસૂત્રં મન્ત્રષટ્કૈર્દ્રવ્યષટ્કૈર્હુનેત્ક્રમાત્  ।
કુમારમેતિ મન્ત્રેણ પ્રતિદ્રવ્યં હુનેક્તતઃ ॥ ૩૯.૨૨૬॥
પૂર્ણાહુતિં   તતો હુત્વા  શિવાગ્નિં  ચ વિસર્જયેત્ ।
તદગ્નૌ દીપમારોપ્ય કૃત્તિકાદીપમાચરેત્  ॥ ૩૯.૨૨૭॥
નારિકેલશમિસ્તાલપનસાસનખાદિરાઃ ।
ચમ્પકો દેવદારુશ્ચ મધુકઃ સાલવૃક્ષકઃ ॥ ૩૯.૨૨૮॥
દીપદણ્ડદ્રુમાઃ પ્રોક્તાઃ કારયેલ્લક્ષણાન્વિતમ્ ।
અલાભે તુ બહિઃ સ્થાને વૃક્ષયોગ્યદ્રુમં ગ્રહેત્ ॥ ૩૯.૨૨૯॥
ધ્વજદણ્ડોક્તમાર્ગેણ દીપદણ્ડં પ્રકલ્પયેત્ ।
ત્રિતાલં સ્તમ્ભનાહં સ્યાદૃજું શુદ્ધસમન્વિતમ્ ॥ ૩૯.૨૩૦॥
નવકીલં સમારભ્ય વ્યોમકીલવિવર્ધનાત્ ।
સપ્તવિંશતિકીલાન્તં   રોહણાર્થં સુયોજયેત્ ॥ ૩૯.૨૩૧॥
દ્વાદશાઙ્ગુલકારસ્ય  વ્યોમાઙ્ગુલવિવર્ધનાત્  ।
દ્વાવિંશદઙ્ગુલાન્તં    સ્યાદ્દણ્ડાત્કીલંવિનિર્ગતઃ ॥ ૩૯.૨૩૨॥
દ્વ્યઙ્ગુલાત્પાદવૃદ્ધ્યાદિ  ષડઙ્ગુલસમાવધિ  ।
વિસ્તારં તદ્ઘનં જ્ઞેયં નિર્ગમાદર્ધમાત્રકમ્ ॥ ૩૯.૨૩૩॥
દણ્ડપ્રોક્તઞ્ચ કીલાનાં સુદૃઢં કલ્પયેદ્બુધઃ ।
લોહચક્રં તદૂર્ધ્વે તુ વ્યોમમૂલં ત્રિપાદવત્ ॥ ૩૯.૨૩૪॥
સુદૃઢં સ્થાપયેત્પાત્રં ધારણાયાં મહામુને ।
દારૂદ્ભવાનિ ચક્રાણિ પ્રતિકૂલં સુયોજયેત્ ॥ ૩૯.૨૩૫॥

ન્યસ્તવ્યાશ્ચક્રવદ્દીપં સ્તમ્ભમૂલાત્પૃથક્પૃથક્ ।
દીપિકા પ્રતિચક્રઞ્ચ રસદ્વાદશષોડશ ॥ ૩૯.૨૩૬॥
સહસ્રદીપયુક્તં વા શતદીપયુતં તુ વા ।
સ્થાપયેદ્દીપદણ્ડાંશ્ચ માલાકારેણ વાસ્તુનઃ ॥ ૩૯.૨૩૭॥
તોરણાકારતો વાઽપિ વૃત્તાકારેણ વાથવા ।
પ્રાસાદસ્યૈવ પરિતશ્ચતુર્દિક્ષુ   વિશેષતઃ ॥ ૩૯.૨૩૮॥
કૂટાકારાણિ કૃત્વાથ  ચતુર્ગાત્રયુતાનિ ચ ।
કૂટબન્ધેષુ સર્વત્ર પાત્રાણિ ન્યસ્ય કારયેત્ ॥ ૩૯.૨૩૯॥
પુણ્યાહપ્રોક્ષણં કૃત્વા  દણ્ડં પૂર્વેઽપિ વાસયેત્ ।
બલિપીઠાગ્રકે વાઽપિ ધ્વજદણ્ડાગ્રકેઽપિ વા ॥ ૩૯.૨૪૦॥
યથા દૃઢતરં સ્થાપ્ય પૂરયેચ્છુદ્ધવાલુકૈઃ   ।
વેદિમૂલે પ્રકર્તવ્યં વૃત્તં વા ચતુરશ્રકમ્ ॥ ૩૯.૨૪૧॥
ત્રિહસ્તમાત્રવિસ્તીર્ણમેકહસ્તોન્નતા શુભા ।
ગોમયાલેપનં કૃત્વા  શાલિપિષ્ટૈર્વિચિત્રયેત્   ॥ ૩૯.૨૪૨॥
નવેન યુગ્મવસ્ત્રેણ દણ્ડમૂલં પ્રવેષ્ટયત્ ।
પાલિકાદ્યૈરલઙ્કૃત્ય પુણ્યાહં વાચયેદ્બુધઃ ॥ ૩૯.૨૪૩॥
અસ્ત્રેણ પ્રોક્ષ્ય તદ્દણ્ડં પ્રણવેન તુ પૂજયેત્ ।
સ્તમ્ભયાનં યથા તદ્વદ્દીપં કુર્યાન્મનોરમમ્ ॥ ૩૯.૨૪૪॥
કાર્પાસબીજૈર્મતિમાન્નિચ્છિદ્રેણૈવ સાધનમ્ ।
પોટ્ટલીકં તતો બધ્વા ઘૃતમાત્રે નિધાય ચ ॥ ૩૯.૨૪૫॥
અષ્ટપ્રસ્થં ઘૃતેનૈવ તદર્ધેનૈવ પૂરયેત્ ।
સૌવર્ણં રાજતં તામ્રં મૃણ્મયં વાઽથ પાત્રકમ્ ॥ ૩૯.૨૪૬॥
દેવાગ્રે મણ્ડલં કૃત્વા  શાલિપિષ્ટૈર્વિચિત્રયેત્   ।
શાલિભિર્વિકિરેત્તત્ર   દર્ભૈશ્ચૈવ પરિસ્તરેત્ ॥ ૩૯.૨૪૭॥
તન્મધ્યે વિન્યસેત્પાત્રં હૃદયેન તુ મન્ત્રતઃ ।
દીપયેત્પ્રાઙ્મુખો મન્ત્રી સ્કન્દમૂલમનુસ્મરન્ ॥ ૩૯.૨૪૮॥
એવં ત્રિધા પઞ્ચધા વા શરાવે પાત્રમાચરેત્ ।
બ્રહ્મસૂક્તૈશ્ચ મન્ત્રૈર્વા ગન્ધપુષ્પાદિનાર્ચયેત્ ॥ ૩૯.૨૪૯॥

ધૂપદીપં તતો દત્વા હૃદયેન તુ મન્ત્રતઃ ।
દીપાનારોપ્ય હસ્તૈર્વા વાહયિત્વા શિવદ્વિજૈઃ ॥ ૩૯.૨૫૦॥
સર્વાતોદ્યસમાયુક્તં કૃત્વા  ગ્રામપ્રદક્ષિણમ્ ।
ગૃહસ્થો વા બ્રહ્મચારી વા દીપં સઙ્ગ્રાહ્ય  પાણિના ॥ ૩૯.૨૫૧॥
અઘોરાસ્ત્રેણ મન્ત્રેણ દીપદણ્ડેઽધિરોપયેત્ ।
સર્વાતોદ્યસમાયુક્તં જયશબ્દસમન્વિતમ્ ॥ ૩૯.૨૫૨॥
સર્વૈર્હરહરેત્યુક્ત્વા દીપદણ્ડેઽધિરોપયેત્ ।
પ્રાઙ્મુખોદઙ્મુખો વાઽપિ દીપં મન્ત્રેણ વિન્યસેત્ ॥ ૩૯.૨૫૩॥
પ્રાસાદે ગોપુરે શાલપરિવારાલયોર્ધ્વકે ।
પ્રાસાદાભ્યન્તરે સર્વે પાકસ્થાનેન તુ મણ્ડપે ॥ ૩૯.૨૫૪॥
વાપીકૂપતટાકેષુ સર્વત્રૈવ પ્રદીપયેત્ ।
સ્નાત્વા ચોત્સવબેરન્તુ સમલઙ્કૃત્ય ભૂષણૈઃ ॥ ૩૯.૨૫૫॥
ગ્રામપ્રદક્ષિણં કૃત્વા  સર્વાતોદ્યસમન્વિતમ્ ।
આલયન્તુ પ્રવિશ્યાથ મૂલબેરં સમર્ચયેત્ ॥ ૩૯.૨૫૬॥
સ્નપનં કારયેત્ તત્ર સહસ્રાદિષુ શક્તિતઃ ।
પૃથુકાન્ દાપયેદ્વિદ્વાન્ નાલિકેરફલાન્વિતાન્ ॥ ૩૯.૨૫૭॥
મરીચિજીરકોપેતાન્ નાલિકેરૈશ્ચ સંયુતાન્ ।
દદ્યાત્પૃથુકલાજાંશ્ચ  ગુલસારસમન્વિતાન્ ॥ ૩૯.૨૫૮॥
પ્રભૂતહવિષં દત્વા તામ્બૂલમપિ દાપયેત્ ।
પ્રતિસંવત્સરં હ્યેવં કર્તવ્યં ફલકાઙ્ક્ષિભિઃ ॥ ૩૯.૨૫૯॥
લાજાન્ પૃથુકલાજાંશ્ચ  પૃથુકાન્ વ્યઞ્જનૈર્યુતાન્ ।
નિવેદયેદ્ગુહસ્યૈવં પવિત્ર પાપનાશનમ્ ॥ ૩૯.૨૬૦॥
યો ભક્ષયેત્તતો ભક્ત્યા અગ્નિષ્ટોમફલં લભેત્ ।
એવં યઃ કુરુતે મર્ત્યઃ સ મુક્તઃ સર્વપાતકૈઃ ॥ ૩૯.૨૬૧॥
સર્વાન્ કામાનિહ પ્રાપ્ય સોઽન્તે સ્કન્દપુરં વ્રજેત્ ।
કૃત્તિકાદીપનં  પ્રોક્તં ધનુર્માસાર્ચનં શ‍ૃણુ ॥ ૩૯.૨૬૨॥
ઇતિ કાર્તિકમાસપૂજાવિધિઃ   ।

ધનુર્માસપૂજા ।
મણ્ડપં સમલઙ્કૃત્ય મુક્તાદામૈશ્ચ વસ્ત્રકૈઃ ।
ગૃહદ્વારાણિ સર્વાણિ એવમાદ્યૈરલઙ્કરેત્ ॥ ૩૯.૨૬૩॥
શુદ્ધતોયેન સંસ્નાપ્ય પ્રિયઙ્ગ્વન્નં  નિવેદ્ય ચ ।
સર્વાલઙ્કારસંયુક્તં સર્વાતોદ્યસમન્વિતમ્ ॥ ૩૯.૨૬૪॥
ધનુર્માસસ્ય મર્ત્યાનાં પ્રત્યૂષઃ કાલ ઉચ્યતે ।
તસ્માત્સમાધિરાત્ર્યન્તે પૂજયેચ્છઙ્કરાત્મજમ્ ॥ ૩૯.૨૬૫॥
એકવારં ધનુર્માસે ભક્ત્યા યઃ પૂજયેદ્ગુહમ્ ।
વર્ષદ્વયઞ્ચ પૂજાયાઃ ફલં પ્રાપ્નોત્યસંશયઃ ॥ ૩૯.૨૬૬॥
શ‍ૃઙ્ગિબેરસહસ્રાર્ધં  વ્યઞ્જનૈઃ સમમુચ્યતે ।
તત્સમં દધિ વિપ્રેન્દ્ર ધનુર્માસસ્ય પૂજને ॥ ૩૯.૨૬૭॥
અર્ધરાત્રાત્પરે તત્ર જલસઙ્ગ્રહણં  મતમ્ ।
પુષ્પસઙ્ગ્રહણં  વિપ્ર પૂર્વેદ્યુરહ ઉચ્યતે ॥ ૩૯.૨૬૮॥
નીલોત્પલઞ્ચ કમલં તુલસીબિલ્વપત્રકમ્ ।
એકાહોષિતદોષાણિ ન દોષં તૈઃ સુપૂજયેત્ ॥ ૩૯.૨૬૯॥
પૂજાકાલસ્ય પૂર્વે તુ સુસ્નાતાચમનો ગુરુઃ ।
પાદૌ પ્રક્ષાલ્યાચમ્ય ભસ્મધારણવિગ્રહઃ ॥ ૩૯.૨૭૦॥
દ્વારં સમ્પૂજ્ય વિધિના મન્ત્રકાયઃ શિવદ્વિજઃ ।
વિશેષાર્ઘ્યં તતો કલ્પ્ય રાત્ર્યન્તં પૂજયેદ્ગુહમ્ ॥ ૩૯.૨૭૧॥
સ્કન્દમૂર્ત્યઙ્ગમન્ત્રૈશ્ચ  સ્કન્દસૂક્તેન મન્ત્રતઃ ।
તતઃ કુમારમાતેતિ સ્કન્દગાયત્રિયા યતઃ ॥ ૩૯.૨૭૨॥
શ્રીરુદ્રચમકાદ્યઞ્ચ પૂજયેદ્ગન્ધતોયકૈઃ  ।
ધૌતવસ્ત્રૈરલઙ્કૃત્ય ભૂષયેદ્ભૂષણાર્હકૈઃ  ॥ ૩૯.૨૭૩॥
કર્પૂરકુઙ્કુમોપેતં  રક્તગન્ધં ચ લેપયેત્ ।
નીલોત્પલારવિન્દૈશ્ચ પૂજયેત્તુ વિશેષતઃ ॥ ૩૯.૨૭૪॥
આસનાવરણાદીનિ સમ્પૂજ્ય વિધિના તતઃ ।
નવભારાદિભારાન્તમુત્તમાદિત્રયં ત્રયમ્ ॥ ૩૯.૨૭૫॥

તણ્ડુલં સ્યાત્ તદર્ધેન યથાવિભવવિસ્તરમ્ ।
શુદ્ધાન્નમેવં કર્તવ્યં શ‍ૃઙ્ગિબેરદધિપ્લુતમ્  ॥ ૩૯.૨૭૬॥
કન્દમૂલફલોપેતં ગુલખણ્ડસમન્વિતમ્ ।
નાલિકેરફલૈર્યુક્તં મધુસૂપસમન્વિતમ્ ॥ ૩૯.૨૭૭॥
નિવેદયેદ્ધૃદા મન્ત્રી તામ્બૂલમપિ દાપયેત્ ।
નાનાધૂપૈશ્ચ દીપૈશ્ચ તતો નીરાજનૈરપિ ॥ ૩૯.૨૭૮॥
વાદ્યૈર્ગીતૈશ્ચ નૃત્તૈશ્ચ જપૈઃ સ્તોત્રૈઃ પ્રદક્ષિણૈઃ ।
નમસ્કારૈશ્ચમતિમાન્ પ્રીણયેદસુરાન્તકમ્ ॥ ૩૯.૨૭૯॥
એવં યઃ કુરુતે મર્ત્યઃ સપ્તજન્મદ્વિજો ભવેત્ ।
સર્વાન્ કામાનિહ પ્રાપ્ય તદન્તે મુક્તિમાપ્નુયાત્ ।
ધનુર્માસાર્ચનં પ્રોક્તમાર્દ્રાપૂજાવિધિં  શ‍ૃણુ ॥ ૩૯.૨૮૦॥
ઇતિ ધનુર્માસાપૂજાવિધિઃ ।

આર્દ્રાપૂજા ।
તસ્મિન્ માસે તથાર્દ્રાયાં ઘૃતેન સ્નાપયેદ્ ગુહમ્ ।
પર્વયુક્તમયુક્તં વા નક્ષત્ર તુ પ્રધાનકમ્ ॥ ૩૯.૨૮૧॥
ખણ્ડિતે સતિ નક્ષત્રે દ્વયોસ્તાવધિકં ભવેત્ ।
સમર્થેનાપરં ગ્રાહ્યં પૂર્વમઙ્ગલકારકમ્  ॥ ૩૯.૨૮૨॥
એકમાસે દ્વિનક્ષત્રે સમ્પ્રાપ્તે ત્વપરં વરમ્ ।
પૂર્વમુત્સવબેરઞ્ચ તતઃ કૌતુકબેરકમ્ ॥ ૩૯.૨૮૩॥
પૂર્વેદ્યુઃ કૌતુકં બધ્વા દેવીભ્યાં સહ મન્ત્રવિત્ ।
કદલીપૂગપનસલિકુચાદ્યુદ્ભવૈઃ ફલૈઃ ॥ ૩૯.૨૮૪॥
મણ્ડપં સમલઙ્કૃત્ય મુક્તાદામૈશ્ચ વસ્ત્રકૈઃ ।
ગૃહદ્વારાણિ સર્વાણિ એવમાદ્યૈરલઙ્કરેત્ ॥ ૩૯.૨૮૫॥
શુદ્ધતોયેન સંસ્નાપ્ય પ્રિયઙ્ગ્વન્નં  નિવેદ્ય ચ ।
સર્વાલઙ્કારસંયુક્તં સર્વાતોદ્યસમન્વિતમ્ ॥ ૩૯.૨૮૬॥
ગ્રામપ્રદક્ષિણં કુર્યાત્ પ્રાતરુત્સવબેરકમ્ ।
ગવામાજ્યં તતો વિદ્વાન્ નવં શુદ્ધમનિન્દિતમ્ ॥ ૩૯.૨૮૭॥
આનીય રાત્રૌ તત્ત્વજ્ઞઃ સ્નાપયેન્મૂલબેરકમ્ ।

શિવત્રયં સાર્ધભારં ભારં ભારાર્ધભારકમ્ ॥ ૩૯.૨૮૮॥
દ્વયભારસ્ત્રિભારઞ્ચ ષડ્ભારં ચાષ્ટભારકમ્ ।
દશભારં સ્મૃતં જ્ઞેયમ્મુત્તમાદિત્રયં ત્રયમ્ ॥ ૩૯.૨૮૯॥
દેવાગ્રે સ્થણ્ડિલં કુર્યાત્ સમદ્રોણૈશ્ચ શાલિભિઃ ।
તદર્ધૈસ્તણ્ડુલૈર્ભૂષ્ય તદર્ધૈશ્ચ તિલૈરપિ ॥ ૩૯.૨૯૦॥
પરિસ્તીર્ય તતો દર્ભૈરાજ્યપાત્રાણિ વિન્યસેત્ ।
પુણ્યાહપ્રોક્ષણં કૃત્વા  સ્કન્દમન્ત્રૈઃ સમર્ચયેત્ ॥ ૩૯.૨૯૧॥
ધૂપદીપં તતો દત્ત્વા દ્વારપૂજાં વિધાય ચ ।
આધારાધેયપૂર્વં ચ કૃત્વા  નિત્યાવસાનકે ॥ ૩૯.૨૯૨॥
સ્કન્દમૂલેન મન્ત્રેણ ષડઙ્ગાદ્યઙ્ગમન્ત્રતઃ   ।
સ્કન્દમૂલેન મતિમાન્ કુમારમેવ મન્ત્રતઃ ॥ ૩૯.૨૯૩॥
ઘૃતેન મૂલમન્ત્રેણ ચાસ્ત્રેણ પરિમાર્જ્ય ચ ।
પિષ્ટામલકપિણ્યાકૈર્ઘર્ષયેદ્ ધૃતનુત્તયે ॥ ૩૯.૨૯૪॥
શ્રીરુદ્રચમકાભ્યાઞ્ચ સ્કન્દસૂક્તેન મન્ત્રવિત્ ।
મન્દોષ્ણૈર્ગન્ધતોયૈશ્ચ સ્નાપ્ય વસ્ત્રેણમાર્જયેત્ ॥ ૩૯.૨૯૫॥
વસ્ત્રાભરણમાલાદીન્ ગુરુર્દત્વા હૃદાણુના ।
આસનાવરણાદીનિ પૂજયેન્મુનિપુઙ્ગવ  ॥ ૩૯.૨૯૬॥
નીલોત્પલોત્થૈઃ પુષ્પૈશ્ચ નૈરન્તર્યં વિભૂષયેત્ ।
સ્નાપ્ય કૌતુકબેરઞ્ચ ભૂષયેદ્ભૂષણાર્હકૈઃ  ॥ ૩૯.૨૯૭॥
નૈવેદ્યં દાપયેત્પશ્ચાત્ સર્વવ્યઞ્જનસંયુતમ્ ।
તામ્બૂલઞ્ચ તતો દત્વાકૃષ્ણગન્ધેન લેપયેત્ ॥ ૩૯.૨૯૮॥
ગ્રામપ્રદક્ષિણં નિત્યં વીથિં  કૃત્વાલયં  વિશેત્ ।
આલયસ્યાગ્રકે વાઽપિ સૌમ્યે વા જનતુષ્ટયે ॥ ૩૯.૨૯૯॥
ડોલારોહં તતઃ કુર્યાત્ બલિબેરં વિશેષતઃ ।
ડોલારોહં પ્રકર્તવ્યં પ્રભાતે ચાર્ધરાત્રકે ॥ ૩૯.૩૦૦॥
સુવર્ણરૌપ્ય લોહૈર્વા દારુણાત્વથ શિલ્પિભિઃ ।
સર્વલક્ષણસંયુક્તં સ્થાપ્ય સ્તમ્ભદ્વયં તથા ॥ ૩૯.૩૦૧॥

તયોરૂર્ધ્વે કલાં યોજ્ય ડોલાં તસ્મિન્ પ્રલમ્બયેત્ ।
ચતુર્હસ્તસમોપેતામથવા દ્વિભુજાન્વિતામ્ ॥ ૩૯.૩૦૨॥
અધસ્તાત્ ફલકં યોજ્ય સર્વાલઙ્કારસંયુતામ્ ।
ડોલાં સમ્પ્રોક્ષ્ય ચાસ્ત્રેણ સર્વાલઙ્કારસંયુતામ્ ॥ ૩૯.૩૦૩॥
ફલકોર્ધ્વે ન્યસેદ્દેવં શક્તિદ્વયસમન્વિતમ્ ।
નૈવેદ્યં ચૈવ પાનીયં તામ્બૂલમપિ દાપયેત્ ॥ ૩૯.૩૦૪॥
ધૂપદીપૌ તતો દત્વા દત્વા ભસ્માનિ મન્ત્રવિત્ ।
વાદ્યગીતૈશ્ચનૃત્તૈશ્ચ સ્તોત્રઃ સન્તોષયેદ્ગુહમ્ ॥ ૩૯.૩૦૫॥
નીરાજનં તતો દત્વા પ્રવિશેદાલયં સુધીઃ ।
પ્રભૂતહવિષં દત્વા બ્રાહ્મણાનપિ ભોજયેત્ ॥ ૩૯.૩૦૬॥
ગુહસ્નાનાર્થમમ્ભશ્ચ ગઙ્ગાતોયસમં  ભવેત્ ।
ગુહપાદોદકં પીત્વા સર્વયજ્ઞફલં ભવેત્ ॥ ૩૯.૩૦૭॥
એવં યઃ કુરુતે મર્ત્યઃ સર્વાન્ કામાનવાપ્નુયાત્ ।
આર્દ્રાપૂજાવિધિઃ પ્રોક્તા પુષ્યમાસાર્ચનં શ‍ૃણુ ॥ ૩૯.૩૦૮॥
ઇત્યાર્દ્રાપૂજાવિધિઃ ।

પુષ્યમાસપૂજા ।
પુષ્યમાસે તુ પુષ્યર્ક્ષે કુર્યાત્ ક્ષૌદ્રાભિષેચનમ્ ।
સર્વવ્યાધિવિનાશં ચ વિજયપ્રદકારણમ્ ॥ ૩૯.૩૦૯॥
આર્દ્રાઋક્ષવિધાનેન ઋક્ષં નિશ્ચિત્ય મન્ત્રવિત્ ।
વસ્ત્રપૂતં નવં શુદ્ધં કૃમિદોષવિવર્જિતમ્    ॥ ૩૯.૩૧૦॥
ક્ષૌદ્રમાદાય મતિમાન્ શુદ્ધપાત્રે પ્રપૂરયેત્ ।
અષ્ટપ્રસ્થાદિવિપ્રેન્દ્ર યાવન્માનં શિવાન્તકમ્ ॥ ૩૯.૩૧૧॥
શિવવૃદ્ધ્યા નવં માનં કન્યસાદિત્રયં મતમ્ ।
દેવાગ્રે સ્થણ્ડિલં કૃત્વા  ક્ષૌદ્રપાત્રાણિ વિન્યસેત્ ॥ ૩૯.૩૧૨॥
પુણ્યાહં વાચયિત્વાથ પ્રોક્ષયેદસ્ત્રમન્ત્રતઃ ।
સ્કન્દસૂક્તેન મન્ત્રજ્ઞઃ કુમારમેતિ મન્ત્રતઃ ॥ ૩૯.૩૧૩॥
મૂલબ્રહ્મષડઙ્ગૈશ્ચ  કુર્યાત્ ક્ષૌદ્રાભિષેચનમ્ ।
વસ્ત્રાભરણમાલાદીન્ દાપયેત્ હૃદાણુના ॥ ૩૯.૩૧૪॥

નીલોત્પલૈશ્ચ પદ્મશ્ચ નૈરન્તર્યં વિભૂષયેત્ ।
પ્રભૂતહવિષં દત્ત્વા બ્રાહ્મણાનપિ ભોજયેત્ ॥ ૩૯.૩૧૫॥
એવં યઃ કુરુતે મર્ત્યઃ સર્વાન્ કામાનવાપ્નુયાત્ ।
પુષ્યમાસવિધિઃ પ્રોક્તા માઘમાસવિધિં  શ‍ૃણુ ॥ ૩૯.૩૧૬॥
ઇતિ પુષ્યમાસપૂજાવિધિઃ ।

માઘમાસપૂજા ।
માધમાસે મખઋક્ષે પૂજયેદ્ધૃતકમ્બલમ્ ।
ભૂપતિર્જયદં સૌમ્યં પ્રાણિનાં રોગનાશનમ્ ॥ ૩૯.૩૧૭॥
આર્દ્રાપ્રોક્તવિધાનેન નક્ષત્રં ગ્રાહ્યમુત્તમમ્ ।
ઉત્તમં કપિલાસર્ષિઃ   સ્વર્ણવર્ણગવામપિ ॥ ૩૯.૩૧૮॥
નિરોમં નૂતનં શુદ્ધં ક્ષીરં કીટાદિવર્જિતમ્   ।
તોયૈઃ પાત્રાણિ સમ્પૂર્ય વારુણં બીજમુચ્ચરન્ ॥ ૩૯.૩૧૯॥
નિધાય પાત્રં પાત્રેષુ પિણ્ડં કૃત્વા  તદાજ્યકમ્ ।
કુઙ્કુમાગરૂસંયુક્તં  શુદ્ધપાત્રે નિધાપયેત્ ॥ ૩૯.૩૨૦॥
દેવાગ્રે સ્થણ્ડિલોર્ધ્વે તુ પુણ્યાહપ્રોક્ષણાન્વિતમ્ ।
ઘૃતપાત્રાણિ વિન્યસ્ય બ્રહ્મમૂર્ત્યઙ્ગમન્ત્રકૈઃ  ॥ ૩૯.૩૨૧॥
પુષ્પૈરભ્યર્ચ્ય મતિમાન્ ધૂપદીપૌ હૃદા દદેત્ ।
કવચેનાવકુણ્ઠ્યાપિ પ્રાતર્મધ્યાહ્ન એવ વા ॥ ૩૯.૩૨૨॥
વિશેષેણાર્ચ્ય સેનાન્યમાસનાવરણૈઃ સહ ।
મૂર્ધાદિપાદપર્યન્તમાલિપ્ય ચ સ પીઠકમ્ ॥ ૩૯.૩૨૩॥
ગન્ધૈર્લિપ્યાપરં   નીત્વા કમ્બલેન ચ વેષ્ટયેત્ ।
મહાહવિર્નિવેદ્યાથ   તામ્બૂલમપિ દાપયેત્ ॥ ૩૯.૩૨૪॥
સન્ધ્યાન્તે વા પરેદ્યુર્વા કૌતુકાદ્યં વિસૃજ્ય ચ ।
વિશેષસ્નપનં કુર્યાત્ યથાવિસવિધિસવિસ્તરમ્ ॥ ૩૯.૩૨૫॥
એવં યઃ કુરુતે મર્ત્યઃ સર્વરોગાત્ પ્રમુચ્યતે ।
માઘપૂજાવિધિઃ પ્રોક્તા શિવરાત્રિવિધિં  શ‍ૃણુ ॥ ૩૯.૩૨૬॥
ઇતિ માઘમાસપૂજાવિધિઃ ।

શિવરાત્રિપૂજા ।
તન્માસે કૃષ્ણપક્ષે તુ વિદ્યતે યા ચતુર્દશી ।
તદ્રાત્રિઃ શિવરાત્રિઃ સ્યાત્ સર્વપુણ્યશુભાવહા ॥ ૩૯.૩૨૭॥
રાત્રૌ યામદ્વયાદર્વાક્ ઘટિકૈકામહાનિશી ।
તત્સ્યાચ્ચતુર્દશી યસ્માત્તદ્રાત્રં શિવરાત્રકમ્ ॥ ૩૯.૩૨૮॥
મુખ્યા ત્રયોદશીમિશ્રા પર્વમિશ્રાઽધમાધમા ।
મધ્યમા શિવરાત્રિઃ સ્યાદહોરાત્રં ચતુર્દશી ॥ ૩૯.૩૨૯॥
તસ્યાં પૂજ્યો મહાદેવઃ બ્રાહ્મગોહિતકાઙ્ક્ષિભિઃ ।
ઈશ્વરોવાચ-
કૌશિકેદં શતં સત્યં મત્પૂજાયાશ્ચતુર્ગુણમ્ ॥ ૩૯.૩૩૦॥
અપ્યેકદન્તસેનાન્યોઃ પૂજયા તોષયામ્યહમ્ ।
તસ્માત્ સર્વપ્રયત્નેન તદ્રાત્રૌ પૂજયેદ્ગુહમ્ ॥ ૩૯.૩૩૧॥
સ્નાત્વા નિત્યવિધિં  કૃત્વા  કુર્યાચ્છુદ્ધોપવાસકમ્  ।
દેવેશં ગન્ધતૈલેન પિષ્ટાદ્યૈરપિ મન્ત્રવિત્ ॥ ૩૯.૩૩૨॥
ગવ્યૈઃ પઞ્ચામૃતશ્ચૈવ પ્રતિયામં વિશેષતઃ ।
વિલ્વોદૈઃ શુદ્ધતોયૈશ્ચ ગન્ધોદૈઃ શુદ્ધતોયકૈઃ  ॥ ૩૯.૩૩૩॥
ચન્દનાગરુકર્પૂરકુઙ્કુમૈશ્ચ  ક્રમેણ તુ ।
મલ્લિકોત્પલપુષ્પૈશ્ચ જાતિપુષ્પૈશ્ચ બિલ્વકૈઃ ॥ ૩૯.૩૩૪॥
સુવર્ણભૂષણૈ રત્નૈઃ પ્રવાલૈર્મૌક્તિકૈરપિ ।
પાયસૈઃ કૃસરાન્નૈશ્ચ યવાન્નૈશ્ચ ગુલાન્નકૈઃ ॥ ૩૯.૩૩૫॥
વ્યઞ્જનાજ્યપયઃ પૂર્ણૈઃ પ્રતિયામં સમાહિતમ્ ।
રમ્ભાફલેક્ષુદણ્ડૈશ્ચ તામ્બૂલમપિ દાપયેત્ ॥ ૩૯.૩૩૬॥
મૂલેન સ્કન્દસૂક્તેન બ્રહ્મમૂર્ત્યઙ્ગમન્ત્રવિત્  ।
શ્રીરુદ્રં ચમકેનૈવ પ્રતિયામં સુપૂજયેત્ ॥ ૩૯.૩૩૭॥
ઘૃતવતિસુદીપાંશ્ચ દીપયેત્તોષયેદ્ગુહમ્ ।
જપૈઃ સ્તોત્રૈઃ પ્રદક્ષિણ્યૈર્નમસ્કારૈર્મહામુને ॥ ૩૯.૩૩૮॥
રાત્રિં  જાગરતો નીત્વા પ્રાતઃસ્નાનાદિકર્મ ચ ।

કૃત્વા  દેવં સમભ્યર્ચ્ય પ્રભૂતહવિષં દદેત્ ॥ ૩૯.૩૩૯॥
બ્રાહ્મણાન્ શિવભક્તાંશ્ચ દીનાનાથાંશ્ચ ભોજયેત્ ।
યથાશક્તિસુવર્ણાદિ તેભ્યો દાનં પ્રયચ્છતામ્ ॥ ૩૯.૩૪૦॥
એવં યઃ કુરુતે મર્ત્યઃ વિમુક્તઃ સર્વપાતકૈઃ ।
અશ્વમેધસહસ્રસ્ય ફલં પ્રાપ્નોત્યસંશયઃ ॥ ૩૯.૩૪૧॥
શિવરાત્ર્યર્ચનં પ્રોક્તં શ‍ૃણુ ફાલ્ગુનપૂજનમ્ ।
ઇતિ શિવરાત્રિપૂજાવિધિઃ ।

ફાલ્ગુનમાસપૂજા ।
ફાલ્ગુને માસિ વિધિના પૂજેદુત્તરફાલ્ગુને ।
બાલાનાઞ્ચ પશૂનાઞ્ચ વર્ધન્તે મુનિસત્તમાઃ ॥ ૩૯.૩૪૨॥
સ્નાત્વા ગોપઃ પટાદ્વક્ત્રં બધ્વા દુગ્ધ્વા ગવાં પયઃ ।
દેવાગારેઽગ્નિના તપ્ત્વા દધિ કૃત્વા  પિધાનયુક્ ॥ ૩૯.૩૪૩॥
ઘૃતસ્યોક્તપ્રમાણેષુ યથાલાભં પ્રગૃહ્ય ચ ।
દેવાગ્રે સ્થણ્ડિલે ન્યસ્ત્વા પુણ્યાહપ્રોક્ષણં ચરેત્ ॥ ૩૯.૩૪૪॥
પુષ્પૈરભ્યર્ચ્ય મૂલેન બ્રહ્મમૂર્ત્યઙ્ગમન્ત્રકૈઃ  ।
ધૂપદીપં તતો દત્વા મધ્યાહ્ને પૂજયેદ્ગુહમ્ ॥ ૩૯.૩૪૫॥
ગવ્યૈઃ પઞ્ચામૃતૈઃ સ્નાત્વા સ્કન્દમૂલેન મન્ત્રવિત્ ।
તતઃ કુમારમાતેતિ મન્ત્રેણ દધિપૂજનમ્ ॥ ૩૯.૩૪૬॥
તતો દધિક્રાવિણ્ણેતિ મન્ત્રેણૈવાભિષેચયેત્ ।
વસ્ત્રૈર્ગન્ધૈશ્ચ પુષ્પૈશ્ચ ભૂષણૈર્ભૂષણાર્હકૈઃ  ॥ ૩૯.૩૪૭॥
કર્ણિકારભવૈઃ   પુષ્પૈર્નૈરન્તર્યં વિભૂષયેત્ ।
પ્રભૂતહવિષં દત્વા બ્રાહ્મણાન્ ભોજયેત્તતઃ ॥ ૩૯.૩૪૮॥
એવં યઃ કુરુતે મર્ત્યઃ સમૃદ્ધઃ પશુમાન્ ભવેત્ ।
પ્રોક્તં ફાલ્ગુનપૂજા ચ નવનૈવેદ્યમુચ્યતે ॥ ૩૯.૩૪૯॥
ઇતિ ફાલ્ગુનમાસપૂજાવિધિઃ ।

નવનૈવેદ્યમ્ ।
સર્વસસ્યાભિવૃદ્ધ્યર્થં સર્વપ્રાણિસુખાવહમ્ ।
પ્રીણયેન્નવનૈવેદ્ય વિધિના પાર્વતીસુતમ્ ॥ ૩૯.૩૫૦॥

આષાઢકન્યકામાસે માર્ગશીર્ષશ્ચ માઘકઃ ।
એતે ત્વશોભના વર્જ્યાઃ શેષમાસાઃ શુભાઃ સ્મૃતાઃ ॥ ૩૯.૩૫૧॥
ગર્હિતં   કૃષ્ણપક્ષં સ્યાત્ શુક્લપક્ષે સમાચરેત્ ।
સપ્તમી ચ દ્વિતીયા ચ તૃતીયા પઞ્ચમી શુભાઃ ॥ ૩૯.૩૫૨॥
પૂષા મખા ચ સાવિત્રી શ્રવિષ્ઠા વસવસ્તથા ।
વિશાખા ચ વારુણં મૂલં સૌમ્યં ચૈવ પ્રજાપતિઃ ॥ ૩૯.૩૫૩॥
શુભાન્ન્યેતાનિઋક્ષાણિવર્જ્યાન્ન્યન્ન્યાનિસુવ્રત ।
વર્જનીયાસ્તથામીનમેષકર્કટવૃશ્ચિકાઃ ॥ ૩૯.૩૫૪॥
અન્યાશ્ચશુભાદાપ્રોક્તાસ્તેષામ્પાપંવિવર્જયેત્ ।
શુક્રશ્ચસોમદેવેઢ્ય વારાશ્રેષ્ઠતમાસ્મ્રુતાઃ ॥ ૩૯.૩૫૫॥
દ્રેકાણદર્શણંહોરા શુભાંશાશ્શુભદમ્ભવેત્ ।
સુમુહૂર્તાંસુનિશ્ચિત્ય પૂરવેપાણ્ડરમર્પયેત્ ॥ ૩૯.૩૫૬॥
સર્વાતોદ્યસમાયુક્તં છત્રધ્વજસમાકુલમ્ ।
ધૂપદીપસમાયુક્તં પાલકાદિસમન્વિતમ્ ॥ ૩૯.૩૫૭॥
સુમિત્રશક્તિસહિતં નાનાભક્તજનૈયુતમ્ ।
પૂર્વસ્યામુત્તરસ્યાંવા સસ્યક્ષેત્રમ્પ્રવિશ્યચ ॥ ૩૯.૩૫૮॥
દદ્ધ્યન્નંવાગુલાન્નં વાદિગ્દેવાનાં બલિઙ્ક્ષિપેત્ ।
શાલ્યાનવપક્વલમાન્ સઙ્ગ્રહ્યાસ્ત્રેણમન્ત્રતઃ  ॥ ૩૯.૩૫૯॥
શૂકભારાન્સમાવાહ્ય પ્રવિશેદાલયન્તતઃ ।
સ્નાત્વાચોત્સવબેરન્તુ ભૂષયેત્ભૂષણાર્હકૈઃ  ॥ ૩૯.૩૬૦॥
તત્કાલસમ્ભવૈઃ પુષ્પૈર્નીપપુષ્પૈર્વિશેષતઃ   ।
સર્વતોદ્યસમાયુક્તં છત્રધ્વજસમાયુતમ્ ॥ ૩૯.૩૬૧॥
શૂકભારસમાયુક્તં વ્રીહિભારસમાયુતમ્ ।
નાનાવિધફલૈર્યુક્તં નાનાધાન્યસમન્વિતમ્ ॥ ૩૯.૩૬૨॥
ઇક્ષુશાખાર્દ્રશાખાભિર્નિશિશાખાસમાયુતમ્   ।
ક્રમુકૈસ્તિલશાખાશ્ચમરીચીલવણૈર્યુતમ્ ॥ ૩૯.૩૬૩॥
નાલીકેરામ્રપનસગુલખણ્ડૈસ્સમન્વિતમ્ ।

દદ્ધ્યાજ્યતૈલકુમ્ભૈશ્ચમુદ્ગભિન્નઘટૈર્નવૈઃ ॥ ૩૯.૩૬૪॥
નાનાપુષ્પસમાયુક્તં વિપ્રાદિજનસેવિતમ્ ।
ઉત્સવસ્વામિનં વિદ્વાન્ કુર્યાદ્ગ્રામપ્રદક્ષિણમ્ ॥ ૩૯.૩૬૫॥
પ્રવિશ્યભવનન્તત્રસ્વસ્થાનેસ્થાપ્યદેવતામ્ ।
મણ્ટપઙ્ગોમયેનૈવ  લેપયિત્વા વિભૂષયેત્ ॥ ૩૯.૩૬૬॥ (મણ્ડપ)

પુણ્યાહતોયૈસમ્પ્રૂક્ષ્યતરઙ્ગેણૈવભૂષયેત્  ।
તસ્યોર્દ્ધ્વવિન્યસેચ્છૂકભારણેતાન્  પૃથક્ પૃથક્ ॥ ૩૯.૩૬૭॥
દેવેશાનુજ્ઞાશૂકાન્ જનેભ્યોદાપયેત્સુધીઃ ।
નવશાલિયુતન્ત્વેક શાલીભારમનિન્દિતમ્ ॥ ૩૯.૩૬૮॥
આદિત્યરસ્મિભિસ્તપ્તાન્ ધાન્યાન્મુસલલૂખલૈઃ ।
દેવસ્યમણ્ટપેશુદ્ધેશાલિપિષ્ટૈરલઙ્કૃતે ॥ ૩૯.૩૬૯॥ (મણ્ડપે)

શાલિભિસ્થણ્ડિલઙ્કૃત્વા  પદ્મમષ્ટદલંલુખેત્ ।
પરિસ્તીર્યતતોદર્ભૈઃ પ્રોક્ષયેદસ્ત્રમન્ત્રતઃ ॥ ૩૯.૩૭૦॥
લૂકલન્મુસલન્તત્ર વિન્યસ્યહૃદયાણુના ।
નવવસ્ત્રેણસંવેષ્ટ્ય સમભ્યર્ચ્યયથાવિધિ ॥ ૩૯.૩૭૧॥
પ્રહૃત્ય મુસલેનૈવ બીજમુખ્યેન દેશિકઃ ।
ચતુર્વર્ણોદ્ભવૈસ્સ્ત્રીભિઃ કુટ્ટયેત્તદનન્તરમ્ ॥ ૩૯.૩૭૨॥
તુષાન્ વિપોહ્ય શૂર્પેસ્તુ કણકમ્બું ચ વર્જયેત્ ।
ભારાદિનવભારાન્તં કન્યસાદિત્રયં ત્રયમ્ ॥ ૩૯.૩૭૩॥
પ્રક્ષાલ્ય તણ્ડુલં શોધ્ય નાલિકેરગુલાન્વિતમ્ ।
મરીચિજીરકોપેતમિક્ષુખણ્ડસમન્વિતમ્ ॥ ૩૯.૩૭૪॥
વસ્ત્રાણ્યાસ્તીર્ય દેવાગ્રે શુદ્ધિં  કૃત્વા  યથારૂચિ ।
રમ્ભાપત્રાણિ તસ્યોર્ધ્વે સંસ્તીર્ય પ્રોક્ષ્ય ચાસ્ત્રતઃ ॥ ૩૯.૩૭૫॥
તણ્ડુલં પૂરયેત્ તત્ર ગુલાન્નં વ્યઞ્જનૈર્યુતમ્ ।
કન્દમૂલફલોપેતં યથાવિભવવિસ્તરમ્ ॥ ૩૯.૩૭૬॥
શઙ્ખદુન્દુભિનિર્વાષૈર્વેદધ્વનિસમાયુતમ્ ।
હૃદયેન તુ મન્ત્રેણ સુબ્રહ્મણ્યાય દાપયેત્ ॥ ૩૯.૩૭૭॥

પરિવારામરાણાઞ્ચ દાપયેત્તદનન્તરમ્ ।
પરિવારબલિં  દત્વા મહાપીઠાન્તમેવ ચ ॥ ૩૯.૩૭૮॥
નવપૂગફલૈર્યુક્તં તામ્બૂલં દાપયેત્તતઃ ।
નિવેદિતન્તુ યત્સર્વં સુમિત્રાય પ્રદાપયેત્ ॥ ૩૯.૩૭૯॥
વિપ્રાદિસર્વભક્તેભ્યસ્તણ્ડુલં દાપયેત્ક્રમાત્ ।
બ્રાહ્મણાન્ ભોજયેત્પશ્ચાત્ દીનાનાથાંશ્ચ ભોજયેત્ ॥
આત્મનો હિતમાકાઙ્ક્ષન્ ય એવં વિધિમાચરેત્ ॥ ૩૯.૩૮૦॥
ઇતિ શ્રીકુમારતન્ત્રે માસપૂજાવિધિર્નામ એકોનચત્વારિંશઃ   પટલઃ ।

૪૦. ચત્વારિંશત્પટલઃ   - અઙ્કુરાર્પણવિધિઃ
સર્વમઙ્ગલમાઙ્ગલ્યં   પ્રવક્ષ્યામ્યઙ્કુરાર્પણમ્  ।
અઙ્કુરં  નયેત્કર્મ તત્કર્મ નિષ્ફલં ભવેત્ ॥ ૪૦.૧॥
તસ્માન્મઙ્ગલકર્મદૌ  કારયેદઙ્કુરાર્પણમ્  ।
અયુગેઽહ્નિપ્રકર્તવ્યં કર્મણઃ પૂર્વતો નિશિ ॥ ૪૦.૨॥
પાલિકાઘટિકાંશ્ચૈવ શરાવઞ્ચ ત્રિધા ભવેત્ ।
ઈશવિષ્ણુવિરિઞ્ચિશ્વ તેષામેવાધિપાઃ સ્મૃતાઃ ॥ ૪૦.૩॥
સૌવર્ણં રાજતં તામ્રં કાંસ્યં વા મૃણ્મયન્તુ વા ।
શરાવાણિ ચ સઙ્ગ્રાહ્ય  પિષ્ટેનૈવ વિમર્શયેત્ ॥ ૪૦.૪॥
કાલં છિન્નં ચ સુષિરં ભેદચ્છેદં જલીમુખમ્ ।
નિર્દગ્ધઞ્ચ પુરાણઞ્ચ વર્જયેત્તુ પ્રયત્નતઃ ॥ ૪૦.૫॥
અશ્વત્થં બિલ્વપત્રૈશ્ચ તન્મધ્યે બન્ધયેદ્દૃઢમ્  ।
પાલિકાભ્યન્તરં દર્ભૈર્નિર્ચ્છિદ્રં     કારયેદ્બુધઃ ॥ ૪૦.૬॥
ગોશકૃચ્ચૂર્ણસહિતૈર્મૃદ્ભિઃ સર્વાણિ પૂર્ય ચ ।
પ્રત્યેક ચ કરે ગ્રાહ્ય વાહયિત્વાથ ભક્તકૈઃ ॥ ૪૦.૭॥
સુમિત્રં ચાસ્ત્રરાજં ચ સર્વાતોદ્યસમાયુતમ્ ।
ગ્રામપ્રદક્ષિણં કૃત્વા  મૃત્સઙ્ગ્રહણમાચરેત્  ॥ ૪૦.૮॥
ઉત્તમં પ્રાગુદીચી સ્યાત્ મધ્યમં પશ્ચિમં સ્મૃતમ્ ।
અધમં દક્ષિણં પ્રોક્તં મૃત્સગ્રહણકર્મણિ ॥ ૪૦.૯॥

પુષ્પારામે ચ નદ્યાં વા તડાગે બિલ્વમૂલકે ।
આલયે ચૈવ નિશ્ચિત્ય ગત્વા શુદ્ધભુવસ્થલમ્ ॥ ૪૦.૧૦॥
અસ્ત્રેણ પ્રોક્ષ્ય તદ્દેશં પ્રીણયેદ્ભુવિ નાયકમ્ ।
પુણ્યાહં વાચયેત્તત્ર ગાયત્ર્યા પ્રોક્ષ્ય દેશિકઃ ॥ ૪૦.૧૧॥
ભૂપુરં તત્ર સંલિખ્ય ભૂબીજેનાર્ચયેત્ ભુવમ્ ।
સાલઙ્કૃતં ખનિત્રં ચ વિન્યસ્યાસ્ત્રણ પૂજયેત્ ॥ ૪૦.૧૨॥
ધૂપદીપં તતો દત્વા મૃદં સઙ્ગ્રાહ્ય  દેશિકઃ ।
ગન્ધદ્વારેતિ મન્ત્રેણ સ્થાલિકાયાં ગૃહેન્મૃદમ્ ॥ ૪૦.૧૩॥
સંરક્ષ્યાસ્ત્રેણ સઞ્છાદ્ય ગણિકાભિસ્તુ વાહયેત્ ।
તધ્યવભ્રં ચ ચતુઃ શાલિબીજૈઃ સમ્પૂજ્ય દેશિકઃ ॥ ૪૦.૧૪॥
પ્રવિશેદાલયં પશ્ચાદઙ્કુરાર્પણમાચરેત્  ।
પ્રાસાદસ્યાગ્રકે વાઽપિ દક્ષિણે ચોત્તરેઽપિ વા ॥ ૪૦.૧૫॥
ગોમયાલેપિતે શુદ્ધે મણ્ડપે સમલઙ્કૃતે ।
પ્રાક્સૂત્રં પઞ્ચસૂત્રં સ્યાદુદક્સૂત્રં તથૈવ ચ ॥ ૪૦.૧૬॥
મધ્યે ચતુષ્પદં ત્યક્ત્વા સ્થણ્ડિલં તત્ર કલ્પયેત્ ।
સસૂત્રં સાપિધાનં ચ દ્રોણોદકપ્રપૂરિતમ્ ॥ ૪૦.૧૭॥
કુમ્ભં ન્યસ્ત્વાર્ચયેત્ સોમમોષધીશં મહામુને ।
શરાવં પાલિકાં ચૈવ ઘટિકાં ચ યથાક્રમમ્ ॥ ૪૦.૧૮॥
શરાવાદિ ક્રમાન્ ન્યસ્ત્વા હૃદયેન તુ મન્ત્રતઃ ।
સઙ્ગૃહ્ય  તન્મૃદં ચૈવ પાલિકાદીનિ પૂરયેત્ ॥ ૪૦.૧૯॥
મધ્યે ગ્રન્થિં  પવિત્રં ચ તેષાં મધ્યે ન્યસેદ્ બુધઃ ।
વૈવસ્વતો વિવસ્વાંશ્ચ રવિર્માર્તાણ્ડભાસ્કરઃ ॥ ૪૦.૨૦॥
લોકપ્રકાશકશ્ચૈવ લોકસાક્ષિત્રિવિક્રમઃ ।
આદિત્યશ્ચૈવ સૂર્યશ્ચ અંશુમાલી દિવાકરઃ ॥ ૪૦.૨૧॥
દિશૈતા દ્વાદશાદિત્યાનીશાનાદિયથાક્રમમ્ ।
આસનૈર્મૂર્તિમૂલૈર્વા   પૂજયેત્ સ્વસ્વનામભિઃ ॥ ૪૦.૨૨॥
તિલસર્ષપનિષ્પાવમાપમુદ્ગં ચણં તથા ।

કુલુત્થં શાલ્યપામાર્ગ શ્યામાકાં ચ પ્રિયઙ્ગવમ્  ॥ ૪૦.૨૩॥
યવદ્વાદશધાન્યાનિ ક્ષીરોક્ષાનિ ચ વાપયેત્ ।
યા જાતા ઇતિ મન્ત્રેણઓષધીમભિમન્ત્ર્ય ચ ॥ ૪૦.૨૪॥
યથાન્યાયં સમભ્યર્ચ્ય ધૂપદીપં પ્રદાપયેત્ ।
પાયસં શશિને દ્વાદશાદિત્યેભ્યઃ પ્રદાપયેત્ ॥ ૪૦.૨૫॥
દત્વા તેભ્યશ્ચ તામ્બૂલં જનેભ્યો દાપયેત્તતઃ ।
હૃદયેન તુ મન્ત્રેણ ગુરુર્બીજાદિવાપયેત્ ॥ ૪૦.૨૬॥
તત્રસ્થા બ્રાહ્મણાઃ શૈવશઙ્કરાદિ યથાક્રમમ્ ।
હૃદાસ્ત્રેણ વિધાયાત્ર સેચયેત્કુમ્ભતોયકૈઃ  ॥ ૪૦.૨૭॥
યાવત્કર્માદિકં તાવત્ સુગુપ્તાન્યઙ્કુરાણિ  તુ ।
અઙ્કુરં  ચોર્ધ્વગ ચૈવ પૂણ ચેત્તુ શુભાવહમ્ ॥ ૪૦.૨૮॥
અપૂર્ણાનિ ચ કુબ્જાનિ વક્રતિર્યગતાનિ ચ ।
શ્યામલાનિ ચ શૂ યાનિ મૂષિકભક્ષિતાનિ વૈ ॥ ૪૦.૨૯॥
અઙ્કુરાણ્યશુભાન્યત્ર  તદ્દોષશમનાય ચ ।
અસ્ત્રેણૈવ શતં જપ્ત્વા ઘૃતેનૈવ શતં હુનેત્ ॥ ૪૦.૩૦॥
ગ્રામપ્રદક્ષિણં કુર્યાત્ તીર્થાઙ્કુરમનિન્દિતમ્  ।
અઙ્કુરાણિ  ચ કર્માન્તે પયસાઽપ્લાવ્ય બુદ્ધિમાન્ ॥ ૪૦.૩૧॥
વાહયિત્વા વિધાનજ્ઞસ્સન્ત્યજેત્તુ જલાશયે ।
ચતુર્વિંશતિપક્ષે   તુ પ્રત્યેકં ચાષ્ટકં ગ્રહેત્ ॥ ૪૦.૩૨॥
પ્રાક્સૂત્રં વસુસૂત્રં સ્યાદુદવસૂત્રં તથૈવ ચ ।
મધ્યે વ્યોમપદં ગ્રાહ્ય લોપયેદભિતોઽષ્ટકમ્ ॥ ૪૦.૩૩॥
ત્રિકોણાભ્યન્તરે મૂર્ત્યા ચતુર્દિક્ષુક્રમાદ્બુધઃ   ।
દ્વારાર્થઞ્ચ મહાશાસુ પદમેકં પરિત્યજેત્ ॥ ૪૦.૩૪॥
સ્થણ્ડિલં કારયેત્તત્ર તિલતણ્ડુલશાલિભિઃ ।
તસ્ય મધ્યે લિખેત્પદ્મં સાષ્ટપત્ર સકર્ણિકમ્   ॥ ૪૦.૩૫॥
સ્થાપયેત્કર્ણિકામધ્યે   ચન્દ્રકુમ્ભં નવં શુભમ્ ।
પાલિકે દ્વે ન્યસેદ્ધીમાન્ દ્વારાણાં પાર્શ્વયોર્બુધઃ ॥ ૪૦.૩૬॥

વિન્યસેદ્ઘટિકે દ્વે ચ કોણેષ્વેવં પદદ્વયે ।
શેષેષુ ચ શરાવાણિ સ્થાપયેદ્ધૃદયેન તુ ॥ ૪૦.૩૭॥
પૂજયિત્વા યથાન્યાયં ભાગાન્દિક્પાલકાન્વસૂન્ ।
વસ્ત્રેણાચ્છાદ્ય પરિતઃ દર્ભૈશ્ચૈવ પરિસ્તરેત્ ॥ ૪૦.૩૮॥
શેષં પૂર્વવદુદ્દિષ્ટં વિશ્વામિત્ર મહામુને ।
કર્મણામભિવૃદ્ધ્યર્થં કર્માઙ્ગં  મઙ્ગલાઙ્કુરમ્   ॥
એવં યઃ કુરુતે મર્ત્યસ્સર્વાન્ કામાનવાપ્નુયાત્ ॥ ૪૦.૩૯॥
ઇતિ શ્રીકુમારતન્ત્રે અઙ્કુરાર્પણવિધિર્નામચત્વારિંશત્પટલઃ    ।

૪૧. એકચત્વારિંશત્પટલઃ   - મહાવલ્લીદેવસેનાસ્થાપનવિધિઃ
મહાવલ્લીદેવસેનાસ્થાપનં શ‍ૃણુ સુવ્રત ।
સ્કન્દસ્ય દક્ષિણે વામે શક્તિગેહં પ્રકલ્પયેત્ ॥ ૪૧.૧॥
સર્વસમ્પત્કરં પુણ્યં સર્વમઙ્ગલકારકમ્  ।
સ્કન્દસ્ય કર્ણસીમાન્તં બાહુસીમાન્તમેવ વા ॥ ૪૧.૨॥
સ્તનસીમાન્તમુત્તુઙ્ગમુત્તમં  મધ્યમાધમમ્ ।
મધ્યમં દશતાલેન માનોન્માનાદિ કારયેત્ ॥ ૪૧.૩॥
સર્વલક્ષણસમ્પૂર્ણં સ્નિગ્ધગાત્રં સુયૌવનમ્ ।
લોહજં શૈલજં ચૈવ દારુજં મૃણ્મયં તુ વા ॥ ૪૧.૪॥
આયાદિશુદ્ધસંયુક્તં સર્વાભરણભૂષિતમ્ ।
કુઞ્ચિતં સમપાદં તુ સવ્યપાદં પ્રલમ્બિતમ્ ॥ ૪૧.૫॥
પદ્મધૃત્ વામહસ્તં ચ દક્ષહસ્તં પ્રલમ્બિતમ્ ।
શ્યામવર્ણં વિશાલાઙ્ગં  મહાવલ્લીસ્વરૂપકમ્ ॥ ૪૧.૬॥
વામપાદસ્થિતં ચૈવ સવ્યપાદં તુ કુઞ્ચિતમ્  ।
પદ્મધૃત્ સવ્યહસ્તં ચ વામહસ્તં પ્રલમ્બિતમ્ ॥ ૪૧.૭॥
રક્તવર્ણં વિશાલાક્ષં દેવસેનાસ્વરૂપકમ્ ।
એવં સઙ્કલ્પ્ય મતિમાન્ પ્રતિષ્ઠામાચરેત્તતઃ ॥ ૪૧.૮॥
ઉત્તરાયણકાલે તુ શુક્લપક્ષે શુભે દિને ।
તિથિવારાદિભિર્યુક્તે સુલગ્ને ચૈવ કારયેત્ ॥ ૪૧.૯॥

પ્રસાદસ્યાગ્રતઃ કૃત્વા  મણ્ડપં ચતુરશ્રકમ્ ।
દશાઙ્ગતાલમાયામં  ષોડશસ્તભ્ભસંયુતમ્ ॥ ૪૧.૧૦॥
પઙ્ક્તિત્રયસમાયુક્તં  ચતુર્દ્વારસમન્વિતમ્ ।
તત્ત્રિભાગૈકતો મધ્યે વેદીદર્પણસન્નિભામ્ ॥ ૪૧.૧૧॥
કુણ્ડાનિ ચ ચતુર્દિક્ષુ   પદ્માકારાણિ કારયેત્ ।
પ્રધાનકુણ્ડમૈશાન્યે યોન્યાકારં પ્રકલ્પયેત્ ॥ ૪૧.૧૨॥
એકાંશં યોનિકુણ્ડં સ્યાત્ વેદિપૂર્વં વિધીયતે ।
મેખલાત્રયસંયુક્તં નાભિયુક્ યોનિનૈવ ચ ॥ ૪૧.૧૩॥
તદર્ધમાયતં કુર્યાત્તદ્વામે સ્નાનમણ્ડપમ્ ।
તન્મધ્યે વેદિકાં કુર્યાત્તાલમાત્રસમાયતમ્ ॥ ૪૧.૧૪॥
સ્થણ્ડિલં વેદિકોર્ધ્વે તુ તિલતણ્ડુલશાલિભિઃ ।
કૃત્વા  સમ્પ્રોક્ષ્ય ચાસ્ત્રેણ બેરં તત્રૈવ વિન્યસેત્ ॥ ૪૧.૧૫॥
શૈલજે રત્નવિન્યાસં પ્રતિષ્ઠાકાલ એવ ચ ।
દક્ષિણે ચ મહાવલ્લીં  દેવસેનાં તદુત્તરે ॥ ૪૧.૧૬॥
ન્યસ્ત્વાઽથ રત્નવિન્યાસં કારયેદ્વિધિપૂર્વકમ્ ।
યથા દૃઢતરં સમ્યક્ કારયેચ્છિલ્પિના બુધઃ ॥ ૪૧.૧૭॥
નયનોન્મીલનં કુર્યાત્ નેત્રયુગ્મયુતે દિને ।
સ્વર્ણસૂચીપ્રહારાભ્યાં દૃષ્ટિમણ્ડલમાલિખેત્ ॥ ૪૧.૧૮॥
કૃષ્ણમણ્ડલમાલિખ્યજ્યોતિર્મણ્ડલમાલિખેત્ ।
વિસૃજ્ય શિલ્પિનં ધીમાન્ સ્વર્ણદૂર્વાઙ્કુરૈરપિ  ॥ ૪૧.૧૯॥
નેત્રદ્વારં વિલિખ્યાથ નેત્રમુદ્રાં પ્રદર્શયેત્ ।
મધુવાતા ઋતાયેતિ તર્પયેન્મધુના દૃશમ્ ॥ ૪૧.૨૦॥
ઘૃતં મિમિક્ષેતિ મન્ત્રેણ ઘૃતેનૈવ તુ તર્પયેત્ ।
આપ્યાયસ્વેતિ મન્ત્રેણ ક્ષીરેણૈવ તુ તર્પયેત્ ॥ ૪૧.૨૧॥
સુવર્ણં રજતં તામ્રં કાંસ્યં મધ્વાજ્યપાત્રકમ્ ।
પ્રસ્થં પ્રસ્થેન સમ્પૂર્ણં સર્વેષાં કાંસ્યમેવ ચ ॥ ૪૧.૨૨॥
ગોર્ધેનુહવ્યમન્ત્રેણ સવત્સાં ગાં પ્રદર્શયેત્ ।

બ્રહ્મજજ્ઞાનમન્ત્રેણ બ્રાહ્મણાનપિ દર્શયેત્ ॥ ૪૧.૨૩॥
પ્રચ્છન્નપટમાવર્જ્ય જનાન્ સર્વાન્ પ્રદર્શયેત્ ।
અષ્ટમૃત્સલિલેન વ પઞ્ચત્વવસલિલેન ચ ॥ ૪૧.૨૪॥
કારયેત્પ્રતિમાશુદ્ધિં  શુદ્ધિશ્શુદ્ધિરિતિ બ્રુવન્ ।
આપોહિષ્ઠામયેનેતિ પવમાનૈશ્ચ પઞ્ચભિઃ ॥ ૪૧.૨૫॥
સર્વાલઙ્કારસંયુક્તં સર્વાતોદ્યસમન્વિતમ્ ।
સ્વસ્તિવાચસમશ્ચેતિ સન્નિવેશ્ય યથા બલમ્ ॥ ૪૧.૨૬॥
ગ્રામપ્રદક્ષિણં કુર્યાત્ સર્વભક્તજનૈઃ સહઃ ।
તતો જલાશયં પ્રાપ્ય તીરે સમતલે શુભે ॥ ૪૧.૨૭॥
પ્રોક્ષયેદસ્ત્રમન્ત્રેણ બેરં તત્રૈવ વિન્યસેત્ ।
કૂર્ચં શિરસિ બધ્વા તુ વસ્ત્રયુગ્મેન વેષ્ટયેત્ ॥ ૪૧.૨૮॥
જલમધ્યે પ્રપાયુક્તં કૃત્વા  પીઠદ્વયેન્યસેત્ ।
ઋગાદ્યધ્યયનં કુર્વન્ દ્વિજૈઃ પ્રાગાદિદિક્ષુ ચ ॥ ૪૧.૨૯॥
એકરાત્રં દ્વિરાત્રં વા ત્રિરાત્રમપિ વાસયેત્ ।
યાગશાલાં ગુરુર્ગત્વા પ્રાક્ષયેદસ્ત્રમન્ત્રતઃ ॥ ૪૧.૩૦॥
દર્ભમાલ્યૈરલઙ્કૃત્ય વિતાનસ્તમ્ભવેષ્ટનૈઃ ।
પુણ્યાહપ્રોક્ષણં કુર્યાત્ સ્થણ્ડિલં વેદિકોપરિ ॥ ૪૧.૩૧॥
અષ્ટદ્રોણૈઃ શાલિભિશ્ચ તદર્ધૈસ્તણ્ડુલૈરપિ ।
તદર્ધૈશ્ચ તિલૈશ્ચૈવ કૃત્વા  પદ્મસ્ય માલિકામ્ ॥ ૪૧.૩૨॥
દર્ભૈરાસ્ત્રીર્યશયનમણ્ડલાદ્યૈઃ પ્રકલ્પયેત્ ।
પર્યગ્નિકરણં કુર્યાત્ વાસ્તુહોમેન વહ્નિના ॥ ૪૧.૩૩॥
પ્રક્ષિપ્ય વિકિરાન્ મન્ત્રી મણ્ડપં શુદ્ધિમાચરેત્ ।
જલાદુત્તીર્ય શક્તી દ્વે સ્નાનવેદ્યુપરિન્યસેત્ ॥ ૪૧.૩૪॥
કર્તવ્યં પ્રતિમાશુદ્ધિં  પવમાનમુદીરયન્ ।
મહાવલ્લીં  દેવસેનાં કૌતુકં બન્ધયેત્ બુધઃ ॥ ૪૧.૩૫॥
શયને શાયયેદ્દેવીં  પ્રાક્શિરશ્ચોર્ધ્વવક્ત્રકમ્ ।
નવવસ્ત્રેણ સઞ્છાદ્ય ગન્ધપુષ્પાદિનાર્ચયેત્ ॥ ૪૧.૩૬॥

દ્રોણતોયેન સમ્પૂર્ણં સકૂર્ચં સાપિધાનકમ્ ।
હેમવસ્ત્રસમાયુક્તં ગન્ધાદ્યૈઃ પરિપૂરિતમ્ ॥ ૪૧.૩૭॥
વર્ધનીદ્વયમાદાય શિરોભાગે નિધાપયેત્ ।
તદર્ધમાત્રવર્ધન્યાઃ પ્રાગાદ્યષ્ટૌ ન્યસેતતઃ ॥ ૪૧.૩૮॥
દક્ષિણસ્થિતવર્ધન્યાં મહાવલ્લીં  સ્વબીજતઃ ।
ઉત્તરસ્થિતવર્ધન્યાં દેવસેનાં સ્વબીજતઃ ॥ ૪૧.૩૯॥
આવાહ્ય ગન્ધપુષ્પાદ્યૈસ્તદઙ્ગાનિ  ચ પૂજયેત્ ।
ઉષા ચ પ્રત્યુષા ચૈવ સતી ચ સત્વતી તથા ॥ ૪૧.૪૦॥
સ્વધા વિશ્વમુખી ચૈવ સુરાધ્યક્ષા સરસ્વતી ।
દેવસેના મહાવલ્લ્યોરેતાશ્ચૈવાષ્ટમૂર્તયઃ ॥ ૪૧.૪૧॥
વરામ્બુજકરા સ્થૂલા સ્વસ્વનામાભિરર્ચયેત્ ।
ધૂપદીપં તતો દત્ત્વા પાયસં તુ નિવેદયેત્ ॥ ૪૧.૪૨॥
દ્વારદ્વારાધિપાનિષ્ટ્વા સાસ્ત્રાન્ દિક્પાલકાનપિ ।
અગ્નિકાર્યોક્તમાર્ગેણ નામકર્માન્તમાચરેત્ ॥ ૪૧.૪૩॥
કુણ્ડમધ્યે યજેદ્દેવીં  તત્ર મૂલાઙ્ગમન્ત્રકૈઃ  ।
પલાશખાદિરાશ્વત્થવટાઃ પૂર્વાદિદિક્ષુ ચ ॥ ૪૧.૪૪॥
પ્રધાનસ્ય પલાશઃ સ્યાત્ સમિધઃ સમ્પ્રકીર્તિતઃ   ।
સમિદાજ્ય ચરૂંશ્ચૈવ લાજસક્તુતિલાનિ ચ ॥ ૪૧.૪૫॥
સર્ષપં માષમુદ્ગં ચ પ્રિયઙગુમધુપાયસમ્ ।
મૂલસદ્યાદિ ચાસ્ત્રાન્તર્મન્ત્રૈર્હોમં સમાચરેત્ ॥ ૪૧.૪૬॥
દ્રવ્યાન્તે વ્યાહૃતીર્હુત્વા  સ્પૃષ્ટ્વા સ્પૃષ્ટ્વા હુનેદ્ગુરુઃ ।
શતમર્ધં તદર્ધં વા દેવીભ્યાં પ્રતિહોમયેત્ ॥ ૪૧.૪૭॥
દેવસેનામહાવલ્લ્યોઃ ગાયત્ર્યા હવિષા હુનેત્ ।
ગૌરીમિમાય મન્ત્રેણ દ્વાદશાહુતિમાચરેત્  ॥ ૪૧.૪૮॥
દિશાસ્વધ્યયનં કુર્યાત્ ચતુર્વેદાન્ દ્વિજોત્તમૈઃ ।
સ્વિષ્ટકૃચ્ચ હુનેત્તેન મૂલાત્પૂર્ણાહુતિં   હુનેત્  ॥ ૪૧.૪૯॥
પ્રાતઃ સ્નાનાદિકં કૃત્વા  સન્ધ્યાનુષ્ઠાનકર્મ ચ ।
ઔપાસનઞ્ચ કૃત્વાથ  મણ્ડપં પ્રવિશેદ્ગુરુઃ ॥ ૪૧.૫૦॥

256 sanskritdocuments.org



કુમારતન્ત્રમ્

પાદૌ પ્રક્ષાલ્ય ચાચમ્ય બેરપૂજાં વિધાય ચ ।
સામાન્યાર્ઘ્યકરો મન્ત્રી દ્વારદ્વારાધિપાન્ યજેત્ ॥ ૪૧.૫૧॥
વિશેષાર્ઘ્યં તતઃ કલ્પ્ય તેનૈવ પ્રોક્ષ્ય વર્ધનીમ્ ।
પ્રાગ્વદભ્યર્ચ્ય વર્ધન્યૈર્ગન્ધપુષ્પાદિભિર્ગુરુઃ ॥ ૪૧.૫૨॥
કુણ્ડાધિદેવાન્ સમ્પૂજ્ય પરિષિચ્ય યથાવિધિ ।
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ॥ ૪૧.૫૩॥
વહ્નેર્દેવ્યૌ  સમાદાય વર્ધન્યોર્વિન્યસેત્   પૃથક્ ।
શયનાત્ બિમ્બમુત્થાપ્ય તત્તદ્ધૃદયમન્ત્રતઃ ॥ ૪૧.૫૪॥
સ્નાનવેદ્યુપરિન્યસ્ત્ત્વા પૂજયેદ્બિલ્વતોયકૈઃ  ।
સ્કન્દસૂક્તેન મન્ત્રેણ તતો ગૌરી મિમેતિ ચ ॥ ૪૧.૫૫॥
દુર્ગાન્દેવીતિ મન્ત્રેણ ગાયત્ર્યાભ્યર્ચ્ય ધૂપયેત્ ।
વસ્ત્રાભરણમાલાદ્યૈરલઙ્કૃત્ય વિશેષતઃ ॥ ૪૧.૫૬॥
સુલગ્ને સુમુહૂર્તે ચ યજમાનાનુકૂલકે ।
સ્થાપયેત્તુ મહાવલ્લીં  સ્કન્દદક્ષિણપાર્શ્વકે ॥ ૪૧.૫૭॥
વામપાર્શ્વે મહાસેનાં સ્થાપયેત્તુ યથા દૃઢમ્ ।
કિઞ્ચિદ્ ગુહાભિવક્ત્રે ચ સ્થાપ્ય શિલ્પિનમુત્સૃજેત્ ॥ ૪૧.૫૮॥
શાન્તિકુમ્ભજલેનૈવ પ્રોક્ષયેન્મુનિપુઙ્ગવ  ।
વર્ધનીદ્વયમાદાય કૃત્વા  ધામપ્રદક્ષિણમ્ ॥ ૪૧.૫૯॥
તત્તદગ્રે તુ વિન્યસ્ય વર્ધનીદ્વયમેવ ચ ।
પ્રત્યેકમક્ષરન્યાસં કારયેદ્ વિધિના બુધઃ ॥ ૪૧.૬૦॥
પૂર્વમેવ મહાવલ્લીં  દેવસેનાં તતઃ પરમ્ ।
વર્ધન્યોર્બીજમાદાય વિન્યસેત્ સ્વસ્વચૂચુકે ॥ ૪૧.૬૧॥
વર્ધનીસલિલૈઃ પૂજ્ય કુર્યાત્ પ્રાણપ્રતિષ્ઠિકામ્ ।
વર્ધન્યષ્ટામ્બુભિઃ પીઠે પ્રાગાદિષ્વભિષેચયેત્ ॥ ૪૧.૬૨॥
ગન્ધપુષ્પાદિનાભ્યર્ચ્ય પ્રભૂતહવિષં દદેત્ ।
પ્રાયશ્ચિત્તાર્થમસ્ત્રેણ શતમષ્ટોત્તરં હુનેત્  ॥ ૪૧.૬૩॥
આચાર્યં પૂજયેત્ પશ્ચાત્ વસ્ત્રહેમાઙ્ગુલીયકૈઃ  ।

યાગોપકરણં સર્વં દેશિકાય પ્રદાપયેત્ ॥ ૪૧.૬૪॥
ઉત્તમં દશનિષ્કં તુ મધ્યમં તુ તદર્ધકમ્ ।
તદર્ધમધમં જ્ઞેયં દેશિકસ્ય તુ દક્ષિણા ॥ ૪૧.૬૫॥
નિષ્કદ્વયેન મતિમાન્ મૂર્તિમાન્   સમ્પ્રપૂજયેત્ ।
જાપકાન્ વાસ્તુહોતારં શિલ્પિનં પ્રીણયેત્ તતઃ ॥ ૪૧.૬૬॥
બ્રાહ્મણાન્ ભોજયેત્ પશ્ચાત્ દીનાનાથાંશ્ચ ભોજયેત્ ।
તતઃ સ્કન્દસ્ય દેવ્યોશ્ચ કુર્યાદુદ્વાહ કર્મ ચ ॥ ૪૧.૬૭॥
માલિકાં દાપયેત્ તેષાં માલાં હસ્તૈઃ પરસ્પરમ્ ।
મહાવલ્લી પિતા કૃષ્ણો દેવસેના ગુરુર્વૃષા ॥ ૪૧.૬૮॥
એતાભ્યાં કારયેન્મન્ત્રી વિધ્યુક્તં સર્વકર્મ ચ ।
તેષાં પ્રક્ષાલ્ય પાદૌ ચ વસ્ત્રૈઃ સ્વૈર્મન્ત્રશાસ્ત્રવિત્ ॥ ૪૧.૬૯॥
સ્વસૂક્તેનૈવ મતિમાન્ કર્મ વૈવાહિકં ચરેત્ ।
શક્તિદ્વયં સમાસાદ્ય પ્રત્યેકં મન્ત્રવાસસા ॥ ૪૧.૭૦॥
ચતુર્મુખઃ પુરોધાશ્ચ દાતારૌ કૃષ્ણવજ્રિણૌ ।
મઙ્ગલ્યતન્તુનાનેન  માઙ્ગલ્યં  કારયેદ્ બુધઃ ॥ ૪૧.૭૧॥
સ્વસૂક્તેન વિધાનેન કર્મ વૈવાહિકં હુનેત્  ।
મહાવલ્લ્યાયુતઃ કામો વસન્તે દેવસેનયા ॥ ૪૧.૭૨॥
એતાભ્યાં લાજદાનં ચ કુર્યાલ્લાજાન્ સ્વમન્ત્રતઃ ।
જયાદિરભ્યાધાનં ચ રાષ્ટ્રભૃચ્ચ ક્રમાદ્ધુનેત્ ॥ ૪૧.૭૩॥
પૂર્ણાહુતિં   તતઃ કુર્યાત્ મૂલમન્ત્રેણ મન્ત્રવિત્ ।
તામ્બૂલં દાપયેત્ તત્ર જનેભ્યશ્ચ યથાક્રમમ્ ॥ ૪૧.૭૪॥
શુદ્ધાન્નં પાયસં મૌદ્ગં ગુલાન્નં ચ તિલાન્નકમ્ ।
પ્રિયઙ્ગ્વન્નં  ચ મધુના સૂપાપૂપૈઃ ફલૈઃ સહ ॥ ૪૧.૭૫॥
દત્વા દેવાય દેવીભ્યાં બ્રાહ્મણાનપિ ભોજયેત્ ।
ચન્દ્રાર્કતારકં યાવત્ મન્ત્રાદિશક્તિભિઃ સહ ॥ ૪૧.૭૬॥
યુવાભ્યાં સ્વેચ્છયા દેવ્યૌ સ્થાતવ્યમિહ મન્દિરે ।
ઇતિ વિજ્ઞાપ્ય નત્વાથ પ્રાર્થયેદર્થમીપ્સિતમ્ ॥ ૪૧.૭૭॥

ચતુર્થે દિવસે પશ્ચાત્ પઞ્ચમેઽહનિ વા પુનઃ ।
શેષહોમં સ્વસૂત્રેણ કારયેન્મુનિપુઙ્ગવ  ॥ ૪૧.૭૮॥
સ્નપનં કારયેદન્તે યથાવિભવવિસ્તરમ્ ।
એવં યઃ કુરુતે મર્ત્યઃ પુત્રપૌત્રકલત્રકૈઃ ॥
સર્વાન્ કામાનિહ પ્રાપ્ય દેહાન્તે મુક્તિમાપ્નુયાત્ ॥ ૪૧.૭૯॥
ઇતિ શ્રીકુમારતન્ત્રે મહાવલ્લીદેવસેનાસ્થાપનવિધિર્નામ
એકચત્વારિંશત્પટલઃ   ।

૪૨. દ્વિચત્વારિંશત્પટલઃ   - સુમિત્રસ્થાપનવિધિઃ
સુમિત્રસ્થાપનં વક્ષ્યે શ‍ૃણુ કૌશિક સુવ્રત ।
ઉક્ત્વૈવ જનનં પૂર્વે પ્રતિષ્ઠાં ચ તતઃ પરમ્ ॥ ૪૨.૧॥
વસિષ્ઠગોત્રો સ્વર્ણાક્ષ પુત્રઃ કાશીપુરે વસન્ ।
ત્રિજન્મસુ પુરા સ્કન્દં સમભ્યર્ચ્ય યથાવિધિ ॥ ૪૨.૨॥
સુમિત્ર ઇતિ સેનાન્યા પ્રોક્તઃ પ્રીતેન દેવલઃ ।
સુબ્રહ્મણ્યસ્ય સામીપ્યે ગાણપત્યમવાપ્તવાન્ ॥ ૪૨.૩॥
મૂલબેરાર્થમત્યર્ધં પઞ્ચાંશં દ્વ્યર્ધમેવ ચ ।
પઞ્ચાશં મુનિભાગે ચ દ્વાત્રિંશે   દ્વ્યંશમેવ વા ॥ ૪૨.૪॥
ઉત્તમં નવતાલેન સુમિત્રં કારયેદ્બુધઃ ।
દ્વિનેત્રં દ્વિભુજં રક્તં સુવક્ત્રં ચ સુયૌવનમ્ ॥ ૪૨.૫॥
દક્ષિણે શક્તિહસ્તં ચ વામં ચ કટિબન્ધનમ્ ।
અલકં જ્યોતિસંયુક્તં દંષ્ટ્રિણં  રુચિરાનનમ્ ॥ ૪૨.૬॥
કરણ્ડમકુટં વાઽપિ જટામકુટમેવ વા ।
હસ્તૌ મુકુલવદ્બદ્ધૌ દક્ષિણં શક્તિસંયુતમ્ ॥ ૪૨.૭॥
સર્વાભરણસંયુક્તમાસનસ્થાનકં તુ વા ।
યજ્ઞોપવીતસંયુક્તં પદ્મપીઠોપરિસ્થિતમ્ ॥ ૪૨.૮॥
ઇત્થં રૂપં સુમિત્રસ્ય ગુહેન વિહિતં પુરા ।
લોહેન શિલયા ચૈવ કારયેન્મુનિપુઙ્ગવ  ॥ ૪૨.૯॥
પ્રાસાદાર્ધં તદર્ધં વાપ્યૈશાન્યે તસ્ય ગેહકમ્ ।

એવં સઙ્કલ્પ્ય મતિમાન્ સ્થાપનં સમ્યગાચરેત્ ॥ ૪૨.૧૦॥
ષાન્તં ષષ્ઠસ્વરોપેતં સુમિત્રસ્યૈવ બીજકમ્ ।
ઉત્તરાયણકાલે તુ શુક્લપક્ષે શુભેદિને ॥ ૪૨.૧૧॥
પ્રાસાદસ્યાગ્રકે વાઽપિ પશ્ચિમે ચોત્તરેપિ વા ।
ષોડશદ્વાદશસ્તમ્ભયુક્તં મણ્ડપમાચરેત્ ॥ ૪૨.૧૨॥
કૃત્વાઽથ  વેદિકામધ્યે તત્ત્રિભાગૈકભાગેતઃ ।
ચતુરશ્રં ચતુર્દિક્ષુ   પ્રધાનં તુ ષડશ્રકમ્ ॥ ૪૨.૧૩॥
નાભિયોનિસમાયુક્તં સર્વલક્ષણસંયુતમ્ ।
મણ્ડપં સમલઙ્કૃત્ય વિતાનસ્તમ્ભવેષ્ટનૈઃ ॥ ૪૨.૧૪॥
દર્ભમાલાસમાયુક્તં દશાયુધસમાયુતમ્ ।
ઉત્તરે સ્નાનવેદિં  તુ તદર્ધેનૈવ કારયેત્ ॥ ૪૨.૧૫॥
રત્નન્યાસં યથાન્યાયં સુદૃઢં કારયેદ્બુધઃ ।
નયનોન્મીલનં કુર્યાન્નેત્રયુગ્મદિને શુભે ॥ ૪૨.૧૬॥
બેરશુદ્ધિં  તતઃ કૃત્વા  કુર્યાદ્ગ્રામપ્રદક્ષિણમ્ ।
એકરાત્રં ત્રિરાત્રં વા જલે ચૈવાધિવાસયેત્ ॥ ૪૨.૧૭॥
સ્થણ્ડિલં વેદિકોર્ધ્વે તુ કલ્પયેચ્છાલિતણ્ડુલૈઃ ।
શયનં કલ્પયેદ્વિદ્વાનણ્ડજાદ્યૈરનુક્રમાત્ ॥ ૪૨.૧૮॥
જલાદુત્તીર્ય વિમલતુઙ્ગવેદ્યુપરિન્યસેત્  ।
અષ્ટમૃત્સલિલૈર્વિદ્વાન્   તલ્લિઙ્ગેનાભિષેચયેત્  ॥ ૪૨.૧૯॥
કૌતુકં બન્ધયિત્વાથ ગન્ધમાલ્યૈર્વિભૂષયેત્   ।
શયને શાયયેદ્બિમ્બં પ્રાક્શિરશ્ચોર્ધ્વવક્ત્રકમ્ ॥ ૪૨.૨૦॥
નવવસ્ત્રદ્વયેનૈવ છાદયેત્તુ સુમિત્રકમ્ ।
ષટ્સૂત્રં સાપિધાનઞ્ચ સવસ્ત્રં હેમસંયુતમ્ ॥ ૪૨.૨૧॥
સુમિત્રસ્ય શિરોભાગે સ્થાપયેત્કુમ્ભમુત્તમમ્ ।
તસ્મિન્ સુમિત્રમાવાહ્ય સ્વબીજં સાઙ્ગમુચ્ચરેત્  ॥ ૪૨.૨૨॥
અભિતઃ કલશાનષ્ટૌ ન્યસેત્ પ્રાગાદ્યનુક્રમાત્ ।
ઇન્દ્રાદિલોકપાલાંશ્ચ સ્વસ્વનામભિરર્ચયેત્ ॥ ૪૨.૨૩॥

અર્ચયિત્વા સુગન્ધાંશ્ચ નૈવેદ્યં દાપયેત્તતઃ ।
વાસ્તુહોમં તતઃ કૃત્વા  પર્યગ્નિકરણં તતઃ ॥ ૪૨.૨૪॥
સમિદાજ્ય ચરું લાજં સક્તુચૈવ તિલાનપિ ।
મુદ્ગં સુમિત્રમૂલેન ષડઙ્ગેનૈવ  હોમયેત્ ॥ ૪૨.૨૫॥
તદર્ધં વા તદર્ધં વા દ્રવ્યાન્તે વ્યાહૃતિં  હુનેત્  ।
સ્પૃષ્ટ્વા સ્પૃષ્ટ્વા વિશેષેણ હૃદાપૂર્ણાહુતિં   હુનેત્  ॥ ૪૨.૨૬॥
પ્રાતઃ સ્નાત્વા તુ વિધિવત્કૃતનિત્યવિધિર્ગુરુઃ ।
પ્રાક્ શિરોઽર્પણકં કુર્યાત્ હેમદૂર્વાઙ્કુરાક્ષતૈઃ  ॥ ૪૨.૨૭॥
જયાદિરભ્યાધાનઞ્ચ રાષ્ટ્રભૃચ્ચ ક્રમાદ્ધુનેત્ ।
સ્નાનવેદ્યાં ચલં બેરમચલં માનુષે પદે ॥ ૪૨.૨૮॥
સંસ્થાપ્ય સ્થાપયેદ્વિદ્વાનષ્ટમૃત્સલિલેન ચ ।
આપોહિષ્ઠેતિ મન્ત્રેણ પાવમાનેન વા પુનઃ ॥ ૪૨.૨૯॥
અભ્યસેત્ ષડક્ષરં ન્યાસં બ્રહ્માઙ્ગાનિ  તતઃ પરમ્ ।
કુમ્ભમાદાય મતિમાન્ કૃત્વા  ધામપ્રદક્ષિણમ્ ॥ ૪૨.૩૦॥
બેરાગ્રે સ્થણ્ડિલે ન્યસ્ત્વા સુમુહૂર્તે સુલગ્નકૈ ।
કુમ્ભાદ્બીજં સમાદાય બેરસ્ય હૃદિ વિન્યસેત્ ॥ ૪૨.૩૧॥
પ્રાણપ્રતિષ્ઠકાં કુર્યાત્ યથાવિધિ સમાહિતઃ ।
અર્ચયેદ્ગન્ધપુષ્પાદ્યર્ધૂપદીપૈઃ પ્રદાપયેત્ ॥ ૪૨.૩૨॥
આચાર્યં પૂજયેત્પશ્ચાત્ વસ્ત્રહેમાઙ્ગુલીયકૈઃ  ।
ઉત્તમં દશનિષ્કન્તુ મધ્યમન્તુ તદર્ધકમ્ ॥ ૪૨.૩૩॥
તદર્ધમધમં જ્ઞેયં દેશિકસ્ય તુ દક્ષિણા ।
બ્રાહ્મણાન્ ભોજયેત્પશ્ચાચ્છિવભક્તાંશ્ચ વૈદિકાન્ ।
એવં યઃ કુરુતે મર્ત્યઃ સર્વપાપૈઃ પ્રમુચ્યતે ॥ ૪૨.૩૪॥
ઇતિ શ્રીકુમારતન્ત્રે સુમિત્રસ્થાપનવિધિર્નામદ્વિચત્વારિંશત્પટલઃ   ॥

૪૩. ત્રિચત્વારિંશત્પટલઃ   - ગજસ્થાપનવિધિઃ
અતઃ પરં પ્રવક્ષ્યામિ ગજસ્થાપનમુત્તમમ્ ।
ગજં વા સ્વમયૂરં વા સ્થાપનીયં ગુહાગ્રતઃ ॥ ૪૩.૧॥

અન્તરાવરણે પ્રોક્તા દેવાભિમુખમાસનમ્ ।
ત્રિવિધં સ્થાનકં પ્રોક્તં શૈલં લોહસુધામયમ્ ॥ ૪૩.૨॥
લોહજં શૈલજં બેરં સ્થાનકં પરિચક્ષતે ।
સુધામયન્તુ કર્તવ્યં શયનં મુનિપુઙ્ગવ  ॥ ૪૩.૩॥
ઉત્તમં લોહજં પ્રોક્તં શૈલજં મધ્યમં ભવેત્ ।
સુધામયં કનિષ્ઠંસ્યાત્ફલં કર્તુઃ પ્રચક્ષતે ॥ ૪૩.૪॥
દ્વારોત્સેધં ચતુર્થાંશમર્ધપાદોનમેવ ચ ।
સમં વા દ્વિગુણં વાઽપિ ત્રિગુણં વા વિશેષતઃ ॥ ૪૩.૫॥
ષટ્તાલેન તુ કર્તવ્યં પઞ્ચતાલેન વા મતમ્ ।
ઐરાવતકુલે જાતં શ્વેતરૂપં મહાબલમ્ ॥ ૪૩.૬॥
ચતુઃશ‍ૃઙ્ગં  દ્વિશ‍ૃઙ્ગં  વા ગજલક્ષણસંયુતમ્ ।
મયૂરમુત્તમં પૂર્વં પ્રોક્તં તદ્વત્સમાચરેત્ ॥ ૪૩.૭॥
ચતુર્દ્વારસમાયુક્તં શિખરેણ સમન્વિતમ્ ।
ગજસ્યાયતનં પ્રોક્તં પીઠાગ્રે પરિકલ્પયેત્ ॥ ૪૩.૮॥
પ્રાસાદાગ્રેઽથપૂર્વે વા દક્ષિણે ચોત્તરેઽપિ વા ।
પઞ્ચાદિનવહસ્તાન્તં મણ્ડપસ્ય વિશાલકમ્ ॥ ૪૩.૯॥
ષોડશસ્તમ્ભસંયુક્તં ચતુસ્તોરણસંયુતમ્ ।
તન્મધ્યે વેદિકાં કુર્યાદુપવેદિસમન્વિતમ્ ॥ ૪૩.૧૦॥
તત્પૂર્વે કુણ્ડમેકન્તુ ચતુરશ્રં પ્રકલ્પયેત્ ।
અઙ્કુરાર્પણમાદૌ  તુ રત્નન્યાસં તતઃ પરમ્ ॥ ૪૩.૧૧॥
નયનોન્મીલનં બેરશુદ્ધિં  ગ્રામપ્રદક્ષિણમ્ ।
જલાધિવાસનં પશ્ચાત્ શયનં વિધિના પુરઃ ॥ ૪૩.૧૨॥
શયને શાયયેદ્બેરં પ્રાક્શિરોત્તરવક્ત્રકમ્ ।
કૌતુકં બન્ધયેત્કણ્ઠે નૈવેદ્યં દાપયેત્તતઃ ॥ ૪૩.૧૩॥
કુમ્ભં તસ્ય શિરોભાગે સર્વોપકરણાન્વિતમ્ ।
ન્યસ્ત્વા ગજં સમાવાહ્ય ગજમૂલેન મન્ત્રવિત્ ॥ ૪૩.૧૪॥
પરિતઃ કલશાષ્ટેષુ લોકપાલાન્ સમર્ચયેત્ ।

ત્રિખણ્ડકલ્પનાં કૃત્વા  જાનુકણ્ઠશિરોઽવધિ ॥ ૪૩.૧૫॥
ગજાત્મવિદ્યાસશિવતત્ત્વં સેશ્વરમર્ચયેત્ ।
શિવાગ્નિં  વિધિના કૃત્વા  તતો હોમં સમાચરેત્ ॥ ૪૩.૧૬॥
અશ્વત્થકં શમીવૃક્ષં ઘૃતલાજોદનૈસ્તિલૈઃ ।
યવૈર્માષૈશ્ચ જુહુયાત્ ગજમૂલષડઙ્ગકૈઃ  ॥ ૪૩.૧૭॥
ગજગાયત્રિણા ચૈવ સહસ્રન્તુ તદર્ધકમ્ ।
પ્રતિદ્રવ્યં હૃદેનૈવ દ્રવ્યાન્તે વ્યાહૃતિં  હુનેત્  ॥ ૪૩.૧૮॥
બ્રહ્મમૂર્ત્યઙ્ગમન્ત્રૈશ્ચ  હોમયેન્મન્ત્રવિત્તમઃ ।
પ્રાતઃ સ્નાત્વાથ વિધિવત્ કૃતનિત્યવિધિર્ગુરુઃ ॥ ૪૩.૧૯॥
જયાદિરભ્યાધાનઞ્ચ રાષ્ટ્રભૃચ્ચ હુનેત્ક્રમાત્ ।
પૂર્ણાહુતિઞ્ચ  શિરસા કૃત્વાગ્નિઞ્ચ  વિસર્જયેત્ ॥ ૪૩.૨૦॥
શયનાદ્ગજમુત્થાપ્ય સ્થાપ્ય તદ્ગેહમધ્યમે ।
કુમ્ભાદ્બીજં ગજશ‍ૃઙ્ગે  વિન્યસેન્ન્યાસપૂર્વકમ્ ॥ ૪૩.૨૧॥
ગન્ધપુષ્પાદિનાભ્યર્ચ્ય મુદ્ગાન્નં દાપયેદ્ગુરુઃ ।
બ્રાહ્મણાન્ ભોજયેત્પશ્ચાત્ વિત્તશાઢ્યં ન કારયેત્ ॥ ૪૩.૨૨॥
પ્રદક્ષિણે તુ મતિમાન્ ગજયુક્તં સમાચરેત્ ।
પરિવારામરાન્ સર્વાન્ યુક્તં વાઽથ વિમુક્તકમ્ ।
એવં યઃ કુરુતે મર્ત્યઃ સર્વાન્ કામાનવાપ્નુયાત્ ॥ ૪૩.૨૩॥
ઇતિ શ્રીકુમારતન્ત્રે ગજસ્થાપનવિધિર્નામ ત્રિચત્વારિંશત્પટલઃ   ।

૪૪. ચતુશ્ચત્વારિંશત્પટલઃ   - રથપ્રતિષ્ઠાવિધિઃ
રથપ્રતિષ્ઠાં વક્ષ્યેઽહં તલ્લક્ષણપુરઃ સરમ્ ।
રથોઽનેકવિધઃ પ્રોક્તઃ સલક્ષણવિભેદતઃ ॥ ૪૪.૧॥
વિજયં ચૈવ કાન્તઞ્ચ શ્રીકેશશ્ચ વિશાલકમ્ ।
નિભદ્રં શ્રીવિશાલઞ્ચ ભદ્રં ભદ્રવિશાલકમ્ ॥ ૪૪.૨॥
એવમષ્ટવિધં પ્રોક્તં વિશ્વામિત્ર મહામુને ।
ત્રિચક્રાત્ દશચક્રાન્તં વિજયાદિ યથાક્રમમ્ ॥ ૪૪.૩॥
ત્રિવિધસ્ય સમારભ્ય ષટ્ ષડઙ્ગુલવર્ધનાત્  ।

નિષ્કમ્પકાવસાનન્તુ ત્રિપઞ્ચાઙ્ઘ્રિવિશાલકમ્  ॥ ૪૪.૪॥
ચક્રતારત્રિભાગૈકં પઞ્ચભાગાદ્વિભાગકમ્ ।
ષડ્ભાગે તુ ત્રિભાગઞ્ચ મધ્યે કુક્ષિવિશાલકમ્  ॥ ૪૪.૫॥
કુક્ષિદ્વિલક્ષણં તારં ચતુર્ભાગૈકમેવ ચ ।
પઞ્ચમાંશૈકભાગઞ્ચ તન્મધ્યે નાભિવિસ્તૃતમ્ ॥ ૪૪.૬॥
અથવાઙ્ગુલમાનેન  નાભેર્માનં પ્રચક્ષતે ।
ચતુરઙ્ગુલમારભ્ય  ચૈકાઙ્ગુલવિવર્ધનાત્  ॥ ૪૪.૭॥
એકાદશાઙ્ગુલાન્તં  સ્યાદષ્ટાધાનાદિ વિસ્તૃતમ્ ।
ચિત્રવૃત્તં યથા નાભેશ્ચાક્ષાગ્રસ્ય પ્રવેશનમ્ ॥ ૪૪.૮॥
વૃક્ષૈકેન વિના ચક્રં કારયેદ્બહુવૃક્ષકૈઃ  ।
ત્રિદ્રવ્યૈર્યોજયેચ્ચક્રં પઞ્ચદ્રવ્યેણ વા મતમ્ ॥ ૪૪.૯॥
દારુકીલેન યુઞ્જીયાદધઃ પટ્ટેન બન્ધયેત્ ।
દ્રારુપટ્ટિકયા યુક્તં યથાબલવશં તથા ॥ ૪૪.૧૦॥
ભારબાહ્યન્તરં ચક્રં યુક્ત્યા યુઞ્જીત બુદ્ધિમાન્ ।
સપાદકિષ્કુમારભ્ય ષટ્પડઙ્ગુલિવર્ધયેત્  ॥ ૪૪.૧૧॥
ભારસ્ય રુદ્રકિષ્કં તત્ ચત્વારિંશત્પ્રમાણકમ્   ।
ભારબાહ્યેતરે મધ્યે ત્રિવિધં માનમૂહયેત્ ॥ ૪૪.૧૨॥
ભારઞ્ચ ત્રિચતુઃપઞ્ચસપ્તમં મુનિસત્તમ ।
વેદાઙ્ગુલાદિરુદ્રાન્તં  ભારતારં ધનં ક્રમાત્ ॥ ૪૪.૧૩॥
ભારતારસમાયામં સપાદં સાર્ધમેવ ચ ।
પાદોશદ્વિગુણાયારં દ્વિગુણાયામમેવ ચ ॥ ૪૪.૧૪॥
સપાદદ્વિગુણાયામં દ્વિગુણાર્ધમથાપિ વા ।
ત્રિપાદદ્વિગુણં વાઽપિ ત્રિગુણં ભારમાયતમ્ ॥ ૪૪.૧૫॥
એવં નવવિધં પ્રોક્તમિષ્ટાયામં પરિગ્રહેત્ ।
તદ્ભારઞ્ચ લલાટે ચ પટ્ટિકા યોજયેદ્દૃઢમ્  ॥ ૪૪.૧૬॥
ભારસ્યાર્ધં વિશાલોચ્ચં તસ્યાધો ચોપધારકમ્ ।
ઉપધાનાદયો દેશે ચાક્ષં તિર્યક્ સમુન્નયેત્ ॥ ૪૪.૧૭॥

ષડ્વિતસ્તિસમારભ્ય એકૈકાઙ્ગુલવર્ધનાત્  ।
ત્રયોદશવિતસ્ત્યન્તમક્ષયામમુદાહૃતમ્ ॥ ૪૪.૧૮॥
અક્ષસ્યાધો શિખાં કુર્યાદાયસા વા સ્વદારુણા ।
દણ્ડાગ્રે ચક્રવાસ્યાધઃ કીલેનૈવ તુ યોજયેત્ ॥ ૪૪.૧૯॥
ભારસ્યોપરિદેશે તુ શક્તિં  કુર્યાન્નવાઙ્ગુલમ્  ।
મધ્યભારો મુખે ચોર્ધ્વે દ્વિત્રિહસ્તોન્નતં તુ વા ॥ ૪૪.૨૦॥
ઉપધાનાદધસ્તાત્તુ કુલીરાઙ્ઘ્ર્યક્ષવેશનમ્  ।
ષડઙ્ગુલસમારભ્ય  દ્વિત્ર્યઙ્ગુલવિવર્ધનાત્  ॥ ૪૪.૨૧॥
એકહસ્તાવસાનાન્તમધઃ પટ્ટેન બન્ધયેત્ ।
યથેષ્ટઞ્ચ સ્મૃતં નાલં ચક્રાગ્રે મુકુલાન્વિતમ્ ॥ ૪૪.૨૨॥
તન્મૂલે ગ્રાહકં ભૂષ્યં મુષ્ટિબન્ધાદિબન્ધિતમ્ ।
ભારોર્ધ્વે તુ તતઃ કુર્યાત્ પાલિકાં ચોપપીઠકમ્ ॥ ૪૪.૨૩॥
તત્તુઙ્ગં  પઞ્ચમાત્રાન્તં વ્યક્તિકં ચાષ્ટમાનકમ્ ।
પાલિકોપરિ મધ્યે તુ ચોન્નતિશ્ચતુરશ્રકમ્ ॥ ૪૪.૨૪॥
વિતસ્ત્યૈકં સમારભ્ય ષટ્ ષડઙ્ગુલવર્ધનાત્  ।
સાર્ધદ્વિહસ્તપર્યન્તં દારુવર્ગોદયં ક્રમાત્ ॥ ૪૪.૨૫॥
ઉપપીઠાદિપાદાઢ્યં સર્વાલઙ્કારસંયુતમ્ ।
તદૂર્ધ્વે રથમાનસ્ય લક્ષણં વક્ષ્યતેઽધુના ॥ ૪૪.૨૬॥
ભારારઞ્ચ સમારભ્ય સાર્ધાધિકમેવ વા ।
વિતસ્ત્યેકં સમારભ્ય ત્રિત્ર્યઙ્ગુલવર્ધનાત્  ॥ ૪૪.૨૭॥
ત્રિવિતસ્ત્યન્તમુદ્દિષ્ટં નવધા ભારવિસ્તરમ્ ।
તદ્બહિર્ભદ્રયુક્તં ચેત્તન્માનેનૈવ કારયેત્ ॥ ૪૪.૨૮॥
એકદ્વિત્રિતલોપેતં તાલાધિષ્ઠાનવેદિવત્ ।
વિતસ્ત્યેકં સમારભ્ય દ્વિત્ર્યઙ્ગુલવિવર્ધનાત્  ॥ ૪૪.૨૯॥
અષ્ટાવિંશાઙ્ગુલાન્તઞ્ચ    નવાધિષ્ઠાનતુઙ્ગકમ્  ।
સૈકાત્ક્રમાઙ્ગુલારભ્ય  દ્વિત્ર્યઙ્ગુલવિવર્ધનાત્  ॥ ૪૪.૩૦॥
નવવિંશતિમાત્રાન્તં   પ્રત્યેકં ચ યથા ભવેત્ ।
એવં તલોદયં પ્રોક્તં ચૈકાદિત્રિતલાન્તિકમ્ ॥ ૪૪.૩૧॥

એકાદિનવતાલાન્તં ભારતોર્ધ્વં પ્રકલ્પયેત્ ।
એકાદિચોર્ધ્વવેદીનાં પીઠમાનં પ્રવેશયેત્ ॥ ૪૪.૩૨॥
વિતસ્ત્યેકં સમારભ્ય દ્વિત્ર્યઙ્ગુલવિવર્ધનાત્  ।
એકહસ્તાવસાનન્તુ પઞ્ચધા તાલવેશનમ્ ॥ ૪૪.૩૩॥
એકનેત્રં ત્રિનેત્રં વા દ્વિમુખં વા ચતુર્મુખમ્ ।
એવમેવં રથાઃ સર્વે ભદ્રદેશે મુખં મતમ્ ॥ ૪૪.૩૪॥
ભારં ભારોપધાનઞ્ચ ભારોપરિ ચ ચાઙ્ઘ્રિકમ્  ।
દારુવર્ગસમાયુક્તં ભદ્રહીનં ત્રિચક્રયુક્ ॥ ૪૪.૩૫॥
નામ્ના વિજયમિત્યુક્તં વિશ્વામિત્ર મહામુને ।
ચતુશ્ચક્રસમાયુક્તં દારુવર્ગસમન્વિતમ્ ॥ ૪૪.૩૬॥
ચતુરશ્રમેકતાલં રથં કાન્તમિતિ સ્મૃતમ્ ।
ચક્રં પઞ્ચસમાયુક્તં ચૈકં તદ્વિતલન્તુ વા ॥ ૪૪.૩૭॥
શ્રીકેશં નામતઃ પ્રોક્તં પ્રસારિતતલં ક્રમાત્ ।
તતશ્ચક્રસ્ય ચૈકં ચેદ્વિશાલમિતિકોર્તિતમ્   ॥ ૪૪.૩૮॥
તદેકપૃષ્ઠભદ્રં ચેત્ શ્રીભૂતમિતિ કથ્યતે ।
પુરતઃ પાર્શ્વયોર્ભદ્રં નામ્ના તત્ત્રિવિશાલકમ્ ॥ ૪૪.૩૯॥
દ્વે ચતુર્ભદ્રયુક્તં ચેદ્ભદ્રમિત્યભિધીયતે ।
રસાદિદશચક્રાન્તં સંયુક્તં ત્રિતલાન્વિતમ્ ॥ ૪૪.૪૦॥
ચતુર્મુખં રથં પ્રોક્તં નામ્ના ભદ્રવિશાલકમ્ ।
પ્રાસાદવલયં કુર્યાત્ કૂટશાલાદિમણ્ડિતમ્ ॥ ૪૪.૪૧॥
યથા તલં યથા શોભં તદા યુઞ્જીત વર્ધનમ્ ।
અધિકં સોચ્ચપટ્ટૈશ્ચ યોજનીયં વિચક્ષણઃ ॥ ૪૪.૪૨॥
સુવર્ણભારતામ્રેશ્ચ તદ્રવ્યા દ્વાદશાન્તં યથા બલમ્ ।
તલેષુ ભદ્રસંયુક્તં વા ચોર્ધ્વે ચતુરશ્રકમ્ ॥ ૪૪.૪૩॥
વેદિકોપરિ સર્વત્ર પાદાદિસ્તૂપિકાન્તરમ્ ।
એકતોઽનેકતાલં વા પાદોર્ધ્વે દ્વિતલં ભવેત્ ॥ ૪૪.૪૪॥
શાલાકૂટં વિના વાઽપિ વૈકાસ્યૈકતલન્તુવા ।

નાનાવર્ણૈશ્ચ વસ્ત્રૈશ્ચ સ્તમ્ભાદૂર્ધ્વમલઙ્કરેત્ ॥ ૪૪.૪૫॥
નાનાધ્વજસમોપેતં નાનાદામૈશ્ચ ચામરૈઃ ।
ઊર્ધ્વવેદ્યુપરિષ્ટાત્તુ સિંહરૂપાઙ્ઘ્રિકાસનમ્    ॥ ૪૪.૪૬॥
નિત્યે નૈમિત્તિકે વાઽપિ કુર્યાદાસનમુત્તમમ્ ।
અથવા વેદિકાધારં દેવાસનમુદીરિતમ્ ॥ ૪૪.૪૭॥
આયાદિશુભવર્ગાઢ્યં સર્વાલઙ્કારસંયુતમ્ ।
દારુવર્ગેષુ સર્વત્ર કુર્યાત્સ્કન્દવિનોદનમ્ ॥ ૪૪.૪૮॥
રથમેવઞ્ચ સમ્પાદ્ય પ્રતિષ્ઠાં સમ્પ્રકારયેત્ ।
સર્વમાસે પ્રકર્તવ્યં શુક્લપક્ષે શુભે દિને ॥ ૪૪.૪૯॥
તૈલાભ્યઙ્ગં  રથં કૃત્વા  શુદ્ધોદૈરભિષેચયેત્ ।
પઞ્ચગવ્યેન સમ્પ્રોક્ષ્ય પુણ્યાહપ્રોક્ષણં તથા ॥ ૪૪.૫૦॥
અસ્ત્રેણાર્ઘ્યજલેનૈવ પ્રોક્ષ્ય ગન્ધાદિનાર્ચયેત્ ।
કૌતુકં બન્ધયેત્ પદ્મં મુખે તુ હૃદયેન તુ ॥ ૪૪.૫૧॥
વસ્ત્રૈરાચ્છાદ્ય તદ્દેશં તત્ત્વતત્ત્વેશ્વરં ન્યસેત્ ।
મૂર્તિમૂર્તીશ્વરોપેતં   યથાવિધિ સમર્ચયેત્ ॥ ૪૪.૫૨॥
દક્ષિણેષુ ચ ચક્રેષુ યજેત્કુર્યાદ્દિશાં પતિમ્ ।
ઇન્દ્રમક્ષેષુ ભારેષુ યજેદાધારશક્તિકામ્ ॥ ૪૪.૫૩॥
ઉપપીઠે ગજં ન્યસ્ત્વા તદૂર્ધ્વેઽનન્તમર્ચયેત્ ।
ગન્ધસ્તમ્ભેષુ સર્વેષુ ધર્માધર્માદિ વિન્યસેત્ ॥ ૪૪.૫૪॥
દેવાસનેઽધચ્છદને મૂર્ધ્વચ્છદનમૂર્ધ્વતઃ ।
કર્ણિકા   નવશક્તીશ્ચ સુબ્રહ્મણ્યાસનં તથા ॥ ૪૪.૫૫॥
જયન્તાદ્યષ્ટવિદ્યેશા રથાધિપતયઃ સ્મૃતાઃ ।
મયૂરઃ શિખિરાશીશાઃ સેનાની સ્તૂપિનાયકાઃ ॥ ૪૪.૫૬॥
રથાગ્રે પાર્શ્વયોર્વાપિ મણ્ડપં કલ્પયેત્સુધીઃ ।
ષોડશસ્તમ્ભસંયુક્તં મધ્યે વેદિસમન્વિતમ્ ॥ ૪૪.૫૭॥
સર્વાલઙ્કારસંયુક્તં ગોમયાલિપ્તભૂતલમ્ ।
કુણ્ડાનિ પરિતઃ કૃત્વા  નવ પઞ્ચૈકમેવ વા ॥ ૪૪.૫૮॥

પ્રધાનન્તુ ષડશ્રં સ્યાત્સર્વલક્ષણસંયુતમ્ ।
વેદ્યૂર્ધ્વે સ્થણ્ડિલં કુર્યાદષ્ટદ્રોણૈશ્ચ શાલિભિઃ ॥ ૪૪.૫૯॥
કૂર્ચાદિ સહિતં તસ્ય તત્તત્કુમ્ભાન્ ન્યસેતતઃ ।
તત્ર વધ્યે ગુહં પૂર્વે ભાનુમિન્દું તથાનલે ॥ ૪૪.૬૦॥
દક્ષિણે દૃઢમાધારં શક્તિં  નિરૃતિગોચરે ।
ગજં મયૂરં વરુણે વાયવ્યેન તમર્ચયેત્ ॥ ૪૪.૬૧॥
ધર્માદિ ચોત્તરે શેષમીશાને ગોચરે તથા ।
ગન્ધાદ્યૈરર્ચયિત્વાથ હોમકર્મસમાચરેત્ ॥ ૪૪.૬૨॥
અગ્ન્યાધાનાદિકં સર્વમગ્નિકાર્યોક્તમાચરેત્ ।
ગુહં સામ્બં પ્રધાનાન્તમષ્ટમૂર્તિપરેષુ   ચ ॥ ૪૪.૬૩॥
અર્ચયેદેકકુણ્ડેષુ ગુહમૂર્તિઞ્ચ   તત્ર વૈ ।
પાલાશોદુમ્બરોશ્વત્થ વટાઃ પૂર્વાદિદિક્ષુ ચ ॥ ૪૪.૬૪॥
શમ્યપામાર્ગમાયૂરંવુશયેવ વિદિક્ષુ ચ ।
પ્રધાને તુ પલાશત્સ્યાત્સમિધઃ સમ્પ્રકીર્તિતઃ   ॥ ૪૪.૬૫॥
સમિધાજ્યાન્નલાજેશ્ચ તિલૈશ્ચૈવ પ્રિયઙ્ગુભિઃ  ।
સ્કન્દમૂલેન ચાઙ્ગૈશ્ચ  હોમયેત્તુ યથાક્રમમ્ ॥ ૪૪.૬૬॥
શતમર્ધં તદર્ધં વા જુહુયાદ્દેશિકોત્તમઃ ।
પૂર્ણાં હુત્વા  દ્વિતીયેઽહ્નિ યાગેશાનર્ચ્ય દેશિકઃ ॥ ૪૪.૬૭॥
સ્નાત્વા શુક્લામ્બરધરઃ શુચિર્ભૂત્વા સમાહિતઃ ।
મુહૂર્તે સમનુપ્રાપ્તે મન્ત્રન્યાસં સમાચરેત્ ॥ ૪૪.૬૮॥
તત્તત્કુમ્ભસ્થતોયેન તત્તદ્દેવાન્ તતસ્થલે ।
જયાદિરભ્યાધાનઞ્ચ રાષ્ટ્રભૃચ્ચ હુનેત્ક્રમાત્ ॥ ૪૪.૬૯॥
કુમ્ભાનુદ્ધૃત્ય શિરસા પૂરયેત્તુ યથાક્રમમ્ ।
અનુક્તમન્યતો ગ્રાહ્યમધિકં નૈવદોષભાક્ ॥ ૪૪.૭૦॥
દેશિકસ્ય તુ યચ્ચિત્તં દેવાનાન્તુષ્ટિકારકમ્ ।
મૂર્તિધારાસ્તુ   દૈવજ્ઞાદધિકં તોષયેત્તતઃ ॥ ૪૪.૭૧॥
એવં યઃ કુરુતે મર્ત્યઃ સ પુણ્યાઙ્ગતિમાપ્નુયાત્  ।
ઇહૈવ પુત્રધનવાન્ પ્રાપ્નુયાદ્વાઞ્છિતં ફલમ્ ।

સોઽન્તેપ્સરગણૈઃ સેવ્યો વિમાનં સર્વકામિકમ્ ॥ ૪૪.૭૨॥
ઇતિ શ્રીકુમારતન્ત્રે રથપ્રતિષ્ઠાવિધિર્નામચતુશ્ચત્વારિંશત્પટલઃ   ।

૪૫. પઞ્ચચત્વારિંશત્પટલઃ   - મહાભિષેકવિધિઃ
મહાભિષેકં વક્ષ્યેઽહં સ્કન્દસ્ય શ‍ૃણુ કૌશિક ।
ધર્માર્થકામમોક્ષાર્થં શાન્તિકં પૌષ્ટિકં શુભમ્ ॥ ૪૫.૧॥
આયુઃ શ્રીવર્ધનં પુણ્યં સર્વવ્યાધિવિનાશનમ્ ।
રિપુક્ષયં રાજ્યલાભં બાલાનાં વૃદ્ધિકારકમ્ ॥ ૪૫.૨॥
એકાહઞ્ચ ત્રયાહઞ્ચ પઞ્ચાહં ત્વભિષેચયેત્ ।
કૃત્તિકાયાં  વિશાખાયાં ષષ્ઠ્યાં વાઙ્ગારવારકે  ॥ ૪૫.૩॥
યજમાનસ્ય નક્ષત્રે શુભયોગે શુભાવહમ્ ।
રિપુક્ષયાર્થં પઞ્ચાહં ત્ર્યધાહં સર્વકામદમ્ ॥ ૪૫.૪॥
એકાહં રોગનાશાર્થં કારયેન્મુનિપુઙ્ગવ  ।
પૂર્વેદ્યુરઙ્કુરાન્  પાદ્યં કૌતુકં બન્ધયેત્તતઃ ॥ ૪૫.૫॥
ક્ષીરાભિષેચનં કૃત્વા  પાયસન્તુ નિવેદયેત્ ।
નિર્વાણદીપં તદ્રાત્રૌ ગોઘૃતેનૈવ કારયેત્ ॥ ૪૫.૬॥
પ્રાતસ્નાનાદિકં કૃત્વા  શિષ્યૈશ્ચૈવ ગુરુસ્તતઃ ।
ગોમયાલેપનં કૃત્વા  પુણ્યાહં પ્રોક્ષણં તતઃ ॥ ૪૫.૭॥
જલભાણ્ડાનિ કલશાન્ પાદ્યાચમનપાત્રકમ્ ।
પટલીસમહાકારં સર્વલક્ષણસંયુતમ્ ॥ ૪૫.૮॥
અસ્ત્રેણ ક્ષાલ્યતોયૈશ્ચ ન્યસેદ્દત્વાસનોપરિ ।
નિરીક્ષ્ય હૃદયેનૈવ પ્રોક્ષયેત્પુરુષેણ ચ ॥ ૪૫.૯॥
તાડનં હુમ્ફડન્તાસ્ત્રૈર્દર્શનં સદ્યમમન્ત્રતઃ ।
નેત્રેણોન્મીલનં કુર્યાત્કવચેનાવકુણ્ઠનમ્ ॥ ૪૫.૧૦॥
વસ્ત્રપૂતૈશ્ચ તોયૈશ્ચ જલભાણ્ડાનિ પૂરયેત્ ।
એલાલવઙ્ગકર્પૂરગન્ધપુષ્પજલાન્વિતૈઃ  ॥ ૪૫.૧૧॥
પઞ્ચાઙ્ગભૂષણૈર્યુક્તં  શિષ્યૈઃ સહ ગુરુસ્તતઃ ।
અઙ્ગન્યાસકરન્યાસમન્તર્યાગં  સમાચરેત્ ॥ ૪૫.૧૨॥

પ્રાણપ્રકૃતિયોગન્તુ  જ્ઞાત્વા કર્મસમાચરેત્ ।
વર્ધનીકુમ્ભકલશાન્ સૂત્રેણૈવ તુ વેષ્ટયેત્ ॥ ૪૫.૧૩॥
દેવાગ્રે વાઽપિ વર્તવ્યં મણ્ડપે સ્નપનાદિકમ્ ।
શાલિભિસ્તણ્ડુલન્તત્ર કલ્પયેન્મુનિસત્તમ ॥ ૪૫.૧૪॥
કારયેદ્વિધિના પઞ્ચવિંશતિસ્નપનં   કુરુ ।
સ્કન્દકુમ્ભં ન્યસેન્મધ્યે તત્પાર્શ્વે વર્ધનીદ્વયમ્ ॥ ૪૫.૧૫॥
પાદ્યમાચમનં ચાર્ઘ્યં વસ્ત્રયુગ્ગન્ધતૈલકમ્ ।
તિલકુમ્ભઞ્ચ નીવારં પ્રથમાવરણે ન્યસેત્ ॥ ૪૫.૧૬॥
દ્વિતીયાવરણે વિદ્વાન્ પૂર્વાદિષુ પ્રકલ્પયેત્ ।
મધુકેક્ષુગુલં પશ્ચાદુશીરં ચન્દનન્તથા ॥ ૪૫.૧૭॥
તક્કોલં સર્વગન્ધઞ્ચ જાતિં  ચૈવ મરું તથા ।
કલ્હારઞ્ચ કદમ્બઞ્ચ મલ્લિકાદ્રોણમેવ ચ ॥ ૪૫.૧૮॥
બીજલક્ષ્મીપ્રદાનઞ્ચ કૈતકં પુષ્પમેવ ચ ।
એતત્ ષોડશકં દ્રવ્યમભ્યર્ચ્ય સ્વર્ણતોયકમ્ ॥ ૪૫.૧૯॥
સ્કન્દં શક્તિદ્વયં મધ્યે વિદ્યેશાન્ પ્રથમાવૃતૌ ।
દિક્પાલાન્ વસૂંશ્ચાપિ દ્વિતીયાવરણે ન્યસેત્ ॥ ૪૫.૨૦॥
તત્પશ્ચિમદિશિ સ્થાપ્ય પઞ્ચગવ્યં વિધાનતઃ ।
સ્થણ્ડિલં પશ્ચિમં તસ્ય કલ્પ્ય પઞ્ચામૃતમ્બુધઃ ॥ ૪૫.૨૧॥
ક્ષીરન્તુ મધ્યમે સ્થાપ્ય ગોમૂત્રં પૂર્વ એવ ચ ।
આગ્નેયે ગોમયં ન્યસ્ત્વા યામ્યે દધિ મહામુને ॥ ૪૫.૨૨॥
આજ્યં નિરૃતિદેશે તુ પશ્ચિમે મધુ વિન્યસેત્ ।
ફલસારન્તુ વાયવ્યે સૌમ્યે સ્યાદિક્ષુસારકમ્ ॥ ૪૫.૨૩॥
ઐશાન્યાં નાલિકેરઞ્ચ નવદ્રવ્યનિહોચ્યતે ।
પ્રસ્થમર્ધં તદર્ધઞ્ચ પ્રસ્થં કુડુપમેવ ચ ॥ ૪૫.૨૪॥
કુડુપઞ્ચ ચતુઃપ્રસ્થં પ્રસ્થં ત્રિઃપ્રસ્થમેવ ચ ।
એવં ક્ષીરાદિસઙ્કલ્પ્ય પ્રોક્ષયેદસ્ત્રમન્ત્રતઃ ॥ ૪૫.૨૫॥
અભ્યઙ્ગઞ્ચ  તતઃ કૃત્વા  પઞ્ચગવ્યાભિષેચનમ્ ।

આધારાધેયપૂજાઞ્ચ કુર્યાદાવાહનાષ્ટકમ્ ॥ ૪૫.૨૬॥
પઞ્ચામૃતાદિસમ્પૂજ્ય સ્નપનેન તતઃ પરમ્ ।
પૂજયેત્સ્કન્દમૂલેન બ્રહ્મમૂર્ત્યઙ્ગમન્ત્રતઃ  ॥ ૪૫.૨૭॥
સ્કન્દસૂક્તેન મન્ત્રજ્ઞઃ કુમારાયેતિ મન્ત્રતઃ ।
અયં કુમારમન્ત્રેણ માતે કુમારમન્ત્રતઃ ॥ ૪૫.૨૮॥
માલામન્ત્રેણ મતિમાન્ રુદ્રસૂક્તેન તત્પરમ્ ।
શ્રીરુદ્રચમકાભ્યાઞ્ચ પુરુષસૂક્તન તત્પરમ્ ॥ ૪૫.૨૯॥
ષડ્વારં મન્ત્રિતૈર્મન્ત્રૈઃ સ્નાપયેત્પઞ્ચશાન્તિકૈઃ ।
વસ્ત્રોપવીતગન્ધઞ્ચ સર્વાણ્યાભરણાનિ ચ ॥ ૪૫.૩૦॥
દત્વાથ મન્ત્રવિત્કુર્યાત્પઞ્ચાવરણપૂજનમ્ ।
વિન્યસેન્માતૃકાન્યાસં સૈકત્રિંશત્કલા   મતા ॥ ૪૫.૩૧॥
તત્કાલે પુષ્પદામૈશ્ચ સર્વત્રૈવ પ્રકલ્પયેત્ ।
પ્રભૂતહવિષં દત્વા યથાવિભવવિસ્તરમ્ ॥ ૪૫.૩૨॥
સર્વોપદેશસંયુક્તં નાનાપુષ્પસમન્વિતમ્ ।
નાનાફલસમોપેતમાજ્યપૂર્ણદધિપ્લુતમ્ ॥ ૪૫.૩૩॥
પાનીયં મુખવાસઞ્ચ તામ્બૂલઞ્ચ વિશેષતઃ ।
ધૂપદીપાદિકં દત્વા ગુહાગ્નિઞ્ચ નયેત્તતઃ ॥ ૪૫.૩૪॥
શ્યામવૃક્ષસમિદ્ભિશ્ચ વરુણં સર્પિષા   હુનેત્ ।
ષડક્ષરેણ મન્ત્રેણ પ્રત્યેકં દ્વિસહસ્રકમ્ ॥ ૪૫.૩૫॥
અઙ્ગમન્ત્રૈર્દશાંશં  તુ પૂર્ણાહુતિસમાચરેત્  ।
સ્વિષ્ટકૃચ્ચ જયાદિઞ્ચ સર્વકામાર્થસિદ્ધયે ॥ ૪૫.૩૬॥
સ્વર્ણપુષ્પૈશ્ચ દાનૈશ્ચ વાદ્યૈર્ગીતૈશ્ચ નર્તનૈઃ ।
જપૈઃ પ્રદક્ષિણૈઃ સ્તાત્રૈર્નમસ્કારૈશ્ચ ભક્તિતઃ ॥ ૪૫.૩૭॥
પ્રીણયિત્વા મહાસેનં પ્રાર્થયેદર્થમીપ્સિતમ્ ।
યાન્ યાન્ કામયતે કામાન્ તાંસ્તાન્ સત્યમવાપ્નુયાત્ ॥ ૪૫.૩૮॥
આચાર્યં પૂજયેત્કર્તા ગોભૂમીધાન્યકાઞ્ચનૈઃ ।
વસ્ત્રહેમાઙ્ગુલીયૈશ્ચ  દાસીદાસૈશ્ચ ભક્તિતઃ ।
કુમારં ગણ્ડરોગસ્ય નાશાર્થમપિ કારયેત્ ॥ ૪૫.૩૯॥

ઇતિ શ્રીકુમારતન્ત્રે મહાભિષેકવિધિર્નામ પઞ્ચચત્વારિંશત્પટલઃ   ।

૪૬. ષટ્ચત્વારિંશત્પટલઃ   - સ્કન્દકલાન્યાસવિધિઃ
તતઃ સ્કન્દકલાન્યાસં સૈકત્રિંશત્કલાસ્મૃતમ્   ।
સ્કન્દસૂક્તસ્ય ષણ્મન્ત્રૈઃ સકલાભિર્ન્યસેત્ સુધીઃ ॥ ૪૬.૧॥
સૈકત્રિંશત્કલાં   વક્ષ્યે શ‍ૃણુ કૌશિક સુવ્રત ।
જયા બલોન્નતા વામા નન્દિની વિજયા રમા ॥ ૪૬.૨॥
સેના માયા ચ શાન્તી ચ સત્યા સૂક્ષ્મા સુમત્યપિ ।
વજ્રામૃતા યશશ્ચૈવ વરિષ્ઠા સુપ્રતિષ્ઠિકા ॥ ૪૬.૩॥
રુચિરા ભ્રામિણી ભૂતી માન્યા જીવાતુરેવ ચ ।
શુદ્ધા કૃપા સત્વરા ચ જગતી વરદા તતઃ ॥ ૪૬.૪॥
કામદા હરિણી શ્યામા સૈકત્રિંશત્કલા   સ્મૃતાઃ ।
સ્કન્દસૂક્તસ્ય ષણ્મન્ત્રૈઃ પ્રથમે ષટ્કલા શિરઃ ॥ ૪૬.૫॥
દ્વિતીયે ષટ્કલા વક્ત્રે તૃતીયે પઞ્ચમી કલા ।
હૃદયે કણ્ઠદેશે તુ બાહ્વોર્નાભૌ તુ વિન્યસેત્ ॥ ૪૬.૬॥
વેદમન્ત્રૈઃ કલા પઞ્ચ કુક્ષૌ પૃષ્ઠે તતઃ પરમ્ ।
ઉરઃ સ્થલે ચ ગુહ્યે ચ શિશ્ને ચૈવ ન્યસેદ્ બુધઃ ॥ ૪૬.૭॥
એતે મન્ત્રકલા વેદા ઊર્વોર્જાન્વોશ્ચ વિન્યસેત્ ।
ષષ્ઠે મન્ત્રે કલા પઞ્ચ જઙ્ઘયોઃ  પાદયોરપિ ॥ ૪૬.૮॥
વ્યાપકાઞ્જલિના ધીમાન્ ન્યસેદેવં વિધાનતઃ ।
સૈકત્રિંશત્કલાન્યાસં   ન જ્ઞાત્વા ન સમર્ચયેત્ ॥ ૪૬.૯॥
તસ્માત્ સર્વપ્રયત્નેન ન્યાસં કૃત્વાર્પયેદ્  ગુહમ્ ।
ય એતત્ કુરુતે નિત્યં સોઽગ્નિષ્ટોમફલં લભેત્ ॥ ૪૬.૧૦॥

કલાન્યાસક્રમઃ -
ૐજગદ્ભુવં જયાયૈ નમઃ । । ૧। –ઈશાનમૂર્ધ્નિ
ૐ બહુતો વલાયૈ નમઃ । । ૨। –પૂર્વમૂર્ધ્નિ
ૐ હુતં ઉન્નતાયૈ નમઃ । । ૩। –દક્ષિણમૂર્ધ્નિ

ૐ વચદ્ભુવે વામાયૈ નમઃ । । ૪। –ઉત્તરમૂર્ધ્નિ
ૐ નમસ્તેઽસ્તુ નન્દિન્યૈ નમઃ । । ૫। –પશ્ચિમમૂર્ધ્નિ
ૐ વિશ્વભુવે વિજયાયૈ નમઃ । । ૬। –નૈરૃતમૂર્ધ્નિ
ૐ જગદ્ભુવોઽધિપતિર્જરાયૈ નમઃ । । ૭। –ઈશાનવક્ત્રે
ૐ સેનાનીઃ સેનાયૈ નમઃ । । ૮। –પૂર્વવક્ત્રે
ૐ મયૂરપ્રિયાયૈ નમઃ । । ૯। –દક્ષિણવક્ત્રે
ૐ ષડાનનઃ શાન્ત્યૈ નમઃ । । ૧૦। –ઉત્તરવક્ત્રે
ૐ સત્ત્વાયાહં નમસ્તેઽસ્તુ સત્યાયૈ નમઃ । । ૧૧। –પશ્ચિમવક્ત્રે
ૐ સુખં વહસ્વ સૂક્ષ્માયૈ નમઃ । । ૧૨। –નૈરૃતવક્ત્રે
ૐ સુબ્રહ્મણ્ય સુમત્યૈ નમઃ । । ૧૩। –હૃદયે
ૐ બૃહસ્પતેઃ સુતાં પ્રજ્ઞાયૈ નમઃ । । ૧૪। –ગલે
ૐ અસ્ય પદ્મયોને અમૃતાયૈ નમઃ । । ૧૫। –દક્ષિણબાહૌ
ૐ અયસ્યાત્મયશસે નમઃ । । ૧૬। –વામબાહૌ
ૐ વહને વહન્તુ વરિષ્ઠાયૈ નમઃ । । ૧૭। –નાભૌ
ૐ સુબ્રહ્મણ્ય સુપ્રતિષ્ઠાયૈ નમઃ । । ૧૮। –કુક્ષૌ
ૐ રુદ્રભુવે રુચાયૈ નમઃ । । ૧૯। –પૃષ્ઠે
ૐ બ્રહ્મભુવે ભ્રામિણ્યૈ નમઃ । । ૨૦। –ઉરસિ
ૐ ભુવદ્ભુવે ભૂત્યૈ નમઃ । । ૨૧। –ગુહ્યે
ૐ અભૂતાય માન્યાયૈ નમઃ । । ૨૨। –શિશ્ને
ૐ જગદ્ભુવે જીવાતવે નમઃ । । ૨૩। –દક્ષિણોરૌ
ૐ સુબ્રહ્મણ્ય રુદ્ધાયૈ નમઃ । । ૨૪। –વામોરૌ
ૐ કૃત્તિકાસુતકૃપાયૈ  નમઃ । । ૨૫। –દક્ષિણજાનુનિ
ૐ ષષ્ઠાઙ્ગસત્ત્વરાયૈ  નમઃ । । ૨૬। –વામજાનુનિ
ૐ જગદ્ભવે જગત્યૈ નમઃ । । ૨૭। –દક્ષિણજઙ્ઘાયાં
ૐ વચદ્ભુવે વરદાય નમઃ । । ૨૮। –વામજઙ્ઘયાં
ૐ સ્કન્દવિશાખિને કામદાયૈ નમઃ । । ૨૯। –દક્ષિણપાદે
ૐ હવ્યં યસ્માદ્ધરિભ્યૈ નમઃ । । ૩૦। –વામપાદે
ૐ ષણ્મુખાય શ્યામાયૈ નમઃ । । ૩૧। –વ્યાપકાઞ્જલિઃ

ઇતિ શ્રીકુમારતન્ત્રે સ્કન્દકલાન્યાસવિધિર્નામ ષટ્ચત્વારિંશત્પટલઃ   ।

kumAratantram.pdf 273



કુમારતન્ત્રમ્

૪૭. સપ્તચત્વારિંશત્પટલઃ   - માતૃકાન્યાસવિધિઃ
શ‍ૃણુ કૌશિક વક્ષ્યેઽહં સુબ્રહ્મણ્યસ્ય માતૃકામ્ ।
ભુક્તિમુક્તિપ્રદં પુંસાં સર્વોપદ્રવનાશનમ્ ॥ ૪૭.૧॥
કેશાન્તે મુખવૃત્તે ચ નેત્રયોઃ શ્રોત્રનાસયોઃ ।
કર્ણયોરોષ્ઠયોર્દન્તપઙ્ક્તૌ મૂર્ધ્નિમુખેસ્વરમ્   ॥ ૪૭.૨॥
કવર્ગં દક્ષિણે હસ્તે ચવર્ગં વામહસ્તકે ।
ટવર્ગં દક્ષપાદે ચ તવર્ગં વામપાદકે ॥ ૪૭.૩॥
પફૌ પર્વદ્વયે ન્યસ્ય બકારં પૃષ્ઠદેશકે ।
ભકારં નાભિદેશે તુ મકારં કુક્ષિદેશકે  ॥ ૪૭.૪॥
યકારં હૃદયે ન્યસ્ય રલૌ દોર્મૂલયોર્ન્યસેત્ ।
વકારં કણ્ઠપૃષ્ઠે તુ શષૌ કક્ષદ્વયે ન્યસેત્ ॥ ૪૭.૫॥
સહૌ શિશ્ને ચ ગુહ્યે ચ લકારં ભુજયોર્ન્યસેત્ ।
ક્ષકારં વ્યાપકં શેષાં સુબ્રહ્મણ્યસ્ય માતૃકામ્ ॥ ૪૭.૬॥
તાન્યેતાનિ ન ચોક્તાનિ વર્ણેશ્વરાનનં શ‍ૃણુ ।
અમરેશ્વર આરાધ્યસ્તત ઇન્દ્રપુરોગમાઃ ॥ ૪૭.૭॥
ઈશપુત્ર ઉમાપુત્ર ઊર્ધ્વરેતો મમ પ્રિય ।
ઋણોૠણઌન્યશ્ચ ૡહન્તૈકનાયકઃ ॥ ૪૭.૮॥
ઐશ્વર્યપ્રદ ઓજસ્વી ઔપમ્યરહિતઃ પુમાન્ ।
તતોઽમ્બુજાસનક્ષીણં તેષાં સ્યુઃ સ્વરદેવતાઃ ॥ ૪૭.૯॥
કમણ્ડલુધરઃ ખડ્ગપાણિર્ગઙ્ગાસુતસ્તતઃ  ।
ઘણ્ટાહસ્તોઙપ્રિયશ્ચ ચન્દ્રશેખર ઈરિતઃ ॥ ૪૭.૧૦॥
છન્દોમયશ્ચૈવ જગત્પતિશ્ચ ઝષકેતુજિત્ ।
ઞમૂર્તિષ્ટઙ્કહસ્તશ્ચ   ઠસ્વરૂપોઽથડમ્બરઃ ॥ ૪૭.૧૧॥
ઢક્કપ્રિયોણગમ્યશ્ચ તત્ત્વરૂપસ્થપિષ્ટકઃ ।
દણ્ડપાણિર્ધનુષ્પાણિર્નગરન્ધ્રકરસ્તતઃ ॥ ૪૭.૧૨॥
તથૈવ પદ્મહસ્તશ્ચ ફણિહસ્તસ્તથૈવ ચ ।
તતસ્તુ બહુલાપુત્રો ભવાત્મજ ઇતીરિતઃ ॥ ૪૭.૧૩॥

મહાસેનો યજ્ઞમૂર્તિ  રમણીયસ્તથૈવ ચ ।
લમ્બોદરાનુજશ્ચૈવ વચદ્ભૂઃ શરસમ્ભવઃ ॥ ૪૭.૧૪॥
ષણ્મુખઃ સર્વલોકેશો હરાત્મજ ઇતિ સ્મૃતઃ ।
લક્ષ્મીવાંશ્ચ ક્ષમાક્ષેત્રઃ કાદિક્ષાન્તાધિદેવતાઃ ॥ ૪૭.૧૫॥
અકારાદિક્ષકારાન્તં ન્યસેદ્દેહે સ્વનામભિઃ ।
પ્રણવાદિનમોઽન્તૈશ્ચ બ્રાહ્મણક્ષત્રિયોઽપિ વા ॥ ૪૭.૧૬॥
વૈશ્યો વાપ્યથ શૂદ્રો વા સુબ્રહ્મણ્યાખ્યમાતૃકામ્ ।
જપકાલે જપેદ્યસ્તુ જયસિદ્ધિમવાપ્નુયાત્ ॥ ૪૭.૧૭॥
પૂજાકાલે ન્યસેદેતત્પ્રતિષ્ઠાકાલ એવ ચ ।
ગાયત્રીજપકાલે તુ સુબ્રહ્મણ્યસ્ય માતૃકામ્ ॥ ૪૭.૧૮॥
યઃ કરોતિ મુખં તસ્ય સહસ્રગુણિતં ફલમ્ ।
સપ્તજન્મ ભવેદ્વિપ્રઃ સોઽન્તે કૌમારમાપ્નુયાત્ ॥ ૪૭.૧૯॥
ઇતિ શ્રીકુમારતન્ત્રે માતૃકાન્યાસવિધિર્નામ સપ્તચત્વારિંશત્પટલઃ   ।

૪૮. અષ્ટચત્વારિંશત્પટલઃ   - સુબ્રહ્મણ્યકવચવિધિઃ
સુબ્રહ્મણ્યસ્ય કવચં વક્ષ્યેઽહં શ‍ૃણુ કૌશિક ।
સર્વપાપપ્રશમનં સર્વોપદ્રવનાશનમ્ ॥ ૪૮.૧॥
બ્રહ્માનુષ્ટુપ્છન્દઃ  સુબ્રહ્મણ્યસ્ય દેવતા ।
ષાન્તદીર્ઘેણ કલ્પેન ષડઙ્ગન્યાસકલ્પના  ॥ ૪૮.૨॥
ધ્યાનમ્-
સિન્દૂરારુણમિન્દુકાન્તિ વદનં કેયૂરહારાદિભિઃ

દિવ્યૈરાભરણૈર્વિભૂષિતતનુઃ   સ્વર્ગસ્ય સૌખ્યપ્રદમ્ ।
અમ્ભોજાભયશક્તિકુક્કુટધરં રક્તાઙ્ગરાગોજ્વલં

સુબ્રહ્મણ્યમુપાસ્મહે પ્રણમતાં ભીતિપ્રણાશોદ્યતમ્ ॥ ૪૮.૩॥
સુબ્રહ્મણ્યોઽગ્રતઃ પાતુ સેનાનીઃ પાતુ પૃષ્ઠતઃ ।
ગુહો માં દક્ષિણે પાતુ ભૂપતિઃ પાતુ વામતઃ ॥ ૪૮.૪॥
શિરઃ પાતુ મહાસેનઃ સ્કન્દો રક્ષેલ્લલાટકમ્ ।
નેત્રયોર્દ્વાદશાક્ષશ્ચ શ્રોત્રં રક્ષતુ વિશ્વભૂઃ ॥ ૪૮.૫॥

મુખં મે ષણ્મુખઃ પાતુ નાસિકાં મકરાત્મજઃ ।
ઓષ્ઠં વલ્લીપતિઃ પાતુ જિહ્વાં પાતુ ષડક્ષરઃ ॥ ૪૮.૬॥
દેવસેનાપતિર્દન્તાન્ ચિબુકં બહુલાસુતઃ ।
કણ્ઠં તારકજિત્પાતુ બાહું  દ્વાદશબાહુમાન્ ॥ ૪૮.૭॥
હસ્તૌ શક્તિધરઃ પાતુ વક્ષઃ પાતુ શરોદ્ભવઃ ।
હૃદયં બ્રહ્મભૂઃ પાતુ કુક્ષિં   પાત્વમ્બિકાસુતઃ ॥ ૪૮.૮॥
નાભિં  શમ્ભુસુતઃ પાતુ કટિં  પાતુ હરાત્મજઃ ।
ઊરું પાતુ ગજારૂઢો જાનૂ દ્વે જાહ્નવીસુતઃ ॥ ૪૮.૯॥
જઙ્ઘે  વિશાખો મે પાતુ પાદયોઃ શિખિવાહનઃ ।
સર્વાણ્યઙ્ગાનિ  ભૂતેશઃ સપ્તધાતૂંશ્ચ ષણ્મુખઃ ॥ ૪૮.૧૦॥
સન્ધ્યાકાલે નિશીથિન્યાં મધ્યાહ્ને દુસ્તરે જલે ।
દુર્ગમે ચ મહારણ્યે રાજદ્વારે સહાયકે ॥ ૪૮.૧૧॥
તુમુલે રણમધ્યે ચ સર્પદુષ્ટમૃગાદિષુ ।
ચોરાદિસાધ્વસેઽભેદ્યે જ્વરાદિવ્યાધિપીડિતે ॥ ૪૮.૧૨॥
દુષ્ટગ્રહાદિભીતૌ ચ દુર્નિમિત્તાદિભીષણે   ।
અસ્ત્રશસ્ત્રનિઘાતેષુ ત્રાતુ માં ક્રૌઞ્ચરન્ધ્રકૃત્ ॥ ૪૮.૧૩॥
સુબ્રહ્મણ્યસ્યકવચમિષ્ટસિદ્ધિફલં ભવેત્ ।
તસ્ય તાપત્રયં નાસ્તિ સત્યં સત્યં વદામ્યહમ્ ॥ ૪૮.૧૪॥
ધર્માર્થી લભતે ધર્માનર્થાર્થી ચાર્થમાપ્નુયાત્ ।
કામાર્થી લભતે કામાન્ મોક્ષાર્થી મોક્ષમાપ્નુયાત્ ॥ ૪૮.૧૫॥
યત્ર યત્ર જપેત્ તત્ર તત્ર સન્નિહિતો ગુહઃ ।
પૂજાપ્રતિષ્ઠાકાલે ચ જપકાલે પઠેદિદમ્ ॥ ૪૮.૧૬॥
તેષામેવ ફલાવાપ્ત્યૈ મહાપાતકનાશનમ્ ।
યઃ પઠેચ્છૃણુયાદ્ભક્ત્યા  નિત્યં દેવસ્ય સન્ન્નિધૌ ।
સર્વાન્ કામાનિહ પ્રાપ્ય સોઽન્તે સ્કન્દપુરં વ્રજેત્ ॥ ૪૮.૧૭॥
ઇતિ શ્રીકુમારતન્ત્રે સુબ્રહ્મણ્યકવચવિધિર્નામ અષ્ટચત્વારિંશત્પટલઃ   ।

૪૯. એકોનપઞ્ચાશત્પટલઃ - પ્રદક્ષિણનમસ્કારવિધિઃ
પ્રદક્ષિણનમસ્કારવિધિં  શ‍ૃણુ વદામ્યહમ્ ।
પ્રદક્ષિણત્રયં કૃત્વા  નમસ્કારન્તુ પઞ્ચકમ્ ॥ ૪૯.૧॥
પુનઃ પ્રદક્ષિણં કૃત્વા  પુનર્જન્મ ન વિદ્યતે ।
યાનિ કાનિ ચ પાપાનિ જન્માન્તરકૃતાનિ ચ ॥ ૪૯.૨॥
તાનિ તાનિ પ્રણશ્યન્તિ પ્રદક્ષિણપદે પદે ।
પ્રભાતે ભુક્તિદમ્પ્રોક્તં મધ્યાહ્ને ભુક્તિમુક્તિદમ્ ॥ ૪૯.૩॥
રાત્રૌ ચ મોક્ષદં પ્રોક્તં ષણ્મુખસ્ય પ્રદક્ષિણમ્ ।
આત્મપ્રદક્ષિણે વિપ્રા દક્ષિણેનૈવ કારયેત્ ॥ ૪૯.૪॥
કુમારગજયોર્મધ્યે નૈવ કાર્યન્તુ લઙ્ઘનમ્  ।
પરિવારાલયં તત્ર લઙ્ઘયેન્નૈવ  દોષભાક્ ॥ ૪૯.૫॥
ગજવાલાગ્રકં સ્પૃષ્ટ્વા કુમ્ભમધ્યેઽવલોકયેત્ ।
સર્વપાપવિનિર્મુક્તઃ સ્કન્દલોકે મહીયતે ॥ ૪૯.૬॥
પદ્ભ્યાં કરાભ્યાં શિરસા પઞ્ચાઙ્ગઃ  સ્યાત્ પ્રમાણકમ્ ।
ઉરસા શિરસા દૃગ્ભ્યાં મનસા વચસા તથા ॥ ૪૯.૭॥
પદ્ભ્યાં કરાભ્યાં જાનુભ્યાં પ્રણામોઽષ્ટાઙ્ગ  ઈરિતઃ ।
વામપાર્શ્વે શિરો ન્યસ્ત્વા સવ્યપાદે પ્રલમ્બિતૌ ॥ ૪૯.૮॥
નમસ્કારઃ પ્રકર્તવ્યઃ પ્રાગાદિદ્વારવેશ્મસુ ।
નિત્યાનુષ્ઠાનકર્માન્તે પ્રકર્તવ્યં પ્રદક્ષિણમ્ ॥ ૪૯.૯॥
ઉપોષિતઃ શુચિઃ સ્નાત્વા યઃ કરોતિ પ્રદક્ષિણમ્ ।
સહસ્રં શ્રદ્ધયા ધીમાન્ અશ્વમેધફલં લભેત્ ॥ ૪૯.૧૦॥
પુનઃ પ્રદક્ષિણં કુર્યાત્સુમિત્રેશં પ્રદર્શયેત્ ।
પ્રદક્ષિણાન્ સ્વેન કૃતાન્ વિત્તાદર્ધફલં લભેત્ ॥ ૪૯.૧૧॥
અઙ્ગપ્રદક્ષિણત્વેન  તુલ્યં કોટિપ્રદક્ષિણમ્ ।
ગુહાગ્રે દેવમભ્યર્ચ્ય કરસંસ્ફોટનાદિભિઃ ॥ ૪૯.૧૨॥
ઉડ્ડીયન્તે શરીરસ્થાઃ મહાપાતકકોટયઃ ।
પાતકાનિ ચ સર્વાણિ મોક્તું કામયતે ચ યઃ ।
કુમારગજયોર્મધ્યે દણ્ડવત્પ્રણમેન્નરઃ ॥ ૪૯.૧૩॥

ઇતિ શ્રીકુમારતન્ત્રે પ્રદક્ષિણનમસ્કારવિધિર્નામ એકોનપઞ્ચાશત્પટલઃ ।

૫૦. પઞ્ચાશત્પટલઃ - આચાર્યલક્ષણવિધિઃ
આચાર્યલક્ષણં વક્ષ્યે શ‍ૃણુ કૌશિક સુવ્રત ।
આર્યાવર્તભૃતો ગોત્રઃ સૂત્રં ચૈવ સમન્વિતમ્ ॥ ૫૦.૧॥
આદિશૈવકુલોદ્ભૂતઃ શિવદ્વિજ ઉદીરિતઃ ।
પરાર્થપૂજનં તેન કર્તવ્યં મુનિપુઙ્ગવ  ॥ ૫૦.૨॥
શિવાગમપુરાણજ્ઞો ગુહપૂજાવિધાનવિત્ ।
વેદવેદાઙ્ગતત્ત્વજ્ઞો  જપહોમવિધાનવિત્ ॥ ૫૦.૩॥
દેવાગ્નિગુરુભક્તિશ્ચ મેધાવી કુશલઃ શુચિઃ ।
સર્વાવયવસમ્પૂર્ણઃ સમયાચારસંયુતઃ ॥ ૫૦.૪॥
કુલીનઃ સર્વશાસ્ત્રજ્ઞઃ સત્યવાદી જિતેન્દ્રિયઃ ।
શિવશાસ્ત્રરતશ્ચૈવ પરશાસ્ત્રપરાઙ્મુખઃ ॥ ૫૦.૫॥
શિખયા બદ્ધકેશી વા ભસ્મોદ્ધૂલિતવિગ્રહઃ ।
દમ્ભાસૂયાદિરહિતઃ સમયાચારપાલકઃ ॥ ૫૦.૬॥
પ્રત્યુત્પન્નમનઃ શાન્તસ્તપસ્વી પ્રિયદર્શનઃ ।
ઉપવીતઞ્ચ રુદ્રાક્ષમુષ્ણીષં ચોત્તરીયકમ્ ॥ ૫૦.૭॥
ભસ્મશૈવાદિશૈવાનાં પઞ્ચમુદ્રા પ્રકીર્તિતાઃ   ।
એવમાદિગુણોપેતઃ કારયેત્સ્વામિપૂજનમ્ ॥ ૫૦.૮॥
નાસ્તિકોઽપ્યશુભઃ ક્રુદ્ધો દેવાગ્નિગુરુનિન્દકઃ ।
કુષ્ઠાઙ્ગી  કુમુખી ચૈવ પરદારરતોઽશુચિઃ ॥ ૫૦.૯॥
કુસુમાક્ષશ્ચ વિકટો માત્સર્યો મદદમ્ભયુક્ ।
મધુમાંસરતઃ પાપી ચોરો રોગસમાવૃતઃ ॥ ૫૦.૧૦॥
વિકલાઙ્ગોઽતિરિક્તાઙ્ગશ્શ્યાવદન્તઃ   સુકુબ્જકઃ ।
કુણ્ડકો ગોલકશ્ચૈવ સમયાચારવર્જિતઃ   ॥ ૫૦.૧૧॥
એવમાદિગુણોપેતં વર્જયેત્સ્વામિપૂજને ।
કારયેદ્યદિમોહેન કર્તા ભર્તા વિનશ્યતિ ॥ ૫૦.૧૨॥

સ્વયમ્ભુલિઙ્ગે  વિચ્છિન્ને ગૌરીહીનેઽપિ પૂજયેત્ ।
આચાર્યઃ પત્નિહીનશ્ચેત્ ન દોષો મન્ત્રવિગ્રહઃ ॥ ૫૦.૧૩॥
ઉત્સવસ્ય તુ મધ્યે વા પ્રતિષ્ઠાદિનમધ્યમે ।
સૂતકે પ્રેતકાર્યે ચ આચાર્યસ્ય ન વિદ્યતે ॥ ૫૦.૧૪॥
ન લિપ્યતે મલૈઃ સોઽપિ પદ્મપત્રમિવામ્ભસા ।
શાવકં કર્મ કૃત્વા  તુ સ્નાત્વા દેવાલયં વિશેત્ ॥ ૫૦.૧૫॥
મહોત્સવે સમાપ્તૌ ચ શેષકર્મ સમાચરેત્ ।
શિવઃ ક્રુદ્ધો ગુરુસ્ત્રાતા ગુરુઃ ક્રુદ્ધો ગુહેન ચ ॥ ૫૦.૧૬॥
ગુરુસ્તુષ્ટો ગુહસ્તુષ્ટસ્તસ્માત્ સમ્પ્રીણયેદ્ગુરુમ્ ।
યાવત્તોષણમાચાર્યસ્તાવદ્દેવસ્તુ તોષણમ્ ॥ ૫૦.૧૭॥
ઇતિ શ્રીકુમારતન્ત્રે આચાર્યલક્ષણવિધિર્નામ પઞ્ચાશત્પટલઃ ।

૫૧. એકપઞ્ચાશત્પટલઃ - સાયરક્ષાવિધિઃ
સાયરક્ષાવિધિં  વક્ષ્યે કૌશિક સુવ્રત ।
સર્વલોકહિતાર્થાય સર્વપ્રાણિસુખાવહમ્ ॥ ૫૧.૧॥
વિશેષાદ્બાલરક્ષાર્થં સાયરક્ષાં મહામુને ।
જનાનાં નયનોચ્છિષ્ટનિવૃત્ત્યર્થં પ્રદોષકે ॥ ૫૧.૨॥
ધૂપદીપાવસાને તુ સાયરક્ષાં સમાચરેત્ ।
સૌવર્ણં રાજતં તામ્રં કાંસ્યમેવાસ્ય પાત્રકમ્ ॥ ૫૧.૩॥
વિંશત્યઙ્ગુલવિસ્તારમોષ્ઠમેકાઙ્ગુલં     ભવેત્ ।
એકાઙ્ગુલં  સમારભ્ય રવ્યઙ્ગુલસમાવધિ  ॥ ૫૧.૪॥
દોપાધારન્તુ તન્મધ્યે વૃત્તાકારં પ્રકલ્પયેત્ ।
નવદીપયુતં શ્રેષ્ઠં પઞ્ચદીપન્તુ મધ્યમમ્ ॥ ૫૧.૫॥
કન્યસં ત્વેકદીપન્તુ યુક્ત્યા યુઞ્જીત બુદ્ધિમાન્ ।
દીપાધારેષુ સર્વેષુ વર્તિં  ગોઘૃતસંયુતમ્ ॥ ૫૧.૬॥
હસ્તાઙ્ગુલસમુત્સેધં  કર્પૂરાવર્તિરન્તકમ્   ।
સુબ્રહ્મણ્યશ્ચ લોકેશો નવદીપાધિદેવતાઃ ॥ ૫૧.૭॥
મહાદિગ્દેવતા સ્કન્દઃ પઞ્ચદીપાધિદેવતાઃ ।

એકદીપે ગુહં પ્રોક્તં ચતુષ્પાત્રાભિતો ન્યસેત્ ॥ ૫૧.૮॥
નિમ્બપત્રં સર્ષપઞ્ચ તતઃ કાર્પાસબીજકમ્ ।
લવણઞ્ચ ક્રમાન્ન્યસ્ય દ્રવ્યં પ્રસૃતિમાત્રકમ્ ॥ ૫૧.૯॥
એવં સર્વં સમાસાદ્ય મણ્ડપાભ્યન્તરે બુધઃ ।
સ્કન્દાયતનયોષિદ્ભિરથવા પરિચારકૈઃ ॥ ૫૧.૧૦॥
તાનિ પાત્રાણિ સર્વાણિ વાહયિત્વા વિચારતઃ ।
સમાનીય ગુહસ્યાગ્રે ન્યસ્ત્વા વર્તીન્ પ્રદીપયેત્ ॥ ૫૧.૧૧॥
સાયં રક્ષા પ્રકર્તવ્યા ધૂપદીપાવસાનકે ।
ગુહસ્યાચમનં દત્વાભ્યર્ચ્ય તન્મૂલમન્ત્રતઃ ॥ ૫૧.૧૨॥
અર્ચયિત્વા વિધાનેન વહ્નિબીજમનુસ્મરન્ ।
અસ્ત્રેણૈવ તુ મન્ત્રેણ દિગ્વિરેચનમાચરેત્ ॥ ૫૧.૧૩॥
મુકુલીં  પદ્મમુદ્રાઞ્ચ દર્શયેદ્દેશિકેન તુ ।
ધૂપદીપૌ સમૌ દત્વા નૃત્તં વાદ્યં સમાચરેત્ ॥ ૫૧.૧૪॥
ધૂપં ધૂરસિમન્ત્રેણ દીપમુદ્દીપ્યમન્ત્રતઃ ।
સાયં રક્ષાં પ્રદીપ્યાથ ધૂપદીપં તતો ન્યસેત્ ॥ ૫૧.૧૫॥
જગદ્ભુવાદિમન્ત્રેણ સાયં રક્ષા પ્રદાપયેત્ ।
ત્રિવારં પરયા ભક્ત્યા ભ્રામયેત્સ્કન્દમૂર્ધનિ ॥ ૫૧.૧૬॥
નૃત્તવાદ્યં સમાયુક્તં શઙ્ખધ્વનિસમન્વિતમ્  ।
ભેરીમૃદઙ્ગવાદ્યૈશ્ચ  સ્તોત્રશબ્દૈઃ સમન્વિતમ્ ॥ ૫૧.૧૭॥
દ્રવ્યાણ્યથ ક્રમાદ્વિદ્વાનાવર્ત્યાવર્ત્ય મૂર્ધનિ ।
સાયં રક્ષાં પ્રદત્વૈવ દદ્યાચ્છિષ્યકરે તતઃ ॥ ૫૧.૧૮॥
પાત્રાપાત્રવિધાનેષુ કરં પ્રક્ષાલ્ય દેશિકઃ ।
પશ્ચાદાચમનં દત્વા પ્રણવેન તુ મન્ત્રતઃ ॥ ૫૧.૧૯॥
તતોઽસ્ય સ્તબકં ગૃહ્ય કર્પૂરાદિસુગન્ધિયુક્ ।
ગૃહીત્વા મુદ્રયા શક્ત્યા ભ્રામ્ય સ્કન્દોપરિ ત્રિધા ॥ ૫૧.૨૦॥
પ્રક્ષિપેદ્દીપપાત્રેષુ કર્તવ્યં સ્કન્ધમૂર્ધનિ ।
અસ્ત્રેણ વિન્યસેદીષત્ દક્ષિણે ધારયેત્તતઃ ॥ ૫૧.૨૧॥

પાર્શ્વયોર્હૃદયેનૈવ  વિન્યસેદ્ભસ્મ મન્ત્રવિત્ ।
વૃન્દઞ્ચ ચામરં છત્રં દર્પણઞ્ચ નિદર્શયેત્ ॥ ૫૧.૨૨॥
તાનિ પાત્રાણિ ગણિકા મૂર્ધ્નાદિભિધૃતાનિ હિ ।
સર્વાતોદ્યસમાયુક્તં પૂર્વે વા ચોત્તરેઽપિ ચ ॥ ૫૧.૨૩॥
વર્તિદ્રવ્યં   તત્ર ત્યક્ત્વા પુનઃ પાત્રાણિ સઙ્ગૃહેત્  ।
સાયરક્ષાં ચ દેવાય દિનં પ્રતિ દિનં પ્રતિ ॥ ૫૧.૨૪॥
એવં યઃ કુરુતે મર્ત્યો રાજા વિજયમાપ્નુયાત્ ।
ઇતિ શ્રીકુમારતન્ત્રે સાયરક્ષાવિધિરેકપઞ્ચાશત્પટલઃ ।
શ્લોકસઙ્ખ્યા ॥ ૩૫૨૩॥
॥ ઇતિ શ્રીમલ્લલિતાગમભેદે કુમારતન્ત્રં સમ્પૂર્ણમ્ ॥
શયનવિધિપટલઃ કોશેષુત્યક્તઃ ।
॥ શુભમ્ ॥

The content within the ( ) at the end of a line

contains footnote / variation. The content

within [ ] pertains to additional information.

The book kumAratantram was edited by E.M. Kandaswami Sarma. Lord Ishvara revealed

the nectar of Kumara Tantram to Kaushika Mahamuni. Composed of 3523 verses, the

Kumara Tantram is a part of Shrimal Lalitagamabheda scripture which in turn is part of

the ocean of Shaivagama. The Kumara Tantram gives detailed methods in the worship of

our beloved Lord Subrahmanyam Swami.

The following are observations and possible variations:

When drawing up the vargas (groups) of the mantrodhara as per verse 2.3, the eight groups

may be

(1) અ to અઃ,
(2) ક to ઙ,
(3) ચ to ઞ,
(4) ટ to ણ,

(5) ત to ન,

(6) પ to મ,
(7) ય to શ
(8) ષ to ક્ષ - this is likely with ળ .

First group contains sixteen vowels અ to અઃ. Second group onwards, each varga has five

syllables. Thus, the eight groups are formed of all syllables from અ to ક્ષ .

Based on the above grouping, the third alphabet of the eighth varga is હ and as given in

verse 2.18 the beeja akshara of હ્રીં   is formed. Hence, the mantra ૐ દેવસેનાયૈ નમઃ । (14)

may be ૐ હ્રીં   દેવસેનાયૈ નમઃ । (14) along with the beeja akshara of હ્રીં  .

As given in verse 2.23, the first akshara of the name with bindu is to be added. Hence,

instead of ૐયં વાયવે નમઃ , the variation may be ૐવં વાયવે નમઃ . Similarly, as given in verse

2.26 instead of ૐ યં પૂતાયૈ નમઃ the variation may be ૐ પં પૂતાયૈ નમઃ.
These are observations through Academic study.

— Preeti

